
JA' WATX' K'ANE TZ'IBEBIL
CAN YU NAJ MATEO

Xolilal Eb Yichmam Jesucristo

1 Ja' ton sbi eb yichmam naj Jesucristo
yin xolilal ti'. Ja' Jesucristo, yic'aal
naj David c'al yic'aal pax naj Abraham.
2 Ja' naj Abraham, smam naj Isaac, catu'
naj Isaac, smam naj Jacob. Ja' naj Jacob,
smam naj Juda yetoj wan xa eb yuktaj.
3Ja' naj Juda yetoj ix Tamar, ey yuni-
nal eb, naj Fares c'al naj Zara. Ja' naj
Fares, smam naj Esrom. Ja' naj Esrom,
smam naj Aram. 4Ja' naj Aram, smam
naj Aminadab. Ja' naj Aminadab, smam
naj Naasén. Ja' naj Naasén, smam naj
Salmén. °Ja' naj Salmén yetoj ix Ra-
hab, ey yuninal eb, naj Booz. Ja' naj
Booz yetoj ix Rut, ey yuninal eb, naj
Obed. Ja' naj Obed, smam naj Isai. 6 Ja'
naj Isai, smam naj rey David, smam
naj Salomén. Ja' xutx naj Salomén tu',
ja' ix yistil naj Urias yet sbabelal. 7 Ja'
naj Salomén, smam naj Roboam. Ja' naj
Roboam, smam naj Abfas. Ja' naj Abfas,
smam naj Asa. 8Ja' naj Asa, smam naj
Josafat. Ja' naj Josafat, smam naj Jo-
ram. Ja' naj Joram, smam naj Uzias. ° Ja'
naj Uzias, smam naj Jotam. Ja' naj Jo-
tam, smam naj Acaz. Ja' naj Acaz, smam
naj Ezequias. 10 Ja' naj Ezequias, smam
naj Manasés. Ja' naj Manasés, smam naj
Amén. Ja' naj Amén, smam naj Josias.
11 Ja' naj Josias, smam naj Jeconias yetoj
eb yuXtaj. Ja' yul stiempoal eb tu' jix
i'letoj eb yuninal Israel yu yak'le servil eb
bey Babilonia. 12 Ja' yet ey xa ec' eb bey
Babilonia tu' xin, jix ali Salatiel, sc'aal
naj Jeconias. Ja' naj Salatiel, smam naj
Zorobabel. 13Ja' naj Zorobabel, smam
naj Abiud. Ja' naj Abiud, smam naj Eli-
aquim. Ja' naj Eliaquim, smam naj Azor.

14 Ja' naj Azor, smam naj Sadoc. Ja' naj
Sadoc, smam naj Aquim. Ja' naj Aquim
smam naj Eliud. 1°Ja' naj Eliud, smam
naj Eleazar. Ja' naj Eleazar, smam naj
Jacob. 16 Ja' naj Jacob, smam naj José,
yichamil ix Marfa, ix xutx naj Jests, naj
chi yij Cristo, ja' ton naj Ak'bil Yopiso yu
Dios. 17 Yu tu' xin, canlajonwan eb ich-
mame yet tax c'al naj Abraham masanta'
c'al naj David. Catu' canlajonwan pax eb
yet tax c'al naj David masanta' c'al jix
i'letoj eb Israel bey Babilonia. Catu' can-
lajonwan pax eb yet tax c'al jix i'letoj eb
Israel tu' bey Babilonia masanta' c'al jix
ali naj Cristo.

Yalubal Jesucristo
(Lucas 2:1-7)

18 Jaxca c'al ti' yoc sk'aneal yalubal Je-
sucristo ti: Ey xa strato naj José yetoj
ix Marfa. K'ane to c'al, c'am to chi yil-
le sba eb, pero mimejal xa pax ix Maria
tu'. Ja' naj Santo Espiritu jix aon pitzc'u
a jun unin tu' yin ix. 19Ja' naj José tu,
caw jijyom naj yin sley Moisés. Cax c'al
jijyom naj pero ma yal sc'ul naj jix abcha
sk'umal ix Marfa tu' yu d4nima, yuxan jix
yoche naj chi lawi ey jun strato eb tu'
yin ewantajil. 20Ja' yet lalan to sna'on
naj José jun tu' xin, catu' jix x'oxon a sba
jun yangel naj Kaawil yin weyicheal tet
naj, catu' jix yalon tet jaxca ti"

—José, jaach yic'aal naj David,
manchej jaach xiw ja wi'on Maria ja
wistil oj. Yutol ja' jun unin ey xa oc yin
ix tu', ja' naj Santo Espiritu jix aon oc
yin ix. 21 Ja' jun unin oj aloj tu', winaj
unin. Oj ja wak' yij sbi Jests,” yutol ja'
0j colon el eb sconob xol spenail, %i jun
angel tu' tet naj José. 22 Jix yun masanil
wan ti' yet watx' chi yun tzet jix yal naj
Kaawil, yet jix yak'balnen sti' jun Xejab
yalon jaxca ti":

*1:21 Jestis chi yal yel oc apnoj “Dios Colwawom.”

23Ey jun ix kK'opo ix, c'am to chi yil-le
sba yetoj junoj winaj, pero oj pitzc'u
a jun unin yin. Ja' jun unin oj aloj
tu, winaj unin. Emanuel oj yija, Xi
yul An Juun Tz'ibebil can 0j.2
Emanuel chi yal yel oc apnoj: Ey ec' Dios
ketoj. 24Ja' yet jix el sweyan naj José
tu' xin, jix sjijen naj jaxca jix yun yalon
jun yangel naj Kaawil tu' tet naj, catu' jix
¥a'on sc'ul yi'on ix. 25 Pero ma to c'al yil-
le sba eb, masanta' c'al jix ali naj sbabel
yune' ix tu', catu' jix yak'on yij Jests naj
José tu'.

Yet Jix Bet Yil Jestis Eb Ilom Weycan

2 Ja' bey jun conob chi yij Belén yul
yet Judea, ja' tu' jix ali Jests. Ja' yet
jun tiempoal tu', ja' naj Herodes ey oc
reyal bey Judea tu'.

Ey wan winaj chi yij ilom weycan.' Ja'
yet jix ali Jesus, jix tit ta' c'al eb bey chi
aol c'u. Jix apni eb bey Jerusalén. 2 Jix
sk'anlen eb jaxca ti":

—¢Beytu' ey oc jun winaj unin jix ali,
jun tol oj oc sreyal oj eb Israel? Ja' bey
chi aol c'y, ja' ta' tu' jix kil jun weycan,
jun jix tx'oxon yalubal jun unin tu' e on.
Yuxan jix cu tit kila, catu' chi kaon ey cu
ba tet, %i eb. 3Ja' yet jix yaben naj rey
Herodes jun ti', tu' xa c'al jix q'uey can a
sc'ul naj yetoj masanil eb a Jerusalén tu'.
4Catu' jix yawten oc masanil eb yaawil
yak'omal xaambal eb Israel tet Dios, c'al
eb cuywam yin sley Moisés, catu' jix
sk'anlen el tet eb, beytu' t'inan chi ali naj
Cristo. ° Jix tak'wi eb tet naj jaxca ti";

—Ja' bey conob Belén yul yet Judea,
ja' tu' oj aloj. Yutol ey jun Xejab Dios
quey tu' jix yute tz'iben can jaxca ti":

6Ja' jun conob Belén yul yet Judea, yali'
conob ch'an yintaj wan xa conob
yul yet Judea tu, pero miman yel
oc apnoj yintaj wan xa tu', yutol ja'
bey jun yali' conob tu' oj pitzc'u a
jun yaaw. Catu' ja' oj ak'on cuenta
jin conob Israel, %i yul An Juun
Tz'ibebil can tu, %i eb.P
7 Catu' jix yawten eb ilom weycan, eb
chi yij pax yin mago naj Herodes tu' yin
ewantajil, catu' jix sk'anlen naj tet eb:
—¢Bak'ini tax jix x'ox a sba jun wey-
can tu'? Xi naj tet eb. 8Jix lawi yaben
naj xin, catu' jix chejletoj eb bey conob
Belén tu' yu naj. Jix yalon tet eb jaxca ti":
—Asi' wej titu'. Chi cam je k'anlen je
yab yu jun unin tu'. Catu' ja' yet chi ilcha
je yu xin, catu' chex ec' je yalon wab an,
beytu' ey oc ec' 0j, yet watx' chin to pax
wi' ey jin ba tet, Xi naj tet eb. ? Jix lawi
yaben eb wan k'ane tu' xin, catu' jix to eb.
Ja' jun weycan jix yil a toj eb yet ey ec'
eb bey chi aol c'u tu', jix babi c'al sattaj
eb, masanta' c'al jix apni batxnaj yiban
bey ey ec' jun unin tu'. 19 Ja’' yet jix yilon
jun weycan eb tu' caw jix tzala a sc'ul eb.
11 Jix apni eb bey na bey ey ec' naj unin
tu'. Jix yilon oc yin naj eb yetoj xutx, ja'
ton ix Maria. Catu' jix ey kaan eb tet jun
unin tu), jix yi'on ey sba eb tet. Jix lawi
tu' xin, catu' jix sjajon sc'uanbalil sa'beal
eb tu'. Jix sa'on can eb oro tet jun unin
tu'. Catu' jix sa'on pax can eb jun tujan te'
suk'uk'i xa c'al yel sab yet chi tz'a'i,* c'al
jun tujan yal te' suk'uk'i pax sab chi yij

72:1 Ja' eb chi ijon ilom weycan chi yij pax eb yin mago, ja' ton eb chi ilon weycan

yu yotajnen el tzet oj jul yin ey oj toj.

¥2:11 Ja' jun tzet yetal suk'uk'i sab tu/, yal junoj tujan te', catu' chi yak'on tz'a' eb

bey templo.

a1:23 Isafas 7:14  P2:6 Miqueas 5:2

mirra.’ 12 Jix lawi c'al jun tu' xin, catu'
jix al-le tet eb yin weyicheal tol manchej
ec' yal eb tet Herodes beytu' ey oc ec' naj
unin tu', yuxan tx'oj xa beal jix yi' eb yet
jix meltzo eb bey sconob.

Yet Jix To Ebale El
Naj Nene' Jestis Bey Egipto

13 Jix c'al paxtoj eb ilom weycan xin,
catu' jix x'oxon a sba jun yangel naj
Kaawil tet José yin weyicheal, catu' jix
yalon tet naj jaxca ti"

—Eyman, aan waan oj. Ijbatoj naj
unin yetoj xutx, catu' chex to bey conob
Egipto. Eyan nej ec' titu' masanta' c'al
oj wal e ach, catu' chex meltzo pax tej.
Yutol ja' naj Herodes, oj ak'on seyle jun
unin tu' yutol chi yoche chi yak' cam oj,
Xi jun angel tu' tet naj. 14 Yuxan jix a
waan José tu/, catu' jix yi'on bey naj nene'
tu' yetoj, c'al xutx yet ak'balil tu'. Catu' jix
to eb bey Egipto. 15 Jix ey ec' eb titu' mas-
anta' c'al jix cam naj Herodes, catu' jix
meltzo eb junel xa. Jaxca ton ti' jix yune',
yu yunen el tzet jix yal naj Kaawil, yet jix
yak'balnen sti' jun Xejab yalon jaxca ti"
“Jix wawte pax tej jin C'aal bey Egipto,”
%i yul An Juun.©

Jix Chej Mak'le Cam
Eb Unin Yu Herodes

16 Ja' yet jix yilon naj Herodes tol
ma xa ec' eb mago tu' sc'atan naj. Tu'
c'al jix etnele yu eb, yuxan caw jix tit
sjowal sc'ul naj, yuxan jix chej mak'le
cam masanil eb winaj unin, eb unin mas-
anta' caab jabil xa sk'inal eb, yutol jaxca
tu' jantaj xa stiempoal yal-le tet naj yu
eb mago. Bey conob Belén yetoj c'al bey
masanil scawilal jix mak'le cam eb unin
tu'. 17 Jaxca ton ti' jix yun tzet jix s'ibe

can naj Xejab Dios, chi yij Jeremias yet
jix yalon naj jaxca ti":
18 Ey aw jix able yoc bey conob Ramé. Ey
mimej ok'il, yetoj mimej cus c'ulal.
Ja' ix Raquel, caw jix mi'chcha sc'ul
yok' yu eb yune'. C'am xa chi tz'ini
ix yu eb yune' tu), yu jix cam eb, i
naj Jeremias.d
19 Ja' yet jix cam naj Herodes tu' xin, jix
x'oxon a sba jun yangel naj Kaawil tet
naj José yin weyicheal yet ey ec' naj bey
Egipto tu, catu' jix yalon tet naj jaxca ti":
20 __Aan waan oj. I'toj naj unin ti' yetoj
xutx. Meltzan nej bey je conob Israel. Yu-
tol ja' eb jix ochen jix mak'on cam naj
nene' unin ti', camnaj xa eb, Xi jun &dngel
tu' tet naj José. 21 Catu' jix a waan naj
José tu', catu' jix yi'on meltzo naj nene'
naj tu' yetoj xutx junel xa bey slugar eb
yet Israelal tu'. 22Pero jix yab José tol
ja' naj Arquelao ey oc yaawil bey Judea
sq'uexel oj smam naj Herodes. Yuxan jix
xiw naj smeltzo titu' junel xa. Jix yalon
Dios tu' yin weyicheal tet naj tzet watx'
chi yune', yuxan jix to can eb bey yul-laj
yet Galilea. 23 Jix apni eb titu' xin. Jix
caay eb bey jun conob chi yij Nazaret.
Jaxca ton tu' jix yune', yu yunen tzet al-
bilcan yu eb Xejab Dios yet peyxa, yet
jix s'iben can eb tol t'inan chi yija Jests
a Nazaret.

Chi Yal el Sk'ane Dios
Naj Juan Bautista

(Marcos 1:1-8; Lucas 3:1-9,
15-17; Juan 1:19-28)

Ja' c'al ton oc yet jun tiempoal tu' jix

to naj Juan Bautista bey jun cusil-
taj tx'otx' yul yet Judea. Jix c'oli yalon
sk'ane Dios naj tet eb anima jix apni eb
yab tet. 2Jix yalon tet eb jaxca ti"

2:11 Mirra, yal jun tujan te'. Chi i'le el oj, catu’ chi ak'le taj oj, catu' chi k'anbalne

yin perfumeal.

€2:15 Oseas 11:1

d2:18 Jeremias 31:15

—Na' wej je ba yin je penail, yutol ja'
naj Yaaw bey satcan, tuxa chi oc can
Yaawil titi', Xi naj. 3Ja' ton naj Juan ti'
jix al-le yin naj yin ey oj to yu naj Xejab
Dios chi yij Isaias, yet jix yalon can jaxca
ti' yul An Juun Tz'ibebil can oj:

Ey jun mac txequel bey cusiltaj tx'otx' oj
yal yin ipal jaxca ti": “Jaxca chi yun
swa'nele junoj be yet chi jul junoj
yaaw, quey tu' che yute je wa'nen je
beybal, yutol oj jul naj Kaawil” quey
tu' oj yute yaloni, Xi yul An Juun
Tz'ibebil can oj.¢

4Ja' spichil naj Juan tu' ey oc oj, ja' ton
xil no' camello chembil, catu' tz'um ey oc
sc'alil oj naj. Ja' jun tujan no' tinquin tzu
chi %i naj, c'al yetoj yal awcab chi yuq'ue.
5Ja' eb a Jerusalén yetoj eb a Judea c'al
jantaj eb a sti'laj ja' Jordan, chi bet eb
yab chi yal tet naj. 6 Jix yal el spenail eb
tet Dios, catu' jix ak'le can bautizar eb yu
naj Juan bey yul ja' Jordan tu'. 7 Ec'al eb
fariseo yetoj eb saduceo jix apni sc'atan
naj yu yak'le bautizar eb yu naj. Pero jix
yal naj tet eb jaxca ti":

—Jaexti', caw jelan jex yin i'o eytej
sate jaxca no' laba. ;Tumi che na' tol
chi ske' je colon el je ba tet jun miman
sya'ilal oj jul je yiban yu sjowal sc'ul
Dios? 8Ta yel chi sna' sba je c'ul yin je
penail, sowalil watx' che yute je beybal,
yet watx' chi txeclo el oj tol yel jix je na'
je ba. 9Manchej je yal jaxca ti': “C'am
tzet chi cu na', yic'aal jon naj Abraham
jon,” man je chi oj. Yutol chi wal e ex
an, k'inaloj ta chi yal sc'ul Dios, chi ske'
yuten oc wan ch'en ti' animail, catu' chi
oc yic'aal oj naj Abraham je q'uexel oj.
10 Ja' jun miman sya'tajil oj jul je yiban,
laan jaxca junoj winaj listo xa ye yetoj
yeche yich junoj te'. Masanil te' c'am
swatx'il sat chi yak'a, chi tzoc' a oj, catu’

chi sk'ojontoj yiban k'ak'. 1! Jainti', yel
chex wak' bautizar yetoj ja', pero ey jun
mac txequel tol to oj jul oj. Ja' jaxca tol oj
jex yak' bautizar yetoj Santo Espiritu, ma
yetoj k'ak'. Ja' jun mac txequel oj jul tu/,
yel xa c'al miman yel oc apnoj wintaj an.
Yuxan man jin moo oj wak'on servil, cax
c'al asan yu wi'on el xanab, man jin moo
0j. 12Ja' jun mac txequel chi wal tu/, laan
jaxca junoj mac txequel chi xeye strigo,
yu yi'on can el sk'ail ixim xol sbak' ixim.
Chi lawi xeyeni, catu' chi yi'ontoj strigo
tu' bey sc'uanbal, jal sk'ail ixim chi el can
tu', chi sec'le can toj yiban jun k'ak' c'am
chi tani, Xi naj Juan tet eb.

Sbautismoal Naj Jestis
(Marcos 1:9-11; Lucas 3:21-22)

13 Ja' yet jun tiempoal tu', jix tit Jesis
bey jun lugar chi yij Galilea, catu' jix
apni sc'atan naj Juan yet ey ec' naj bey ja'
Jordan, yu yapni sk'anon sbautismo tet.

14Yin sbabelal ma yal sc'ul naj Juan
chi yak' bautizar naj. Ja' ti' yet, jix yal
tet Jesus jaxca ti"

—Jin moo jainti|, tol chin ja wak' ba-
utizar, pero ila, tol cha woche tol chach
wak' bautizar, Xi Juan tu' tet naj. 15Jix
yalon Jesus tu' tet jaxca ti"

—Sowalil chin ja wak' bautizar, yutol
smoo jin jijen masanil tzet chi yal Dios,
Xi Jesus tet naj.

Catu' jix sjijen naj Juan tu'. 16 Jix c'al
lawi yak'le bautizar Jests tu', catu' jix
atej yul ja'. Ja' yet jun txolan tu' jix ja-
jcha satcan, catu' jix yiloni, tol jix eyol
Yespiritu Dios yiban Jesis jaxca junoj
no' uch. 17 Catu' jix yaben jayeb k'ane eb
jix tit bey satcan. Tol jix yal jaxca ti"

—Ja' ton jun jin C'aal ti', cam c'ulnebil
wu an. Caw chin tzala yetoj, %i jayeb
k'ane tu'.

€3:3 Isaias 40:3



MATEO 4:1

Ja' Yet Jix Yak'len Yijban
Jestis Yin Spenail

(Marcos 1:12-13; Lucas 4:1-13)

Catu' jix i'letoj Jesis yu Yespiritu

Dios bey jun cusiltaj tx'otx', yutol oj
ak'le yijbale naj yin spenail yu naj dia-
blo. 2C'am tzet jix slo' yin cawinaj c'ual,
cawinaj ak'bal. Catu' jix tit swail Jess.
3Jix apni naj diablo tu' sc'atan naj, yu
yak'len yijban naj yin spenail, catu' jix
yaloni:

—Tutun tol Sc'aal jaach Dios, al tet
wan ch'en ti' tol chi oc ch'en yin panil,
Xi naj tet Jests. 4 Jix yalon Jesiis tet naj
diablo tu' jaxca ti"

—Ja' yul An Juun Tz'ibebil can oj, chi
alon jaxca ti': “Man asanne oj yu lo'be
yuxan tol iquis jon. Pero chi cu iquisbi
pax ec' yu sk'ane Dios,” quey tu' yalon
yul An Juun, i Jestis tet naj diablo.f 5 Jix
lawi jun tu' xin, catu' jix i'letoj naj Jests
yu naj diablo bey jun conob asan Dios
ey yet, ja' ton conob Jerusalén. Catu' jix
i'le atoj yu bey Xumuc templo. © Jix yalon
naj diablo tet naj jaxca ti":

—Ilala, ta tol Sc'aal jaach Dios, k'oj ey-
toj ja ba sat tx'otx' tu', yutol chi yal can
yul An Juun Tz'ibebil can jaxca ti"

Oj Xejtej eb yangel Dios yu ja teynelei.
Catu' oj jaach yi' a eb yetoj sk'ab,
yet watx' man oj yasitoj ja wajan yin
ch'en, Xi yul An Juun tu, Xi naj dia-
blo tu'.8

7 Jix yalon pax Jesis tu' jaxca ti';

—Pero chi yal pax yul An Juun
Tz'ibebil can tu' jaxca ti: “Manchej ja
wak'le ja wijban ja Diosal Kaawil yin spe-
nail,” Xi yul An Juun tu, Xi Jesus tet naj.h
8 Catu' jix i'letoj Jests yu naj bey jun mi-

man wonan. Catu' jix c'oli x'oxle masanil
wan mimej conoblaj yul yiban k'inal ti'
yu naj, c'al tzettaj mimej yel oc apnoj bey
jun jun conob tu'. 9 Jix lawi tu' xin, catu'
jix yalon naj diablo tet naj jaxca ti"

—Masanil wan chin tx'oxtoj e ach ti',
oj wak' e ach, ta chach ey kaan e in an,
catu' cha walon ja ba e in an, Xi naj dia-
blo tu' tet naj Jests. 10 Catu' jix yalon naj
Jests tu' tet naj jaxca ti"

—Jaach Satands, elan jin c'atan an.
Yutol chi yal yul An Juun Tz'ibebil
can jaxca ti: “Chex ey kaan sattaj Dios
Kaawil. Asan Dios che yak' servil,” xi yul
An Juun, Xi Jests tet naj diablo.! 11 Jaxa
yet tu' jix el naj sc'atan Jess tu', jix toi,
catu' jix jul eb angel, jix jul ak'le servil
naj yu eb.

Ja' Bey Galilea, Jix El Yich
X'oxon El Yopiso Naj Jesus
(Marcos 1:14-15; Lucas 4:14-15)

12 Ja' yet jix yaben naj Jestis tol ey oc
naj Juan yul preso, catu' jix to naj bey
Galilea. 13Pero ma ey ec' bey Nazaret,
pero ja' bey Capernaum jix ey eyi. Ja'
jun conob tu' ja' sti' ja' mar ey. Bey yul-
laj tx'otx' yet Zabulén c'al tx'otx' yet Nef-
talf, ja' tu' ey. 14 Jaxca ton ti' jix yune', yu
yunen el tzet jix yal naj Xejab Dios chi yij
Isaias yet peyxa, tol chi yal jaxca ti":
15Ja' sti' ja' mar ey tx'otx' yet Zabulén

c'al tx'otx' yet Neftali,$ bey sk'axepal
ec' ja' miman Jordén. Ja' bey titu' ey
jun lugar chi yij Galilea, bey ey ec'
ec'al eb man Israel oj.

16 Ja' eb 4nima tu', k'ej k'inal to ey spixan
eb. Pero 0j yil jun saj k'inal eb tol mi-
man yel oc apnoj. Ja' eb ey bey jun
lugar tu', jaxca tol camnaj el spixan

$4:15 Zabul6n c'al Neftali, ja' ton caab bulan eb Israel caan sti' ja' mar Galilea. Ja'
ton eb jix etex yin sbabelal yet jix apni wan conob ey bey norte yak'len jowal yetoj
eb. Yu jun tu', yuxan chi yala, tol “jaxca tol camnaj el spixan eb.”

f4:4 Deuteronomio 8:3
i4:10 Deuteronomio 6:13

84:6 Salmos 91:11, 12

eb. Pero oj jul saj k'inal bey spixan
eb tu, Xi yul An Juun Tz'ibebil can
0jJ
17 Ja' yet jix apni Jests bey jun lugar tu'
xin, catu' jix c'oli yalon el sk'ane Dios tet
eb anima, jix yalon tet eb jaxca ti"
—Na' wej je ba yin je penail, yutol ja'
naj Yaaw bey satcan, Tuxa chi oc can yin
Yaawil titi', Xi Jesus tet eb.

Ja' Yet Jix Yawtentej Canwan
Mitx'om Pescado Naj Jestis

(Marcos 1:16-20; Lucas 5:1-11)

18 Ja' yet jun c'u, yet lalan yec' naj
Jests bey sti' ja' mar Galilea, jix yilon yin
naj Simén naj, naj chi yij Pedro, yetoj
jun yuktaj chi yij Andrés. Lalan smitx'wi
pescado eb titu', yutol mitx'om pescado
eb. 19 Catu' jix yalon Jestis tu' tet eb jaxca
ti":

—Ocan nej tzajan wintaj an, cuywan
nej, oj wak' je yopiso. Jaxca che yute je
mitx'on no' pescado ti', quey tu' 0j je yute
je yi'ontej eb anima e in an, Xi naj Jests
tu' tet eb. 20 Jix sbej xa c'al can xim eb tu'
yet jun txolan tu'. Catu' jix oc tzajan eb
yintaj Jests yu scuywi eb. 21 Jix beytoj
eb janic' xa, catu' jix yilon yin cawan xa
yuXtaj pax sba, ja' ton naj Jacobo, yetoj
naj Juan, eb sc'aal naj Zebedeo. Ey oc eb
yul sbarco yetoj smam. Lalan snipen xim
eb, yet jix awtele eb yu Jests. 22Yet xa
c'al jun txolan tu', jix sbej can sbarco eb
c'al smam eb tu', catu' jix oc tzajan eb
yintaj naj Jesus, jix oc eb yin scuywom
0j naj.

Jix Cuywa Jestis Xol Eb Anima
(Lucas 6:17-19)

23Jix ec' eb yetoj Jests bey masanil
yul-laj yet Galilea tu'. Jix ec' naj cuywa
yul-laj snail bey chi syamba sba eb Is-

rael yin culto. Catu' jix yalon can el watx'
k'ane, tzet utbil chi yun yoc Dios Yaawil
oj eb. Catu' jix yak'on can wa'xoj sc'ul
masanil mac txequel ya' ey yu yal c'al
tzet ya'ilal. 24 Masanil eb d4nima yul yet
Siria jix yab sk'umal Jests eb, yuxan jix
yi'tej eb sya' ey eb. Yal c'al tzet ya'ilal ey
oc yin eb jix yi'tej eb sc'atan naj Jests,
yetoj eb ey oc pena espiritu yin, yetoj
eb cha'bil oybinaj sat yu, c'al eb sicbinaj
el smimanil, jix i'letej masanil eb sc'atan
Jests, catu' jix wa'xi can sc'ul masanil eb
yu naj. 2°Ec'al eb &nima a Galilea tu,
jix tzajlo yintaj naj, c'al eb a Decépolis,”™
c'al eb a Jerusalén, c'al eb a Judea, yetoj
eb a sk'axepaltoj ja' Jordan.

Jix Yal El Sk'ane Dios Naj Jests Tet
Eb Anima Bey Jun Wonan

(Lucas 6:20-23)

Ja' yet jix yilon jun miman bulan an-

5 ima naj Jesus, catu' jix atoj bey jun

wonan. Catu' jix ey chotan naj titu'. Jix

oc joyan eb scuywom naj yinlaj. 2Catu'

jix c'oli scuywa tet eb jaxca ti"

3Ja' eb chi yotajne el sba tol man watx'
oj eb sattaj Dios, caw watx' yet eb,
yutol ey xa oc Yaawil satcan Yaawil
oj eb.

4Ja' eb chi cus sc'ul yu spenail, caw watx'
yet eb, yutol oj miman c'ulnele eb yu
Dios.

5Ja' eb suc chi yute sba, caw watx' yet
eb, yutol oj yi' eb jun yul yiban k'inal
ti'.

6Ja' eb chi yoche chi wa'ki oc sbeybal
yin masanil sc'ul, caw watx' yet eb,
yutol oj oc Dios yetoj eb yin swa'xi
oc eb.

7 Ja' eb chi ok' sc'ul yin yet animail, caw
watx' yet eb, yutol oj ok' pax sc'ul
Dios yin eb.

**4:25 Decapolis, chi yal yel oc apnoj, “Laoneb conob.”

J4:16 Isafas 9:1, 2

8Ja' eb c'am chi Xa' apnoj nioj spenail
bey spixan, caw watx' yet eb, yutol
0j ey ec' eb yetoj Dios.

9Ja' eb ak'om tan jowal, caw watx' yet
eb, yutol oj al-le eb yuninal oj Dios.

10 Ja' eb chi yil sya'ilal, yu c'al tol watx'
sbeybal eb, caw watx' yet eb, yutol
oj oc Yaaw a satcan, Yaawil oj eb.

11 Ja' jaex xin, ta jin ya'il oj yuxan chex
buchlei, ta jin ya'il oj chex etnelei,
catu' chi na'le a k'ane je yin, caw
watx' je yet.

12Tzalan nej sic'lebil, yutol caw miman

watx'ilal oj je cha' spaj oj bey satcan.

Jaxca chi yun je yilon sya'ilal ti', quey

tu' jix yun yilon sya'ilal eb Xejab Dios yet

peyxa.

Jaxca Atz'am Atz'am Jon, C'al Saj

K'inal Jon Yul Yiban K'inal Ti'

(Marcos 9:50; Lucas 14:34-35)

13 Jaxca chi yun atz'am yin cu lo'be,
quey tu' che yun yul yiban k'inal ti'.
K'inaloj ta chi q'uey sc'a'chi'al nioj
atz'am, ¢tzet to wal oj yun sc'a'chi'bi
junel xa? C'am xa yopiso. Tuxa c'al chi
k'ojle el oj, catu' chi tec'letoj yu dnima.
14 Jaxca junoj tzejtebal, quey jex tu' bey
yul yiban k'inal ti'. K'inaloj ta ey junoj
conob sjolom junoj wonan, caw miman
txequel sic'lebil, c'am chi ske' smajchelei.
15 Ja' yet chi cu tzejon cu tzejtebal, tumi
ja'yalan junoj can te' chi ka octoj, c'amaj,
ja' yiban junoj tzet yetal batxan a oj.
Ja' tu' chi katoj, yet watx' chi tzejtenele
masanil eb ey ec' yul na yu. 16Jaxca
junoj tzejtebal tu', quey jex ojab tu' xin,
txeclo ojab el je saj k'inal sattaj &nima.
Chi yal yel oc apnoj, je watx' beybal, yet
watx' chi yal watx' k'ane eb yin cu Mam
Dios ey ec' bey satcan.

Jix Yaltej Jests Tzet
Yopiso Sley Moisés

17 Manchej je na' tol yu wak'on lawoj
sley Moisés c'al wan cuybanile jix yak'eb
Xejab Dios yet peyxa, yuxan jix jin jul an.
C'amaj, pero jix jin jul an, yu jin tx'oxon
tzet yel oc apnoj masanil wan tu', yuxan
jix jin jul an. 18 Caw yel chi wal e ex, tol
sowalil oj yun masanil tzet yetal tz'ibebil
can yul An Ley tu'. Yet ey to c'al ec' yul
yiban k'inal ti' c'al satcan, c'am junoj tzet
yetal yul An Juun Tz'ibebil can tu' tol
man oj yune'. C'am junoj letra, c'am junoj
punto, tol oj ec' tzet chi yala, masanta'
c'al 0j yun masanil tzet tz'ibebil can tu'.
19 Ja' mac txequel tol c'am chi sjije wan
ley tu', cax c'al junoj chejbanil yul an ley
tol caw yeynajil ey yel oc apnoj, catu' chi
cuywa pax tet dnima yet watx' c'am chi
sjije pax eb. Ja' ton jun mac txequel tu',
yel xa c'al yeynajil ey yel oc apnoj xol
eb ey oc Dios Yaawil oj. Jal eb chi jijen
masanil tzet chi yal ley tu' xin, catu' chi
cuywa pax tet eb d&nima yet watx' chi sji-
jen pax eb, ja' ton eb tu' miman yel oc ap-
noj xol eb ey oc Dios Yaawil oj. 20 Yuxan
chi wal e ex, tol sowalil watx' che yute
je beybal yintaj sbeybal eb cuywam yin
sley Moisés c'al eb fariseo. Ta c'amaj ma
c'al ta ske' yoc Dios je Yaawil oj.

Jix Yaltej Jestis Yu Chichon C'ulal
(Lucas 12:57-59)

21 Ey bey jix kab tzet albil can tet eb
kichmam yet peyxa. Tol chi yal jaxca
ti": “Manchej je mak' cam je yet animail.
Yal c'al mac txequel chi smak' cam junoj
yet animail, sowalil chi i'letoj sattaj ley,
catu' chi na'le oc yin,” %i ley tu'k 22 Pero
jain, chi wal e ex an, tol yal c'al mac txe-
quel chi chichon oc sc'ul yin junoj yet an-
imail, sowalil oj na'le oc yin. Yal c'al mac
txequel chi buchon junoj yet animail, oj

k5:21 Exodo 20:13

na'le oc yin eb yu eb sat yaaw. Yal c'al
mac txequel chi bawa yin junoj yet an-
imail, ey smey chi to can bey infierno,
bey xol k'ak'. 23 Yuxan, ta lalan je to je
yak'on je sa'beal tet Dios yet che yak' tz'a'
0j, catu' chi tit yul je c'ul tol ey junoj mac
txequel bey jix oc je mul, 24 batxba wej
can ey je sa'beal tu' yich yajantaj bey chi
tz'a'toj tu', catu' chi to je wanen ye jun
je cus c'ulal tu' yetoj jun mac txequel tu'.
Chi lawi jun tu' xin, chex juli, catu' che
yak'on je sa'beal tu' tet Dios. 2°K'inaloj ta
ey junoj mac txequel chex awten sattaj
naj yaaw yu junoj k'ane, ak' wej je yip je
wa'nen jun k'ane tu' yul-laj be yetoj, catu'
c'am chex i'letoj sattaj naj alcal yu. Yu-
tol ta chex apni sattaj naj alcal tu/, ja' naj
alcal tu' chex aon oc yul sk'ab eb policia,
catu' chex yi'ontoj eb preso. 26 Caw yel
chi wal e ex, ma jex jajle el oj masanta'
c'al tz'ajan che yak' can masanil je multa.

Jix Yaltej Jestis Yin Mule

27 Ey bey jix kab tzet albil can yul sley
Dios, bey chi yal jaxca ti": “Manchej je oc
je mul yul sk'ab je yichamil c'al yul sk'ab
je yistil,” i yul sley Dios.! 28 Pero, jain,
chi wal e ex, yal c'al mac winajil chi ilon
oc junoj ix ix yu yochen oc 0j, jix oc smul
yul sc'ul yetoj ix. 22 K'inaloj jaex, ta chex
ak'le ey q'uey yu sbak' je sat bey je watx/,
catu' chi etex el je na'bal yu, yel xa c'al
watx' tol che yi' eltej jun sbak' je sat tu/,
catu' che k'ojon el oj. Yutol yel watx' ta
ja' junoj tujanil je mimanil chi q'uey el
0j, yintaj pax tol masanil je mimanil chi
Kk'ojletoj bey infierno. 30K'inaloj ta jaex,
ja' je watx' k'ab chex ak'on ey q'uey oj,
catu' chi etex el je na'bal yu, yel xa c'al
watx' tol che tzoc' el jun je watx' k'ab tu/,
catu' che k'ojon el oj. Yutol yel watx' je
yet ta junoj tujan je mimanil chi q'uey el
0j, yintaj pax tol masanil je mimanil chi
k'ojletoj bey infierno. Chi yal yel oc ap-

MATEO 5:37

noj tol ta ey junoj tzet yetal chi cu ijban
yin spenail, yel watx' chi kun bey c'al tet
sowalil yet c'am chi cu to yin spenail.

Scuybanil Eb Chi
Spo'le Sba Yetoj Yetbi

(Mateo 19:9; Marcos
10:11-12; Lucas 16:18)

31 Albil pax can jun xa ti' yet peyxa
tu': “Ja' mac chi spo'le sba yetoj yistil,
sowalil chi swanme an yuunal po'lebail
naj, catu' chi yak'on can an naj tet ix,
¥i.”m 32 Pero jain chi wal e ex, ta ey junoj
mac txequel chi spo'le sba yetoj yistil,
pero c'am pax smul ix ix tu' chi yaoc yul
sk'ab yichamil tu, tol ja' naj chi aontoj ix
yin mulal bian. Yetoj pax oj, ta ey junoj
mac txequel chi i'on ix jix spo'le sba yetoj
yichamil tu', mul chi yun naj.

C'am Chi Ske' Comon
C'al Chi Cu Loctej Bie

33Ey bey jix kab tzet jix al-le can tet
eb kichmam yet peyxa, yet jix yal jaxca
ti": “Ta che loctej sbi naj Kaawil yet che
yak'on je ti' yin junoj tzet yetal, sowalil
che yak' yun tzet che yal tu™ %i. 34 Pero,
jain chi wal e ex, c'am ojab bak'in che
loctej junoj yal c'al tzet bieal. Ma ske' je
locontej sbi satcan, yutol ja' titu', chotan
ey Dios yak'on Yaawil, yutol sdespacho
yei. 35 Yetoj pax sat tx'otx' ti', ma ske' je
locban sbi, yutol jaxca tol sbatxlub ya-
jan Dios yei. Yetoj pax conob Jerusalén,
ma ske' je locban sbi, yutol sconob naj
Rey miman yel oc apnoj. 3¢ Yetoj pax je
jolom, c'am chi ske' che loctej, yutol man
je yetoj yul je yet. Ila tol c'am chi ske' je
yu je yak'on sajboj ma je yak'on k'ejboj
junoj xil je ya'. 37 Ja' yet chex k'anab xin,
“ye,” je chi. “C'amaj,” je chi. Ma ske' je
locontej yal c'al tzet bieal, yutol ja' bey
naj diablo chi tit wan tu'.

15:27 Exodo 20:14

Pena Ta Chi Ka Ec' Spaj
(Lucas 6:29-30)

38Ey bey jix kab tzet albil can yet
peyxa, yet chi yal jaxca ti: “Ta ey mac
chi smak' po' sbak'sat yet animail, mak'le
ojab pax po' yet jun tu'. Ta ey mac chi
mak'on eltej ye yet animail, mak'le ojab
pax eltej yet jun tu',” %i." 39Pero jain,
chi wal e ex an, Manchej je pajtze pena
c'ulal tet je yet animail. Ja'ti' je yet, ta ey
mac chi mak'ontoj jun pac' oj je ti', che
jacbatoj jun pac' xa tet eb. 40Ta ey mac
chi yoche chi tok'on ec' je camiX sattaj
ley, jaj wej pax can toj pax je chumpa.
4lYetoj pax oj, ta ey mac txequel chex
tenon oc yalan yijatz yu sto je yak'on
yul-laj be nan oj legua, asi', ak' wej can
junoj legua tet.™ 42Yal c'al mac txequel
chi k'anon smaane junoj tzet yetal e ex,
ak' wej tet, manchej je baasne.

Cu Cam C'ulne Eb Chi
Chichon Oc Sc'ul Kin

(Lucas 6:27-28, 32-36)

43Ey bey jix kab tzet albil can yet
peyxa, tol chi yal jaxca ti: “Ja' eb watx'
je yak'on yetoj, cam c'ulne wej eb. Jal eb
pena je yak'on yetoj xin, chichon ojab oc
je c'ul yin eb,” %i.° 44 Pero jain chi wal e
ex an, sowalil che cam c'ulne eb ac'ul oc
je yin. [Ja' eb chi sk'anontej sjowal sc'ul
Dios je yiban, ja' ojab swatx' c'ulal Dios
tu' che k'antej yiban eb. Ak' wej watx'
c'ulal tet eb ac'ul oc je yin. Txalan nej
yu eb chex buchoni,] c'al eb chex etneni.
45 Jaxca ton ti' 0j je yute je tx'oxon el oj
tol yuninal jex cu Mam ey ec' bey sat-
can. Yutol ja' cu Mam tu', chi yak' aol
c'u yiban eb pena c'al eb watx'. Yetoj
pax oj, chi ey nab yiban eb pena sna'bal,
yetoj pax yiban eb watx' sna'bal. 46 Ta

asan ch'an eb chex c'am c'ulneni oj je
cam c'ulne pax oj, ¢tumi ta oj je cha' spaj
jun je cam c'ulal tu' che na'? Tol ja' eb
tejom el tolabal quey ton tu' chi yun pax
eb. 47 Yetoj pax oj, ta asanne yetoj eb je
watx'il &nima bey watx' je k'anabi. ¢Ta
watx' jaxca tu' che na'? Tol ja' eb man
to otajnen oj Dios, quey pax tu' sbeybal
eb. 48 Tz'ajaji ojab che yun yin masanil
tzet yetal watx' xin, jaxca cu Mam ey ec'
bey satcan, tz'ajan yin smasanil tzet yetal

1

watx'.

Manaj Yu Chex Al-le Watx'il Yu
Tzet Che Yun Tet Eb Anima,
Yuxan Che Yun Wan Watx'il

6 Che yil c'al je ba. Man ojab asanne
oj sattaj eb d&nima, watx' che yute je
ba. Ta asanne sattaj eb, watx' che yute je
ba, c'am nioj spaj oj je cha' tet cu Mam ey
ec' bey satcan. 2 Yuxan, ja' yet che yak'on
nioj je sa'beal tet junoj meba', manchej
je yal el xol anima jaxca chi yute sba eb
caab sat. Yutol ja' eb tu', chi x'ox xa c'al
el eb yul-laj snail yambabail yin culto,
c'al yul-laj calle, yet watx' chi al-le eb
watx'il yu dnima. Caw yel chi wal e ex,
ja' wan watx' k'ane chi al-le yin eb tu/,
chi oc spajtzebal oj eb. 3 Jal jaex xin, ja'
ojab yet che yak'on nioj tzet yetal tet eb
meba', ma ske' je yalon tet &nima. Cax
c'al tet mac yel xa c'al watx' je yak'on
yetoj, manchej je yal tet eb. 4 Ak' wej
je sa'beal tu' yin ewantajil. Cax c'al yin
ewantajil che yak'a, pero chi yil cu Mam
Dios, catu' oj spajtzen e ex.

Chi Yaltej Jestis Tzet
Utbil Chi Yun Cu Txali
(Lucas 11:2-4)

5Ja' yet chex txali, manchej je yute je
ba jaxca eb caab sat. Yutol, ja' eb caab

75:41 Ja' eb Israel ey oc eb yalan yaawil eb yaaw militar, yu jun tu', yuxan ja' eb
yaaw a Roma chi ske' stenon oc eb yalan ijatz.

sat tu', caw chi Xa' sc'ul eb xali yul-laj
snail yambabail yin culto, c'al bey chi
syamba sba eb &nima, yet watx' chi al-le
eb watx'il yu eb 4nima. Caw yel chi wal
e ex, ja' ton wan watx' k'ane chi al-le yin
eb tu), chi oc spajtzebal oj eb. ©Jal jex
jaexti' xin, ja' yet chex txali, ocan nej toj
yul je na je txojli. Che majchen je puerta,
catu' chex txali tet cu Mam Dios, Ja' ey
ec' je yetoj, cax c'al c'am che yil yin. Cax
c'al c'am mac chi ilon je txali, oj yab c'al
ta' Dios catu' oj pajtzele je txa tu' yu Dios.
7 Ja' yet chex txali tu', man ojab ja'c'ala’
c'al oj tzet che yala, jaxca eb man to ota-
jnen oj Dios. Yutol ja' eb tu', ja' sna'on eb
tol yu miman chi yute yajan xa eb, yuxan
oj able eb yu Dios. 8 Yuxan, manchej je
yute je ba jaxca eb tu' xin. Yutol yotaj
xa cu Mam Dios tzet caw sowalil chi oc
je yu, yet c'am to che k'an tet. ° Yuxan,
quey tu' che yute txaloj je ba jaxca ti".

Mamin, ey jaach ec' bey satcan. Miman
ojab yel oc apnoj ja bi.

10 Titan ja wak' Yaawilal titi'. Jaxca ojab
yunen tzet cha woche bey satcan tu',
quey ojab tu' yunen sat tx'otx' ti'.

11 AK' cu lo'be 0j cu lo' yet jun jun c'u on.

12 Ak' miman c'ulal kiban yu cu penail,
jaxca chi kute kak'on miman c'ulal
yiban eb ey tzet chi cu uteni.

13Manchej jon ja cha' ijbaletoj yin spe-
nail. Catu' chon ja colon pax el yul
sk'ab jun yaawil spenail. [Yutol asan
jaach Yaaw jaach tobal k'inal. Catu'
miman ja wopiso, catu' miman pax
ja wel oc apnoj. Amén.]

14Ta che yak' miman c'ulal yin eb ey
tzet chex uten jaexti', oj ak'le pax miman
c'ulal yin je penail yu cu Mam Dios ey
ec' bey satcan. 15Pero ta c'am che yak'
miman c'ulal yin eb ey tzet chex uten tu'
xin, ma yak' pax miman c'ulal cu Mam

Dios yin je penail.

Chi Yaltej Jestis Yu Yet Chi
Kijlen Nocha Cu Ba

16Ja' yet che yijle nocha je ba,
manchej je yute je ba jaxca eb caab sat.
Yutol ja' eb tu, cusiltaj xa c'al chi yute
sat eb, yet watx' chi txeclo el sattaj an-
ima tol lalan yijle nocha sba eb. Caw yel
chi wal e ex, tol ja' ton yu chi il-le eb yu
eb 4nima tu', ja' ton chi oc spajtzebal oj
tet eb, catu' c'am xa spajtzebal eb oj xa'
tet Dios. 17 Pero jaexti' xin, ja' yet che yi-
jle nocha je ba, tzala c'ulal yoc je sat, c'al
sak'al che yute je mimanil, 18 yet watx'
c'am chi na'cha el yu dnima ta jex lalan
je vijle nocha je ba. Jaxca tu' xin, asan
cu Mam Dios otajneni tol lalan je yijlen
nocha je ba. Oj pajtzele e ex yu Dios yu
che yun jaxca tu'.

Be'omal Bey Satcan
(Lucas 12:33-34)

19Manchej je yamba je be'omal yul
yiban k'inal ti', yutol chi ibitoj, chi
k'uxbitoj, ma chi to yu elk'om. 20Yel
watx' ja' bey satcan che yamba je
be'omal. Ja' bey satcan tu', c'am chi oc
yial, c'am chi k'uxbitoj, clam xa pax
elk'om chi elk'anentoj. 2!Yutol ja' bey
chi cu yamba cu be'omal, ja' tu' chi ka
pax toj cu na'bal.

Sk'aneal Jun Tzejtebal
(Lucas 11:34-36)

22 Ja' sbak' cu sat jaxca tol sejtebal cu
mimanil yei. Yuxan, ta watx' tzet bey ey
oc cu sat, saj k'inal jon toni, catu' watx'
c'al tzet chi el kunen yetoj cu mimanil.
23 Pero ta jaex, pena bey che yaoc je sat,
chex can xol k'ej k'inal yu. Ta c'am je saj
k'inal xin, oj jex can xa c'al can xol jun
miman k'ej k'inal.

Ja' Dios Chi Teynen Eb Yuninal Xa
(Lucas 16:13; 12:22-31)

24 C'am junoj mac txequel chi ske' jun
laan c'al yak'on servil cawan oj spatrén.
Yutol ja' naj chi scajle sba yetoj junoj,
catu' chi scam c'ulne sba pax yetoj junoj
xa. Ey junoj chi sjije naj tzet chi yala,
catu' junoj xa c'am yel oc apnoj yul sat
naj. Yuxan c'am chi ske' jun laan je cam
c'ulnen je yak'on servil Dios c'al je cam
c'ulnen ch'en tumin. 25 Yuxan chi wal e
ex, tol manchej jex oc il yu je cawil titi',
yu je lo'be, c'al yu je pichil. Ta chi yak'
Dios cu cawil, ¢tumi ja' to wal cu lo'be
man oj yak'a? Ta jix yak' Dios cu mi-
manil, ;tumi ja' to wal cu pichil man oj
yak'a? 261la no' tz'iquin chi ec' jenenoj
satcan. C'am yawo no'. C'am sjatx'o no'.
Toj ey tzet chi yamba can no'. Pero ja' cu
Mam Dios ey bey satcan chi ak'on slo'be
no'. Il tax chi yak' slo'be no' tz'quin tu', oj
yak' pax e ex tol yel xa c'al miman je yel
oc apnoj yintaj no' yul sat Dios. 27 ;Ma ey
junoj jex chi ske' je yaon oc junoj xa c'u
yak'il je k'inal yu che yak' bis c'ulal yin?
28Yetoj pax oj, ¢tzet yuxan chex oc bis
c'ulal yu je pichil? Na'tej yin an xumac
cultaj tinani'. Ja' an xumac te' tu', c'am
chi mulna an, c'am chi ske' x'alwi an.
29 pero chi wal e ex, cax c'al caw sak'al
yili spichil naj rey Salomén jix yaoc oj,
pero ma c'al ta' apnoj yili jaxca an xu-
mac te' tu'. 30 Caw sak'al yili an xumac
te' tu' yu Dios. Tol watx' yili an tinani',
jaxa yecal xin, chi taj el oj, catu' ja' yet
tajnaj xa el oj, catu' chi tz'a'i. ¢Tumi man
0j jex pichle yu Dios? Jaex c'am che yaoc
Dios yin je c'ul. 3! Yuxan, manchej jex oc
bis c'ulal yu bey chi tit je lo'be c'al yu tzet
che yuq'ue, yetoj pax yu je pichil. 32Ja'
eb man otanen oj Dios, caw chi yak' bis

c'ulal eb seyon ec' wan tzet yetal tu'. Jal
jon pax xin, ja' cu Mam Dios ey bey sat-
can yotaj xa tol caw chi oc yopiso wan ti'
ku. 33 Yuxan ak' wej je yip je yaon oc je
ba yul sk'ab cu Mam Dios sic'lebil. Catu'
watx' c'al che yute je beybal jaxca chi
yoche sc'ul. Ta oj je yun jaxca chi wal
ti', oj yak' masanil wan tzet yetal ti' e
ex. 3 Yuxan, manchej jex oc bis c'ulal yu
tzet e ex yecal, yutol man je yotaj oj tzet
i'bil oc yu jun c'u yet yecal tu', yuxan ma
ske' je yoc bis c'ulal yu. K'ojbil c'al chi
na'otene yin tzettaj yetal i'bil oc yu jun
jun cu.

C'am Chi Ske' Cu Na'on Oc

Yin Wanoj Xa Mac Txequel

(Lucas 6:37-38, 41-42)

7 Manchej je na' oc yin wanoj xa mac
txequel, yet watx' c'am chi sna' oc
Dios je yin. 2Yutol ta che na' oc yin
junoj xa mac txequel, jaxca che yute je
na'on oc yin tu, quey tu' oj yun sna'on
oc Dios je yin. Yuxan ja' je yechbal che
yak'balne, ja' oj ak'balnele pax e ex.
3K'inaloj ta junoj ja wet animail chi to
sc'ail te' yul sat. Cha woche cha wi' eltej
jun sc'ail te' tu', pero k'inaloj ey pax junoj
patzab ey octoj yul ja sat.* Ta c'am cha
wiltej tol ey te' ey octoj yul ja sat, ¢tumi
ja' jun sc'ail te' ey octoj yul sat ja wet
animail tu' oj ske' ja wi'on eltej? 4 Ta ey
junoj te' patzab ey octoj yul ja sat xin, toj
oj ske' ja walon tet ja wet animail jaxca
ti" “Kil to wal, ki' eltej jun sc'ail te' ey
octoj yul ja sat tu',” toj ja chi. >Pero ta
tol quey tu' cha wute ja waloni, caab sat
jaach. I' wej eltej jun te' patzab ey octoj
yul ja sat tu' babel, Ja' yet tu' bian, oj ske'
ja wiloni, catu' oj ja wi'on eltej jun sc'ail
te' yul sat ja wet animail tu'. Ja' wan
cuybanile yet Dios, laan jaxca jun tujan

#7:3 Ja' jun sc'ail te', c'al junoj patzab chi yal eb Israel yu junoj mul ma spenail. Ta
sc'ail te', txenne cu penail. Ta junoj patzab, miman cu penail.

ch'en, perla sbi." Caw ey stool. Yuxan
ma ske' kak'on tet eb tol c'am nioj yel oc
apnoj Dios yul sat, yutol laan eb jaxca
no' tx'i' ixa sjowal tool c'al stit kin. Ey eb
xin, laan jaxca no' txitam, tol tu' c'al chi
stec'toj wan tzet yetal xaan tu' ta chi ale
tet. Yutol asan yin tzet chi slo' tu' ey yel
oc apnoj yul sat no"

K'an Wej, Sey Wej, Awan
Nej Octoj Sti' Puerta

(Lucas 11:9-13; 6:31)

7K'an wej, oj yak' Dios e ex. Sey wej,
catu' oj ilcha je yu. Awan nej octoj sti'
puerta, catu' oj jajle e ex. 8Yutol yal
c'al mac txequel chi k'anoni, chi kXa'. Ja'
mac chi seyon ec' oj, chi ilcha yu. Ja'
mac chi awi octoj sti' puerta, chi jajle
tet. 9Ja' jaex mame jex ti', ta chi sk'an
je c'aal junoj lo'be e ex, ¢tumi ja' junoj
ch'en che yak' tet? 10 Ma xin, ta ja' junoj
pescado chi sk'an e ex, ¢tumi ja' junoj
laba che yak' tet? 11Ja' jaexti', cax c'al
c'am je watx'il, pero je yotaj che yak' tzet
yetal watx' tet eb je yuninal. Yel c'al chi
yak' pax cu Mam ey ec' bey satcan. Oj
yak' tzet yetal watx' tet eb chi k'anon tet.
12 Che yoche tol watx' chi yute sba eb je
yet animail e ex, yuxan, watx' ojab che
yute pax je ba tet eb. Yutol quey tu' jix
yun chejle kunen yu sley Moisés tz'ibebil
can oj, c'al tzet tz'ibebil can yu eb kejab
Dios yet peyxa tu'.

Jun Yali' Puerta
(Lucas 13:24)

13Ja' yul jun yali' sat puerta chex
oqui. Yutol ey jun xa puerta miman sat,
catu' miman pax sat sbeal, pero ja' bey
sya'tajilal chi apni jun be tu', catu' ec'al
eb 4nima chi to yul. 14Jal pax jun yali'
sat puerta tu' xin, txene pax sat sbeal,

catu' c'am tx'ial anima chi to yul, pero
ja' jun be tu' chi apni bey k'inale.

Ja' Cu Beybal, Laan Jaxca Sat Te'
(Lucas 6:43-44)

15Che yil c'al je ba tet eb chi yal oc
sba Xejab oj Dios, yutol ja' yet oj jul eb
je c'atan, suc c'al oj yute sba eb jaxca no'
me', pero tol pena tzet chi sna' oc eb je
yin, jaxca junoj no' oj caw tx'i'taj. 16 Qj
je yotajne el eb sic'lebil yu tzet yetal chi
el yunen eb, jaxca kotajnen el junoj te'
te' yu sat. K'inaloj junoj te' q'uix tinani',
man mansan oj sat chi yak'a. K'inaloj pax
junoj ste'al tulus tinani', man tzoyol oj
sat chi yak'a.$8 17 Masanil te' te' watx/,
watx' c'al sat te' chi yak'a. Ja' masanil
te' te' pena, pena c'al sat te' chi yak'a.
18 Ja' te' te' watx', ma ske' tol pena sat
te' chi yak'a. Ja'c'ala' te' te' pena, ma ske'
tol watx' sat te' chi yak'a. 19-20 Yuxan, ja'
eb chi yal oc sba Xejab oj Dios tu/, oj
je yotajne el eb sic'lebil yu sbeybal eb
tu', c'al yu tzettaj yetal chi el yunen eb.
Masanil te' te' tol man watx' oj sat chi
yak'a, chi k'ajle a te' catu' chi k'ojletoj
te' xol k'ak' yu chi tz'a'toj, quey ton tu'
oj utele eb man watx' oj sbeybal. 21 Man
masanil oj eb chi yal e in an jaxca ti"
“Mamin, Waawil jaach an,” Xi eb e in an,
oj oc yul sk'ab Yaaw a satcan. Asanne eb
chi jijen yochwan cu Mam ey ec' satcan,
asanne eb tu' oj oc oj. 22Ja' yet oj jul jun
cual tu, ec'al eb oj alon e in jaxca ti"
“Mamin, Waawil jaach an, caw jix cu ec'
kalon el ja k'ane, yetoj ja wip jix ki'on el
pena espiritu yin eb &nima. Yetoj pax ja
wip, ec'al milagro jix el kuneni,” oj yalon
eb e in an. 23Pero 0oj jin tak'woj tet eb
jaxca ti": “C'am c'al bey jix jex wotajne el
junel oj an. Elan nej c'al jin c'atan an, yu-

17:6 Perla, jun ch'en sajin, catu' chi tzejeji pax oj. Caw miman stool. Asan eb be'om
chi k'anbalneni. Chi el yin jun no' nok' chi yij ostra, ey yul ja' mar.

§87:16 Jix yak' binatej uva c'al higo Jestis yin jun pasaje ti', pero yutol man otajbil
oj wan sat te' tu' ku, yuxan jix kak' sbi wan sat te' otajbil ku.

tol asanne c'al spenail jix el je yuneni,”

jin chi, oj jin tak'woj tet eb.

Sowalil Chi Cu Jije Tzet Chi Yal Jests
(Lucas 6:47-49; Marcos 1:22)

24Yal c'al mac txequel chi aben jin
k'ane, catu' chi sjijeni, laan eb jaxca jun
winaj jelan. Ja' jun winaj tu', ja' yiban
ch'en jix swa'ne sna. 25 Jix jul jun miman
yax nab, catu' jix ec' elom ja' yinlaj sna,
catu' jix jul pax jun miman ka'e, catu' jix
low yin jun na tu'. Pero ma telc'o oj yutol
caw watx' ye xe' yiban ch'en tu'. 26 Jal eb
chi aben jin k'ane, pero c'am chi sjije pax
eb, laan eb jaxca jun winaj suc sna'bal.
Ja' jun winaj tu', ja' yiban c'uun tx'otx'
jix swa'ne sna. %7 Jix jul jun miman yax
nab, catu' jix ec' elom ja' yinlaj na, catu'
jix jul pax jun miman ka'e', catu' jix low
yin jun na tu), Jix telc'otoj tu, jix etex
xa c'al to oj, Xi Jesis tet eb. 28 Ja' yet jix
lawi sk'anab naj Jests tet eb 4nima tu'
xin, tuxa c'al chi q'uey can a sc'ul eb yu
wan cuybanile ti'. 22 Yutol ja' yet lalan
sk'anab naj xol eb tu, jix txeclo el oj tol
ey ton yopiso naj yu Dios. Man laan oj
scuybanil naj jaxca eb cuywam yin sley
Moisés.

Jix Wa'xi Can Sc'ul Jun Winaj Ya'
Ey Yu Lepra Yu Naj Jests
(Marcos 1:40-45; Lucas 5:12-16)

8 Ja' yet jix pax eytej Jestis bey jun wo-

nan tu' xin, ec'al eb 4dnima jix tza-
jlo yintaj naj. 2Ey jun winaj caw ya' ey
sic'lebil yu jun ya'bil chi yij lepra, jun chi
k'a'toj &nima yu. Ja' jun winaj tu', jix apni
sc'atan Jesus, catu' jix ey kaan sattaj naj,
catu' jix yalon jaxca ti":

—Mamin, ta chi yal ja c'ul, chi ske' ja
wak'on can wa'xoj jin c'ul an, Xi naj tet
Jests. 3Catu' jix sbatxban oc sk'ab naj
Jests yiban naj, catu' jix yalon jaxca ti":

—~Chi yal jin c'ul. Tol chi wak' can
wa'xoj ja c'ul, Xi Jests tet naj. Yet xa c'al
jun txolan tu' jix wa'ki can sc'ul naj yu

Jestis. 4 Catu' jix yalon Jesus tet naj jaxca
ti's

—Manchej ja wal tet 4&nima. Asi' tx'ox
ja ba tet junoj naj yak'omal xaambal tet
Dios. Catu' cha wak'on can ja xaambal
tu' tet Dios jaxca yalon sley Moisés yet
watx' chi il-le yu conob tol jix wa'xi can
ja c'ul, xi Jests tet naj.

Jix Wa'xi Can Sc'ul Naj Smoso Jun
Naj Capitan Yu Naj Jests

(Lucas 7:1-10)

5Ja' yet jix apni Jesiis bey conob Ca-
pernaum, jix apni jun capitan sc'atan naj,
catu' jix oc tean yin naj. ®Jix yalon naj
jaxca ti":

—Mamin, ja' jun jin moso ey ec' wetoj
bey jin na ti', jix to telan sat tx'at. Sicbi-
naj el smimanil. Caw chi chiwa yul-laj
smimanil chi yabe, Xi naj tet Jests. 7 Jix
yalon Jests tu' tet naj jaxca ti":

—O0j jin toj xin, catu' oj toj wak'on can
wa'xoj sc'ul, Xi Jesus tet naj capitén tu'.
8 Pero jix yalon naj capitan tu' tet Jests
jaxca ti"

—Mamin, man jin moo oj chach oc
yul jin na an. Asanne ojab tol chach
k'anab toj titi', catu' oj wa'xoj can sc'ul
naj jin moso tu' an. ®Wotaj jun ti' an,
yutol jainti', ey eb waawil chin chejoni.
Ja'c'ala' ey pax eb soldado chin cheja.
Ta ey junoj mac chin cheja, chi c'al sjije
stoi. Ta ey mac chi wawte, chi c'al sjije
sjuli. Yetoj pax oj, ta ey tzet chin chej
swa'ne junoj jin moso an, chi c'al sjije
swa'neni, Xi naj capitan tu' tet naj Jests.
10 Ja' yet jix yilon Jestis tol caw chi yaoc
sc'ul jun naj capitdn tu' yin, jix q'uey a
sc'ul, yuxan jix yal tet eb tzajan oc yintaj
jaxca ti"

—Caw yel chi wal e ex an, c'am to
junoj wet a Israel jix wil yaon oc sc'ul
yin Dios jaxca jun winaj ti'. 11 Chi walon
pax e ex, tol ec'al eb oj tit bey masanil
yul yiban k'inal ti', catu' oj ey chotan eb

low yetoj naj Abraham,” yetoj naj Isaac,
c'al yetoj naj Jacob bey te' smeXa naj a
satcan. 12 Ja' eb Israel, smoo yoc eb bey
jun lo' tu', pero ey eb oj k'ojle eltoj xol
k'ej k'inal yinna,” bey oj oc ok'il c'al chi
c'uxon ey ye eb yu sya'il, Xi Jests tet
eb. 13 Jix lawi yalon jun tu' xin, catu' jix
yalon Jesus tet naj capitan tu' jaxca ti"

—Tinani', paxan bey ja na, oj yun c'al
ta' tzet jix ja waoc yin ja c'ul, Xi Jests tet
naj.

Jix wa'xi xa c'al sc'ul jun smoso naj
capitan tu' yet jun txolan tu'.

Jix Wa'xi Can Sc'ul Ix Sni'
Naj Pedro Tu' Yu Naj Jestis

(Marcos 1:29-31; Lucas 4:38-39)

14 Jix to naj Jests bey sna naj Pedro
tu'. Ja' titu' jix yiloni, tol telantoj ix sni'
naj Pedro tu' yu jun k'ak'al ya'bil. 15 Catu'
jix oc mitx'an Jests tu' yin sk'ab ix, ja' yet
tu', catu' jix el jun k'ak'al ya'bil tu' yin ix,
catu' jix a waan ix, catu' jix c'oli yak'le
servil eb yu ix.

Chi Wa'xi Can Sc'ul Ec'al
Eb Anima Yu Jestis

(Marcos 1:32-34; Lucas 4:40-41)

16 Jaxa yet yey c'ualil xin, ec'al eb ey
oc pena espiritu yin jix apni sc'atan naj
Jestis. Asan ch'an yu jun k'aneal jix el
can eb pena espiritu yin eb yu naj Jests
tu'. Ja'c'ala' pax masanil eb 4nima ya' ey,
jix wa'xi c'al can sc'ul eb masanil yu naj.
17 Jix c'al yunen wan tzet jix el yunen
Jests ti' xin, yet watx' chi yun el tzet jix
yal naj Xejab Dios chi yij Isaias yet tax
peyxa, yet jix yalon naj jaxca ti': “Ja' naj
jix i'on el cu ya'ilal kin, catu' jix yak'on
jul cu c'ul yin yal c'al tzet ya'ilal chi cu
ioni,” Xi.P

Ja' Eb Chi Yoche Chi
Tzajlo Yintaj Jestis

(Lucas 9:57-62)

18 Ja' yet jix yilon Jesds tol man xa
4nima oj jix oc joyan xa c'al yintaj, jix
yijban ec'toj eb scuywom bey jun xa
sk'axepal ja' mar. 19Pero ja' yet c'lam to
chi ec'toj eb tu', jix apni jun cuywam yin
sley Moisés sc'atan naj, catu' jix yalon naj
jaxca ti"

—Mamin, yal c'al bey oj jaach toj,
0j jin toj ja wetoj an, Xi naj tet Jests.
20 Catu' jix yalon Jesus tet naj jaxca ti':

—Ja' no' wax ey sna ch'en no', c'al no'
tz'quin, ey sweyub no'. Pero jainti', cax
c'al Ak'bil Wopiso yu Dios xol eb ket an-
imail an, c'am nioj jin na bey chin weyi,
%i Jesus tet naj. 2! Jix yal pax jun xa ey
oc s'ajil oj eb scuywom tet naj jaxca ti":

—Mamin, oj jin ec' c'al cuywoj ja win-
taj an. Asan xin, ak' nioj xa jin permiso
an, chi woche chin muj can toj jin mam
an, Xi naj tet Jestis. 22Catu' jix yalon
Jests tu' tet naj jaxca ti":

—Tzajlan cuywoj wintaj an. Ja' eb
camnaj to el yul sat Dios, ja' eb chi ske'
smujon can eb yet camnajil tu', Xi Jesis
tet naj.

Jun Miman Ka'e' C'al Ja' Mar Jix
Oc Tucna Yu Jests

(Marcos 4:35-41; Lucas 8:22-25)

23 Jix lawi jun tu' xin, catu' jix octoj
Jests yul barco catu' jix oc pax toj eb
scuywom yetoj. Catu' jix k'axpon eb tu'.
24Pero yet lalan sbey eb yiban ja' tu,
catu' jix jul jun miman ka'e' caw jow. Jix
c'oli sbilwi a sat ja', catu' jix to ja' yul
te' barco tu'. Jal naj Jesus tu' xin, tol chi
wey naj. 25 Catu' jix tenle el sweyan naj

“8:11 “Oj ey chotan eb low yetoj naj Abraham,” chi yal yel oc apnoj, tol oj oc eb

yalan Yaawil Dios.

78:12 “Xol k'ej k'inal yinna,” chi yal yel oc apnoj, sya'ilal c'al cus c'ulal.

P8:17 Isaias 53:5

yu eb scuywom tu', jix yalon eb tet naj
jaxca ti"

—Mamin, col jon, tol lalan cu pax ey
yich ja', Xi eb tet Jests.

26 __; Tzet yuxan caw chex xiwi? ;Tzet
yuxan c'am che yaoc je c'ul yin Dios? ki
naj Jesus tet eb.

Jix lawi tu' xin, catu' jix a waan Jesus
tu'. Catu' jix stenon oc tucan jun ka'e' tu',
c'al ja' mar tu'. Catu' jix sjijen yoc tucan
yu, tz'inini xa c'al.

27 __;Tzet la ye jun winaj ti'? yuxan
chi yak' mandar ka'e' yetoj ja' mar, catu'
chi sjijen tet, Xi eb.

Eb Cawan Winaj A Gadara Ey
Oc Pena Espiritu Yin
(Marcos 5:1-20; Lucas 8:26-39)

28 Jix lawi jun tu' xin, jix ec' apnoj eb
sk'axepal ja' bey jun lugar chi yij Gadara.
Jix apni cawan winaj ey oc pena es-
piritu yin sc'atan naj Jesus titu'. Speto eb
bey camposanto. Yel xa c'al ey smey eb,
yuxan c'am mac chi ec' bey jun be tu'.
29 Ja' yet jix yilon yin Jests eb, catu' jix
el yaw eb tu' jix yalon eb tet Jests jaxca
ti'

—Jaach Sc'aal Dios, ;tzet ja walon ja
wet kin? ¢Tumi yin ey oj to c'al catu'
chach jul yu jon ja waon oc yin sya'tajil?
Xi eb tet Jests. 30Ja' scawilal eb tu' ey
pax ec' jun miman bulan no' txitam lalan
slo'on cultaj no'. 3! Yuxan jix yal eb pena
espiritu tu' tet Jests jaxca ti":

—Ta chon ja wujte el yin eb 4nima ti',
ja' yin no' txitam tu' chon ja wa can oc
0j, Xi eb tet Jests.

32__Qcan nej yin no' xin, i Jests tet
eb.

Yuxan jix el eb yin eb &nima tu', catu'
ja'yin no' txitam tu' jix oc can eb. Yuxan
eyman jix to no' yu eb. Jix sk'ojon el sba
no' masanil sat pac'an masanta' c'al jix ey
apnoj no' xol ja' mar. Catu' jix jik'wi eytoj
masanil no' xol ja' tu, catu' jix cam no'.
33 Jal eb yilomal no' txitam tu' xin, caw

jix xiw a eb. Yuxan jix to eb yin eymanil
bey conob yu sto yalon eb tzet jix yun
no' txitam tu' c'al yu eb jix el can pena
espiritu tu' yin. 34 Yuxan, masanil conob
jix eltoj yilon Jests tu', catu' jix sk'anon
eb tet Jests, tol chi sbos el sba naj yul
sconob eb.

Jix Wa'xi Can Sc'ul Jun Winaj
Sicbinaj El Smimanil

(Marcos 2:1-12; Lucas 5:17-26)

Catu' jix octoj naj Jests yul jun barco

tu', catu' jix k'axpon ec' yiban ja'. Jix
ec' apnoj bey jun xa sk'axepal ja' bey ey
sconob. 2Ey jun winaj sicbinaj el smi-
manil, Jix i'letej naj sc'atan naj Jests,
batxbil oc yu eb sat sweyub. Jix yilon oc
Jests tu' xin, tol chi yaoc eb yin sc'ul, eb
inen oc naj tu' tol oj wa'xoj can sc'ul naj
yu Jests. Yuxan jix yal naj tet naj sicbi-
naj el tu' jaxca ti"

—Jaach wuXtaj, ak' tzalaboj ja c'ul. Jix
ak'le miman c'ulal yin ja penail, %i Jests
tet naj tu'. 3Ey jaywan eb cuywam yin
sley Moisés ey ec' titu' xin, jix sna' eb yul
sc'ul yin Jests jaxca ti": “Ja' jun winaj ti,
buchwal k'ane chi yun yin Dios yu tzet
jix yal tu',” i eb. 4Jal naj Jestis xin, jix
yotajne el tzet chi sna' oc eb yin, yuxan
jix yal tet eb jaxca ti":

—¢Tzet yuxan pena tzet chi ec' yul je
c'ul tu' win an? 5 ;Beytet junoj yel subo
yali che na'? Ta cu chi jaxca ti": “Tol jix
lawi can ja penail,” ma ja', “aan waan
0j, beyan”. 6 Ja' tinani' xin, oj jin tx'ox je
yila, tol ja' jain Ak'bil Wopiso xol eb ket
animail yu Dios chi c'al ske' wu wak'on
can miman c'ulal yin spenail eb 4nima
yul yiban k'inal ti' yutol oj wa'xoj can
sc'ul naj, Xi Jests tet eb.

Jix lawi tu' xin, catu' jix yalon tet naj
sicbinaj el smimanil tu' jaxca ti"

—Aan waan 0j, i' a ja weyub, paxan
bey ja na, %i Jests tet naj. 7 Jix a waan
naj tu, catu' jix to naj bey sna. 8 Ja' yet jix
yilon eb yaman ec' titu' tzet jix yun xin,

jix xiw a eb. Catu' jix yalon watx' k'ane
eb tet Dios yutol miman yopiso jix yak'
tet eb &nima.

Yawtebal Naj Mateo Yu Jestis
(Marcos 2:13-17; Lucas 5:27-32)

9 Jix el Jests bey jun lugar tu'. Catu' jix
yilontoj yin jun winaj chi yij Mateo. Ja'
jun winaj ti', chotan ey stejon el tolabal
tet eb 4nima, catu' jix yalon Jests tet naj
jaxca ti'":

—Tzajlan cuywoj wintaj an, Xi Jesus
tet naj. Catu' jix to xa c'al naj yetoj Jests
yet jun txolan tu'. 10 Ja' yet jix ey chotan
naj Jests low yetoj eb scuywom bey sna
naj Mateo tu', catu' ec'al eb tejom el to-
labal c'al eb pena sbeybal jix jul ec' low
yetoj Jestis yin meka. 11Jix c'al yil eb
fariseo jaxca tu/, catu' jix sk'anlen eb tet
eb scuywom Jests tu' jaxca ti':

—¢Tzet yuxan chi low je cuywam ti'
yetoj eb tejom el tolabal c'al yetoj eb
pena sbeybal? xi eb fariseo tu' tet eb.
12Jix c'al yab Jesis jaxca tu' xin, catu'
jix tak'witoj tet eb, jix yalon jaxca ti":

—C'am yopiso junoj anwam yu eb
watx' sc'ul, asan eb ya' ey, ja' eb tu' ey
yopiso yu. 13 Asi' wej, otajne wej el tzet
chi yal yel oc apnoj jun k'ane yul An
Juun Tz'ibebil can oj bey chi yal jaxca
ti" “Chi woche tol chi ok' je c'ul yin je
yet animail. Man asanne oj xaambal chi
woche,” %Xi yul An Juun tu'.9 Man yu oj
wawten eb watx' sbeybal sna'oni, yuxan
jix jin jul an, pero yu wawten eb chi yota-
jnen el sba tol penawom eb, [yet watx'
chi sna' sba sc'ul eb yin spenail,] Xi Jests
tet eb.

Chi Yal Jesiis Yin Yet Chi
Yijle Nocha Sba Anima

14Jix apni eb scuywom naj Juan
Bautista sc'atan Jesus, catu' jix sk'anlen
eb tet naj jaxca ti".

—¢Tzet yuxan c'am chi yijle nocha sba
eb ja cuywom? Jal jon jaonti' jon, chi
kijle nocha cu ba on. Quey pax tu' eb
fariseo, chi yijle pax nocha sba eb, Xi
eb tet Jesus. 1° Jix tak'wi Jests tu' tet eb
jaxca ti"

—XK'inaloj ta ey junoj nupil chi oc
tinani'. Ja' eb awtebil bey jun nupil tu',
;tumi oj ske' tol man oj low eb yet ey ec'
naj lalan snupi tu' yetoj eb? Ja' yet man
xa ey oj ec' naj, ja' yet tu', c'lam xa chi
low eb, Xi Jesus tet eb.

C'am Chi Xa'le Sba Icham
Beybale Yetoj Scuybanil Jestis
(Marcos 2:18-22; Lucas 5:33-39)

16 C'am junoj jon chi cu lot' el nioj cu
ac' pichil catu' chi kaon oc snipil 0j junoj
xil pichile. Ta ey bey quey tu' chi kute
xin, chi ketne el an ac' tu'. Yetoj pax oj,
man watx' oj chi yun can an xil tu' yu an
ac' tu'. 17 Yetoj pax oj, c'am mac chi aon
ey vino tol to chi wa'ki yul junoj icham
net tz'um,* yutol ja' yet chi ch'ib a jun
vino tu', chi nic'chatoj no' net tz'um tu'
yu. Catu' tu' c'al chi etex el vino tu', c'al
no' tz'um tu'. Yuxan, asan yul ac' tz'um
chi ey wan vino tol to chi wa'xi tu', yet
watx' c'am c'al junoj tu' c'al chi etex el oj,
Xi Jests tet eb.

¥9:17 Jix s'is s'umal no' eb snetal oj svino. Ja' yet chi ch'ib a vino tu', catu' chi pabi
a oj, catu' chi nic'cha wan icham net tu' yu yutol caw eb, yuxan asanne ac' tz'umal

chi sk'an eb yetoj ac' vino.

Ix Scutz'in Naj Jairo, Yetoj Jun Ix Ix
Jix Mitx'on Sti' Spichil Jesitis

(Marcos 5:21-43; Lucas 8:40-56)

18 Ja' yet lalan to yalon Jesiis wan ti'
tet eb, catu' jix apni jun yaawil eb Israel
sc'atan naj. Jix ey kaan naj sattaj yajan
Jests, catu' jix yalon jaxca ti":

—Tuxa chi cam ix jin cutz'in an. Toon
wetoj an, catu' chi to ja batxban oc ja
k'ab yiban ix yet watx' chi wa'xi can sc'ul
ix, Xi naj tet Jests. 19 Catu' jix to Jestis tu'
yetoj naj xin. Jix to pax eb scuywom naj
yetoj eb. 20 Ja' xol eb 4nima tzajan yintaj
Jests tu', ey oc jun ix ix caw ya' ey. Ey xa
lacaweb jabil ian c'al chi cam ix yu s'ilal
ix chi eyi. Yuxan jix yak' yip ix sjitzon-
toj sba yintaj Jests, catu' jix oc mitx'an
ix yin sti' spichil Jests. 21 Yutol jix yal
ix yul sc'ul jaxca ti: “Tol oj wa'xoj can
jin c'ul an, tane chin mitx' sti' spichil naj
Jests tu',” %i ix yul sc'ul. 22 Jix meltzotoj
jacan Jesus tu' yintaj, jix oc t'anan yin ix.
Jix yalon naj tet ix jaxca ti"

—Txo ix, tzalaan tinani'. Tol jix wa'xi
can a ja c'ul wu an, yu jix jin ja waoc yin
ja c'ul an, Xi Jesus tet ix.

Yet xa c'al jun txolan tu' jix wa'xi
can sc'ul ix yin junelne. 23Ja' yet jix
apni Jests bey sna naj yaaw tu' xin, jix
yiloni tol lalan xule wan jaxca yili chir-
imia, catu' caw chi wek'ek'i &nima yok'i.
24Yuxan jix yal naj tet eb 4nima jaxca ti':

—Flan nej toj sti' na ti'. Ja' ix unin ti',
man camnaj oj ix, tu' c'al chi wey ix,
Xi naj tet eb. Pero tu' c'al jix tzeele naj
yu eb. 25 Jix lawi yujtele eltoj eb sti' na
yu naj xin, catu' jix octoj naj bey ey ec'
ix k'opo ix unin tu'. Catu' jix oc mitx'an
naj yin sk'ab ix tu, catu' jix a waan ix.
26 Masanil eb 4nima bey jun lugar tu' jix
aben sk'umal jun tzet jix yun tu'.

Jix Ilwi Can A Cawan Winaj C'am
C'al Ta' Chi Ilwi Yu Jestis

27 Jix el naj Jests bey titu' xin, Lalan
sto naj yul be catu' jix tzajlo cawan winaj
c'am chi ske' yilwi yintaj naj. Jix awitoj
eb tet naj yin ipal jaxca ti"

—Jaach yic'aal naj David ¢c'am mi chi
ok' ja c'ul kin? %i eb. 28 Ja' yet jix apni
Jestis bey na xin, jix sjitzon xa c'al toj
sba eb sc'atan naj. Jix sk'anlen Jests tet
eb jaxca ti"

—¢Chim je yaoc yin je c'ul tol chi ske'
wu tzet che k'an e in tu' an? Xi Jests tet
eb.

—Ja' ton Mamin, chi kaoc yin cu c'ul
on tol chi ske' ja wu, Xi eb. 29 Catu' jix
sbatxban oc sk'ab naj yin sbak' sat eb tu/,
catu' jix yalon tet eb jaxca ti":

—Yutol jix je yaoc yin je c'ul, yuxan,
yun ojab tzet jix je yaoc yin je c'ul tu/,
i Jests tet eb. 30 Catu' jix jajcha can sat
eb, chi xa ske' yilwi eb xin, catu' jix cam
yalon Jesus tet eb jaxca ti":

—Manchej je yal el jun ti' tet eb 4nima,
i Jesiis tet eb. 31 Pero ja' tu' c'al ch'an
yeltoj eb, catu' jix c'oli yalon el eb tet
masanil eb bey jun lugar tu' tzet jix yun
Jests tu'.

Chi K'anab Can Jun Winaj C'am
C'al Ta' Chi Ske' Sk'anabi

32Ja' yet lalan yeltej eb tu' xin, catu'
jix i'letej jun winaj sc'atan Jests. Ja' jun
winaj tu', c'am chi ske' sk'anabi, yutol ey
oc jun pena espiritu yin. 33 Jix c'al ujtele
el jun pena espiritu tu' yin naj yu Jests
xin, catu' jix k'anab a naj. Masanil eb an-
ima jix ilon jun ti', caw jix q'uey a sc'ul
eb sic'lebil, yuxan jix yal eb jaxca ti":

—C'am to bey chi kil junoj tzet yetal
jaxca jun ti' cu xol jaon Israel jon ti', Xi
eb. 34Jal eb fariseo xin, jix yal eb jaxca
ti':

—Ja' jun winaj ti', chi ta' ske' yi'on
el pena espiritu yin anima, yutol ja' ton

yaawil eb pena espiritu tu' ey oc yetoj
naj, Xi eb fariseo tu'.

Jix Ok' Sc'ul Naj Jestis Yin Eb Anima

35 Jix ec' Jestis yul-laj masanil conoblaj
c'al yul-laj aldealaj, catu' jix cuywa can
yul-laj snail sculto eb Israel. Jix yal el
watx' k'ane yu tzet chi yun yoc Dios
Yaawil oj eb &nima. Jix yak' pax can
wa'xoj sc'ul eb anima yin yal c'al tzet
ya'bilal chi ioni. 36 Ja' yet jix yilon eb 4n-
ima naj Jests, jix cus a sc'ul naj yin eb.
Yutol laan yili eb jaxca junoj bulan no'
me' c'am yilomal. Ey oc eb yin som c'ulal
c'al yin sya'tajilal jix yil naj. 37 Yuxan jix
yal tet eb scuywom jaxca ti"

—Ja' eb &nima ti', stiempoal yile a
eb tinani', jaxca ixim trigo stiempoal xa
sc'uplei. Caw yel caw listo c'al ye eb,
pero jaywanne pax mac lalan smulna xol
eb. 38 Yuxan, txalan nej tet naj a mulnail
ti', yet watx' tol chi Xejtej eb smulnawom
xol eb, Xi Jests tet scuywom.

Jix Sic' El1 Eb Lacawan
Scuywom Naj Jestis

(Marcos 3:13-19; Lucas 6:12-16)

1 O Ja' yet tu, jix yawtentej eb la-

cawan scuywom Jests. Catu' jix
yak'on yopiso eb yin i'o can el pena
espiritu yin 4nima. Jix yak'on pax can
yopiso eb yin ak'o can wa'xo sc'ul an-
ima yin yal c'al tzet ya'bilal, c'al yin yal
c'al tzet sya'ilal. 2Ja' sbi eb ti: Simén,
naj chi al-le pax Pedro, yetoj jun yuXtaj
naj chi yij Andrés. Jacobo, yetoj pax jun
yuXtaj chi yij Juan. Ja' eb cawan tzunan
ti', sc'aal naj Zebedeo eb. 3 Ey jun chi yij
Felipe, ey jun chi yij Bartolomé. Ey jun
chi yij Tomas. Ey jun chi yij Mateo, naj
tejom el tolabal yet yalantoj. Ey jun xa
chi yij Jacobo, naj sc'aal naj Alfeo. Ey jun
chi yij Lebeo, chi yij pax naj yin Tadeo.

4Ey jun xa chi yij Simén, yetbi sba yetoj
eb Cananista’ yet yalan toj. Ey jun chi yij
Judas Iscariote, naj jix aon oc Jests yul
sk'ab camich.

Jix Chejletoj Eb Lacawan Yu
Jesiis Yu Sto Yal-le El Sk'aneal

(Marcos 6:7-13; Lucas 9:1-6)

5Catu' jix chejletoj eb lacawan ti' yu
Jests. Pero ja' yet c'am to chi to eb, jix
yalon wan chejbanile ti' tet eb, jix yal
jaxca ti"

—Manchej jex ec' bey wan lugar bey
ey ec' eb man Israel oj. Manaj pax bey
wan conoblaj yul yet Samaria. ©Asan
bey eb q'ueynaj toj xol eb ket Israelal
chex eq'ui. Yutol ja' eb, jaxca junoj no'
me' chi q'uey ec' 0j, quey tu' ye eb. 7 Chi
ec' je yal el oj, tol ja' naj Yaaw a sat-
can tuxa chi oc can Yaawil titi'. 8Ja' eb
ya' ey yu lepra, che yak' can wa'xoj sc'ul
eb, c'al jantaj eb ya' ey yu yal c'al tzet
ya'bilal. Che pitzc'une can a eb camnaj.
Catu' che yi'on can el pena espiritu yin
eb anima. Tu' c'al chi wak' jun opiso ti'
e ex, yuxan manchej je k'an je tool tet
eb bey oj je yak'balne tu. Cam c'al
nioj tzet che yi' yet chex toi. Manchej je
yi' ch'en oro, ma ch'en plata, c'am junoj
centavo che yi'toj. 19 Manchej je yi'toj je
morral yu yet je be. Junne je camix che
yaoc oj yet chex toi. C'am che yi'toj junoj
xa moan je xanab, c'am che yi'toj junoj
xa je k'ojoch. Chi wal wan ti' e ex, yu-
tol smasanil eb mulnawom, smoo Xa'on
sgasto eb. 11 Ja' yet chex apni bey jun jun
conob, c'al bey jun jun aldea, ja' bey sna
junoj mac txequel watx' sbeybal chex ey
eyi, masanta' c'al chex to bey junoj xa
lugar. 12Ja' yet chex apni bey jun jun
na, “Ey ojab je watx' c'ulal yetoj Dios,”
je chi tet eb. 13Ta yel ey watx' c'ulal eb
yetoj Dios che yila, oj jex cha'le yu eb.

110:4 Eb Canaanista, chi yal yel oc apnoj sbi jun bulan eb ac'ul oc yin naj yaaw bey
Roma. Chi yoche eb chi el yalan naj yaaw tu', catu' chi oc jun yaawil eb yul yet xojli.

Ta c'amaj, man oj jex cha'le yu eb. 14Ta
c'am chex cha'le yu eb, catu' c'am pax chi
Xa' eb yab tzet che yala, chex el bey sna
eb tu, c'al yul sconob eb tu'. Che tzic can
el spojojal je yajan yu je tx'oxon el oj tol
c'am je yalon je yet yin eb, catu' chex toi.
15 Caw yel chi wal e ex, ja' yet oj jul jun
c'ual chi na'le oc yin eb anima, yel mi-
man sya'tajilal oj Xa' eb ma jex cha'on
tu' yintaj eb 4nima a conob Sodoma c'al
Gomorra.

Ja' Sya'ilal Qj Jul Yiban
Eb Yet Xa Cristo

161lala, tol chex jin chejtoj xol 4nima
jaxca tol chin chejtoj no' me' xol no' oj.
Yuxan, listo c'al che yute je ba jaxca
junoj no' laba caw jelan. Pero suc che
yute je ba jaxca no' uch. 17 Che yil c'al
je ba, yutol ey eb oj jex i'ontoj sattaj
eb yaaw. Catu' oj jex mak'le yu eb yul-
laj snail sculto eb ket Israelal. 18 0j jex
i'letoj sattaj eb mimej yaaw, c'al sattaj
eb rey jin ya'il 0j. Ja' titu' oj ske' je yalon
can el jin k'aneal, c'al tet eb man Israel
0j. 19Ja' yet oj jex i'letoj sattaj eb yaaw
tu', manchej jex oc bis c'ulal yu tzet oj
je yala. Yutol ja' yet jun txolan tu/, ja'
Dios oj ak'on na'cha el je yu tzet oj je
yala. 20 Manaj jex oj jex k'anab oj, pero
tol ja Yespiritu cu Mam Dios oj maa-
nen je ti', catu' ja' oj k'anab je yin. 21 Ja'
yet jun tiempoal tu', ey eb yuktaj sba
0j yaoc yuxtaj eb yul sk'ab camich. Ey
pax eb mame oj yaoc yuninal yul sk'ab
camich. Ey bey xin, oj yak'le jowal eb
uninale yetoj smam c'al xutx, catu' oj
yaon oc smam c'al xutx eb tu' yul sk'ab
camich. 22 Masanil eb 4nima oj tit sjowal
je yin wu c'al. Pero ja' mac eb oj techa
yu masanil, oj colcha oj. 23Ja' yet pena
chi yute sba eb e ex, bey jun conob bey
ey jex ec' 0j, elan nej a oj catu' chex to
bey junoj xa conob. Caw yel chi wal e ex
c'am to c'al chi lawi je yec' bey masanil
sconoblaj eb ket Israelal tu', catu' oj jin

MATEO 10:33

jul pax junel xa, jain Ak'bil Wopiso xol eb
ket animail yu Dios. 24 C'am junoj cuy-
wom ec'ban yel oc apnoj yintaj scuy-
wam. C'am pax junoj moso ec'ban yel oc
apnoj yintaj spatrén. 25 Ta tol laan junoj
cuywom yetoj scuywam, watx' ton jaxca
tu' chi yune'. Quey pax tu' junoj moso
yetoj spatrén. Jainti', jaxca tol a na jin.
Jal jex xin, jaxca tol uninale jex. Ey mac
chi aloni tol Beelzebt jin, naj yaawil eb
pena espiritu. Ta chi al-le jaxca tu' win
an, yel xa c'al pena oj al-le je yin.

Asanne QOjab Tet Dios Chi Cu Xiwi
(Lucas 12:2-9)

26 Yuxan manchej jex xiw tet dnima.
Yutol ja' masanil jantaj tzet yetal ma-
jan ey tinani', oj txeclo a oj. Yetoj jan-
taj tzet yetal ewan c'uan yei, oj ak'le ota-
jnele el oj. 27 Ja' wan tzet chi wal e ex
yin ewantajil, al wej el masanil tet an-
ima. Yetoj wan tu' c'al chin sa' je yabe,
al wej el yul-laj calle. 28 Manchej jex xiw
tet eb chi ske' jex yak'on cam oj, yutol
¢Toj oj ske' yak'on cam je pixan eb? Ja'
tet Dios smoo chex xiwi, yutol chi ske'
jex yak'on cam oj, catu' chi yaontoj je
pixan bey infierno. 2°1' wej je cuenta yin
no' ni'tej tz'iquin tinani', c'am yel oc ap-
noj no, cac'on no' chi txonle yin centavo.
Cax c'al c'am yel oc apnoj no', pero c'am
junoj no' comon c'al chi cami, c'am chi
ey q'uey sat tx'otx' ta c'am chi el yin sc'ul
cu Mam Dios. 30-31 Jaexti', yel miman je
yel oc apnoj yintaj no' tu'. Ja' xil je jolom
masanil bisbil yu Dios. Yuxan, manchej
jex xiwi.

Ja' Eb C'am Chi Q'uixwi
Yaloni, Tol Yet Cristo Eb
(Lucas 12:8-9)

32Yval c'al mac txequel c'am chi q'uixwi
yalon sattaj &nima tol wet an, oj wal oc
eb wetoj sattaj cu Mam Dios ey ec' sat-
can. 33Pero ja' eb chi alon sattaj 4nima
tol man wet oj an, oj wal pax sattaj cu



MATEO 10:34

Mam Dios ey ec' satcan tol man wet 0j
pax eb an.

Ey Mac Oj Yak'le A
Jowal Sya'il Oj C'al Jests

(Lucas 12:51-53; 14:26-27)

34Manchej je na' tol oj oc watx' c'ulal
xol eb &nima yul yiban k'inal ti' yutol
jix jin jul an. Man oj oc watx' c'ulal xol
eb yutol jix jin jul an. Pero oj scajlen a
sba eb, yutol jix jin jul an. 35 Yu jix jin
jul an, oj scajlen a sba naj winaj yetoj
smam, c'al oj scajlen a sba ix ix yetoj
xutx, c'al oj scajlen a sba ix alibe yetoj
yalib. 36 Yuxan ja' c'al oc eb junne nail
ye tu', oj scajle a sba eb. Ja' eb cajat ey
oc eb yul sna.r 37 Ja' mac txequel yel mi-
man yel oc apnoj smam xutx wintaj an,
man smoo oj yoc wetoj an. Ja'c'ala' pax
eb tol yel miman yel oc apnoj sc'aal ma
scutz'in yul sat wintaj an, man smoo oj
eb yoc wetoj an. 38Ja' eb c'am chi yal
sc'ul chi yil sya'ilal jin ya'il oj an, eb c'am
chi yal sc'ul chi ale oc yin culus jin ya'il
0j an, man smoo oj eb yoc wetoj an.
39Ja' eb asanne scawil chi sya' ilne yul
yiban k'inal ti', oj q'uey el sk'inal eb yin
junelne. Jal eb bejan sc'ul scam jin ya'il
0j an, ja' ton eb tu', oj Xa' k'inale tol ey
c'al yin tobal k'inal.

Ja' Eb Oj Ak'le Spaj Yu Dios
(Marcos 9:41)

40 Ja' eb chex cha'oni, jain chin %a' eb.
Ja' eb chin cha'on tu', lalan pax Xa'on eb
mac jix jin chejontej an. 4! Ja' mac chi
cha'on junoj Xejab Dios, asan yutol Xe-
jab Dios, jaxca spaj jun Xejab Dios tu'
oj yi', quey pax tu' oj yi' jun chi cha'on
tu'. Ja' mac chi Xa'on junoj mac txequel
tol watx' sbeybal, asan yutol watx' sbey-
bal tu), jaxca spaj oj yi' jun watx' sbey-

bal tu', quey pax tu' oj yi' jun chi Xa'on
tu'. 42Yal c'al mac txequel chi sa'on asan
junoj wasu siquil ja' yuc' junoj eb jin cuy-
wom, asan yutol jin cuywom, cax c'al
junoj eb c'am yel oc apnoj. Ja' jun chi
sa'on jun siquil ja' tu' oj Xa' spaj siquil ja'
tu'.8
Ja' Naj Juan Jix Xejtoj Cawan
Eb Scuywom Sc'atan Jestis

(Lucas 7:18-35)

1 1 Ja' yet jix lawi yalon wan
chejbanil ti' naj Jestis tet eb

lacawan scuywom tu' xin, catu' jix
toi. Catu' jix ec' yul-laj conoblaj bey
jun lugar tu'. Jix ec' yalon el sk'aneal
c'al scuywa tet eb &nima. 2Ja' yet jun
tiempoal tu', ey oc naj Juan Bautista yul
preso. Jix yab naj tzettaj yetal lalan
yel yunen naj Cristo. Yuxan jix Xejtoj
cawan scuywom bey ey ec' Jests. 3Jix
sk'anlen eb tet Jesus jaxca ti"

—¢Jaachti', Cristo jaach, ja' ton naj
lalan kechbanen sjuli, ma ey junoj xa chi
kechbane sjul on xin? Xi eb tet Jesus.
4 Jix tak'wi Jesis tet eb jaxca ti"

—Paxan nej toj bey naj Juan tu', catu'
che yalon yab naj Juan tu' wan che yab
ti', c'al wan che yil ti'. 5Che yal tet naj
tol ey eb c'am c'al ta chi ske' yilwi, chi
xa ilwi eb tinani'. Ja' eb c'am c'al ta' chi
ske' sbeyi, chi xa bey eb tinani'. Ja' eb ey
oc lepra yin jix wa'xi can sc'ul eb. Ja' eb
c'am chi yabe, jix yab can a eb. Ey pax
eb camnaj xa jix pitzc'u can a oj. Catu'
lalan yaben watx' k'ane yet colbanile eb
meba'.s 6 Caw watx' yet eb c'am chi som-
cha can el sc'ul win an. Quey tu' che yute
je yalon tet naj Juan tu' yet chex apni, ki
Jests tet eb. 7 Ja' yet lalan spax can toj
eb chejabwom tu', jix yalontej Jests yin
naj Juan tu' tet eb dnima jaxca ti"

§10:42 Ja' x'otx'al eb Israel caw k'axan tx'otx', catu' tajin tx'otx' pax oj, yuxan ja' yet
chi sa'le junoj vaso siquil ja', jun watx' c'ulal tet eb ec'abwom.

r10:36 Miqueas 7:6

$11:5 Isaias 35:4-6

—Na' wej tej, tzet jix bet je yil bey
cusiltaj tx'otx' tu'. ¢Jam junoj te' a chi
bilwi yu ka'e' jix bet je yila? 8 Ta man a
0j, ¢tzet jix bet je yil xin? ¢Ma ja' junoj
winaj watx' spichil jix bet je yila? Je
yotaj xa tol ja' eb watx' spichil tu/, ja'
bey sna eb yaaw ey ec' eb. 2 Ta manaj
wan tu' xin, ¢tzet jix bet je yila? ¢Ma
ja' junoj yalomal el sk'ane Dios jix bet
je yila? Yalomal ton el sk'ane Dios jix
bet je yil tu'. Pero ja' naj Juan tu, man
asanne oj X¥ejab Dios tu' yopiso. 10 Yutol
ja' ton sk'aneal naj Juan ti', yalnaj can
Dios yul An Juun Tz'ibebil can oj, bey
chi yal jaxca ti":

Oj jin chejtoj jun jin chejab, oj baboj to
ja sattaj. Jaxca chi yun swa'ki junoj
be, jaxca tu', oj yute wa'xoj sbeybal
eb dnima yu, yet c'am to chach juli,
%i yul An Juun tu't

11 Caw yel chi wal e ex, tol ja' xol 4nima

yul yiban k'inal ti', c'am junoj mac txe-

quel ec'ban yel oc apnoj yintaj naj Juan

Bautista tu'. Pero yal c'al mac txequel ey

oc Dios Yaawil 0j, yel ec’ban swatx'il yet

eb yintaj naj Juan tu', cax c'al c'am c'al
yel oc apnoj eb. 12Yet tax jix Xa'on el
yich yak'wi bautizar dnima Juan, mas-
anta' c'al tinani' ey eb chi yoche chi el
yich jun Yaawilal a satcan yetoj jowal.
Ey eb caw chi yak' yip yoc Dios Yaawil oj
eb. 13 Yutol ja' masanil eb Xejab Dios jix
aloni, tol oj oc Dios Yaawil oj. Quey pax
tu' yal-le can yul sley Moisés. Jix yalon
eb masanta' c'al jix jul naj Juan tu'. 14 Ja'
tinani', ta chi ske' che yaoc yin je c'ul
ja' naj Juan tu), ja' ton naj Elias, jun al-
bil can tol oj jul oj, jun echbanebil sjuli.

15 Ja' wan che yab ti', na' wej tej sic'lebil.

16 Pero ja' eb 4nima yet jun tiempoal ti',

oj waltej e ex tzet utbil ye oc sna'bal eb.

Laan eb jaxca unin tu' c'al chi ec'ab txom-

bal. Ey eb chi yal tet wanoj xa yet uninal

jaxca ti": 17 “Jix koche chex sajchi ketoj,
pero na'ba c'al jix ketne cu ba cu sonle
je yu, pero ma c'al jex canalwoj pax oj.
Yetoj pax oj na'ba c'al jix cu bitne wan
bit' caw cusiltaj xa c'al yoqui, pero ma
c'al jex ok’ pax ketoj jon,” %i eb. 18 Quey
c'al tu' ye yet jix jul ec' naj Juan Bautista,
yutol ja' sbeybal naj Juan tu', c'am tzet
watx' chi yoche chi slo', c'al chi yuq'ue.
Yuxan chi yal eb, tol junoj pena espiritu
chi etneni. 19Ja' yet jix jin jul xin, jain
Ak'bil Wopiso yu Dios xol eb ket animail
an. Jainti', chin lowi, chi wuq'ue. Pero
Xi eb win an: “Ja' Jests tu', asan c'al 1o'
c'al uq'ue vino chi yoche. Yamigo sba naj
yetoj eb tejom el tolabal, c'al yetoj wan
xa eb pena sbeybal,” Xi eb win an. Yal
c'al tzet chi kune, pena che yal kin. Pero
ja' eb ey oc sjelanil Dios yin, chi txeclo
el eb tu' yin tzet chi el yuneni, Xi Jests
tet eb.

Wan Conob Bey Ma Sna' Sba Sc'ul
Anima Yin Spenail
(Lucas 10:13-15)

20 Jix lawi jun tu/, catu' jix Xa'on el yich
yalontej Jests spenail eb 4&nima bey wan
conoblaj bey caw ey milagro jix yune'
Cax c'al caw ey milagro jix el yunen snan
xol eb titu', pero ma sna' sba sc'ul eb yin
spenail. Yuxan jix yal naj jaxca ti"

21 _Chi wal e ex an, jex a Corazin, caw
ok'bal jex c'ule. C'al jex a Betsaida, ok'bal
jex pax c'ule. K'inaloj ta ja' bey Tiro yetoj
bey Sidén jix yun wan milagro jix utele
je xol ti'. Ma'i tax mi jix yaoc eb wan
eel coxtal spichil oj. Yetoj sti'’k'ak'il taan
ma'i tax mi jix yatoj eb yin sjolom yu
xeclonen el eb tol caw chi cus sc'ul eb
yu spenail.”” 22 Yuxan, ja' yet oj jul jun
c'ual yet chi sna' oc Dios yin anima, yel
xa c'al miman sya'tajilal oj je cha' yin-
taj eb a Tiro c'al eb a Sidén. 23 Ja'c'ala’

“*11:21 Eel coxtal spichil yetoj sti'k'ak'il taan; il tzet chi yal bey diccionario.

t11:10 Isaias 40:3

jex a Capernaum, che na' tol je moo je
ya apnoj satcan, pero tol oj jex toj bey
sya'tajilal. Ta ja' bey conob Sodoma jix
wun wan milagro jaxca wan jix wun je
xol tu', jix mi sna' sba sc'ul eb yin spenail,
ey mi ec' sconob eb tu' tinani'. 24 Yuxan
chi wal e ex, ja' yet oj jul jun c'ual yet chi
sna' oc Dios yin anima, yel xa c'al miman
sya'tajil oj je cha' yintaj eb a Sodoma tu',
Xi Jests tet eb.

Ja' Ton Naj Jesucristo
Chi Cu Ak'on Xewoj

(Lucas 10:21-22)

25Ja' yet jun tiempoal tu', jix txali
Jests. Jix yal naj yin xa jaxca ti":

—Mamin, Yaaw jaach bey satcan, c'al
bey yul yiban k'inal ti', chi wal watx'
k'ane e ach an, yutol jix ja weba el wan
ti' tet eb jelan, c'al tet eb caw jelan yul
sat eb yet animail. Jal eb c'am yel oc ap-
noj yul sat dnima xin, jix ja wak' yota-
jne el eb. 26Quey tu' jix ja wute jaxca
tu', Mamin yutol quey tu' jix Xa' ja c'ul,
Xi Jests tet Dios. 27 Jix lawi jun tu' xin,
catu' jix yalon Jesus tet eb anima jaxca
ti'

—Ja' naj jin Mam an, jix yak' can
masanil tzettaj yetal yul jin k'ab. C'am
junoj mac txequel otajnen jin, jain C'aale
jin ti' an. Asan jin Mam tu' otajnen jin
an. Yetoj pax oj, c'am mac comon c'al
chi otajnen el jin Mam an. Asan jin, jain
Sc'aal jin ti' an, wotaj an, yetoj pax tet
mac chi yal jin c'ul chi wak' otajnele el
an. 28 Yuxan, sebax wej e in je masanil
an, jex cuumbinaj yu mulnail, c'al yu
yalil je yijatz, o jex wak' xew an. 29T wej
junijatz oj wak' e ex an. Cuywan nej win-
taj an, yutol jainti', yin watx' c'ulal chin
cha' &nima. Yeynajil chi wute jin ba an,

catu' oj je cha' xewbal je pixan. 30 Ja' jun
ijatz chi wak' je yij ti' an, man al oj, catu'
man pax ya'taj oj jin je yak'on servil, xi
Jests tet eb.

Jix Yaltej Jestiis Yu Sc'ual Xewilal
(Marcos 2:23-28; Lucas 6:1-5)

1 2 Ja' yet jun xewbal c'u yet eb Is-
rael, jix ec' Jests bey jun be xol
wan ixim trigo yetoj eb scuywom. Jix
tit swail eb scuywom tu', yuxan jix yi' el
jayeb sjolom ixim trigo eb, catu' jix bu-
chon eltej ixim eb, catu' chi sc'uxun eb.
2 Ja' yet jix yilon jaywan eb fariseo jaxca
tu' xin, jix yalon eb tet Jesus jaxca ti":

—Ilala, ja' wan ja cuywom ti', lalan
smulna eb yet sc'ual xewilal ti', pero ey
cu ley tol c'am chi cu mulna yet sc'ual
xewilal, Xi eb tet Jestis. T 3 Catu' jix yalon
Jests tet eb jaxca ti':

—¢Tumi c'am to bey che yil yul An
Juun Tz'ibebil can oj, bey chi yal tzet
yunnaj David junel, yet jix tit swail yetoj
eb yetbi? 4Jix octoj yul Snail Sley Dios,
jix slo'on ixim pan yet Dios yei, yetoj
eb yetbi naj tu'.* Ja' wan pan tu', asan
eb yak'omal xaambal tet Dios ey sleyal
slo'oni. Jal naj David yetoj eb yetbi naj
tu' xin, c'am sleyal tol chi slo' eb. 5 ;Ma
c'am to che yil yul sley Moisés tol ja'
eb yak'omal xaambal tet Dios chi ak'wi
servil yul templo tu' yet sc'ual xewilal,
pero c'am chi oc smul oj eb? ©Chi wal e
ex an, tol ja' titi' ey junoj mac txequel yel
xa c'al miman yel oc apnoj yintaj Stem-
plo Dios tu'. 7 Ta jix na'cha el je yu tzet
albil can yu Dios yul An Juun Tz'ibebil
can bey chi yal jaxca ti": “Chi woche tol
chi ok' je c'ul yin je yet animail. Man
asanne oj xaambal chi woche,” %i yul An

T112:2 Ja' yet chi i'le el jayeb sjolom ixim trigo, catu' chi buchle eltej ixim, laan jaxca
tol chi po'le a trigo yul sat eb Israel. Ja' jun ti' ey sleyal tol c'am chi yun eb yet sc'ual
xewilal. Jaxca tu' chi yal bey Exodo 20:8-11.

#12:4 Ja' jun sk'aneal ti' chi ilcha bey 1 Samuel 21:1-6.

Juun tu'" K'inaloj ta chi na'cha el jun
tu' je yu, cam mi che yak' low yin eb
c'am smul. 8Jainti', chi ske' walon tzet
chi ske' el kunen yet sc'ual xewilal, tu',
yutol Ak'bil Wopiso yu Dios xol eb ket
animail, Xi Jests tet eb fariseo tu'.

Ja' Naj Sicbinaj El Jun
Sk'ab, Jix Wa'xi Can Oj
(Marcos 3:1-6; Lucas 6:6-11)

9 Jix lawi jun tu' xin, catu' jix to Jesus
tu', catu' jix octoj yul snail sculto eb Is-
rael tu. 1°Ey jun winaj sicbinaj el jun
sk'ab naj ey ec' titu'. Ey pax eb chi yoche
chi ilcha junoj k'ane chi oc smul oj Jests,
yuxan jix sk'anle eb tet naj jaxca ti":

—¢Ey sleyal chi ak'le can wa'xoj sc'ul
junoj ya' ey yet sc'ual xewilal? Xi eb tet
Jests. 11 Catu' jix tak'wi Jesis tu' tet eb:

—XK'inaloj ta ey junoj jex chi to junoj
je me' yul junoj jolan yet sc'ual xewilal,
¢tumi c'am chi to je yi' atej? 12 Jal junoj
anima, yel xa c'al miman yel oc apnoj
yintaj junoj no' me' tu'. Yuxan, chi ton
ske' kak'on junoj watx' c'ulal yet sc'ual
xewilal, Xi Jests tet eb. 13 Jix lawi yalon
jun tu' xin, catu' jix yalon tet naj jaxca
ti's

—Bi eltoj ja k'ab, Xi Jests tet naj.

Jix sbion eltoj sk'ab naj, catu' jix wa'xi
can jaxca c'al ta' jun xa sk'ab naj. 14Ja'
yet tu', jix eltej eb fariseo tu' sti' na, catu'
jix c'oli slatinen sba eb yin Jesis tu' yu
tzet utbil chi yute yak'on cam naj eb.

Yin Ey Oj To Jix K'anab
Dios Yin Jesucristo
15 Ja' yet jix yotajnen el Jestis tzet lalan
sna'on oc eb yin xin, catu' jix to tu'. Ec'al
eb 4nima jix tzajlo yintaj naj, catu' jantaj
eb ya' ey xol eb jix wa'xi can sc'ul eb yu
naj. 16 Catu' jix yalon naj tet eb jaxca ti":
—C'am junoj mac bey che yala mac tx-
equel jix ak'on wa'xo je c'ul, Xi Jesus tet

eb. 17 Jaxca tu' jix yute yalon tet eb tu/,

yet watx' chi yun tzet albil can yu naj ke-

jab Dios, naj chi yij Isaias yet peyxa, yet
jix tz'iben can tzet jix yal Dios tet, tol jix
yal jaxca ti"

18 Ja' ton jun jin chejab sic'bil el wu ti'
an.

Miman jin cam c'ulal yin naj an. Caw
chin tzala yetoj. Oj wak' can We-
spiritu yin naj. Catu' oj yalon el snan
xol eb man Israel oj, tol oj na'le oc
yin eb yin sjichanil.

19C'am bey oj yak' jowal. C'am bey oj a
yaw. C'am mac oj aben yalon el naj
yul-laj calle.

20Ey eb caw ok'bal sc'ul, jaxca junoj te'
a c'uun spajchai. Ma xin, jaxca junoj
tzejtebal tuxa chi tani, quey tu' eb.
Pero ja' ton oj colon eb, man oj yak'
low yin eb. Quey ton tu' oj yune'
masanta' c'al oj oc can naj yin Yaaw-
ilal. Ja' yet oj yak'on Yaawilal tu',
yin sjichanil oj yak'a.

21 Catu' ja' oj aon oc yip oj sc'ul masanil
eb conoblaj, Xi Dios yul An Juun
Tz'ibebil can 0j.V

Ja' Eb Jix Aloni Tol Junoj
Pena Espiritu Ey Oc Yin Jests

(Marcos 3:19-30; Lucas 11:14-23; 12:10)

22Ey jun winaj jix i'letej sc'atan Jestis,
tol c'am chi ske' yilwi, c'am chi ske' pax
sk'anabi, yutol ey jun pena espiritu ey
oc yin. Pero jix wa'xi can sc'ul yu Jests.
Yuxan jix ilwi can a oj, catu' jix k'anab
pax a oj. 23 Masanil eb 4nima jix ilon jun
tu', jix quey a sc'ul eb catu' jix yalon eb
jaxca ti'":

—¢Jam jun yic'aal naj David ech-
banebil sjul ku ti'? i eb. 24 Pero ja' yet
jix yaben eb fariseo jun ti', jix yalon eb
jaxca ti'":

—Chi ta' ske' yi'on el pena espiritu jun
winaj ti' yin 4nima, yutol ja' yaawil eb

u]12:7 Oseas 6:6  V12:21 Isaias 42:1-4

pena espiritu tu' ey oc yetoj naj, jun chi
yij Beelzebti, i eb. 25 Jix yotajne el naj
Jests tzet chi sna' eb, yuxan jix yal tet eb
jaxca ti'":

—XK'inaloj ey junoj miman conob bey
chi po'cha eb yaaw, catu' chi yak'len a
jowal eb. Chi lawi ey jun conob tu' yu.
K'inaloj ey junoj conob, ma xin junoj nail
4nima chi po'cha yu jowal, chi lawi ey
0j. 26 Quey ton tu', ye naj Satands, ta chi
po'cha yetoj yet pena espiritual, ;tzet ut-
bil 0j can can naj yin yopiso? 27 Jainti',
che yala tol yu yipal naj Beelzebu chi
wi' can el eb pena espiritu tu'. Ta yel ta'
che yala, ¢mac pax txequel ey oc yetoj
eb je cuywom yet chi yi'on el eb pena
espiritu yin eb tu'? Yuxan ja' ton eb je
cuywom tu' chi tx'oxon el oj tol man
jichan oj je na'oni. 28 Jainti' asan yu yi-
pal Yespiritu Dios chi wi' can el eb pena
espiritu tu' yin eb dnima ti'. Ja' ton yin
jun ti' chi txeclo el oj tol jix Xa' el yich
yak'on Yaawil Dios je xol. 29K'inaloj ta
ey junoj winaj caw ey yip. Toj ey junoj
mac txequel comon c'al oj ske' yoc elk'an
yul sna naj. Asan ta chi ak'cha ganar naj
catu' chi pixle ey naj bian, jam yet tu' chi
ske' yelk'anele el toj yul sna naj tu'. 30 Ja'
eb man wetoj ey oc oj, ac'ul oc eb win
an. Ja' eb c'am chi yamban oc eb wetoj
an, ja' ton eb chi ak'on sajlem can toj.
31Yuxan chi wal e ex an, tol yal c'al tzet
penail chi yal 4nima c'al chi el yuneni,
oj ak'le miman c'ulal yin yu Dios. Pero
jal pax mac chi buchon naj Santo Es-
piritu xin, c'am xa c'al miman c'ulal yin
eb. 32Ta ey junoj mac txequel chi alon
junoj tzet yetal pena win an, jain Ak'bil
Wopiso yu Dios xol eb ket animail ti', oj
ak'le miman c'ulal yin eb. Pero ja' mac tx-
equel chi yal buchwal k'ane yin naj Santo
Espiritu, c'am c'al bak'in oj ak'le miman
c'ulal yiban eb. Manaj yet jun tiempoal
ti', catu' manaj yet ey oj to tu'.

Ja' Cu Beybal Chi Txeclonen El
Oj Tzetal Ey Yul Cu Pixan

(Lucas 6:43-45)

33K'inaloj ta ey te' te' watx', c'am sat
pena chi yak'a. Ja'c'ala’, pax te' te' pena,
c'am pax sat te' watx' chi yak'a. Yu sat
jun jun te' chi yak'a, yuxan chi kotajne
el tzet te'al te' te' tu'. 34 Jaexti, laan jex
jaxca no' laba. Pena jex. Yuxan ¢Tumi ey
nioj tzet yetal watx' chi ske' je yaloni?
Yutol ja' tzet ey bey cu pixan, ja' chi kala.
35 Ja' mac watx' sna'bal, watx' tzet chi
yala, yutol asan tzet watx' ey bey spixan
eb. Jal pax eb pena sna'bal xin, pena pax
tzet chi yala, yutol asan tzet pena ey bey
spixan eb. 36 Chi wal e ex, tol ja' yet oj
jul jun c'ual chi na'le oc kin, oj na'le oc
yin masanil &nima yu masanil wan k'ane
c'am tzet chi oqui jix yal eb. 37 Ja' Dios
oj na'on oc je yin yu tzet che yala. Ja' yet
tu' oj al-le oj ta oj oc tzet jix je yal tu' je
mul o0j, ma c'amaj, Xi Jesucristo.

Eb Jix K'anon Junoj Milagro Yila
(Marcos 8:12; Lucas 11:29-32)

38 Ey wan eb cuywam yin sley Moisés
c'al wan eb fariseo jix alon tet Jests jaxca
ti's

—Jaach cuywam, chi koche cha tx'ox
jun milagro kila, %i eb tet Jests. 3° Yuxan
jix yal Jests tet eb jaxca ti":

—Ja' jaex yet jun tiempoal ti', caw
pena jex, manaj yin Dios che yaoc je c'ul.
Tu' c'al che k'an milagro je yila, junoj tzet
chi tx'oxon el yipal Dios. Pero junne mi-
lagro oj tx'oxle e ex, ja' ton junoj jaxca
jun tx'oxbil yu Dios yin jun Xejab chi yij
Jonés. 40 Ja' naj Jonas tu', oxeb c'u, oxeb
ak'bal ey eytoj naj yul sc'ul jun no' mi-
man pescado. Jaxca jix yun naj Jonés tu',
jaxca tu' oj wun an, jain Ak'bil Wopiso
yu Dios xol eb ket animail ti'. Oxeb c'u,
oxeb ak'bal 0j jin eytoj yul tx'otx’. 41 Ja'
yet jix ec' yalon el sk'aneal Dios naj Jonas
tu' tet eb a Ninive, jix sna' sba sc'ul eb.

Jal tinani' ec'ban jin yintaj naj Jonas tu'
an, pero toj yu jun tu' yuxan chi sna' sba
je c'ul. Yuxan ja' yet oj jul jun c'ual yet
chi na'le oc je yin, oj a waan eb a Ninive
tu), ja' eb oj alon a je penail. 42Ila pax
jun ix yaaw bey Sur yet peyxa tu'. Caw
naat titnaj ix, Jix jul ec' ix yab tzet chi yal
naj Salomén yutol miman sjelanil naj.
Jal tinani', ec'ban jin yintaj naj Salomén
tu', pero c'am chi jul eb &nima yab tzet
chi wal an. Yuxan ja' yet oj jul jun c'ual
yet chi na'le oc je yin, oj a waan ix tu,
catu' oj yalon a je penail ix.

Sk'aneal Jun Pena Espiritu
Chi Meltzotoj Bey Ey Ta' A
(Lucas 11:24-26)

43K'inaloj ta ey junoj pena espiritu chi
el yin junoj d4nima tinani'. Chi lawi tu'
xin, chi ec' bey masanil tajin lugarlaj.
Chi seyon ec' bey watx' chi xew nioj.
Pero c'am chi ilcha bey watx' chi eyi.
Yuxan chi sna' jaxca ti': 44“0Oj jin meltzo
bey ey jin ta' a bey xin tit a,” ki. Ja'
yet chi apni, chi yilon oc spixan naj tu,
laan jaxca junoj na q'uisbil xa, caw watx'
yili. 4°Yuxan chi to yi'tej jujwanoj xa
yet pena espiritu ec’ban xa spenail yin-
taj. Catu' chi swa'nen xa c'al ey sba eb
yin spixan naj. Yuxan, yel xa c'al pena
chi yun yel oc naj yintaj yet sbabelal.
Jaxca ton jun winaj tu', quey ton tu' oj
yun yetex xa c'al el sna'bal eb dnima ti,
Xi Jesus tet eb.

Xutx Jests Yetoj Eb YuXtaj Naj
(Marcos 3:31-35; Lucas 8:19-21)

46Lalan to yalon Jestis tet eb dnima,
catu' jix apni xutx naj yetoj eb yuktaj naj.
Sti' na jix apni eb. Jix yoche eb chi k'anab
yetoj naj. 47 Yuxan ey jun mac txequel jix
alon tet Jests jaxca ti":

—Ey ec' ja txutx yetoj eb ja wuktaj sti'
na, tol chi yoche eb chi k'anab ja wetoj,
i tet Jests. 48 Jix tak'wi Jesiis tu' tet naj
jaxca ti"

—¢Mac txequel jin txutx tu', mac txe-
quel eb wuktaj tu' an cha na'? Xi Jests tet
naj. 49 Catu' jix x'oxon oc eb scuywom tu'
tet naj, jix yalon jaxca ti":

—Ja' ton eb ti' jaxca jin txutx yei, ja'
ton eb ti' jaxca wuktaj yei. 59 Yutol yal
c'al mac txequel chi jijen jaxca chi yoche
jin Mam bey satcan, ja' ton eb tu' jaxca
tol wuktaj an, jaxca tol wanab an, jaxca
tol jin txutx an, Xi Jesis tu'.

Sk'aneal Jun Naj Txi'om Trigo

(Marcos 4:1-9; Lucas 8:4-8)

Ja' yet jun c'u tu', jix eltej Jests
1 3 yul na. Jix to ey chotan sti' ja'
mar. 2Ec'al eb 4nima jix apni sc'atan naj,
bey ey ec' titu'. Yuxan jix octoj yul jun
barco, jix ey chotan oj. Jal eb anima tu'
Xin, jix can eb sti' ja' tu'. 3Ec'al k'aneal
jix yaltej Jesus tet eb. Wan sk'aneal yet
tx'oxbanile. Jix yal naj tet eb jaxca ti".

—Ey jun winaj jix eltoj txi'o trigo.
4Lalan %i'on ey ixim, catu' ey wan chi
ey q'uey can yul be. Pero ja' no' tz'quin
jix ec' sic'on a oj. ®Ey ixim xin, yibanlaj
saam ch'en jix apni can ixim bey xaxo
ch'an tx'otx'al, catu' eyman jix aol ixim
tu', yutol xaxo ch'an tx'otx'al. © Ja' yet jix
aol c'u tu' xin, eyman jix taj el oj, yutol
man naat 0j jix ey xe' yul tx'otx' yiban
ch'en saam ch'en tu'. 7Ey ixim jix apni
pax can xol q'uix, pero jix c'al ch'iba te'
q'uix tu', catu' jix q'uey el ixim. 8 Jal pax
ixim, jix ey can bey yax tx'otx' xin, ja'
yet jix yak'on sat, ey ixim jolome ciento
sbak' jix yak'a, ey ixim sesenta sbak' jix
yak'a, ey ixim xin, treinta sbak' jix yak'a.
9Ja' wan tzet che yab ti, na' wej tej
sic'lebil, %i Jesus tet eb.

Ja' Yopiso Wan Sk'aneal
Chi Yak' Na'cha El Ti'
(Marcos 4:1-9; Lucas 8:4-8)

10 Jix sjitzontoj sba eb scuywom tu'
sc'atan Jests, catu' jix sk'anlen eb tet naj
jaxca ti"

—¢:Tzet yuxan asan Yyin sk'aneal
tx'oxbanile chach k'anab tet eb dnima?
Xi eb tet Jesus. 11 Yuxan jix tak'wi Jesus
tet eb jaxca ti"

—Asan e ex chi tx'oxle wan tzet yetal
c'am to mac otajnen yu Dios, yet watx'
chi na'cha el je yu tzet wal ye jun Yaawil
Dios. Jal tet wanoj xa xin, c'am chi ak'le
yotajne el eb. 12 Yutol ja' mac chi yoche
chi yotajne el oj, yel xa c'al oj ak'le yota-
jne el oj. Jal mac c'am chi yoche chi yota-
jne el wan ti' xin, ta ey nioj tzet yotaj, oj
i'le can ec' masanil tet. 13Cax c'al asan
yin sk'aneal tx'oxbanile chin k'anab tet
eb dnima. C'am c'al chi na'cha yu eb yu-
tol cax c'al chi yil junoj tzet yetal eb, pero
chi can eb jaxca tol c'am tzet chi yil eb.
Yetoj pax oj, cax c'al chi yab eb, pero
c'am nioj chi na'cha el yu eb. 14 Yuxan
lalan yunen el yin wan 4nima ti' tzet jix
yal naj Isafas yet peyxa, yet jix yalon
jaxca ti'":

Caw yel oj je yabe, pero ma na'cha el
je yu. Caw yel oj je yila, pero ma
na'cha el je yu tzet oj je yil tu'.

15yutol ja' wan dnima ti', jix cawxi el
sna'bal eb. Jaxca tol majan xiquin
eb yet watx' c'am chi yab eb beytet
yel. Yetoj pax oj, jaxca tol chi smutz'
ey sat eb, yet watx' c'am chi yil eb
beytet jun yel tu'. Tutun c'am nioj
chi na'cha el yu eb. C'am chi sq'uex
sbeybal eb, yet watx' chin col el eb
an, Xi Dios yul An Juun tu'.W

16 Jal jex xin, watx' je yet, yutol che yil
yetoj je sat, catu' che yaben yetoj je tx-
iquin tzetal yel. 17 Caw yel chi wal e ex,
ec'al eb Xejab Dios yet peyxa, yetoj wan
xa eb watx' sbeybal, jix yoche sc'ul eb chi
yil wan che yil ti', pero ma yil eb. Jix
yoche pax eb chi yab wan che yab ti,
pero ma yab eb.

Tzet Chi Yal Yel Oc Apnoj Jun
Sk'aneal Naj Txi'om Trigo Ti'

(Marcos 4:13-20; Lucas 8:11-15)

18 Ab wej tzet chi wal an xin. Oj waltej
e ex tzet chi yal yel oc apnoj jun sk'aneal
naj txi'om trigo tu'. 19 Ja' ixim jinat jix ey
q'uey yul be, yechel eb anima chi aben
sk'ane Dios, tzet utbil chi yun yoc Dios
Yaawil oj eb, pero c'am chi na'cha pax el
yu eb. Chi jul naj diablo sc'atan eb xin,
catu' chi ak'le q'ueytoj wan k'ane tu' yul
sc'ul eb yu naj diablo. 20 Ja' ixim jix apni
pax can yibanlaj ch'en, yechel eb anima
chi cha'on sk'ane Dios yin tzala c'ulal.
21 pero c'am chi techa yu eb, man miman
oj tiempo chi beytoj eb yin sk'ane tu'. Yu-
tol ja' yet chi jul junoj sya'ilal, ma xin, yet
chi yilon sya'ilal eb sya'il oj sk'ane Dios,
yin junoj txolan catu' chi meltzo eb yin-
taj junel xa. 22Ja' ixim jix apni pax xol
te' q'uix, yechel pax jun xa bulan eb chi
aben sk'ane Dios. Pero asan tzet yetal ey
yul yiban k'inal ti' chi sna' eb. Chi sna'
eb sbe'omal, chi sna' eb yet smimanil.
Yuxan na'ba c'al chi al-le el sk'ane Dios
tet eb. Laan chi yun yel oc apnoj eb jaxca
ixim trigo c'am chi wa'xi sjolom. 23 Pero
ja' ixim jix ey q'uey bey yax tx'otx' xin,
yechel eb chi aben sk'ane Dios catu' chi
na'cha el yu. Ja' ton eb tu'laan jaxca ixim
jolome ec'al sbak'. Ey eb xin, jaxca ixim
jolome cien sbak'. Ey eb xin, jaxca ixim
jolome sesenta sbak'. Ey eb xin, treinta
sbak' chi yak'a, %i Jests.

Sk'aneal An Tiriw
Ch'im Xol Ixim Trigo

24 Jix yaltej Jesus jun xa sk'aneal ti' tet
eb scuywom, jix yal jaxca ti".

—Oj waltej e ex tzet ye oc yet ey
oc Dios Yaawil oj. K'inaloj ta ey junoj
winaj chi txi'wi watx' jinat trigo bey
junoj tx'otx'. 25Ja' yet lalan swey naj,

w13:15 Isaias 6:9, 10

chi jul mac ac'ul oc yin naj, catu' chi
jul txi'ontoj an triw ch'im xol strigo naj
tu'. 26 Ja' yet to oj po ixim trigo tu', catu'
chi txeclo el an tiriw ch'im xol. 27 Yuxan
chi to al-le yu eb smoso tet naj a awo
tu', chi yalon eb jaxca ti: “Ja' ixim ja ji-
nat jix bet ja tx'i' sat ja tx'otx' caw watx'
ixim, ¢pero tzet yuxan ey wan an tiriw
ch'im xol xin?” %i eb tet naj. 28 “Tejan
ja' junoj eb ac'ul oc win jix bet txi'ontoj
xol,” Xi naj tet eb. “;Chim yal ja c'ul chi
to cu tok'a atej an tiriw ch'im tu' xol ixim
trigo?” Xi pax eb tet naj. 22 “C'amaj, yutol
ja' yet chi tok'le a an tiriw ch'im tu', chi
tit ixim trigo yetoj. 30 Yel watx' chi can
can jaxca tu', masanta' c'al yet chi c'uple
a ixim trigo tu'. Catu' oj walon tet eb chi
mulna tu' tol chi sic'le can el an yu eb.
Yin stopanil oj yute eb, catu' oj yak'on
tz'a' eb. Oj lawoj tu' xin, catu' oj yi'ontoj
ixim trigo eb bey jin c'uanbal an,” Xi naj,
i Jesucristo tet eb.

Sk'aneal An Sbak' Mostaza
(Marcos 4:30-32; Lucas 13:18-19)

31 Jix lawi jun tu' xin, catu' jix yalontej
jun xa sk'aneal Jests ti"

—Oj waltej e ex tzet utbil chi yun X'ib
sbisil eb dnima chi oc Dios Yaawil oj.
Laan chi yun jaxca junoj jinat mostaza
chi yaw junoj 4nima sat x'otx'. 32Ja' an
yinatil mostaza tu', yali' yintaj masanil ji-
nat. Pero ja' yet chi ch'ibi, yel miman chi
yun yintaj wanoj xa awo coc'taj c'al chi
kawa. Mimej chi yun ch'ib a oj jaxca te'
te' mimejtaj, catu' chi jul no' tz'iquin yin
sk'ablaj, chi swa'nen sweyub no' titu', Xi
Jesucristo tet eb. 33 Jix yalon pax Jests
jun xa k'aneal ti":

—AQOj waltoj jun xa k'aneal ti' e ex, tzet
utbil chi yun X'ib sbisil eb anima chi oc
yalan Yaawil a satcan. Ja' jun tu', laan
jaxca nioj yich pan chi ya eytoj ix ix xol

oxeboj echbal harina. Yu nioj yich pan
tu', chi ch'ib a masanil ixim, Xi Jesus.

Ja' Tzet Yuxan Jix K'anab Naj
Jests Yin Tx'oxbanile K'aneal

(Marcos 4:33-34)

34Ja' yet jix k'anab el Jesiis snan xol
eb dnima tu', yin tx'oxbanile k'aneal c'al
jix k'anab tet eb, 35 yet watx' chi yun tzet
albil can yu jun Xejab Dios yet peyxa, yet
jix s'iben can jaxca ti":

Yin tx'oxbanile k'aneal oj wute k'anab jin
ba tet &nima. Oj wal wan tzet yetal
c'am mac txequel otajnen yet tax c'al
jix wa'xi can yul yiban k'inal ti', Xi
yul An Juun Tz'ibebil can tu'.*

Ja' Tzet Chi Yal Yel Oc Apnoj
An Tiriw Ch'im Tu'

36 Jix yalontoj sba naj Jestis tu' tet eb
anima tu' xin, catu' jix octoj yul na. Catu'
jix oc pax toj eb scuywom naj yetoj, catu'
jix yalon eb tet naj jaxca ti"

—Ja' sk'aneal an tiriw ch'im jix ja
wala, al e on, tzet chi yal yel oc apnoj, ki
eb tet naj. 37 Catu' jix yalon Jestis tu' tet
eb jaxca ti"

—Ja' naj chi txi'on watx' trigo tu,
wechel ton jain Ak'bil Wopiso yu Dios
xol eb ket animail ti' an. 38Ja' tx'otx'
tx'otx' bey jix oc awo tu', yechel yul
yiban k'inal ti'. Ja' ixim jinat watx' tu,
yechel ton eb ey xa oc yalan Yaawil a
satcan. Ja' an tiriw ch'im tu', yechel ton
eb yet diablo. 39 Ja' jun ac'ul oc yin naj a
tx'otx' tu', yechel ton naj diablo. Ja' yet
stiempoal syambale ixim trigo tu', yechel
ton yet oj lawoj yul yiban k'inal ti'. Ja'
eb chi mulna yet chi c'uple a trigo tu/,
yechel eb angel. 40 Jaxca chi yun sic'le
el an tiriw ch'im tu', catu' chi to an tz'a'
0j, quey tu' oj yun eb dnima yet oj la-
woj yul yiban K'inal ti'. 41 Jain Ak'bil
Wopiso yu Dios xol eb ket animail ti'

an, oj jin chejtej eb wangel, oj ec' yam-
bale a masanil eb yu eb chi ak'on somcha
sna'bal yet animail yetoj pax eb pena tzet
chi el yuneni. Oj ec' i'le el eb bey oj wak'
Yaawilal. 42 Catu' oj k'ojletoj eb bey jun
lugar jaxca caw jow k'ak'. Oj ok' eb titu/,
catu' oj natx'atx' oj ye eb yu sya'il. 43 Jal
eb watx' sbeybal xin, jaxca yili c'u quey
tu' oj yun yili eb yalan Yaawil Yaaw a
satcan. Na' wej tej wan tzet che yab ti'
sic'lebil.

Sk'aneal Jun Tzet Yetal Mujbil

44Ja' eb chi oc yalan Yaawil a sat-
can, laan eb jaxca junoj tzet yetal miman
stool mujbil yul tx'otx'. Chi ilcha yu junoj
winaj, catu' chi smujon can junel xa bey
c'al ta' ey tu'. Yin c'al tzala c'ulal chi to
txon can el masanil tzet yetal naj, catu'
jix manon el jun tx'otx' bey mujan jun
be'omal tu'.

Sk'aneal Jun Ch'en, Perla Sbi

45 Ja' yet ey oc eb dnima yalan Yaawil
a satcan, laan jaxca junoj txonwom, chi
ec' seyon wan ch'en tol caw ey stool,
perla sbi. 46 Ja' yet chi ilcha junoj caw
watx', chi xon can el masanil settaj yetal,
catu' chi smanon el jun perla tu'.

Sk'aneal Jun Txim Mitx'bal Pescado

470j waltej jun xa sk'aneal ti' e ex
an, yu tzet utbil oj yun yel oc eb yalan
Yaawil a satcan. K'inaloj ey junoj txim
mitx'bal pescado chi ale eytoj xol ja'.
Tool c'al yi'on atej masanil tujanil no'
pescado. 48Ja' yet chi no tx'an xin, chi
yi'on atej tx'an eb mitx'om pescado tu'
sti' ja', catu' chi ey chotan eb yi'on el no'
watx' chi c'ubantoj eb yul xuc. Catu' chi
sk'ojon can el no' pena eb tu'. 4° Quey ton
tu' oj yun yel oc eb dnima yet oj lawoj
jun yul yiban k'inal ti'. Oj tit eb &ngel yu
yi'on el eb pena tu' xol eb watx'. 30 Catu'
oj sk'ojon can toj eb pena eb tu' yul jun

lugar jaxca horno bey k'ak'. Ja' titu' oj ok'
eb, oj natx'atx' oj ye eb yu sya'il, i Jesu-
cristo tet eb.

Yopiso Eb Scuywom Jests

51Jix lawi tu' xin, catu' jix sk'anlen
Jests tet eb scuywom jaxca ti":

—¢Chim na'cha el masanil wan ti' je
yu? Xi naj tet eb.

—Ja' ton Mamin, chi na'cha el ku on,
Xi eb tet Jests. 52 Jaexti, cuybil jex xa
yin tzet chi yun yel oc eb anima yet ey
oc Yaaw a satcan Yaawil oj eb. Yuxan
chi ske' je yak'on cuyle wan ac' cuyban-
ile yetoj wan icham. Jaxca chi yun junoj
winaj a na, chi ske'yi'on el wan tzet yetal
ac' c'al wan icham bey sc'una, Xi Jesus tet
eb.

Yet Ey Ec' Jestis Bey Nazaret
(Marcos 6:1-6; Lucas 4:16-30)

53 Ja' yet jix lawi yalontej wan cuyban-
ile ti' Jests, chi yal yin wan tx'oxbanile
K'aneal, catu' jix to naj. >*Jix apni naj
bey sconob. Jix octoj yul snail sculto eb
Israel, jix c'oli scuywa snan xol eb yul na
tu', catu' jix yalon eb jaxca ti":

—¢Beytu' jix scuy oc sjelanil jun winaj
ti'? ¢Tzetlaj chi yun ske'on yunen wan
milagro ti' yu? 55Ja' jun naj ti', ja' ton
sc'aal naj josom te' ti'. Ja' ix xutx naj, ja'
ton ix Marfa. Kotaj pax eb yuktaj naj, naj
Jacobo, José, Simén yetoj Judas. 56 Yetoj
pax eb yanab naj, ey ec' eb cu xol ti'.
Yuxan, ¢bey mi jix tz'aj bet yi' sjelanil
naj tu'? i eb. 57 Yuxan, tu' c'al jix som-
cha a sc'ul eb yin naj, yuxan jix yal tet
eb jaxca ti"

—Ey c'al ta' yel oc apnoj eb %ejab Dios
yul sat masanil dnima. Asan yul sat eb
yet conob eb, c'al yul sat eb junne sna
yetoj eb, c'am ton yel oc apnoj eb, i
Jestis. 58 Jayebne milagro jix el yunen
Jests bey sconob tu', yutol ma yaoc sc'ul
eb yin naj.

Scamichal Naj Juan Bautista
(Marcos 6:14-29; Lucas 9:7-9)

1 4 Ja' naj Herodes, naj yaawil yul
yet Galilea, jix yab sk'aneal Jests
naj yet jun tiempoal tu', 2 Yuxan jix yal
naj tet eb ey oc yopiso yalan naj jaxca ti":
—Ja' jun naj tu), ja' ton naj Juan
Bautista, pitzc'unaj a naj xol eb camnaj.
Yuxan ey yipal yunen wan milagro tu', Xi
naj tet eb. 34 Quey tu' jix yute naj yalon
jaxca tu', yutol camnaj xa naj Juan tu' yu
naj. Jaxca ti' jix yune' yuxan ak'bil cam
naj yu. Ey jun yuXtaj naj Herodes tu/,
chi yij Felipe. Herodias sbi yistil. Ja' naj
Herodes tu', jix smonte el yistil yuxtaj tu'.
Yuxan jix yal naj Juan tet naj Herodes
jaxca ti"

—Caw man smoo oj cha yi'ix ti', Xi naj
Juan tu' tet naj. Yuxan jix ak'le sc'ul naj
Herodes tu' yu ix. Catu' jix ak'le mitx'le
naj Juan tu', catu' jix oc naj yul preso,
jix oc cadena yin naj. ®Jix yoche naj
Herodes tu', chi yak' cam naj Juan tu/,
pero chi xiw naj tet eb conob. Yutol chi
sna' eb dnima masanil tol Xejab Dios ye
naj Juan tu: ®Ja' yet jix Xa'on sk'inal
ya'bilal naj Herodes xin, jix syamba oc
eb dnima. Jix canalwi ix yune' Herodias
tu' sattaj eb masanil. Caw sak'al yec' ix
jix yil naj Herodes tu'. 7 Yuxan jix sloctej
sbi Dios catu' jix yak'on sti' tet ix jaxca
ti"

—Yal c'al tzet oj ja k'an e in an, oj wak'
e ach an, Xi naj tet ix. 8 Pero ak'bil xa sc'ul
ix yu xutx, yuxan jix yal ix jaxca ti"

—Ja' sjolom naj Juan Bautista cha
wak' yul junoj plato e in an, Xi ix tet naj
Herodes tu'. 2 Ja' yet jix yaben naj rey tu'
jaxca tu' xin, caw jix cus a sc'ul naj. Pero
xax sloctej sbi Dios naj. Jix yab pax eb ey
ec' yetoj naj. Yuxan jix yala, tol chi ak'le
tet ix. 19Jix yak'on orden naj tol chi to
i'le el sjolom naj Juan tu' yul preso. 11 Jix
bet eb catu' jix i'letej sjolom naj Juan tu'
yul junoj plato, catu' jix yak'on eb tet ix,

catu' jix yak'on ix tet xutx. 12Catu' jix
apni eb scuywom naj Juan tu', catu' jix
yi'ontoj smimanil naj eb, catu' jix smu-
jon can eytoj eb. Jix lawi tu' xin, jix to
yalon eb tet Jests tzet jix yun scam naj.

Ja' Yet Jix Low Eb Joeb
Mil Winaj Yu Jestis

(Marcos 6:30-44; Lucas
9:10-17; Juan 6:1-14)

13 Ja' yet jix yaben Jestis jun tu' xin,
catu' jix octoj yul jun barco yetoj eb scuy-
wom tu', catu' jix to eb bey jun cusiltaj
tx'otx' xojli. Ja' yet jix yaben a sk'umal
eb anima bey conoblaj, jix to eb yetoj
yajan catu' jix to eb bey oj apnoj Jests
tu'. 14 Ja' yet jix eltej Jests yul barco tu'
xin, jix yilon jun miman bulan anima ey
xa ec' titu'. Jix ok' sc'ul naj yin eb, catu'
jix yak'on can wa'xoj sc'ul eb ya' ey eb
i'bil oc oj. 15Jaxa yet yey c'ualil tu' jix
apni eb scuywom sc'atan, catu' jix yalon
eb tet naj jaxca ti".

—Ilala, lalan sto c'u, cusiltaj tx'otx' pax
bey ey jon ec' ti', yuxan tejan watx' ta cha
chej pax eb 4nima ti' bey wan aldealaj
cu cawil-laj ti', yet watx' chi to sman low
sba eb, xi eb tet Jests.

16 __;Tzet yuxan oj toj sman low sba
eb? Ak' wej low eb jaexti', Xi naj tet eb
scuywom tu'.

17 _Pero asan ch'an joeb cu yali' pan
i'bil, yetoj cac'on no' pescado, Xi eb tet
naj.

18__T' wej tej e in an xin, Xi naj tet
eb. 19Catu' jix yalon tet eb &nima bu-
lan ec' titu', tol chi ey chotan eb sat ac'al
tu', catu' jix yi'on a ixim joeb pan tu' c'al
no' cac'on pescado. Jix a t'anan satcan,
catu' jix yalon yu diosalil yu. Jix spo'on
ey ixim pan tu', catu' jix yak'on tet eb
scuywom. Ja' eb jix po'ontoj xol dnima.
20 Jix low eb masanil xin, catu' jix no can
sc'ul eb. Jix lawi tu', catu' jix syamban a
ixim jix can can sobra oj tu', lacaweb to
xuc ixim jix yamcha a oj. 2! Joeb mil eb

winaj jix lowi, pero ma bisle eb ix c'al eb
unin.

Yet Jix Bey Jests Yiban Ja' Mar
(Marcos 6:45-52; Juan 6:16-21)

22 Jix lawi jun tu' xin, catu' jix yalon
Jests tet eb scuywom tol chi octoj eb
yul barco, catu' chi babi k'axpon ec'toj
eb, yajban chi yal to sba naj tet eb an-
ima bulan ec' titu'. 23 Jix lawi yalon to
sba tet eb 4nima tu' xin, catu' jix to bey
jun wonan txaloj xojli. Ey xa ec' titu' xo-
jli catu' jix k'ejbi ey oj. 24 Jal eb scuywom
xin, ey xa ec' eb snan ja' yetoj te' barco
tu'. Lalan xa pitxlo te' yu ja', yutol caw
jow stit ka'e' sattaj eb. 25 Tuxa chi sajbi
catu' jix apni Jesus yintaj eb. Jix bey naj
yetoj yajan yiban ja'. 26 Ja' yet jix yilon-
toj eb cuywom tu', tol chi bey naj yiban
ja', jix xiw a eb yu. Jix el yaw eb yu xiw
c'ulal, jix yalon eb jaxca ti":

—Jix jul jun cu lab, %i eb. 27 Catu' jix
yalon naj tet eb jaxca ti":

—Manchej jex oc il. Jain Jests jin
ti' an. Manchej jex xiwi, Xi naj tet eb.
28 Catu' jix yalon naj Pedro tu' tet Jests:

—Wuktaj, ta yel jaach, chej jin bey
yiban ja', catu' chin to e ach tu' an, xi
naj tet Jests.

29 __Sebach, i Jests tet naj.

Catu' jix eytej naj Pedro yul te' barco
tu', catu' jix yak'len naj sto sc'atan Jests.
30 Ja' yet jix yabeni tol caw jow ka'e', jix
xiw a oj. Jix yabeni, tol lalan spax ey xol
ja', yuxan jix a yaw:

—Wuktaj, col jin an, Xi naj tet Jests.
31Eyman jix oc mitx'an Jesis yin sk'ab
naj catu' jix yalon tet naj jaxca ti"

—Jaachti', c'am cha waoc ja c'ul win
an. ¢Tzet yuxan jix ja wak' caab c'ulal?
Xi Jesus tet naj Pedro tu'. 32 Catu' ja' yet
jix octoj eb yul te' barco tu' xin, catu' jix
oc tucan jun ka'e' tu'. 33 Jix yi'on ey sba

eb ey xa c'al ta' octoj yul te' barco tu' tet
Jests, catu' jix yalon eb tet naj jaxca ti":

—Caw yel Sc'aal jaach Dios jaachti', Xi
eb cuywom tu' tet Jests.

Jix Wa'xi Can Sc'ul Eb Ya' Ey a
Genesaret Yu Jests
(Marcos 6:53-56)

34 Jix k'axpo ec' eb xin, jix ec' apnoj eb
bey conob Genesaret. 3% Ja' yet jix yilon
oc eb &nima tol ja' Jests jun jix juli, jix
abcha el yul-laj masanil jun lugar tu',
catu' jix i'letej masanil eb ya' ey bey ey
ec' naj Jestis. 30 Jix sk'anon eb ta asan tol
chi smitx' nioj sti' spichil naj. Ja' masanil
eb jix mitx'on sti' spichil naj tu, jix wa'xi
can sc'ul eb.

Ja' Wan Tzet Yetal Chi
Ak'on Etex El Cu Na'bal

(Marcos 7:1-23)

Ey wan eb fariseo yetoj wan eb
1 5 cuywam yin sley Moisés jix tit
bey Jerusalén. Jix apni eb sc'atan Jess,
catu' jix sk'anlen eb tet naj jaxca ti":
2_;Tzet yuxan c'am chi sbeybalne
sbeybal eb kichmam eb ja cuywom ti'?
Ila, c'am chi x'a' sk'ab eb yet chi low eb,™
jaxca ta' sley eb kichmam tu', %i eb tet
Jests. 3 Jix tak'wi Jestis tet eb jaxca ti"
—Jal jex pax oj, ¢tzet yuxan c'am che
jije pax wan chejbanile jix yak' can Dios?
¢Tzet yuxan asan wan scuybanil eb je
yichmam che beybalne? 4 Yutol albil can
yu Dios jaxca ti": “Ey ojab yel oc apnoj je
mam c'al je txutx yul je sat.”y “Ja' mac
chi buchon smam ma xutx, cam ojabi,”
¥i Dios.Z > Pero jaexti', che yala, tol man
sowalil oj chi colwa junoj mac txequel
tet smam xutx, ta chi yal tet smam xutx
jaxca ti": “C'am nioj tzet chi ske' wak'on
e ex, yutol masanil tzet ey e in an, yet
xa Dios yei,” ta Xi, caw watx' che yabe.

115:2 11 tzet chi yal bey diccionario yu Tx'a'banil k'abe.

6 Catu' man xa sowalil oj chi colwa tet
smam ma xutx je yaloni. Ila ton che yute
je yintajnen el chejbanil ey can yu Dios,
yu c'al scuybanil je yichmam che bey-
balne tu'. 7 Caab sat jex. Yel ton ta' tzet
albil can yu naj Isaias je yin yet jix yal
jaxca ti"

8 Ja' wan anima ti', yin c'al ch'an sti' eb,
ey oc swatx' k'ane chi yal e in an.
Pero naat ey el sna'bal eb win an.

9Na'ba c'al chi tz'aj yi' ey sba eb e in
an. Asan wan Xejbanil eb anima chi
yak' eb cuyle oj, %i Dios yul An Juun
Tz'ibebil can oj, %i Jests tet eb.?

10 Catu' jix awteletej eb 4nima sc'atan yu

Jests, catu' jix yalon tet eb jaxca ti":

—Jacba wej je txiquin yin tzet oj wala,
catu' na'cha ojab el je yu. 11 Manaj tzet
chi octoj yul cu ti' manaj chi cu etnen el
sattaj Dios. Pero ja' tzet chi atej yul cu ti',
ja' chi cu etnen el yul sat Dios, Xi Jests
tet eb. 12Yuxan, jix apni eb scuywom
sc'atan catu' jix yalon eb tet naj jaxca ti":

—¢Ja wotaj mi tol caw jix tit sjowal eb
naj fariseo ja win yu tzet jix ja wal tu'? Xi
eb tet Jests. 13 Pero jix yal Jesis tet eb
jaxca ti'":

—Masanil awo tol manaj cu Mam Dios
a satcan jix awoni, oj tok'le a yetoj
c'al xe', yuxan quey ton tu' oj yun eb.
14Yuxan yilxa eb. Laan eb jaxca junoj
mac txequel c'am chi ske' yilwi, chi
tz'aj quetz junoj xa mac c'am chi ske'
yilwi. K'inaloj ta ey junoj mac c'am chi
ske' yilwi, chi tz'aj quetz junoj xa mac
c'am chi ske' pax yilwi, chi tok'letoj sba
eb scawanil sat pac'an, Xi Jesis tet eb.
15Catu' jix yalon naj Pedro tet Jesiis
jaxca ti"

—Watx' ta cha wal e on tzet chi yal yel
oc apnoj jun tx'oxbanil k'aneal jix ja wal
tet eb fariseo tu', Xi naj Pedro tet Jests.
16 Yuxan jix yal Jesus jaxca ti':

—¢Tumi jaexti', c'am chi na'cha pax el
je yu? 17 ;Tumi man je yotaj oj tol ja'
tzet chi octoj yul cu ti', yul cu c'ul chi
ey apnoj, catu' chi eli? 18Pero ja' tzet
chi atej yul cu ti, ja' bey cu na'bal chi
pitzc'u a o0j. Ja' ton wan tu' chi cu etnen el
yul sat Dios. 19 Yuxan ja' bey sna'bal 4n-
ima chi pitzc'u a masanil spenail. Jaxca
mak'o cam 4nima. Jaxca mul yul sk'ab
naj ichamile ma ix istile. Jaxca smul yet
c'am to ketbi. Jaxca elk'an. Jaxca na'o
a k'ane. Jaxca buchwal k'ane. 20 Ja' ton
wan ti' chi etenen el eb &nima yul sat
Dios ta chi yun eb. Jal pax yu c'am chi cu
tx'a' cu k'ab yet chi cu low tu' xin, c'am
chi cu etex el yul sat Dios, Xi Jesucristo.

Jix Yaoc Jests Yin Sc'ul Jun
Ix Ix Man Israel Oj

(Marcos 7:24-30)

21 Jix lawi tu' xin, catu' jix el Jestis bey
titu'. Jix to bey jun lugar bey ey wan
conob chi yij Tiro c'al Sidén. 22Ey ec' jun
ix ix man Israel oj titu', a Canaan ix. Jix
apni ix yintaj Jesus catu' jix el yaw ix, jix
yalon ix tet naj jaxca ti":

—Mamin, jaach yic'aal naj David, tol
oj wal chi ok' ja c'ul win an. Ey jun ix
wune' an, ey oc pena espiritu yin ix. Caw
chi yab sya'il ix yu, Xi ix tet Jests. 23 Pero
ma c'al tak'woj Jesus tet ix. Catu' jix apni
eb scuywom sc'atan naj, jix yalon eb tet
jaxca ti"

—Watx' ta cha chej can meltzo ix, yu-
tol caw chi awi ix kintaj, Xi eb tet Jests.
24 Catu' jix tak'wi Jesis tu' jaxca ti';

—Asan tet eb ket Israelal chejbil jin tej
yu Dios. Yutol jaxca no' me' chi q'uey ec'
0j, quey tu' eb, Xi Jestis. 2° Pero jix sjitzte]
sba ix ix tu' sc'atan eb. Jix sbej ey kaan
sba ix sattaj Jests. Jix yalon ix jaxca ti":

—Mamin, colwaan e in an, Xi ix tet
Jests.

a15:9 Isaias 29:13

26 __Pero man watx' oj ta chi stok'le ec'
slo'be eb uninale catu' chi ak'le tet no'
tx',38 %i Jests tet ix. 27 Catu' jix yalon ix
tu' tet Jests jaxca ti":

—Yel ton Mamin, pero ja' no' tx'i' tu',
chi sic'on a sc'ail slo'be eb unin chi ey
q'uey yalan smeXa naj a na tu', Xi ix tet
Jests. 28 Yuxan jix yal naj tet ix jaxca ti':

—Jaachti' chi wila, tol yel c'ulal cha
waoc ja c'ul yin Dios. Yuxan ske' ojab ja
wochwan, Xi Jests tet ix. Eyman jix wa'xi
sc'ul ix yune' ix tu'.

Ec'al Eb Ya' Ey Jix
Wa'xi Can Sc'ul Yu Jestis

29 Jix el Jests bey titu' xin, catu' jix to
sti'laj ja' mar bey Galilea. Jix atoj naj bey
jun wonan, catu' jix ey chotan naj titu'.
30Ec'al eb 4nima jix apni sc'atan naj, bey
ey ec' naj titu'. Jix yi'on apnoj eb, eb c'am
chi ske' sbeyi, eb c'am chi ske' yilwi, eb
c'am chi ske' sk'anabi, eb man tz'anan oj
smimanil, c'al wan xa eb ya' ey yu yal
c'al tzet ya'ilal. Jix i'letej eb bey yajan-
taj Jests, catu' jix wa'xi can sc'ul eb yu
naj. 31Jix k'anab can a eb c'am c'al ta'
chi ske' sk'anabi. Eb man c'al ta' tz'ajan
oj smimanil, jix wa'xi can eb. Eb c'am chi
ske' sbeyi, jix bey can a eb. C'al eb c'am
c'al ta' chi ske' yilwi, jix ilwi can a eb. Ja'
yet jix yilon masanil wan ti' eb 4nima tu/,
jix q'uey a sc'ul eb. Catu' jix yalon watx'
k'ane eb tet cu Diosal jaon Israel jon ti'.

Jix Low Eb Caneb Mil Winaj Yu Jestis
(Marcos 8:1-10)

32Jix yawtetej eb scuywom Jests,
catu' jix yalon tet eb jaxca ti":

—~Caw chi ok' jin c'ul yin wan dnima
ti' an, yutol oxeb xa c'ual ey c'al ec' eb
ketoj titi'. Ja' tinani', c'am xa tzet chi slo'
eb. C'am chi woche chin chej pax eb bey

sna ta c'am chi low eb chi to eb. Ey smey
chi pax yip eb yul-laj be, i Jests tet eb.

33 __Pero caw ec'al eb, ¢tzet wal oj kak'
slo' eb bey jun cusiltaj tx'otx' ti'? Xi eb tet
naj.

34__;Jayeb ixim pan i'bil oc je yu? xi
Jests tet eb.

—Jujeb ixim pan yetoj jayc'on no'
pescado, Xi eb tet naj. 35 Catu' jix yalon
Jests tet eb 4nima tu' tol chi ey chotan eb
sat tx'otx'. 36 Catu' jix yi'on a ixim pan tu,
c'al jayc'on no' pescado tu', catu' jix yalon
yu diosalil tet Dios yu. Catu' jix spo'on ey
0j, jix yak'on tet eb scuywom, ja' eb cuy-
wom tu, jix po'ontoj xol 4nima tu'. 37 Jix
low eb masanil, watx' jix yun sno sc'ul
eb. Ja' yet jix lawi slow eb tu, jujeb to
xuc ixim sobra jix can can oj. 38 Caneb
mil winaj jix lowi, c'am chi oc eb ix c'al
eb unin sbisil oj. 39 Jix lawi tu' xin, jix
yalontoj sba Jests tet eb dnima tu/, jix
octoj yul jun barco catu' jix to bey jun
lugar chi yij Magdala.

Eb Jix Sk'an Yil Junoj
Milagro Tet Jestis

(Marcos 8:11-13; Lucas 12:54-56)

1 6 Ey wan eb fariseo c'al wan eb sa-

duceo jix apni sc'atan Jests, yu
yak'len yijban naj yin spenail. Jix sk'an
eb yil junoj milagro chi tit bey Dios. 2 Jix
yalon Jests tet eb jaxca ti"

—Jaexti', jelan jex che na), ja' yet yey
c'ualil che yal jaxca ti": “Man oj yak' nab,
ila lalan tz'a' asun,” je chi. 3Ey bey xin,
ja' yet sk'inibalil che yal jaxca ti: “Yoc
xa nab ti', ila moyan, k'ej jolinaj xa c'al,”
je chi. Jelan jex ton je yiloni, ta oj yak'
nab ma c'amaj. Pero c'am chi na'cha el
je yu wan yechel chi tx'oxon tzet ye jun
tiempoal tinani'. Yuxan caab sat jex ton
xin. 4Ja' 4nima yet jun tiempoal ti', caw

8815:26 Ja' Jestis chejbiltej tet eb Israel, eb sconob Dios. Ja' eb a Sirofenicia, c'al eb
a Canaan, man Israel oj eb. Ja' eb a Israel chi yal yin eb man Israel oj, tol tx'i' eb.
Yuxan chi yal Jesis jaxca ti' yu yak'on porobal ix, cax c'al yul sat Jests laan yel oc

apnoj 4nima masanil.

pena eb, manaj yin Dios chi yaoc sna'bal
eb. Yuxan, tu' c'al chi sk'an junoj milagro
eb yila, junoj tzet chi tx'oxon yipal Dios.
Asanxane jun milagro oj tx'oxle tet eb, ja'
ton jun jaxca jun tx'oxbil yin naj Jonéas
yu Dios yet peyxa, Xi Jests tet eb. Jix
lawi tu' xin, jix el sc'atan eb, catu' jix toi.

Wan Scuybanil Eb Fariseo
(Marcos 8:14-21)

5Ja' yet jix ec'toj Jesus yetoj eb scuy-
wom bey jun xa sk'axepal ja' mar, ma c'al
sna' eb yi' slo'be. © Catu' jix yalon Jests
tu' tet eb jaxca ti":

—AD wej xin. Che yil c'al je ba yu yich
span eb fariseo c'al yu yich span eb sa-
duceo, caw ey smey chex etex el yu, Xi
naj tet eb. 7 Jix c'oli yalon eb cuywom tu'
xol eb jaxca ti":

—¢Yu mi c'am cu lo'be i'bil ku, yuxan
quey tu' chi yala? Xi eb. 8Jix yotajne el
Jesus tzet chi yal eb, yuxan jix yal tet eb
jaxca ti"

—¢Tzet yuxan miman che yalotane yu
c'am je lo'be i'bil je yu? Caw c'am che
yaoc Dios yin je c'ul. 9 ;Tumi c'am to c'al
chi na'cha el je yu? ¢Tumi c'am xa che
na'tej ixim joeb pan jix slo' eb joeb mil
winaj, yetoj jayeb xa xuc ixim sobra jix
ec' je yamba can a 0j? 10 Yetoj pax ixim
jujeb pan jix wak'slo' eb caneb mil winaj.
¢Tumi c'am xa che na'tej jayeb to xuc
ixim sobra jix ec' je yamba a 0j? 11Ja'
yet jix wak'on bina yich span eb fariseo
c'al eb saduceo e ex, ma na'cha el je yu
tzet chi yal yel oc apnoj. Ja' jix je yute
je na'oni tol ja' ixim ja' caw pan chi wal
an, i Jests tet eb. 12Ja' yet jix yalon
Jests jaxca tu' tet eb, catu' jix na'cha el
yu eb tol manaj ja' caw yich pan chi yala,
pero tol ja' scuybanil eb fariseo c'al eb sa-
duceo jix yal naj yich panil.

Albil Yu Naj Pedro Tol Ja'
Jestis, Ja' Ton Naj Cristo

(Marcos 8:27-30; Lucas 9:18-21)

13 Ja' yet jix apni Jests yetoj eb scuy-
wom bey conob Cesarea yet Filipos, jix
sk'anlen tet eb jaxca ti":

—Jain Ak'bil Wopiso yu Dios xol eb
ket animail, ¢mac jin txequel yalon eb
anima che yabe?

14_Fy eb chi aloni, jaach ab Juan
Bautista jaach. Ey eb xin, jaach ab Elias
jaach yalon eb. Ey eb xin, jaach ab
Jeremias jaach, ma xin junoj xa Xejab
Dios ec'naj peyxa, Xi wanoj xa, Xi eb tet
Jests.

15__Jal jex pax oj, ¢mac jin txequel je
yaloni? %i Jesis tet eb. 16 Jix tak'wi naj
Pedro tet Jesus jaxca ti"

—Jaachti', jaach ton Cristo” jaach,
Sc'aal jaach Dios iquis, Xi naj Pedro tet
Jestis. 17 Yuxan jix yal pax Jestis tet naj
Pedro tu' jaxca ti"

—Simon, sc'aal naj Jonés, watx' ja wet,
yutol ja' tzet jix ja wal ti' man &nima oj
jix alon e ach. Ja' ton cu Mam ey ec' sat-
can jix ak'on ja wontajne el oj. 18 Jain
chi wak' can ja wij Pedro. (Pedro chi yal
yel oc apnoj ch'en.) Ja' yiban jun miman
ch'en ti' 0j jin wa'ne atoj eb wiglesia. Ja'
jun wiglesia tu', c'am bak'in oj ak'le lawoj
yu camich. 19Ja' e ach oj wak' slaweal
yet chi oc Dios Yaawil oj eb 4nima. Ja'
tzet oj ja wak' sleyal yul yiban k'inal ti,
ey xa c'al ta' sleyal yu naj a satcan. Ja'
tzet c'am cha wak' sleyal yul yiban k'inal
ti', c'am c'al ta' sleyal yu naj a satcan, Xi
Jestis tet naj. 20 Jix lawi tu' xin, catu' jix
yalon tet eb scuywom, tol manchej c'al
yal el eb ta tol Cristo ton naj.

“16:16 Ma Mesaias; Il tzet chi yal yul Diccionario yu “Cristo” c'al “Mesaias”.

Yin Ey Oj To C'al Jix Yalon El
Jests Tol Oj Cam Oj

(Marcos 8:31-9:1; Lucas 9:22-27)

21Ja' yet tax jun tiempoal tu' jix c'oli
yalon Jests tet eb scuywom, yin tzet oj
jul yiban naj. Jix yalon jaxca ti":

—Sowalil oj jin toj bey Jerusalén. Ja'
ta' titu' oj toj wil sya'ilal yu eb yicham
winajil conob, c'al yu eb yaawil eb
yak'omal xaambal tet Dios, c'al yu eb
cuywam yin sley Moisés. Oj jin yak' cam
eb an, pero ja' yet yox c'ual tu' oj jin
pitzc'u a oj, Xi Jesus tet eb. 22Catu' jix
i'le el naj xojli yu naj Pedro tu, jix ten-
chanele naj yu. Jix yalon tet jaxca ti":

—WuXtaj, caw man jaxca tu' sna'on
Dios. Ja' wan tzet jix ja wal ti', ma ske'
sjul ja wiban bian, Xi naj Pedro tu' tet
Jests. 23 Catu' jix oc t'anan Jesds tu' yin
naj, jix yalon tet jaxca ti":

—Jaach Satanés, elan jin sattaj, yu-
tol cha woche chi somcha el jin na'bal.
Manaj tzet chi sna' Dios cha na'. Asan yin
yet &nima ey oc ja na'bal, ki Jests tet naj.
24 Jix lawi tu' xin, catu' jix yalon tet eb
scuywom jaxca ti"

—Ta ey mac chi yoche chi ec' c'al cuy-
woj wintaj an, sowalil ojab man xa yetoj
sba yul yet. Yab ojab sya'il eb jin ya'il
0j, jaxca tol chi locbale a eb yin culus.
Ta bejan sc'ul eb jaxca tu', ec' ojab eb
cuywoj wintaj an. 25 Yutol ja' eb c'am chi
yoche chi cam bey yul yiban k'inal ti', chi
sbej el eb jun k'inale tol ey c'al yin tobal
k'inal. Jal pax eb bejan sc'ul scam jin ya'il
0j an xin, ja' ton eb tu' oj cha'on k'inale
tol ey c'al yin tobal k'inal. 26 K'inaloj ta
chi kak' ganar ki'on masanil tzet ey yul
yiban k'inal ti', pero ta c'am pax scolbanil
cu pixan, chi cu to can bey sya'tajilal
yin junelne. ; Tzet cu ganar jaxca tu' xin?
¢Tzet wal oj kak' smanbanil oj cu pixan?
27 Ja' jain Ak'bil Wopiso yu Dios xol eb
ket animail tuxa oj jin jul yetoj swatx'ilal
c'al sejejial jin Mam an. Oj jin jul yetoj

eb wangel an. Catu' oj wak'on sq'uexel
tet jun jun &nima tu' yin ja'ta'c'ala' tzet
jix el yuneni. 28 Caw yel chi wal e ex, ey
jaywan je xol ti', c'am to chi cami, catu' oj
yilon wuli, jain Ak'bil Wopiso yu Dios xol
eb ket animail ti', catu' oj jin oc Yaawilal
an, xi Jests tet eb.

Jix Q'uexmo Yili Jests
(Marcos 9:2-13; Lucas 9:28-36)

17 Wak'i tax tu', naj Pedro yetoj Ja-
cobo c'al jun yuktaj Jacobo tu' chi
yij Juan jix i'letoj eb yu Jests. Asan eb jix
i'letoj yu naj. Jix to eb bey jun miman
wonan. 2Ja' titu' jix q'uexmo yili Jests
jix yil eb. Jix tzejeji a sat naj jaxca c'u.
Ja' spichil naj, caw saj jix yun el oj. 3 Ey-
man jix x'ox a sba naj Moisés yetoj naj
Elias. Jix k'anab eb yetoj Jestis. 4Catu'
jix yalon naj Pedro tu' tet Jests jaxca ti":

—Wuktaj, caw watx' ket yutol ey jon
ec' titi'. Ta chi yal ja c'ul, chi cu wa'ne
oxeboj pat titi', junoj ja wet, junoj yet
naj Moisés, yetoj junoj yet naj Elias, Xi
naj tet Jests. ® Lalan to sk'anab naj Pedro
tu', catu' jix ey jotna jun asun yiban eb.
Ey junoj mac jix alon xol jun asun tu/, jix
yal jaxca ti"

—Ja' ton jin C'aal ti' bey caw chi cam

el jin c'ul an. Caw chin tzala yetoj an. Ab
tzet chi yal naj, Xi. ©Ja' yet jix yaben eb
cuywom tu' wan k'ane tu', jix ey pajna
eb sat tx'otx'. Caw jix xiw a eb sic'lebil.
7 Yuxan jix apni Jestis sc'atan eb, catu' jix
sbatx'ban oc sk'ab yiban eb. Jix yalon tet
eb jaxca ti"
Aan nej waan oj manchej jex xiwi, Xi
Jests tet eb. 8Ja' yet jix yilontej eb, c'am
xa mac txequel ey ec' 0j, asanxane Jesus
ey ec xojli. 2Ja' yet lalan spax eytej eb
bey jun wonan tu, jix yalon Jests tet eb
jaxca ti'":

—Manchej je yal yin jun jix je yil ti'. Ja'
to yet oj jin pitzc'u a xol eb camnaj, jain
Ak'bil Wopiso yu Dios xol eb ket animail
ti' an, ja' yet tu' che yalon el oj, Xi Jests

tet eb. 10Catu' jix sk'anlen eb scuywom
tu' tet naj jaxca ti".

—Ja' eb cuywam yin sley Moisés, chi
yal eb jaxca ti: “Ja' naj Elias, sowalil oj
baboj jul 0j,” Xi eb. ¢Tzet yuxan chi yal
eb jaxca tu'? Xi eb tet naj. 11Catu' jix
yalon naj tet eb tu' jaxca ti":

—Yel ton chi yal eb, tol sowalil chi jul
naj Elias tu', yet watx' chi sna' sba eb an-
ima. 12Pero chi wal e ex, tol julnaj xa
ec' 0j. Pero ma na'cha el yu eb 4nima ta
tol ja'. Yuxan jix yun eb tet naj jaxca chi
yoche. Quey tu' oj wute pax waben sya'il
yu eb, jain Ak'bil Wopiso yu Dios xol eb
ket animail ti' an, Xi Jesus tet eb scuy-
wom tu'. 13 Catu' jix na'cha el yu eb tol
ja' naj Juan Bautista chi yal Jestis.

Jun Unin Jix El Can Jun Pena
Espiritu Yin Yu Jests
(Marcos 9:14-29; Lucas 9:37-43)

14 Ja' yet jix apni eb bey bulan ec' 4n-
ima tu', jix apni jun winaj sc'atan Jesus.
Jix ey kaan naj yajantaj Jests. Catu' jix
yalon tet Jesus jaxca ti":

15_Mamin, ok' ja c'ul yin jun jin c'aal
ti' an. Chi tit snum sat yin. Caw chi yetne
sc'ul naj yu. Ey bey ian chi to yiban k'ak'
ma yul-laj ja' yu. 16 Jix wi'tej bey ja cuy-
wom ti', pero ma wa'xoj yu eb, Xi naj tet
Jests. 17 Yuxan jix yal Jesiis jaxca ti":

—Jaexti', caw c'am che yaoc je c'ul
yin Dios. Caw caw je na'bal. Ilala, ey
xa tiempo c'al we ec' je yetoj. ¢Bak'in 0j
na'cha el je yu xin? Chi yab sya'il jin c'ul
je yu. Asi', i'tej naj unin tu' e in an, Xi
Jestis tet eb. 18 Ja' yet jix apni naj unin tu'
sc'atan Jesus, jix tzuwa naj yin jun pena
espiritu ey oc yin naj unin tu'. Catu' jix
yujten el yin naj. Yet jun txolan tu' jix
wa'xi can sc'ul naj unin yu naj. 19 Ja' yet
jix can Jesus xojli yetoj eb scuywom tu'
jix sk'anlen eb tet naj jaxca ti":

—¢Tzet yuxan ma el jun pena espiritu
tu' yin naj ku on? Xi eb tet Jests.

20__yutol c'am che yaoc je c'ul yin
Dios. Caw yel chi wal e ex, ta tol che yaoc
je c'ul yin, cax c'al asan jaxca junoj sbak'
mostaza, oj ske' je yalon tet junoj wonan
jaxca ti": “Elan titi', asi' bey junoj xa lu-
gar,” ta je chi tet, oj el je yu. Masanil c'al
tzet yetal oj ske' je yu, ta tol yel che yaoc
je c'ul yin Dios. 21 [Pero ja' jun tujan pena
espiritu ti', man comon oj chi eli. Asanx-
ane ta chex txali catu' che yijlen nocha
je ba, catu' oj ske'on je yi'on el yin eb, Xi
Jests tet eb.]

Yin Ey Oj To Chi Yaltej Jestis Yu
Scamichal Junel Xa

(Marcos 9:30-32; Lucas 9:43-45)

22Ja' yet lalan yec'ab Jesis yetoj eb
scuywom bey jun lugar chi yij Galilea,
jix yalon tet eb jaxca ti":

—Jainti', cax c'al Ak'bil Wopiso yu
Dios xol eb ket animail ti' an, pero oj jin
ale oc yul sk'ab wan winaj. 22 Qj jin yak'
cam eb an, ja' yet yox c'ual tu/, catu' oj
jin pitzc'u a oj, Xi Jests tet eb. Ja' yet jix
yaben wan ti' eb, caw jix cus a sc'ul eb.

Ch'en Tumin Chi Tejle
El Yu Stemplo Dios

24Ja' yet jix apni eb bey conob Ca-
pernaum, jix apni eb tejom el tumin
yet stemplo Dios sc'atan Pedro, catu' jix
sk'anlen eb jaxca ti":

—¢Chim yak' jun je cuywam tu' ch'en
tumin chi k'anle yu stemplo Dios, ma
c'am chi yak'a? Xi eb tet naj.

25__Chi yak'a, %i Pedro tet eb.

Ja' yet jix octoj naj Pedro yul na tu/, ja'
Jests jix babi k'anlen tet naj jaxca ti"

—Simén, ¢tzet Xi ja c'ul? ¢;Mac tet chi
stej el ch'en tumin eb rey yul yiban k'inal
ti'? ¢Jam tet eb yuninal eb, ma ja' tet eb
tx'oj conobal? i Jests tet naj.

26__Ja' eb tx'oj conobal chi ak'oni, %i
naj Pedro.

Yuxan jix yal naj Jesus tet naj jaxca ti".

—Ta quey tu' xin, ja' eb c'aale, man
sowalil oj chi yak' yet eb. 27 Pero c'am
chi koche chi tit sjowal eb kin. Yuxan,
asi' sti' ja' mar. Asi', a eytoj ch'en anzuelo
yul ja', ja' no' babel pescado chi mi'chai,
cha wi' atej. Ja' yul sti' jun no' tu' oj ilcha
jun tumin. I' atej jun tumin tu', catu' cha
wak'on jin tolabal oj c'al ja tolabal oj tet
mac chi tejon el ch'en tu'.

¢Mac Junoj Yel Miman Yel Oc Apnoj?
(Marcos 9:33-37; Lucas 9:46-48)

1 8 Ja' yet jun tiempoal tu' jix sk'anle
el eb scuywom Jests tet naj jaxca
ti":

—:Mac txequel yel miman yel oc ap-
noj xol eb yalan Yaawil naj a satcan?
Xi eb tet Jesis. 2Catu' jix yawtentej jun
unin Jests tu', catu' jix yaon oc snan xol
eb. 3Jix yalon naj jaxca ti":

—Caw yel chi wal e ex, ta c'am chi
sna' sba je c'ul, ta c'am che yute je na'bal
jaxca eb unin, ma ske' yoc Naj a satcan
je Yaawil oj. 4 Yuxan, ja' eb yeynajil chi
yute sba jaxca jun unin ti', ja' ton eb
tu', caw miman yel oc apnoj yalan jun
Yaawil Naj a satcan. °Yal c'al mac chi
cha'on sjul junoj unin jaxca jun ti', yutol
wet an, jaxca tol jain chin Xa' eb an.

Caw Ey Smey Ta Chi Kak' Ey
Q'uey Junoj Xa Mac Txequel

(Marcos 9:42-48; Lucas 17:1-2)

6Ta ey mac txequel chi ak'on etex el
sna'bal junoj unin chi yaoc sc'ul win an,
caw ok'bal c'ule eb. Yutol caw miman
sya'ilal oj Xa' yu jun tu'. Yel watx' yet
ta chi pixle oc t'unan junoj ch'en ch'en
yet molino yin snuk', catu' chi k'ojletoj
xol ja' mar, yet watx' c'am chi yetne el
sna'bal jun unin tu'.t 7Caw ok'bal c'ule
eb 4nima yu wan tzet chi ak'on etex el

sna'bal eb tu'. Tobal k'inal ey c'al ta' wan
tu', pero ja' eb chi etnen el sna'bal eb tu',
caw ok'bal c'ule eb. & Yuxan, ta ja' junoj
je k'ab ma junoj je yajan chi ak'on etex
el je na'bal, yel watx' che tzoc' el 0j, catu'
che k'ojon el oj, yet watx' c'am chi etex
el je na'bal yu yin junelne. Yutol cax c'al
man tz'ajan oj je mimanil, ta oj je cha'
je k'inal tol ey c'al yin tobal k'inal, caw
watx' je yet. Pero ta tz'ajan ye je k'ab c'al
je yajan, catu' chex toj pax xol k'ak' c'am
chi tani, man watx' oj je yet. 9 Ta ja' junoj
sbak' je sat chi ak'on etex el je na'bal xin,
yel pax watx' che yi' eltej, che k'ojon el
0j, yet watx' c'am chi etex el je na'bal
yu yin junelne. Yutol cax c'al jun ch'an
sbak' je sat, ta oj je cha' k'inale tol ey c'al
yin tobal k'inal, caw watx' je yet. Pero ta
tz'ajan c'al sbak' je sat, catu' chex to pax
can xol k'ak' bey infierno, caw man watx'
0j je yet.

Sk'aneal Jun No' Me' Jix Q'ueytoj
(Lucas 15:3-7)

10 Caw ma ske' je yintajnen el junoj eb
unin ti'. Chi wal e ex, ja' eb &ngel chi
teynen jun jun unin ti, ey ec' eb yetoj
cu Mam Dios tobal k'inal bey satcan.
11 [Jain Ak'bil Wopiso yu Dios xol eb ket
animail ti' an, jix jin jul yu jin colon el
eb q'ueynajtoj an.] 12K'inaloj ta ey jun
mac txequel ey junoj ciento sme', catu'
chi q'ueytoj junoj no', ¢c'am mi chi sbej
can no' noventa y nueve yetbi tu' low bey
junoj wonan, catu' chi to seyon ec' no' jix
q'ueytoj tu'? 13Ta chi ilcha no' yu naj,
caw chi tzala oc naj yin no' yintaj pax
no' noventa y nueva ma c'al q'ueytoj tu'.
14 Quey ton tu' cu Mam ey ec' bey satcan
xin, man yochwan oj tol ey junoj xol eb
unin ti' chi q'uey can el oj.

718:6 Ja' jun ch'en X'enal molino, caw miman, ja' no' che chi tok'on ec' suyuyoj.

Sowalil Ey Cu Miman
C'ulal Yin Ket Animail

(Lucas 17:3)

15Ta ey junoj ja wuktaj chi oc smul e
ach, chach to ja txojli bey sc'atan, catu'
cha walon tet tzet utbil tol jix oc smul e
ach. Ta chi Xa' yab e ach, tol jix ja wak'
ganar ja wuXtaj junel xa, ch'al tu'. 16 Pero
ta c'am chi Xa' yab e ach, yel watx' cha
wi'toj jun cawanoj xa mac chi to alon ja
wetoj tet. “Ey ojab cawanoj ma oxwanoj
testigo, yet watx' ey yip masanil tzet chi
al-lei,” jaxca yalon yul An Juun Tz'ibebil
can 0j.? 17 Pero ta ja'c'ala’ c'am chi %a'
yab tet eb xin, yel watx' cha wal tet igle-
sia. Ta c'am c'al ta' chi Xa' yab tet igle-
sia tu', can ojab jaxca junoj tx'oj conob,
ma jaxca junoj tejom el tolabal yul ja sat.
18 Caw yel chi wal e ex, ja' tzet oj je yak'
sleyal yul yiban k'inal ti', ey pax sleyal
yu naj a satcan. Ja' tzet c'am sleyal je yu
yul yiban k'inal ti', c'am pax sleyal yu naj
a satcan. 19 Chi wal pax can e ex an, ta
ey cawanoj jex jun laan c'al Xa'on je c'ul
junoj tzet yetal catu' che k'anon yin txail,
oj ak'le e ex yu cu Mam ey ec' bey satcan.
20 Yutol yal c'al bey ey ec' cawanoj ma
oxwanoj catu' chi syamban sba yu yi'on
ey sba eb e in an, ey jin ec' yetoj eb, Xi
Jesucristo. 21 Catu' jix sjitzontoj sba naj
Pedro tu' sc'atan naj, catu' jix sk'anlen tet
jaxca ti'":

—Wuktaj, ta ey junoj wuktaj jaxca c'al
ti' chi oc smul e in an, ¢jayel chi wak' mi-
man c'ulal yin an? ;Sowalil mi jujel chi

wak' miman c'ulal yin an? Xi naj Pedro,
jix sk'anleni.

22_Man c'al jujelne oj, cax c'al siete
veces setenta oj chi oc smul e ach, ak'
c'al miman c'ulal yin,* %i naj tet.

Sk'aneal Naj C'am Smiman C'ulal

230j waltej e ex tzet oj yun yel oc eb
ey oc Naj a satcan Yaawil oj. Oj el oc eb
jaxca eb smoso jun naj rey chi yi' scuenta
yin sjec' eb. 24 Lalan to Xa'on el yich yi'on
scuenta tu', catu' chi i'le sjul junoj naj
caw ec'al mil quetzal? sjec' tet naj rey tu'.
25Pero c'am ch'en yu naj. C'am xa tzet ut-
bil chi yun yak'on pax sjec' naj tu'. Yuxan
jix yal naj rey tu' tol sowalil chi txonle
el naj yetoj c'al yistil c'al yuninal,$ c'al
jantaj tzet ey tet naj, catu' chi pax sjec'
naj tu'. 26 Catu' jix ey kaan naj sattaj naj
rey tu', catu' jix yalon sba naj tet naj rey
jaxca ti': “Mamin, caw miman cha wute
ja c'ul win an. Oj wak' pax jin jec' tu' e
ach an,” Xi naj. 27 Catu' jix ok' sc'ul naj
rey tu' yin naj. Chi jo'le q'uey sjec' naj
yu naj rey yiban masanil, catu' jix jajle
el naj yu naj rey tu'. 28Ja' yet jix eltej
naj tu', catu' jix ilcha el junoj yet moso
naj yu. Ey mi jayeboj quetzal sjec' naj tet
naj.”” Yuxan jix oc mitx'an naj yin, catu'
jix oc pitz'an naj yin snuk' jun winaj tu'.
Jix yalon naj tet jaxca ti': “I'tej ch'en ja
maan tumin e in tinani' an,” Xi naj tet
naj. 29 Catu' jix ey kaan naj ey smaan tu'
sattaj naj. Jix yalon jaxca ti" “Caw mi-
man cha wute ja c'ul win an. Oj wak' pax
jin maan tu' e ach an,” Xi naj. 30 Pero ma

¥18:22 Ja' jun ntimero 7 tu', caw tz'ajan ye yul sat eb Israel. Yu jun tu, yuxan ja' yet
jix yal Jests: “7 veces 70,” chi yal yel oc apnoj, tol c'am chi ske' sbischa jayel chi oc
smul e on, catu' sowalil chi kak' miman c'ulal yin.

118:24 Jix yal Jesus: “laoneb mil talento”. Ja' jun talento, ec'ban mil quetzal sbisil

jun jun.

818:25 Ja' yet peyxa tu' chi ske' xonle d4nima yin yak'omal servil yin junelne, yet

watx' chi stolane el sjec' eb.

“*18:28 Jix yal Jests: “cien denarios”. Jun denario stool c'u yet tiempoal tu'.

b18:16 Deuteronomio 19:15

c'al yal sc'ul naj chi yak' miman c'ulal,
ja' ti' yet tol jix to ya can oc preso, mas-
anta' c'al chi yak' pax smaan tumin naj
tu'. 31 Ey pax wan xa yet mosoal naj jix
ilon tzet jix yun naj, caw chi cus sc'ul eb
yu. Yuxan jix to yal eb tet naj patrén tu'
yu tzet jix yun naj tu'. 32 Catu' jix awtele
naj c'am smiman c'ulal tu' yu naj patrén
tu', jix yalon naj tet naj jaxca ti: “Caw
pena ja c'ul jaach moso. Jix jin jo'le q'uey
masanil ja jec', yu jix jaach oc tean win
an. 33Yu jix wak' miman c'ulal ja win,
smoo jix ja wak' miman c'ulal pax yin
naj ja wet mosoal,” Xi naj rey tu' tet naj.
34 Caw jix tit sjowal naj rey tu' sic'lebil.
Jix aletoj naj preso yu naj rey tu'. Jix
yalon naj rey tol chi ak'le castigar naj
masanta' c'al chi yak' pax masanil sjec'
naj tet naj rey tu'. 3 Ta c'am che yak' mi-
man c'ulal yin masanil je c'ul yin spenail
je yuktaj, je yanab chi oc e ex, c'am pax
chi yak' miman c'ulal cu Mam ey ec' sat-
can je yin, Xi Jests tet eb.

Scuybanil Eb Chi
Spo'le Sba Yetoj Yetbi
(Marcos 10:1-12; Lucas 16:18)

1 9 Jix lawi yalon wan tu' Jests xin,

catu' jix el bey Galilea tu', catu' jix
to yul-laj yet Judea, bey sk'axepal ec' ja'
miman Jordan. 2 Caw ec'al eb 4nima jix
tzajlo yintaj. Jix yak'on can wa'xoj sc'ul
jantaj eb ya' ey. 3Ey wan eb fariseo jix
apni sc'atan Jests yu yak'le yijban naj eb
yin spenailal. Jix yak'on k'anlebal eb tet
Jests, jix yal eb jaxca ti"

—¢Ey mi sleyal chi ske' spo'len sba
winaj yetoj yistil yu yal c'al tzet yetal?
Xi eb tet Jests. 4 Catu' jix tak'wi Jesis tet
eb jaxca ti".

—¢Tumi c'am to che yil yul An Juun
Tz'ibebil can oj, tol ja' tax yet jix swa'nen
yul yiban k'inal ti' Dios, jix wa'nele naj

38

winaj c'al ix ix?¢ °Catu' jix yalon pax
can jaxca ti": “Yuxan ja' eb winaj, oj sbej
can smam c'al xutx catu' oj sjunbanen ey
sba eb yetoj yistil, yuxan jaxca tol junx-
ane animail chi yun can el eb,” Xi Dios
yul An Juun. 6 Yuxan, man xa cawan
oj eb, pero tol junxane chi yun can el
eb. Yuxan ja' eb junbanebil xa yu Dios,
manchej po'le ey eb yu &dnima, Xi Jesis
tet eb. 7 Catu' jix sk'anlen pax eb tet Jests
jaxca ti"

—¢Pero tzet yuxan albil pax can yu naj
Moisés tol chi ske' yak'on junoj an yuu-
nal po'lebail junoj winaj tet yistil, catu'
chi spo'len sba eb? Xi eb tet Jests.

8 _Yutol caw caw je na'bal, yuxan jix
Xa' naj Moisés je po'len je ba yetoj je yis-
til. Pero ja' tax yet jix wa'xi yul yiban
k'inal yu Dios, man jaxca tu' jix yute.
9Yuxan chi wal e ex, yal c'al mac tx-
equel chi yujtetoj pax yistil, pero c'am
pax smul ix chi yaoc yul sk'ab naj, catu'
chi yi'on junoj xa ix naj, mul chi yun naj
tu'. [Ja' naj chi i'on ix spo'lenaj sba yetoj
yichamil tu', mul pax chi yun naj tu', i
Jests tet eb.] 10 Catu' jix yalon eb scuy-
wom tu' tet naj jaxca ti"

—Ta junelne c'am chi ske' spo'len sba
naj yetoj yistil xin, yel mi watx' c'am chi
oc kistil, Xi eb. 1! Yuxan jix yal naj tet eb
jaxca ti'":

—Pero man masanil oj dnima chi
techa yu wan che yal ti'. Asanne eb chi oc
Dios yetoj chi techa yu. 12Ey mac man
tzajan oj ye smimanil yin tax yalubal.
Yuxan c'am chi oc yetbi eb. Ey mac xin,
ja' yet animail chi uten yin tol c'am xa
chi ske' yoc yetbi. Ey mac xin, c'am chi
oc yistil yutol asanne naj Yaawil ey sat-
can chi yoche chi yak' servil. Ja' eb chi
techa yu jaxca tu', techa ojab yu eb xin,
Xi Jests tet eb.

€19:4 Génesis 1:27  419:5 Génesis 2:24

Jix Yal Watx' K'ane
Jests Yiban Eb Unin

(Marcos 10:13-16; Lucas 18:15-17)

13 Jix lawi jun tu' xin, catu' ey wan
unin jix i'letej sc'atan Jestis yu dnima,
yu sbatxban oc sk'ab naj yiban eb c'al yu
chi txali naj yu eb. Pero jix tenle oc tu-
can sjul eb sc'atan naj yu eb scuywom.
14 Catu' jix yalon Jests tet eb scuywom
tu' jaxca ti":

—~Cha' wej jul eb unin e in an. Manche;j
je ten oc tucan eb, yutol asan eb ey
oc sna'bal yin Dios jaxca eb unin ey oc
sna'bal yin smam xutx, asan eb ey yalon
yet yoc naj a satcan Yaawil oj, Xi Jests
tet eb. 15Catu' jix yaon atoj sk'ab naj
yiban sjolom eb. Jix lawi jun tu', catu'
jix toi.

Jun Be'om Jix K'anab Yetoj Jests

(Marcos 10:17-31; Lucas 18:18-30)

16 Ja' yet junel, ey jun ach'e jix apni
sc'atan Jests. Jix sk'anlen tet naj jaxca
ti"s

—Mamin, caw watx' jaach, yuxan chin
k'anle e ach an, ;tzet yetal sowalil chi
wun an, catu' chi wi'on k'inale tol ey c'al
yin tobal k'inal an? i naj tet Jests.

17 —;Tzet yuxan chin ja wal watx'il
an? C'am junoj mac txequel watx', asan
Dios watx'. Ta cha woche cha cha' jun
k'inale tol ey c'al yin tobal k'inal tu/, jije
kejbanil Dios, Xi Jests tet naj ach'e tu'.

18 ; Beytet wan chejbanile tu' chin jije
xin? i naj tet Jesus.

—Manchej jaach mak'wi cam 4nima.
Manchej oc ja mul yul sk'ab ja wetbi.
Manchej jaach elk'anwi. Manchej ja na'
a k'ane yin ja wet animail. 19 Ey ojab yel
oc apnoj ja mam ja txutx yul ja sat.®¢ Cam
c'ulne eb ja wet animail jaxca cha wute
ja cam c'ulnen ja ba, %i Jests tet naj.f

20 _Yin tax jin yali'al jix c'oli c'al jin
jijen masanil wan chejbanil ti'. ;Tumi
c'am nioj xa sowalil chin jije, ch'al tu'?
Xi naj tet Jesus.

21_Ta cha woche tol tz'ajan cha jije
masanil, asi', txon can el masanil ja tzet
yetal, catu' cha po'ontoj stool tu' xol eb
meba', catu' oj ja cha'on ja be'omal bey
satcan. Chi lawi tu' xin, catu' chach ec'
c'al cuywoj wintaj an, Xi Jesuds tet naj.
22Ja' yet jix yaben naj ach'e wan tu,
catu' jix paxtoj naj yin cus c'ulalil, yu-
tol caw be'om naj sic'lebil. 23 Jix lawi tu'
xin, catu' jix yalon Jests tet eb scuywom
jaxca ti'":

—Caw yel chi wal e ex, tol ja' eb be'om,
caw ya'taj yoc Naj a Satcan Yaawil oj
eb. 24 Chi wal pax e ex, k'inaloj junoj no'
camello. ;Tumi ta chi ske' yec' el no' yul
yixal junoj acuXa? Yel xa c'al subotaj jun
tu' yintaj chi oc Naj a Satcan Yaawil oj eb
be'om, Xi Jests tet eb. 25 Ja' yet jix yaben
jun tu' eb scuywom tu', caw jix q'uey a
sc'ul eb. Catu' jix yalon eb tu' jaxca ti"

—Ta quey tu' jaxca tu' Xin, ¢mac mi
txequel oj ske' scolchai? Xi eb tet Jests.
26 Yuxan jix oc t'anan Jesus yin eb, catu'
jix yalon jaxca ti":

—Ja' jun ti', c'am ton chi ske' yu junoj
anima. Pero ja' Dios chi ske' yu, yutol
masanil c'al chi ske' yu, Xi Jests tet eb.
27 Catu' jix yalon naj Pedro tu' tet Jests
jaxca ti"

—Wuktaj, jaonti', jix cu bej can
masanil cu tzettaj yetal, catu' jix cu ec'
c'al cuywoj ja wintaj, ¢tzet oj yun kel oc
apnoj jaonti'? Xi naj Pedro tu' tet Jests.
28 Jix yalon Jests tet eb tu' jaxca ti':

—Caw yel chi wal e ex, ja' yet 0j ac'boj
masanil tzettaj yetal, catu' oj je cha'on
spaj je yet tu'. Ja' jain Ak'bil Wopiso yu
Dios xol eb ket animail ti' an, oj jin ey
chotan bey jin despacho an, bey oj txeclo
el jin watx'ilal c'al jin tzejejial. Ja' jaex

€19:19 Exodo 20:12-16; Deuteronomio 5:16-20

f19:19 Levitico 19:18

je lacawanil jix jex ec' c'al cuywoj win-
taj ti' an, oj jex ey chotan jun jun jex bey
jun jun je despacho. Oj je na'on oc yin
eb ket Israelal, eb lacaweb bulanil. 29 Yal
c'al mac chi sbej can sna, yuXtaj, yanab,
smam, xutx, yetbi, yuninal, c'al x'otx' jin
ya'il 0j, ja' ton eb tu', caw miman sq'uexel
oj Xa' eb. Yetoj pax oj, oj Xa' pax k'inale
tol ey c'al yin tobal k'inal. 39Ey eb mi-
man yel oc apnoj cu xol tinani'. Pero ja'
yet jun tiempoal chi wal tu', c'am xa nioj
yel oc apnoj eb. Ey pax eb xin, c'am nioj
yel oc apnoj cu xol tinani', pero ja' yet tu/,
caw miman xa yel oc apnoj eb, Xi Jests
tet eb.

Sk'aneal Wan Eb Mulnawom

Yu jun tu', yuxan jix yal Jests tet
20 eb scuywom jaxca ti"

—Oj waltej e ex tzet chi yun yel oc
eb &nima yet ey oc Naj a Satcan, Yaawil
oj eb. Ja' junel ey jun naj patrén, ja' yet
jun sk'inib jix to naj seyon jaywan oj chi
mulna bey awbil an yuva naj. 2Jix ilcha
eb xin, catu' jix yak'on strato yetoj eb.
Jix yalon naj tet eb tol jun denario oj
tolanele sc'u jun jun eb yu naj. Catu' jix
chejletoj eb bey smulnail tu' yu naj. 3 Ja'
yet a las nueve jix eltoj naj ec'ab txom-
bal. Catu' jix yilon yin wan winaj c'am
smulnail. 4 Catu' jix yalon naj tet eb jaxca
ti" “Ta che yoche chex mulnai, asi' wej
mulna wintaj an. Oj wak' jantaj smoo chi
wak' yu je mulnail tu' an,” Xi naj tet eb.
Catu' jix to eb mulna yu naj tu'. 5 Jix el-
toj naj patrén ec'ab junel xa yet chuman
c'y, catu' jix yak'on trato yetoj jaywan
xa jaxca c'al jix yute yak'on strato yetoj
eb jix oc yin mulanil yet a las nueve.
Ja'c'ala' jix yun yet a las tres. © Jix to naj
ec'ab junel xa yet a las cinco bey txom-
bal. Ey wan xa winaj c'am smulnail jix
yil titu'. Catu' jix yalon tet eb tu' jaxca
ti": “;Tzet yuxan tu' c'al ey jex ec' titi' yet
chi ec' c'u? (Tumi c'am nioj je mulnail?”
Xi naj patrén tet eb. 7 “C'am, yutol c'am

mac chi cu ochen yin mulnail on,” %i eb
tet naj. “Ta quey tu' xin, asi' wej mulna
bey jin tx'otx'. Oj wak' jantaj ja tool smoo
cha wi',” %i naj tet eb. 8Ja' yet jix k'ejbi,
jix yalon naj patrén tet scaporal jaxca
ti": “Awtetej eb jin mulnawom, catu' cha
wak'on stool sc'u eb. Ja' eb tzunan xa
c'al jix oc yin mulnail cha tolane babel.
Catu' ja' eb babel jix oqui, tzunan xa cha
tolane eb,” %i naj patrén tu'. ° Yuxan ja'
eb yey c'ualil xa jix oc yin mulnail tu, ja'
eb jix babi juli. Jun denario stool eb jix
¥a'. 10 Jix lawi tu' xin, jix jul eb seb jix oc
yin mulnail tu'. Ja' yet jix jul eb tu/, ja'
sna'on eb tol yel miman stool eb oj Xa'.
Pero tol ja'c'ala’ jun denario ch'en jix xa'
eb. 11Ja' yet jix lawi Xa'on stool eb tu/,
catu' jix yak'on jowal eb yetoj naj patrén
tu'. 12 Jix yal eb jaxca ti: “Ja' eb naj tzu-
nan xa jix jul mulnail ti', junxane hora jix
mulna eb naj. Pero laan pax stool eb naj
jix yi' ketoj jon, jaon jix techa c'al ec' c'u
ku ti' xol k'ak',” Xi eb tet naj. 13 Catu' jix
yalon naj tet jun jun eb naj tu' jaxca ti".
“Jaach wamigo, c'am chin q'uextoj tzet
jix wal an. ¢Tumi man jun denario oj jix
kute cu trato xin? 4 Yuxan cha' ja tool
ti', paxantoj. Chi el yin jin c'ul wak'on
stool eb tzunan xa c'al jix oc yin mul-
nail ti' jaxca je tool chi wak' ti'. 1> Jainti',
ey walon wet chi wak'on jin tumin jaxca
bey chi el yin jin c'ul. Ma ske' stit ja jowal
win an, yutol watx' chi wute jin c'ul tet
junoj mac txequel,” %i naj patrén tu' tet
eb naj. 16 Yuxan, ja' eb c'am nioj yel oc
apnoj tinani', yel miman oj yun yel oc eb.
Jal eb miman yel oc apnoj tinani', c'am
xa yel oc apnoj eb titu'. [Ec'al mac awte-
bil yu Dios, pero jaywanne mac sic'bil el
0j,] Xi Jesus tet eb.

Chi Yaltej Scamichal Jestiis Junel Xa
(Marcos 10:32-34; Lucas 18:31-34)

17Ja' yet lalan yatoj Jesds yetoj eb
dnima yul sbeal conob Jerusalén, jix

yawten el eb lacawan scuywom xol eb,
jix yalon tet eb jaxca ti":

18 __Tlala, lalan katoj bey Jerusalén ti'.
Jainti', cax c'al Ak'bil Wopiso yu Dios
xol eb ket animail ti', pero oj jin ale oc
yul sk'ab eb yaawil yak'omal xaambal tet
Dios, c'al yul sk'ab eb cuywam yin sley
Moisés. Catu' oj yak'on elol camich eb
wiban titu'. 19 Catu' oj jin yaon oc yul
sk'ab eb man Israel oj. Oj jin sbuchon
eb. Oj jin smak' eb. Oj jin locbale a yin
culus yu eb. Pero ja' yet yox c'ual oj jin
pitzc'unele a oj, Xi Jests tet eb.

Ja' Tzet K'anbil Yu Xutx Naj Jacobo
Yetoj Naj Juan Tet Jests

(Marcos 10:35-45)

20 Jix apni eb sc'aal naj Zebedeo yetoj
c'al xutx sc'atan Jests, ja' ton naj Jacobo,
yetoj naj Juan. Jix ey kaan ix txutxe tu'
sattaj Jests yutol ey tzet chi yoche sc'ul
chi sk'an tet. 2! Catu' jix yalon Jests tet
ix jaxca ti"

—¢Tzet cha woche cha k'an e in an? Xi
naj tet ix.

—Ja' yet oj jaach oc yaawil, tol oj
wal cha cha' ey chotan eb wune' ti' ja
c'atan, junoj bey ja watx' k'ab, junoj bey
ja q'uexan, Xi ix tet Jesds. 22Catu' jix
yalon Jesus tet eb jaxca ti":

—Jaexti', c'am chi na'cha el je yu tzet
che k'an e in an. ;Oj mi techa je yu je
yak'le porobal jaxca oj jin utele 0j? Ja'
tzet oj jul wiban, jaxca tol chin ak'le ba-
utizar yu. ¢Yuxan ta oj techa je yu? Xi
Jests tet eb.

—Oj techa oj, Xi eb tet Jests.

23 _Yel toni oj jex ak'le porobal jaxca
0j yun wak'le porobal. Jaxca sya'il oj ec'
el wiban an, quey tu' sya'ilal oj ec' el je
yiban. Pero jainti|, c'am walon wet jex
jin chotban ey bey jin watx' k'ab ma bey
jin q'uexan. Yutol jix wa'nele wan lugar
tu' yu cu Mam Dios yu mac txequel eb oj
ey chotan titu'. Yuxan, oj yak' tet eb, Xi
Jests tet eb. 24 Ja' yet jix yaben jun ti' eb

laonwan xa cuywom tu, jix tit sjowal eb
yin eb cawan tu'. 2°Yuxan jix yambale
oc bulan eb lacawan yu Jests, catu' jix
yalon tet eb jaxca ti"

—Tol je yotaj xa, ja' eb ey oc yaawil
bey jun jun mimej conob, chi c'al yak'
mandar eb. Quey pax tu' eb mimej winaj
xol conob, yaaw xa c'al chi yute sba eb
yiban 4nima. 26Pero ja' je xol jaexti,
man jaxca oj tu' oj yune'. Ta ey mac chi
yoche caw miman yopiso je xol, sowalil
chi oc yak'omal oj servil eb yet cuy-
womal masanil. 27 Yetoj pax oj, ta ey
mac je xol chi yoche tol miman yel oc
apnoj, sowalil chi oc mosoal xol eb yet
cuywomal. 281la jin, jain Ak'bil Wopiso
yu Dios xol eb ket animail ti', man yu oj
wak'le servil yuxan jix jin jul an, pero yu
wak'wi servil. Jix jin jul yu wak'on jin ba
cam 0j, yet watx' ec'al mac txequel chi
colcha can el wu an, Xi Jests tet eb.

Cawan Winaj Chi Ilwi Can A Yu Jests
(Marcos 10:46-52; Lucas 18:35-43)

29 Ja' yet jix el eb bey Jeric6 bey ey
ec' eb tu, ec'al 4&nima jix oc tzajan yin-
taj Jests. 30 Ey cawan winaj c'am chi ske'
yilwi chotan ey sti' be. Ja' yet jix yaben
eb tol ja' Jests chi ec' el titu), jix a yaw
eb yin yipal, jix yalon eb jaxca ti"

—Mamin, jaach yic'aal naj David, ok’
ja c'ul kin on, %i eb tet Jesus. 3! Catu' jix
tenchanele eb yu eb 4nima tu', yet watx'
chi tz'ini eb. Pero tol yel xa c'al jix a
sjowal yel yaw eb:

—Mamin, jaach yic'aal naj David, ok’
ja c'ul kin on, Xi eb tet Jests junel xa.
32 Catu' jix oc linan naj Jests tu'. Jix yaw-
tentej eb Jests sc'atan, catu' jix yalon tet
eb jaxca ti"

—¢Tzet che yoche chex wute an? Xi
Jests tet eb.

33_Mamin, chi koche chi cu ilwi can
a ja wu, Xi eb tet Jesis. 34 Catu' jix ok’
can sc'ul Jests yin eb. Jix yaon oc sk'ab
naj yiban sbak' sat eb. Jix jajcha can sat

eb yet jun txolan tu' yu naj. Jix lawi tu'
xin, jix tzajlo eb yintaj Jests.

Jix Apni Jests Bey Jerusalén

(Marcos 11:1-11; Lucas
19:28-40; Juan 12:12-19)

2 1 Ja' yet lalan xa yapni Jests yetoj

eb scuywom bey scawilal conob
Jerusalén, jix apni eb bey conob Betfagé,
yin sc'ul wonan Olivo. Catu' jix Xejon
baboj cawan eb scuywom Jests. 2Jix
yalon naj tet eb jaxca ti":

—Baban nej toj bey jun aldea cu sattaj
toj ti'. Ja' tu' oj je yil jun no' txutxe burro,
txuan oc no' yetoj jun xa no' ach'e xa.
Che ti el no' catu' che yi'ontej no' titi'.
3Ta ey mac txequel chi alon e ex, che
yal tet eb jaxca ti': “Ey tzet oj oc no' yu
naj Kaawil,” je chi tet. Catu' oj jajletej no'
e ex yin eymanil, Xi Jestis tet eb. 4 Quey
ton tu' jix yun xin, yet watx' chi yun tzet
tz'ibebil can yu naj Xejab Dios yet peyxa,
yet jix yalon can jaxca ti"
5Je chi tet eb a conob Sién jaxca ti": “Ila

sjul je Reyal je xol. Chi jul yin yey-
najil yiban no' burro. Ey a yiban no'
ach'e burro,” je chi, %i yul An Juun
Tz'ibebil can tu'.8
6 Catu' jix to eb cawan cuywom tu'. Jix
sjijen eb tzet jix yal Jests. 7 Jix yi'ontej
no' txutxe burro tu' eb yetoj no' ach'e xa
tu' tet Jests. Jix yaon oc wan spichil eb
cuywom tu' yiban no' s'aam oj. Catu' jix
a Jesiis yiban no'. 8Ja' yet lalan sbey eb
tu', ec'al eb dnima chi slitx'ba ey spichil
yul sbe. Ey mac txequel xin, sk'ab te' chi
bet tzoc'tej, catu' chi yaon ey yul sbe naj
tu'.77 9 Ja' jantaj eb babel sattaj, c'al jan-

taj eb tzajan yintaj jix Xa'on el yich eb
yel yaw jaxca ti":

—Tit ojab swatx' c'ulal Dios yiban
jun yic'aal naj David ti'. Kal wej watx'
k'ane tet jun chejbiltej yu naj Kaawil ti'.h
Kal wej yu diosal tet Naj a Satcan, ki
eb. 10Ja' yet jix apni Jestis bey conob
Jerusalén, jix a somna masanil eb anima,
jix sk'anlen eb jaxca ti"

—:Mac txequel jun chi jul ti'? Xi eb.
11 Ey eb jix alon jaxca ti":

—Ja' ton Xejab Dios, Jesis a Nazaret
yul yet Galilea, Xi eb.

Eb Ujtebil Eltej Yu Jests Yul Templo

(Marcos 11:15-19; Lucas
19:45-48; Juan 2:13-22)

12 Jix lawi jun tu' xin, jix octoj Jesiis
yul Stemplo Dios. Jix yujten eltej eb
chi txonwi, c'al eb chi manwi titu'. Jix
stenon a pac'laboj smeka eb q'uexom tu-
min, c'al ¥ila eb txonom uch.## 13Jix
yalon tet eb jaxca ti"

—AIlbil can yu Dios yul An Juun
Tz'ibebil can jaxca ti'": “Ja' jin na an, Snail
Txa 0j yija,” Xi An Juun tu'! Pero jaexti,
jaxca c'al junoj na ch'en bey chi sc'uba el
sba eb elk'om, quey tu' che yute, Xi Jests
tet eb.J 14 Ja' yet ey ec' naj yul templo tu/,
ey eb c'am chi ske' yilwi jix apni sc'atan
naj, yetoj eb c'am chi ske' sbeyi. Jix wa'xi
can eb yu Jests. 15 Pero ja' yet jix yilon
wan milagro tu' eb yaawil eb yak'omal
xaambal tet Dios, yetoj eb cuywam yin
sley Moisés, catu' jix yaben eb yel yaw
wan ach'e c'al wan k'opo tol chi yal jaxca
ti": “Tit ojab swatx' c'ulal Dios yiban jun

yic'aal naj David ti',” Xi eb. Jix tit sjowal

T121:8 Chi ya ey spichil c'al xaj te' eb 4nima yul be yu x'oxon el 0j, tol chi tzala eb
yet chi jul junoj rey, ma junoj mac txequel miman yel oc apnoj.

#21:12 Ja' wan no' nok' chi txonle yul templo tu', ja' ton wan oj yak' yin xaambalil.
Chi sq'uex tumin yul titu' yutol asan stumin yet templo tu' chi Xa' eb yin ofrenda,
ma sa'beal yul templo tu'. Ec'al mac chi yetne eb yin wan ti'.

821:5 Zacarias 9:9
J21:13 Jeremias 7:11

h921:9 Salmos 118:26

i21:13 Isaias 56:7

eb sic'lebil. 16 Jix yalon eb tet Jestis jaxca
ti":

—¢Chim ja wab tzet chi yal wan ach'e
c'al wan k'opo ti'? Xi eb tet Jests.

—Chi ton wab an. ¢Tumi c'am to che
yil yul An Juun Tz'ibebil can bey chi yal
wan chi yal eb ti'? Bey chi yal jaxca ti"
Ja' eb unin, eb watx' xa, c'al eb chi to tx-

utxwi, ja' eb jix ja wak' k'anab yalon

watx' k'ane e ach.
Quey tu' yalon can yul An Juun Tz'ibebil
can tu, ¥i Jests tet eb.k 17 Jix lawi tu'
xin, jix bejle can eb yu naj, catu' jix to
naj. Jix el bey Jerusalén tu' catu' jix apni
bey Betania. Ja' tu' jix ec' ak'bal yu naj
titu'.

Jix Taj El Te' Higo Yu Jests
(Marcos 11:12-14, 20-26)

18 Ja' yet jun xa sk'inibalil, yet lalan

spaxtoj Jests bey Jerusalén, catu' jix tit
swail. 19 Jix yiloni tol ey jun te' higo sti'
be. Jix to naj sc'atan te', pero c'am junoj
sat te' jix ilcha yu naj. Asan xaj te' ey.
Yuxan jix yal naj tet te' jaxca ti":
C'am xa bak'in oj ja wak' ja sat, Xi
Jests tet te' higo tu'. Catu' ja' yet jun tx-
olan tu' jix taj xa c'al el te'.11 20 Ja' yet jix
yilon eb scuywom jun tu', caw jix q'uey
a sc'ul eb:

—¢Tzet jix yun staj el jun te' ti' yin
junoj txolan? i eb jix sk'anlen eb tet
Jests.

21_Caw yel chi wal e ex, ta tol che
yaoc Dios yin je c'ul, catu' c'am nioj che
yak' caab c'ulal, yal c'al tzet oj ske' je yu.
Man asanne 0j jaxca tzet jix wute jun te'
ti', oj ske' je yu. Pero cax c'al che yal tet
jun wonan ti": “Elan titi', k'oj eytoj ja ba
xol ja' mar,” ta je chi tet, oj ske' je yu.
22 Catu' yal c'al tzet oj je k'an yet oj jex
txaloj, oj ak'le e ex, ta tol che yaoc yin je
c'ul, Xi Jests tet eb.

Ey Eb Jix Sk'anlen Bey Jix
Tit Yopiso Naj Jestis
(Marcos 11:27-33; Lucas 20:1-8)

23 Catu' jix oc Jestis yul stemplo Dios.
Jix cuywa tet eb dnima yul tu'. Jix apni
eb yaawil yak'omal xaambal eb Israel
yetoj eb yicham winajilal eb Israel tu'
sc'atan naj catu' jix sk'anlen eb tet naj
jaxca ti":

—¢Tzet ja wopiso yuxan jix ja wun
wan tu' ewi? ¢;Mac txequel jix ak'on ja
wopiso tu'? Xi eb tet Jesis tu'. 24 Catu' jix
yalon Jesus tet eb jaxca ti":

—Ey pax jun tzet oj jin k'anle el e ex.
Ta oj je yal e in an, catu' oj walon e ex
mac jix ak'on wopiso ti' yuxan chi wun
wan ti'. 25 Al wej e in an, ¢mac jix ak'on
yopiso naj Juan yin yak'on bautizar an-
ima? ¢Dios mi jix ak'on tet ma ja' &nima?
Xi Jesus tet eb.

Catu' jix c'oli yalonten eb xol tu' yu jun
tzet jix sk'anle tu', jix c'oli yalon eb jaxca
ti's

—¢Tzet chi kute cu pajtzen tet? Yutol
ta chi kala, tol ja' Dios jix ak'on yopiso
naj Juan tu', “¢tzet yuxan ma je yaoc yin
je c'ul xin?” %i mi e on. 26Pero ta chi
kala, tol anima jix ak'on yopiso tu', caw
ey smey yu eb dnima, yutol ja' naj Juan
tu' caw Xejab Dios sna'on &nima masanil,
i eb. 27 Yuxan jix yalon eb jaxca ti"

—Man kotaj oj, Xi eb tet Jesus.

—Ta quey tu' xin, man pax oj wal e
ex mac jix ak'on wopiso, yuxan chi wun
wan tzet yetal ti', Xi Jesus tet eb.

Sk'aneal Cawan C'aale

28 Catu' jix yalon Jestis tet eb jaxca ti':

—¢Tzet i je c'ul yu jun k'aneal oj wal-
tej ti'? Xi Jesus tet eb.

Ey jun winaj ey cawan sc'aal. Jix yalon
tet naj babel winaj jaxca ti: “Jaach

121:19 Ey bey chi binale te' higo yin yechel oj eb conob Israel.

k21:16 Salmos 8:2

jin Caal, asi’, mulnail bey cu mul-
nail tinani',” Xi naj mame tu' tet sc'aal.
29“C'amaj, c'am chin to jainti',” Xi naj
c'aale tu' tet smam tu'. Pero ja' yet juneb
xa tu' xin, jix sna'on sba sc'ul catu' jix
toi. 30 Jix lawi jun tu' xin, catu' jix yalon
naj tet naj tzunan unin jaxca c'al jix yute
yalon tet naj babel. “Ye xin Mamin, oj
jin toj,” Xi naj c'aale tu': Pero ma toj pax
naj. 3! Tinani' xin, chin k'anle e ex, ;mac
junoj eb naj c'aale tu' jix jijen tzet jix yal
smam tu'? Xi Jesus tet eb.

—Ja' naj babel unin jix sjije tzet jix yal
smam tu', Xi eb.

Catu' jix yalon Jests tet eb jaxca ti":

—Caw yel chi wal e ex, ta oj oc Naj
a Satcan je Yaawil oj, babel oj oc eb
tejom el tolabal c'al eb ix amul ix je sat-
taj. 32Yutol ja' naj Juan Bautista tu', jix
yal e ex tzet watx' che yute je wa'nen je
beybal, pero ma je yaoc yin je c'ul tzet jix
yala. Pero la, ja' eb tejom el tolabal c'al
eb ix amul ix jix yaoc eb yin sc'ul tzet jix
yala. Cax c'al jix je yil tzet jix yute sna'on
sba eb yet jix sna' sba sc'ul eb yin spenail,
pero ma je na' je ba yetoj eb. Ma je yaoc
yin je c'ul tzet jix yal naj Juan tu'.

Sk'aneal Eb Mulnawom Pena Sna'bal
(Marcos 12:1-12; Lucas 20:9-19)

33 Ab wej jun xa k'aneal oj waltej ti'
an xin: Ey jun winaj jix yaw uva’! bey
sat jun x'otx, catu' jix oc colal yinlaj. Jix
swa'nen jun jolan bey oj stec' el yal yuva
tu'. Jix tz'ajon pax a jun ilbal uva xol
tu'. Jix lawi tu' xin, jix yaon can toj jun
x'otx' tu' yetoj c'al yawo maanil tet wan
eb mulnawom winaj. Catu' jix to ec'ab
bey jun xa lugar naat. 34 Ja' yet jix a ap-
noj stiempoal syambale a an, jix Xejon-
toj wan Xejab naj yu sto Xa'on eb jantaj
yet naj t'inan yi'on tet eb naj jix maanen
can tu'. 35Pero ja' yet jix apni eb xin,

jix mi'cha eb chejab yu eb mulnawom
tu'. Ey jun jix mak'le yu eb. Ey jun xa
xin, jix cam xa c'al yu eb. Jal jun xa xin,
tol jix k'ojch'ennele yu eb. 36 Jix Xejontoj
wan xa eb Xejab naj a tx'otx' tu'. Ec'ban
sbisil eb yintaj eb babel tu', pero ja'c'ala’
jix utele eb. 37 Catu' jaxa naj c'aale jix
chejletoj. “Oj xiw eb tet jun jin c'aal ti'
an,” Xi naj. 38 Pero ja' yet jix yilon eb naj
mulnawom tu', tol ja' naj c'aale tu' chi
apni, jix slatinen el sba eb, catu' jix yalon
eb jaxca ti": “Ja' yet oj cam naj smam naj
ti, ja' oj i'on can jun tx'otx' ti' sattaj oj.
Cu mak' wej cam oj, yet watx' jaon xa
chi ki' can jun tx'otx' ti',” ki eb. 39 Yuxan
asanne c'al jix apni naj sc'atan eb, catu'
jix sac'ontej eb, jix sjutxon el naj eb sti' el
tx'otx' tu', catu' ja' titu' jix mak'le cam naj
yu eb. 40 ;Tzet oj utele eb mulnawom tu'
yu naj a tx'otx' tu' yet oj jul naj che na'?

Xi Jesus tet eb fariseo tu'.

41_Qj ak'le cam masanil wan 4nima
pena tu' yu naj yet oj jul oj. Catu' oj
yaon can toj x'otx' tu' maanil junel xa tet
wanoj xa mulnawom tol yel oj yak' jantaj
yet naj tinan chi yi' yin c'al stiempoal,
¥i eb. 42 Yuxan, jix yal pax Jesis tet eb
jaxca ti"

—¢Tumi c'am to bey che yil yul An
Juun Tz'ibebil can oj tzet oj jin utele el
oj bey chi yal jaxca ti'?

Ey jun ch'en jix yintajne el eb wa'nem na.
Ja' ton jun tu' yel jix oc yopiso. Ja'
naj Kaawil jix unen jun tu', yuxan,
ja' yet chi kiloni, caw chi q'uey a cu
c'ul yu, %i yul An Juun Tz'ibebil can
tu'l

43Yuxan, chi wal e ex, tol cam xa je

yalon je yet yoc Naj a Satcan je Yaawil

oj. Tx'oj xa animail oj oc je q'uexel oj.

Ja' ton eb tu' laan jaxca eb oj ak'on yuca'

tx'otx' tx'otx' tet naj a tx'otx' tu'. 44Yal

c'al mac chi smak' ey sba yiban jun ch'en

§821:33 Ey bey chi binale yak'il te' uva yechel oj eb conob Israel. Il Isafas 5:1-7.

121:42 Salmos 118:22, 23

tu', coc' xa c'al chi yun sk'atoj. Quey tu'
0j yun yel oc eb chin intajnen el oj. Jal
mac oj jin na' oc yin, jaxca junoj mac tx-
equel chi ey q'uey jun ch'en tu' yiban,
coc' xa c'al chi yuntoj, Xi Jests tet eb.
45Ja' yet jix yaben wan k'aneal ti' eb
yaawil yak'omal xaambal eb Israel tet
Dios, yetoj eb fariseo tu', jix na'cha el yu
eb tol ja' eb chi al-lei. 4 Yuxan jix yoche
eb jix mi'cha Jests. Pero chi xiw eb tet
eb 4dnima. Yutol ja' Jesis tu', Xejab ton
Dios yul sat anima tu'.

Sk'aneal Jun Nupil

2 2 Jix yaltej jun xa sk'aneal ti' Jests
tet eb. Jix yalon jaxca ti"

2—0j waltej e ex, tzet chi yun yel oc
eb dnima chi oc Naj a Satcan Yaawil oj.
Ey jun rey jix yaoc sk'inal jun sc'aal yet
jix nupi. 3Jix c'al %a' el yich jun k'in tu,
catu' jix Xejontoj eb Xejab to yawten eb,
eb awtebil xa ta' a'. Pero ma yal sc'ul
eb jix apni bey jun Kk'in tu'. 4 Yuxan, jix
yalon naj tet wan xa eb Xejab jaxca ti":
“Asi' wej, al wej tet eb awtebil xa c'al ta'
wu tu' an, tol watx' xa ye slo'be eb tol
oj low eb titi'. Jix wak' ak'le cam jayc'on
no' wacax yetoj wan no' caw lotzebil.
Caw watx' xa ye masanil, yuxan asi' al
wej tet eb, tol chi tit eb yin eymanil bey
jun nupil ti',” Xi naj rey tu' tet eb. >Jix
to eb Xejab naj tu' yaloni. Pero ma c'al
ta' sjije eb awtebil tu' sjuli. Ey jun tol
jix to yil can yawo bey x'otx'. Ey jun xa
jix to yil can snegocio. 6 Jal wan xa eb
xin, jix mitx'le can eb Xejab naj rey tu'
yu eb. Jix mak'le eb yu eb, masanta' c'al
jix cam eb Xejabwom tu' yu eb. 7 Ja' yet
jix yaben naj rey tu', caw jix tit sjowal
naj. Yuxan jix Xejtoj wan eb soldado naj,
jix bet ak'le cam wan &nima tu', catu' jix
nusle tz'a' sconob eb tu'. 8Jix lawi jun

tu' xin, catu' jix yalon tet wan xa eb Xe-
jab jaxca ti: “Watx' xa ye masanil tzet
tinan chi k'anle yu jun nupil ti'. Pero
ja' eb awtebil tu', man smoo oj eb sjuli.
9 Yuxan, asi' wej yul-laj calle. Jantaj c'al
mac che yil yin che chejtej bey jun k'in
ti',” Xi naj tet eb. 10 Jix to wan xa eb che-
jabwom tu' yul-laj calle xin. Ec'al mac tx-
equel bey jix yal eb. Ey eb pena. Ey eb
watx' jix apni oc oj. Jun txolan catu' jix
no jun na bey ey oc k'in tu'. ! Catu' jix
octoj naj rey tu' yul sna, yu yilon eb jix
apni tu'. Jix yilon naj tol ey jun winaj
man ey oj oc spichil yet nupil yu naj,”
12yuxan jix yal naj rey tu' tet naj jaxca
ti “Jaach wamigo, ;tzet yuxan comon
c'al chach octej bey nupil ti'? Ila tol man
ey oj oc ja pichil yet nupil,” Xi naj rey
tet. C'am xa c'al tzet jix yal naj. 13 Catu'
jix yalon naj rey tu' tet wan eb smoso
ey ec' yetoj titu' jaxca ti": “C'al wej ey ya-
jan jun winaj ti' c'al sk'ab. Catu' che yi'on
a oj, chi to je k'ojon can eltoj xol k'ej
k'inal. Ja' titu' oj ok' oj, catu' oj natx'atx’'
oj ye yu sya'il,” Xi naj rey tu'. 14 Chi yal
yel oc apnoj jun sk'aneal ti', tol ec'al mac
txequel awtebil yu Dios, pero jaywanne
mac sic'bil el oj, Xi Jests tet eb.

Ch'en Tumin Chi K'anle El
Yin Eb Yu Naj Yaaw

(Marcos 12:13-17; Lucas 20:20-26)

15Jix lawi tu' xin, catu' jix to eb
fariseo tu'. Jix sna'otanen eb yin Jests,
yu yak'len yijban naj eb yin spenail yu
junoj tzet yetal chi yal naj, catu' chi
yak'on queja eb yaloni. 16 Yuxan jix Xe-
jtoj jaywan scuywom eb sc'atan Jests,
yetoj jaywan eb spartido naj Herodes."
Jix bet yalon eb jaxca ti"

—Jaach cuywam kotaj sic'lebil tol yel
c'al cha wala. Kotaj pax oj, tol yel c'al

t

22:11 Ja' yet jun tiempoal tu' chi ak'le spichil eb awtebil bey junoj k'in yu naj a k'in
u'.

722:16 Ja' eb spartido Herodes, chi %a' sc'ul eb, tol ja' c'al naj Herodes yetoj yic'aal
chi oc yaawil oj eb. Jal eb fariseo man laan oj sna'bal eb yetoj eb tu'.

cha wute pax cuywa ja ba yin jun bey-
bale chi yoche Dios. Catu' jun laan c'al
cha wute ja c'ul yin &nima yutol laan c'al
yel oc apnoj eb yul ja sat. 17 ; Tzet ja chi
jaachti'? Ja' ch'en tumin chi k'anle el e
on yu naj yaaw bey Roma, ¢ey mi sleyal
chi kak'a, ma c'amaj cha na'? Xi eb tet.
18 pero yotaj xa Jesids tol man watx' oj
tzet lalan sna'on oc eb yin. Yuxan jix yal
naj tet eb jaxca ti"

—Jaexti’, caw caab sat jex. ¢Tzet
yuxan che yak'le jin je yijban yin spe-
nail? 19Tx'ox wej ch'en tumin chi ak'le
tet naj yaaw tu' e in an, Xi naj tet eb.
Catu' jix tx'oxon jun denario ch'en tumin
tu' eb tet naj. 20 Catu' jix sk'anlen naj tet
eb tu' jaxca ti"

—¢Mac ey yechel sat ey oc yin ch'en
ti'? ¢Mac ey oc sbi yin ch'en? Xi Jests tet
eb.

21_Ja' ton yechel naj yaaw bey Roma,
c'al sbi naj, i eb.

—AKk' wej tzet yetal yet c'al ta' naj
yaaw tu' tet xin, jal tzet yetal yet c'al ta'
Dios, ak' wej pax tet, Xi Jestis tet eb. 22 Ja'
yet jix yaben eb wan tu, tu' c'al jix q'uey
a sc'ul eb. Catu' jix el eb sc'atan naj, jix
to eb.

Ja' Eb Chi Alon Tol Man Oj
Pitzc'u A Eb Camnaj

(Marcos 12:18-27; Lucas 20:27-40)

23Ja' c'al oc yet jun c'u tu, ey wan eb
saduceo jix apni sc'atan Jests. Ja' eb chi
aloni tol c'am chi pitzc'u a eb camnaj.
Yuxan jix sk'anle eb tet naj jaxca ti".

24_Jaach cuywam, jix yal can naj
Moisés yul An Juun jix s'ibe can jaxca
ti" “Ta ey junoj winaj c'am to yuninal
chi ali, catu' chi cami, sowalil ja' junoj
xa yuXtaj chi i'on can a yistil, catu' chi
el yuninal yetoj ix, jaxca tu' xin, chi yi'
el yic'aal yuxtaj naj,” Xi can Moisés tu'.™
25]Ja' junel, ja' cu xol ti' jon, ey jujwan

MATEO 22:35

winaj, yuxtaj c'al sba eb. Jix oc yetbi naj
babel winaj, pero jix camtoj naj. C'am
c'al junoj yuninal naj jix el can oj. Ja' naj
tzunan yintaj naj babel tu' jix i'on can ix.
26 Pero jix cam pax naj, ja'c'ala’' c'am yun-
inal naj jix el can oj. Ja'c'ala’ quey tu' jix
yun naj yet yox, masanta' c'al jix lawi ec'
ix ix tu' sc'atan eb naj sjujwanil, ja'c'ala’
jix yun eb naj. 27 Jix lawi scamtoj eb naj
sjujwanil xin, catu' jix cam pax ix ix tu'.
28 Ja' yet oj pitzc'u a eb camnaj tu' xin,
¢mac txequel naj ey yistil ix sic'lebil? Yu-
tol jix il-le ix yu eb naj jujwan tu', Xi eb.
29 Catu' jix yalon Jesus tet eb saduceo tu'
jaxca ti'":

—Jaexti', che yak' q'ueytoj je ba, yu-
tol man je yotaj oj tzet Xi yul An Juun
Tz'ibebil can oj. Man pax je yotaj oj jan-
taj yipal Dios. 30 Yutol ja' yet oj pitzc'u a
eb camnaj tu', ma xa yil-le sba eb titu'.
C'am mac oj yatoj scutz'in alibeal. Yutol
jaxca xa eb angel bey satcan oj yun eb.
31Man to c'al je yotaj oj pax oj, tol oj
pitzc'u pax a eb camnaj. ;Tumi c'am to
che yil yul An Juun Tz'ibebil can tu' tzet
albil can yu Dios e ex, yet chi yal jaxca
ti': 32“Jain ton ti', Sdiosal jin naj Abra-
ham, Sdiosal jin naj Isaac, Sdiosal jin naj
Jacob,” Xi can 0j." Yuxan cax c'al camnaj
xa eb, kotaj, tol man junelne oj jix cam el
eb. Yutol kotaj tol ja' Dios man Sdiosal oj
eb camnaj, pero Sdiosal eb iquis. Jaxca
tu' jix x'ox Jests yil eb tol oj pitzc'u a eb
camnaj. 33 Ja' yet jix yaben wan ti' eb 4n-
ima, caw jix q'uey a sc'ul eb.

Ja' Ton Jun Chejbanil Ti',
Ec'ban Yel Oc Apnoj
(Marcos 12:28-34)

34Ja' yet jix yaben eb fariseo, tol ma
ske' spajtzen eb saduceo tet Jests, catu'
jix syamba sba eb yin. 35 Ey jun xol eb tu'
caw cuywam yin sley Moisés. Jix yochen

m22:24 Deuteronomio 25:5

n22:32 Exodo 3:6

jix yijban Jests yin spenail, yuxan jix
tz'aj sk'anlen naj tet naj jaxca ti":

36_Jaach cuywam, beytet junoj
chejbanil yul sley Moisés ec’ban yel oc
apnoj yintaj masanil wanoj xa? Xi naj
tet Jests. 37 Catu' jix yalon Jesds tet
jaxca ti"

—Cam c'ulne wej naj Kaawil cu Diosal
yin masanil je c'ul yin masanil je pixan,
c'al yin masanil je na'bal.° 38 Ja' ton jun
chejbanile ti', ec'ban yel oc apnoj yintaj
masanil. 3 Ey jun xa txen xa man laan oj
yel oc apnoj jaxca jun ti', tol chi yal jaxca
ti": “Cam c'ulne wej je yet animail, jaxca
che yute je cam c'ulnen je ba jun jun jex,”
Xi.P 40Ta chi cu jije caab chejbanile ti',
jaxca tol lalan cu jijen masanil Xejbanil
Dios, c'al masanil jantaj tzet tz'ibebil can
yu eb Xejab Dios, Xi Jests tet naj.

Cristo, Naj Sc'aal Dios
(Marcos 12:35-37; Lucas 20:41-44)

4lyaman to ec' eb fariseo tu', catu' jix
sk'anlen Jests tet eb:
42__;Tzet %i je c'ul yin naj Cristo?
¢Mac ey yic'aal che na'? ki Jests tet eb.
—Yic'aal naj David, Xi jun tet Jests.
43__Pero ja' naj David tu', ak'bil yal yu
Santo Espiritu, tzet utbil tol ja' jun Cristo
tu', Yaawil naj David yei, jix yal jaxca ti"
44Jix yal Dios Kaawil tet naj Waawil
jaxca ti": “Eyan chotan bey jin watx'
k'ab an,* masanta' c'al oj can eb ja
cajat ja walan wu an,” Xi Dios tet naj
Waawil, Xi naj David tu'.4
45 Quey tu' jix yute yalon can naj David,
pero tzet utbil tol ja' naj Cristo Yaawil
yala. Ma ske' asanne oj tol yic'aal naj
David yei, %i Jests tet eb. 46 C'am junoj

eb jix ske' spajtzen tzet jix yala. Yuxan,
yet tax c'al tu', c'am junoj mac txequel
chi stec'ba sba sk'anlen junoj xa tzet yetal
tet Jests.

Spenail Eb Fariseo Yetoj Eb
Cuywam Yin Sley Moisés

(Marcos 12:38-40; Lucas
11:37-54; 20:45-47)
2 3 Jix lawi jun tu' xin, catu' jix yalon
Jests tet eb 4nima c'al tet eb
scuywom jaxca ti"
2_Ja' eb cuywam yin sley Moisés
yetoj eb fariseo, ey ton yopiso eb scuywa
yin sley Moisés. 3 Yuxan, jije wej yal c'al
tzet chi yal eb catu' che beybalneni. Pero
ja' sbeybal eb xin, manchej je beybalne.
Yutol ja' tzet chi yal eb, toj chi sbey-
balne eb. 4Ja' wan chejbanil chi yak'
eb, laan jaxca junoj ijatz c'am chi lac-
cha ku. Chi syamba eb, catu' chi yak'on
eb kija. Pero ja' eb xin, toj chi yoche eb
chi oc lacan yin nioj. Quey tu' chi yute
yak'on eb kij wan chejbanil caw ya'taj.
5Asan yu chi yoche eb tol watx' eb yul
sat dnima, yuxan chi yaon oc eb wan
tzet yetal watx' yili yin. Ey wan tz'um
tx'uye ye bey tz'ibebil oc nioj sk'ane cu
Mam Dios, chi yaoc eb yin sk'ab yetoj
yin spalan. Mimej tx'uye ye chi yute oc
eb. Chi yaon oc jojquiktaj pichile eb, jo-
jquiktaj sti'laj.’ 6Ja' bey chi oc mimej
lo'o, asan bey caw watx' chi ey chotan
eb. Yetoj pax bey snail sculto eb, asan
bey chi ey chotan eb mimej winaj chi
ey chotan eb. 7 Ja' yet chi ec' eb yul-laj
calle, caw chi tzala eb yet chi yi'on ey
sba &nima tet eb. Caw chi tzala eb yet chi
al-le oc eb cuywamil. 8 Pero jaexti' xin,

¥22:44 Ja' mac chi ey chotan bey swatx' sk'ab junoj mac txequel, chi xoxo, tol miman

yel oc apnoj yul sat.

123:5 Ey wan ni'tej tx'uye tz'um chi yij filacteria. Ja' yul eb tu' ey janic' sley Moisés.
Chi spix oc eb wan tx'uye tu' yin spalan, c'al yin sq'uexan k'ab eb. Miman pax chi

manchej je cha' chex al-le oc cuywamil,
yutol junne je cuywam, ja' ton Cristo, tol
jain toni. Jal jex xin, je yuXtaj je ba, je
yanab je ba je masanil.  C'am junoj mac
txequel bey yul yiban k'inal ti' chi ske'
comon c'al che yal oc je mam oj. Yu-
tol junne je Mam, ja' ton naj ey bey sat-
can. 10C'am ojab chex tzalai yet jex al-
le yaawil, yutol junne je Yaawil, ja' ton
Cristo, tol jain toni. 11Yal c'al mac be-
jan c'al sc'ul yoc yak'omal oj servil je xol,
ja' ton jun tu' yel miman yel oc apnoj.
12val c'al mac chi yi' a can sba, oj utele
yin yeynajil. Jal eb chi yi' eytej sba, ja'
ton eb tu' oj i'le a oj. 13Ja' jaex, cuywam
jex yin sley Moisés ti' xin, yetoj jex jaex
fariseo jex ti', caw ok'bal jex c'ule. Caab
sat jex. Ila che tenoc tucan eb dnima chi
yoche chi oc Dios Yaawil oj. Ma jex oc
jaexti', catu' c'am che cha' pax oc eb chi
yoche chi oqui. 14 [Jex cuywam yin sley
Moisés c'al jex fariseo, caw ok'bal jex
c'ule. Caab sat jex. Ila che yi' can ec' sna
eb ix camnaj xa yichamil. Chi lawi tu'
caw miman che yute yajan je txa, tzet
utbil oj chi sna' &nima tol c'am je mul.
Ja' ton yu wan tu', yuxan caw miman
sya'tajil oj je cha'] 1°Jex cuywam yin
sley Moisés, c'al jex fariseo, caw ok'bal
jex c'ule, caab sat jex. Chilan je yec' yul-
laj yiban k'inal ti' yetoj yiban ja' mar,
yu ec' je monten oc junoj mac txequel je
yetoj yin je cuybanil. Ja' eb che yak' ga-
nar yoc tu', tu' c'al chi etex el sna'bal eb
je yu, yu je cuybanil tu'. Yel xa c'al pena
chi el oc eb je yintaj, yuxan, smoo ec'ban
sya'tajil oj Xa' eb je yintaj. 16 Jaexti', laan
jex jaxca junoj mac txequel c'am chi ske'
yilwi, chi tz'aj squetztoj junoj xa mac tx-
equel. Caw ok'bal jex c'ule, yutol je chi
jaxca ti": “Ta ey junoj mac txequel chi
sloctej sbi stemplo Dios yet chi yak'on
sti', man caw sowalil oj chi yun sti' tu/,

yutol c'am caw yel oc apnoj jun stemplo
Dios tu'. Pero ta ja' sbi ch'en oro sa'beal
bey stemplo Dios chi sloctej xin, sowalil
chi yak' yun tzet jix yal tu' xin,” je chi.
17 Yuxan, caw c'am je na'bal. Jaxca tol
c'am chi ske' je yilwi nioj. ¢Beytet junoj
yel miman yel oc apnoj che na'? ¢Jam
ch'en oro tu' xojli, ma ja' stemplo Dios
tu'? Ja' ch'en oro sa'beal tu', asan yutol
yet stemplo Dios ch'en, yuxan yet Dios
yei. 18 Che yalon pax jaxca ti": “Ta ey jun
mac txequel chi sloctej sbi smexkail xaam-
bal bey chi atoj xaambal yet chi yak'on
sti', man caw sowalil oj chi yun sti' tu'.
Pero ta ja' xaambal batxan atoj yiban tu'
chi sloctej sbi, caw sowalil chi yak' yun
tzet jix yal tu' xin,” je chi.¥ 19 Yuxan, caw
c'am je na'bal. Jaxca tol c'am chi ske' je
yilwi nioj. ¢Beytet junoj yel miman yel
oc apnoj che na'? ;Jam xaambal tu', ma
ja'jun smexXail bey chi atoj batxan tu'? Ja'
jun xaambal tu', yutol ey xa atoj yiban
mexa tu' yuxan yet Dios yei. 20 Yuxan,
ta ey mac chi sloctej sbi jun meka bey
chi atoj xaambal tu', man asanne oj jun
tu' lalan slocontej sbi. Pero lalan slocon-
tej sbi masanil tzet batxan atoj yiban pax
0j. 21 Ja'c'ala’' mac chi sloctej sbi stemplo
Dios, man asanne oj templo tu' lalan slo-
contej sbi, pero lalan pax slocontej sbi
Dios yetoj, yutol asan Dios ey yet. 22 Ta
ey mac chi sloctej sbi satcan, chi yal yel
oc apnoj tol lalan slocontej sbi sdespa-
cho cu Mam Dios, lalan slocon pax tej
sbi Dios, yutol ja' bey satcan ey ec' oj.
23 Jex cuywam yin sley Moisés c'al jex
fariseo, caw ok'bal jex c'ule. Caab sat jex.
Che yak' sdiezmoal an alawen, an ani',
c'al an comino. Pero wan Xejbanil Dios
miman yel oc apnoj, toj che jije. Ja' ton
wan chejbanile ti' chi aloni, tol sowalil
watx' ojab chi kute cu ba, chi ok' cu c'ul
yin ket animail, catu' chi kaon oc cu c'ul

§23:18 Ey jun smexail xaambal bey chi tz'a' no' nok' chi ak'le tet Dios. Il Exodo

27:1-8; c'al Exodo 29:38-41.



MATEO 23:24

yin Dios. Pero ila c'am yel oc apnoj wan
ti' yul je sat. Caw sowalil tol che jije
wan ti', catu' che jijen pax wan xa tu'.
24 Jaexti', laan jex jaxca junoj mac c'am
chi ske' yilwi, chi tz'aj squetztoj junoj xa
mac txequel. Laan jex jaxca junoj mac tx-
equel chi yi' atej junoj no' yali' us chi to
xol slo'be, jal junoj no' camello chi tuk'le
eytoj. Quey jex tu', yutol chex xiw tet
wan chejbanile man miman oj yel oc ap-
noj. Jal wan chejbanile caw miman yel
oc apnoj xin, c'am che jije. 25 Jex cuy-
wam yin sley Moisés c'al jex fariseo, caw
ok'bal jex c'ule. Caab sat jex. Jaexti', laan
jex jaxca junoj mac txequel asan yinlaj
vaso c'al yinlaj plato chi x'a’ el oj. Pero
ja' yul, nonaj el yu elk'an c'al yu spenail.
26 Jaex fariseo jex ti', jaxca tol c'am chi
ske' je yilon nioj. Babel che sajbane yul
jun je vaso tu'. Ta quey tu' che yute, tol
saj yul, saj oj yun can yinlaj pax oj yul
sat Dios. Chi yal yel oc apnoj tol c'am
tzet pena je yin. 27 Jex cuywam yin sley
Moisés c'al jex fariseo, ok'bal jex c'ule.
Caw caab sat jex. Laan jex jaxca junoj
spantion junoj camnaj watx' yili, saj xa
c'al luq'uinaj. Pero ja' yul, nonaj el yu
sbajil camom, c'al yu tzet man watx' oj.
28 Quey jex ton tu' xin, yutol ja' yul sat
eb dnima watx' che yute je ba. Pero, caw
caab sat jex yul je c'ul, catu' caw ey je pe-
nail. 29 Jex cuywam yin sley Moisés c'al
jex fariseo, ok'bal jex c'ule. Caw caab sat
jex. Jaexti' chi bet je wa'nen a spantion
eb Xejab Dios, c'al spantion eb watx' c'al
jix el yuneni. 30 Catu' che yalon pax oj:
“K'inaloj ta ey jon xa yet jix ec' eb kich-
mam yet peyxa tu, ma mi cu oc yetoj
eb jix mak'on cam wan eb Xejab Dios,”
je chi. 31 Pero ja' yet che yalon jaxca

tu, che tx'ox el oj tol yic'aal jex eb jix
mak'on cam eb %ejab Dios tu'. 32Ja' tzet
jix Xa' el yich eb je yichmam tu' yuneni,
ja' lalan je yak'on lawoj. 33 Jaexti', caw
jelan jex yin spenail jaxca junoj laba.
¢Tzet oj je yute je colon el je ba yul sk'ab
jun sya'tajilal bey infierno? 34 Ab wej. Oj
jin chejtoj wan eb Xejab Dios e ex, c'al
wan eb jelan yin yet Dios yetoj wan eb
cuywam. Ey eb oj je yak' cam oj, oj je
yaoc eb yin culus. Ey eb, tol oj je mak'
yul-laj snail bey che yak' culto. Oj je yu-
jte ec' eb bey conoblaj. 35Ey anima c'am
junoj spenail tol smoo scam yu, pero
jix mak'le cam eb. Ja' ton masanil eb
yet tax c'al scamichal naj Abel, naj c'am
junoj spenail tol smoo scam yu, mas-
anta' c'al scamichal naj Zacarias, sc'aal
naj Berequias, oj ale oc eb je mul oj. Ja'
naj Zacarias tu', ja' ton naj camnaj yu
je yichmam snan xol stemplo Dios yetoj
smeXail xaambal.” 36 Caw yel chi wal e
ex, ja' scamichal masanil eb tu, oj ak'le
smul oj eb 4nima ey ec' tinani'.

Scus C'ulal Jests Yu Eb A Jerusalén
(Lucas 13:34-35)

37Ja' jaexti' jex a Jerusalén ti'. Che
mak' cam eb Xejab Dios, c'al wan xa
eb chejbiltej yu Dios je nan je xol che
k'ojch'enne eb. Ec'al el chi woche jix
jex wawtetej e in ti' an, jaxca junoj
no' caXlan chi sk'uttetej yune', catu' chi
smooni, pero ma yal je c'ul. 38 Ab wej,
ja'jun je na ti', oj can can yin tz'ininial.
39 Chi wal e ex, c'am xa bey oj je yil win
an masanta' c'al yet oj je yalon jaxca ti"
“Kal wej watx' k'ane tet naj chi juli, ja'
ton naj chejbiltej yu naj Kaawil,” je chi,
Xi Jests tet eb.”

**23:35 Ja' naj babel winaj mak'bil cam yu yet animail, ja' ton naj Abel. Chi kil
sk'aneal bey Génesis 4:1-8. Ja' naj Zacarias, ja' ton chi kil sk'aneal bey 2 Crénicas

24:21.

7723:38 Yet chi yal, “jun je na ti',” chi yal yel oc apnoj, conob Jerusalén.

Albil Yu Jestis Tol Oj
Lawoj Ey Stemplo Dios

(Marcos 13:1-2; Lucas 21:5-6)

Jix eltej Jests yul stemplo Dios
24 xin. Lalan xa stoi, catu' jix sjitzon
xa c'al toj sba eb cuywom sc'atan naj. Jix
c'oli x'oxon wan snail stemplo Dios eb tet
Jests. 2 Pero jix yal naj tet eb jaxca ti":

—Ilala, ja' masanil wan ti', caw yel chi
wal e ex an, ja' wan ch'en ch'en latz'bil
a ti', c'am xa junoj oj can can yiban yet
ch'enal. Masanil oj ec' bulna oj, Xi Jests
tet eb.

Wan Yechel Oj X'ox Dios Yet Tuxa
Chi Jul Slawubal Yul Yiban K'inal

(Marcos 13:3-23; Lucas
21:7-24; 17:22-24)

3Jix lawi tu' xin, catu' jix to naj bey
jun wonan chi yij Olivo. Ja' yet jix ey
chotan titu', jix apni eb scuywom sc'atan.
Jix sk'anlen eb jaxca ti"

—Chi koche cha wal e on, ¢bak'in oj
jul jun jix ja wal e on tu'? ¢Tzet echele oj
x'ox Dios, yet tuxa oj jaach jul oj, yetoj
pax yet oj lawoj yul yiban k'inal ti'? Xi eb
tet Jesis. 4 Catu' jix yalon Jesus tet eb tu'
jaxca ti"

—Caw listo che yute je ba, yet watx'
c'am junoj mac txequel oj i'on eytej je
sat. ®Yutol ec'al mac oj jul oj, oj tz'aj
yaoc jin bi yin. Oj yalon eb jaxca ti": “Jain
ton Cristo** jin an,” %i eb oj slan yalon
eb. Ec'al 4nima oj yi' eytej sat eb. 6 Oj je
yab yoc mimej jowal. Oj je yab sk'umal
wan xa ian chi oqui. Pero manchej jex
xiwi, yutol sowalil oj yun c'al ta' wan tu'.
Asan xin, man to oj lawoj ec' yul yiban
K'inal ti' yet tu', i eb echele tu'. 7 Yu-
tol ey wan mimej conob oj yak'le jowal

yetoj yet mimej conobal. Oj yak'le jowal
eb yaaw yetoj yet yaawil. Ec'al bey oj
jul ya'bil. Oj jul mimej wail. Ec'al bey
oj ec' quixcab. 8 Pero ja' masanil wan tu/,
asan jix to yichbanil sya'tajil, ey wan xa
oj jul oj. 2 Jaexti', oj jex i'letoj sattaj eb
yaaw, catu' oj je yilon sya'ilal yu eb. Oj
jex yak' cam eb. Masanil anima oj chi-
chon oc sc'ul je yin wu c'al. 10 Ja' yet jun
tiempoal tu', ec'al mac txequel oj meltzo
pax yintaj junel xa. Oj yac'ulne sba eb.
0j yak'le cam sba eb. 11 Ec'al mac oj yal
oc sba kejab oj Dios. Ec'al mac txequel
oj etnen eb 4nima. 12 Oj a can 4nima yin
spenail, yuxan, ec'al eb oj sbej can scam
c'ulne sba. 13Ja' mac tec'an oj yute sba
masanta' c'al slawubal, ja' ton eb tu' oj
colcha oj. 14 Ja' jun watx' k'ane chi alon
tzet chi yun yoc Naj a Satcan Yaawil oj
eb 4nima, ja' sowalil oj al-le can el bey
masanil yul yiban k'inal ti', yet watx' chi
yab bey jun jun conob. Catu' ja' yet tu'
0j jul slawubal. 15Pero ey jun mac txe-
quel ya'bil el yu Dios, ja' oj etnen el wan
tzet yetal. Ja' naj Daniel, Xejab Dios yet
peyxa, ja' jix alon yin jun ti's (Ja' mac
chi ilon jun sk'aneal ti', na'cha ojab el
yu.) Ja' yet oj je yilon jun mac txequel
tu' yul stemplo Dios, 16ja' mac ey ec' bey
Judea, toj ojab eb bey wonanlaj. 17 Ja'
mac ey atoj xumuc spananil sna, " yet oj
jul jun tu', manchej xa eytej yu yi'on to
eltoj nioj tzet yetal yul na. 18 Yetoj eb ey
ec' xol smulnail, manchej xa ojab meltzo
yintaj to yi'on spichil. 19 Ja' yet jun tiem-
poal tu', ok'bal c'ule eb ix mimejal xa,
yetoj eb ey to yune' chi txutxwi. 20K'an
wej tet Dios tol man ojab nabil k'inal oj
yet oj jex el tu', manaj sc'ual xewilal pax
0j. 21 Yutol ja' jun miman sya'tajil oj jul
yet jun tiempoal tu', c'am to bey jix ec'

+24:5 Ma Mesafas.

junel oj jaxca tu' yet tax c'al jix wa'xi yul
yiban k'inal ti' yu Dios. C'am pax bey oj
ec' junoj xa jaxca tu'. 22 Ta c'am chi smitx'
oc tucan jun sya'tajilal tu', c'am junoj
mac txequel oj colcha can el yul sk'ab
camich. Pero yu c'al scam c'ulal Dios yin
eb sic'bil xa el yu, yuxan oj smitx' oc tu-
can o0j txenne oj yun can yajan jun tiem-
poal tu'. 28 Ta ey mac chi alon e ex jaxca
ti": “Ila titi' ja' ton naj Cristo ey ec' titi',”
ma “Ila titu', ey ec' Cristo titu',” ta Xi eb
jaxca tu' manchej je cha' je yabe. 24 Yu-
tol ey wan eb oj tz'aj yal oc sba Cristoal
0j x'ox a sba, c'al wan eb oj tz'aj yal oc
sba Xejab oj Dios. Oj tz'aj x'ox echele c'al
milagro eb tzet utbil oj chi yi' eytej sat
4dnima eb. Oj yak'le pax eb yi'on eytej
sat eb sic'bil xa el yu Dios, ta chi ske' yu
eb. 25Yin ey oj to, catu' chi walon can
wan ti' e ex an. 26 Yuxan, ta ey eb oj alon
jaxca ti' e ex: “Ila, ey ec' Cristo bey cusil-
taj tx'otx',” ta Xi eb, caw c'am chex to je
yila. Ta ey eb chi alon pax jaxca ti": “Ila
ey ec' naj bey jun na,” ta Xi eb, man je
cha' je yabe. 27 Yutol jaxca yet chi a let-
zna nab caw miman txequel, chi txeclo
bey masanil yul yiban k'inal ti', chi txe-
clo bey chi aol c'u c'al bey chi to can c'u,
quey tu' oj yun xeclo jin jul an, jain Ak'bil
Wopiso yu Dios xol eb ket animail ti' an.
28Yal c'al bey telan can junoj mimanile
camnaj xa, ja' tu' chi syamba sba no' mij.
Quey tu' 0j yun je yotajne el oj yet 0j jin
jul yet tu' an.

Ja' Tzet Oj Yun Sjul Jesus Yet Scaelal
(Marcos 13:24-37; Lucas
21:25-33; 17:26-30, 34-36)

29Ja' yet oj lawoj ec' jun miman
sya'ilal tu', oj k'ejboj el c'u, catu' oj tan

yajan xaaw. Ja' weycan oj tit q'uey sat-
can. Yetoj wan tzet ey yipal bey satcan,
oj tz'icotenele eb.t 30Catu' oj txeclo a
jun yechel bey satcan, tzet utbil tol jain
Ak'bil Wopiso yu Dios xol eb ket animail
ti' tol lalan wul an. Ja' eb 4nima bey jun
jun conob yul yiban k'inal ti', oj ok' eb
yet oj yilon eb jin jul xol asun yetoj mi-
man wipal c'al miman jin tzejejial. 31 Qj
xule ch'en trompeta yin caw ipal. Catu'
jain Ak'bil Wopiso yu Dios xol eb ket an-
imail ti', oj jin chejtej eb wangel, catu' oj
ec' syamba a eb sic'bil el wu bey masanil
yul yiban k'inal ti'. Oj ec' i'le a eb mas-
anta' c'al bey chi lawi yul yiban k'inal ti'.
32Na' wej tzet utbil chi yun yak'on xaj
te' higo. Ja' yet chi uninbi sk'ablaj te', yet
lalan xa stit sat te', je yotaj xa tol tuxa chi
oc nabil k'inal.$8 33 Quey ton tu' oj yun
sna'cha el je yu yet oj je yilon sjul wan
ti', na'cha ojab el je yu, tol nianxane catu'
chin jul an. 34 Caw yel chi wal e ex, c'am
to c'al chi cam &nima ey ec' yet jun tiem-
poal ti', catu' oj yunen masanil wan jix
wal ti' an. 35Ja' satcan ti' c'al yul yiban
k'inal ti', oj lawoj. Pero ja' jin k'ane, man
0j ec' tzet chi wal an. 3®Pero c'am mac
otajnen tzet c'ual c'al jantaj hora oj jin
jul an. Eb angel bey satcan, man yotaj oj
eb. Jainti' Sc'aal jin Dios, pero man wotaj
0j pax oj, asan Dios Mame yotaj. 37 Jaxca
tzet jix yun yet jun tiempoal yet ec'naj
naj Noé, quey tu' oj yun yet jun tiem-
poal yet oj jin jul an, jain Ak'bil Wopiso
yu Dios xol eb ket animail ti'. 38 Yutol ja'
yet c'am to chi jul jun miman yax nab
tu', toj ey tzet chi sna' d4nima, tol chi low
eb, tol chi yuc' ja' eb. Chi yil-len sba eb.
C'al yaontoj scutz'in eb alibeal, masanta'
c'al yet jun c'u yet jix octoj naj Noé yul

§824:32 Yin castilla chi yal “verano” titi', pero ja' bey sconobal eb Israel, verano

stiempoal nab, man jaxca oj titi".

t24:29 Isafas 13:10; 34:4

te' arca.” 39 Ma na'cha el nioj yu eb, mas-
anta' c'al jix jul jun yax nab tu', catu' jix
cam eb masanil. Jaxca c'al jix yun eb yet
jun tiempoal tu', quey tu' oj yun &nima
yet oj jin jul an jain Ak'bil Wopiso yu
Dios xol eb ket animail ti'. 40K'inaloj ta
ey cawan oj winaj junne chi mulnai. Ey
jun oj i'letoj, ey jun oj can oj. 4! K'inaloj
ey pax cawan oj ix lalan scawni, jun oj
iletoj, jun oj can oj. 42 Yuxan, caw listo
che yute je ba, yutol man je yotaj oj jan-
taj hora oj jin jul an, jain je Yaawil jin ti'
an. 43K'inaloj junoj naj a na tinani'. Ta
yotaj jantaj ak'bal chi jul junoj elk'om,
caw listo chi yute sba, catu' c'am chi Xa'
oc elk'om yin sna. 44 Yuxan, listo c'al pax
che yute je ba. Yutol ja' yet man na'an oj
el jin julbal je yu, ja' yet tu' oj jin jul yin
eymanil, jain Ak'bil Wopiso yu Dios xol
eb ket animail ti'.

Eb Moso Jijyom, C'al Eb Penawom
(Lucas 12:41-48)

45K'inaloj ja' junoj patr6n yetoj smoso.
Ja' junoj jijyom, jun ey sna'bal, ja' ton jun
tu' oj yaoc yopiso yin yak'on cuenta sna
yetoj masanil tzet ey eb. Pero ;mac txe-
quel jun jijyom tu' che na? 46 Ja' ton jun
lalan smulna jaxca chi yoche naj patrén
tu' yet oj jul junel xa. Caw watx' yet jun
tu'. 47 Caw yel chi wal e ex, oj yaoc naj
yin yaawil yiban masanil tzet yetal ey
naj patrén tu'. 48 Pero ta ja' jun moso tu,
pena sna'bal. Chi sna' tol man oj jul naj
patrén tu' yin eymanil. 49 Yuxan chi c'oli
smak'on yet mosoal. Chi ec' low yetoj eb
uq'uem an. Chi uc'wi pax an yetoj eb.
50 Ja' yet man na'an oj el sjul naj patrén
tu' yu naj, ja' ton yet tu' oj jul oj. 51 Catu'
0j oc miman sya'tajil yiban naj moso tu'.

Oj ali can toj naj yetoj eb yet caab satil
tu'. Ja' titu' oj ok’ 0j, c'al oj natx'atx' oj ye
yu sya'il.

Sk'aneal Eb Ix Laonwan K'opo

2 Oj wal e ex an, tzet oj yun yel oc
5 eb &nima yet oj oc Naj a Satcan

Yaawil oj eb. Ja' junel, ey laonwan eb
ix k'opo ix. Jix to eb bey jun nupil yet
ak'balil, jix yi'ontoj scantin eb. Jix bet eb
¥a'on sjul naj oj nupi tu'.” 2Ey jowan eb
ix c'am sna'bal, jowan xa xin, caw jelan.
3Ja' eb c'am sna'bal tu', c'am xa sobrail
yaceite eb jix yi'toj, asan c'al ch'an nioj
ey ey yul scantin eb tu'. 4Jal eb ix jelan
tu' xin, jix yi'toj jun xa limeta yaceite eb
ix. ®Ja' naj jix nupi tu', caw jix ec' hora
sjul naj. Yuxan, jix tit sweyan eb ix. Catu'
jix wey a masanil eb ix. ® Pero ja' yet chu-
man wal ak'bal, ey jun mac jix awi tet eb:
“Tol chi jul naj oj nupi tu'. Asi' cha' wej
naj,” Xi tet eb. 7 Catu' jix a waan eb ix tu'.
Jix yaon oc sk'ak'al scantin eb ix. 8 Catu'
jix yalon eb ix c'am sna'bal tu' tet eb ix je-
lan jaxca ti": “Ak' wej nioj je yaceite e on.
Tol lalan stan el cu cantin ti',” Xi eb tet eb
jelan tu'. 2“Ma kak'a, ta tol chi kak' nioj
je yet, ma mi yab ket catu' ma pax yab
je yet. Asi', man wej nioj je yet bey chi
txonlei,” Xi pax eb ix. 10 Yuxan jix to eb
ix sman nioj yet. Ja' yet xax to eb, catu'
jix jul naj oj nupi tu'. Ja' eb listo ye yetoj
scantin jix octoj eb ix yetoj naj bey nupil
tu', catu' jix smajchen spuerta eb. 11Ja'
yet jix jul eb ix c'am sna'bal tu, jix to
awi octoj eb: “Mamin, Mamin, jajon oc-
toj,” ¥i eb. 12Pero jix yalon eltej naj tet
eb: “C'amaj. Caw yel chi wal e ex, ma jex
wotaj an,” Xi eltej naj tet eb. 13 Yuxan,
chi wal e ex, caw listo che yute je ba.

“24:38 Ja' jun te' arca, ja' ton jun miman barco jix swa'ne naj Noé yet jix colcha
sfamilia yetoj wan no' nok' yet jix tit jun miman nab tu'. Chi kil sk'aneal bey Génesis

6:13-22.

25:1 Ja'ta'c'ala’ sbeybal eb, tol chi to naj oj nupi tu' bey sna ix ix, to yi'ontej, catu'
chi to bey sna naj. Chi echbanele sjul eb yu eb yamigo, yet watx' yaman sto eb bey

jun K'in tu'.

Yutol man je yotaj oj, tzet c'ual, c'al jan-
taj hora [oj jin jul jain Ak'bil Wopiso yu
Dios xol eb ket animail ti' an,] Xi Jesus
tet eb.

Sk'aneal Eb Oxwan Moso
(Lucas 19:11-27)

140j wal e ex an, tzet oj yun yel oc eb
4nima yet ey oc Naj a Satcan Yaawil oj
eb. Ja' junel, ey jun winaj jix to bey jun
xa conob caw naat. Ja' yet tuxa chi toi,
jix yawtentej eb smoso sc'atan, jix yak'on
can wan ch'en stumin yul sk'ab eb. 1>Ey
jun naj bey jix yak' can joeb mil quetzal.
Ey jun naj bey jix yak' can caab mil quet-
zal. Ey jun naj bey jix yak' can jun mil
quetzal. ¥ Ja'ta'c'ala’ sbak' satil jun jun jix
yil oc oj. Jix lawi tu' xin, catu' jix to naj
tu'. 16Ja' naj moso jix cha'on can ch'en
joeb mil quetzal tu', jix yak' negoicio naj
yetoj ch'en. Jix yak'on ganar joeb xa mil
quetzal naj yetoj ch'en. 17 Ja'c'ala’ pax
naj jix cha'on ch'en caab mil quetzal. Jix
yak' pax ganar caab xa mil quetzal naj
yetoj ch'en. 18 Jal naj jix cha'on ch'en jun
mil quetzal xin, jix sjol jun jolan naj,
catu' jix smujon eytoj ch'en naj. 19 Peyxa
tax tu', catu' jix jul naj spatrén eb tu'.
Catu' jix yi'on cuenta naj yetoj eb moso
yin ch'en tumin yin jun junal. 20 Ja' naj
cha'nen ch'en joeb mil quetzal tu, ja' naj
babel jix apni sattaj naj. Catu' jix yak'on
can ch'en joeb mil quetzal jix yak' ga-
nar naj tu'. Catu' jix yalon naj tet spa-
trén tu' jaxca ti: “Mamin, jix ja wak' can
joeb mil quetzal ch'en ja tumin ti' e in an.
Pero ja' tinani' xin, tol ey pax joeb mil
quetzal yune' ch'en jix wak' ganar an,”
Xi naj. 2! Catu' jix yalon naj patrén tu'
tet naj jaxca ti': “Watx' xin, caw watx' jix
ja wute mulna ja ba e in an. Jix ja jije
jaxca chi woche an. Yutol jijyom jaach
yin nian ti', yuxan miman to c'al tzet oj

wak' e ach an. Yuxan ak' tzala a ja c'ul
wetoj an,” Xi naj patrén tet naj smoso
tu'. 22 Jix lawi tu' xin, jix apni naj cha'nen
ch'en caab mil quetzal. Jix yalon naj tet
spatrén tu' jaxca ti": “Mamin, jix ja wak'
can caab mil quetzal ch'en ja tumin ti'
e in an. Pero ja' tinani' xin, tol ey pax
caab mil quetzal yune' ch'en jix wak' ga-
nar ti',” Xi naj. 23 Catu' jix yalon naj pa-
tréne tu' tet naj jaxca ti': “Watx' xin, caw
watx' jix ja wute mulna ja ba e in an.
Jix ja jije jaxca chi woche. Yutol jijyom
jaach yin nian ti', yuxan, miman to c'al
tzet oj wak' e ach an, yuxan ak' tzala a
ja c'ul wetoj an,” Xi naj tet jun xa Smoso
tu'. 24 Pero ja' yet jix apni naj cha'nen jun
mil quetzal sattaj naj xin, jix yalon naj
tet naj spatrén jaxca ti': “Patrén, wotaj
tol ch'aan jaach. Cha jatx' tzet man awbil
0j ja wu. Tuxa c'al cha cha' sganar junoj
xa 4nima. 25Yuxan, jix jin xiw a e ach
an, jix jin mujon ch'en ja tumin tu' yul
tx'otx". Tol ja' ch'en ja tumin jix ja wak'
e in an, ey ec' ch'en smasanil ti' xin,” Xi
naj tet spatrén. 26 Catu' jix yalon naj pa-
trén tu' tet naj jaxca ti: “Jaachti', moso
jaach na yalbanil, pero c'am ja watx'il.
Caw isa jaach. Tutun tol ja wotaj xa tol
chin jatx' bey tzet man awbil oj wu an,
catu' chin cha'on tzet chi yak' ganar junoj
xa 4nima. 27 Yuxan, tzet yuxan ma ja wa-
toj ch'en jin tumin ti' maanil, catu' chin
cha'on pax ch'en yetoj yune' yet chin jul
ti',” ¥i naj tet naj moso tu'. 28 Jix lawi tu'
xin, jix yalon naj tet wan eb ey ec' titu":
“I' wej ec' ch'en mil quetzal tu' tet naj.
Ak' wej ch'en tet naj ey laoneb mil quet-
zal yet tu'. 29 Yutol ja' mac ey yet, oj ak'le
wan xa tet, yet watx' chi yak' sobra tet.
Jal eb c'am wal yet, ja' nioj yet eb ey ta'
a\, oj i'le ec' tet eb. 30 Ja' naj moso c'am
yopiso ti', chi to je k'oj can eltoj naj xol

¥25:15 Jix yal Jests: “joeb talento, c'al caab talento, c'al jun talento”. Ja' sbisil jun

talento, ec'ban mil quetzal.

k'ej k'inal, bey oj ok' 0j, c'al chi natx'atx'
oj ye yaben sya'il,” Xi naj patrén tu'.

Ja' Yet Oj Na'le Oc Yin Eb Anima

31Jain Ak'bil Wopiso yu Dios xol eb
ket animail ti', oj jin jul yetoj eb wangel
masanil yetoj jin miman tzejejial. Catu'
0j jin ey chotan bey jin despacho. Ja'
yet tu' oj txeclo el oj tol caw miman
wel oc apnoj. 32Masanil 4nima bey jun
jun conoblaj, oj jul eb jin sattaj. Jaxca
junoj naj ilom me' chi po'on el no' me'
xol no' chiw, quey tu' oj wute jin po'on
snan eb. 33Ja' eb jaxca tol jin me' yei,
0j can eb bey jin watx' k'ab. Jal eb jaxca
no' chiw yei, oj can eb bey jin quexan.
34Jain Rey jin ti' an, oj wal tet eb bey
jin watx' k'ab jaxca ti'": “Jaexti', albil can
e ex yu jin Mam tol oj yak' swatx' c'ulal
e ex. Ocan nej wetoj bey oj wak' Yaaw-
ilal. Ja' tax yet jix wa'xi can yul yiban
k'inal ti' yu Dios, wa'nebil xa c'al ta' jun
ti' je yu. 35 Yutol ja' yet jix tit jin wail, jix
jin je yak' low oj. Ja' yet jix tit jin tajin
ti'al, jix je yak'on tzet jix wuc' an. Ja' yet
jix jin ec'le k'ano posada, jix je yak' jin
posada bey je na. 36 Yet c'am jin pichil,
jix je yak'on jin pichil, yet ya' jin ey, jix
jin ec' je yila. Ja' yet ey jin oc preso, jix
bet jin je yil jin oc toj,” jin chi oj walon
tet eb. 37 Catu' ja' eb watx' sbeybal sattaj
Dios tu', oj tak'woj eb e in jaxca ti' an:
“Mamin, ¢bak'ini ey ja wail jix kila, c'al
ja tajin ti'al tu'? Toj ey tzet jix kak' e ach.
38 ;Bak'ini jix kil ja wec' k'ano posada
stilaj cu na, catu' jix kak'on ja posada
tu'? ¢Bak'ini c'am xa ja pichil, catu' jix
kak'on ja pichil tu'? 39 ;Bak'ini ya' jaach
ey, ma bak'ini ey jaach oc preso catu' jix
jaach bet kiloni?” %i eb, catu' oj yalon eb
e in an. 40 Catu' oj walon tet eb jaxca ti':
“Caw yel chi wal e ex, ja' yet jix je yak'on
wan watx' c'ulal ti' tet eb wuktaj c'al tet
eb wanab, cax c'al tet eb c'am yel oc ap-
noj, pero chi yal yel oc apnoj tol e in jix
je yune,” jin chi, oj walon tet eb. 41 Qj

lawoj jun tu' xin, catu' oj walon tet eb ey
ec' bey jin q'uexan k'ab jaxca ti": “Elan nej
jaexti'jin c'atan an, yutol jow Dios je yin.
Asi' wej can xol jun k'ak' c'am bak'in chi
tani, bey jun lugar wa'nebil can yu Dios
bey oj toj can naj diablo yetoj eb yangel.
42Yutol ja' yet jix tit jin wail, ma jin je
yak' low nioj. Yet jix tit jin tajin ti'al, ma
je yak' nioj tzet jix wuc' an. 43 Jix jin ec'le
k'ano posada, pero ma je yak' jin posada.
Ja' yet c'am jin pichil, c'am nioj jin pichil
jix je yak'a. Yetoj pax yet ya' jin ey, c'al
yet ey jin oc preso, ma jin bet je yil an,”
jin chi oj walon tet eb. 44 Catu' oj yalon
ebein anjaxcati': “Mamin, ¢bak'ini ey ja
wail jix kila, ma ja tajin ti'al tu', yetoj yet
jix jaach ec' k'ano posada, c'al yet c'am
ja pichil, c'al yet ya' jaach ey tu', c'al yet
preso ja wei? ;Tumi ey bey ma cu colwa
e ach xin?” Xi eb, oj yalon eb e in an.
45Pero oj wal tet eb jaxca ti': “Caw yel
chi wal e ex, ja' yet ma jex colwa tet eb
wuktaj tu' c'al tet eb wanab tu', cax c'al
c'am yel oc apnoj eb, pero chi yal yel oc
apnoj tol ja' e in, ma jex colwa 0j,” jin
chi, oj walon tet eb. 46 Ja' eb tu, oj toj eb
bey sya'tajilal yin junelne. Jal eb watx'
sbeybal sattaj Dios xin, oj Xa' sk'inal eb,
tol ey c'al yin tobal k'inal, Xi Jesucristo
tet eb.

Eb Jix Seyon Tzet Utbil Jix
Yute Smitx'on Jesiis

(Marcos 14:1-2; Lucas
22:1-2; Juan 11:45-53)

2 6 Ja' yet jix lawi yalon Jestis wan
ti' tet eb &nima, jix yalon jaxca ti'

tet eb scuywom:
2—Je yotaj xa, tol caabe xa c'al chi oc
cu pascua. Jain Ak'bil Wopiso yu Dios
xol eb ket animail ti', ja' ton yet tu' oj
jin ale oc yul sk'ab eb oj jin aon oc
yin te' culus, %i Jests tet eb. 3Ja' eb
yaawil yak'omal xaambal eb Israel tet
Dios, yetoj eb cuywam yin sley Moisés,
c'al eb yicham winajil conob, jix syamba

sba eb bey jun miman sna naj Caifés, naj
sat yaawil yak'omal xaambal eb Israel
tet Dios. 4Jix slatine el eb tzet lek'ti'al
0j yaoc eb yiban Jests, tzet utbil oj chi
mi'cha naj yu eb, catu' chi yak'on cam
naj eb. °Jix yalon eb jaxca ti":

—Ma ske' cu mitx'on yet k'in ti', yutol
ey smey, oj tit sjowal eb anima kin yu,
Xi eb.

Jun Ambal Suk'uk'i Sab Jix
Sec'le Atoj Yiban Sjolom Jestis

(Marcos 14:3-9; Juan 12:1-8)

6 Jix apni Jests bey conob Betania. Jix
apni bey sna naj Simén, naj ya' ey yet
peyxa yu jun ya'bil chi yij lepra. 7 Chotan
ey Jests slowi, catu' jix apni jun ix ix
sc'atan. Jix yi'tej jun ch'en net alabastro
ix." Nonaj ch'en yetoj jun ambal suk'uk'i
sab caw ey stool. Jix sec'on atoj ix yin
sjolom Jests. 8 Jix yilon jun tu' eb scuy-
wom, catu' jix tit sjowal eb yin ix. Catu'
jix yalon eb jaxca ti"

—¢Tzet yuxan na'ba c'al chi etex el jun
ti'? 2 Ja' jun ambal suk'uk'i sab ti', caw ey
stool. Yel watx' chi txonle el oj, catu' chi
po'letoj stool xol eb meba, Xi eb. 10Ja'
yet jix yaben Jesus jun tu, jix yalon tet
eb jaxca ti"

—¢Tzet yuxan pena che yal yin ix?
Ja' jun jix yun ix e in ti' an, caw watx'
11Ja' eb meba' che yal tu, ey cal ec'
eb je yetoj. Pero jainti', c'am jin c'al ec'
je yetoj. 12Yin ey oj to jix yaon oc jun
suk'uk'i sab ti' ix yin jin mimanil, yet
watx' listo xa we an, yet chin mujle an.
13 Caw yel chi wal e ex, yal c'al tzet lu-
garil bey yul yiban k'inal ti', bey oj al-
le el sk'aneal yet colbanile, oj al-le pax
el sk'aneal tzet jix yun ix ix ti', catu' oj
na'letej ix, Xi Jests tet eb.

Jix Yak' Sti' Naj Judas, Yaon
Oc Jestis Yul Sk'ab Eb Ac'ul
(Marcos 14:10-11; Lucas 22:3-6)

14 Ja' naj chi yij Judas Iscariote, naj ey
oc tz'ajil oj eb lacawan scuywom Jests,
jix bet k'anab yetoj eb yaawil yak'omal
xaambal eb Israel tet Dios. !5 Jix yalon
naj tet eb jaxca ti"

—Ta chi waoc Jests yul je k'ab, ;jantaj
chin je tolane? Xi naj tet eb.

Jix yak'on treinta tumin plata eb tet
naj. 16 Yuxan, ja' yet jun c'u tu, jix Xa' xa
c'al el yich seyon tzet utbil oj yute yaon
oc Jests yul sk'ab eb.

Ja' Scena Naj Kaawil

(Marcos 14:12-25; Lucas 22:7-23; Juan
13:21-30; 1 Corintios 11:23-26)

17 Ja' yet babel sc'ual jun k'in yet chi
lo'le ixim pan c'am yich, jix oc joyan eb
cuywom yin Jests, catu' jix sk'anlen eb
tet naj jaxca ti"

—¢Beytu' cha woche chi cu wa'ne bey
0j cu lowoj, yu cu na'ontej k'in pascua
ti'? Xi eb tet Jests.

18 _Asi' bey conob. Chex to bey sna
jun winaj. Che yalon tet jaxca ti: “Chi
yal cu cuywam, tol nianxane tiempoal ey
jin ec' 0j. Yuxan ja' bey ja na ti' oj jin
low yetoj jin cuywom ti', yu cu na'ontej
k'in pascua,” quey tu' che yute je yalon
tet naj, Xi Jesus tet eb. 19 Yuxan, jix to
eb cuywom tu' jaxca jix yun yal-le tet eb
tu' yu naj. Jix swa'nen tzet oj slo' eb yet
pascua tu'. 20Yet jix k'ejbi ey xin, jix ey
chotan Jesis low yetoj eb scuywom tu'.
21 Ja' yet lalan slow yetoj eb, jix yalon
jaxca ti"

—Caw yel chi wal e ex, Ja' cu xol ti'
ey jun oj jin aon oc yul sk'ab camich, i
Jests tet eb. 22 Caw jix cus a sc'ul eb yet

126:7 Ja' ch'en alabastro, ja' ton jun ch'en watx' yili, c'uun pax oj. Chi k'anbalnele
ch'en yet chi wa'xi snetal xumac te' c'al wan limeta watx' yili.

jix yaben eb jun tu'. Yuxan jun jun eb jix
sk'anle yab eb tet:

—Wuktaj, ¢man mi jain oj wun jun tu'?
i eb yin jun junal tet Jests. 23 Yuxan jix
yal Jests tet eb jaxca ti":

—Ja' jun mac junne ey sk'ab wetoj yul
plato ey ey cu nan ti', ja' ton jun tu' oj jin
aon oc yul sk'ab camich. 24 Jainti', Ak'bil
Wopiso yu Dios xol eb ket animail ti,
pero sowalil oj jin cam 0j, jaxca tz'ibebil
can yul An Juun Tz'ibebil can oj. Pero
ok'bal c'ule jun oj jin aon oc yul sk'ab
camich tu'. Yel watx' yet jun winaj tu' ta
ma aloj, Xi Jests tet eb. 25Ja' naj Judas,
naj jix aon oc naj yul sk'ab camich tu', jix
yalon naj jaxca ti"

—Jaach cuywam, ¢man mi jain oj cha
wal tu'? Xi naj tet Jests.

—Jaach toni, Xi Jests tet naj. 26 Ja' yet
lalan slow Jesis yetoj eb scuywom tu',
catu' jix yi'on a ixim pan. Jix yalon yu
diosal tet Dios yu ixim. Catu' jix spo'on
ec' xol eb tu'. Catu' jix yalon tet eb:

—Low wej. Jin mimanil jun ti', Xi Jests
tet eb. 27 Catu' jix yi'on a jun vaso. Jix
yalon yu diosalil tet Dios yu tzet ey yul
jun vaso tu'. Catu' jix yak'on tet eb.

—Uc' wej jun ti' je masanil. 28 Yutol jin
chiq'uil jun ti'. Yu jin chiq'uil ti', yuxan oj
yun jun ac' strato Dios.8 Oj el jin chiq'uil
ti' yet watx' ec'al mac oj lawoj can spe-
nail yu. 29 Chi wal can e ex tinani, c'lam
xa bey oj wuc' yal sat an uva ti', masanta'
c'al yet jun c'ual oj wuc' junel xa je yetoj
titu'. Yet oj oc xa c'al cu Mam yin Yaawil,
Xi Jests tet eb.

Jix Yal Jests Yin Ey Oj To, Tol Oj
Yi' El Jestis Naj Pedro Yin

(Marcos 14:26-31; Lucas
22:31-34; Juan 13:36-38)

30 Jix sbit'nen eb jun bit' chi sbit'ne ta'
eb tet Dios,” catu' jix to eb bey wonan
Olivo. 31 Jix yalon Jests tet eb titu' jaxca
ti":

—Ja' yet jun ak'bal ti', oj caablaboj a je
c'ul win je masanil an. Quey tu' yalon can
yul An Juun Tz'ibebil can oj, bey chi yal
jaxca ti": “Oj wak' cam naj ilom me'. Ja'
no' me' tu', oj sajlem can toj no" xi yul An
Juun tu'." 32 Pero ja' yet oj jin pitzc'u pax
a oj, oj jin baboj to je sattaj bey Galilea,
Xi Jestis tet eb. 33 Catu' jix yalon naj Pe-
dro tet Jests jaxca ti"

—Cax c'al oj caablaboj a sc'ul masanil
eb ja win, pero jainti, c'am bak'in oj
caablaboj a jin c'ul, Xi naj Pedro tu' tet
Jests.

34 __Caw yel chi wal e ach, ja' yet jun
ak'bal ti', oxel xax jin ja wi' el ja win
an, catu' oj ok' a no' caxlan. Oj ja waloni
tol man jin ja wotaj an, Xi Jests tet naj
Pedro.

35__Cax c'al oj jin cam ja wetoj, pero
tutun ma jaach wi' el win an, %i naj Pe-
dro tu' tet Jests. Ja'c'ala’ yalon masanil
eb cuywom.

Jix Bet Jestis Txaloj Bey Getsemani
(Marcos 14:32-42; Lucas 22:39-46)

36 Jix lawi jun tu' xin, catu' jix to Jesis
yetoj eb scuywom bey jun lugar chi yij
Getsemani. Jix yalon tet eb titu' jaxca ti":

—Eyan nej can chotan titi'. To jin tx-
aloj cu sattaj ti', Xi Jesds tet eb. 37 Jix
yi'on sbey naj Pedro yetoj, c'al eb cawan
sc'aal naj Zebedeo. Catu' jix c'oli scus a

826:28 Ja' yet chi x'oxon el eb, tol yel oj yun jun trato, chi yi' el Xiq'uil no' nok' eb.

Exodo 24:8.

**26:30 Ja' jun bit' chi bit'nele yet k'in pascua, tejan ja' Salmos 115; 118.

u26:31 Zacarias 13:7

sc'ul, c'al yoc yin tac c'ulal. 38 Jix yalon
Jests tet eb:

—Ian chin cam yu cus c'ulal chi wab
an. Canan nej titi'. Iquis ojab jex wetoj
an, Xi Jesus tet eb. 39 Catu' jix jitzontoj
sba nioj xa. Jix ey kaan oj, catu' jix ey xa
c'al noan sat tx'otx'. Catu' jix txali jaxca
ti":

—Mamin, ta chi ske' cha na', manchej
jul jun sya'ilal tu' wiban an. Pero man
jaxca oj chi woche jainti' an, pero jaxca
ojab cha woche jaachti', %i Jests yin
xa. 40Jix lawi tu' xin, jix jul junel xa
bey jix can can eb oxwan tu', catu' jix
yiloni, lalan swey eb. Yuxan jix yal tet
naj Pedro:

—¢Tumi c'am chi ske' je tec'ba je ba tet
weyan junoj hora wetoj an? 41 I' wej el je
weyan. Txalan nej, yet watx' c'am chex
ey q'ueyi, yet ey mac chi yak'le jex yijban
yin spenail. Ja' cu pixan, tec'an ton yei,
pero ja' cu mimanil, c'am chi techa yu,
Xi Jests tet eb. 42 Catu' jix to naj junel xa
txaloj. Jix yalon yin xa jaxca ti"

—Mamin, ta c¢'am chi ske' tol c'am chi
jul jun sya'ilal ti' wiban an, ske' ojab
jaxca cha woche, %i Jestis yin xa. 43 Catu'
jix jul junel xa sc'atan eb oxwan tu/, jix
yiloni tol chi wey a eb, yutol caw c'am
chi techa weyan yu eb. 44 Jix can eb yu
naj junel xa. Jix to txaloj yet yoxelal.
Jaxca c'al jix yute txaloj sba yet sba-
belal, quey tu' jix yute txaloj sba. 45 Jix
jul junel xa sc'atan eb scuywom tu' xin,
jix yalon tet eb jaxca ti":

—¢Tumi ja'c'ala’ je weyi? ¢Tumi
comon xewilal che yune'? Ja' tinani', jix
a apnoj yorail wale oc yul sk'ab eb pena-
wom, jain Ak'bil Wopiso yu Dios xol eb
ket animail ti'. 46 Aan nej waan oj, toon
nej. Ilala, chi jul naj oj jin aon oc yul
sk'ab eb, xi Jestis.

Smitx'banil Jestis

(Marcos 14:43-50; Lucas
22:47-53; Juan 18:2-11)

47 Lalan to yaloni, catu' jix apni naj Ju-
das, naj yet cuywomal sba yetoj eb naj
jusluc'wan tu'. Ec'al dnima ey ec' yetoj
naj. Ey eb i'bil oc espada, ey eb i'bil oc
ste'. Chejbiltej eb yu eb yaawil yak'omal
xaambal eb Israel tet Dios, c'al yu eb
icham winaj ey yopiso xol eb Israel tu'.
48Ja' naj Judas tu', naj lalan yaon oc
Jests yul sk'ab eb, jix yal tet eb tzet oj
yute x'oxon oc 0j, jix yal tet eb jaxca ti"

—Ja' jun oj jin tz'ub el sti', ja' ton jun
tu' che mitx'a, %i naj tet eb. 4° Yuxan, jix
sjitztoj sba sc'atan Jests yin eymanil. Jix
yalon tet naj jaxca ti"

—Buenas noches, Jaach Cuywam, Xi
naj Judas tet Jests. ™" Catu' jix oc tz'uban
yin sti' naj Jests.

50 —Jaach wamigo, ¢tzet chi jul ja
wune? Xi Jests tet naj. Catu' jix oc eb yin
naj Jesds yin eymanil. Jix smitx'on naj
eb. C'anani jix yute eb. >1 Pero ey jun ey
ec' yetoj Jests, jix tzac' atej yespada yin
eymanil. Jix tzoc'on el xiquin jun smoso
naj yaawil yak'omal xaambal eb tet Dios.
52 Catu' jix yalon Jess tet naj jaxca ti':

—AK' meltzo ey ja wespada tu' yul
s'umal. Yutol ja' mac chi yak'balne es-
pada yin jowal, yetoj espada oj yun
scami. 53 ;Tumi man ja wotaj oj, ta chi
woche chin k'ana, ey ec'ban sesenta mil
angel bey cu Mam Dios, tol chi jul colwa
win yin eymanil?¥* 54Pero K'inaloj ta
chin k'ana, ma el oc jaxca yalon can
yul An Juun Tz'ibebil can oj, tol sowalil
jaxca ti' oj ec' el wiban an, Xi Jests tet
naj. 35 Jix lawi tu' xin, catu' jix yalon tet
eb jix apni pax tu"

7126:49 Jix yal naj Judas: “Col ja ba, jaach cuywam.” Ja' jun tu', jun saludo jaxca

chi kal jaonti": “Buenas noches.”

#26:53 Jix yal Jests: “Laoneb Legién eb angel.” Ja' jun Legién, jun bulan soldado.

Ey wajeb mil soldado yin jun Legién.

—¢Tumi elk'om jin che yila, yuxan
i'bil oc je yespada c'al je te', chin jul je
mitx'oni? Jun jun c'al c'u chotan jin ey
jin cuywa je nan je xol bey yul stem-
plo Dios, pero ma jin je mitx' pax titu'.
56 Jaxca ton ti' chi yun xin, yu yunen el
tzet tz'ib ye can yu eb Xejab Dios yul An
Juun Tz'ibebil can oj, %i Jests tet eb.

Jix bejle can Jestis yu eb cuywom xojli.
Jix el eb smasanil.

Jix I'letoj Jests Sattaj Eb Sat Yaaw

(Marcos 14:53-65; Lucas 22:54-55,
63-71; Juan 18:12-14, 19-24)

57 Ja' eb jix mitx'on Jests tu, jix yi'toj
naj eb sattaj Caifas, naj yaawil yak'omal
xaambal eb tet Dios. Ja' ta' titu' jix
syamba sba eb cuywam yin sley Moisés,
c'al eb icham winaj ey yopiso. °8 Ja' naj
Pedro, naat tzajan c'al chi yute sba naj,
masanta' c'al jix apni bey jun miman sna
naj sat yaawil eb tu'. Jix ey chotan yetoj
eb policia, yet watx' chi yila, tzet c'al oj
jul oj. 5 Ja' eb yaawil yak'omal xaambal
eb tet Dios tu', yetoj eb icham winaj c'al
masanil eb sat yaaw, jix sey wan testigo
eb jix sna'on a k'ane eb yin Jests tu', tzet
utbil oj yun scami. 60 Ec'al eb jix oc tes-
tigoal tu, jix sna'on a k'ane eb yin Jests
tu'. Pero c'am junoj jix oc yopiso tzet jix
yala. Tzunan xa jix apni cawan xa lek'ti’
testigo. 61 Jix yalon eb jaxca ti':

—Jaonti, jix kab yalon jun winaj ti'
jaxca ti “Jainti', chi ske' wuchon ey
stemplo Dios, pero ja' yet yox c'ual tu' chi
a pax sq'uexel wu an,” Xi naj, jix kabe,
Xi eb. 62Ja' naj yaawil yak'omal xaam-
bal eb tet Dios, jix a linan naj, jix yalon
tet Jests jaxca ti"

—¢Tumi c'am chach tak'wi nioj?
¢Tumi c'am cha wab wan chi yal eb ti'
ja win? Xi naj tet Jesiis. 3 Pero ja' naj

Jestis, c'am c'al tzet jix yala. Yuxan, jix
yal tet naj junel xa jaxca ti"

—Al e on, ta Cristo jaach, ta Sc'aal
jaach Dios. Sowalil cha wal sattaj Dios
iquis, ta yel cha wala, i eb tet Jesus.

64 __Jain ton ti' jaxca ja walon tu'. Chi
wal pax e ex, ja' jain Ak'bil Wopiso yu
Dios xol eb ket animail ti', oj jin je yil
yet chotan jin ey bey swatx' k'ab Dios,
naj Miman Yipal. Oj je yil pax weyol sat-
can xol asun, %i Jestis tet eb. 65 Ja' yet jix
yaben wan tu' naj yaaw tu, jix snic'ontoj
nioj spichil naj,™ catu' jix yalon naj tet
eb yet yaawilal jaxca ti".

—Ja' jun winaj ti', buchwal chi yun
yin Dios. ¢Tzet to wal chi oc testigo ku
tinani', yutol jaon caw jix kabe tol chi
buchwa yin Dios? 66 ;Tzet Xi je c'ul yin
naj tinani' xin? Xi naj yaaw tu'.

—Pena chi el yunen naj, smoo chi
cami, ¥i eb. 67Jix c'oli tzuble oc eb
yin sat. Jix smak'on naj eb. Ey eb jix
smak'ontoj sti' naj. %8 Catu' jix yalon eb
tet Jesus jaxca ti"

—Jaach Cristo, na' el oj mac jix jaach
mak'oni, Xi eb tet Jesus.

Ja' Yet Jix I'on El Jestis Naj Pedro Yin

(Marcos 14:66-72; Lucas 22:56-62;
Juan 18:15-18, 25-27)

69 Ja' naj Pedro tu', chotan ec' bey sti'
jun miman na tu'. Jix apni jun ix criada
sc'atan, jix yalon ix jaxca ti"

—Jaachti', ja wetbi ja ba yetoj Jests a
Galilea, xi ix tet naj.

70 —Man wotaj oj jun cha wal e in tu'
an, Xi naj sattaj masanil eb, catu' jix yi'on
el sba naj yin. 7! Lalan xa wal yeltoj bey
spuertail tu', catu' jix yilon jun xa ix, jix
yalon ix tet eb yaman ec' oj:

—Ja' ton jun winaj ti', yetbi sba yetoj
naj Jests a Nazaret, Xi ix. 72Jix yi'on el
sba naj Pedro yin junel xa.

1126:65 Jix snic'toj spichil eb yet chi yoche chi x'oxon sya'ilal eb ma scus c'ulal eb.
Jaxca ti' jix yute sba eb, yutol jix yab eb buchwal k'ane yin Dios, yala.

—Ch'il Dios caw man wotaj oj jun
winaj tu', Xi naj Pedro tet eb. 73Yet jun
xa txolan catu' jix yalon eb ey ec' titu' tet
naj Pedro jaxca ti"

—Caw yel ja wetbi ja ba yetoj eb scuy-
wom Jests, yutol laan ja k'anab yetoj eb
chi kabe, Xi eb tet naj. 74 Catu' jix c'oli
sk'anontej sjowal sc'ul Dios naj yiban.

—Chi yil Dios tol ja' jun winaj tu', caw
man wotaj oj an, Xi naj Pedro tet eb. Ja'
yet jix lawi yalon jun tu', catu' jix ok' a
no' caXlan. 75 Jix sna'ontej naj tzet jix yal
Jests tet, yet jix yalon jaxca ti': “Oxel
xax jin ja wi'on el ja win, catu' oj ok' a
no' caxlan, yet oj ja waloni tol ma jin ja
wotaj oj,” Xi Jests tet naj. Yuxan, jix el-
toj naj Pedro sti' na tu', catu' jix mi'chcha
sc'ul naj yok' sic'lebil.

Jix I'letoj Jests Sattaj Naj Pilato

(Marcos 15:1; Lucas
23:1-2; Juan 18:28-32)

27 Jaxa yet jix sajbi, jix syamba oc

sba eb yaawil yak'omal xaam-
bal eb Israel tet Dios, yetoj eb icham-
taj winaj ey yopiso xol eb. Jix c'oli slati-
nen eb tzet oj yute yak'on cam Jests eb.
2Catu' jix sc'alon naj eb. Jix yi'ontoj naj
eb sattaj naj Poncio Pilato, naj yaawil ye
bey titu'.

Scamichal Naj Judas

3Ja' yet jix yilon naj Judas, naj jix aon
oc Jests yul sk'ab eb, tol oj cam xa c'al
naj yu eb, caw jix sna' sba sc'ul yu smul
tu. Jix to sc'atan eb yaawil yak'omal
xaambal eb Israel tet Dios, c'al sc'atan eb
yicham winajil conob. Jix yoche jix yak'
meltzo ch'en treinta tumin plata jix Xa'
tet eb. 4 Yuxan jix yal naj tet eb jaxca ti':

—Caw jix oc jin mul waon oc naj yul
sk'ab camich, yutol c'am nioj smul naj,
¥i naj Judas tet eb.

Catu' jix yalon eb tet naj jaxca ti"

—Jaonti' bian, c'am c'al kalon ket yin
jun ja mul tu', junel cha na), il c'al tzet
cha wute ja ba, %i eb tet naj. ®>Ja' yet
jix yaben naj jaxca tu), jix sk'ojon can
octoj ch'en tumin tu' yul stemplo Dios,
catu' jix toi. Jix yaon oc jun tx'an naj yin
snuk'. Jix st'unban a sba, catu' jix cami.
6Ja' eb yaawil yak'omal xaambal eb Is-
rael tet Dios tu' jix sic'on a ch'en tumin
tu'. Jix yalon eb jaxca ti"

—Ma ske' kaontoj wan tumin ti' xol
ch'en sa'beal, yutol stool camich ch'en, i
eb. 7 Catu'jix sna'on eb tzet oj oc ch'en yu
eb. Jix manle el jun x'otx' jun naj tz'ajlom
yetoj ch'en tumin, catu' jix oc camposan-
toal, yet watx' ey bey chi muji eb tx'oj
conoblajil chi cam titu'. 8 Yuxan, jix yij
can a jun lugar tu', X'otx'al Chic'. Ja'c'ala’
sbi tinani'. 2 Jaxca ton ti' jix yun yunen
tzet jix yal can jaxca ti": “Jix yi' a ch'en
treinta tumin plata eb, ch'en stool jun
mac txequel jix manle yu eb Israel. 10 Ja'
yetoj jun tumin tu', jix sman el x'otx' naj
tz'ajlom eb. Jaxca tu' jix yute yalon can
naj Kaawil e in an,” Xi naj Jeremias yul
An Juun Tz'ibebil can tu'.v

Sk'anlebal Naj Pilato Tet Jestis

(Marcos 15:2-5; Lucas
23:3-5; Juan 18:33-38)

11 Ja' yet jix apni naj Jestis sattaj naj
Pilato, naj yaawil conob tu, jix sk'anlen
el naj tet Jests jaxca ti"

—¢Tumi jaachti' Sreyal jaach eb Is-
rael? Xi naj tet Jesus.

—Jaa, jain toni, Xi Jests tet naj. 12 Ja'
eb yaawil yak'omal xaambal eb Israel tet
Dios c'al eb icham winaj jix na'on a k'ane
yiban naj, pero c'am tzet jix spajtze naj.
13 Yuxan jix yal naj Pilato tet Jesus junel
xa:

—¢Tumi c'am cha wab wan chi yal eb
ja win ti'? i naj tet Jests. 14Pero c'am

v27:10 Jeremias 32:6-9; Zacarias 11:12, 13

junoj k'ane jix spajtze tet eb. Yuxan caw
jix q'uey a sc'ul Pilato yin naj Jests tu'.

Ja' Yet Jix Oc Can Camich Yiban Jesiis

(Marcos 15:6-20; Lucas
23:13-25; Juan 18:38-19:16)

15 Ja' yet chi ec' K'in jun jun jabil, bey-
balnebil yu yaaw chi jajle el jun jun
a preso, ja'ta'c’ala’ mac chi sk'an jajcha
conob. 16 Ey jun naj chi yij Barrabés, ey
oc naj preso. Otajbil naj yu masanil an-
ima. 17 Ja' yet jix yamba sba conob tu/,
jix sk'anlen Pilato tet eb:

—¢Mac junoj che yoche chin jajel oj,
jam naj Barrabds, ma ja' Jesus, jun chi
al-le Cristoal? %i naj tet eb. 18 Yutol jix
yotajne el naj tol yu Xichon c'ulal eb
yaawil yak'omal xaambal eb Israel tet
Dios, yuxan jix yi'tej naj eb bey naj Pilato
tu'. Yuxan quey tu'jix yal tet eb. 19 Ja' yet
chotan octoj naj Pilato tu' yul sdespacho,
jix yaltej ix yistil naj tet jaxca ti": “C'am
nioj ja wet cha waltoj xol tzet chi ale oc
yiban naj c'am nioj spenail tu', yutol jix
jin weychene jun tu' ma'i ak'balil. Caw
jix jin xiw yu jun jin weyich tu' an,” Xi
ix. 20Pero ja eb yaawil yak'omal xaam-
bal tu', c'al eb ichamtaj winaj jix ak'on
sc'ul eb dnima, yuxan ja' naj Barrabas jix
sk'an jajcha eb. Ja' naj Jests, jix sk'an
cam naj eb. 21Jix sk'anlen el naj yaaw
tu' junel xa tet conob:

—¢Mac junoj eb cawan ti' che yoche
chin jajle el 0j? Xi naj tet eb.

—Ja' naj Barrabas chi koche cha jaj el
0j, Xi eb.

22__;Pero tzet oj wute pax Jests, jun
chi al-le Cristoal? Xi naj.

—Tol chi cam yin culus, Xi eb.

MATEO 27:31

23__; Tzet yetal junoj pena jix sey yun
jix je yil xin? Xi naj tet eb. Pero tu' c'al
jix a sjowal yel yaw eb yaloni:

—Tol chi cam yin culus, %i eb. 24Ja'
yet jix yilon naj Pilato tu', tol ma xa
yak' ganar scolcha Jestds. Yutol ip c'al
x'emcha a eb yu. Yuxan, jix yak'on bet
tit nioj ja'.88 Jix x'a'on el sk'ab naj sattaj
masanil eb, yu x'oxon el o0j, tol c'am naj
ey oc xol yetoj eb. Catu' jix yalon tet eb
jaxca ti"

—Jainti', c'am jin mul yin scamichal
jun naj c'am nioj spenail ti'. Il wej c'al je
ba jaexti' je txojli, Xi naj tet eb. 25 Catu'
jix yalon masanil eb tu' tet jaxca ti"

—~Cax c'al chi tit kiban c'al yiban eb
kic'aal, Xi eb. 26Ja' yet jix yaben naj
Pilato jaxca tu' xin, jix sjajon el naj
Barrabas. Jal naj Jests, jix yak' orden
smaklei, catu' jix bejle can yul sk'ab eb
jix aon oc yin culus. 27 Ja' eb soldado naj
yaaw tu', jix i'ontoj bey sna naj gober-
nador. Ja' titu' jix oc joyan masanil eb
soldado yin naj. 28 Jix yi'on el spichil naj
eb, jix yaon oc jun cajin pichile eb yin
naj. 29 Jix spatx'onen ey jun q'uix eb. Jix
yaon atoj eb yin sjolom naj scorona oj.
Jix yaon oc jun te' a eb yul swatx' k'ab
sk'ojoch oj naj. Jix lawi tu' xin, jix tz'aj
skaban ey sba eb tet naj. Jix c'oli sbu-
chon eb.” Jix tz'aj yalon eb tet naj jaxca
ti's

—Tzalaan, jaach Sreyal eb Israel, Xi
eb tet Jestis. 30 Catu' jix c'oli tzuble oc
eb yin naj. Jix yi'on ec' te' a eb tet. Jix
smak'on oc te' eb yin sjolom naj. 3! Jix
lawi sbuchwa c'al eb yin naj jaxca tu' xin,
jix yi'on el an pichile cajin yili tu' yin naj.
Jix yaon c'al ta' oc spichil naj eb. Catu'
jix i'letoj naj yu eb bey oj ale oc naj yin
culus.

§827:24 Ja' yet jix x'a'on sk'ab naj Pilato, chi yal yel oc apnoj, tol c'am yalon yet yin

jun tzet oj yun eb tu'.

27:29 Ja' wan morado pichile, asan eb rey chi aon oc oj, c'al asan eb rey ey scorona.
Ja' jun k'ojoch chi tx'ox el oc yopiso naj, pero jix yun masanil wan ti' yu chi buchwa

yin Jests.

Yet Jix Oc Jesiis Yin Te' Culus

(Marcos 15:21-32; Lucas
23:26-43; Juan 19:17-27)

32Lalan sbey eb yetoj Jests catu' jix
ka'len el sba eb yetoj jun winaj a Cirene,
Simén sbi naj. Ja' naj Simén tu' jix al-le
octoj yalan sculusal Jests tu' yu eb. Jix
yi'ontoj naj. 33 Jaxca tu' jix yun yapni eb
bey jun lugar chi yij Gélgota. Ja' Gélgota
tu', chi yal yel oc apnoj, Slugaril Sba-
jil Jolome. 34 Jix ak'le yuc' vino calan ye
yetoj sc'ail jun tujan caw c'a’ yu eb.” Pero
ja' yet jix yabeni, ma Xa' sc'ul jix yuq'ue.
35Catu' jix yaon oc naj eb yin te' culus.
Catu' jix c'oli yak'on suerte eb soldado
yin spichil naj, catu' jix spo'on ec' an eb
yin. [Jaxca ton ti' jix yun yu yunen el tzet
tz'ibebil can yu jun Xejab Dios peyxa, yet
jix yalon can jaxca ti “Jix yaoc suerte
eb yin jin pichil catu' jix spo'on ec' an eb
xol,” Xi yul An Juun Tz'ibebil can tu'.J¥
36 Jix lawi tu' xin, catu' jix ey chotan eb
steynen Jesus tu'. 37 Jix tz'ibele oc jayeb
letra sjolomtaj atoj. Ja' jayeb letra tu'
chi aloni tzet yuxan chi cami. “Ja' ton
Jests ti', Sreyal eb Israel,” Xi wan letra
tu'. 38 Ey pax cawan elk'om jix culusnele
yetoj Jests. Jun bey swatx' k'ab, jun xa
bey sq'uexan k'ab. 3°Ja' eb chi ec' titu,
chi buchwa can atoj eb yin, catu' chi a
tx'umna eb tet naj. 40 Jix yalon eb jaxca
ti"

—Jaach ton ti', cha wuchtoj stemplo
Dios ja wala, catu' cha wa'nen a sq'uexel
yet yox c'ual. Col ja ba tinani'. Ta tol yel
Sc'aal jaach Dios, eyantej yin te' culus
tu', ¥i atoj eb tet Jests. 41 Ja' eb yaawil
yak'omal xaambal tet Dios, c'al eb cuy-
wam yin sley Moisés, c'al eb fariseo, c'al

MATEO 27:51

eb ichamtaj winaj, jix c'al buchwa atoj
eb yin naj. Jix yal eb jaxca ti"

42_Fy mac jix scolo, pero c'am chi
ske' scolon pax sba tinani'. Ta c'uxan ta'
ja' cu Reyal, jaon Israel jon ti', ja' tinani',
ey ojab tej yin te' culus ti' kila. Jaxca tu'
xin, oj kaoc cu c'ul yin. 431la chi tz'aj
yaoc Dios yip oj sc'ul. Colwa ojab Dios
tu' yetoj, catu' oj kiloni, ta tol yel ey scam
c'ulal Dios tu' yin. Ila, Sc'aal Dios Xi e on,
i eb. 44 Ja' eb elk'om locan a yetoj Jests
tu', jix buchwa pax eb yin.

Scamichal Jests

(Marcos 15:33-41; Lucas
23:44-49; Juan 19:28-30)

45 Chuman wal c'u, catu' jix Kk'ejbi
masanil yul yiban k'inal, masanta' c'al
yet a las tres. 46Ja' c'al oc yet a las tres
tu', jix el yaw Jests yin ipal:

—Eli, Eli, ;lama sabactani?* %i Jesis.
Chi yal yel oc apnoj: Jaach jin Diosal,
Jaach jin Diosal, ¢tzet yuxan chin ja bej
can jin txojli? 47 Ey jaywan eb ey ec' titu/,
jix aben tzet jix yal tu/, catu' jix yalon eb
tu' jaxca ti":

—Ja' naj Elias, jun Xejab Dios, ja' chi
yawte jun ti', Xi eb. 48 Ja' yet tu' ey jun
yetbi eb jix to lemna oj. Jix bet yaon ey-
toj jun tzet yetal lababi xol vinagre. Jix
yaon oc Xumuc jun te' a. Jix yaon atoj
yin sti' Jesds. 4°Ey wan eb jix alon tet
naj jaxca ti"

—Yil xa sba. Qj kila ta oj jul eytej naj
yu Elias tu, %i eb. 50Jix el yaw Jests
junel xa yin yel xa yipal, catu' jix cami.
51Ja' yet xa c'al jun txolan tu', catu' jix
ey tz'ilna snan an k'ap ey oc smajil oj yul
snan stemplo Dios tu'. Jix Xa' eytej stit
tz'ilna sjolom masanta' c'al jix eyol sti'laj.
Ey pax jun miman quixcab jix eq'ui. Ey

727:34 Jix ak'le jun vino calan yetoj sc'ail jun tujan caw c'a' tet eb culusnebil, yet

watx' c'am caw chi yab sya'il eb.

¥27:46 Jix yal wan K'ane ti' yin sti' eb Hebreo. Chi kil bey Salmos 22:1.

w27:35 Salmos 22:18

wan ch'en mimej ch'en jix jat can a yu.
52Ey pax ch'en ch'en bey mujan octoj eb
camnaj jix jajchai. Yuxan ec'al eb yet xa
Dios camnaj xa jix pitzc'u a yetoj smi-
manil. 53 Ja' yet jix pitzc'u a Jesis, catu'
jix eltej eb yul ch'en bey mujan eb tu'. Jix
to eb bey yul conob Jerusalén. Ja' ton
jun conob yet ta' Dios yei. Ec'al anima
jix ilon yin eb. 54Ja' yet jix yaben jun
quixcab, c'al wan xa tzet jix yun tu', naj
capitan, c'al eb soldado chi teynen Jests
tu', caw jix xiw a eb. Jix yalon eb jaxca
ti":

—Ja' jun jix cam ti', tol yel caw Sc'aal
Dios naj, Xi eb. >>Ey wan eb ix ix
t'anantej naat. Eb ix jix ec' yintaj naj yet
ey ec' naj bey Galilea yu yak'le servil
naj Jesuds yu eb ix. Ja' yet jix tit naj bey
Galilea tu', catu' jix tit pax eb ix yetoj.
56 Ey oc Maria Magdalena xol eb ix, yetoj
Maria xutx naj Jacobo yetoj naj José,
yetoj pax xutx eb sc'aal naj Zebedeo.

Smujbanil Naj Jestis

(Marcos 15:42-47; Lucas
23:50-56; Juan 19:38-42)
57Ey jun winaj be'om chi yij José, a
conob Arimatea. Ja' jun winaj tu', scuy-
wom pax Jests. Yey c'ualil xa jix apni
naj, 38 catu' jix octoj naj sc'atan naj Pi-
lato yu sk'anon eytej smimanil Jests yin
culus. Jix yalon naj Pilato tet eb soldado
tu' tol chi ak'le tet. °° Catu' jix to naj yi'on
eytej smimanil Jests tu', catu' jix pichon
oc yul jun sdbana saj yei. ®© Ey jun ch'en
ch'en jolbil xa, yet naj José yei. C'am to
junoj camom xax mujle yul jun ch'en tu'.f
Ja' tu' jix bet ya octoj smimanil Jests tu'
naj. Jix lawi tu', catu' jix sbalon can oc
jun miman ch'en smajil oj, catu' jix to eb.
61 Chotan ey Maria Magdalena yetoj jun
xa ix Maria scawilal ch'en ch'en tu' yet
xax yune'.

Teynebil Bey Jix Muji
Jestis Yu Eb Soldado

62Ja' yet jun xa c'ual, yet jix lawi
sc'ual swa'nen settaj yetal oj sk'anbalne
eb yet sabado, jix syamban ey sba eb
yaawil yak'omal xaambal tet Dios, c'al eb
fariseo, jix apni eb sattaj naj Pilato. 63 Jix
apni yalon eb jaxca ti":

—Mamin yaaw, jix cu na'tej, tol ja yet
c'am to chi cam jun lek'ti' tu), jix yal jaxca
ti": “Scaabial jin cami, catu' oj jin pitzc'u
pax a oj,” Xi naj, %i eb. 64 Yuxan, c'am mi
cha wak' favor e on. Cha chej to teynele
bey jix bet oc can toj smimanil tu', mas-
anta' c'al yet yox c'ual tu'. Ta c'amaj, tala
oj yelk'ane eltej smimanil eb scuywom
tu'. Jaxa ta' yuna oj, oj yalon eb jaxca ti'
xol &nima tol jix pitzc'u a xol eb camnaj.
Ta quey tu' oj yute eb jaxca tu', ja' jun
tzunan slek'ti'al eb tu', yel xa c'al pena
yintaj jun babel lek'ti'al jix yak' jun winaj
tu', i eb tet Pilato tu'. 65 Catu' jix yalon
naj Pilato tu' tet eb jaxca ti"

—Ta quey tu' jaxca tu', chi ske' je
yi'ontoj soldado titu', yet watx' che tey-
nen yetoj eb, Xi naj Pilato tet eb. %6 Catu'
jix to eb tu/, jix yi'ontoj eb soldado eb
tu' yetoj. Jix steynen ch'en ch'en eb bey
jix octoj smimanil Jesus tu'. Jix ya can
oc selloal ch'en ch'en ey oc smajil tu'. Ja'
eb soldado tu', jix can eb sti' ch'en tu'
steyneni.

Spitzc'ubail Jesus

(Marcos 16:1-8; Lucas
24:1-12; Juan 20:1-10)

Jix ec' c'u yet sc'ual xewilal, catu'
28 jix sajbi a yet domingo, yet ba-
bel sc'ual semana. Catu' jix to ix Maria
Magdalena yetoj jun xa Maria bey jix
bet can smimanil Jests. 2Ja' yet lalan
sto eb tu/, jix ec' jun quixcab caw jow,

127:60 Ja' sbeybal eb Israel, ja' yul wan ch'en jolbil, ja' tu' chi ya octoj scamom eb,
catu' chi majchen sti' yetoj jun miman ch'en.

catu' jix eyol jun yangel naj Yaaw bey
satcan catu' jix apni bey mujan Jesds tu'.
Jix yi'on el ch'en smajil tu' catu' jix ey
chotan yiban ch'en. 3 Caw chi tzejeji yili
jaxca sletz'lon yich can. Caw saj spichil
jaxca saj bacom. 4 Ja' yet jix yilon eb sol-
dado ey ec' steynen ch'en ch'en tu, jix
lujlun a eb yu xiw c'ulal. Jix telc'otoj eb,
jaxca tol jix cam el eb. 5 Catu' jix yalon
jun angel tu' tet eb ix jaxca ti":

—Manchej jex xiwi. Wotaj tol ja'
Jests, naj jix culusnelei, ja' naj che sey
ec' 0j. 6Cam xa naj ey ec titi. Jix
pitzc'unele a jaxca jix yute yalon e ex.
Titan nej toonabi, catu' che yilon bey jix
can naj. 7 Catu' asi' wej eyman, chi to je
yal tet eb jix ec' cuywoj yintaj naj, tol
jix pitzc'unele a xol eb camnaj. Oj baboj
apnoj je sattaj bey Galilea. Oj je yil yin
naj titu'. Ja' wan ti' chi jul wal e ex an,
Xi jun 4ngel tu' tet eb ix. 8 Catu' jix sbe-
jon can ch'en ch'en eb ix bey jix mujle
naj tu' yin eymanil. Jix xiw a eb, pero
caw jix tzala pax eb. Yuxan jix to eb
yin ani. Jix to yalon eb tet eb scuywom
Jestis tu'. 9 Lalan to sto eb tu, jix x'oxon
a sba Jests tet eb. Jix sk'anleni ta watx'
sc'ul eb. Catu' jix sjitzon xa c'al tej sba eb
sc'atan. Jix yi'on ey sba eb tet Jests, jix
oc lak'an eb yin yajan. 10 Jix yalon Jesus
tet eb:

—Manchej jex xiwi. Asi' al wej tet eb
wuXtaj c'al tet eb wanab, tol chi to eb
bey Galilea. Ja' titu' oj yil eb win an, xi
Jests tet eb.

Jix Yal Eb Soldado
Tzet Jix Yun Yel Oc Oj

11 1alan to sto eb ix ix tu', catu' jix to
jun cawan eb soldado chi teynen ch'en
ch'en tu' yul conob. Jix apni eb sc'atan
eb yaawil yak'omal xaambal eb Israel tet
Dios. Jix bet yal eb masanil tzet jix yun

yel oc titu'. 12 Jix lawi yaben eb masanil
tzet jix yun tu', catu' jix to eb slatinen sba
yetoj eb ichamtaj winaj ey yopiso, tol oj
yaoc miman oj tumin eb tet eb soldado
tu'. 13 Catu' jix yalon tet eb jaxca ti":
—Jaxca ti' 0 je yute je yalon jaxca ti"
“Lalan cu wey yet ak'balil, catu' jix jul eb
scuywom yi'ontoj smimanil tu',” je chi,
%i eb tet eb soldado tu'. 14Ta chi yab
a naj yaaw jun ti', c'am tzet che na', oj
cu monte naj jaonti', yet watx' c'am tzet
chi elol je yiban, %i eb tet eb soldado
tu'. 15Catu' jix Xa'on ch'en tumin tu' eb
soldado tu'. Jix ec' yalon el eb jaxca jix
yun yal-le tet eb tu'. Yuxan ja' jun lek'ti'al
k'ane ti', chi to c'al yal eb Israel tinani'.

Jix Xejtoj Eb Scuywom Jestis

(Marcos 16:14-18; Lucas 24:36-49;
Juan 20:19-23; Hechos 1:6-8)

16 Jix to eb jusluc'wan scuywom Jesiis
bey Galilea tu'. Ja' bey jun wonan, jun jix
yal can Jests tet eb, ja' titu' jix apni eb.
17 Ja' titu', jix yil eb yin Jests. Jix yi'on
ey sba eb tet naj. Pero ey jun cawan eb
ma yaoc yin sc'ul. 18 Jix sjitztej sba Jesus
sc'atan eb sjusluc'wanil, jix yalon tet eb
jaxca ti"

—Jix jin ale oc Yaawilal yiban masanil
tzet ey bey satcan, c'al yiban masanil
tzet ey bey yul yiban k'inal ti'. 19 Yuxan,
asi' wej cuywa xol-laj &nima bey jun jun
conob, yet watx' oj oc eb jin cuywom
0j. Che yak' can bautizar eb yin sbi cu
Mam Dios, c'al yin jin bi, jain Sc'aal Dios
jin ti' an, c'al yin sbi naj Santo Espiritu.
20 Che cuy can eb, yet watx' masanil tzet
jix wal can e ex, oj sjije eb. Otajne wej el
sic'lebil, tol jain, chin ec' je yetoj tobal
k'inal, masanta' c'al oj lawoj yul yiban
k'inal ti', Xi Jests tet eb scuywom tu'.
Amén.



JA' WATX' K'ANE TZ'IBEBIL
CAN YU NAJ MARCOS

Jix Yal Can El Sk'ane Dios Naj Juan
Bautista Bey Cusiltaj Tx'otx'

(Mateo 3:1-12; Lucas 3:1-9,
15-17; Juan 1:19-28)

1 1-2Ja' ti' watx' sk'aneal naj Jesu-
cristo, Sc'aal Dios. Jaxca ti' jix yun
yel yich jaxca jix yun tz'iben can jun Xe-
jab Dios jun chi yij Isafas yul An Juun

Tz'ibebil can oj Jix yal Dios jaxca ti' yin

Sc'aal:

Oj jin chej baboj jun jin chejab ja sattaj.
Ja' oj wa'nen sbeybal eb dnima yet
c'am to chach apni, %i Dios.X

3Ja' jun jin chejab tu', ja' bey cusiltaj
tx'otx' oj yal yin ipal jaxca ti": “Jaxca chi
yun swanele junoj be yet chi jul junoj
yaaw, quey tu' che yute je wa'nen je
beybal, yutol oj jul naj Kaawil,” quey
tu' oj yute yaloni, Xi can yul An Juun
Tz'ibebil can tu'.Y 4 Yuxan jix yak' bauti-
zar eb anima naj Juan bey cusiltaj tx'otx'.
Jix yalon tet eb tol sowalil chi sna' sba
sc'ul eb yin spenail, catu' chi yak'on ba-
utizar sba eb, yet watx' chi jo'le q'uey
spenail eb yu Dios. ®>Masanil eb 4nima
yul-laj yet Judea c'al eb a Jerusalén jix
bet aben oj. Chi lawi yalon atej spenail
eb tet Dios, catu' chi yak'on sba eb yak'
bautizar naj Juan yul ja' miman Jordéan.
6Ja' naj Juan tu', xil no' camello chem-
bil ey oc spichil oj, jal sc'alil xin, asan
tz'um c'alile. Ja' jun tujan no' tinquin tzu
chi chi'lei chi %i naj, catu' yal xol-lajil te'
awcab chi yuq'ue. 7 Catu' jix yalon el xol
eb anima jaxca ti".

—Ey jun naj tzajan sjul wintaj an, yel
xa c'al yel miman yel oc apnoj wintaj an.
Yu jun tu', yuxan man jin moo oj wak'on
servil nioj, cax c'al chin ey noan sattaj jin

xuyon el x'anil xanab naj, man jin moo
0j. 8 Jainti', caw yel chex wak' bautizar
yetoj ja'. Pero ja' jun chi wal tu' an, ja' oj
ak'on naj Santo Espiritu e ex. Tol oj jex
ak'le bautizar yu, %i naj Juan tu'.
Sbautismo Naj Jestis
(Mateo 3:13-17; Lucas 3:21-22)

9Ja' yet jun tiempoal tu', jix el Jesus
bey conob Nazaret yul yet Galilea. Jix
apni yak'on bautizar sba tet naj Juan bey
ja' Jordan. 10 Ja' yet lalan yatej yul ja' tu',
jix yilon sjajcha spuertail satcan, catu' jix
eyol naj Espiritu yiban jaxca junoj no'
uch. 11 Jix lawi jun tu' xin, jix yaben yal-
le eytej jayeb k'ane bey satcan tet eb, jix
yalon eytej jaxca ti":

—Jaach ton ti', jin Caal jaach, cam
c'ulnebil jaach wu an. Caw chin tzala ja
win an, Xi.

Jix Ak'le Porobal Naj
Jestis Yu Naj Diablo
(Mateo 4:1-11; Lucas 4:1-13)

12 Jix lawi jun tu' xin, jix i'letoj Jests
yu Yespiritu Dios bey jun cusiltaj tx'otx'.
13 Cawinaj c'u jix bet ec' naj titu' xol no'
nok' ey smey. Jix ijbalele naj yin spenail
yu naj Satanas pero ma toj naj. Jix lawi
tu), jix jul ak'le servil naj yu eb angel.

Ja' Bey Galilea Jix El Yich
X'oxon El Yopiso Jests

(Mateo 4:12-17; Lucas 4:14-15)

14 Ja' yet jix ale oc naj Juan yul preso,
jix to Jests bey Galilea. Jix yalon can el
watx' k'ane [yu chi oc Dios yaawil oj eb
4nima]. 15 Jix yalon jaxca ti":

—Jix jul stiempoal, janic'xane wal
catu' oj wa'xoj oc Dios Yaawil oj. Yu jun
tu', yuxan na' wej je ba yin je penail. Cha'
wej je yab jun sk'aneal yet scolbanil je
pixan, Xi Jests.

X1:1-2 Malaquifas 3:1  ¥1:3 Isajas 40:3

Ja' Yet Jix Yawtetej Canwan
Mitx'om Pescado Naj Jests

(Mateo 4:18-22; Lucas 5:1-11)

16Lalan yec' Jests sti' ja' mar bey
Galilea, catu' jix yiloni, ey ec' naj Simén
yetoj jun yuXtaj chi yij Andrés. Lalan
yaon eytoj xim eb xol ja', yutol mitx'om
pescado eb. 17 Catu' jix yalon Jess tet eb
jaxca ti'":

—Ocan nej tzajan wintaj an, cuywan
nej wintaj an, oj wak' je yopiso. Jaxca
che yute je mitx'on no' pescado ti', quey
tu' oj je yute je yi'ontej eb anima e in
an, Xi Jests tet eb. 18 Jix sbej xa c'al can
xim eb yet jun txolan tu'. Yu scuywi eb,
yuxan jix tzajlo eb yintaj naj. 19 Jix bey
to nioj xa, catu' jix yilontoj yin naj Ja-
cobo yetoj naj Juan, eb sc'aal naj Ze-
bebeo. Ey atoj eb yul jun barco, lalan
snipen xim eb. 20 Catu' jix awteletej eb
naj yu Jesus. Jix tit eb xin, jix sbejon can
smam eb yetoj eb yaman yul te' barco tu',
catu' jix to eb yetoj Jests.

Jun Naj Ey Oc Pena Espiritu Yin
(Lucas 4:31-37)

21 Jix apni eb bey conob Capernaum.
Ja' yet sc'ual xewilal jix octoj Jestis yul
snail sculto eb Israel cuywa oj. 22 Caw
jix q'uey a sc'ul eb yet jix yaben eb wan
cuybanil jix yak'a, yutol ja' yet jix cuywa
snan xol eb tu', jix txeclo el oj, tol ey
yopiso yu Dios, man jaxca oj eb cuywam
yin sley Moisés. 23 Ja' bey snail sculto eb
Israel tu', ey jun winaj ey oc pena es-
piritu yin ey ec' oj. Jix a yaw yin ipal,
jix yalon jaxca ti"

24__;Tzet ja walon ja wet ketoj jaach
Jests a Nazaret? ;Ma yu cu jul ja wak'on
q'uey el oj, yuxan jix jaach juli? Wotaj
mac jaach txequel. Jaach ton ti' sic'bil
jaach el yu Dios, %i naj tet Jests. 25 Catu'
jix tzule jun pena espiritu yu Jests, jix
yalon tet jaxca ti":

—Tz'in cachi. Elan yin jun winaj ti', Xi
Jests tet. 26 Catu' jix yak'on tit jun joy-
binaj sat yin naj tu' yu jun pena espiritu
tu'. Jix el yaw, catu' jix el yin naj. 27 Jix
q'uey a sc'ul masanil dnima jix iloni. Yu
jun tu', yuxan jix c'oli yalotanen eb jaxca
ti's

—¢Tzet la ye jun ti'? ¢Tzet la cuybani-
lal jun chi jul ti'? Ja' jun winaj ti', chi c'al
ske' yu yak'on mandar eb pena espiritu.
Ila, tol chi sjije eb tet, %i eb. 28 Eyman jix
abcha el sk'umal Jestis xol masanil eb a
lugar bey Galilea tu'.

Jix Wa'xi Can Sc'ul Ix Sni'
Naj Pedro Yu Jestis

(Mateo 8:14-15; Lucas 4:38-39)

29 Jix lawi jun tu' xin, catu' jix eltej eb
yul snail sculto eb Israel tu', catu' jix to
Jests yetoj Jacobo c'al Juan bey sna naj
Simén yetoj Andrés. 30 Telan ey ix sni'
naj Simén, caw ya' ey ix yu jun k'ak],
yuxan jix yal eb tet Jesus tzet utbil tol ya'
ey ix. 31 Catu' jix sjitzontoj sba naj sc'atan
ix, jix oc mitx'an yin sk'ab ix, jix nic'le
a waan ix. Yet jun txolan tu', eyman jix
wa'xi can sc'ul ix. Jix el jun k'ak' tu' yin
ix. Catu' jix c'oli yak'le servil eb yu ix.

Ec'al Eb Ya' Ey Jix
Wa'xi Can Sc'ul Yu Jests

(Mateo 8:16-17; Lucas 4:40-41)

32 Ja' yet xax to c'u, yet numumi xa c'al
yei, jix i'letej masanil eb ya' ey sc'atan
Jests, c'al eb ey oc pena espiritu yin.
33Caw ec'al 4nima jix syamba sba sti'
na. 34 Caw ec'al eb jix apni. Yal c'al tzet
ya'bilal chi etnen eb jix wa'ki can sc'ul
eb yu Jesis. Caw ey eb ey oc pena es-
piritu yin jix yi' can el yin d&nima. Ma
cha'le k'anab eb pena espiritu yu naj, yu-
tol yotaj xa eb mac txequel naj.

Jix Yal El Sk'ane Dios
Jestis Yul-laj Yet Galilea
(Lucas 4:42-44)

35 Ja' yet ey to sajbi, k'ej jolinaj to, jix a
waan Jesus, catu' jix to txaloj bey jun lu-
gar tz'inini sti' el conob. 3¢ Catu' jix to naj
Simén yetoj eb yetbi tu, jix to eb seyon
ec' 0j. 37 Ja' yet jix ilcha yu eb, jix yalon
eb tet naj jaxca ti".

—Masanil &nima chach seyoni, Xi eb
tet naj. 38 Catu' jix yalon naj tet eb:

—Toon nej bey wan aldea cawil-laj ti',
tol oj toj wal can el sk'ane Dios xol-laj 4n-
ima. Yutol yu jun ti', yuxan jix jin jul an,
i Jests tet eb. 39 Jix ec' eb bey masanil
yul-laj yet Galilea, catu' jix ec' yalon can
el sk'ane Dios bey jun jun snail bey chi
syamba sba eb Israel yin culto. Jix ujtele
pax can el pena espiritu yin dnima yu
Jests.

Jix Wa'ki Can Sc'ul Naj Ya'
Ey Yu Lepra Yu Jestis
(Mateo 8:1-4; Lucas 5:12-16)

40Ey jun winaj jix apni sc'atan Jests,
ya' ey yu jun tujan ya'bil chi k'a'toj anima
yu, chi yij lepra. Jix ey kaan jun winaj
tu', jix yaloni:

—Ta chi yal ja c'ul, chi ske' ja wak'on
can wa'xoj jin c'ul, Xi naj tet Jests.
41 Ja' Jests, jix ok' sc'ul yin naj, catu' jix
sbatxba oc sk'ab naj yiban naj:

—Chi yal jin c'ul. Tol chi wak' can
wa'xoj ja c'ul, Xi Jests tet naj. 42 Jix c'al
yal jaxca tu' xin, jix wa'xi can jun tujan
ya'bil tu'. 43Catu' jix chejle pax naj yu
Jests. Catu' jix cam al-le can tet naj jaxca
ti' yu Jests:

44_Ab xin. C'am bey cha wal jun ti'.
Asi', tx'ox ja ba tet naj yak'omal xaam-
bal tet Dios. Asi' ak' ja wofrenda tet Dios,
jaxca yalon sley Moisés. Jaxca tu' oj yun
xeclo el oj tol jix jaach wa'xi, Xi Jesus tet

naj. 4> Pero ja' yet jix to naj, jix c'oli yalon
el oj tzet jix yun swa'xi can sc'ul. Pilan
jix yal el smasanil. Yu jun tu' xin, ma xa
ske' yoc Jests yul jun jun conob, yutol
ec'al mac chi yoche chi apni sc'atan naj.
Yuxan ja' bey c'am anima jix ec' c'al. Pero
chi apni c'al eb a jun jun lugar sc'atan
naj.

Jix Wa'xi Can Naj
Sicbinaj El Smimanil
(Mateo 9:1-8; Lucas 5:17-26)

Jayeb jix to c'u tu!, jix apni pax

Jesis junel xa bey conob Caper-
naum. Catu' jix abchai, tol ey ec' bey
sna. 2Yu jun tu, yuxan ec'al 4nima jix
syamba oc sba bey sna naj yet tu'. Ma yab
yul na tu', yuxan ey eb jix can can sti' na.
Catu' jix c'oli yalon sk'ane Dios Jests tet
eb. 3Ey jun winaj sicbinaj el smimanil,
jix iletej yu canwan winaj. 4Pero ma
ske' yoctoj eb bey ey ec' Jests, yutol caw
ey anima. Yu jun tu', yuxan jix atoj eb
yiban ¥umuc spananil na tu'.$ Jix sjolon
eb jun jolan yet c'ulal bey ey ec' Jests.
Jix yaon eytoj t'unun oj jun winaj tu' eb
yul sweyub. Catu' jix ey apnoj sat tx'otx'.
5 Ja' yet jix yilon Jests, tol chi yaoc sc'ul
eb yin, jix yalon tet naj sicbinaj el smi-
manil tu' jaxca ti"

—Jaach wuktaj, jix ak'le miman c'ulal
yin ja penail, Xi Jesds tet naj. ® Pero ey
wan eb cuywam yin sley Moisés chotan
ec' titu'. Jix sna'on eb jaxca ti: 7 “;Tzet
yuxan quey tu' chi yal jun winaj ti' jaxca
ti'? Buchwal k'ane chi yun yin Dios. C'am
junoj anima chi ske' yak'on miman c'ulal
yin cu penail, asan Dios,” Xi eb. 8 Yotaj
xa pax Jesus tzet chi sna' eb, yu jun tu,
yuxan jix yal tet eb:

—¢Tzet yuxan quey tu' che na' jaxca
tu'? ? ;Beytet junoj yel subo yali che na'?
Ta jin chi jaxca ti": “Tol jix ak'le miman

c'ulal yin ja penail,” ma ja', “aan waan oj,

82:4 Ja' sna eb yet tiempoal tu', panan yiban. Ey bey chi atoj xew eb anima yiban.



MARCOS 2:10

i' a ja weyub catu' beyan”. 10Ja' tinani'
xin, oj jin tx'ox e ex an, tol ja' jain Ak'bil
Wopiso xol eb ket animail yu Dios ti', chi
c'al ske' wu wak'on miman c'ulal yin spe-
nail eb dnima bey yul yiban k'inal ti', Xi
Jests tet eb. Catu' jix yalon naj tet naj
sicbinaj el smimanil tu'":

11__Jain chi wal e ach an, aan waan
0j. I' a ja weyub ti'. Paxan bey ja na, Xi
Jestis tet naj. 12Jix a xa c'al waan naj
yet jun txolan tu'. Jix yi'on a sweyub naj.
T'anan oc eb, catu' jix pax naj. Tuxa c'al
jix q'uey can a sc'ul eb masanil. Jix yalon
watx' k'ane eb tet Dios:

—Caw c'am bey chi kil junoj tzet yetal
jaxca ti', Xi xa c'al eb.

Jix Awtele Naj Levi Yu Jests
Yu Yoc Scuywom Oj
(Mateo 9:9-13; Lucas 5:27-32)

13 Jix lawi jun tu' xin, jix to Jesis sti' ja'
mar Galilea junel xa. Jix apni pax eb an-
ima masanil sc'atan naj. Catu' jix cuywa
tet eb. 14 Lalan sbeyi, catu' jix yilon yin
jun naj chi ijon Levi,” sc'aal naj Alfeo.
Chotan ey bey chi tejwi el tolabal tet eb
&nima:

—Tzajloan, cuywan wintaj an, Xi Jesis
tet naj. Catu' jix a waan 0j, jix tzajlo yin-
taj naj cuywoj. 13Jix lawi tu', catu' jix
to Jestis bey sna naj Levi tu'. Jix low
yetoj eb scuywom titu', pero ey pax wan
eb tejom el tolabal jix low yetoj eb yin
meXa, c'al wan xa eb pena pax sbeybal.
Yutol ec'al mac jix tzajlo yintaj. 16 Ja' yet
jix yilon eb cuywam yin sley Moisés c'al
eb fariseo, tol lalan slow naj yetoj eb
pena sbeybal tu', jix yalon eb tet eb scuy-
wom naj jaxca ti":

—¢Tzet yuxan chi low Jests yetoj eb
tejom el tolabal c'al yetoj eb pena sbey-

bal ti'? i eb. 17 Ja' yet jix yaben Jesus
jaxca tu', jix yalon tet eb:

—XK'inaloj ta ey ec' junoj anwam
tinani', ¢toj ey yopiso yu eb watx' sc'ul?
Asan yu eb ya' ey, ja' eb tu' ey yopiso yu.
Quey jin pax tu, man yu oj wawten eb
watx' sbeybal sna'oni, yuxan jix jin jul
an, pero yu wawten eb chi yotajnen el
sba tol penawom eb, Xi Jests.

C'am Chi Xa'le Sba Icham
Beybale Yetoj Scuybanil Jestis

(Mateo 9:14-17; Lucas 5:33-39)

18 Ja' junel, lalan yijle nocha sba scuy-
wom naj Juan yetoj eb fariseo, Yuxan ey
wan mac jix apni sc'atan Jesuds catu' jix
sk'anleni:

—Ja' eb scuywom naj Juan c'al eb
scuywom eb fariseo, chi yijle nocha sba
eb. ¢Tzet yuxan c'am chi yun pax eb ja
cuywom jaachti'’? Xi eb tet. 19Catu' jix
yalon naj tet eb jaxca ti":

—XK'inaloj ey junoj nupil chi oc tinani'.
Ja' eb awtebil, ¢tumi oj ske' man oj low
eb yet ey to ec' naj lalan snupi tu' yetoj
eb? 20 Ja' to yet oj a apnoj stiempoal yi'le
el naj xol eb, ja' yet tu' oj yijle nocha sba
eb. 21 Tol ey jun xa cuybanile chi tx'oxon
el oj tol c'am chi Xa'le sba icham cuyban-
ile yetoj wan ac' jin cuybanil. K'inaloj ey
junoj an icham pichile chi jolcha tinani'.
Toj ey mac txequel chi aon oc an ac' nip
man to tx'a'bil oj snipil oj an. Yutol ja'
an ac' nip tu', chi utz' an, catu' chi mi-
manbi snic'chanajil an icham tu'. 22 Yetoj
pax oj, c'am junoj mac txequel chi aon
ey vino tol to chi wa'ki yul junoj icham
tz'um snetal vino, " yutol ja' yet chi ch'ib
a jun vino tu', chi nic'chatoj no' net tz'um
tu' yu. Catu' tu' c'al chi etex el vino tu'
yetoj jun no' tz'um tu'. Yu jun tu', yuxan
asan yul no' ac' tz'um snetal vino, ja' tu'

“*2:14 Ja' naj Levi, chi yij pax naj yin Mateo bey Mateo 9:9.
T12:22 Jix s'is s'umal no' eb snetal oj svino. Ja' yet chi ch'ib a vino tu', catu' chi
nic'chatoj wan icham net tu' yu yutol caw eb. Yuxan asanne ac' tz'um chi sk'an eb

yetoj ac' vino.

chi ey vino tol to chi wa'xi tu', Xi Jests
tet eb.

Jix Yaltej Jestis Yu Sc'ual Xewilal
(Mateo 12:1-8; Lucas 6:1-5)

23 Ja' yet jun sc'ual xewilal, jix ec' Jesus
yul jun be snan xol wan ixim trigo yetoj
eb scuywom. Jix yi'on el jayeb sjolom
ixim eb scuywom tu', yu sc'uxon eb yet
lalan sbey eb tu'. 24 Yu jun tu', yuxan jix
yal eb fariseo tet Jesus jaxca ti":

—Ilala, ¢tzet yuxan chi yun eb ja cuy-
wom ti' tzet tol ey sleyal kunen yet sc'ual
xewilal? Man sleyal oj chi yute eb jaxca
tu', Xi eb. 25 Pero jix yal Jests tet eb jaxca
ti'

—¢Tumi c'am to bey che yil yul An
Juun Tz'ibebil can oj, tzet jix yun naj
rey David junel, yet jix tit swail yetoj eb
yaman yetoj? 26 Jix octoj yul snail Dios,
yet ey oc Abiatar yaawil yak'omal xaam-
bal eb tet Dios. Jix slo'on eytoj ixim pan
yet Dios yei, tol asan eb yak'omal xaam-
bal tet Dios ey sleyal slo'oni, jix yak' pax
tet eb yaman yetoj tu'.z Pero ja' jun tzet
jix yun tu', man pena oj yul sat Dios.
27 Ja' Dios jix alon can oj, yuxan jix el
yich sc'ual xewilal, yet 4nima yei. Pero
man yu oj sjijen sc'ual xewilal eb yuxan
jix wa'nele eb yu Dios. 28 Jainti', chi ske'
walon an, tzet chi ske' el kunen yet sc'ual
xewilal, yutol Ak'bil Wopiso xol eb ket
animail ti' yu Dios, Xi naj tet eb.

Jix Wa'xi Can Naj Sicbinaj El Sk'ab
(Mateo 12:9-14; Lucas 6:6-11)
3 Ja' yet junel xa, jix oc Jesus yul
jun snail sculto eb Israel. Ey jun naj
sicbinaj el jun sk'ab ey ec' titu'. 2Ey eb jix
smaj yila, ta chi wa'xi can sk'ab naj sicbi-
naj el sk'ab tu' yu Jests yet sc'ual xewilal
tu', catu' chi yak'on queja eb. 3 Catu' jix
yalon Jests tet naj sicbinaj el sk'ab tu'
jaxca ti'":

—Aan linan 0j. Ocan linan cu nan ti'
%i Jests tet naj. 4 Catu' jix yalon tet eb
4nima tu":

—:Beytet junoj ey sleyal kunen yet
sc'ual xewilal che na'? ¢Jam tzet watx'
chi ske' el kuneni, ma ja' tzet pena?
¢Chim ske' kak'on can wa'xoj sc'ul junoj
ya' ey, ma ja' cu bejon cam chi ske'? ki
naj tet eb. Tz'in xa c'al Xi eb. °Catu' jix
ec' t'anan oj naj xol eb tu', jix tit sjowal
naj. Jix cus sc'ul yutol caw caw eb. Catu'
jix yalon tet naj tu":

—Bi eltoj ja k'ab, Xi Jestus tet naj. Jix
sbion eltoj sk'ab naj. Catu' jix wa'xi can
0j. ®Catu' jix eltej eb fariseo tu' sti' na,
jix slatinen el sba eb yetoj eb spartido
naj Herodes, yu tzet chi yute yak'on cam
Jests eb.

Jun Bulan Anima Jix
Bet Ec' Sti' Ja' Mar

7 Pero ja' naj Jesus, jix to sti' ja' mar
Galilea yetoj eb scuywom. Caw ec'al an-
ima a Galilea jix to yetoj eb. 8 Yutol jix
yab sk'umal eb tol caw ey milagro jix
yun Jesus, yuxan ec'al eb jix apni sc'atan.
Ey eb a Judea, c'al eb a Jerusalén, yetoj
eb a Idumea c'al eb a sk'axepaltoj ja'
Jordan. Ey eb jix tit scawilal conob Tiro
c'al conob Sidén. 2 Yu jun tu', yuxan jix
yal Jests tet eb scuywom, tol listo c'al
ye junoj barco yu eb, yet watx' c'am chi
witz' oc sba 4nima yin naj, yutol ec'al eb.
10yutol ec'al eb jix wa'xi sc'ul yu naj. Yu
jun tu', yuxan ec'al to c'al eb ya' ey jix bet
yak' sba tet. 11 Jal eb pena espiritu xin,
ja' yet jix yilon eb yin naj, jix ey kaan eb
sattaj, catu' chi yalon eb yin ipal jaxca
ti":

—Jaachti', Sc'aal jaach Dios, %i eb.
12 pero jix yak' sowalil Jests tet eb, yet
watx' manchej yal eb mac txequel Jests

tu.

22:26 1 Samuel 21:1-6

Ja' Yet Jix Sic' El Lacawan
Scuywom Jests

(Mateo 10:1-4; Lucas 6:12-16)

13 Catu' jix to Jestis bey jun wonan.
Jix yawten eb jix Xa' sc'ul yawteni, catu'
jix apni eb titu'. 14 Lacawan eb jix yaoc
yopiso, yet watx' chi ec' eb yetoj, c'al yu
Xejontoj eb, to yalon el sk'aneal yet col-
banile eb. 15 Jix yak'on yopiso eb yak'on
wa'xoj sc'ul eb ya' ey, c'al yi'on can el
pena espiritu eb yin dnima. 16 Ja' sbi eb
ti' slacawanil: Simén, naj jix yij can a
Pedro yu Jesus. 17 Yetoj Jacobo, c'al jun
yuXtaj chi yij Juan. Ja' cawan eb ti', sc'aal
Zebedeo eb. Jix yij can a eb Boanerges
yu Jests. Ja' jun bie tu', chi yal yel oc
apnoj, eb c'un stit sjowal.** 18 Ey jun chi
yij Andrés, ey jun chi yij Felipe, ey jun
chi yij Bartolomé, ey jun chi yij Mateo,
ey jun chi yij Tomés, ey jun xa chi yij
Jacobo, naj sc'aal Alfeo, ey jun chi yij
Tadeo, ey jun xa chi yij Simén. Ja' jun xa
Simén ti', ey oc yin spartido eb Cananista
yet yalantoj. 719 Ey jun xa xin, ja' ton Ju-
das Iscariote. Ja' ton jun ti', jix aon oc
Jests yul sk'ab camich.

Jix Yal Eb Tol Ja' Diablo
Ey Oc Yin Jestis

(Mateo 12:22-32; Lucas 11:14-23; 12:10)

Jix lawi jun tu, catu' jix to Jests bey
jun na yetoj eb scuywom. 20 Ec'al 4nima
jix syamba pax sba junel xa yin eb, yuxan
ma xa ske' slow naj yetoj eb scuywom
tu'. 21Ja' yet jix yaben eb yuktaj Jesds
c'al xutx naj, jix apni eb titu, t'inan xa
chi apni yi'toj naj eb, yutol jix tit sloco
naj, yalon eb. 22Ey wan eb cuywam yin
sley Moisés jix tit bey conob Jerusalén,
jix yalon jaxca ti"

—Ja' Beelzebi yaawil eb pena espiritu
ey oc yetoj Jesus ti'. Yu jun tu, yuxan
chi ske' yi'on el pena espiritu tu' Jests,
%i eb. 23 Catu' jix awteletej eb yu Jests
tu'. Catu' jix yalontej wan k'ane tet eb:

—Ja' Satands tu', ¢tumi oj yujte el eb
pena espiritu tu'? 24Chi wal e ex tzet
yuxan man oj yun jaxca tu'. K'inaloj chi
yak'le a jowal eb 4nima bey junoj mimej
conob. Ja' jun conob tu, chi lawi ey
0j. 25K'inaloj ta ey junoj nail 4nima chi
po'cha yu jowal. Chi etex el jun nail 4n-
ima tu'. 26 Quey pax ton tu' Satands xin.
K'inaloj ta chi po'cha yetoj eb pena es-
piritu, catu' chi yak'len jowal yetoj eb,
chi uchontoj eb, catu' chi lawi yopiso.
27 K'inaloj junoj winaj, caw ey yip. C'am
junoj mac comon c'al oj oc yul sna,
catu' oj i'le eltoj settaj yetal. Asantane
chi ak'cha ganar pixcha can ey naj sba-
belal bian, Jam yet tu', chi ak'cha ga-
nar yi'le eltoj settaj yetal naj tu'. 28 Caw
yel chi wal e ex an, yal c'al tzet spe-
nail anima chi oqui, c'al jantaj spenail
chi yal eb yin Dios, oj ak'le miman c'ulal
yu Dios. 29Pero yal c'al mac pena chi
yal yin Santo Espiritu, c'am miman c'ulal
yin. Chi oc smul 0j yin junelne, Xi Jests.
30 Quey tu' jix yute yalon jaxca tu', yutol
jix yal eb tol pena espiritu ey oc yin naj.

Xutx Jesus Yetoj Eb Yuxtaj
(Mateo 12:46-50; Lucas 8:19-21)
31Jix apni xutx Jesiis yetoj eb yux-
taj. Asan sti' na jix oc linan eb. Jix
yak'on awtele eltej Jesis eb. 32Catu' ja'
eb chotan ey scawilal Jesus, jix alon tet
jaxca ti":

—Ey ec'ja txutx sti' na yetoj eb ja wuXk-
taj. Jaach ab chach seyle ec' yu eb, xi eb.
33 Catu' jix yalon tet eb:

s
¥

*3:17 Boanerges chi yal pax yel oc apnoj, “Yuninal c'u yet chi bilwi.”

13:18 Eb Cananista, chi yal yel oc apnoj sbi jun bulan eb ac'ul oc yin naj yaaw bey
Roma. Chi yoche eb chi el yalan naj yaaw tu', catu' chi yaon oc jun yaawil eb yul

yet xojli.

—¢Mac txequel jin txutx che na', mac
txequel eb wuXtaj an? Xi naj tet eb.
34 Catu' jix ec' t'anan oj xol-laj eb chotan
ey scawilal tu'. Jix yaloni:

—Ja' ton eb ti', jaxca jin txutx yei, ja'
ton eb ti' jaxca wuktaj yei. 35 Yutol yal
c'al mac chi jijen jaxca chi yoche sc'ul
Dios, ja' ton eb tu' jaxca tol wuktaj, jaxca
tol wanab, jaxca tol jin txutx eb an, Xi
Jests.

Sk'aneal Jun Naj Txi'om Trigo
(Mateo 13:1-9; Lucas 8:4-8)

Ja' junel jix cuywa Jesus sti' ja' mar.
Ec'al 4nima jix yamchai. Yu jun tu',
yuxan jix atoj yul jun barco ey ec' sti' ja'
tu, jix ey chotan yul. Jal eb 4dnima tu'
xin, jix can eb sti' ja' mar tu' masanil.
2Miman tzet jix yak' scuy eb titu'. Jix
yalontej wan k'ane tet eb jaxca ti"
3—Ab wej wan oj wal ti'. Ey jun naj
jix to txi'o trigo. 4Ey janic' ixim jix apni
can txi'laboj yul-laj be. Pero jix ec'sic'le a
ixim yu no' tz'iquin. ® Ey ixim jix ey q'uey
yiban wan ch'en, bey xaxo tx'otx'. Jun tx-
olan jix aol oj, yutol xaxo x'otx'al. © Pero
jix c'al aol c'u, jix taj el ixim, yutol man
miman oj xe' ixim eytoj yul tx'otx'. 7 Ey
pax ixim, jix ey q'uey xol q'uix, pero jix
ch'ib a te' q'uix tu'. Catu' jix muje el yu
te'. Yuxan ma can sjolom ixim. 8 Pero ja'
ixim jix ey q'uey bey yax sat tx'otx/, jix
ch'ib a ixim, jix can sjolom ixim. Ey ixim
jolome trenta sbak' jix yak'a, ey ixim
sesenta, ey ixim xin, cien jix yak'a. °Ja'
wan che yab ti', na'otane wej sic'lebil, Xi
Jests tet eb.

Tzet Yel Oc Apnoj Wan K'ane
Tx'oxom El Cuybanile Ti'
(Mateo 13:10-17; Lucas 8:9-10)

10 Ja' yet man xa ey oj ec' eb 4nima tu'

sc'atan Jests, jix sk'anlen el eb scuywom
slacawanil tet naj, c'al eb ey ec' scawilal:

—¢Tzet wal chi yal yel oc apnoj jun
K'ane jix ja wal ti'? Xi eb tet naj. 11 Catu'
jix yalon naj tet eb:

—Asan e ex chi x'ox Dios wan tzet
yetal tol c'am to mac otajneni, yet watx'
chi na'cha el je yu tzet chi yun yoc Dios
je Yaawil oj. Pero ja' tet eb comon anima,
asan wan k'ane tx'oxom el cuybanile chi
wal tet, 12 yet watx' c'am chi na'cha el yu
eb. Cax c'al chi yil junoj tzet yetal eb,
pero cac'al tu' chi can eb, jaxca tol c'am
tzet chi yil eb. Yetoj pax oj, cax c'al chi
yab eb, pero c'am nioj chi na'cha el yu eb.
Yu jun tu', yuxan c'am nioj chi q'uexcha
sna'bal eb, yuxan c'am pax chi ak'le mi-
man c'ulal yin spenail eb yu Dios.2

Tzet Chi Yal Yel Oc Apnoj Jun
Sk'aneal Naj Txi'om Trigo Ti'

(Mateo 13:18-23; Lucas 8:11-15)

13Ta c'am chi na'cha el je yu tzet
chi yal yel oc apnoj jun sk'aneal yet
tx'oxbanile jix wal ti' an, ¢tzet oj yun
sna'cha el je yu wan xa k'ane masanil?
14 Ja' naj txi'om trigo tu', yechel eb chi
alon el sk'ane Dios. 1°Ja' ixim jinat jix
ey q'uey sti' be, yechel eb &dnima chi
c'al xew yaben sk'ane Dios, catu' chi
jul naj Satanés, chi yak'on q'ueytoj yul
sc'ul eb. 16Ja' ixim jix ey q'uey yiban
ch'en, yechel eb 4nima eyman chi Xa'
yab sk'ane Dios yin tzala c'ulal. 17 Pero
man tec'an oj ye eb, jaxca junoj te' te'
man miman oj xe' eytoj xol tx'otx'. Yuxan
jaxa yet chi jul jun sya'ilal, ma yet chi
ac'ulnele eb yu c'al sk'ane Dios, jun tx-
olan catu' chi somcha el sc'ul eb. 18Ja’
ixim jix ey q'uey xol q'uix, yechel pax
jun xa bulan eb chi aben sk'ane Dios.
19 Pero asan tzet yetal ey yul yiban k'inal
ti' chi yoche eb. Chi etex el sna'bal eb
yu chi yoche eb chi oc sbe'omal. Asan
yin tzet yetal chi yoche oc eb, caw chi
yaoc sna'bal eb yin. Yu jun tu, yuxan

24:12 Isaias 6:9, 10

tu' c'al chi yetne el sba sk'ane Dios yin
eb. Laan eb jaxca ixim trigo c'am swatx'il
sjolom chi yak'a. 20 Jal ixim jix ey q'uey
bey yax tx'otx' tu' xin, yechel pax eb chi
aben sk'ane Dios, catu' chi yaon oc yin
sc'ul. Ja' ton eb tu' laan jaxca ixim treinta
sbak' chi yak'a. Ey pax eb laan jaxca ixim
sesenta sbak' chi yak'a, c'al jun ciento, Xi
Jests.

Masanil Tzet Ewan C'uan
Yei, Oj Txeclo A Oj

(Lucas 8:16-18)

21 Jix yal pax tej Jests jaxca ti":

—Ja' yet chi kaon oc cu tzejtebal, toj
wal chi kaoctoj yalan junoj cante'. C'am
pax chi kaoc yalan junoj tx'at. Ja' yiban
junoj tzet yetal naat batxan a oj, ja' tu'
chi ka atoj, yet watx' chi tzejtane masanil
yul na tu'. 22Jantaj tzet ewan c'uan ye
tinani', oj txeclo c'al ta' a oj yetoj jan-
taj tzet c'ubabil el tinani', oj ak'le ota-
jnele el oj. 23Na'otane wej wan che yab
ti' sic'lebil. 24 Ak’ wej je txiquin yin tzet
che yabe, yutol jaxca che yute je yak'on
je txiquin tu', jaxca tu' oj yute yak'on
Dios na'cha el je yu. Catu' yel xa c'al oj
yak' na'cha el je yu. 25Yutol ja' mac chi
yoche chi na'cha el yu, yel xa c'al oj ak'le
na'cha el yu eb. Jal eb c'am chi yoche
chi na'cha el yu xin, ja' nioj tzet ian chi
na'cha el yu eb, oj i'le ec' tet eb, Xi Jests.

Sk'aneal Ixim Jinat Chi Ch'ibi

26 Jix yal pax tej Jesis jaxca ti' tet eb:

—Oj waltej e ex tzet oj yun yel oc
eb chi oc Dios Yaawil oj. K'inaloj junoj
winaj chi txi'on jinat sat x'otx'. 27 Chi
lawi tu' chi wey jun ak'bal, catu' chi a
waan jun jun sk'inibalil. Yajban chi ec'
tiempo, chi aol yawo naj tu', catu' chi
ch'ibi. Pero man yotaj oj naj tzet chi yun
¥'ibi, 28 yutol asan yu syaxil tx'otx' chi
ch'ibi. Yin sbabelal, xaj jix to c'al. Catu'
chi can sjolom, catu' chi yak'on sat. 2% Ja'

yet chi taj el oj, chi c'uple a oj, yutol chi
a apnoj stiempoal.

Sk'aneal An Sbak' Mostaza
(Mateo 13:31-32; Lucas 13:18-19)

30 s Tzet chi yun ya can sbisil eb 4nima
chi oc Dios Yaawil oj, che na'? Oj waltej
jun k'ane je yabe, tzet chi yun X'ib sbisil
eb. 31 Laan eb jaxca junoj sbak' mostaza
chi awle bey junoj tx'otx'. Ja' jun an ji-
nat tu', caw yali' ch'an an yintaj masanil
wanoj xa jinat bey yul yiban k'inal ti'.
32Pero asan yawchai, chi ch'ibi, yel mi-
man chi yun yintaj masanil wan xa ita.
Mimej chi yun sk'ablaj, yuxan masanta'
no' tz'iquin chi oc ewan no' yalan yenel,
Xi Jesus tet eb.

Yopiso Wan Sk'aneal Tx'oxbanile
(Mateo 13:34-35)

33 Ja' yet jix yalon el sk'ane Dios Jestis
tet eb 4nima, ec'al wan k'ane jaxca wan
ti' jix yaltej. Asan wan chi na'cha el yu
eb jix yaltej. 34 Asan c'al wan k'ane ti' jix
yak'balne, yet jix k'anab xol eb. Jal tet eb
scuywom xin, chi swatx' alne el oj.

Jun Miman Ka'e' C'al Ja' Mar Jix
Oc Tucna Yu Jests

(Mateo 8:23-27; Lucas 8:22-25)

35Ja' yet jun c'ual tu, yet yey c'ualil,
jix yalon Jesus tet eb scuywom jaxca ti":

—Toon nej bey jun xa sk'axepal ja, ki
naj. 36 Yu jun tu' xin, jix bej can eb 4n-
ima ey ec' sti' ja' tu'. Catu' jix octoj eb
yul te' barco bey ey oc Jests tu', catu' jix
to eb. Ey wan xa barco jix to pax yetoj
eb. 37 Pero ey jun miman ka'e' caw jow
jix apni yiban ja'. Tol tax jix octoj ja' yul
te' yu jun ka'e' tu'. Ian jix no el te' yu ja'.
38 Jal Jests xin, tol chi wey naj X¥opeltoj
te' barco tu', ey oc sk'an. Catu' jix stenle
el sweyan naj yu eb tu":

—WuXtaj, ¢tumi c'am chach oc il nioj?
Ila lalan cu lawi el oj, i eb tet naj.
39 Catu' jix a waan Jesus tu', jix stenon

oc tucan jun ka'e' tu'. Jix yalon pax tet
ja' mar:

—Ocan tucan oj, Xi naj tet ja'. Jaxca
tu' xin, jix oc tucan jun ka'e' tu, jix
num ey masanil. 40 Catu' jix yalon tet eb
scuywom:

—¢Tzet yuxan caw chex xiwi? ¢Tzet
yuxan c'am che yaoc je c'ul win an? xi
naj tet eb. 1 Tu' ¢'al jix q'uey a sc'ul eb
yu sic'lebil. Catu' jix yalon eb:

—¢Tzet la ye jun winaj ti'? Ila chi sjije
ka'e' c'al ja' mar tzet chi yala, Xi eb.

Ja' Naj A Gadara
Etnebil Yu Pena Espiritu

(Mateo 8:28-34; Lucas 8:26-39)

Jix ec' apnoj Jestis yetoj eb scuy-
5 wom bey jun xa sk'axepal ja' mar,
bey jun lugar chi yij Gadara. 2Lalan yel-
tej Jestis yul barco, catu' jix apni jun
winaj sc'atan, speto campo santo. Ja' jun
winaj tu, ey oc pena espiritu yin. 3 Asan
bey mujan eb camnaj caan naj. C'am
mac chi tzaje spixon ey naj yetoj cadena.
4Tx'ial el xa c'al jix c'al-le ey naj yetoj ca-
dena, chi oc yin sk'ab c'al yin yajan. Pero
coc' xa c'al chi yun toj ch'en stujon toj.
C'am junoj chi tzaje tet. ®>Tobal k'inal,
c'ualil c'al ak'balil chi ec'ab bey wonan-
laj c'al bey campo santo. Chi el yaw. Chi
smak'on yasoj sba yetoj ch'en. ©Ja' yet
jix yilontej yin Jesiis naat to ey naj, jix
yak'on yip naj stit sc'atan. Jix ey kaan
naj sattaj Jesis yet jix apni. 7-8 Jix yalon
Jests tu' tet jaxca ti":

—Jaach pena espiritu, elan yin naj ti',
Xi Jests tet. Catu' jix a yaw yin ipal. Jix
yalon jaxca ti":

—¢Tzet ja walon ja wet win, jaach
Jestis? Jaachti' Sc'aal jaach Dios, naj yel
xa c'al miman yel oc apnoj. Yu wal dios
e ach jin k'an an, manchej jin ja wetne,

Xi jun pena espiritu tu' tet Jesus. ? Catu'
jix sk'anlen el Jests tet naj tu":

—¢Tzet ja bi? Xi Jests tet naj.

—Legién cu bi, yutol caw ec'al jon, Xi
wan pena espiritu tu' yin naj.$¥ 10Caw
jix oc tean yin Jests, yet watx' c'am chi
chejle el eb pena espiritu bey jun lugar
tu' yu naj. 11Ja' scawilal tu' ey jun wo-
nan. Ey wan no' txitam lalan slowi. 12 Jix
oc tean eb pena espiritu tu' yin Jests. Jix
yalon eb:

—Chej jon can toj xol no' txitam tu,
yet watx' jaxa yin no' chi cu oc can oj,
Xi eb tet naj. 13 Catu' jix cha'letoj eb yu
Jests tu' yin no'. Catu' jix el eb yin naj tu/,
ja' yin no' txitam tu' jix to can eb. Ey mi
caab oj mil no' txitam tu'. Jix sk'ojon el
sba no' sat pac'an bey chi low no' tu'. Jix
ey apnoj no' xol ja' mar. Pilan jix jik'wi
no' titu'. 14 Ja' eb naj ilom txitam, caw jix
xiw a eb naj sic'lebil. Jix to eb el oj. Jix
ec' yalon can el eb yul conob, c'al bey
naatlaj el oj, yuxan ec'al anima jix bet
ilon tzet jix yun tu'. 15 Jix apni eb 4nima
bey ey ec' Jestis tu' xin, jix yilon oc eb yin
naj bey jix el eb pena espiritu tu', chotan
ec' naj titu'. Ey xa oc spichil naj, watx'
xa sc'ul naj. Yu jun tu', caw jix xiw a eb
&nima tu'. 16 Ja' eb jix ilon wan tzet yetal
jix el yunen Jests tu', ja' eb jix alon yab
wan xa eb 4dnima tu'. Jix yal eb masanil
tzet jix yun yin naj bey jix el eb pena
espiritu tu', c'al tzet jix yun no' txitam
tu'. 17 Yu c'al tu', jix oc tean eb d4nima yin
Jests, tol chi el Jests yul x'otx'al eb tu'.
18 Ja' yet jix octoj Jesus yul barco, ja' naj
bey jix el eb pena espiritu tu', jix oc tean
tet naj, tol chi to naj yetoj. 1°Pero ma
cha'letoj naj yu Jests yetoj, jix yalon tet
naj jaxca ti"

—Paxan bey ja na, catu' cha walon
tet ja mam c'al tet eb ja wican jaxca ti"
“Tumi jantaj xa tzet jix el yunen Dios

$85:9 Legién chi yal yel oc apnoj, tol ec'al. Legién sbi jun jun bulan soldado Romano.
Sbisil jun jun bulan tu', oxeb mil, ma wajeb mil soldado.

win an, jix ok' sc'ul naj win an,” ja chi, xi
Jests tet naj. 20 Jix to naj tu', jix ec' yalon
el naj bey wan conob yul yet Decapolis.”
Jix yal el naj jantaj tzet jix el yunen Jests
yin naj, yuxan tuxa c'al jix q'uey a sc'ul
4dnima masanil.

Ja' Ix Scutz'in Naj Jairo Yetoj Ix Ix
Jix Mitx'on Sti' Spichil Jestis

21 Jix lawi jun tu' xin, catu' jix pax ec'
Jests bey jun xa sk'axepal ja' mar bey
speto ta' a'. Ja' yet jix ec' apnoj titu', ec'al
4nima jix syamba pax sba yin junel xa.
22 Jix apni jun yaawil snail sculto eb Is-
rael chi yij Jairo. Jix c'al yil yin Jesus, jix
sbejon ey kaan sba sattaj. 23 Jix c'oli yoc
tean yin Jests, jix yalon tet jaxca ti"

—Caw tuxa chi cam jun jin cutz'in an.
Toon wetoj an, catu' chi to ja batxban oc
ja k'ab yiban ix, yet watx' chi wa'xi can
sc'ul ix catu' c'am chi cam ix, Xi naj tet
Jestis. 24 Catu' jix to Jests yetoj naj. Ec'al
anima jix to yintaj, tuxa c'al chi witz'le
xa c'al oc sba eb yin. 2°Ja' xol 4nima tu,
ey jun ix ix caw ya' ey sic'lebil, lacaweb
xa jabil c'al c'oli yey s'ilal ix. 26 Ec'al eb
anwam bey jix bet yetne sba ix. Pilan jix
lawi can el tzet ey ix tet eb. Pero c'am
nioj jix wa'xi sc'ul ix yu eb, ja' ti' yet,
tol chi c'al a can. 27 Pero jix yab sk'umal
Jests ix. Jix sjitz'ontoj sba ix yintaj naj
xol &nima tu'. Jix smitx'on sti' spichil naj
ix. 28Yutol jix sna' ix: “Asanne c'al jin
mitx'on nioj sti' spichil naj, oj wa'xoj can
jin c'ul,” %i ix. 29 Ja' yet jun txolan tu' jix
oc tucna yey s'ilal ix. Jix yab swa'ki can
sya'ilal ix tu'. 30 Jix yotajnen el Jests tol
ey mac jix wa'xi can yu yipal naj. Yuxan
jix meltzotoj t'anan yintaj yilon xol an-
ima tu', jix sk'anlen tet eb jaxca ti":

—¢Mac txequel jun jix mitx'on jin
pichil ti'? %i naj tet eb. 31 Catu' jix yalon
eb scuywom tu' tet naj jaxca ti":

—Tol cha wila chi switz' oc sba 4nima
ja win, catu' chi to wal ja k'anlen pax oj
mac jix mitx'on ja pichil, Xi eb tet naj.
32Pero ja' Jests xin, jix ec' c'al tanan oj
xol eb seyoni, mac jun jix mitx'on spichil
tu'. 33 Jal ix ix tu' xin, caw chi bilwi a ix
yu xiw c'ulal. Yotaj ix, tol jix wa'xi can
sc'ul ix yu, yuxan jix to ix sc'atan Jests,
jix ey kaan ix sattaj. Jix yalon ix masanil
tet naj. 3*Catu' jix yalon naj tet ix jaxca
ti"

Txo ix, jix wa'xi ja c'ul yutol jix ja waoc
ja c'ul win an. Paxan yin tzala c'ulal. Tol
jix wa'xi ja c'ul yin jun ja ya'bilal ti', xi
Jests tet ix. 35 Lalan to yalon Jestis, catu'
jix apni wan eb jix bet bey sna naj yaawil
snail sculto eb Israel tu'. Jix yalon eb tet
naj:

—Ja'ix ja cutz'in ma'eal cam ix. Na'ba
xa c'al mi chi to yetne sba naj Cuywam ti'
to yiloni, %i eb tet naj. 36 Pero ja' yet jix
yaben Jests tzet jix yal eb tu', jix yalon
tet naj yaawil snail sculto tu' jaxca ti":

—Manchej jaach oc il. Asan tol cha
waoc Dios yin ja c'ul, Xi Jests tet naj.
37 Jix lawi tu', c'am mac jix Xa'toj yintaj.
Asan Pedro yetoj Jacobo, yetoj Juan yux-
taj Jacobo tu', asanne eb jix Xa'toj yetoj.
38 Jix apni bey sna naj yaaw tu' xin, catu'
jix yiloni caw chi ok' 4nima. Caw chi
wek'ek'i eb yel yaw. 39 Catu' jix octoj yul
na tu', catu' jix yalon tet eb jaxca ti":

—¢Tzet yuxan caw chex ok'i? Ja' ix
unin ti', man camnaj oj ix, tu' c'al chi wey
ix, Xi naj tet eb. 40 Pero tu' c'al jix tzeele
naj yu eb. Catu' jix ujtele eltej eb sti' na
yu, catu' jix yi'on octoj smam c'al xutx
ix unin tu'. 41 Jix oc mitx'an yin sk'ab ix,
catu' jix yalon tet ix jaxca ti":

—Talita cumi, %i. Chi yal yel oc apnoj:
“Jaach unin, jain chi wal e ach an, aan
waan 0j.”" 42 Jix a xa c'al waan ix yet jun
txolan tu', catu' jix ec'ab ix. Lacaweb ja-

“5:20 Decapolis chi yal yel oc apnoj, “laoneb conob.”
75:41 Ja' wan k'ane ti' yin jun ti'e chi yij Arameo. Ja' ton yin jun tu' jix k'anab Jess.

bil xa sk'inal ix. Ja' jantaj eb ey ec' titu,
caw jix q'uey a sc'ul eb. 43 Jix cam sc'ul
Jests yalon tet eb, tol manchej yal el jun
ti' eb. Catu' jix chejle ak'le low ix tu'.

Ja' Yet Ey ec' Jestis Bey Conob Nazaret
(Mateo 13:53-58; Lucas 4:16-30)

6 Jix pax tej Jests bey jun lugar bey ey
ec' tu, catu' jix apni bey sconob tu'.
Jix to eb scuywom yetoj. 2Ja' yet sc'ual
xewilal jix cuywa yul snail sculto eb Is-
rael. Ec'al mac jix abeni. Pero tu' c'al jix
q'uey can a sc'ul eb yu. Jix yalon eb jaxca
ti":

—¢Beytu' jix scuy jun winaj ti' wan ti'?
¢Beytu' jix yi' sjelanil tu'? ¢Tzet chi yun
ske'on milagro tu' yu? 3Yutol ja' jun ti,
ja' ton jun josom te', yune'ix Maria. YuX-
taj sba yetoj Jacobo, José, Judas, yetoj
Simén. Ey ec' eb yanab naj cu xol ti', Xi
eb. Yu jun tu), yuxan tu' c'al jix q'uey a
sc'ul eb yin. 4 Catu' jix yalon Jestis tet eb
tu' jaxca ti":

—Ey c'al ta' yel oc apnoj eb Xejab Dios
yul sat dnima masanil. Asan yul sat eb
yet conob eb, c'al yul sat eb yican eb, c'al
yul sat eb junne nail ye yetoj eb, c'am
yel oc apnoj eb, xi Jests. ® Ma ske' yunen
junoj milagro titu'. Asan jaywan ya' ey jix
sbatxba oc sk'ab yiban, catu' jix wa'xi can
sc'ul eb. ©Jix q'uey a sc'ul naj yutol ma
yaoc sc'ul eb yin. Jix lawi tu' xin, jix ec'
cuywa bey wan aldealaj scawilal sconob

'

tu.

Jix Chejletoj Eb Lacawan Yu
Jests Yu Sto Yal-le El Sk'aneal

(Mateo 10:5-15; Lucas 9:1-6)

7 Jix yawtentej eb lacawan scuywom
Jests sc'atan. Catu' catajwan jix yute Xe-
jontoj eb. Jix yak'on yopiso eb i'o el pena
espiritu. 8Ja' yet c'am to chi to eb, jix
yalon tet eb jaxca ti":

—Ja' yet chex toi, c'am c'al yet je be
che yi'. Manchej je yi' je pa, je lo'be, c'al
je tumin. Asan je k'ojoch che yi'. 2 Asan je

pichil ey oc ti' che yi'toj, yetoj je xanab.
10val c'al tzet nail bey chex apni, ja' c'al
titu' che yak' je posada masanta' c'al chex
to bey junoj xa lugar. 11 Ta ey bey c'am
chex cha'le yu dnima, catu' c'am chi yal
sc'ul eb chi yabe, c'am chex can bey jun
lugar tu', che tzic can el spojojal je ya-
jan, yu je tx'oxon can el oj, tol c'am xa je
yalon je yet yin eb. [Caw yel chi wal e ex
an, ja' yet oj jul jun c'ual chi na'le oc yin
4nima, yel miman castigo oj Xa' eb mac
eb ma jex cha'on tu' yintaj eb a Sodoma
c'al eb a Gomorra,] %i Jests tet eb. 12 Jix
to eb scuywom tu' xin. Jix ec' yalon el eb,
tol sowalil chi sna' sba eb anima yin spe-
nail. 13 Caw ey pena espiritu jix yi' can el
yin eb dnima. Caw ey eb ya' ey jix ec' ya
can oc aceite olivo eb yin, catu' jix wa'xi
can sc'ul eb.

Scamichal Naj Juan Bautista
(Mateo 14:1-12; Lucas 9:7-9)

14 Jix yab naj rey Herodes wan tzet chi
el yunen Jests yet jun tiempoal tu', yutol
jix sajlemtoj sk'aneal xol masanil &nima.
Yu jun tu', yuxan ey eb jix alon jaxca ti"

—Ja' jun tu, ja' naj Juan Bautista jix
pitzc'u a xol eb camnaj. Yu jun tu', yuxan
ey yipal yunen wan tu, ¥i eb. 1>Ey wan
xa xin, jix yal eb jaxca ti"

—Ja'jun tu, ja' naj Elias, Xi eb. Ey wan
xa jix aloni:

—Ja' junoj eb Xejab Dios, jaxca eb
yet peyxa, Xi eb. 16 Ja' yet jix yaben naj
Herodes wan ti', jix yaloni:

—Ja'jun chi yal eb tu, ja' naj Juan, jun
jix wak' i'le el sjolom. Ja' ton jix pitzc'u
a xol eb camnaj, i naj. 17-19Tol yu jun
ti', yuxan jix cam naj Juan tu' yu naj
Herodes. Ey jun yuxtaj naj Herodes tu'
chi yij Felipe. Herodias sbi yistil. Monte-
bil el yistil naj Felipe tu' yu naj Herodes
tu'. Ja' naj Juan jix alon tet Herodes tu'
jaxca ti'":

—Caw c'am sleyal cha monte el yis-
til naj ja wuktaj, Xi naj tet. Yu jun tu,

jix tit sjowal ix Herodias tu'. Jix c'oli
yak'on sc'ul oj Herodes ix tu'. Yuxan jix
yak' mitx'le Juan, jix yaoc preso catu' jix
pixle yetoj cadena. Ja' ix Herodias tu',
caw chi chichon oc sc'ul ix yin naj. Chi
yoche ix chi yak' cam naj, pero c'am c'al
chi ske'. 20 Yutol yotaj Herodes tu!, tol ja'
naj Juan, caw watx' sbeybal, catu' tol yet
Dios yei. Yu jun tu', jix xiw a yu. Jix yaon
oc steynemal tu', yet watx' manchej ak'le
cam yu ix Herod{as tu'. Ey bey chi yal-
tej sk'ane Dios Juan tu' tet Herodes tu'.
Cax c'al c'lam chi na'cha el yu sic'lebil,
pero caw chi tzala yaben tet. 21 Ja' yet jix
Xa'on sk'inal ya'bilal Herodes, jix seyon
ix tzet utbil chi yute cam naj Juan tu'. Ey
jun miman lo' jix oc yu Herodes tu'. Jix
yak' low eb yet yaawilal, yetoj eb yaawil
eb soldado, c'al eb mimej winaj yul yet
Galilea tu'. 22Ey jun yune' ix Herodias
tu', Jix octoj ix xol bey lalan yoc lo' tu/,
catu' jix canalwi ix. Watx' xa c'al yec' ix
jix yil Herodes yetoj eb ey ec' low yetoj
tu'. Yu jun tu', yuxan jix yal Herodes tu'
tet ix jaxca ti":

—LK'an tzet chi yoche ja c'ul e in an, 0j
wak' e ach an, %i naj tet ix. 23 Jix sloctej
sbi Dios, catu' jix yak'on sti' tet ix, jix
yaloni:

—Yal c'al tzet yetal junoj cha k'an e in
an, oj wak' e ach. Cax c'al snan oj bey
ey jin oc yaawilal ti', oj wak' an, Xi naj.
24 Ja' yet jix eltej ix xin, jix sk'anlen ix tet
xutx jaxca ti'

—¢Tzet cha woche chin k'an an? Xi ix
tet xutx tu'. Catu' jix tak'wi ix txutxe tu"

—Ja' sjolom Juan Bautista cha k'ana,
Xi ix. 25Jix octoj ix sc'atan naj rey tu,
catu' jix yalon ix tet jaxca ti":

—Chi woche ja' sjolom Juan Bautista
cha wak' e in tinani' an. Ja' yul junoj
plato chi woche cha wak' e in an, Xi ix.
26 Caw jix cus a naj rey tu' yet jix yaben
naj. Pero ma xa ske' sq'uexban naj, yu-

tol jix sloctej sbi Dios naj, catu' jix yaben
pax eb ey ec' yetoj naj tu'. 27 Catu' jix
chejletoj jun soldado yu naj, catu' jix bet
tit sjolom Juan. 28 Jix to jun soldado tu'
bey preso xin, catu' jix bet yi'on el sjolom
Juan tu'. Jix yi'ontej yul jun plato tu,
catu' jix yak'on tet ix. Catu' jix yak'on ix
tet xutx tu'. 29 Ja' yet jix yaben eb scuy-
wom Juan tu', jix apni eb, catu' jix bet
mujle can smimanil naj yu eb.

Eb Joeb Mil Jix Low Yu Jesiis

(Mateo 14:13-21; Lucas
9:10-17; Juan 6:1-14)

30 Jix apni eb Xejab Jests tu' sc'atan naj
junel xa, catu' jix yalontej eb jantaj c'al
tzet jix yun eb, c'al tzet jix yak' cuyle can
eb. 31 Jix lawi to c'al yalontej eb, catu' jix
yalon Jests tu' tet eb jaxca ti":

—Toon nej xew nioj cu txojli bey c'am
adnima, Xi naj. Jix yal naj jaxca tu', yu-
tol caw c'am nioj scolil eb yu dnima. Ey
chi juli, ey chi toi. Caw c'am stiempo
eb slowi. 32 Catu' jix octoj Jestis yul jun
barco tu' yetoj eb scuywom. Catu' jix to
eb xojli bey c¢'am 4nima. 33 Pero ec'al 4n-
ima jix ilon sto eb. Xax yotajne pax el
Jestis eb. Yu jun tu/, ec'al eb a conob bey
wan conoblaj scawilal tu' jix to yetoj ya-
jan, babel jix apni eb sattaj eb. 34 Jix eltej
Jests yul barco tu, jix yiloni, tol ec'al eb
4nima ey xa ec' 0j. Jix ok' sc'ul yin eb tu/,
yutol laan eb jaxca wanoj no' me' c'am
yilomal. Catu'jix c'oli scuyle eb yu. 35 Ja'
yet lalan xa sto c'u, jix apni eb scuywom
sc'atan, catu' jix yalon eb tet naj jaxca ti":

—Lalan xa sto c'u. Ja' bey lugar bey
ey jon ec' ti', cusiltaj tx'otx'. 36 Yuxan te-
jan watx' cha chejtoj eb dnima ti' bey ey
anima, yetoj bey wan aldea cawil-laj ti,
catu' chi smanon low sba eb titu', yutol
c'am slo'be eb, Xi eb tet naj.

37 —AK' wej low eb jaexti', xi Jests tet
eb scuywom tu'. Catu' jix yalon eb tet:

—¢Chi to cu man junoj caab cien quet-
zal, ch'al tu', catu' chi kak'on low eb? %i
eb.*

38 __;Jayeb ixim pan i'bil oc je yu? Sey
wej ila, Xi naj tet eb. Jix yilon eb, catu'
jix yalon eb tet naj:

Asan joeb ixim ketbi, yetoj cac'on no'
pescado, Xi eb tet naj. 39 Catu' jix yalon
Jests tol chi ey chotan eb dnima masanil
yin bulquiltaj chi yunne eb bey jun ac'al
tu'. 40Jix ey chotan eb tu'. Ey jun jun
bulan yin cincuentataj, ey eb yin cien.
41 Catu' jix yi'on a ixim joeb pan tu' yetoj
no' cac'on pescado tu' Jests. Jix a t'anan
satcan, catu' jix yalon yu diosalil yu. Jix
c'oli xi'ontoj ixim, catu' jix yak'on tet eb
scuywom yetoj cac'on no' pescado, catu'
jix spo'on ec' eb xol 4nima. 42 Masanil 4n-
ima watx' jix yun slow eb sic'lebil. 43 Ja'
yet jix lawi slow eb tu' lacaweb to xuc jix
no yu sobra ixim, c'al sobra no' pescado
jix yambale a yu eb. 44Ja' eb winaj jix
low tu', joeb mil eb.

Yet Jix Bey Jestis Yiban Ja' Mar
(Mateo 14:22-27; Juan 6:16-21)

45 Jix lawi jun tu' xin, jix yalon Jesus
tet eb scuywom tol chi oc eb yul barco,
catu' chi babi k'axpo ec' eb sattaj naj,
chi ec' apnoj eb bey conob Betsaida. Jal
Jests xin, jix to can yu yalontoj sba tet
eb 4nima. 46 Jix lawi yalontoj sba tet eb
xin, jix to bey jun wonan txaloj. 47 Ey xa
ec' te' barco tu' snan ja' yetoj eb scuy-
wom yet jix k'ejbi. Jal Jests tu' xin, ey to
can ec' sat tx'otx' xojli. 48 Catu' jix yilon-
toj, caw chi el yip eb smak'on ja', yutol
jow sjul ka'e' sattaj eb. Ja' yet tuxa chi
sajbi, jix beytoj Jesis yetoj yajan yiban
ja'. Chi yoche chi babi sattaj eb. 49 Ja' yet
jix yilontoj eb tol chi bey naj yiban ja', jix
sna' eb tol lab jun chi jul sc'atan eb tu/,
yuxan caw jix el yaw eb. 50 Jix xiw a eb

masanil, yutol masanil eb jix iloni. Catu'
jix yalon naj tet eb jaxca ti"

—Manchej jex oc il. Jain Jests jin an.
Manchej jex xiwi, Xi naj tet eb. 5! Jix lawi
tu', jix atoj yetoj eb yul barco tu/, catu'
jix oc tucan ka'e' tu'. Tuxa c'al jix q'uey
can a sc'ul eb yu masanil. 52 Cax c'al xax
yil smilagro Jesis eb yin ixim joeb pan,
pero c'am to chi na'cha el yopiso yu eb,
yutol c'am to chi jajcha sna'bal eb.

Eb Ya' Ey Chi Wa'xi Can Sc'ul
Bey Conob Genesaret
(Mateo 14:34-36)

53 Jix k'axpo ec' eb xin, jix ec' apnoj eb
bey conob Genesaret. Jix can can sbarco
eb bey sti' ja'. >4 Jix c'al eltej eb yul barco
tu', jix yilon oc eb anima tol ja' Jests jix
juli. >Yuxan jix to eb sbatxtej masanil
eb ya' ey bey jun lugar tu, jix i'letej
eb sc'atan Jestis. 6 Yal c'al bey jix ec'
naj, yul-laj aldea ma yul-laj conob, ma
bey caan anima naatlaj el oj, jix i'le el-
tej eb ya' ey yul-laj calle. Jix sk'anon eb
smitx' nioj sti' spichil naj. Masanil eb jix
mitx'on sti' spichil naj tu', jix wa'xi c'al
can sc'ul eb.

Wan Tzet Chi Ak'on Etex El Cu Na'bal
(Mateo 15:1-20)

Ey wan eb fariseo c'al wan eb cuy-

wam yin sley Moisés jix tit bey
Jerusalén, jix syamba oc bulan sba eb
yin Jesis. 2Jix yil eb, tol ey jaywan eb
scuywom Jests c'am chi sajbane sk'ab eb
yet chi low jaxca yalon sleyalil eb, yuxan
pena jix can eb yul sat eb, yu ma sajbane
sk'ab eb. Yu jun tu' xin, jix al-le eb penail
yu eb. 3Ja' eb fariseo tu', c'al masanil eb
Israel, beybalnebil c'al sbeybal yichmam
eb yu, yuxan ta c'am chi cam sajbane
sk'ab eb jaxca yalon sbeybal eb tu', tutun
c'am chi low eb. 4Ja' yet chi jul eb yet
chi bet eb txombal, masanta' c'al chi cam

¥6:37 Jix yal Jestis, “caab cientos denarios.” Jun denario stool c'u yet tiempoal tu'.

sajbane sk'ab eb catu' chi low eb, jaxca
yalon sley eb tu'. Ey to c'al wan xa tzet
yetal chi sbeybalne eb, jaxca sajbanilal
svaso eb, c'al Xalu, c'al masanil smitx'k'ab
eb yet 1o, [c'al sweyub eb]. ®Yuxan jix
yal eb fariseo tu' c'al eb cuywam yin sley

Moisés tet Jests jaxca ti'":

—¢Tzet yuxan c'am chi sbeybalne eb
ja cuywom wan sbeybal eb kichmam?
Pena chi can eb, yutol c'am chi x'a’ sk'ab
eb catu' chi low eb, %i eb. 6 Catu' jix yalon
Jests tet eb jaxca ti"

—Jaexti' caw caab sat jex. Yel ton ta'
tzet albil can yu Isafas je yin, yet jix
s'iben can jaxca ti' yul An Juun Tz'ibebil
can oj:

Ja' wan anima ti', yin c'al ch'an sti' eb ey
oc swatx' k'ane chi yal e in an. Pero
naat el sna'bal eb win an.

7Na'ba c'al chi tz'aj yi' ey sba eb e in an.
Asan wan Xejbanil dnima chi yak'
cuyle eb. Pero jaxca tol jin chejbanil
chi yute oc eb, i Dios yul An Juun
tu'.b

8 Jaexti', jix je bej can Xejbanil Dios,

ja' scuybanil je yichmam che beybalne.

[Jaxca x'a'banil Xalu tu', c'al vaso tu'.

Ey to c'al wan xa che beybalne jaxca

wan ti'.] 2 Yu c'al je beybalnen wan sbey-

bal je yichmam, yuxan che bejon can je
beybalnen Xejbanil Dios. 10Jix yal can

Moisés jaxca ti: “Ey ojab yel oc apnoj

je mam c'al je txutx yul je sat.¢ Ja' mac

chi sba smam ma xutx, cam ojabi,” Xi.

11 pero ja' je yalon jaexti', tol man sowalil

0j chi colwa junoj mac txequel tet smam

ma tet xutx. Ila ta ey junoj mac chi alon
tet smam ma tet xutx jaxca ti': “C'am chi
ske' jin colwa e ex, yutol masanil tzet
ey e in an, yet xa Dios yei,” ta %i. 12Ta
ey mac chi yal jaxca tu', man xa sowalil
oj chi colwa tet smam c'al tet xutx je
yaloni. 13 Cac'al ton tu' che yute je yintaj-
nen el Xejbanil Dios, pero ja' pax sbeybal

je yichmam che yak' cuyle oj. Catu' ec'al
to c'al wan xa che beybalne jaxca wan
ti', Xi Jests tet eb. 14Jix lawi tu' xin, jix
yawten pax tej eb d&nima Jesus tu' junel
xa. Jix yalon tet eb jaxca ti"

—ADb wej je masanil tzet oj wal an.
Na'cha ojab el je yu. 1°Ja' tzet chi oc-
toj yul cu ti', c'am chi cu tz'ilbitoj yu
yul sat Dios. Ja' wan tzet chi tit yin cu
na'bal, ja' chi cu tz'ilbinentoj yul sat Dios.
16 Na'otane wej sic'lebil wan tzet chi wal
ti' an, Xi naj tet eb. 17 Catu' jix el Jesus
tu' xol eb 4nima tu, catu' jix octoj yul na
yetoj eb scuywom tu'. Jix sk'anlen el eb
tet naj:

—¢Tzet chi yal yel oc apnoj jun cuy-
banile jix ja wal ti'? Xi eb tet naj. 18 Catu'
jix yalon tet eb jaxca ti":

—¢Tumi c'am chi na'cha pax el je yu,
jaexti'? ¢Tumi man je yotaj oj, tol ja' tzet
chi octoj yul cu ti', c'am chi cu tz'ilbitoj
yul sat Dios yu? !°Yutol manaj bey cu
na'bal chi apni. Ja' yul cu c'ul chi ey ap-
noj, chi lawi tu' xin, chi eli, Xi Jesus tet
eb. Quey tu' jix yute yalon jaxca tu', tzet
utbil tol jantaj c'al tzet chi lo'le c'al ta' a/,
c'am sleyal yu Dios. 20 Jix yalon pax jun
xa ti' tet eb:

—Ja' wan tzet chi tit yin cu na'bal, ja'
chi cu tz'ilbinentoj yul sat Dios. 2! Yutol
ja' yin sna'bal anima chi pitzc'u a wan
pena na'bale ti'. Ey mac ey xa yetbi, catu'
chi yunen mul yetoj junoj xa mac tx-
equel. Ey eb man to c'al yetbi oj sba,
catu' chi yunen mul. Ey eb chi smak' cam
yet animail. 22Ey eb chi elk'anwi. Ey eb
chi ochen oc tzet ey bey junoj xa. Ey eb
c'am swatx'il chi yute sba. Ey eb chi yak'
lek'ti'al. Ey eb c'am chi q'uixwi yunen
junoj tzet yetal yin comon c'al. Ey eb chi
chichon oc sc'ul yin junoj mac txequel yu
tzet ey tet. Ey eb comon c'al chi buch-
wai. Ey eb chi smimanne sba. Ey pax
mac c'am sna'bal. 23 Ja' wan spenail ti,

b7.7 Isaias 29:13

¢7:10 Exodo 20:12; Deuteronomio 5:16

ja'yin sna'bal dnima chi pitzc'u a oj. Ja'
chi tz'ilbinen el eb yul sat Dios, Xi Jests.

Ja' Jun Ix Ix Man Israel Oj Jix
Yaoc Sc'ul Yin Jests

(Mateo 15:21-28)

24 Catu' jix to Jests tu' bey jun lugar
chi yij Tiro c'al Sidén. Jix apni bey jun
na, ma yoche jix abcha a oj ta ey ec' naj
titu', pero jix abchai. 25 Ey jun ix ix ey jun
yune' k'opo ey oc pena espiritu yin titu'.
Jix yab sk'umal ix txutxe tu' tol jix apni
Jests titu'. Catu' jix to ix sc'atan naj, jix
bet ey kaan ix sattaj. 26 Ja' jun ix ix tu
man Israel oj ix, a Sirofenicia ix. Jix sk'an
ix tet Jesus tol chi yi' el jun pena espiritu
yin ix k'opo tu'. 27 Pero jix yal Jesis tet
ix jaxca ti".

—Low ojab eb uninale babel. Man
watx' oj ta chi tok'le ec' slo'be eb, catu'
chi ak'le tet no' tx'i, i Jests tet ix.”
28 Catu' jix tak'wi ix tet naj jaxca ti":

—Yel ton Mamin, pero ja' no' tx'i', chi
sic' a sc'ail slo'be eb uninale chi ey c'otna
yalan mexa, Xi ix tet naj. 2 Yu jun tu
yuxan jix yal naj tet ix jaxca ti":

—Ja' jun cha wal e in ti' an, caw watx'.
Chi ske' chach pax bey ja na, yutol jix el
jun pena espiritu tu' yin ix ja wune' tu/,
Xi naj tet ix. 30 Ja' yet jix apni ix bey sna,
jix yilon ix, telan atoj jun yune' ix tu' sat
tx'at, xax el jun pena espiritu tu' yin ix.

Naj C'am Chi Ske' Yabeni Jix
Jajcha Can Xiquin Yu Jesis

31Jix el Jesus bey Tiro bey ey ec' tu'
xin, jix ec' bey conob Sidén, c'al bey wan
conob yul yet Decépolis.8 Catu' jix apni
bey sti' ja' mar Galilea. 32Ja' yet ey ec'
titu', jix i'letej jun winaj c'am chi yabe
yu wan anima tet naj. C'am chi ske' pax
sk'anab jun winaj tu'. Jix sk'anon eb tet

Jestis yet watx' chi ya oc sk'ab Jesis
yiban naj. 33 Catu' jix yi'on el naj txojli
xol &nima tu'. Jix yaon octoj jun yixi-
mal sk'ab naj yul jun jun xiquin naj. Jix
lawi jun tu' xin, catu' jix tz'uben Jests
yin sk'ab, catu' jix yaon oc yin yak' naj.
34 Catu' jix a t'anan Jesis satcan tu', jix a
sc'ul, catu' jix yalon jaxca ti":

—Efata, Xi. Chi yal yel oc apnoj. Ja-
jchaan can oj. 3% Ja' yet jun txolan tu, jix
jajcha can xiquin naj tu'. Jix wa'xi pax
can yak' naj, jix k'anab a naj tu'. 36 Catu'
jix cam can yalon Jests tet eb anima tu'
jaxca ti"

—C'am bey che yal jun ti', Xi naj tet
eb. Pero ja' yet jix yalon tet eb jaxca tu/,
yel xa c'al jix yal el eb. 37 Caw jix q'uey a
sc'ul eb dnima tu'. Jix yalon eb jaxca ti":

—Caw watx' chi yun swa'nen masanil
tzet yetal. Chi jajcha xiquin eb c'am chi
yabe yu, catu' chi k'anab can a eb c'am
c'al ta' chi ske' sk'anabi, Xi eb.

Eb Caneb Mil Jix Low Yu Jests
(Mateo 15:32-39)

Ja' yet jun tiempoal tu', caw ec'al
8 dnima jix yamcha yin Jests, pero
c'am nioj slo'be eb. Yu jun tu', yuxan jix
yawtetej eb scuywom sc'atan, catu' jix
yalon tet eb jaxca ti"

2—Caw chi ok' jin c'ul yin wan dnima
ti', yutol oxeb xa c'u ey c'al ec' eb ketoj,
ja' tinani' c'am xa tzet chi slo' eb. 3Ta
c'am chi low eb catu' chi cu chejon pax-
toj eb bey sna, chim telc'o eb yul-laj be
yu wail. Yutol ey eb yel naat ey, Xi Jests
tet eb scuywom tu'.

4 _—Pero, ;tzet wal o kak' slo' eb bey
jun cusiltaj tx'otx' ti'? Xi eb scuywom tu'
tet naj.

5_;Jayeb ixim pan je yetbi? Xi naj tet
eb.

7:27 Ja' Jestis chejbiltej tet eb Israel, eb sconob Dios. Ja' eb a Sirofenicia, man Israel
oj eb. Ja' eb a Israel chi yal yin eb man Israel oj, tol tx'i' eb, yuxan jix yal Jests jaxca
ti' yu yak'on porobal ix, cax c'al yul sat Jests laan yel oc apnoj &nima masanil.

§7:31 Decépolis, chi yal yel oc apnoj, “laoneb conob.”

—Jujeb ixim, %i eb tet naj. © Catu' jix
Xejon ey chotan eb &nima Jests tu' sat
tx'otx'. Jix yi'on a ixim pan tu' sjujebal,
catu' jix yalon yu diosalil yu ixim. Jix
spo'on ec' 0j, jix yak'on tet eb scuywom.
Ja' eb jix po'ontoj xol dnima tu'. 7 Ey pax
jayc'on no' pescado yetbi eb. Jix yalon
pax yu diosalil tet Dios, catu' jix yalon tet
eb scuywom tu/, tol chi po'le ec' no' xol eb
4nima tu'. 8 Jix low eb masanil, watx' jix
yun sno sc'ul eb. Ja' yet jix lawi slow eb
tu', jujeb xuc jix no can yu sobrail ixim
jix to cani. °Ey mi pax caneb oj mil eb
jix lowi. Jix lawi tu' xin, catu' jix yalon-
toj sba Jests tet eb. 10Jix octoj naj yul
barco yetoj eb scuywom. Jix to eb bey
yul-laj yet jun lugar chi yij Dalmanuta.

Eb Fariseo Jix Sk'an
Yil Junoj Milagro Tet Jestis

(Mateo 16:1-4; Lucas 12:54-56)

l1Ey wan eb fariseo jix apni sc'atan
Jestis. Jix c'oli steelen sba eb yetoj, yu
yak'on porobal eb. Yuxan jix sk'an eb yil
junoj milagro chi tit bey Dios tet Jests.
12 Jix a sc'ul Jests, catu' jix yalon tet eb
jaxca ti'":

—¢Tzet yuxan chi sk'an wan &nima ti'
yil junoj milagro e in an? Caw yel chi
wal e ex an, c'am junoj milagro oj tx'oxle
yil eb, %i Jests. 13 Catu' jix el sc'atan eb
fariseo tu', catu' jix octoj yul te' barco
junel xa yetoj eb scuywom. Jix k'axpo ec'
eb bey jun pac' xa ja' mar tu'.

Wan Scuybanil Eb Fariseo Chi Yala
(Mateo 16:5-12)

14 Ma c'al sna' eb scuywom Jests tu' yi'
span yul te' barco. Asan ch'an jun jenan
ixim jix yi' eb. 15Jix yalon Jesiis tet eb
tu' jaxca ti":

—Ab wej. Che yil cal je ba yu
yich span eb fariseo, c'al yu yich span
Herodes, ey smey chex etex el yu, Xi naj
tet eb. 16 Catu' jix yalon eb cuywom tu'
yu tzet jix yal tu":

—¢Jam yu c'am cu pan ibil, yuxan
quey tu' chi yala? Xi eb. 17 Catu' c'am chi
na'cha yu eb tol chi yal yu scuybanil eb
fariseo yet chi yal yin yich span eb. Yotaj
Jests tzet chi yal eb. Yu jun tu', yuxan jix
yal tet eb jaxca ti":

—¢Tzet yuxan caw che yala, tol c'am
je pan i'bil je yala? ¢Tumi c'am to chi
na'cha el je yu? ;Tumi man to je yotaj oj,
tzet chi yal yel oc apnoj jun ti'? C'am to
c'al chi jul je na'bal. 18 ; Tumi c'am che yil
xin, tumi c'am che yab sk'umal? ;Tumi
c'am xa che na'tej? 19 Ja' yet jix jin po'on
ec' ixim joeb pan xol &nima, ¢jayeb to
xuc jix no can yu sobra? Xi naj tet eb.

—Lacaweb to xuc, Xi eb.

20 _Jal pax yet jix jin po'on ec' ixim
jujeb pan xol eb caneb mil 4nima, ¢jayeb
to xuc jix no can yu sobra ixim? Xi naj tet
eb.

—Jujeb to xuc, Xi eb.

21__;Tzet yuxan c'am to c'al chi na'cha
el nioj je yu xin yet chi wal yin yich span
eb fariseo? Xi Jests tet eb.

Jun Winaj Jix Jajcha Sat Yu Jests

22Jix lawi jun tu', jix apni eb bey
conob Betsaida. Catu' jix i'letej jun winaj
c'am chi ske' yilwi sc'atan Jests tu' yu &n-
ima. Jix sk'anon eb tet naj tol chi yaoc
sk'ab yiban naj. 23 Catu' jix oc mitx'an naj
yin sk'ab naj tu'. Jix quetzle el naj sti'
conob yu Jests. Jix yaon oc nioj s'ub naj
yin sat naj tu'. Jix yaon oc sk'ab naj yiban
naj, catu' jix sk'anlen naj tet, ta chi xa
ske' yilon nioj. 24Jix yak'len naj yiloni,
jix yalon naj tet Jesus jaxca ti"

—Chi xa wil yec'ab 4nima, asan tol
jaxca te' te' chi wil an, %i naj. 25 Yuxan jix
yaoc sk'ab Jestis yiban sat naj junel xa.
Catu' jix wa'xi xa c'al yilwi naj sic'lebil.
26 Catu' jix chejle pax naj yu Jesis bey
sna. Jix yalon tet naj jaxca ti":

—Manchej jaach ec' yul conob. C'am
pax cha wal jun ti' tet junoj mac txequel
titu', i Jests tet naj.

Albil Yu Naj Pedro Tol Ja'
Jests, Ja' ton Naj Cristo
(Mateo 16:13-20; Lucas 9:18-21)

27 Jix lawi jun tu, jix ec' Jesis yetoj
eb scuywom bey wan aldealaj bey conob
Cesarea yet Filipos. Jix sk'anlen naj yul-
laj be tet eb:

—¢Mac jin txequel yalon eb &nima che
yabe? Xi Jesus tet eb.

28_Fy eb chi aloni tol ab Juan
Bautista jaach, yal eb. Ey eb xin, tol ab
Elias jaach, yalon eb. Ey mac xin, tol ab
Xejab Dios jaach, ec'naj jaach ab peyxa,
Xi eb scuywom tu' tet Jests.

29 __Jal jex pax oj, ¢mac jin txequel je
yaloni? Xi naj tet eb. Catu' jix tak'wi naj
Pedro tet naj jaxca ti"

—Jaachti', jaach ton Cristo,” Ak'bil ja
Wopiso Colwawomal jaach, Xi naj tet
Jestis. 30 Catu' jix yalon Jestis tet eb jaxca
ti"

—~C'am bey che yal el jun ti', Xi naj tet
eb.

Yet Jix Yal El Jests
Yu Scamichal Yin Ey Oj To

(Mateo 16:21-28; Lucas 9:22-27)

31 Catu' jix c'oli yalon naj tet eb scuy-
wom tu', tzettaj yetal oj jul yiban. Jix
yalon naj jaxca ti'":

—Jainti', Ak'bil Wopiso xol eb ket an-
imail yu Dios ti', pero sowalil miman
sya'ilal oj ec' el wiban an. Ja' eb icham-
taj winaj ey yopiso, yetoj eb yaawil
yak'omal xaambal tet Dios, c'al eb cuy-
wam yin sley Moisés, oj jin yintajne el eb
an. Oj jin yak' cam eb an. Pero ja' yet yox
c'ual tu), oj jin pitzc'u a oj, Xi naj tet eb.
32 Jichan c'al jix yute yalon Jestis tu' wan
ti' tet eb. Catu' jix i'le el naj xojli yu Pe-
dro tu', jix yak'len tenon oc tucan yaloni.
33 Catu' jix to t'anan Jests yin eb scuy-

wom tu'. Jix tenchanen Pedro, jix yalon
tet naj jaxca ti"

—Jaach Satanas, elan jin c'atan an, yu-
tol manaj tzet chi sna' Dios cha na'. Asan
yin yet 4nima ey oc ja na'bal, Xi Jests tet
naj. 34 Catu' jix yawten eb scuywom c'al
eb anima. Jix yalon tet eb:

—Ta ey mac chi yoche chi ec' c'al cuy-
woj wintaj an, sowalil ojab man xa yetoj
sba yul yet. Yab ojab eb sya'il wu an,
cax c'al chi ale oc eb yin culus. Ta be-
jan sc'ul eb jaxca tu', ec' ojab c'al eb cuy-
woj wintaj an. 35 Yutol ja' eb c'am chi
yoche chi cam bey yul yiban k'inal ti', chi
sbej el eb jun k'inale tol ey c'al yin tobal
k'inal. Jal pax eb chi bejcha sc'ul scam
wu xin, c'al yu sk'aneal colbanile, ja' ton
eb tu' oj Xa' sk'inal tol ey c'al yin tobal
K'inal. 3®K'inaloj ta chi kak' ganar ki'on
masanil tzet ey yul yiban k'inal ti', pero
c'am pax scolbanil cu pixan, ¢tzet wal cu
ganar jaxca tu'? 37 ; Tzet wal oj kak' stool
0j scolchabal cu pixan tu'? 38 Ja' eb 4n-
ima yet jun tiempoal ti', manaj yin Dios
chi yaoc sna'bal eb, caw pena eb. Ta ey
mac chi q'uixwi a wu sattaj eb, catu' chi
q'uixwi pax a yu jin k'ane, oj jin q'uixwoj
pax a yu eb, jain Ak'bil Wopiso yu Dios
xol eb ket animail ti' yet oj jin jul yetoj
swatx'il c'al yipal jin Mam an, c'al eb &n-
gel asan Dios ey yet.

9 Jix yalon pax Jesus tet eb jaxca ti":
—~Caw yel chi wal e ex an, ey jay-
wan je xol mac jex ey jex ec' ti' oj to je yil
yoc can Dios yin Yaawil yetoj yipal yet
c'am to chex cami, Xi Jests tet eb.
Jix Q'uexmo Yili Jests
(Mateo 17:1-13; Lucas 9:28-36)

2 Jobix jix to yalon Jestis wan tu', jix

yi'ontoj Pedro, yetoj Jacobo c'al Juan

bey jun miman wonan. Asan eb jix to
yetoj naj. Jix q'uexmo yili naj titu' sattaj

“*8:29 Ma Mesaias, Cristo, yin sti' eb griego, c'al Mesafas, yin sti' eb hebreo. Laan
chi yun yel oc apnoj, “jun chi sec'le atoj aceite olivo yin sjolom,” Ja' ton jun sic'bil

el oj yu yoc cu Colomal oj.

eb. 3Jix tzejeji a spichil. Saj lukinaj xa
c'al jaxca sajbat. C'am junoj tx'a'wom yul
yiban k'inal ti' chi apni sajbanen pichile
jaxca yet tu'. 4 Catu' jix yilontoj eb oxwan
tu', ey ec' naj Elias yetoj Moisés. Lalan
sk'anab eb yetoj Jesus tu'. ®> Yuxan jix yal
naj Pedro tet Jesus jaxca ti"

—Wuktaj, jaach Cuywam, caw watx'
ket yutol ey jon ec' titi'. Tejan watx' chi
cu wa'ne oxeb oj pat, junoj ja wet, junoj
yet Moisés, yetoj junoj yet Elfas, Xi naj
tet Jestis. © Caw jix xiw a eb scuywom
Jests tu', yuxan man yotaj oj Pedro tzet
jix yala. 7 Jix lawi tu' xin, catu' jix ey
jotna jun asun yiban eb. Catu' jix eltej
jayeb k'ane xol jun asun tu, jix yal jaxca
ti's

—Ja' ton jin C'aal bey miman chi cam
el jin c'ul ti' an. Ak' wej je txiquin tet,
i. 8 Catu' jix yilontej eb, c'am xa mac ey
ec' oj. Asanxane Jesiis ey ec' oj. 9Ja' yet
lalan spax eytej bey jun wonan tu', jix
yalon naj tet eb jaxca ti":

—C'am junoj mac bey che yal el jun
tzet jix je yil ti'. Ja' to yet oj jin pitzc'u
a xol eb camnaj, jain Ak'bil Wopiso yu
Dios xol eb ket animail ti', ja' yet tu' oj
je yalon el oj, Xi naj tet eb. 10Yu jun tu,
yuxan c'ubabil ey jun k'ane ti' yul sc'ul
eb. C'am bey jix yal eb. Ja' yet jix yalon
tol oj pitzc'u a xol eb camnaj tu', jix c'oli
sna'otanen eb, tzet chi yal yel oc apnoj
jun k'ane tu'. 11Catu' jix sk'anlen el eb
jun ti' tet naj:

—Ja' eb cuywam yin sley Moisés chi
yal eb jaxca ti: “Ja' Elias, sowalil oj
baboj jul 0j,” Xi eb. ¢Tzet yuxan chi yal
eb jaxca tu'? %i eb tet naj. 12Catu' jix
yalon tet eb tu' jaxca ti":

Yel toni, sowalil oj baboj jul naj
Elias tu', yet watx' chi sna' sba eb anima
yin spenail. Pero, ¢tzet chi yal An Juun
Tz'ibebil can win jain Ak'bil Wopiso yu
Dios xol eb ket animail ti'? Chi yal yul
An tol oj wil sya'ilal, catu' oj jin intajnele
can el yu anima. 13 Chi wal e ex an, tol

ja' Elias tu', julnaj xa ec' 0j. Ey eb jix yak'
sna'bal oj yetnen jaxca chi yoche sc'ul eb.
Jaxca jix al-le can yin naj yul An Juun
Tz'ibebil can oj, quey ton tu' jix yute eb,
Xi naj tet eb scuywom tu'.

Jix Wa'xi Can Sc'ul Naj Unin Ey
Oc Pena Espiritu Yin

(Mateo 17:14-21; Lucas 9:37-43)

14 Ja' yet lalan yapni eb bey ey ec' wan
xa eb cuywom, jix yilontoj Jesus, tol ec'al
4nima ey ec' yetoj eb. Ja' eb cuywam yin
sley Moisés, lalan steelen sba eb yetoj eb
scuywom Jesus tu'. 15Ja' yet jix yilon-
toj masanil eb ey xa ec' tu', tol chi apni
Jests, caw jix q'uey a sc'ul eb. Yuxan jix
yak' ani eb sto Xa'oni. 16 Ja' yet jix apni
eb sc'atan, jix sk'anlen el naj tet eb jaxca
ti's

—¢Tzet yinal che teele je ba yetoj eb?
Xi naj tet eb. 17 By jun naj jix tak'wi a xol
eb 4nima tu"

—Mamin, jaach Cuywam, jix wi'tej jun
jin c'aal e ach an. Ey oc pena espiritu
yin, yuxan c'am chi ske' sk'anabi. 18 Yal
c'al bey ey ec' naj catu' chi tita, chi telc'o
naj yu. Chi eltej som sti' naj yu, catu'
chi natx'atx'i ye naj. Caw lalan sbajbitoj
naj yu. Jix wal-le tet eb chi ec' c'al cuy-
woj ja wintaj an, tol chi yi' can el eb yin
naj, pero ma ske' yu eb, Xi naj tet Jests.
19 Catu' jix yalon Jests tet eb tu' jaxca ti';

—Jaexti', caw c'am che yaoc je c'ul
yin Dios. Miman xa tiempo c'al we ec'
je yetoj an, ¢bak'in to c'al oj na'cha el je
yu xin? Chi yab sya'il jin c'ul je yu. Asi'
i' wej tej jun unin tu' e in an, Xi Jess tet
eb. 20 Jix bet yi'ontej naj. Ja' yet jix yilon
oc jun pena espiritu tu', tol ja' Jests, jix
yi' sjowal yin jun unin tu'. Jix telc'otoj
naj unin tu', catu' jix c'oli yec' pitxpon
naj yu. Jix elol som sti' naj. 2! Catu' jix
sk'anlen Jesis tet smam jun unin tu":
¢Jantaj xa stiempoal smi'cha yu? Xi
Jests tet naj. Catu' jix yalon naj mame
tu' jaxca ti"

—Yin tax syaliXal ey xa oc yin. 22Ec'al
xa el chi to yiban k'ak' yu, c'al xol ja,
chi yoche chi yak' cam oj. ¢Ta chi ske' ja
wu, catu' ta chi ok' ja c'ul kin, colwaan, ja
wi'on el yin jin k'an an? Xi naj tet Jess.

23 _Chi ske' ta cha waoc Dios yin ja
c'ul. Ja' masanil eb chi yaoc sc'ul yin
Dios, masanil c'al tzet yetal chi ske' yu
eb, Xi Jests tet naj. 24Catu' jix a yaw
smam naj unin tu' yin ipal:

—Chi waoc yin jin c'ul an. Ocan wetoj
catu' chi a c'al can waon oc yin jin c'ul,
Xi naj. 25Ja' yet jix yilon Jestis tol ec'al
anima chi syamba sba yin, catu' jix tzuon
jun pena espiritu tu':

—Jaach pena espiritu ak'om chacan-
boj anima c'al ak'om umisboj &nima,
chi wal e ach an, elan yin jun unin ti'.
C'am xa chach oc yin junel xa, %i Jests.
26 Catu' jix el yaw jun pena espiritu tu'.
Jix jowbi yin jun unin tu' junel xa. Catu'
jix el yin, jix ey can jilan yu. Yu jun tu/,
yuxan ec'al eb jix aloni tol jix cam xa c'al
naj. 27 Pero ja' naj Jesis, jix oc mitx'an
yin sk'ab naj, jix sq'uetzon a waan. Catu'
jix a waan naj tu'. 28 Jix lawi tu' xin, catu'
jix octoj xojli yetoj eb scuywom yul jun
na tu'. Jix sk'anlen el eb tet jaxca ti"

—¢Tzet yuxan ma ske' ku ki'on el jun
pena espiritu tu'? Xi eb tet naj. 29 Catu'
jix yalon naj tet eb:

—Ja' jun tujan pena espiritu tu', man
comon oj chi eli. Asan ta chex txali, catu'
che yijle nocha je ba chi ske' je yi'on el
0j, Xi Jests tet eb.

Jix Yal Jestiis Yu
Scamichal Yin Ey Oj To

(Mateo 17:22-23; Lucas 9:43-45)

30 Ja' yet jix el eb titu', catu' jix to eb,
jix ec' eb yul-laj yet Galilea. Jix yoche
Jestis tol c'am mac jix aben yapni, 3! yu-
tol lalan scuywa tet eb scuywom. Yuxan
jix yal tet eb jaxca ti":

—Jainti', cax c'al Ak'bil Wopiso xol eb
ket animail yu Dios ti', pero oj jin ale oc

yul sk'ab wan winaj. Oj jin yak' cam eb.
Pero ja' yet yox c'ual, oj jin pitzc'u a oj, Xi
Jests tet eb. 32 Pero ja' eb xin, ma na'cha
el yu eb tzet chi yala. Pero yutol chi xiw
eb sk'anlen el tet naj, ma pax sk'anle eb
tzet chi yal yel oc apnoj wan ti'.

¢Mac Txequel Yel
Miman Yel Oc Apnoj?

(Mateo 18:1-5; Lucas 9:46-48)

33 Catu' jix apni eb bey conob Caper-
naum. Ja' yet ey xa ec' eb bey sna jix
sk'anlen naj tet eb jaxca ti":

—¢Tzet jix je yal yul-laj be? Xi naj tet
eb. 34Pero tz'in xa cal Xi eb, yutol ja'
yet ey oc eb yul be tu', chi c'oli yalon
eb, mac txequel junoj miman yel oc ap-
noj xol eb tu', yutol jun jun c'al eb, mi-
man yel oc apnoj eb sna'oni. 3> Yuxan jix
ey chotan Jests. Jix yawtentej eb sla-
cawanil sc'atan, catu' jix yalon tet eb
jaxca ti"

—Ta ey junoj chi yoche je xol ti', tol
miman chi yun yel oc apnoj, sowalil chi
oc je yak'omal oj servil je masanil, Xi
Jestis tet eb. 36 Catu' jix yi'ontej jun unin
Jests xol eb. Jix slacon a oj, catu' jix
yalon tet eb jaxca ti"

37 _val c'al mac chi cha'on apnoj
junoj unin jaxca jun ti' yin jin bi, jaxca
tol jain chin Xa' apnoj, man asanne oj jin
chin Xa' apnoj eb, chi Xa' pax apnoj naj
jix jin chejontej, Xi Jests tet eb.

Ja' Mac Man Ac'ul Oj
Oc Kin, Ja' Ketoj Ey Oc Oj

(Mateo 10:42; Lucas 9:49-50)

38 Catu' jix yalon naj Juan tet Jesiis
jaxca ti"

—Wuktaj, jaach Cuywam, ey jun
winaj jix kila, lalan yi'on el pena espiritu
yin dnima yin ja wipal. Pero jix cu ten-
chane, yutol man junne oj chi ec' ketoj,
Xi naj tet Jests. 39 Catu' jix yalon Jesus

'

tu:

—Ma ske' je tenon oc tucan yunen naj.
Yutol c'am junoj mac txequel chi xew
yak'on junoj milagro yetoj wipal, catu'
chi yalon pax jin k'umal. 40 Yutol ja' eb
man ac'ul oj oc kin, ja' ketoj ey oc eb.
4lyal c'al mac chex colon eltej yalan, yu-
tol wet jex jain Cristo jin ti' an, yuxan cax
c'al siquil ja' junoj vaso ja' chi ak'le e ex,
sowalil oj Xa' eb spaj.

Caw Ey Smey Ta Chi Oc Cu
Penail, Ma Ta Chi Kak' Ey
Q'uey Junoj Xa Mac Txequel

(Mateo 18:6-9; Lucas 17:1-2)

42Ta ey mac chi ak'on etex el sna'bal
junoj unin tol chi yaoc sc'ul win an,
caw ok'bal c'ule. Yel mi watx' chi pixle
oc tunan junoj miman X'enal molino
yin snuk' sbabelal catu' chi k'ojletoj xol
ja' mar, yet watx' c'am chi yak' etex el
sna'bal jun mac txequel tu',’" catu' c'am
chi a can jun spenail tu' yiban jun chi
yun jaxca tu' yutol caw pena jun ti' yul
sat Dios. 43Yetoj pax oj, ta ey junoj je
k'ab chi ak'on etex el je na'bal, yel watx'
che tzoc' el jun je k'ab tu', yet watx' c'am
chi etex el je na'bal junelne. Yutol cax
c'al junxane je k'ab, pero ta oj je cha' je
k'inal tol ey c'al yin tobal k'inal, watx' je
yet. Pero ta oj jex to can bey sya'tajilal
xin, bey c'am chi tan k'ak' k'ak’, cax c'al
tz'ajan masanil yetbi je mimanil, pero
pena c'al ta' je yet. [*4Ja' jun k'ak' tu'
c'am bak'in oj tan oj. Yuxan c'am pax
bak'in oj lawoj yaben sya'il &nima titu'.]
45Taja' junoj je yajan chi ak'on etex el je
na'bal, yel watx' che tzoc' el jun je yajan
tu', yet watx' c'am chi etex el je na'bal yu
jun tu' yin junelne. Yutol cax c'al junx-
ane je yajan, pero ta oj je cha' je k'inal tol
ey c'al yin tobal k'inal, watx' je yet. Pero
ta oj jex toj can bey sya'tajilal xin, bey
c'am chi tan k'ak' k'ak!, cax c'al tz'ajan

masanil yetbi je mimanil, pero pena c'al
ta' je yet. [40Ja' jun k'ak' k'ak' tu', c'am
bak'in oj tan k'ak'. Yuxan c'am pax bak'in
oj lawoj sya'il 4nima titu'.] 47 Ta ja' junoj
sbak' je sat chi ak'on etex el je na'bal,
yel watx' che yi' eltej, yet watx' c'am chi
etex el je na'bal yu jun tu' yin junelne.
Yutol cax c'al junxane sbak' je sat, pero
ta oj je cha' je k'inal tol ey c'al yin to-
bal k'inal, watx' je yet. Pero ta oj jex to
can bey sya'tajilal xin, bey c'am chi tan
k'ak', cax c'al tz'ajan sbak' je sat scaa-
bil, pero pena c'al ta' je yet. 48Ja' jun
k'ak' tu', c'am bak'in oj tan oj. Yuxan c'am
pax bak'in oj lawoj yaben sya'il &nima
titu'.d 49 Jaxca chi yun yeytoj yatz'amil
tzet chi cu lo', jaxca tu' oj yun yale eytej
k'ak' yiban eb masanil. [Yetoj pax oj,
quey pax tu' masanil xaambal, chi ey
yatz'amil.] 50Ja' atz'am atz'am, caw ey
yopiso atz'am. Pero k'inaloj ta ey nioj
atz'am chi q'uey el sc'a'chi'al. ¢Tzet to
wal oj yun c'a'chibi a junel xa? Jaxca
ojab yoc yopiso atz'am atz'am tu' xin,
quey ojab jex tu'. Ey ojab pax watx' c'ulal
je xol, Xi Jests tet eb.

Scuybanil Eb Chi
Spo'le Sba Yetoj Yetbi

(Mateo 19:1-12; Lucas 16:18)

1 O Jix el Jests bey Capernaum tu'

xin, catu' jix toi, jix ec' yul-laj
yet Judea. Jix apni bey jun lugar bey
sk'axepal ja' Jordan. Jix syamba pax sba
eb 4nima titu' junel xa yin naj. Catu' jix
cuywa naj tet eb, jaxca c'al ta' sbeybal.
2Ey wan eb fariseo jix apni sc'atan, yu-
tol jix yoche eb jix jul yak'le yijban naj
eb yin spenail. Yuxan jix sk'anle eb tet
naj ta ey sleyal chi spo'le sba junoj winaj
yetoj yistil. 3 Catu' jix yalon naj tet eb tu'
jaxca ti'":

779:42 Ja' jun ch'en X'enal molino, caw miman, ja' no' che chi tok'on ec' suyuyoj.

d9:48 Isafas 66:24

—¢Tzet Xi chejbanile ey can yu Moisés
yul An Juun Tz'ibebil can 0j? Xi naj tet
eb. 4 Catu' jix yalon eb:

—Ja' Moisés tu', albil can yu, tol chi
ske' yak'on yuunal po'lebail junoj winaj
tet yistil, catu' chi spo'len sba eb, Xi eb
tet naj. 5 Catu' jix yalon Jesus tu' tet eb
jaxca ti"

—Yu caw caw je na'bal, yuxan yalnaj
can Moisés tu' jun chejbanil tu'. 6 Pero
yet tax c'al jix swanen yul yiban k'inal ti'
Dios, jix swa'nen pax jun winaj yetoj jun
ix.€ 7 Catu' jix yalon can jaxca ti": “Yu jun
tu', ja' eb winaj oj el eb yintaj smam c'al
xutx, catu' oj sjunbanen sba eb yetoj yis-
til. 8 Catu' jaxca tol junxane animail chi
yun can el eb scawanil,” %i Dios.f Yuxan
man xa cawan oj sbey eb, pero tol junx-
ane chi yun can el eb. ? Yuxan ja' eb jun-
banebil yu Dios, cam ojab chi po'le ey
snan eb yu dnima, i Jests tet eb. 10 Catu'
jix octoj Jests yul na yetoj eb scuywom
xin, jix sk'anlen el eb tet naj tzet chi yal
yel oc apnoj jun tzet jix yal tu'. 11 Catu'
jix yalon naj tet eb jaxca ti":

—Yal c'al mac chi spo'le sba yetoj yis-
til, catu' chi yi'on junoj xa ix, mul chi
yune', catu' lalan yaon oc smul yul sk'ab
ix. 12Yetoj pax oj, yal c'al mac ixal chi
spo'le sba yetoj yichamil catu' chi yi'on
junoj xa winaj, mul pax chi yune', Xi
Jestis tet eb.

Jix Yal Watx' K'ane
Jests Yiban Eb Unin

(Mateo 19:13-15; Lucas 18:15-17)

13 Ey wan unin jix i'letej sc'atan Jestis
yu eb &nima, yu yaontoj sk'ab naj yiban
sjolom eb. Pero ja' eb scuywom jix tenon
oc tucan eb anima chi i'on jul eb unin tu'.
14 Ja' yet jix yilon Jesis jaxca tu', jix tit
sjowal yin eb. Jix yalon naj tet eb jaxca
ti'

—Cha' wej jul eb unin e in an. Man
je tenoc tucan eb, yutol asan eb laan
sna’bal jaxca eb unin tu, asan eb ey
yalon yet yoc Dios Yaawil oj. Yutol
sowalil che yaoc je c'ul yin Dios jaxca chi
yun yaon oc sc'ul eb unin yin smam xutx.
15 Caw yel chi wal e ex an, ja' mac man
oj cha'on Dios Yaawil oj jaxca chi yute
¥a'on junoj unin, ma oc Dios Yaawil oj
eb, %i Jesis tet eb. 16 Catu' jix c'oli slacon
a eb unin tu'. Jix yaon atoj sk'ab yiban
sjolom eb, catu' jix sk'anon swatx' c'ulal
Dios yiban eb.

Sk'aneal Jun Naj Ach'e Be'om
(Mateo 19:16-30; Lucas 18:18-30)

17Lalan xa sto Jestis yul be, catu' ey
jun winaj caw ani ye jix apni sc'atan. Jix
ey kaan sattaj naj, catu' jix yaloni:

—Mamin, jaach watx' cuywam, chin
k'anle e ach an, ;tzet yetal sowalil chi
wun an, catu' chin cha'on jin k'inal tol
ey c'al yin tobal k'inal? Xi naj tet Jesus.

18 __;Tzet yuxan chin ja wal watx'il?
Jun ch'an mac txequel watx', asan Dios.
19 Ja wotaj wan Xejbanil Dios chi alon
jaxca ti': “Manchej oc ja mul yul sk'ab
ja wistil. Manchej jaach mak'wi cam &n-
ima. Manchej jaach elk'anwi. Manchej ja
na' a k'ane yin ja wet animail. Manchej ja
wet k'anene ja wet animail. Ey ojab yel
oc apnoj ja mam c'al ja txutx yul ja sat,”
Xi Jests tet naj.8

20__Mamin, chi xa jije masanil wan
chejbanile tu' yet jix jin tit oc yin uni-
nal, Xi naj tet Jests. 2! Catu' jix oc t'anan
naj yin jun be'om tu', catu' jix cam sc'ul
naj yin, catu' jix yalon tet jaxca ti":

—Jun to ja tz'ajloi. Asi', txon can el
masanil tzet yetal ey e ach, catu' cha
po'ontoj stool tu' tet eb meba', catu' oj
ja cha'on ja be'omal bey satcan. Chi lawi
tu' xin, chach jul pax jin c'atan junel xa

an, catu' chach ec' c'al cuywoj wintaj an,
Xi Jests tet naj. 22Ja' yet jix yaben jun
be'om jaxca tu', jix cus a sc'ul naj sic'lebil.
Cusiltaj xa c'al sc'ul yet jix pax toj, yu-
tol miman tzet ey tet. 23 Jix c'al pax toj
xin, catu' jix meltzotej t'anan Jesds yin
eb scuywom tu'. Jix c'oli yalon jaxca ti"

—Ja' eb be'om ti', caw ya'taj yoc Dios
Yaawil oj eb, Xi Jests tet eb. 24 Jix q'uey
a sc'ul eb cuywom tu' yet jix yaben eb
jaxca tu'. Catu' jix yalon naj junel xa tet
eb jaxca ti".

—Jex jin cuywom an, [ja' eb chi yaoc
sbe'omal yip oj sc'ul,] ta oj oc Dios
Yaawil oj eb. 25 K'inaloj junoj no' camello
tinani', ¢tumi ta chi ec' el no' yul yixal
junoj acuka? Quey tu' eb be'om tu', ta oj
oc eb bey oj yak' Dios Yaawil, caw ya'taj
yoctoj eb, %i Jests tet eb. 26 Ja' yet jix
yaben eb jun tu', tol jix q'uey a sc'ul eb
sic'lebil. Catu' jix yalon eb xol tu"

—Ta quey tu' jaxca tu', imac wal txe-
quel oj ske' scolchai? i eb. 27 Catu' jix oc
t'anan Jesus yin eb, catu' jix yalon jaxca
ti":

—Ja' jun ti', c'am junoj &nima chi
ske' yu. Pero ja' Dios chi ske' yu, yu-
tol masanil tzet yetal chi c'al ske' yu, i
Jests. 28 Catu' jix yalon Pedro tu' tet naj:

—Wuktaj, jaonti’, jix cu bej can
masanil cu tzettaj yetal, catu' jix cu ec'
c'al cuywoj ja wintaj, Xi naj tet Jesus.
29 Caw yel chi wal e ex an, yal c'al mac
chi sbej can sna wu c'al an, ma yuXktaj,
ma yanab, ma smam xutx, ma yuninal,
ma xin, x'otx' chi sbej can wu c'al an, c'al
yu jun sk'aneal yet colbanile, ja' ton jun
evangelio ti', caw miman xa oj yute Xa'on
spaj yet jun tiempoal ti' yul yiban k'inal
ti'. 30Qj %a' cien oj sq'uexel sna tu', yuk-
taj, c'al yanab, smam c'al xutx, yuninal,
cal x'otx' tu'. Oj yab ton sya'il eb yu eb
anima, pero ja' yet jun tiempoal oj jul yet
ya to tu', oj Xa' sk'inal eb tol ey c'al yin
tobal k'inal. 3! Ey eb miman yel oc ap-
noj cu xol tinani'. Pero ja' yet chi wal tu'

an, ec'al eb c'am xa nioj yel oc apnoj. Ey
pax eb xin, c'am nioj yel oc apnoj cu xol
tinani'. Pero ja' yet tu', ey eb caw miman
xa 0j yun yel oc apnoj, Xi Jesus tet eb.

Chi Yaltej Jestis Yu Scamichal
Yin Ey Oj To Junel Xa

(Mateo 20:17-19; Lucas 18:31-34)

32Babel sto Jests sattaj eb scuywom
yet lalan yatoj eb yul jun be chi a ap-
noj bey Jerusalén. Ja' eb scuywom tu/,
tu' c'al chi q'uey a sc'ul eb. Jal wan xa an-
ima yaman yetoj eb xin, caw chi xiw eb.
Catu' jix awtele eltej eb scuywom tu' sla-
cawanil yu naj xol eb &nima tu'. Jix c'oli
yalontej tet eb masanil tzet oj jul yiban.

33__Tlala, lalan ka wej toj bey
Jerusalén ti'. Jainti', cax c'al Ak'bil
Wopiso xol eb ket animail yu Dios ti,
pero oj jin ale oc yul sk'ab eb yaawil
yak'omal xaambal tet Dios, c'al yul sk'ab
eb cuywam yin sley Moisés. Catu' chi
yak'on elol camich eb wiban an, catu' oj
jin yaon oc yul sk'ab eb man Israel oj.
340j buchwa eb win. Oj jin smak' eb. Oj
tz'ubloj oc eb win an. Catu' oj jin yak'on
cam eb. Pero ja' yet yox c'ual tu', oj jin
pitzc'u a oj, Xi Jests tet eb.

Ja' Tzet Jix Sk'an Jacobo
Yetoj Juan Tet Jests

(Mateo 20:20-28)

35Jix apni eb sc'aal naj Zebedeo tu'
sc'atan Jests, ja' ton Jacobo yetoj Juan,
catu' jix yalon eb tet naj jaxca ti":

—Wauktaj, ja' tzet oj cu k'an e ach, chi
koche cha wak' e on, Xi eb tet naj.

36 __;Tzet chi yoche je c'ul chi wak' e
ex? Xi Jests tet eb.

37 _Ja' yet oj jaach oc Yaawil oj, chi
oj wal jon ja cha' ey chotan jon ja c'atan,
junoj jon bey ja watx' k'ab, junoj jon bey
ja q'uexan k'ab, Xi eb tet Jests.

38 _Jaexti', c'am chi na'cha el je yu
tzet che k'an e in an. ¢Oj mi techa je yu
je yak'le porobal jaxca oj jin utele an? Ja'

tzet oj jul wiban jaxca tol chin ak'le ba-
utizar yu. ¢Tumi ta oj techa je yu? Xi naj
tet eb.

39 __0j techa oj, xi eb.

—Yel toni, oj jex ak'le porobal jaxca oj
yun wak'le porobal. Jaxca sya'ilal oj ec'
el wiban an, quey tu' oj ec' el je yiban.
40Pero jainti, c'lam walon wet jex jin
chotban ey bey jin watx' k'ab ma bey
jin q'uexan k'ab. Yutol watx' xa ye yu
cu Mam Dios yu mac eb oj ey chotan
titu', Xi Jests tet eb. 41 Ja' yet jix yaben
laonwan xa eb scuywom jun k'ane tu',
jix tit sjowal eb yin Jacobo c'al yin Juan
tu'. 42 Catu' jix awteletej eb slacawanil yu
Jests tu' sc'atan. Jix yalon tet eb jaxca ti":

—Tol je yotaj xa, ja' eb ey oc yaawil
bey jun jun mimej conob, yel c'ulal
yak'on mandar eb. Quey pax tu' eb
mimej winaj xol conob, yaaw xa c'al
chi yute sba eb yiban &nima. 43 Pero je
xol jaexti', man jaxca oj tu' oj yune'. Ta
ey mac chi yoche caw miman yopiso je
xol, sowalil chi oc yak'omal oj servil eb
yet cuywomal, catu' miman ton yopiso.
44 Yetoj pax oj, ta ey mac je xol chi yoche
tol miman yel oc apnoj, sowalil chi oc
mosoal tet eb yet cuywomal. 4°Yutol
jainti', cax c'al Ak'bil Wopiso xol eb ket
animail yu Dios ti', man yu oj wak'e
servil yuxan jix jin jul an, pero yu wak'wi
servil. Jix jin jul yu wak'on cam jin ba
an, yet watx' ec'al mac txequel chi colcha
can el wu an, Xi Jesus tet eb.

Jix Jajcha Can Sat Naj
Bartimeo Yu Jesus

(Mateo 20:29-34; Lucas 18:35-43)

46 Jix apni Jesiis bey conob Jeric6
yetoj eb scuywom. Ja' yet jix el eb titu,
catu' jix to eb, caw ec'al dnima jix to
yetoj eb. Ja' sti' be tu, ey jun winaj
chotan ey oj, Bartimeo sbi, sc'aal naj

Timeo. Ja' jun winaj tu', c'am chi ske'
yilwi, yuxan chi sk'anwi limosna tet an-
ima. 47Ja' jix yabeni, tol ja' Jests a
Nazaret chi juli, jix a yaw yin ipal jix
yalon jaxca ti":

—Jestis, jaach yic'aal naj David,**
¢c'am mi chi ok' ja c'ul win an? Xi naj
tet Jestis. 48 Ec'al mac jix tenchanen naj
Bartimeo tu', yet watx' chi tz'ini naj. Pero
tol jix a can yel yaw naj:

—Jaach yic'aal David, c'am mi chi ok'
ja c'ul win an, Xi naj tet Jesus. 4° Catu' jix
oc tucan Jesus tu', jix yaloni:

—Awte wej tej naj e in an, Xi naj tet eb
tzajan oc yintaj. Catu' jix awteletej naj
tu':

—Tzalaan. Aan waan oj. Sebach, Xi
Jests, %i eb tet. 59 Jix sk'oj can el spichil
ey oc yin naj tu), jix a jucna oj, catu'
jix to yin eymanil sc'atan Jesus tu'. 51 Jix
sk'anlen el Jests tet jaxca ti":

—¢Tzet chi yoche ja c'ul? Xi Jesus tet
naj.

—Mamin, chi woche cha wa'ne can jin
sat ti' an, Xi naj tet Jests.

52__(Qj jin wa'ne ja sat ti' an, yutol jix
ja waoc ja c'ul yin Dios. Chi xa ske' ja
paxi, Xi Jesis tet naj. Yet xa c'al jun tx-
olan tu', jix wa'xi sat naj tu' yu naj. Catu'
jix tzajlo naj yintaj Jests tu' bey lalan
stoi.

Jix Apni Jestis Bey Conob Jerusalén

(Mateo 21:1-11; Lucas
19:28-40; Juan 12:12-19)

1 1 Ja' yet lalan xa yapni Jests
yetoj eb scuywom scawilal conob

Jerusalén, ja' bey conob Betfagé yetoj
Betania, bey yich wonan Olivo, jix Xej
baboj cawan eb scuywom Jests. 2Jix
yalon tet eb jaxca ti"

—Baban nej toj bey jun aldea cu satta-
jtoj ti'. Ja' yet oj jex apnoj oc 0j, ey jun no'

#10:47 “Yic'aal naj David,” jun xa sbi yu Jesucristo, yutol ja' yul An Antiguo Tes-
tamento chi yala, tol ja' jun Mesias, ma Cristo oj oc yic'aal oj naj rey David.

ach'e burro txuan oj ilcha je yu. C'am to
junoj mac chi a junel oj yiban no'. Che ti
el no' catu' che yi'ontej. 3 Ta ey mac chi
alon jaxca ti' e ex: “¢Tzet yuxan che ti
el no?” ta Xi, quey ti' che yute je yaloni,
“Tol oj oc yopiso no' yu naj Kaawil. Ey-
man oj jul kak' can no',” je chi, Xi naj tet
eb. 4Catu' jix babi eb, jix ilcha no' ach'e
burro tu' yu eb. Txuan oc no' sti' jun na
yul be. Catu' jix stion el eb. >Ey mac ey
ec' titu', jix sk'anlen el eb tet eb scuywom
tu' jaxca ti":

—¢Tzet che yune'? ;Tzet yuxan che ti
el no' burro ti'? Xi eb. ¢ Catu' jix yalon eb
jaxca jix yun scuyle eb yu Jests tu'. Catu'
jix bejletej no' tet eb. 7 Catu' jix yi'ontej
no' eb bey naj tu'. Jix yaon atoj spichil
eb sk'an oj yichin no', catu' jix atoj Jests
yiban no'. 8 Ja' yet lalan sbeyi, caw ec'al
4nima chi slitx'ban ey spichil sattaj naj
yul be tu'.% Ey mac xin, sk'ablaj te' chi
bet soc' el oj, catu' chi yaon ey yul be
tu'. 9Ja' eb babel sattaj c'al eb tzajan oc
yintaj, chi a yaw eb yu tzala c'ulal yin
ipal, chi yalon eb jaxca ti"

—Yu wal dios. Kal wej watx' k'ane yin
jun chejbiltej yu naj Kaawil ti':h 10Kal
wej watx' k'ane yin naj oj oc cu yaawil oj
ti', jaxca jix yun yoc naj kichmam David
yaawil peyxa. Kal wej yu diosal tet Dios,
¥i eb. 11 Ja' yet jix apni Jests yul conob
Jerusalén, jix octoj yul stemplo Dios. Jix
ec' tanan oj yin masanil tzettaj yetal ey
yul tu'. Pero yel c'ulal xa c'al yey c'u,
yuxan jix to naj bey conob Betania yetoj
eb scuywom slacawanil.

Ja' Tzet Jix Yal Jests Yin Te' Higo

(Mateo 21:12-17; Lucas
19:45-48; Juan 2:13-22)
12Ja' yet jix K'inibi a yet jun xa c'ual
yet speto eb bey Betania, jix tit swail
Jests yul-laj be, 13 catu' jix yilontoj naat,
ey jun te' higo, ey xaj te'.38 Jix to yiloni.
Caw c'am c'al junoj sat te' ey atoj. Asan
c'al xaj te' ey, yutol man stiempoal 0j
yak'on sat te'. 14Yu jun tu', yuxan jix yal
naj tet te' higo tu' jaxca ti"
—C'am xa mac txequel oj lo'on ja sat,
Xi Jests tet te'. Jix yab eb scuywom yalon
jaxca tu'.

Eb Ujtebil Eltej Yu Jestis Yul Templo

(Mateo 21:12-17; Lucas
19:45-48; Juan 2:13-22)

15 Catu' jix apni eb bey Jerusalén. Catu'
jix octoj Jests yul stemplo Dios tu'. Jix
c'oli yujten eltej jantaj eb chi txonwi
yul tu, c'al eb chi manwi. Jix stenon a
pac'laboj smeXa eb q'uexom tumin, c'al
Xila eb txonom uch.” 1®Ma xa Xa' ec'
junoj mac txequel yetoj tzettaj yetal yul
templo tu'. 17 Catu' jix c'oli scuywa snan
xol eb tu' jaxca ti":

—Yalnaj can Dios jaxca ti' yul An Juun
Tz'ibebil can oj. “Ja' jin na, snail txa oj
yun can yu masanil conoblaj,” %i.! Pero
jaexti', jaxca xa c'al junoj na ch'en bey
chi sc'uba el sba eb elk'om quey tu' che
yute, ¥i naj tet ebJ 18Ja' wan tzet jix
yun Jesus ti', jix yab eb yaawil yak'omal
xaambal eb Israel tet Dios, c'al eb cuy-
wam yin sley Moisés. Jix xiw a eb yu,
yutol miman yel oc apnoj wan cuybanil

1111:8 Chi ya ey spichil c'al xaj te' eb d4nima yul be yu x'oxon el oj, tol chi tzala eb
yet chi jul junoj rey, ma junoj mac txequel miman yel oc apnoj.

$811:13 Ey bey chi binale te' higo yin yechel oj eb conob Israel.

“11:15 Ja' wan nok' chi txonle yul templo tu', ja' ton wan oj yak' yin xaambalil. Chi
sq'uex tumin yul titu' yutol asan stumin yet templo tu' chi Xa' eb yin ofrenda, ma
sa'beal yul templo tu'. Ec'al mac chi yetne eb yin wan ti'.

h11:9 Salmos 118:25, 26

111:17 Isaias 56:7

J11:17 Jeremias 7:11

jix yak' yul sat &nima masanil. Yuxan jix
sey eb tzet utbil chi yute yak'on cam naj
eb. 19Pero ja' yet jix k'ejbi can ey oj, jix
el yul conob tu' yetoj eb scuywom.
Chi Taj El Te' Higo
(Mateo 21:20-22)

20Ja' yet ec' eb yet yewial yet
sk'inibalil scawilal te' higo tu' xin, jix yil
eb tol jix taj el te' yetoj c'al xe': 2! Catu'
jix sna'ontej Pedro tu, catu' jix yalon tet
Jests jaxca ti":

—Wuktaj, ila te' higo jix ja tzu can el
yet ewi. Jix taj el te', Xi naj tet Jesus.
22 Catu' jix yalon Jests tu' jaxca ti':

—A wej oc je c'ul yin Dios. 23K'inaloj
ey junoj jex che yal tet jun wonan ti'
jaxca ti" “Elan quey ti'. K'oj eytoj ja ba
yul ja' mar,” ta je chi. Ta c'am che yak'
caab c'ulal, ta che yaoc yin je c'ul tol oj
yun jaxca che yal tu', caw yel oj yune'.
24Yuxan chi wal e ex an, ja' yet chex tx-
ali, che yaoc yin je c'ul, tol oj je cha' tzet
che k'an tu'. Ta che yaoc yin je c'ul, oj
ak'le e ex. 25Ta ey mac chi oc smul e ex,
ja' yet chex txali, jo' wej q'uey spenail tu'
yin je c'ul. Ta quey tu' che yute, oj jo'le
pax q'uey je penail yu cu Mam Dios a sat-
can. 26 Ta c'am che jo' q'uey xin, man pax
0j jo'le q'uey je yet yu cu Mam Dios tu',
Xi Jests tet eb.

Yopiso Jestis
(Mateo 21:23-27; Lucas 20:1-8)

27 Catu' jix apni pax eb bey Jerusalén
junel xa, catu' jix octoj Jesus yul stemplo
Dios, jix c'oli yec'ab c'al yul. Catu' jix oc
pax toj eb yaawil yak'omal xaambal eb
Israel tet Dios, yetoj eb cuywam yin sley
Moisés c'al eb ichamtaj winaj. 28 Catu' jix
sk'anlen eb tet Jests jaxca ti".

—¢Tzet ja wopiso, yu jun tu', yuxan
jix ja wun wan ti' ewi? ;Mac txequel jix

ak'on ja wopiso tu'? Xi eb tet naj. 22 Catu'
jix yalon Jests tet eb jaxca ti":

—Ey pax jun tzet yetal oj jin k'anle el
e ex an. Ta oj je pajtze e in an, catu' oj
walon e ex mac jix ak'on wopiso wunen
wan ti' an. 39 ;Mac jix ak'on yopiso naj
Juan, yuxan jix ak'wi bautizar anima?
¢Dios mi, ma anima? Al wej e in an, Xi
Jestis tet eb. 31 Catu' jix c'oli yalon eb xol
tu', catu' jix yalon eb jaxca ti":

—¢Tzet wal chi kute kalon tet? Ta chi
kal tol ja' Dios jix ak'on yopiso naj, ja'
xam yalon e on: “;Tzet yuxan ma je ya
pax oc yin je c'ul xin?” %i mi. 32Pero
ma pax ske' kaloni, tol dnima jix ak'on
yopiso naj, Xi eb. Quey tu' chi yute yalon
eb, yutol chi xiw eb tet eb dnima, yutol
ja' naj Juan tu', caw Xejab Dios ye naj yul
sat eb 4nima masanil. 33 Yuxan jix yal eb
tet Jesus jaxca ti"

—Man kotaj oj mac jix ak'on yopiso
naj Juan tu', Xi eb.

—Ta quey tu' xin, man oj wal pax e ex
mac jix ak'on wopiso wunen wan ti' an,
Xi Jesus tet eb.

Sk'aneal Wan Eb
Mulnawom Pena Sna'bal
(Mateo 21:33-46; Lucas 20:9-19)

1 2 Catu' jix yalontej Jests tu' jun

sk'aneal yet tx'oxbanile ti', jix yal
jaxca ti":

—Ey jun winaj jix yaw wan uva sat
jun x'otx'. Jix yaoc colal yin. Jix swa'nen
jun jolan bey oj stec' el yal uva tu'. Jix
tz'ajon pax a jun ilbal uva xol tu'." Jix
lawi tu' xin, jix yaon can toj x'otx' tu'
maanil yetoj c'al yawoal tet wan mulna-
wom winaj. Jix to ec'ab bey jun xa lugar
naat tu'. 2Ja' yet jix a apnoj stiempoal
syambale el an uva tu' xin, jix Xejontoj
jun Xejab bey eb mulnawom tu', yu sto
¥a'on naj jantaj yet naj t'inan yi'oni. 3 Jix
apni naj xin, jix tzac'ontej eb, jix smak'on

712:1 Ey bey chi binale yak'il te' uva yechel oj eb conob Israel. 1l Isafas 5:1-7.

naj eb. Xew c'al tu/, catu' jix Xejon pax eb,
c'am nioj tzet jix yi' naj. 4 Catu' jix Xe-
jontoj jun xa Xejab naj a tx'otx' tu' tet eb
junel xa. Pero jix k'ojch'ennele jun xa naj
tu' yu eb yet jix apni. Jix jolcha sjolom
naj yu eb. Caw pena jix yute sba eb yin.
5Jix to chejletoj jun xa yu naj. Ja' jun
xa tu' xin, jix cam xa c'al yu eb. Ec'al
to c'al wan xa eb jix chejtoj, ey eb tu'
c'al jix yasi smak'lei, ey eb xin, jix cam
xa c'al yu eb. ®Ey jun q'uetxan sc'aal naj
a tx'otx' tu', miman chi cam el sc'ul naj
yin. Jix Xej pax toj naj yin xa c'al tzu-
nanil. “Oj xiw eb tet jin c'aal ti',” Xi naj
yul sc'ul. 7Pero ja' yet lalan yapni naj,
jix swa'alne eb maanenen tx'otx' tu' jaxca
ti": “Ja' jun c'aale, tol chi juli, pero ja' yet
0j cam smam naj, ja' oj i'on can x'otx' ti'
sattaj oj. Cu mak' wej cam oj, jaon xa 0j
ki' can tx'otx' ti',” Xi eb. 8 Yuxan jix c'al
apni naj, catu' jix mitx'le naj yu eb, jix
mak'le cam oj, catu' jix k'ojle smimanil
sti' el jun tx'otx' tu'. Chin k'anle e ex
xin, ¢tzet oj utele eb maanenen tx'otx' tu'
yu naj a tx'otx' tu' che na'? Qj yak' cam
eb naj yet oj jul oj. Catu' 0j yaon can toj
x'otx' tu' maanil tet wanoj xa mac txe-
quel. 10 ; Tumi c'am to bey che yil yul An

Juun Tz'ibebil can oj bey chi yal jaxca ti":

Ey jun ch'en jix yintajne el eb wa'nem na.
Ja' ton jun tu' yel jix oc yopiso.

11 Ja' naj Kaawil jix uten jun tu', yu jun
tu', yuxan ja' yet chi kiloni, caw chi
q'uey a cu c'ul yu, Xi yul An Juun
Tz'ibebil can tu'?* i Jests tet eb.

12 Catu' jix yak'le eb smitx'on Jestis, yutol

jix na'cha el yu eb, tol ja' eb chi al-le yu

jun k'aneal tu'. Pero chi xiw eb tet &nima,
yuxan ma mitx'le Jesids yu eb tu'. Catu'
jix paxtoj eb.

Ch'en Tumin Chi K'anle Yu Yaaw
(Mateo 22:15-22; Lucas 20:20-26)

13 Jix lawi jun tu' xin, catu' jix chejletej
jaywan eb fariseo yetoj eb spartido
Herodes* sc'atan Jestis yu yak'len yijban
naj eb yin spenail yu junoj tzet yetal chi
yala, catu' chi yak'on queja eb, yaloni.
14 Jix c'al apni eb xin, jix yalon eb tet naj
jaxca ti":

—Jaach cuywam, kotaj tol yel tzet cha
wala. Kotaj pax oj, tol jun laan c'al cha
wute ja c'ul yin masanil anima, yutol
laan c'al yel oc apnoj eb yul ja sat. Catu'
chach cuywa yin yel yin jun beybale chi
Xa' sc'ul Dios. ¢Tzet ja chi jaachti'? Ja'
ch'en tumin chi k'anle el e on yu naj
yaaw bey Roma, ¢ey mi sleyal chi kak'a,
ma c'amaj? ;Watx' mi chi kak' ch'en, ma
c'amaj cha na'? Xi eb tet Jests. 15 Pero
yotaj xa Jests, tol caab satil chi yun eb,
yuxan jix yal tet eb jaxca ti":

—¢Tzet yuxan che yak'le jin je yijban
yin spenail? Asi', i' wej tej junoj ch'en
tumin tu' wil an, Xi naj tet eb. 16 Catu'
jix bet yi'on jun tumin tu' eb, catu' jix
sk'anlen Jests tet eb jaxca ti"

—¢Mac txequel jun ey oc yechel sat
yin jun tumin ti'? ¢Mac txequel jun ey
oc sbi yin ch'en ti'? Xi naj tet eb.

—Yechel sat naj yaaw bey Roma yetoj
c'al sbi naj, xi eb tet Jests.

17_AKk' wej tzet yetal yet c'al ta' naj
yaaw tu' tet xin. Catu' ja' tzet yetal yet
c'al ta' Dios, ak' wej pax tet, Xi Jests tet
eb. Ja' yet jix yaben wan tu' eb, tu' c'al
jix q'uey a sc'ul eb.

#12:13 Ja' eb spartido Herodes, chi %a' sc'ul eb, tol ja' c'al naj Herodes yetoj yic'aal
chi oc yaawil oj eb. Jal eb fariseo man laan oj sna'bal eb yetoj eb tu'.

k12:11 Salmos 118:22, 23

Eb Chi Aloni, Tol Ma
Pitzc'u A Eb Camnaj

(Mateo 22:23-33; Lucas 20:27-40)

18 Ja' junel ey wan eb saduceo jix apni
sc'atan Jesus. Eb chi aloni, tol c'am chi
pitzc'u a eb camnaj. Jix yalon eb tet naj
jaxca ti"

19 _Jaach cuywam, ja' Moisés jix
tz'iben can jaxca ti: “K'inaloj ey junoj
mac chi cami, catu' chi can yistil, pero
c'am junoj yuninal jix el can oj. Ja' junoj
uXtajeal sowalil chi i'on ix, yet watx' ta
chi el yuninal jun xa tu', jaxca tol yun-
inal naj jix cam tu' chi yun can oc oj.”
Quey tu' jix yute yalon can Moisés.! 20 Ja'
junel, ey jujwan winaj yuktaj c'al sba. Jix
oc yistil naj babel winaj. Pero jix camtoj
naj, c'am c'al yuninal naj jix el can oj.
21Ja' jun xa naj uxtajeal jix i'on can ix.
Jix cam pax toj jun xa naj tu', ja'c'ala),
c'am yuninal jix el pax can oj. Ja'c'ala’
jix yun naj yet yox uxtajeal. 22 Sjujwanil
eb naj, jix yi'le c'al ix eb naj. C'am c'al eb
jix el can junoj yuninal. Jix lawi scamtoj
eb naj sjujwanil xin, catu' jix cam pax ix.
23 Ja' yet oj pitzc'u a eb camnaj tu' xin,
¢mac wal junoj yel ey yalon yet yin jun ix
tu'? Yutol jix c'al yi'le ix eb naj sjujwanil,
i eb saduceo tu'. 24 Catu' jix yalon Jesus
tet eb jaxca ti":

—Caw che yak' q'ueytoj je ba, yutol
man je yotaj oj tzet chi yal yul An Juun
Tz'ibebil can oj. Man je yotaj oj pax jan-
taj yipal Dios. 2°Ja' yet oj pitzc'u a eb
camnaj tu', toj oj to yi'le sba eb anima.
Yutol jaxca xa eb angel bey satcan oj yun
can el eb. 26Pero c'am chi na'cha el je
yu ta oj pitzc'u a eb camnaj. ;Tumi c'am
bey che yil tzet tz'ibebil can yu Moisés
yul An Juun Tz'ibebil can xin, yu tzet jix
yal Dios tet yet jix k'anab eltej xol k'ak’
k'ak' yin te' q'uix? Jix yal Dios jaxca ti"

MARCOS 12:33

“Jain ton ti' Sdiosal jin Abraham, Sdiosal
jin Isaac, Sdiosal jin Jacob,” %i yul An
Juun tu.™ 27Yu jun tu', yuxan cax c'al
camnaj xa eb, kotaj tol man junelne oj
jix q'uey el eb, yutol kotaj, tol ja' Dios,
man Sdiosal oj eb camnaj, pero Sdiosal
eb iquis. Yu jun tu' xin, caw che yak'
q'ueytoj je ba, i Jests tet eb.

Jun Chejbanile Yel Xa C'al
Miman Yel Oc Apnoj

(Mateo 22:34-40)

28 Ey pax jun cuywam yin sley Moisés
jix apni sc'atan naj, jix yab steelen sba
eb saduceo tu' yetoj Jesis. Jix yabe,
tol watx' jix yute spajtzen sk'anlebal eb
Jestis, yuxan jix yak' pax jun sk'anlebal
tet naj jaxca ti"

—¢Beytet junoj chejbanile yel miman
yel oc apnoj yintaj masanil? Xi naj tet
Jests. 29 Catu' jix yalon Jests tu' jaxca
ti"

—Ja' ton jun chejbanile tol ec’ban yin-
taj masanil ti', chi yal jaxca ti": “Ab wej
xin jex Israel, ja' naj Kaawil cu Diosal,
junne ton naj. 3°Cam c'ulne wej naj
Kaawil cu Diosal yin masanil je c'ul, c'al
yin masanil je pixan, c'al yin masanil je
na'bal, c'al yin masanil je yip,” ¥i.? [Ja'
ton jun chejbanile ti', ec’ban yel oc apnoj
yintaj masanil.] 31 Ja'c'ala’ jun xa oj wal
ti', txen xa man laan oj yetoj jun babel
tu', chi yal jaxca ti': “Cam c'ulne wej je
yet animail jaxca che yute je cam c'ulnen
je ba jun jun jex,” %i.° C'am junoj xa
chejbanile yel miman yel oc apnoj yintaj
caab ti', Xi Jess tet naj. 32 Catu' jix yalon
naj cuywam yin ley tu' tet naj jaxca ti"

—Watx' ton Mamin, yel ton cha wala.
Junne cu Dios, c¢'am junoj xa. 33 Sowalil
ton chi cu cam c'ulne Dios yin masanil cu
c'ul, yin masanil cu na'bal, yin masanil
cu pixan, c'al yin masanil kip. Yetoj pax

112:19 Deuteronomio 25:5-10
112:30 Deuteronomio 6:4, 5

m]2:26 Exodo 3:6
012:31 Levitico 19:18

0j, sowalil ton chi cu cam c'ulne eb ket
animail jaxca chi kute cu cam c'ulnen cu
ba jun jun jon ti'. Ja' caab ti', ec'ban yel
oc apnoj yintaj masanil xaambal, ec'ban
yel oc apnoj yintaj sa'beal chi tz'a' sattaj
Dios, Xi naj tet Jestis. 34 Ja' yet jix yaben
Jests tol watx' jix yute tak'woj sba naj
tet, jix yalon tet naj jaxca ti"

—Nianxane oj oc Dios ja Waawil oj, Xi
Jests tet naj. Jix lawi tu' xin, c'am junoj
xa mac jix stec'ba sba sk'anlen junoj xa
tzet yetal tet naj.

Ja' Cristo, Ja' Ton Naj Sc'aal Dios
(Mateo 22:41-46; Lucas 20:41-44)
35]Ja' yet jix cuywa Jests yul stemplo

Dios junel, jix yal naj jaxca ti":

—¢Tzet yuxan chi yal eb cuywam yin
sley Moisés jaxca ti: “Ja' Cristo yic'aal
David c'al?” %i eb. 36 Yutol ja' naj David
tu, ak'bil yal yu Santo Espiritu junel
jaxca ti'":

Jix yal Dios Kaawil tet naj Waawil jaxca
ti' “Eyan chotan bey jin watx' k'ab’
masanta' c'al oj can eb chi chichon
oc sc'ul ja win ja walan wu an,” Xi
Dios tet naj Waawil, %i David.P

37 Quey tu' jix yute yalon David tu', tzet

utbil tol ja' Cristo, Yaawil yei. Yu jun

tu', man asanne oj tol yic'aal David yei,

Xi Jests tet eb. Ec'al anima jix aben jun

k'ane ti'. Jix tzala xa c'al a eb yabeni.

Jix Yaltej Spenail Eb Cuywam
Yin Sley Moisés Jestis
(Mateo 23:1-36; Lucas
11:37-54; 20:45-47)

38 Ja' yet lalan scuywa Jestis xol &nima
tu', jix yal tet eb jaxca ti":

—Che yil c'al je ba, yutol ja' eb cuy-
wam yin sley Moisés, caw ey smey sbey-
bal eb. Chi %a' sc'ul eb yec' tok'ok'oj yetoj
jojan spichil chi yaoc 0j.% Ja' yet chi
yi'on ey sba 4nima tet eb yul-laj calle,
watx' xa c'al chi yab eb. 39 Ja' bey snail
syambabail eb yin culto, asan bey chi ey
chotan eb mimej winaj chi yoche eb chi
ey chotan oj. Yetoj yet chi oc mimej lo/,
asan bey chi ey eb mimej winaj chi ey
eb. 40Chi yi'on ec' sna eb ix camnaj xa
yichamil eb. Chi lawi jun tu', naat chi
yute yajan xa, yet watx' c'am chi txeclo
el sattaj 4&nima ta ey spenail eb. Yu jun
tu', yel miman castigo oj Xa' eb, Xi Jests.

Ch'en Yofrenda Ix Ix
Camnaj Xa Yichamil

(Lucas 21:1-4)

41 Chotan ey Jests yul templo junel,
bey scawilal cha'bal ofrenda. Jix yilon
c'al yaon eytoj yofrenda 4nima. Ec'al eb
be'om jix ya eytoj yet, mimantaj chi yute
yaon eytoj eb. 42Lalan to c'al wal tu,
jix apni jun ix ix camnaj xa yichamil,
meba' ch'an ix. Jix yaon eytoj caab cen-
tavo yet ix, caw nian ch'an yet ix tu'
43 Catu' jix yawtentej eb scuywom Jesus
tu', jix yalon tet eb jaxca ti":

—Caw yel chi wal e ex an, ja' jun ix
meba' ix camnaj xa yichamil ti', ec’ban
yofrenda ix jix ec' ya eytoj yintaj c'al
masanil eb jix ec' ya eytoj yet yul cha'bal
ofrenda ti'. 44 Yutol jun jun c'al mac tx-
equel, sobra xa c'al stumin eb jix ec' ya
eytoj. Jal jun ix ti' xin, caw meba' ton
ix, pero tz'ajan jix ya eytoj stumin ix yin
ofrendail, Xi Jests tet eb. Jests tet naj.

12:36 Ja' mac chi ey chotan bey watx' sk'ab junoj mac txequel, chi x'oxo, tol miman

yel oc apnoj yul sat.

$12:38 Ey wan ni'tej tx'uye tz'um chi yij filateria. Ja' yul eb tu' ey janic' sley Moisés.
Chi pixle oc wan tx'uye tu' yin spalan, c'al yin sq'uexan sk'ab eb. Miman pax chi yute
sti'laj spichil eb. Jaxca ti' chi yute x'oxon el sba eb fariseo, tol na'an Dios yu eb.

Jix Yal Jests Yin Ey Oj To, Tol
Oj Lawoj Ey Stemplo Dios
(Mateo 24:1-2; Lucas 21:5-6)

Ja' yet lalan yeltej Jests yul stem-
1 3 plo Dios, jix yalon jun scuywom
tet naj jaxca ti"

—Wouktaj, ila jun jun wan ch'en ti'
Yetoj wan na ti', caw mimej eb, Xi naj
tet Jestis. 2 Catu' jix yalon Jests tet jaxca
ti':

—Ja' wan mimej na cha wil ti', chi wal
e ach an, ja' wan ch'en latz'bil a ti', c'am
xa junoj oj can can yiban yet ch'enal. Pi-
lan oj ec' bulna oj, Xi Jests tet naj.

Wan Echele Oj Tx'oxon Oj Tol
Tuxa Chi Jul Slawub C'ual

(Mateo 24:3-28; Lucas
21:7-24; 17:22-24)

3Jix lawi tu' xin, catu' jix to eb bey
jun wonan Olivo, ja' spaq'uil tu, ja' tu'
ey stemplo Dios. Jix ey chotan Jests bey
wonan tu' xin, catu' ja' naj Pedro yetoj
Jacobo, Juan c'al Andrés, jix sk'anle el
eb tet naj yet ey ec' eb xojli yetoj, jix yal
eb tet naj jaxca ti".

4—Chi koche cha wal e on, ¢bak'in oj
jul jun jix ja wal e on tu'? ;Tzet echele
oj x'ox Dios, yet tuxa oj yun wan tu'? Xi
eb tet Jests. ° Catu' jix yalon Jesis tet eb
tu' jaxca ti"

—IListo c'al che yute je ba, yet watx'
c'am junoj mac txequel oj i'on eytej je
sat. 6 Yutol ec'al mac oj sbon oc sba yin
jin bi, “Jain ton Cristo jin an,” Xi eb oj
tz'aj yalon eb. Ec'al &nima oj yi' eytej sat
eb. 70j je yab yoc mimej jowal. Oj je
yaben sk'umal wan xa ian chi oqui. Man
to slawub oj yul yiban k'inal tu'. 8 Yutol
ey wan mimej conob oj yak'le jowal yetoj
yet mimej conobal. Oj yak'le a jowal eb
yaaw yetoj yet yaawil. Caw ey bey oj ec'

quixcab. Oj jul mimej wail yiban dnima.
[Oj a somna eb.] Ja' wan tu', yichbanil
sya'tajilal jix to c'al yei. Ey wan xa oj jul
0j. 9 Jaexti' xin, tec'an c'al che yute je ba,
yutol oj jex ale oc yul sk'ab eb yaaw. Oj
jex smak' eb yul snail bey chi syamba
sba eb yin culto. Oj jex yi'toj eb sattaj
eb yaaw, c'al sattaj eb rey, yutol jix je
yaoc je c'ul win an. Quey tu' oj yun sjul
je yiban xin, yet watx' oj ske' je yalon
can el jin k'aneal tet eb. 10Sowalil ba-
bel oj alcha can el sk'aneal yet colban-
ile bey jun jun conob, catu' oj jul slawub
c'ual tu'. 11Ja' yet oj jex i'letoj sattaj eb
yaaw tu', manchej je na' yin ey oj to yu
tzet oj je yala. C'am pax chex oc il yu.
Ja' tzet oj ak'le je yal yu Dios yet jun tx-
olan tu/, ja' che yala. Yutol manaj jex oj
jex k'anab oj, pero ja' Santo Espiritu oj
k'anab oj. 12Ey eb uktajeal, oj yaoc yux-
taj yul sk'ab camich. Ey pax eb mame
quey tu' oj yute sba yin sc'aal. Ey eb
c'aale oj yak'le jowal yetoj smam, catu' oj
yak'on cam eb. 13 Masanil xa c'al 4nima
oj chichon oc sc'ul je yin, yutol jix je yaoc
je c'ul win an. Pero ja' mac tec'an c'al ye
masanta' c'al chi cami, ja' ton eb tu' oj
colcha oj. 14 Pero ja' jun ya'bil el yu Dios,
ja' oj etnen el wan tzet yetal. [Ja' Daniel,
jun Xejab Dios peyxa, ja' jix alon can yu
jun tu'.]J4 Ja' mac chi ilon a jun k'ane ti,
na'cha ojab el yu. Ja' yet oj je yiloni, tol
ey ec' jun tu' bey caw man smoo oj ye ec'
0j, toj ojab eb ey ec' bey Judea bey wo-
nanlaj. 15Ja' mac ey atoj yiban %umuc
spananil sna™" yet jun c'ual tu', manchej
xa eytej, catu' manchej xa octoj yul sna
tu' yu yi'on eltej nioj xa settaj yetal catu'
chi to el oj. 16Yetoj eb ey ec' xol smul-
nail, manchej xa ojab meltzo yintaj sto
yi'on spichil. 17 Ja' yet jun tiempoal tu,
ok'bal c'ule eb ix mimejal xa, yetoj eb
ey to yune' chi yak' txutxwoj. 18 K'an wej

“*13:15 Ja' sna eb yet tiempoal tu', panan yiban. Ey bey chi atoj xew eb 4nima yiban.

413:14 Daniel 9:27; 11:31; 12:11

tet Dios, tol man ojab nabil k'inal oj yet
oj jex el tu'. 12 Yutol ja' jaxca jun miman
sya'ilal oj jul yet jun tiempoal tu', c'am to
bey jix jul junel oj yechel tax c'al swa'xi
yul yiban k'inal ti' yu Dios. Asan ch'an
junel tu', c'am xa bak'in oj yun junel xa
jaxca tu'. 20Ta c'am chi smitx' oc tucan
jun sya'ilal tu' Dios yet jun tiempoal tu',
c'am junoj mac oj colcha can el yul sk'ab
camich. Pero yu scam c'ulal yin eb sic'bil
xa el yu, yuxan oj smitx' oc tucan oj.
21Ta ey mac oj alon e ex jaxca ti': “Asi'
toon ab wej, ila, tol ja' naj Cristo ey ec'
titi',” ma “Il wej toon abi, tol ey ec' titu',”
ta Xi jex utelei, manchej je cha' je yabe.
22Yutol ey wan eb oj tz'aj yal oc sba
Cristoal oj x'ox a sba, c'al wan eb oj yal oc
sba Xejab oj Dios. Oj tz'aj x'ox eb echele,
c'al milagro. Quey tu' oj yun yi'le eytej
sat eb dnima yu eb. Oj yak'le pax eb yi'on
eytej sat eb sic'bil xa el yu Dios ta chi ske'
yu eb. 23 Pero jaexti', tec'an c'al che yute
jeba. Ey oj to chi walon can masanil wan
ti' e ex an.

Ja' Tzet Oj Yun Sjul
Pax Jests Yet Scaelal

(Mateo 24:29-35, 42-44; Lucas 21:25-36)

24Ja' yet jun tiempoal tu', yet tuxa oj
lawoj jun miman sya'ilal tu', oj k'ej jolel
c'u, catu' oj tan yajan xaaw. 25 Catu' oj
tit q'uey weycan satcan. Yetoj wan tzet
yetal ey yipal bey satcan, oj tzicotan el
ey 0j.r 26Qj lawoj tu' xin, catu' oj yilon
eb anima tu' weyol xol asun jain Ak'bil
Wopiso xol eb ket animail yu Dios ti' an,
0j jin jul yetoj masanil wipal c'al jin tze-
jejial. 27 Oj jin chejtej eb wangel catu' oj
ec' yambale a eb sic'bil el wu bey masanil
yul yiban k'inal ti'. Oj ec' i'le a eb mas-
anta' c'al bey chi lawi yul yiban k'inal
ti', c'al eb bey chi lawi apnoj satcan, oj

ec' yambaletej eb. 28 Ab wej jun K'ane oj
waltej yu te' higo. Ja' yet chi uninbi sk'ab
te', yet lalan xa stit xaj te', je yotaj xa tol
tuxa chi oc nabil k'inal.’ 29 Quey ton tu'
oj yun sna'cha el je yu, tol tuxa oj jin jul
an. 30 Caw yel chi wal e ex an, ey eb ey
ec' yet jun tiempoal ti' c'am to c'al chi
cami, catu' oj yunen masanil wan jix wal
ti' an. 31 Ja' satcan c'al yul yiban k'inal ti'
oj lawoj, pero ja jin k'ane man oj ec' tzet
chi wal an. 32 Pero c'am mac otajnen tzet
c'ual, c'al jantaj hora oj jin jul an. Eb &n-
gel bey satcan, man yotaj oj eb. Jainti/,
tol pax Sc'aal jin Dios an, pero man wotaj
0j pax oj. Asan Dios Mame yotaj. 33 Yu
jun tu' caw listo che yute je ba, majwaan
nej. Txalan nej, yutol man je yotaj oj
bak'in oj jul stiempoal jun tu'. 34 Jaxca
ton junoj winaj chi to ec'ab naat, chi
can sna. Chi yalon can tet eb smoso tzet
chi yun can jun jun eb. Catu' chi steyne
puerta naj tu' sic'lebil. 35 Pero eb mosoal
tu' man yotaj oj eb bak'in chi jul naj a na
tu' bey sna junel xa, ma tol k'ejbintajil,
ma chuman ak'bal, ma yet lalan xa yok'
no' caxlan, ma ja' yet chi sajbi el xin. Man
je yotaj oj bak'in oj jin jul pax yet scae-
lal. Yu jun tu', caw listo che yute je ba,
36 yet watx' man ojab jaxca oj tol weynaj
jex el oj catu' oj jin jul tzac'na oj. 37 Ja'
wan chi wal e ex ti' an, chi wal e ex je
masanil. Caw listo c'al che yute je ba, Xi
Jests.

Eb Jix Slatine Sba Tzet Utbil Oj
Yute Smitx'on Jests

(Mateo 26:1-5; Lucas
22:1-2; Juan 11:45-53)

1 4 Cabe oj xa c'al yoc sk'in pascua

eb Israel, yet chi slo'on ixim pan
eb c'am yich, catu' jix syamba oc sba eb
yaawil yak'omal xaambal eb Israel tu' tet

713:28 Yin castilla chi yal “verano” titi', pero ja' bey sconobal Israel, verano stiem-

poal nab, man jaxca oj titi'.

r13:25 Isaias 13:10; 34:4

Dios, yetoj eb cuywam yin sley Moisés.
Jix c'oli slatinen eb tzet utbil chi yute
smitx'on Jesus eb yin ewantajil, catu' chi
yak'on cam naj eb yaloni. 2Jix yal eb
jaxca ti'":

—Ma ske' cu mitx'on yul k'in, yutol ey
smey, oj tit sjowal eb &nima kin yu, Xi
eb.

Jun Ambal Suk'uk'i Sab Abil
Atoj Yin Sjolom Jests

(Mateo 26:6-13; Juan 12:1-8)

3Ey ec' Jestis bey Betania, bey sna
naj Simén, naj ya' ey yet yalantoj yu
jun ya'bil chi k'a'toj 4nima yu, jun chi
yij lepra. Chotan ey Jests tu' slowi,
catu' jix apni jun ix ix sc'atan. Yetbi oc
ix jun ch'en alabastro limeta.** Nonaj
yu jun ambal suk'uk'i sab, caw miman
stool, nardo sbi.™ Jix jul c'al ix, catu' jix
swuk'on el snuk' ch'en ix, catu' jix stobon
atoj ix yiban sjolom Jesis tu'. 4 Pero ey
cawan eb ey ec' xol eb ey ec' titu' jix tit
sjowal eb. Jix yalon eb jaxca ti"

—¢Tzet yuxan tu' c'al chi etnele el jun
ambal suk'uk'i sab ti'? > Tol oj wal jix tx-
onle el 0j, catu' jix po'le ec' stool xol eb
meba', yutol ja' jun ti' ec’ban mi junoj
oxeb cien quetzal®$ stool, %i eb. Caw jix
tit sjowal eb yin ix ix tu'. ® Catu' jix yalon
Jests tet eb jaxca ti":

—Bej wej je yalon jun ti' jaxca tu', ¢tzet
yuxan pena che yal yin ix? Ja' jun jix yun
ix win ti' an, caw watx'. 7Ja' eb meba'
che yal tu, ey c'al ec' eb je yetoj. Ja' yet
0j je yoche je yak' junoj tzet yetal tet eb,
oj ske' je yak'oni. Pero jainti', man tobal
K'inal oj ey jin ec' je yetoj. 8 Ja' masanil
tzet chi ske' yu ix jix yak' e in an. Ey oj
to chi yaon oc ix jun suk'uk'i sab ti' yin
jin mimanil ti', yet watx' listo xa ye jin

mimanil an, catu' chin to mujle oj. ® Caw
yel chi wal e ex an, yal c'al tzet lugaril
yul yiban k'inal ti' bey oj al-le el sk'aneal
yet colbanile, oj al-le pax el sk'aneal jun
tzet jix yun ix ix ti, yu sna'letej ix, Xi
Jests tet eb.

Jix Yak' Sti' Judas Yaon Oc
Jests Yul Sk'ab Camich

(Mateo 26:14-16; Lucas 22:3-6)

10Ja' naj Judas Iscariote, naj ey oc
tz'ajil oj eb lacawan scuywom Jests,
ja' jix bet ec' k'anab yetoj eb yaawil
yak'omal xaambal eb Israel tet Dios, yu
bet slatinen yaon oc Jests yul sk'ab eb.
11 Ja' yet jix yaben eb, caw jix tzala a eb,
yuxan jix yak' sti' eb, yaon oc tumin eb
tet Judas tu'. Jix c'oli seyon tzet utbil oj
yute yaon oc Jesus yul sk'ab eb.

Scena Naj Kaawil

(Mateo 26:17-29; Lucas 22:7-23; Juan
13:21-30; 1 Corintios 11:23-26)

12 Ja' yet sbabel sc'ual jun K'in yet chi
lo'le ixim pan c'am yich, yet chi ak'le cam
no' me' yet pascua, jix yak' k'anlebal eb
scuywom tu' tet Jesus:

—¢Beytu' cha woche chi cu to cu
wa'ne junoj lugar bey oj cu lowoj, yu
cu na'ontej pascua ti'? Xi eb tet Jests.
13 Catu' jix Xejontoj cawan scuywom tu,
jix yalon tet eb jaxca ti":

—Asi' wej bey conob. Ey jun winaj
oj je yil yin titu, i'bil oc jun moc ja'
yu. Chex tzajlo c'al yintaj naj. 14Ja' bey
chi apni, che yal tet naj a na tu' jaxca
ti" “Quey ti' jix yun yalon naj cu cuy-
womal ti' e on jon, ¢Beytu' ey jun cuarto
bey oj jin low yetoj eb jin cuywom, yu
cu na'ontej pascua ti'? Xi,” je chi tet.
15Catu' oj x'oxon jun mimantaj cuarto

#14:3 Ja' ch'en alabastro, ja' ton jun ch'en watx' yili, c'uun pax oj. Chi k'anbalnele
ch'en yet chi wa'xi snetal xumac te', c'al wan limeta watx' yili.

114:3 “Nardo,” ja' ton jun tujan suk'uk'i sab chi tit bey jun conob India. Yu jun tu',
yuxan caw ey stool. Chi c'ubale yul wan netal caw watx' smajil.

8814:5 Jix yal eb, “oxeb cientos denarios”.

e ex wa'nebil xa el oj. Naat ey a oj jun
cuarto tu'. Ja' tu' che wa'ne tzet oj cu lo),
i Jestis tet eb. 16 Catu' jix to eb cuywom
tu', catu' jix apni eb yul conob. Jix ilcha
yu eb jaxca c'al jix yute yalon Jests tu' tet
eb. Catu' jix swa'nen eb tzet oj slo' eb yu
pascua tu'. 17 Jaxa yet sk'ejbintajil xin,
catu' jix apni naj yetoj eb scuywom sla-
cawanil. 18 Ja' yet lalan slow eb yin meXa
tu', catu' jix yalon Jesus tet eb jaxca ti"

—Caw yel chi wal e ex an, ja' jun oj jin
aon oc yul sk'ab camich, ey ec' cu xol ti,
lalan slow ketoj, %i Jestis tet eb. 19 Catu'
jix cus a eb yet jix yaben jun k'ane tu'
eb. Yuxan jun junal jix yute sk'anlen el
eb tet:

—¢Man mi jain oj ti'? Xi eb yin jun ju-
nal. 20 Catu' jix yalon tet eb jaxca ti"

—Ja' je xol je lacawanil ey oc oj. Lalan
slow wetoj an, yul jun plato ey ey cu nan
ti'. 21 Jainti', Ak'bil Wopiso xol eb ket an-
imail yu Dios ti', pero sowalil oj jin cam
jaxca yal-le can yu An Juun Tz'ibebil can
0j. Pero ok'bal c'ule jun oj jin aon oc yul
sk'ab camich tu'. Yel xa c'al watx' yet, ta
ma c'al ta' aloj, i Jests tet eb. 22Lalan
slow eb, jix yi'on a ixim pan Jesis. Jix
yalon yu diosal yu ixim. Jix lawi tu' jix
spo'on ey 0j, jix yak'on tet eb:

—Lo' wej, ja' ton jin mimanil ti', Xi
Jests tet eb. 23 Catu' jix yi'on pax a jun
vaso. Ja' yet jix lawi yalon yu diosal
yu, catu' jix yaontoj tet eb. Masanil eb,
jix uq'uen eltej tzet ey ey yul jun vaso
tu'. 24Ja' ton jun ti' jin chiq'uil. Ja' yu,
yuxan oj yun jun ac' strato Dios.” Oj el jin
chiq'uil ti', yet watx' ec'al mac oj colcha
yu. 25Caw yel chi wal e ex an, c'am xa
bey oj wuc' yal uva, ja' to c'al yet oj oc
Dios Yaawilal catu' oj wuq'uen je yetoj
junel xa, Xi Jesus tet eb.

Yin Ey Oj To Jix Yalon Jests
Tol Oj Yi' El Naj Pedro Yin

(Mateo 26:30-35; Lucas
22:31-34; Juan 13:36-38)

26 Jix lawi sbitnen jun bit' eb chi
sbit'ne c'al ta' eb tet Dios, catu' jix to eb
bey wonan Olivo tu'. 27 Jix yalon Jests
tet eb titu' jaxca ti"

—Ja' yet jun ak'bal ti', oj caablaboj a
je c'ul win je masanil an. Quey tu' yalon
can yul An Juun Tz'ibebil can oj, chi yal
jaxca ti": “Oj wak' cam naj ilom me'. Ja'
no' me' tu', oj sajlem can toj no',” Xi An
Juun tu'.s 28 Pero ja' yet chin pitzc'u pax
a 0j, oj jin baboj toj je sattaj bey Galilea,
Xi naj tet eb. 29 Catu' jix cam yalon naj
Pedro tu' tet naj jaxca ti"

—~Cax c'al mi chi caablabi a sc'ul eb
masanil ja win, pero jainti, ma c'al ta'
caablabi a jin c'ul ja win an, Xi naj.

30 —Caw yel chi wal e ach an, ja' yet
jun ak'bal ti', oxel xa jin ja wi'on el ja win
catu' oj ok' no' caklan yet scaelal, yet oj ja
waloni, tol ma jin ja wotaj oj, Xi Jests tet
Pedro tu'. 31 Pero Ja' naj Pedro tu' xin, jix
stec'ba c'al sba yaloni, tol oj stec'ba sba:

—Cax c'al 0j jin cam ja wetoj an, pero
tutun ma jaach wi' el win an, Xi naj tet
Jestis. Jun laan c'al yalon eb scuywom
tu' masanil jaxca tu'.

Chi Txali Jests Bey Getsemani
(Mateo 26:36-46; Lucas 22:39-46)

32 Jix lawi tu' xin, catu' jix apni Jesis
yetoj eb scuywom tu' bey jun lugar chi
yij Getsemani. Catu' jix yalon tet eb tu'
jaxca ti'":

—Eyan nej can chotan titi', yajban
chin to txaloj, i naj tet eb. 33 Asan Pe-
dro yetoj Jacobo c'al Juan jix yi'toj yetoj.

*14:24 Ja' yet chi x'ox eb, tol yel oj yun jun trato chi yi' el xiq'uil no' nok' eb. Exodo

24:8.

714:26 Ja' jun bit' chi bit'nele yet k'in pascua, tejan ja' Salmos 115; 118.

$14:27 Zacarias 13:7

Catu' jix c'oli cus a sc'ul c'al yoc bis c'ulal.
34Yuxan jix yal tet eb jaxca ti"

—Ian chin cam yu cus c'ulal chi wab
an. Canan nej titi', iquis ojab jex wetoj
an, ¥i naj tet eb. 3°Catu' jix sjitzontoj
sba janic' xa sattajtoj catu' jix ey noan
sat tx'otx/, jix txali yu sk'anoni ta chi ske'
c'am chi jul jun sya'ilal tu' yiban yet jun
yorail tu'. 36 Jix yal yin xa jaxca ti"

—Mamin, masanil c'al tzet yetal chi
c'al ske' ja wu. Ta chi ske' tol c'am chi jul
jun sya'ilal ti' wiban. Pero c'am ojab chi
yun tzet chi woche, jainti' an, ja' ojab ja
wochwan chi yune', %i Jests. 37 Jix lawi
tu', catu' jix apni sc'atan eb oxwan tu/,
pero jix yiloni, tol lalan swey eb. Yuxan
jix yal tet naj Pedro jaxca ti"

—Simén, ¢tumi lalan ja weyi? ¢Tumi
ma ske' ja tec'ban ja ba tet weyan junoj
hora wetoj an? 381 wej el je weyan. Tx-
alan nej, yet watx' c'am chex ey q'ueyi,
yet ey mac chi yak'le jex yijban yin spe-
nail. Ja' cu pixan tec'an ton yei, pero ja'
cumimanil c'am chi techa yu, Xi Jests tet
eb. 39 Catu' jix to txaloj junel xa. Jaxca
c'al jix yute txaloj sba yet sbabelal, quey
tu' jix bet yute txaloj sba junel xa. 40 Ja'
yet jix jul junel xa, ja'c'ala' chi wey eb,
yutol caw c'am chi techa weyan yu eb.
Ma xa na'cha tzet jix yute tak'woj sba eb
tet. 41 Ja' yet jix bet ec' txaloj yet yoxelal,
jix yalon tet eb jaxca ti":

—¢Tumi ja'cala’ je weyi? ¢Tumi
comon xewilal che yune'? K'ojbil xa, jix
a apnoj yorail wale oc yul sk'ab eb pena-
wom, jain Ak'bil Wopiso xol eb ket ani-
mail yu Dios ti'. 42 Aan linan oj toon ne;j.
Chi jul naj oj jin aon oc yul sk'ab eb, %i
Jests tet eb.

Sk'aneal Yet Jix Mi'cha Jests

(Mateo 26:47-56; Lucas

22:47-53; Juan 18:2-11)
43Talan to yalon tu', catu' jix apni Ju-
das, naj jix ocle tz'ajil oj eb lacawan.
Ec'al 4nima jix apni yetoj. Ey eb i'bil

yespada, ey eb i'bil ste'. Ja' eb yaawil
yak'omal xaambal eb tet Dios, c'al eb
cuywam yin sley Moisés, yetoj eb icham
winaj ey yopiso, ja' eb jix chejon eb.
44Ja' Judas tu!, ja' ton naj jix txonon
Jests, albil xa yu, tzet oj yute x'oxon oc
0j, jix yal tet eb jaxca ti":

—Ja' jun oj jin tz'ub el sti', ja' ton jun
tu', che mitx'a. C'anani che yute catu' che
yi'ontoj, ¥i naj tet eb. 45 Yu jun tu', yuxan
palan c'al yapni naj yin Jests.

—Jaach cuywam, Xi naj tet Jess.
Catu' jix oc tz'ubna yin sti' naj. 46 Catu'
jix oc bulna eb yin, jix smitx'on eb, catu'
jix i'letoj naj yu eb. 47 Ja' eb yaman yetoj,
ey jun jix yi' atej yespada. Jix tzoc'on
el xiquin jun smoso naj yaawil yak'omal
xaambal eb tet Dios. 48 Catu' jix yalon
Jests tet eb anima jix apni bulna yin tu'
jaxca ti"

—¢Tumi elk'om jin che yila, yuxan
i'bil oc je yespada, c'al je te' chi jul jin je
mitx'oni? 49 Jun jun c'al c'u jix jin cuywa
je xol yul stemplo Dios, pero ma jin je
mitx' pax titu'. Jaxca ton ti' chi yun xin,
yu yunen tzet tz'ibebil can yul An Juun
Tz'ibebil can oj, i tet eb. 30 Jix bejle can
naj yu eb scuywom xojli, jix to eb el
masanil.

Jun Naj Ach'e Jix El T'irt'on Oj
51 Pero ey jun naj ach'e tzajan c'al yin-
taj naj. Pichan oc jun an sdbana yin smi-
manil, catu' jix oc mitx'na eb yin naj.
52Pero jix sbej can an sidbana naj yul
sk'ab eb, catu' jix el t'irt'on naj.

Jix Bet Ec' Jestis Sattaj Eb Sat Yaaw

(Mateo 26:57-68; Lucas 22:54-55,
63-71; Juan 18:12-24)

53 Catu' jix yi'ontoj Jests eb tu', bey
naj yaawil yak'omal xaambal eb Israel
tet Dios. Ja' ta' titu' jix syamba masanil
eb yaawil eb yak'omal xaambal eb tet
Dios, yetoj eb icham winaj, c'al eb cuy-
wam yin sley Moisés. 54Jal pax Pe-

dro xin, naat tzajan yintaj Jesdis mas-
anta' c'al jix apni bey sgalera sna naj
sat yaawil eb tu'. Catu' jix ey chotan
k'axnoj yetoj eb policia sti' na tu'. 5> Ja'
eb yaawil yak'omal xaambal eb tet Dios,
c'al masanil eb sat yaaw, jix sey wanoj
k'ane eb chi sna' a yin Jests, yet watx'
chi elol camich yiban yu eb. Pero c'am
c'al tzet jix ilcha yu eb. 56Ec'al eb jix
yak'le sna'on a k'ane yiban naj. Pero tx'oj
tx'oj c'al tzet chi yal jun jun, yuxan ma
¥a'le sba yalon eb. 57Ey jun cawan eb
jix yak'le ya waan sna'on a k'ane yin naj,
catu' jix yalon eb jaxca ti":

58 _Ja' jaonti', jix kab yalon naj jaxca
ti": “Jainti', oj wuch ey jun stemplo Dios
wa'nebil yu anima ti'. Ja' yet yox c'ual
tu', catu' oj wa'xoj a sq'uexel wu an, man
anima oj, oj wa'nen oj,” Xi naj jix kabe, Xi
eb. %2 Pero toj c'al yu jun tu' chi %a'le sba
yalon eb. 90 Catu' jix a waan naj yaawil
yak'omal xaambal eb tet Dios tu' snan xol
eb. Catu' jix yalon tet Jests jaxca ti"

—¢Tumi c'am chach tak'wi nioj?
¢Tumi c'am cha wab wan chi yal eb ja
win ti'? Xi naj tet Jests. 61 Pero tz'in c'al
Xi, ma c'al tak'woj. Catu' jix yalon naj tet
Jests junel xa:

—¢Tumi jaach Cristo jaachti'? ¢Tumi
jaach Sc'aal jaach Dios, naj chi al-le watx'
k'ane yin? Xi naj tet Jests.

62__Jaa', jain toni. Jain ton Ak'bil
Wopiso xol eb ket animail yu Dios ti,
0j jin je yil yet chotan jin ey bey swatx'
k'ab Dios, naj miman yipal. Oj je yil pax
weyol satcan xol asun, Xi Jests tet naj.
63 Catu' jix snic'ontoj nioj spichil naj tu'.*
Catu' jix yalon naj jaxca ti"

—¢:Tzet to wal chi oc testigo ku
tinani'? 64 Jix kabe, tol caw chi buchwa
naj yin Dios. ¢Tzet je chi yu tinani'? Xi
naj.

—Cam ojabi, Xi eb masanil. 65 Jix lawi
c'al jun tu', ey eb jix tz'ubli oc yin. Catu'
jix smajchen sat naj eb, jix c'oli smak'on
naj eb. Catu' jix sk'anlen el eb tet:

—Na' el oj, mac jix jaach mak'oni, ki
eb tet Jesis. Jix lawi jun tu/, catu' ja' eb
policia jix mak'on naj sic'lebil.

Jix Yi' El Jestis Naj Pedro Yin

(Mateo 26:69-75; Lucas 22:56-62;
Juan 18:15-18, 25-29)

66Ey ec' naj Pedro bey sgalerail jun
na tu, catu' jix apni jun ix criada naj
yaawil yak'omal xaambal eb Israel tet
Dios. 67 Jix yilon ix yin Pedro, yet lalan
sk'akni. Jix cam xa c'al yoc t'anan ix yin
naj, jix yalon ix tet jaxca ti"

—Jaachti', ja wetbi ja ba yetoj Jestis a
Nazaret, Xi ix tet naj. 8 Pero jix yi' el naj
yin.

—Ja' jun mac txequel cha wal tu', man
wotaj an. Caw c'am nioj chi na'cha el wu
wan tzet cha wal e in tu' an, Xi naj tet ix.
Jix lawi jun tu', catu' jix sjitzon el sba naj
bey galera tu'. Catu' jix ok' a no' caxlan.
69 Jix yilon ix criada tu' yin junel xa. Jix
yalon ix tet eb yaman ec' titu"

—Ja' ton jun winaj ti', yetbi sba yetoj
eb scuywom Jests, %i ix. 79 Pero jix yi'
pax el yin junel xa. Jun jix to txolan tu',
jix yalon pax eb ey ec' titu' tet:

—Caw yel, jaachti' ja wetbi ja ba yetoj
eb yutol a Galilea jaach. [Ilala, laan ja
k'anab yetoj eb a Galilea,] Xi eb tet naj.
71 Catu' jix c'oli sk'anontej sjowal sc'ul
Dios yiban naj Pedro tu'. Jix slocontej sbi
Dios, jix yaloni:

—Ja' jun winaj che yal tu', caw man
wotaj an, Xi naj tet eb. 72Yet xa c'al jun
txolan tu/, jix ok' a no' caklan yet scaelal.
Catu' jix sna'ontej naj tzet jix yal Jests tu'
tet yet jix yalon jaxca ti": “C'am to chi ok’
no' caxlan yet scaelal catu' oj jin ja wi'on

¥14:63 Jix snic'toj spichil eb yet chi yoche chi x'oxon sya'ilal eb, ma scus c'ulal eb.
Jaxca ti' jix yute sba eb yutol jix yab eb buchwal k'ane yin Dios, yala.

el ja win yin yoxelal yet oj ja waloni, tol
ma jin ja wotaj oj,” Xi Jesus tet naj. Ja'
yet jix sna'ontej jun tu', catu' jix mi'chcha
sc'ul yok'i.

Jix Bet Ec' Jestis Sattaj Naj Pilato

(Mateo 27:1-2, 11-14; Lucas
23:1-5; Juan 18:28-38)
1 5 Ja' yet jix sajbi a oj, jix syamba
oc sba eb yaawil yak'omal xaam-
bal eb Israel tet Dios yin sk'umbalba
yetoj eb icham winaj, c'al eb cuywam yin
sley Moisés, yetoj masanil wan xa eb sat
yaaw. Jix lawi tu, jix sc'alon Jests eb, jix
yi'ontoj naj eb, catu' jix bet yak'on eb tet
naj Pilato, naj yaaw. 2 Catu' jix sk'anlen
el naj Pilato tu' tet Jests jaxca ti"

—¢Tumi jaachti', Sreyal jaach eb Is-
rael? Xi naj tet Jesus.

—Jaa, jain ton an, Xi Jesus tet naj. 3 Ja'
eb yaawil yak'omal xaambal eb Israel tet
Dios, ec'al tzet jix yal eb yiban Jestis. 4 Yu
jun tu', yuxan jix yal Pilato tu' tet naj
jaxca ti"

—¢Tumi c'am chach tak'wi nioj? Ab
jantaj tzet chi yal a eb ja win, Xi naj tet
Jests. 5Pero ja' naj Jesis xin, c'am nioj
jix tak'wi. Yu jun tu', yuxan tuxa c'al chi
q'uey a sc'ul Pilato yin.

Jix Ale Xa C'al Oc Camich Yiban Jests

(Mateo 27:15-31; Lucas
23:13-25; Juan 18:38-19:16)

6Beybalnebil c'al ta' yu Pilato tol chi
sjaj el junoj a preso yet k'in jun jun jabil.
Ja'ta'c'ala’ mac chi sk'an jajcha eb conob.
7Ey jun naj chi yij Barrabds, preso ye
yetoj jaywan xa yetbi. Yak'lenaj jowal eb
yetoj eb yaaw. Ey wan anima camnaj yu
eb yet yak'len jowal eb tu'. 8Ja' yet jix
apni bulna 4nima tu', catu' jix sk'anlen eb
tet Pilato, ta chi sjaj el junoj eb a preso
jaxca c'al ta' sbeybal jun jun k'in. ° Catu'
jix yalon naj tet eb jaxca ti":

—¢Jam naj je Reyal jaex Israel jex ti'
che yoche chin jaj el 0j? Xi naj tet eb.

10 Quey tu' jix yute yaloni, yutol yotaj xa
tol yu Xichon c'ulal eb yaawil yak'omal
xaambal eb Israel tet Dios yin, yuxan jix
yi'tej Jests eb sattaj. ! Catu' jix yak'on
sc'ul 4&nima eb tu' yet watx' ja' Barrabés
chi sk'an jajcha eb. 12Catu' jix sk'anlen
Pilato tu' tet eb dnima tu' junel xa:

—¢Tzet che yoche chi wute pax naj
che yal oc je Reyal oj tu' xin? Xi naj tet
eb. 13 Catu' jix a bulna eb yalon yin ipal
jaxca ti"

—Culusne naj, Xi eb.

14__Pero, ¢tzet yetal junoj pena jix sey
yun jix je yil xin? Xi naj tet eb. Tol jix a
c'al yaw eb yaloni:

—Culusne naj, i eb. 15 Caw jix yoche
naj Pilato tol watx' chi can yul sat conob,
yuxan ja' naj Barrabds jix sjaj el oj. Jal
naj Jests jix yak' mak'le oj, catu' jix yaon
oc yul sk'ab eb chi aon oc yin culus. 16 Ja'
eb soldado jix i'ontoj Jestis bey sgalerail
sna naj yaaw chi yij Pretorio. Ja' titu', jix
awtele eytej eb soldado masanil. 17 Jix
yaoc jun moradotaj pichile eb yin Jess,
jaxca wan pichile chi yaoc eb yaaw. Jix
sk'alon ey xoyan jun q'uix eb. Jix yaon
oc eb yin sjolom scorona oj. 18 Catu' jix
tz'ajon yal eb tet jaxca ti":

—Tzalaan jaach Sreyal eb Israel, Xi eb
tet Jestis. 19Jix c'oli smak'on oc jun a
eb yin sjolom. Chi tz'ubli oc eb yin naj,
catu' jix tz'aj skabanle ey sba eb tet. 20 Jix
lawi yetnen eb jaxca tu' xin, jix yi'on el
an moradotaj pichile eb tu' yin, catu' jix
yaon c'al ta' can oc spichil eb. Catu' jix
yi'ontoj naj eb bey oj ale oc naj yin culus
tu' yu eb.

Jix Ale Oc Jestis Yin Culus

(Mateo 27:32-44; Lucas
23:26-43; Juan 19:17-27)

21 Ey jun winaj a Cirene chi yij Simén,
smam Alejandro yetoj Rufo. Lalan to sjul
bey jix bet ec'ab oj. Catu'jix ak'le jun scu-
lusal Jests yijtoj naj yu eb soldado. 22 Ja'
bey jun lugar chi yij Gélgota, ja' tu' jix

yi'toj Jests eb tu'. Gélgota chi yal yel oc
apnoj: Slugaril Sbajil Jolome. 23 Jix yak'
yal uva calan yetoj jun xa tujan chi yij
mirra yuc' naj eb. Pero ma %a' yuc' tet
eb. 24 Jix lawi jun tu/, catu' jix yaon oc
naj eb yin te' culus, catu' jix yak'on suerte
eb soldado yin spichil naj, yu yilon eb
tzettaj yetal chi yi' can jun jun eb. 2> A las
nueve yet sk'inibalil, catu' jix yaon oc naj
eb yin culus tu'. 26 Ey jayeb letra tz'ibebil
oc oj. Ja' chi alon tzet yuxan jix elol
camich yiban. “Ja' naj Sreyal eb Israel,”
i jayeb letra tu'. 27 Ey pax cawan elk'om
jix culusnele yetoj naj, jun bey swatx'
k'ab, jun xa bey sq'uexan k'ab. 28 Yuxan
jix yun ton jaxca yalon can yul An Juun
Tz'ibebil can oj, bey chi yal jaxca ti": “Oj
utele jaxca chi utele eb penawom,” Xi yul
An Juun tu'.t 29 Ja' eb jix ec' scawilal tu,
jix buchwa can atoj eb yin. Catu' jix a
tx'umna eb tet, jix yalon eb jaxca ti".

—A... jaach ton ti', cha wuch ey stem-
plo Dios ja wala, catu' cha wa'nen a
sq'uexel yin yox c'ual. 39 Col ja ba. Eyan-
tej yin te' culus tu', Xi eb tet Jests.
31Ja'c'ala’ eb yaawil yak'omal xaambal
eb Israel tet Dios, yetoj eb cuywam yin
sley Moisés, jix buchwa pax atoj eb yin
naj, catu' jix yalon eb jaxca ti".

—Ey mac jix scolo, pero ja', c'am chi
ske' scolon pax sba tinani', Xi eb.

32_Ta chi yi' eytej sba yin culus, jun
chi yal oc sba Cristoal, cu Reyal oj, jaon
Israel jon ti', chi kaoc cu c'ul yin, i eb.
Tol tax eb locan a yin culus tu' yetoj, jix
buchwa pax eb yin.

Scamichal Jestis

(Mateo 27:45-56; Lucas
23:44-49; Juan 19:28-30)

33Ja' yet jix chumanbi c'u, jix k'ejbi
masanil yul yiban k'inal masanta' c'al yet
a las tres. 34 Yet xa c'al jun txolan tu', jix
a yaw Jests yin ipal:

—Eloi, Eloi, ;lama sabactani? i a 0j.8
Chi yal yel oc apnoj: Jaach jin Diosal,
Jaach jin Diosal, ;tzet yuxan chin ja bej
can jin txojli? 35 Ja' eb ey ec' scawilal tu',
jix yab eb yoc jun k'ane tu', yuxan jix yal
eb jaxca ti"

—AD wej ja' jun Xejab Dios chi yij Elias
chi yawte, %i eb. 36 Jix lawi tu, ey jun
winaj ani stoi, jix c'al apni titu', catu' jix
yaon eytoj jun tzet chi lababi xol vina-
gre. Jix yaon oc xam jun te' a, catu' jix
yaon atoj yin sti' Jests, jix yaloni:

—Yil xa sba, oj kila ta oj jul i'le eytej
naj yu Elias tu, %i. 37 Catu' jix a yaw
Jests junel xa yin ipal, catu' jix el sc'ul.
38 Ja' yet jix cam Jests tu', jix ey nic'na
snan an k'ap ey oc smajil oj yul snan
stemplo Dios tu'. Jix Xa' eytej snic'chatoj
sjolomtaj, masanta' c'al jix eyol sti'laj.
39 Jix yab naj yaawil eb soldado linan oc
sattaj Jests yel yaw. Jix yil tzet jix yun
scami, yuxan jix yal jaxca ti"

—Ja' jun jix cam ti', tol yel caw Sc'aal
Dios, %i naj. “OEy pax wan eb ix ix
t'anantej naat. Yaman ix Maria Mag-
dalena yetoj eb, c'al ix Salomé, c'al Maria
xutx José yetoj Jacobo, naj tzunan unin.
41 Ja' wan eb ix ix ti', jix ec'ab c'al eb yin-
taj naj yet ey ec' naj bey Galilea. Jix ak'le
servil naj yu eb. Ec'al to c'al wan xa eb
ix ix yaman sto yetoj naj bey Jerusalén.

115:23 “Mirra,” yal jun tujan te'. Chi i'le el oj, catu' chi ak'le taj oj, catu' chi k'anbalne

yin perfumeal.

§15:34 Jix yal wan k'ane ti' yin sti' hebreo. Chi kil bey Salmos 22:1.

t15:28 Isaias 53:12

Oclenajtoj Smimanil Jests Yul Ch'en
Bey Smujbanil Eb Camnaj

(Mateo 27:57-61; Lucas
23:50-56; Juan 19:38-42)

42 Ja' yet jun c'u tu', sc'ual swa'nen set-
taj yetal eb oj sk'anbalne yutol yecal oj
xa c'al sc'ual xewilal. Ja' yet lalan xa
sk'ejbi xin, 43jix apni naj José a Ari-
matea. Mimej winaj xol eb yet yaawil.
Ja' José tu, echbanebil pax yoc Dios
Yaawil yu. C'am nioj chi xiwi catu' jix oc-
toj sattaj Pilato, jix bet sk'anon smimanil
Jesus tet. 44 Caw jix q'uey a sc'ul Pilato
yet jix yabeni tol camnaj xa Jesis. Yu jun
tu', yuxan jix bet yak' tit naj yaawil eb
soldado, catu' jix sk'anlen el tet, ta cam-
naj xa Jesus tu'. 45 Ja' yet jix yabeni, tol
camnaj xa, catu' jix yaloni, tol chi ske' sto
yi'on eytej smimanil Jesds tu' naj José
tu'. 46Ja' José tu, jix sman jun sidbana
caw watx'. Catu' jix bet yi'on eytej jun
mimanile tu'. Jix spichon oc jun sdbana
tu' yin. Catu' jix bet yaon can octoj yul
jun ch'en ch'en jolbil xa tu/, jix smajchen
can yetoj jun ch'en. 47 Ja' ix Maria Mag-
dalena yetoj ix Marfa xutx José, jix yil eb
bey jix octoj smimanil tu'.

Jix Pitzc'u A Jests

(Mateo 28:1-10; Lucas
24:1-12; Juan 20:1-10)

1 6 Ja' yet jix ey can c'u yet sc'ual

xewilal, jix sman ix Maria Mag-
dalena yetoj ix Salomé, c'al Maria xutx
naj Jacobo wan tzet yetal suk'uk'i sab,
yu sto yaon oc eb yin Jesis. 2Ja' yet jix
sajbi a yet domingo, jix to eb bey ch'en
ch'en bey jix muji octoj tu'. Lalan yaol
c'u, yet jix apni eb. 3 Catu' jix yalon eb
jaxca ti"

—¢Mac oj balon el ch'en smajil bey
mujan octoj tu' e on? %i eb. 4Ja' ch'en
smajil tu' caw miman ch'en. Pero jix
yilontoj eb, elnaj xa ch'en. >Catu' jix
yilon eb yet jix oc apnoj eb yul ch'en

ch'en tu/, chotan ey jun angel bey swatx'
k'ab eb, jaxca yili junoj ach'e. Ey oc jun
jojan saj pichile yu. Caw jix xiw a eb ix
sic'lebil. ® Catu' jix yalon jun 4ngel tu' tet
eb ix:

—Manchej jex xiwi. Jaexti', ja' Jests a
Nazaret che sey ec' 0j, jun jix ale oc yin
culus. Jix pitzc'u a oj. C'am xa mac ey ec'
yul ch'en ti'. Il wej bey jix jul ale octej
naj yu eb ti'. 7 Asi' wej, al wej tet wan
eb scuywom c'al tet Pedro, tol babel sto
naj je sattaj bey Galilea. Oj je yil yin titu'
jaxca jix yute yalon can e ex, Xi jun dngel
tu' tet eb ix. 8 Catu'jix eltej eb ix yul ch'en
ch'en tu'. Catu' jix to eb. Caw chi bilwi eb
yu xiwcanil. C'am junoj mac tet jix yal el
eb, yutol chi xiw eb.

Jix X'ox A Sba Jesiis Tet
Ix Maria Magdalena
(Juan 20:11-18)

9[Ja' yet domingo yet ey to sajbi jix
pitzc'u a Jesds. Ja' tet ix Maria Mag-
dalena jix babi x'ox a sba. Ja' ton yin
jun ix tu' i'bil el jujwan pena espiritu yu
Jests. 10 Jix bet yal ix tet wan eb naj jix
ec' yetoj Jests yet yalantoj. Yutol caw
chi ok' eb yu cusilal. 11 Ja' yet jix yalon
ix tet eb, tol jix pitzc'u a Jests, catu' tol

jix yil ix yin naj, ma Xa' yab eb.

Jix X'ox A Sba Jests Tet
Cawan Eb Scuywom

(Lucas 24:13-35)

12Catu' jix x'oxon a sba Jesis tet
cawan eb scuywom, sti' el conob yet
lalan sbey eb. Tx'oj yili jix yil eb. 13Yu
jun tu' xin, jix meltzo eb yu bet yalon eb
tet wan xa yet cuywomal. Pero ma pax
Xa' yab eb.

Jix Xejtoj Eb Xejab Jestis

(Mateo 28:16-20; Lucas
24:36-49; Juan 20:19-23)

14 Ja' junel xa, yet lalan slow eb scuy-
wom jusluc'wanil, jix x'oxon a sba Jests

tet eb. Jix tzule eb yu, yutol jix yak' caab
c'ulal eb, catu' caw caw sna'bal eb. Ila ma
Xa' yab eb tet eb jix ilon yet jix pitzc'u a
0j. 15Catu' jix yalon tet eb jaxca ti":
—Asi' wej bey masanil yul yiban
k'inal. Asi' al wej el sk'aneal yet colban-
ile xol masanil 4nima. 16 Ja' mac oj yaoc
yin sc'ul, catu' chi yak'on bautizar sba, oj
colcha oj. Pero ja' mac c'am chi yaoc yin
sc'ul xin, oj jul sya'ilal yiban. 17 Ja' eb oj
yaoc yin sc'ul, oj ske' x'oxon wan milagro
eb ti: Oj ske' yi'on can el pena espiritu
eb yin 4&nima yu wipal an. Oj k'anab a eb
yin tx'oj ti'eal. 18 Ta chi smitx' laba eb,
ta chi yuc' eytoj eb junoj tzet yetal chi

cam anima yu, c'am tzet oj i'on eb. Ta
chi sbatxba oc sk'ab eb yiban eb ya' ey,
oj wa'xoj can sc'ul eb yu eb, xi Jests.
Spaxbal A Jests Satcan
(Lucas 24:50-53)

19Ja" yet jix lawi yalon jun ti' naj
Kaawil Jests tet eb scuywom tu/, jix i'le
pax a naj satcan, catu' jix ey chotan bey
swatx' k'ab Dios. 20 Catu' jix to eb yalon
el sk'ane Dios tu' bey jun jun lugar. Jix
oc c'al naj Kaawil yetoj eb. Ja' c'al naj jix
mulna yetoj eb, yet watx' chi txeclo el
0j, tol yel jun k'ane chi ec' yal el eb tu'.
Amén.]

JA' WATX' K'ANE TZ'IBEBIL
CAN YU NAJ LUCAS

Ja' Naj Lucas Jix Tz'ibentoj
Jun Juun Ti' Tet Naj Teéfilo
1-4Ja' tinani' xin, chin tz'ibetoj jun
]. juun ti' e ach Tedfilo, yet watx' cha
wotajne el oj, tol yel wan tzet yetal jix
ja cuy el tu. Cax c'al ec'al dnima jix
tz'ibentoj wan tzet yetal jix yun cu xol
ti', pero jix jin na' tol watx' ta chi wal-
toj e ach masanil tzet jix yun yin xolilal
yet tax jix Xa'on el yich. Ja' eb chi alon el
sk'ane Dios tinani', ec'al eb jix ilon wan
tu' yet tax jix Xa'on el yich. Ja' yin jix cu
cuyle yu eb on. Jix jin cuy masanil wan
ti' yin c'uan c'ulal yet watx' chi ske' jin
tz'ibentoj e ach yin jichan.

Albil Can Yu Jun Angel Tol
Oj Aloj Naj Juan Bautista

5Ja' yet ey oc Herodes yaawil bey
tx'otx' Judea, ey jun bulan eb yak'omal
xaambal eb Israel tet Dios chi yij sbi
Abias. Ey jun winaj xol eb chi yij sbi
Zacarias. Elisabet sbi yistil naj. Yic'aal
to Aar6n pax ix. ®Watx' sbeybal eb
scawanil yul sat Dios. Jijyom eb tet Xe-
jbanil c'al tet sley naj Kaawil. Yuxan c'am
junoj mac chi ske' yaloni, tol ey junoj
spenail eb. 7 C'am junoj yuninal eb, yutol
man unewom 0j ix. Yetoj pax oj icham
&dnima xa eb scawanil.

8 Ja' yet jun c'ual, yet jix a apnoj stiem-
poal yak'wi servil Zacarias yetoj jaywan
xa eb yetbi, yet chi ak'le servil Dios yu
eb Israel, 2jix yaoc puesto eb, jaxca c'al
ta' sbeybal eb jun jun ta' el, yu xeclo el
mac oj cha'on jun opiso tu'. Ja' yiban
Zacarias jix eyi. Yuxan jix octoj naj yul
stemplo naj Kaawil. Jix bet yak'on tz'a’
pom suk'uk'i sab. 19 Ja' yet jix yak'on tz'a’
tu', masanil eb dnima ey oc titu' ey can
eb sti' templo txaloj. 11Ja' yet ey octoj

tu', jix jul x'oxon ec' sba jun yangel naj
Kaawil tet Zacarias tu'. Jix jul ec' wojan
bey jun pac' smeXail snusbanil pom tu'
bey yet c'ulal swatx' k'ab Zacarias. 12Ja'
yet jix yilon yin jun dngel naj tu', caw jix
q'uey a sc'ul. Jix xiw can a naj yu. 13 Catu'
jix yalon jun angel tu' tet naj jaxca ti":

—Zacarias, manchej jaach xiwi, jix
yab Dios ja txa. Yuxan, ja' ja wetbi Elis-
abet, oj aloj jun swinaj unin. Juan oj ja
wak' yij sbi naj. 14 Caw oj tzala je c'ul yin.
Ec'al anima oj tzala a yet oj yabeni tol
jix ali jun je yuninal. 15Ja' jun unin tu,
caw miman oj yun yel oc apnoj yul sat
Dios. Man 0j yuc' vino, man oj yuc' an.
Ey xa oc Santo Espiritu yin naj yet oj aloj
naj. 1 Ec'al eb Israel oj swa'ne oc sba yin
naj Kaawil Dios junel xa yu jun ja c'aal
tu'. 17 Ja' naj Juan tu' oj baboj sattaj naj
Kaawil. Jaxca c'al sna'bal naj Elias c'al
yipal naj, quey tu' oj yun sna'bal c'al yi-
pal naj ja c'aal. Yuxan oj tenchanele eb
mame, c'al eb uninale yet ey jowal xol
eb, yet watx' chi tan el oj. Ja' oj q'uexon
pax sna'bal eb, yet watx' ey eb listo xa
ye yet oj jul naj Kaawil, Xi jun angel
tu'. 18 Jix yalon Zacarias tu' tet jun angel
jaxca ti"

—¢Tzet oj yun wotajne el oj ta tol yel
wan cha wal ti'? Yutol jainti', caw icham
jin xa an, yetoj wetbi an, ixnam xa pax
ix, Xi naj tet jun angel.

19 Jix yalon jun dngel tu' tet naj:

—Jain, Gabriel jin an. Yak'omal jin
servil Dios an. Jain jix jin chejletej yu jul
walon jun k'ane ti' e ach an. 20 Tinani',
ma xa ske' ja k'anab nioj, masanta' c'al oj
aloj jun unin jix wal tu' an. Yutol ma ja
waoc yin ja c'ul tzet jix wal tu' an, yuxan
quey tu' oj ja wune. Ja' to yet oj apnoj
stiempoal catu' oj yunen jun ti, Xi jun
angel tu' tet naj.

21Ja' eb 4nima chi yechbane yeltej
Zacarias tu'. Jix q'uey a sc'ul eb yutol
caw miman tiempo jix bet octoj naj yul
stemplo Dios tu'. 22 Jaxa yet jix eltej, ma

xa ske' sk'anab tet eb. Jix sna'on el eb
conob tu' tol ey junoj tzet yetal jix x'ox
Dios tet naj. Sk'ab xa c'al jix x'ox yin
yechel oj, yutol jix maji el sti' naj. 23 Jix
apnoj stiempoal jix lwai yak'le servil yu
naj Zacarias, catu' jix paxtoj eb bey sna.
24Man to pey oj tu', catu' jix yijon oc
unin ix Elisabet. Joeb xaaw ey xa c'al ec'
ix bey sna. Jix c'oli sna'ontanen jaxca ti":
25“yy yipal naj Kaawil, yuxan quey tu'
chi wun an, yetoj pax yet watx' c'am xa
chi al-le jin k'umal yu anima, yutol c'am
wune' an,” Xi ix.

Jix Al-le Tet Ix Maria Yu Jun
Angel Tol Oj Aloj Naj Jestis

26 Wajeb xa xaaw yijon oc jun unin
ix Elisabet tu', catu' jix chejletej angel
Gabriel yu Dios bey conob Nazaret, bey
tx'otx' Galilea. %7 Jix jul ec' bey jun ix
k'opo chi yij sbi Marfa. C'am to chi yil-le
sba yetoj junoj winaj. Ja' jun ix tu', ey xa
strato ix yetoj jun winaj chi yij sbi José,
ic'aale to ye naj yu naj rey David. 28 Jix
octoj jun angel tu' bey ey ec' ix. Jix yalon
tet ix jaxca ti"

—Tzalaan c'al yutol caw xaan jaach yu
naj Kaawil Dios. Ey oc Dios ja wetoj. Yel
xa c'al miman swatx' c'ulal Dios jix yak'
e ach sattaj masanil ja wet ixal, Xi dngel
Gabriel. 2% Ja' yet jix yilon oc ix yin jun
angel tu', jix q'uey a sc'ul ix. Jix sna'ontej
ix tzet chi yal yel oc apnoj tzet jix yal jun
angel tu'. 30 Catu' jix yalon pax jun angel
tu' tet ix jaxca ti":

—Marfa, manchej jaach xiwi, yutol
miman swatx' c'ulal Dios jix x'ox e ach.
31 Ja' tinani', oj oc jun unin ja win, oj aloj
jun winaj unin ja wu. Jests, oj ja wak' yij
sbi. 32 Caw miman winaj oj yun yel oc oj.
Oj bina oj tol sc'aal jun yel xa c'al miman
yel oc apnoj, ja' ton Dios. Ja' Dios Kaawil
tu', oj aon oc naj reyal. Catu' oj oc can
sq'uexel oj naj rey David, naj yichmam
naj. 330j oc Yaawil oj eb ja wet conob

Israel yin tobal Kk'inal. C'am bak'in oj la-
woj jun yopiso tu', Xi jun angel tu' tet ix.

34 _;Pero tzet oj yun ske'on jun cha
wal tu'? Jainti' c'am to wetbi, Xi ix tet
jun angel tu'.

35__Ja' Santo Espiritu oj jul ja wiban.
Ja' yipal naj yel xa c'al miman yel oc ap-
noj tu', ja' oj eyol yenel ja wiban. Yuxan,
ja' jun unin oj aloj tu' yet c'al Dios yei.
0j bina oj, tol Sc'aal Dios naj. 3¢ Catu' ja'
ja wican Elisabet, caw ixnam xa ix, pero
0j aloj jun swinaj unin. Chi yal eb 4nima
tol c'am bak'in 0j yil junoj unin ix. Pero
wajeb xa xaaw yijon oc unin ix tinani'.
537 Yutol masanil chi c'al ske' yu Dios, %i
jun angel tu' tet ix.

38 Catu' jix tak'wi ix Maria:

—Xejab Kaawil wei, yuxan ske' ojab
jaxca jix ja wal tu', Xi ix tet jun angel tu"
Jix lawi tu' xin, catu' jix to jun angel tu'.

Yet Jix Bet Il-le Ix Elisabet Yu Ix Maria

39 Txenxane tiempo catu' jix to Maria
bey jun conob ey ey xol wan wonquiltaj
tx'otx' yul yet Judea. 40Jix apni ix bey
sna naj Zacarias. Jix ak'le scawil sc'ul ix
Elisabet yu ix. 41Ja' yet jix yaben Elis-
abet sk'anab ix Marfa tu/, catu' jix bilwi
a jun unin ey xa oc yin ix tu'. Catu' caw
ey oc Santo Espiritu yin ix Elisabet tu'.
42 Catu' jix yalon ix yin ipal jaxca ti'":

—Jaachti’, yel miman swatx' c'ulal
Dios jix x'ox e ach sattaj masanil eb ix ket
ixal. Miman pax swatx' c'ulal oj x'ox tet
jun oj aloj ja wu. 43 Jainti', c'am nioj wel
oc apnoj, jal jaachti' xin, xutx jaach naj
Kaawil. Pero chach jul pax k'anab wetoj
an. 44 Asanne c'al jix waben ja k'anab yet
jix jaach juli, jix bilwi a jun unin ey xa
oc win ti' an. Quichan xa c'al tol chi tzala
chi wab an. 45 Jaachti', xa waoc yin ja
c'ul tol oj yun tzet jix yal naj Kaawil e
ach. Yuxan, caw tzala c'ulalil ja wei, Xi
Flisabet tu' tet ix Maria. 46 Jix lawi tu'
xin, jix yalon Marfa jaxca ti":

—Chi wal watx' k'ane tet naj Kaawil yin
masanil jin c'ul.

47 Caw chi tzala jin c'ul yin Dios cu
Colomal.

48 Jainti', yak'omal jin servil Dios an.
C'am nioj wel oc apnoj, pero jix ok'
sc'ul Dios win an. Yuxan oj yal eb
4nima tobal k'inal tol Dios jix x'ox
swatx' c'ulal e in an.

49Yutol ja' Dios, caw miman yipal. Mi-
man swatx'ilal jix x'ox e in an. C'am
junoj xa bie jaxca sbi Dios.

50Tobal K'inal chi ok' sc'ul yin mac ji-
jyom tet.

51 Jix x'ox el o0j tol caw miman yipalil. Jix
can can eb chi yec'banne sba yalan
yu Dios.

52 Jix i'le can el eb yaaw yin yopiso, jal
eb c'am yel oc apnoj, jix i'le a can eb.

53 Jix yak' no sc'ul eb ey snochail. Jal eb
be'om, c'am nioj tzet jix ak'le tet eb
catu' jix ujteletoj eb.

54Jix oc ketoj jaon Israel jon ti', jaon
yak'omal jon servil ti'. Ma toj q'uey
c'ulal yok' sc'ul kin.

55 Jaxca yalon can tet eb kichmam, yutol
yak'naj can sti' tet naj Abraham, c'al
tet jantaj eb yic'aal yin junelne, %i ix
Maria tu'.

56 Oxeb mi xaaw jix bet ec' Maria tu'
bey Elisabet, catu' jix meltzotej bey sna
tu' junel xa.

Yalubal Naj Juan Bautista

57 Ja' yet jix jul xa c'al stiempoal ali
yune' ix Elisabet, winaj unin jun jix ali.
58 Ja' yet jix yaben eb 4nima scawilal
c'al eb yican tol jix x'ox swatx' c'ulal naj
Kaawil tet ix, jix tzala a eb yetoj ix. 5° Ju-
jubixi tax ali, catu' jix apni eb bey sna naj
Zacarias, yu yale oc jun yechel chi yij sbi
circuncisién yin swinajil jun unin tu'. Jix
yoche eb jix yij sbi jun unin yin Zacarias,
yet watx' chi oc sq'uexel oj smam tu'.
60 Pero jix yalon ix txutxe tu' tet eb jaxca
ti"s

—~C'amaj, Juan oj yija, Xi ix tet eb.

61__;Tzet yuxan quey tu' oj ja wak'
yija? C'am junoj je yetbi quey tu' yoc sbi,
Xi eb tet ix.

62 Ja' yet jix sk'anlen eb tet smam naj
unin tu' yin yechel tzet bieal chi yoche
chi yij naj. 63 Catu' jix sk'anon nioj tzet
yetal bey chi tz'ibe ey tu'. Catu' jix s'iben
ey oj: “Juan chi yij sbi jun unin ti',” jix
s'iben ey oj. Tuxa c'al jix q'uey a sc'ul
masanil eb yet jix yilon jun tu'. 4 Ja' yet
jix tz'iben jun tu' yu naj Zacarias, catu' jix
jajcha a sti' yu chi ske' sk'anabi. Jix yalon
watx' k'ane naj tet Dios tu'. 6 Yuxan, caw
chi q'uey a sc'ul jantaj eb &nima scaw-
ilal. Catu' jix abcha sk'umal jun ti' bey
masanil jun wonquiltaj tx'otx' bey tx'otx'
yul yet Judea tu'. 66 Ja' masanil eb jix
aben wan tu', catu' jix sna'ontane eb, tzet
yei. Jix yalon eb jaxca ti"

—¢Tzet o0j yun yel oc jun unin ti'? Xi
eb.

Quey tu' jix yal eb yin naj yutol chi
ske' yilon eb tol ey oc yipal naj Kaawil
yin jun unin tu'.

Sbit' Naj Zacarias

67Ja' smam jun unin tu), ja' ton naj

Zacarias. Caw ey oc Santo Espiritu yin.

Yuxan jix ak'le k'anab a yu. Jix yalon

jaxca ti'":

68 Kal wej watx' k'ane tet naj Kaawil, cu
Diosal jaon Israel jon ti'. Yutol jix jul
ku, jaon sconob jon ti', yu cu scolon
el oj.

69 Oj yatej jun cu Colomal caw miman yi-
pal. Ja' snan xol eb yic'aal naj David,
naj yak'omal servil Dios, ja' xol eb oj
aloj.

70 Jaxca tu' jix yute yalon can Dios yet
peyxa, yet jix yak'balnen eb Xejab,
ja' ton eb profeta, sic'bil el yu Dios.

71 Jix yal can Dios tol oj cu scol el yul
sk'ab eb cajat oc kin, c'al yul sk'ab
jantaj eb chi chichon oc sc'ul kin.

72 Albil pax can tol oj ok' sc'ul yin eb
kichmam. Man oj toj q'uey c'ulal jun
strato jix yak' yetoj eb, yutol ja' jun
strato tu', asan Dios ey yet.

73Quey tu' jix yute yak'on can sti' tet
kichmam Abraham yet jix slocon sbi
tet.

74 Jix yal can oj tol oj cu scol el yul sk'ab
eb cajat oc kin, yet watx' c'am chi cu
xiw wej kak'on servil Dios.

75Quey tu' oj kute yet watx', watx' ojab
cu beybal, asanne ojab yin Dios chi
kaoc cu c'ul tobal k'inal.

76 Jal jaachti' xin, jaach jin c'aal, oj jaach
oc Xejab oj Dios miman yel oc ap-
noj. Yutol oj jaach baboj sattaj naj
Kaawil, catu' oj c'oli swa'nen sna'bal
eb dnima, jaxca chi yun swa'xi junoj
be.

77 Jaach oj ja wak' na'cha el yu eb sconob
tzet oj yun scolcha eb, catu' oj el can
spenail eb yiban.

78Yutol cam c'ulnebil jon yu Dios. Caw
chi ok’ sc'ul cu Diosal kin wej. Jaxca
chi yun yaol c'u, catu' chi cu sejte-
neni, jaxca tu' oj yun sjul jun chej-
biltej yu Dios tu'.

79Yu sejtenen spixan eb ey ec' xol K'ej
k'inal tu'. Eb lalan sto bey camich.
Ja' oj tx'oxon pax e on tzet chi yun cu
beybalneni, yet watx' yin watx' c'ulal
chi cu ec' yetoj, Xi naj Zacarias.

80 Ja' jun unin tu', jix ch'ib c'al a oj, jix
jul sna'bal, catu' jix betle ec' bey cusiltaj
tx'otx', masanta' c'al jix a apnoj stiempoal
x'oxon a sba tet eb yet Israelal.

Ja' Yet Jix Ali Naj Jests

2 Ja' yet jun tiempoal tu, ey jun naj

yaaw a Roma, Augusto sbi naj. Jix
yak' jun chejbanil naj tol chi bisle jantaj
4nima ey yul yiban K'inal ti'. 2Jix oc jun
babel biswal yet ey oc naj Cirenio yaawil
bey jun lugar Siria sbi. 3Sowalil chi to
masanil 4&nima bey sconob yichmam yu
jun biswal tu'. 4 Yuxan jix tit naj José bey

conob Nazaret yul scuenta Galilea. Jix to
naj bey conob Belén yul scuenta Judea.
Ja' jun naj rey David tu', ichmame ye naj
yunaj José. 5 Jix to naj José yak' sbi yetoj
ix Maria yul an libro bey conob Belén.
Xax yak' strato eb pero c'am to chi yil-le
sba eb, pero mimejal xa ix. ®Yet ey ec'
eb bey conob Belén jix jul stiempoal yali
jun yune' ix Maria. 7 Ja' titu' jix ali naj
babel unin, catu' jix spichon oc an k'ap
ix yin naj nene' tu', catu' jix yaon eytoj ix
yul jun jucub bey chi low no' nok', yutol
c'am bey chi ey ey eb bey jun posada tu'.

Ja' Eb Angel Jix X'ox A Sba
Tet Eb Naj Ilom Me'

8 Bey scawilal conob Belén ey wan eb
naj ilom me'. Ey ec' eb bey jun ac'al yet
jun ak'bal tu'. Tol chi sweyne sme' eb naj.
9 Jix jul jun yéngel cu Mam Dios yin ey-
manil sc'atan wan ilom me'. Jix el sejejial
yinlaj eb naj yu yipal cu Mam Dios. Caw
chi xiw eb naj ilom me' tu'. 19 Pero jix yal
naj angel tu' tet eb naj:

—Manchej jex xiwi, yutol i'bil jun caw
watx' k'ane wu an. Yu jun k'ane ti' oj tza-
laboj masanil eb dnima yin tobal k'inal.
11 Ja' bey conob Belén, sconob naj David,
jix ali jun unin, je Colomal, Cristo sbi
yopiso naj, tol je Yaawil. 120j je na'tej
ta caw yel chi wal e ex yet che yilon jun
unin tu' pichbil oc k'ap yin, ey eytoj yul
jun jucub, Xi jun angel tet eb naj ilom
me' tu'.

13 Ja' yet lalan yal-le jun ti' tet eb xin,
catu' jix jul wan xa eb &ngel. Jix tit yin
eymanil bey satcan. Jix yalon watx' k'ane
eb tet Dios jaxca ti":

14 Kal wej watx' k'ane tet Dios bey sat-
can, c'al yetoj bey yul yiban k'inal ti'! Yu
swatx' c'ulal Dios oj jul watx' c'ulal yin eb
anima chi tzala yetoj, Xi wan angel tu'.

15 Xax paxtoj wan angel bey satcan tu',
catu' jix yal-len wan ilom me' tu' tet yet.
Jix yalon eb jaxca ti"



LUCAS 2:16

—Toon nej bey Belén tu', kil wej naj
Kaawil jix al-le e on tu'. 16 Catu' jix to eb
yin ani. Jix txax eltej ix Maria yetoj naj
José yu eb naj, catu' jix yilontej jun unin
eb naj tu', tol jilan eytoj yul jun jucub.
17 Yet jix yilontej eb naj ilom me' tu', jix
yalon eb naj tet naj José yetoj ix Maria
tzet yetal jix al-le tet eb naj yu wan an-
gel yin jun nene' unin tu'. 18 Masanil mac
txequel jix aben yalon wan ilom me' tu',
jix q'uey a sc'ul eb yu tzet yetal chi yal
wan ilom me' tu'. 12 Jal ix Maria xin, jix
yaoc wan k'ane ti' yin sc'ul, jix sna'on el
wan k'ane ti' ix. 20 Catu' jix paxtoj eb naj
ilom me' tu' xin. Jix yalon watx' k'ane eb
naj tet Dios yu masanil tzet yetal jix yab
eb naj, jix yil eb naj. Yutol masanil jix yil
eb naj jaxca tzet yetal jix al-le tet eb naj
yu wan angel.

Ja' Yet Jix Bet Tx'oxle
Naj Jestis Bey Templo

21 Jujubixi tax ali jun unin tu, jix ale
oc jun yechel chi yij sbi circuncisién yin
swinajil. Catu' jix yijon sbi yin Jesis yu
eb. Ja' ton jun bie ti' jix yal can naj dngel
tet Maria. Yet c'am to chi oc jun unin tu'
yin.

22 Ja' sbeybal eb Israel, sowalil ey jun
tiempoal chi sajbane sba eb ix yet xax
ali yune', jaxca yalon sley Moisés. Yuxan,
ja' yet jix lawi stiempoal sajbanen sba
ix Marfa,” jix yi'ontoj eb jun unin tu'
bey Jerusalén. Jix bet ak'le jun unin
tu' yu eb tet naj Kaawil. 23Jix yun eb
jaxca tu', yutol quey tu' tz'ibebil can yul
sley naj Kaawil, chi yal jaxca ti: “Ja’
jun winaj unin chi babi ali, chi ak'le tet

naj Kaawil yu yak'on servil,” %i yul An

Juun Tz'ibebil can tu'." 24 Yu pax yak'on

xaambal eb tet Dios, yuxan jix bet eb,

chi yal sleyal xaambal jaxca ti': “Sowalil
cac'onoj no' cajmu, ma cac'onoj cuate',”

i ley.TT 25 Ja' yet jun tiempoal tu', ey ec'

jun naj chi yij sbi Simeén bey Jerusalén

tu'. Caw watx' sbeybal naj, asan tet Dios
chi yi' ey sba. Echbanebil c'al sjul Scolo-
mal eb yet Israelal yu. Ey oc Santo Es-
piritu yin naj. 26 Ja' tet naj jix ak'le na'cha
el oj, tol ma to oj cam naj masanta' c'al
0j yil oc yin Cristo naj, naj chejbiltej yu
Dios. 27 Jix ijbaletoj naj bey stemplo Dios
yu Santo Espiritu tu'. Ja' yet jix i'letoj
nene' Jestis bey stemplo Dios yu naj José
c'al xutx yu sjijen eb yunen jaxca yalon
can yul ley, 28 catu' jix cha'le ec' jun naj
nene' Jests yu naj Simeén, catu' jix Xelon

a naj, catu' jix yalon watx' k'ane tet Dios

yu jun tu, jix yal jaxca ti":

29 _Mamin, jainti' ja wak'omal servil we
an. Ja' tinani', cam oj jin yin watx'
c'ulalil yutol jix yun tzet albil can ja
wu e in an.

30Yutol jix wil yetoj jin sat jun Colwa-
wom an.

31Ja' ton jun naj ti, jix ja wak' yopiso
sattaj masanil &nima yul yiban k'inal
ti'.

32Ja' ton jun ti', oj ak'on saj k'inal yin
spixan eb man Israel oj. Ja' jaon ja
conob Israel jon xin, miman oj yun
kel oc apnoj jon, %i naj Simeén tu'.

33 Ja' naj José yetoj xutx naj Jesus tu,
jix q'uey a sc'ul eb yaben tzet jix yal
naj Simeén tu' yin naj unin tu'. 34 Catu'
jix sk'anon swatx' c'ulal Dios naj Simeé6n

*2:22 Ja' ¢'al jun c'ual yet chi ak'le jun sa'beal tet Dios yet sajbannilal jun ix txutxe,
ja'c'ala’ chi ak'le jun sa'beal tet Dios yet chi manle el jun yune' ta tol babel unin. Ja'
jun ti' beybalnebil yu eb Israel yet chi tx'oxon el eb tol ja' jun babel unin yet ton cu

Mam Dios. Exodo 13:12-15; Levitico 12:6.

72:24 Ja' no' cajmu ma no' cuate' chi oc xaambal oj eb meba'. Jal eb man meba' oj
xin, ja' no' yune' me' chi yak' eb. Levitico 12:6-8.

u2:23 Exodo 13:2, 12

yiban eb. Jix yalon tet ix Maria, xutx naj
Jests tu' jaxca ti"

—Ilala, ja' jun unin ti', txequel xa yei,
tol ec'al eb ket Israelal oj somcha el sc'ul
yin. Pero ec'al pax eb oj swa'ne sbeybal
yu. Ja' oj tx'oxon el oj, tzet utbil chi yun
scolcha eb, pero ec'al eb oj intajnen el
naj. 3°Quey tu' oj yun xeclo el oj, tzet
chi sna' jun jun 4nima yin spixan. Jal
jaachti' xin, ey jun c'ual oj oc pitz'an cus
c'ulal yin ja pixan yu, jaxca junoj ch'en oj
tejletoj bey ja pixan quey tu' oj ja yun ja
waben sya'il, Xi naj Simeén tu' tet Maria.

36Ey pax jun ix ix yalomal el sk'ane
Dios ey ec' titu'. Ana sbi ix. Scutz'in jun
naj chi yij sbi Fanuel, yic'aal naj Aser.
Caw ixnam xa ix. Jix ocle yetbi yet caw
k'opo to ix tu'. Jujebne jabil jix yil-le
sba ix yetoj yichamil catu' jix cam naj.
37 Catu' jix can can ix xojli, ja' yet tu'
ochenta y cuatro ya'bilal xa ix. Ja' c'al
bey stemplo Dios ey c'al ec' ix, c'ualil c'al
ak'balil, ja' c'al titu' jix ak'le servil Kaawil
yu ix. Chi yijle nocha sba catu' chi tx-
ali. 38 Jix apni ix sc'atan José yetoj Maria
yet jun txolan tu', catu' jix yalon yu dios-
alil ix tet Dios. Catu' jix yalon el sk'aneal
Jests ix xol jantaj eb chi echbanen sjul
stiempoal oj colcha el conob Jerusalén
tu'.

39 Ja' yet jix lawi sjijen eb jaxca yalon
sley naj Kaawil yu eb unin chi ali, catu'
jix paxtoj eb bey conob Nazaret junel xa
bey yul yet Galilea. 4°Jal jun unin tu'
xin, yel c'ulal jix ch'ib a oj. Jix yi'on c'al
yip, c'al sjelanil. Jix yak'on c'al swatx'
c'ulal Dios yiban.

Ja' Yet Jix K'anab Jestis Yetoj Eb
Cuywam Yin Ley Yul Templo

41 Jun jun jabil chi bet ec' smam xutx
Jests bey Jerusalén, jix to eb yu ilo k'in
pascua. 42Lacaweb xa jabil sk'inal Jests
tu' yet jix bet yetoj eb yin sbabelal yu
ilo K'in jaxca sbeybal eb. 43 Jix lawi c'al
k'in tu', catu' jix paxtoj eb. Pero ja' naj

Jests tu', jix can can naj bey Jerusalén
tu, pero man yotaj oj xutx c'al José tu'
tol jix can can naj. 44Ja' sna'on eb tol
ey ec' naj yetoj eb anima yaman spax-
toj yetoj eb. Yuxan, ja' yet jix ey c'u jix
seyle ec' naj yu eb xol yican c'al xol eb
yamigo. 4> Pero ma txax naj yu eb. Yuxan
jix meltzo pax eb yintaj junel xa, catu' jix
bet seyle ec' naj yu eb bey Jerusalén tu'.

46 Caabi tax tu, catu' jix ilcha naj yu
eb yul stemplo Dios. Chotan ey naj xol
eb cuywam yin sley Moisés. Chi able tet
eb, catu' chi yak'on pax k'anlebal tet eb.
47 Caw chi q'uey a sc'ul eb chi aben yin
tzet chi yal Jests tu', yutol caw yotaj naj
sic'lebil. Watx' c'al chi yute tak'woj sba
tet eb. 48 Ja' yet jix yilon smam xutx tu',
tol ja' titu' ey ec' oj, caw jix q'uey a sc'ul
eb yu. Yuxan jix yal xutx tu' tet naj jaxca
ti":

—Jaach wune', ;tzet yuxan quey tu'
cha wute ja ba e on? Ja mam c'al jainti,
caw chach cu sey ec' yin cus c'ulal, Xi ix
tet Jests.

49 _Pero, ;tzet yuxan chin je sey ec'
0j? ¢ Tumi man je yotaj oj tol sowalil chin
wa'ne smulnail jin Mam an? Xi Jests tet
eb.

50 Pero ma na'cha el yu eb tzet jix yal
tet eb tu'.

51 Jix lawi tu' xin, catu' jix paxtoj naj
yetoj eb bey Nazaret tu'. Jijyom c'al jix
yute sba tet eb jaxca c'al ta' sbeybal. Jix
sc'uba wan ti' ix txutxe yin sna'bal, catu'
jix sna'oteneni. 52Jal naj Jests tu' xin,
ja'c'ala' X'ib naj, ja'c'ala’ X'ib pax sna'bal
naj. Caw chi tzala Dios yetoj, c'al chi
tzala &nima pax yetoj.

Ja' Naj Juan Bautista Jix Alon El
Sk'ane Dios Bey Cusiltaj Tx'otx'

3 Jolaneb xa jabil c'oli yak'on yaawil
naj Tiberio bey Roma. Jaxa naj Pon-
cio Pilato ey oc gobernador bey Judea.
Jaxa naj Herodes ey oc gobernador
bey Galilea. Ja' naj Felipe, yuXtaj naj

Herodes, ey oc gobernador bey jun lugar
chi yij Iturea c'al bey Traconite. Jaxa naj
Lisanias ey oc gobernador bey Abilinia.
2Ja' yet jun tiempoal tu, ja' naj Ands
yetoj naj Caifds ey oc eb yaawil oj
yak'omal xaambal eb Israel tet Dios. Jaxa
Juan sc'aal naj Zacarias xin, ja' bey cusil-
taj tx'otx' ey ec' 0j. Ja' yet chi ec' naj titu',
jix yalon Dios tet naj tzet oj yal tet eb an-
ima. 3 Yuxan jix ec' naj bey masanil wan
lugar scawilal ja' Jordan. Jix ec' yalon el
xol-laj eb 4nima, tol sowalil chi yak' ba-
utizar sba eb yu xeclo el oj tol jix sna'
sba sc'ul eb yin spenail, catu' jix ak'le mi-
man c'ulal yiban spenail eb yin junelne
yu Dios. 4Jix yun jaxca tzet albil can yu
jun Xejab Dios chi yij sbi Isafas, jix yal
naj Isafas jaxca ti".
Ey jun mac txequel bey jun cusiltaj
tx'otx'. Jaxca ti' oj yute yalon yet oj
a yaw yin ipal. “Jaxca che yute je
wa'nen be yet chi jul junoj yaaw,
jaxca tu' che yute je wa'nen je bey-
bal, yutol oj jul naj Kaawil. Je jichlo-
nen el wan be bey oj ec' naj yaaw tu'.
5Masanil wan jolquixtaj, oj ak'le no oj,
catu' oj pananboj el oj. Ja'c'ala' jun
jun tzalan c'al jun jun wonan, oj
k'ule pananboj. Masanil be cotxquil-
taj, oj jichlonele el oj. Yetoj wan
jomquiXtaj, oj mujle oj, catu' oj
pananboj.
6Catu' oj yilon masanil eb, tol ey jun
colbanile chi yak' Dios,” %Xi bey jun
cusiltaj tx'otx' tu', %i yul An Juun
Tz'ibebil can tu'.v
7Ey eb anima jix apni sc'atan naj Juan,
yu yak'on bautizar sba eb, pero jix yal
naj tet eb jaxca ti":

—Jaexti', caw jelan jex jaxca no' laba.
¢Mac jix alon e ex, tol chi ske' je colon
el je ba tet jun miman sya'tajil oj jul je
yiban yu sjowal sc'ul Dios? 8 Ta oj je na'
je bayin je penail, sowalil watx' che yute

je beybal, yet watx' chi txeclo el oj tol
yel jix je na' je ba. Manchej je yal jaxca
ti" “c'am tzet che na', yic'aal jon to naj
Abraham,” man ojab je chi oj jaxca tu'.
Yutol chi wal e ex an, ta chi yal sc'ul
Dios, chi ske' yoc wan ch'en ti' yic'aal oj
naj Abraham je q'uexel oj. ?Ja' jun mi-
man sya'tajil oj jul oj, laan jaxca junoj
winaj listo xa ye yetoj yeche yich junoj
te'. Masanil te' c'am swatx'il sat chi yak'a,
chi tzoc' a oj, catu' chi sk'ojontoj yiban
k'ak, %i naj Juan tet eb.

10__;Tzet ch'un cu beybalnen jon xin?
Xi eb tet naj.

11__Jaex, ta ey caab oj je camiX, che
yak' junoj tet junoj mac c'am yet, yetoj ta
ey tzet che lo', che yak' nioj tet eb c'am
yet, Xi naj tet eb.

12Ey pax jaywan eb tejom el tolabal jix
apni sc'atan naj Juan tu', yu yak'on bau-
tizar sba eb. Yet jix apni eb jix sk'anlen
eb tet naj jaxca ti".

—Jaach cuywawom, ¢tzet ch'un cu
wa'nen cu beybal jon xin? Xi eb tet naj.

13__Ja' yet che tejon el tumin yin eb
anima, ja'ta'c'ala’ jantaj yalon ley che tej
el oj, Xi naj tet eb.

14Ey pax jaywan eb soldado jix apni
sk'anlen tet naj jaxca ti"

—Jal pax jaonti' jon, ¢tzet ch'un cu
beybalnen jon xin? Xi eb tet naj.

—Manchej je xibte eb &nima. Manchej
jena' ak'ane yiban eb, catu' che yi'on ec'
tzettaj yetal tet eb. Ak' wej tzalaboj je
c'ul yetoj je tool che yi' tu', Xi naj tet eb.

15Ja' eb 4nima ey ec' titu', chi yech-
bane yab eb, yutol chi sna' eb, tejan ja'
naj Juan tu, Cristo. 16 Pero jix yal naj tet
masanil eb jaxca ti"

—Jainti', yel chex wak' bautizar yetoj
ja', pero ey jun mac txequel tol toj oj jul
0j. Ja' oj jex ak'on bautizar yetoj Santo
Espiritu, ma yetoj k'ak'. Ja' jun mac txe-
quel oj jul tu', yel xa c'al miman yel oc

v3:6 Isaias 40:3-5

apnoj wintaj an. Yuxan man jin moo oj
woc yak'omal oj servil, cax c'al yin jin
xuyon el x'anil xanab. 17 Ja' jun mac txe-
quel chi wal tu, laan jaxca junoj mac txe-
quel chi xeye strigo, yu yi'on can el sk'ail
ixim xol sbak' ixim. Chi lawi xeyeni, catu'
chi yi'ontoj strigo bey sc'uanbal, jal sk'ail
ixim chi el can tu' xin, chi slan can toj
yiban jun k'ak' c'am chi tani, Xi naj Juan
tet eb.

18 Ec'al to c'al wan xa cuybanile jaxca
wan ti' jix yal naj Juan tet eb dnima tu/,
yu yaben eb jun watx' k'ane ti'. 19 Yetoj
pax oj jix ak'le tenchanele naj yaaw
Herodes yu naj Juan, yutol jix i'le el ix
Herodjias, yistil yuXtaj chi yij sbi Felipe
yu naj Herodes. Pero man asanne oj jun
tu' jix yun naj, pero ey to c'al wan xa spe-
nail jix el yuneni. Yuxan jix tenchanele
naj yu naj Juan. 20Pero ja' naj Herodes
tu', c'am nioj jix sjije naj tzet jix yal naj
Juan tu', c'al jix yunen xa c'al spenail yel
miman, jix oc naj Juan tu' preso yu naj.

Ja' Yet Jix Ak'le Bautizar Jests
(Mateo 3:13-17; Marcos 1:9-11)

21 Ja' yet junel, yet c'am to chi oc naj
Juan yul preso, lalan yak'le bautizar eb
anima jix apni sc'atan naj, catu' jix ak'le
pax bautizar naj Jests yu naj. Ja' yet
lalan xali naj Jests tu', catu' jix jajcha
spuertail satcan. 22 Catu' jix eyol Santo
Espiritu yiban naj, laan yili jaxca junoj
no' uch. Jix able yoc k'ane jix al-le eytej
satcan, Xi jaxca ti".

—Jaach ton ti', jin c'aal jaach an,
chach jin cam c'ulne an. Caw chin tzala
ja wetoj an, Xi.

Sbi Eb Yichmam Naj Jesucristo
(Mateo 1:1-7)

23 Treinta jabil xam naj Jests, jix c'oli
Xa'on el yich smulna naj yin yet Dios.
Ja' naj Jesus tu, sc'aal naj José chi sna'

4dnima. Ja' ton eb yichmam naj Jesis
ti', Eli, 2*Matat, Levi, Melqui, Jana,
José, 25Matatias, Amés, Nahum, Esli,
Nagai, 26 Maat, Matatias, Seméi, José,
Jud4, 27 Joana, Resa, Zorobabel, Saltiel,
Neri, 28 Melqui, Adi, Cosam, Elmodam,
Er, 29Josué, Eliezer, Jorim, Matat,
30Levi, Simeén, Judd, José, Jonan, Eli-
aquim, 31 Melea, Mainan, Matata, Natén,
32David, Isai, Obed, Booz, Salmén,
Naazén, 33 Aminadab, [Admin,] Aram,
Esrom, Fares, Jud4, 34Jacob, Isaac,
Abraham, Taré, Nacot, 3° Serug, Ragau,
Peleg, Heber, Sala, 36 Caindn, Arfaxad,
Sem, Noé, Lamec, 37 Matusalén, Enoc,
Jared, Mahalaleel, Cainadn, 38 Ends, Set,
Adan. Ja' naj Adan ti', ja' Dios jix
wa'neni.
Ja' Yet Jix Yak'len Naj Diablo
Yijban Jests Yin Spenail

(Mateo 4:1-11; Marcos 1:2-13)

Ja' naj Jesus, ey oc Santo Espiritu yin
4 naj sic'lebil. Jix meltzotej bey miman
ja' Jordan. Jix i'letoj yu Santo Espiritu
tu' bey jun cusiltaj tx'otx'. 2Cawinaj c'u
jix bet ec' titu'. Jix yak'len naj diablo yi-
jban naj yin spenail. C'am nioj tzet jix slo'
yet ey ec' titu'. Jix tit swail naj sic'lebil.
3Yuxan jix yal naj diablo tu' tet naj jaxca
ti":

—Ta yel tol Sc'aal jaach Dios, al tet
jun ch'en ti', tol chi oc lo'beal, Xi naj tet
Jests.

4 Jix yalon Jests tet naj:

—Ja' yul An Juun Tz'ibebil can oj chi
alon jaxca ti': “Man asanne oj yu lo'be
yuxan iquis jon. Pero chi cu iquisbi pax
ec' yu sk'ane Dios,” quey tu' yalon yul An
Juun," %i Jests tet naj diablo.

5Jix lawi jun tu', catu' jix i'letoj Jests
yu naj bey jun miman wonan. Jix x'oxle
masanil wan mimej conob yul yiban

W4:4 Deuteronomio 8:3

k'inal ti' tet Jests yin jun txolan yu naj.
6 Catu' jix yalon naj tet Jesus tu' jaxca ti';

—Oj jaach waoc yaawil oj masanil
wan mimej conob ti', catu' oj wak' e ach
masanil sbe'omal. Ja' masanil wan ti', ey
oc yul jin k'ab an, yuxan chi ske' wak'on
tet mac chi yal jin c'ul. 7 Ta chach ey
kaan jin sattaj an, catu' cha walon ja ba
e in an, oj wak' masanil wan ti' e ach, Xi
naj diablo tet naj Jests.

8 Catu' jix yalon naj Jesis tu' tet naj
jaxca ti"

—Jaach Satands, elan jin c'atan an.
Yutol chi yal yul An Juun Tz'ibebil
can jaxca ti: “Chex ey kaan sattaj Dios
Kaawil. Asan Dios che yak' servil, Xi yul
An Juun,” i Jesus tet naj diablo.

9Jix lawi jun tu', catu' jix i'le pax toj
Jests yu naj diablo bey conob Jerusalén.
Jix yi'on atoj naj bey Xumuc stemplo
Dios. Jix yalon naj tet Jess jaxca ti":

—Ta yel tol Sc'aal jaach Dios, k'oj eytoj
ja ba sat tx'otx' tu'. 19Yutol chi yal can
yul An Juun Tz'ibebil can jaxca ti"

Oj Xejtej eb yangel Dios yu ja steyneni.

110j jaach Xa' eb ja wey apnoj yetoj
sk'ab, yet watx' man oj yasitoj ja wa-
jan yin ch'en, Xi yul An Juun tu',Y i
naj diablo tu'.

12 Jix yalon pax Jests tet naj:

—Pero chi yal pax yul An Juun
Tz'ibebil can tu' jaxca ti: “Manchej ja
wak'len ja wijban ja Dios, Kaawil,” Xi yul
An Juun tu',? Xi Jests tet naj.

13 Jix lawi jun tu', c'am xa junoj xa
porobal jix na'cha yak'on naj diablo tu'.
Yuxan jix sbej can naj jun tiempoal.

Ja' Bey Galilea Jix Xa' El
Yich Yopiso Naj Jests
(Mateo 2:12-17; Marcos 1:14-15)

14 Jix lawi jun tu', catu' jix paxtoj Jesiis
bey Galilea, Caw ey c'al oc Santo Espiritu
yetoj. Eyman jix abcha sk'umal Jestis bey
wan lugar tu'. 15 Jix ec' cuywal bey wan
snail sculto eb Israel. Masanil eb 4&nima
jix alon naj watx'il.

Yet Ey Ec' Jestis Bey Nazaret
(Mateo 13:53-58; Marcos 6:1-6)

16 Jix lawi jun tu), jix to Jestds. Jix
apni bey Nazaret bey jix ch'ibi. Jaxa yet
sc'ual xewilal eb Israel, jix oc yul snail
sculto eb, jaxca ta' sbeybal. Jix a linan oj
yu yawten a An Juun Tz'ibebil can oj.#*
17 Jix yak'on eb jun An Juun Tz'ibebil can
tet naj, An Tz'ibebil yu jun Xejab Dios chi
yij sbi Isafas. Jix xuyontoj, catu'jix seyon
eltej bey chi yal jaxca ti":
18Ey oc Yespiritu Kaawil win an, yu-
tol ja' jix ak'on wopiso yin walon el
watx' k'ane tet eb meba'. Jain jix jin
chejletej yu wak'on smimanil sc'ul
eb ey scus c'ulal. Chi walon pax tet
eb jaxca tol preso yei, tzet utbil chi
yun scolcha eb. Chin jajon sat eb
c'am chi ske' yilwi. Ja' eb ey oc yalan
eb yaaw pena, chin jaj can el eb an.

19Yetoj pax oj, yu walon can el oj tol jix
jul stiempoal jun colbanile chi yak'
Dios Kaawil, i yul An Juun Tz'ibebil
can ti',2 jix awtele yu naj Jests.

20 Jix lawi tu' xin, catu' jix xulun pax
can ey An naj. Catu' jix yaon pax toj tet
jun mac txequel ey yopiso bey jun snail
culto tu'. Jix ey chotan naj Jests, catu'
jix cuywa tet eb.’ Masanil jantaj eb ey
octoj yul snail culto tu', jix oc t'anan yin

¥4:16 Ja' sbeybal eb, tol chi a linan eb yet chi awtele An Juun Tz'ibebil can oj.
114:20 Ja' sbeybal eb, tol chi ey chotan eb yet chi yalon el sk'ane cu Mam Dios eb.

X4:8 Deuteronomio 6:13
24:12 Deuteronomio 6:16

LUCAS 4:21

naj. 21 Ja' yet jix Xa'on el yich yaloni, jix
yalon tet eb jaxca ti":

—Ja'yet jun c'u ti', tol lalan yunen el je
sattaj tzet chi yal An Juun Tz'ibebil can
ti', Xi Jesus tet eb.

22 Masanil eb yaman titu' jix al-le naj
watx'il yu eb. Jix q'uey a sc'ul eb sic'lebil,
yutol caw watx' wan tzet jix yal tet eb.
Pero ey eb jix alon jaxca ti":

—Ja' jun winaj ti', asan sc'aal naj José
ti', Xi eb yin Jests.

23 Yuxan jix yal Jesus tet eb jaxca ti"

—Wotaj tol oj je yal jun q'uetxan k'ane
ti' e in an, “Jaach anwam, ante can ja ba
yin sbabelal kil on,” tejan je chi. Tejan oj
je yal pax jaxca ti": “Chi kab miman tzet
jix el ja wunen bey Capernaum. Ute pax
bey cu conob ti' kil on,” je chi e in an.

24 Caw yel chi wal e ex, c'am junoj xe-
jab Dios ey yel oc apnoj yul sat eb yet
conob. 25 Che na'tej sk'aneal naj Elias yet
peyxa, tzet utbil jix yun tu'. Nan scan ja-
bil ma yak' nab. Jix jul jun miman wail
yiban masanil dnima. Ja' yet jun tiem-
poal tu', ec'al eb ix ket Israelal camnaj
xa yichamil. 26 Pero manaj tet eb ix jix
chejletoj naj Elfas colwa oj. Asan tet jun
ix man Israel oj, jun ix a Sarepta scawilal
conob Sidén, ja' tet ix tu' jix jul ec' colwa
0j. 27 Na' wej pax tej sk'aneal jun xa Xejab
Dios chi yij sbi Eliseo. Ec'al eb ket Israe-
lal jix mi'cha oc yu jun ya'bil chi k'a'toj
&nima yu, jun chi yij sbi lepra. Pero c'am
junoj eb jix wa'xi can sc'ul yu naj Eliseo
tu'. Asan jun naj man Israel 0j, Naaman
sbi, a Siria naj, asan jun tu' jix wa'xi can
sc'ul yu naj Eliseo tu', Xi Jess tet eb.

28 Ja' yet jix yaben eb ey octoj yul snail
culto tu' wan ti', caw jix tit sjowal eb yin
naj. 29 Yuxan jix a linan eb, jix i'letoj naj
yu eb bey sti' conob tu'. Jix apni eb bey
sjolom jun wonan spac'anil conob tu/,
catu' jix yochen eb jix stentoj sat pac'an
tu'. 30 Pero ja' naj Jests jix el can mocna
xol eb, catu' jix toi.

Jun Winaj Jix El Can Jun
Pena Espiritu Yin Yu Jests

(Marcos 1:21-28)

31Jix to Jestis bey conob Capernaum,
yul yet Galilea. Jix c'oli scuyle eb 4nima
yet sc'ual xewilal eb Israel yu naj. 32 Jix
q'uey a sc'ul eb yaben wan cuybanile tu',
yutol ja' yet lalan sk'anabi, jix txeclo el
0j, tol ak'bil yopiso naj yu Dios.

33Ey jun winaj ey ec' bey snail sculto
eb tu'. Ey oc jun pena espiritu yin. Jix
a yaw jun pena espiritu tu' yin ipal, jix
yalon jaxca ti":

34__Jestis a Nazaret, elan cu c'atan,
itzet ja walon ja wet kin? ;Jam yu jon
ja wak'on lawoj el oj yuxan chach juli?
Wotaj mac jaach txequel. Jaachti', sic'bil
jaach el yu Dios, Xi jun pena espiritu tet
Jests.

35Jix tzuwa naj yin jun pena espiritu
tu':

—Tz'in ja chi. Elan yin jun winaj ti', Xi
Jests tet jun pena espiritu tu'.

Eyman jix k'ojle ey naj sat tx'otx’' yu jun
pena espiritu, catu' jix el yin naj. C'am
nioj tzet jix i'on naj. 36Jix q'uey a sc'ul
masanil eb jix iloni. Catu' jix yalon eb
jaxca ti"

—¢Tzet la ye wan k'ane jix yal ti'? Ja'
jun winaj ti' caw ey yopiso, ey yip Xejon
el eb pena espiritu. Ilala, tol chi el yu naj,
i eb.

37 Eyman jix abcha a sk'umal Jestis xol
eb dnima bey wan lugar scawilal tu'.

Ja' Ix Sni' Simoén Pedro Jix
Wa'xi Can Sc'ul Yu Jests

(Mateo 8:14-15; Marcos 1:29-31)

38 Catu' jix eltej Jestis yul snail sculto
eb tu', catu' jix to bey sna naj Simon.
Caw ya' ey ix sni' naj Simén tu' yu k'ak'al
ya'bil. Yuxan jix sk'an favor eb tet Jests
yu ix. 39 Catu' jix oc linan Jestis tu' sc'atan
ix. Jix stenon oc tucan jun k'ak'al ya'bil

tu'. Eyman jix sicbi sc'ul ix. Catu' jix a
linan ix tu', jix ak'le servil eb yu ix.

Ec'al Eb Ya' Ey Jix
Wa'xi Can Sc'ul Yu Jests
(Mateo 8:16-17; Marcos 1:32-34)

40 Jaxa yet yey c'ualil xin, masanil eb
mac txequel ey sya' ey yu yal c'al tzet
ya'bilal jix yi'tej eb sc'atan Jesis. Jix
batxbatoj sk'ab naj yiban jun jun eb.
Catu' jix wa'xi can sc'ul eb. 4! Ec'al mac
jix i'le can el pena espiritu yin yu naj. Chi
a yaw eb pena espiritu tu', chi yalon eb
jaxca ti"

—Jaachti', Sc'aal jaach Dios, Xi eb tet
Jests.

Pero jix tenchanele eb yu Jests. Ma
cha'le k'anab eb, yutol yotaj eb tol ja' ton
Cristo.

Jix Ec' Jests Yal El Sk'ane
Dios Yul-laj Yet Galilea

(Marcos 1:35-39)

42 Jaxa yet jix sajbi el xin, jix to Jests
tu' xamlaj conob bey c'am &nima. Pero
jix to eb anima seyon ec' 0j. Jix apni eb
bey ey ec' naj tu, jix c'oli yoc tean eb yin
naj tol c'am chi to naj. 43 Jix yalon naj tet
eb jaxca ti"

—Sowalil chin ec' wal can el watx'
k'ane bey wan xa conob, yet watx' chi
yab can oc eb tzet utbil oj yun yoc Dios
yin Yaawil oj. Ja' ton yu jun ti' yuxan
chejbil jin tej an, Xi naj tet eb.

44Yuxan jix ec' c'al Jestis yal can el
sk'ane bey jun jun snail sculto eb yet Is-
raelal bey yul-laj yet Galilea tu'.

Ja' No' Pescado Jix
Mi'cha Yin Milagroal

(Mateo 4:18-22; Marcos 1:16-20)

5 Ja' yet junel jix to Jesus sti' ja' mar
Genesaret.$8 Ec'al mac jix syamba
sba yin naj titu'. Caw chi switz'le oc sba

eb yin naj, yutol chi yoche eb chi yab
sk'ane Dios. 2Jix yilon Jests, ey caab
barco ey ec' sti' ja' tu. C'am yaaw te'
ey octoj yul, yutol lalan x'a'on wan xim
eb chi mitx'on pescado. 3Yuxan jix oc-
toj naj yul jun te' yet naj Simén. Catu' jix
yalon tet naj, tol chi sjitztoj sba eb nioj
xa bey naat yich ja'. Jix lawi tu' xin, jix
ey chotan Jests tu'. Ja' titu' jix cuywatej
tet eb dnima tu'. 4 Jix lawi scuywa tet eb
xin, catu' jix yalon tet naj Simén tu' jaxca
ti's

——Cu jitz wej toj cu ba bey naat yich
ja'. Ja'titu' oj je yay eytoj je txim mitx'bal
pescado ti', Xi Jests tet eb.

5 _—Mamin, masanil c'al ak'bal jix
kak'le ma'i on, pero ma ki' on. Pero yu-
tol cha wala, oj key eytoj cu txim ti' junel
xa, Xi naj Simoén tet Jests.

6Ja' yet jix yaon eytoj xim eb tu,
man xa jantaj oj no' jix mi'chai. Jix c'oli
snic'chatoj yul-laj sat xim eb tu' yu no'.
7 Jix yak'on sk'ab eb tet wan xa eb yetbi
bey jun xa te' barco, yet watx' chi tit eb
colwa stok'on atej eb, jix yak'on no te'
barco tu' eb scaabil yu no'. Ian chi to te'
yich ja' yu yalil no'. 8 Ja' yet jix yilon naj
Simén Pedro jun tu', jix ey kaan sattaj
Jests. Jix yalon tet:

—Mamin, c'am mi chach el jin c'atan
an, yutol jainti', caw penawom jin an, Xi
naj tet Jesus.

9 Quey tu' jix yute yalon jaxca tu', yutol
caw jix q'uey a sc'ul naj sic'lebil. Ja'c'ala’
eb yetbi yul sbarco naj, caw jix q'uey a
sc'ul eb yilon no' pescado tu'. 19 Yetoj pax
naj Jacobo c'al naj Juan, eb naj sc'aal
naj Zebedeo, eb yetbi naj Simén tu', caw
jix q'uey pax a sc'ul eb yiloni. Jix yalon
Jests tet naj Simén jaxca ti':

—Manchej jaach xiwi. Jaxca jix ja
wute ja mitx'on no' pescado ti', jaxca tu/,
0j ja wute ja wi'ontej eb &nima e in an,
Xi Jests tet naj Simén.

885:1 Ja' Genesaret, jun xa sbi yu mar Galilea.

11 Jaxa yet jix apni eb sti' ja' yetoj te'
barco tu' xin, jix sbejon can masanil set-
taj yetal eb. Catu' jix oc tzajan eb yintaj
Jests tu'.

Ja' Naj Ya' Ey Yu Lepra
Jix Wa'xi Can Sc'ul

(Mateo 8:1-4; Marcos 1:40-45)

12Ja' yet junel, yet ey ec' Jesds bey
jun conob, jix apni jun winaj scawilal
Jestis. Caw ya' ey siclebil yu jun ya'bil
chi k'a'toj dnima yu, lepra sbi. Ja' yet jix
yilon yin Jesis naj, jix ey kaan oj, catu'
jix ey noan naj sat tx'otx' sattaj Jesus. Jix
oc tean naj yin. Jix yalon naj jaxca ti":

—Mamin, ta chi yal ja c'ul, chi ske'
chin ja wak'on wa'xoj can an, Xi naj tet
Jests.

13Catu' jix batxban oc sk'ab Jesiis
yiban naj tu"

—Chi yal jin c'ul. Tol chach wak' can
wa'xoj, Xi Jesus tet naj. Jix lawi c'al yalon
jun tu', catu' jix taj wan ya'bil tu' yin naj.
14 Catu' jix cam yalon Jess tet naj jaxca
ti's

—Manchej ja wal tet 4&nima. Asi' tx'ox
ja ba tet naj yak'omal xaambal tet Dios,
catu' cha wak'on ja sa'beal tet Dios, jaxca
yalon can Moisés. Jaxca tu' oj yun xeclo
el oj tol jix jaach wa'xi, Xi Jesus tet naj.

15 Pero tol jix el sk'umal Jests tu' xol
dnima. Yuxan ec'al eb jix syamba sba
yin Jests. Chi yoche pax eb chi wa'xi
can sc'ul yin tzettaj ya'bilal chi i'on eb.
16 Pero ja' naj Jesus, chi bet c'al bey c'am
anima. Ja' titu' jix bet txaloj.

Jix Wa'xi Can Jun Naj
Sicbinaj El Smimanil

(Mateo 9:1-8; Marcos 2:1-12)

17 Ja' yet jun c'ual, jix cuywa Jesus tet
eb dnima. Ey wan eb naj fariseo chotan
ey titu' yetoj wan eb cuywam yin sley
Moisés. Ja' bey jun jun conob yul yet
Galilea yetoj yul yet Judea jix tit eb. Ey
pax eb jix tit bey Jerusalén. Caw jix x'ox

el yipal Dios yin Jests titu' yet jix yak'on
wa'xoj sc'ul eb ya' ey. 18Ja' yet lalan
scuywa tu', jix apni jaywan winaj, yetbi
oc eb jun winaj sicbinaj el smimanil.
Batxbil oc yu eb sat batxbal. Chi yoche
eb chi octoj yetoj naj yul na, catu' chi
stelban ey eb sattaj Jesus. 19 Pero ma ske'
yoctoj eb yetoj naj yutol caw nonaj yul
na tu' yu dnima. Yuxan jix atoj eb yiban
Xumuc spananil na. Catu' jix sjolontoj eb.
Catu' jix yaon eytoj t'unon oj naj eb sat
batxbal xol eb &4nima. Jix ey apnoj naj
sattaj Jests. 20 Ja' yet jix yilon Jestis tol
jix yaoc sc'ul eb yin, jix yalon Jests tet
naj sicbinaj el smimanil tu' jaxca ti"

—Wuktaj, tol chi lawi can el ja penail,
Xi Jests tet naj.

21 Ja' eb cuywam yin sley Moisés, c'al
eb fariseo, jix sna' eb jaxca ti: “¢Mac
txequel jun winaj ti', yuxan chi xem
c'ajtza sc'ul Dios? ;Tumi ey junoj mac
chi ske' yak'on miman c'ulal yin cu pe-
nail? Asanne Dios,” %i eb yul sc'ul.

22 Pero yotaj Jests tzet lalan sna'on eb.
Yuxan jix yal jaxca ti":

—¢Tzet yuxan che na' wan ti' jaxca ti'?
23 ;Beytet junoj yel subo yali che na'? Ta
cu chi jaxca ti: “Tol jix lawi can ja pe-
nail,” ma ja', “aan waan oj, beyan”. 24 Ja'
tinani', oj jin tx'ox el e ex, tol ja' jain
AKk'bil Wopiso yu Dios xol eb ket animail
ti' an, ey wip wak'on can lawoj spenail
&nima yul yiban k'inal ti' an, Xi Jests tet
eb.

Jix lawi tu' xin, catu' jix yalon tet naj
sicbinaj el smimanil tu' jaxca ti":

—Chi wal e ach an, aan waan 0j, I' a ja
batxbanil ti', paxantoj bey ja na, Xi Jests
tet naj.

25Yet xa c'al jun txolan tu, jix a waan
naj sattaj eb, jix yi'on a sbatxbal naj bey
telan ey tu, catu' jix paxtoj naj bey sna.
Lalan yalon watx' k'ane naj tet Dios yet
lalan sbey naj tu'. 26 Yuxan caw jix q'uey
a sc'ul masanil eb jix ilon tu, jix yalon

pax watx' k'ane eb tet Dios tu'. Caw chi
xiw pax eb. Yuxan jix yal eb jaxca ti"

—Ja' wan tzet yetal lalan kilon wej yet
jun c'u ti', c'am to bey chi kil jaxca ti', Xi
eb.

Yet Jix Awtele Oc Naj
Levi Yin Cuywomal

(Mateo 9:9-13; Marcos 2:13-17)

27 Jix lawi tu' xin, catu' jix to Jests. Yet
lalan sbeyi jix yilon yin jun tejom el tola-
bal, Levi sbi naj.” Chotan ey naj bey chi
tejwi el tolabal tet anima.

—Ocan jin cuywom 0j an, Xi Jests tet
naj.

28 Jix a linan naj, catu' jix sbejon can
masanil settaj yetal. Catu' jix Xa'on el
yich yec' c'al cuywoj yintaj Jests tu'.

29Ja' naj Levi tu/, jix yak' wa'xoj jun
miman lo'be bey sna, yet watx' chi low
Jests yetoj. Ec'al eb tejom el tolabal
yetoj wan xa dnima jix oc chotan yin
smeXa naj yetoj eb. 39 Pero ja' eb fariseo
xin, yetoj eb cuywam yin sley Moisés,
pena tzet jix yal eb yin eb scuywom
Jests tu'. Jix yalon eb jaxca ti":

—¢Tzet yuxan chex low yetoj eb tejom
el tolabal c'al yetoj wan xa eb pena sbey-
bal ti'? xi eb tet eb cuywom.

31 Jix yalon Jests jaxca ti";

—C'am yopiso junoj anwam yu eb
watx' sc'ul, asan eb ya' ey, ja' eb tu' ey
yopiso yu. 32 Man yu oj wawten eb watx'
sbeybal an, yuxan jix jin jul an. Pero yu
eb pena sbeybal, yet watx' chi sna' sba eb
yin spenail, Xi Jests tet eb.

C'am Chi Xa'le Sba Icham
Beybale Yetoj Ac' Beybale
(Mateo 9:14-17; Marcos 2:18-22)

33 Jix lawi tu' xin, jix yalon eb tet Jests
jaxca ti'":

—Ja' eb scuywom naj Juan Bautista
yetoj eb scuywom eb fariseo, ec'al el chi
yijle nocha sba eb catu' chi txali eb. Pero
ja'eb ja cuywom jaachti, ;tzet yuxan, tu'
c'al chi low eb catu' chi yuq'uen eb? Xi eb
tet Jesus.

34 Jix yalon Jests tet eb jaxca ti":

—XK'inaloj ey junoj nupil chi oc tinani'.
Ja' eb awtebil bey jun nupil tu', ¢tumi oj
ske' tol man oj low eb yet ey ec' naj lalan
snupi tu' yetoj eb? 35 Ja' yet man xa ey 0j
ec'naj, ja' tu' c'am xa chi low eb, Xi Jests
tet eb.

36 Catu' jix yalontej jun xa k'ane tet eb:

—C'am junoj jon chi cu lot' el nioj yin
junoj cu ac' pichil catu' chi kaon oc snipil
0j junoj xil pichile. Ta ey bey quey tu'
chi kute xin, chi ketne el an ac' tu'. Yetoj
pax oj, man watx' oj yili an xil tu' yu an
ac' snipil tu'. 37 Yetoj pax oj, c'am mac
chi aon ey vino tol to chi wa'xi yul junoj
icham net tz'um, yutol ja' yet chi ch'ib a
jun vino tu', chi nic'chatoj no' net tz'um
tu' yu. Catu' tu' c'al chi etex el vino tu/,
c'al no' tz'um tu'. 38 Yuxan, asan yul ac'
tz'um chi ey wan vino tol to chi wa'xi tu/,
yet watx' c'am c'al junoj tu' c'al chi etex
el oj. 39Yetoj pax oj, ja' mac txequel jix
uq'uen vino ey xa swa'xi, c'am chi yoche
jun tol to chi wa'xi tu'. Catu' chi yalon
jaxca ti': “Ja' wan peyxa tax a, yel watx',”
Xi eb, Xi Jests.

Jix Yaltej Jestis Yu Sc'ual Xewilal

(Mateo 12:1-8; Marcos 2:23-28)

Ja' yet jun xewbal c'u yet eb Israel,
6 jix ec' Jestis bey jun be xol wan ixim
trigo yetoj eb scuywom. Ja' eb scuy-
wom tu, jix yi' el jayeb sjolom ixim eb,
catu' jix sbutxon eltej ixim eb, catu' chi
sc'uxun eb. 2 Catu' jix sk'anlen el wan eb
fariseo tet eb jaxca ti":

“5:27 Ja' naj Levi chi yij pax naj Mateo bey Evangelio Mateo 9:9.

5:37 Jix s'is s'umal no' eb snetal oj svino. Ja' yet chi ch'ib a vino tu', catu' chi nic'cha
wan icham net tu' yu yutol caw eb. Yuxan asanne ac' tz'umal chi sk'an eb yetoj ac'

vino.

—¢Tzet yuxan che yun jun tzet yetal
chi yal cu ley tol c'am chi ske' yet sc'ual
xewilal? Xi eb tet eb scuywom.

3 Catu' jix yalon Jests tet eb:

—¢Tumi c'am to bey che yil tzet chi
yal yul An Juun Tz'ibebil can oj, tzet jix
yun naj David junel yet peyxa, yet jix tit
swail yetoj eb yetbi naj? 4 Jix octoj eb yul
Snail Sley Dios, jix yi'on a ixim pan asan
Dios ey yet. Jix lo'on naj yetoj eb yetbi.
Ja' wan pan tu', asan eb yak'omal xaam-
bal tet Dios ey sleyal slo'oni, %i Jests tet
eb.

5Catu' jix yalon pax oj:

—Jainti', chi ske' walon tzet chi ske'
el kunen yet sc'ual xewilal, yutol Ak'bil
Wopiso yu Dios xol eb ket animail, Xi
Jests tet eb fariseo tu"

Ja' Naj Sicbinaj El Jun
Sk'ab Jix Wa'xi Can Oj

(Mateo 12:9-14; Marcos 3:1-6)

6Ja' yet jun xa sc'ual xewilal, jix octoj
Jests yul jun snail sculto eb yet Israelal.
Jix c'oli scuywa snan xol eb. Ey jun winaj
sicbinaj el swatx' k'ab, ey ec' naj titu'.
7 Ja' eb cuywam yin sley Moisés yetoj eb
fariseo, jix smaj eb yila ta oj wa'xoj can
sk'ab naj tu' yu Jests yet sc'ual xewilal
tu'. Yutol chi yoche eb chi ilcha junoj tzet
chi oc spenail oj Jests, catu' chi buchwa
eb yin. 8Pero yotaj xa Jestis tzet lalan
sna'on oc eb yin. Yuxan jix yal tet naj
sicbinaj el sk'ab tu' jaxca ti":

—Titan jin c'atan an, catu' chach oc
linan cu nan on, Xi Jesus tet naj.

Catu' jix a linan naj. 2 Jix lawi tu' xin,
jix yalon Jesus tet eb jaxca ti":

—Ey jun tzet yetal oj jin k'anle el e
ex an. ;Beytet junoj ey sleyal kunen yet
sc'ual xewilal che na'? ;Jam tzet watx'
chi ske' el kuneni, ma ja' tzet pena?
¢Chim ske' kak'on can wa'xoj sc'ul junoj

ya' ey, ma chi ske' kak'on can cam junoj
&dnima? Xi Jesus tet eb.

10 Jix lawi tu', jix ec' tanan oj Jesis xol
eb joyan oc yin tu'. Jix yalon tet naj jaxca
ti'

—Bi eltoj ja k'ab, i Jests tet naj. Jix
sbion eltoj sk'ab naj, catu' jix wa'xi can
0j. 11 Pero jix tit sjowal wan xa eb. Catu'
jix slatinen el sba eb yu tzet oj yute Jests
eb.

Ja' Yet Jix Sic'on El
Lacawan Xejab Jestis

(Mateo 10:1-4; Marcos 3:13-19)

12 Ja' yet jun tiempoal tu', jix to Jesiis
txaloj bey jun wonan. Jun ak'bal txa c'al
jix yun tet Dios titu'. 13 Jaxa yet jix k'inibi
a yet jun xa c'ual, jix yawtentej eb scuy-
wom tu' sc'atan. Catu' jix sic'on el la-
cawan xol eb. Catu' jix yaon oc yopiso
eb tu' yu yoc eb Xejab oj. 14Ja' sbi eb
ti": Simén, naj jix yij pax Pedro yu Jests,
yetoj jun yuXtaj naj, Andrés sbi, yetoj Ja-
cobo, Juan, Felipe, Bartolomé, 15> Mateo,
Tomas, ey jun xa chi yij sbi Jacobo, sc'aal
naj Alfeo. Ey jun xa Simén sbi, yetbi sba
yetoj eb Cananista* yet yalantoj. 1°Ey
jun chi yij sbi Judas, yuktaj Jacobo, yetoj
pax Judas Iscariote, naj jix aon oc Jests
yul sk'ab camich.

Jun Miman Bulan Anima Jix
Oc Joyan Yin Jests
(Mateo 4:23-25)

17 Jix lawi tu' xin, catu' jix eytej Jesis
tu' yetoj eb scuywom bey jun wonan tu'.
Palan yeyol eb bey jun ac'al. Ec'al &nima
jix tit bey wan conoblaj yul yet Judea.
Jix apni eb sc'atan Jests titu'. Ey eb jix
tit bey conob Jerusalén. Ey pax eb jix tit
bey sti'laj ja' mar, ja' ton bey conob Tiro
yetoj bey conob Sidén. Jix apni eb yab
tzet chi yal Jests. Ey eb xin, yu yi'le can

¥6:15 Eb cananista, chi yal yel oc apnoj sbi jun bulan eb ac'ul oc yin naj yaaw bey
Roma. Chi yoche eb chi el yalan naj yaaw tu', catu' chi yaon oc jun yaawil eb yul

yet xojli.

el junoj sya'ilal yin eb yu Jests, yuxan jix
apni eb. 18 Ey eb ey oc pena espiritu yin,
jix wa'xi can sc'ul eb yu Jestis. 12 Masanil
eb chi yoche chi oc mitx'an yin Jests tu',
yutol chi wa'xi can sc'ul masanil eb yu
yipal Jests.

Ey Eb Watx' Yet, Catu' Ey Eb Pena Yet

20 Jix ec' t'anan oj Jests xol eb scuy-
wom tu', catu' jix yalon tet eb jaxca ti":

—Ja' jaex meba' jex ti', watx' je yet, yu-
tol ey oc Dios je Yaawil oj.

21Ja' jaex ey je wail ti', watx' je yet,
yutol oj no can je c'ul.

Ja' jaex chex ok' tinani', watx' je yet,
yutol oj jex tzeewoj.

22Jin ya'il o jain Ak'bil Wopiso yu
Dios xol eb ket animail ti', oj chichon oc
sc'ul eb 4nima je yin, oj jex ujtele el xol
eb, catu' oj jex buchle yu eb. Caw c'am
swatx'il oj yal eb je yin jin ya'il oj an.
Pero ja' yet quey tu' oj jex yute eb tu/,
caw watx' je yet.

23Tzala jon nej yin sic'lebil, yutol ey
tzet oj je cha' sq'uexel oj satcan. Jaxca
chex utele ti' tinani, quey pax tu' jix
utele eb Xejab Dios yu eb &nima yet
peyxa.

24Pero ja' jaex be'om jex, caw ok'bal
jex c'ule, yutol xax je yil swatx'ilal, c'am
xa tzet oj je cha' je sattajtoj.

25Ja' jaex nonaj je c'ul tinani, caw
ok'bal jex c'ule, yutol oj jul jun tiempoal
0j je yab je yak'on wail.

Ja' jaex chex tzee tinani', caw ok'bal
jex c'ule, yutol oj jex ok' yu cus c'ulal.

26 Ja' yet watx' jex yalon eb 4nima, caw
ok'bal jex c'ule, yutol quey tu' jix utele
eb jix tz'aj yal oc sba kejab oj Dios yu eb
anima yet peyxa tu'.

Chi Cu Cam C'ulne Eb Cu Cajat
(Mateo 5:38-48; 7:12)

27 Chi wal e ex mac jex lalan je yaben
tzet chi wal an, cam c'ulne eb je cajat,
ak' wej watx' c'ulal tet eb chi chichon

oc sc'ul je yin. 28Ja' eb chi k'anontej
sjowal sc'ul Dios je yiban, ja' ojab swatx'
c'ulal Dios che k'antej yiban eb. Chex tx-
ali yin eb chex buchoni. 2°Ta ey mac
chi mak'ontoj jun pac' je ti', che jacba-
toj jun pac' xa. Ta ey mac chi tok'on ec'
ja chumpa, jaj can toj je camix pax yetoj.
30yal c'al mac chi k'anon junoj tzet yetal
e ex, ak' wej tet. Ja' eb chi i'on ec' junoj
je tzet yetal, manchej je k'an meltzo tet
eb. 3l Watx' ojab che yute je ba tet eb je
yet animail, yutol chex tzalai yet watx'
chi yute sba eb e ex.

32Ta asanne eb chex cam c'ulneni, ta
ja'c'al ch'an eb che cam c'ulne pax oj, ¢ta
watx' jaxca tu' che na'? Quey pax tu' chi
yun eb penawom. 33 Yetoj pax oj, ta asan
tet eb watx' chi yute sba e ex, watx' che
yute je ba, sta watx' jaxca tu' che na' xin?
Quey pax tu' chi yun eb penawom. 34 Ta
asan mac tet chi ak'on meltzo je tzettaj
yetal che na' yet chi xew smaaneni, ta
asan tet che yak' maanil, jta watx' jaxca
tu' che na'? Chi yak' pax eb penawom
junoj settaj yetal maanil tet eb yet pe-
nawomal, yutol chi sna' eb tol oj Xa' eb
junel xa. 35Pero jaexti' xin, cam c'ulne
wej eb je cajat. Ak' wej c'al watx' c'ulal.
Ja' yet che yak'on junoj tzet yetal maanil,
c'am che na' tol oj je cha' junel xa. Ta che
yun jaxca tu', caw miman tzet oj je cha'
sq'uexel oj satcan, catu' chi txeclo pax el
0j tol yuninal jex xa pax Dios miman yel
oc apnoj. Ilala, chi x'ox swatx' c'ulal Dios
tet eb penawom, eb c'am chi yal nioj yu
diosalil yu tzet chi Xa' eb tet Dios. 36 Ok’
ojab je c'ul yin eb je yet animail, jaxca
chi yun yok' sc'ul cu Mam Dios je yin.

C'am Chi Ske' Cu Na'on Oc
Yin Junoj Xa Mac Txequel
(Mateo 7:1-5)

37 Manchej je na' oc yin junoj xa mac
txequel, yet watx' man oj na'le oc je yin
yu Dios. Man comon oj che yal tol ey spe-
nail junoj mac txequel, yet watx' c'am chi

yal Dios tol ey je penail pax oj. Jo' wej
q'uey sjowal je c'ul yin je yet animail,
catu' oj sjo'on q'uey sjowal sc'ul Dios je
yiban. 38 Ak' wej tet je yet animail. Ta
quey tu' oj je yute, oj yak' pax Dios e
ex. Jaxca junoj tzet yetal tz'ajan chi yun
yechelei, teq'ueq'ui chi noi, bululi chi
yune', c'am xa chi ske' spixle sti' snetal,
quey tu' oj yute yak'on Dios tzettaj yetal
e ex. Jaxca che yute je yak'on tet eb je
yet animail, quey tu' oj yute yak'on pax
Dios e ex.

39K'inaloj ta ey junoj mac c'am chi
ske' yiloni, ta chi quetz'letoj yu junoj xa
c'am chi ske' yiloni. Chi stok'letoj sba eb
scawanil sat pac'an. “°C'am junoj cuy-
wom ec'ban yel oc apnoj yintaj scuy-
wam. Pero ja' yet chi lawi scuywi, laan
xa jaxca scuywam tu'.

4l K'inaloj ta junoj ja wet animail chi
to sc'ail te' yul sat. Cha woche cha wi'
eltej jun sc'ail te' tu', pero ey pax jun mi-
man te' ey octoj yul ja sat.” 42Cha wal
tet, “wuXtaj, chi ske' wi'on eltej jun sc'ail
te' yul ja sat,” ja chi tet. ¢Pero tumi c'am
cha wil jun miman te' yul ja sat? Ta quey
tu' cha wute ja walon xin, caw caab sat
jaach. Sowalil cha wi' can eltej jun mi-
man te' yul ja sat babel, catu' chi ske' ja
wi'on eltej jun sc'ail te' yul sat ja wet an-
imail tu'.

Ja' Cu Beybal Chi Txeclonen El

Oj Tzetal Ey Yin Cu Pixan

(Mateo 7:17-20; 12:34-35)
43K'inaloj ta ey te' te' watx', man pena
oj sat chi yak'a. Ja'c'ala' pax te' pena,
c'am pax sat te' watx' chi yak'a. 44 Yu sat
jun jun te' chi yak'a, yuxan chi kotajne
el tzet te'al te'. K'inaloj junoj te' q'uix
tinani', man mansan oj sat chi yak'a.
K'inaloj pax junoj ste'al tulus tinani', man

tzoyol oj sat chi yak'a.? 45 Ja' mac watx'
sna'bal, watx' tzet chi yala, yutol asan
tzet yetal watx' ey bey spixan eb. Jal pax
eb pena sna'bal xin, pena tzet chi yal eb,
yutol asan tzet yetal pena ey bey spixan
eb. Yutol ja' tzet ey bey cu pixan, ja' chi
kala.

Sowalil Chi Cu Jije Tzet Chi Yal Jestis
(Mateo 7:24-27)

46 ;Tzet yuxan, “Mamin, Mamin” je
chi e in an, pero c'am che jije pax tzet
chi wal an? 47 Oj waltej e ex tzet oj yun
yel oc eb chi jijen tzet chi wal an, yet
chi yaben eb. “8Laan oj yun yel oc eb
jaxca junoj winaj chi swa'ne sna. Chi scu-
lon tx'otx' masanta' c'al chi mitx'a ch'en
ch'en, catu' chi yaon ey xe' sna tu'. Chi
lawi swa'xi yu naj xin, chi c'oli yec' elom
ja'yinlaj, chi a sjowal ja', chi smak'on oc
sba ja' yin. Pero c'am c'al nioj chi bilwi
jun na tu' yutol caw watx' ye xe' yiban
ch'en tu'. 49 Pero ja' eb c'am chi jijen pax
tzet chi wal an, laan eb jaxca junoj mac
txequel, tu' c'al chi ya a sna sat tx'otx'.
C'am xe' chi ey xol tx'otx'. Chi lawi swa'xi
tu', chi c'oli yec' elom ja' yinlaj jun na
tu, chi a sjowal ja', chi smak'on oc sba
ja' yin. Eyman chi telc'o jun na tu', catu'
chi etextoj, Xi Jests tet eb.

Ja' yet jix lawi sk'anab Jests tet eb
7 4nima, jix to bey Capernaum. 2Ja'
titu' ey jun naj scapitdn eb soldado, a
Roma naj. Ey jun smoso naj caw xaan
yu naj sic'lebil. Pero ya' ey, tuxa chi cam
naj. 3 Ja' yet jix able sk'umal Jestis, jix Xe-
jontoj jaywan eb winaj ey yopiso xol eb
Israel. Jix bet sk'anon favor eb tet Jests
tu', tol chi to ak'le wa'xoj sc'ul naj smoso
naj tu'. 4Ja' yet jix apni eb sc'atan Jests,
jix oc tean eb yin Jests, jix yalon eb tet
naj jaxca ti"

6:41 Ja' jun sc'ail te' c'al jun miman te' chi yal eb Israel yu junoj spenail. Ta sc'ail
te', txenne cu penail. Ta miman te', miman cu penail.
86:44 Jix yal Jestis, uva c'al higo titi', pero yutol man otajbil oj wan sat te' ti', yuxan

jix cu k'an sbi wan sat te' tol otajbil ku.

—Ja' jun naj capitdn tu', smoo chach
colwa tet naj. ®> Yutol caw ey scam c'ulal
naj kin, jaon Israel jon ti'. Jix yak' wa'xoj
jun na naj bey chi kak' culto, Xi eb tet
Jests.

6Jix to Jestis yetoj eb. Pero txenxane
yapni eb bey sna tu', jix Xejon jaywan eb
yamigo naj capitan tu' sc'atan Jests tu'.
Jix yalon eb jaxca ti' tet Jestus:

—Xi naj e ach jaxca ti: “Mamin,
manchej ja wetne ja ba ja jul jin c'atan
an, yutol man jin moo oj chach octoj
yul jin na. 7 Yuxan ma jin toj wal e ach
yu naj jin moso ti'. Asanne ojab tol cha
waltej tol chi wa'xi can naj, catu' chi
wa'xi naj. 81la jainti', ey eb waawil chin
chejon an. Ja'c'ala' ey pax eb soldado
chin cheja. Ta ey junoj mac chin cheja,
chi c'al sjije stoi. Ta ey mac chi wawte,
chi c'al sjije sjuli. Yetoj pax oj, ta ey
tzet chin chej swa'ne junoj jin moso an,
chi c'al sjije swa'neni. Yuxan, wotaj an,
jaxca chi wute jin chejon eb tu, quey
pax tu' chi ske' ja walon masanil tzet
yetal jaachti',” Xi naj capitén tu', Xi eb
tet Jests.

9Ja' yet jix yaben Jesis jaxca tu', caw
jix q'uey a sc'ul yabeni. Catu' jix oc t'anan
yin eb danima tzajan yintaj tu'. Jix yalon
tet eb jaxca ti":

—Caw yel chi wal e ex, c'am to junoj a
Israel chi wil yaon oc sc'ul yin Dios jaxca
jun winaj ti', Xi Jesus.

10 Ja' yet jix apni eb Xejab bey sna tu'
xin, jix yilon eb tol xax wa'xi sc'ul naj
smoso naj tu' yu Jests.

Naj Ach'e Jix Pitzc'u A Yu Jestis

11 Jix lawi tu' xin, jix to Jesds tu' bey
jun conob Nain sbi yetoj eb scuywom.
Ec'al 4nima jix oc tzajan yintaj eb. 12 Ja'
yet lalan yapni eb scawilal jun conob tu',
jix yil eb tol ey jun camom lalan sto mu-
jlei. Ec'al eb a conob titu' tzajan oc yintaj.
Ja' naj jix cam tu', jun ch'an naj yu xutx,
camnaj xa yichamil ix txutxe tu'. 13Ja'

yet jix yilon oc naj Kaawil yin ix txutxe
tu), jix ok' sc'ul naj yin ix.

—Manchej jaach ok'i, Xi Jests tet ix.

14 Catu' jix sjitzontoj sba Jestis sc'atan
sca'ail naj camom tu'. Jix oc mitx'an yin
sbatxbanil naj tu'. Jix oc linan eb batx-
nen oc tu'. Catu' jix yalon Jesis tet naj
camnaj xa tu' jaxca ti"

—Cha ach'e, chi wal e ach, aan waan
0j, Xi Jests tet naj camnaj xa tu'.

15 Catu' jix a chotan naj camnaj tu'. Jix
c'oli sk'anab a naj, catu' jix aletoj naj tet
xutx yu Jests. 16 Ja' yet jix yilon eb 4n-
ima jun ti', caw jix xiw a eb smasanil. Jix
yalon watx' k'ane tet Dios:

—Ja' jun Xejab Dios jix Xejtej cu xol
wej ti', caw miman yel oc apnoj, Xi eb.

Jix yalon pax eb jaxca ti"

——Caw jix jul Dios colwa kin, jaon
sconob Dios jon ti', Xi eb.

17 Ja' jun tzet jix el yunen Jesis, eyman
jix abcha yul-laj Judea tu', yetoj bey wan
xa conoblaj scawilal tu'.

Cawan Xejab Naj Juan Bautista
Jix Apni Sk'anle Tet Jestis

(Mateo 11:2-19)

18 Ja' eb scuywom Juan Bautista jix
bet alon tet naj, jantaj tzet jix el yunen
Jests. 19 Yuxan jix yawtetej cawan eb
scuywom. Catu' jix Xejontoj eb sc'atan
Jests tu', yu sk'anlen eb ta ja' Jests tu/,
ja'jun lalan yechbanen sjul eb ma ey jun
xa chi yechbane sjul eb xin. 20 Yuxan, ja'
yet jix apni eb sc'atan Jesus jix yalon eb
jaxca ti' tet Jests:

—Ja' naj Juan Bautista jix cu chejontej
e ach ti' on, yu cu k'anle e ach ta jaach
Cristo jaach, ta jaach lalan jaach kech-
banen ja jul on, ma ey junoj xa chi kech-
bane sjul on xin, Xi eb tet Jests.

21 Ja' yet jix sk'anlen eb tu', caw ey eb
ya' ey yuyal c'al tzet sya'ilal, c'al eb ey oc
pena espiritu yin jix wa'xi can sc'ul eb yu
Jests. Ec'al pax eb c'am chi ske' yilwani

jix wa'xi can sat yu. 22 Yuxan jix yal naj

Jests tet eb Xejab naj Juan tu' jaxca ti"

—Paxan nej toj bey naj Juan tu'. Che
yal tet naj tzetal jix je yabe, c'al tzetal
jix je yil titi'. Che yal tet naj tol ey eb
c'am ta' chi ilwi, pero jix ilwi can a eb
tinani'. Yetoj pax eb coxo' jix bey a eb.
Ja' eb ey oc lepra yin, jix wa'xi can eb,
c'al eb c'am chi yabe, jix yab can a eb. Ey
eb camnaj xa jix pitzc'u can a oj. Lalan
yaben watx' k'ane yet colbanile eb meba'.
23 Caw watx' yet eb c'am chi somcha can
el sc'ul win an. Quey tu' che yute je yalon
tet naj Juan tu' yet oj jex apnoj, xi Jests
tet eb.

24 Ja' yet jix lawi spax can toj eb che-
jabwom tu', jix yalontej Jests yu naj
Juan tu' tet 4nima jaxca ti"

—Na' wej tej, tzet jix bet je yil bey
cusiltaj tx'otx' tu'. ¢Jam junoj te' a chi
bilwi yu ka'e' jix bet je yila? 25 ;Tzet jix
bet je yil xin? ¢Ma ja' junoj winaj watx'
spichil jix bet je yila? Je yotaj tol ja' eb
watx' spichil tu', c'al eb miman tzet yetal
ey tet, ja' bey sna eb yaaw ey ec' eb. 26 Ta
manaj wan tu' xin, ;Tzet jix bet je yila?
¢Ma ja' junoj yalomal el sk'ane Dios jix
bet je yila? Yalomal ton el sk'ane Dios
jun jix bet je yil tu'. Yutol ja' naj Juan
tu', yel miman yel oc apnoj, 27 yutol ja'
ton sk'aneal naj Juan ti', yalnaj can Dios
yul An Juun TZ'ibebil can oj, bey chi yal
jaxca ti'":

Oj jin chejtej jun jin chejab, oj baboj to
ja sattaj jaxca chi yun swa'nen junoj
be, jaxca tu', oj yute swa'nen sbeybal
eb dnima yu, yet c'am to chach juli,
%i yul An Juun.b

28Chi wal e ex tol ja' xol &nima yul

yiban k'inal ti', c'am junoj mac txequel

ec'ban yel oc apnoj yintaj Juan Bautista
tu'. Pero ja' eb ey oc Dios Yaawil oj, yel
ec’ban swatx'il yet eb yintaj naj Juan tu/,
cax c'al c'am yel oc apnoj eb, Xi Jesus tet

eb. 29 Ja' yet jix yaben eb 4nima yetoj eb
tejom el tumin tzet jix yala, jix yalon eb
tol caw watx' Dios, yutol jix yak' ak'le ba-
utizar sba eb yu naj Juan tu'. 30 Jal pax eb
fariseo yetoj eb cuywam yin sley Moisés,
ma ak'le bautizar eb yu naj Juan tu'.
Jaxca ti' jix yute x'oxon el oj tol ja' tzet
chi yoche Dios yin eb, c'am nioj yel oc
apnoj yul sat eb. 31 Jix yalon naj Kaawil
tet eb 4nima ey ec' titu' jaxca ti"

—Ja' eb 4nima yet jun tiempoal ti,
oj waltej e ex tzet utbil ye sna'bal eb.
32Laan eb jaxca unin tu' c'al chi ec'ab tx-
ombal. Ey la eb chi yal tet wanoj xa yet
uninal jaxca ti": “na'ba c'al jix ketne cu ba
cu sonle je yu, pero ma c'al jex canalwoj
pax oj. Yetoj pax oj na'ba c'al jix cu bit'ne
wan bit' caw cusiltaj xa c'al yoqui, pero
ma c'al jex ok' pax ketoj,” Xi eb. Jaxca eb
unin c'am chi sajchi tu', quey tu' eb an-
ima chi wal ti' an. 33 Yutol beybalnebil
yu naj Juan tol c'am chi lowi, c'am chi
yuc' vino. Yuxan jaex che yala, tol ey jun
pena espiritu chi etnen naj. 34Ja' yet jix
jin jul xin, jain Ak'bil Wopiso yu Dios xol
eb ket animail ti'. Jainti' chin lowi, chi
wuq'ue. Pero jaex che yal jaxca ti' win
an: “Ja' naj Jests tu', 1o' c'al chi yoche
chi yune', chi uc'wi pax vino. Yamigo sba
naj yetoj eb tejom el tolabal, c'al yetoj
wan xa eb pena sbeybal,” je chi win an.
35Pero ja' eb ey oc sjelanil Dios yin, chi
txeclo el yin eb yu tzet chi el yuneni, Xi
Jests tet eb.

Jix Bet Ec' Jestis Bey Sna
Jun Fariseo Simén Sbi
36 Ja' yet junel, ey jun naj fariseo jix
awten Jesis low bey sna. Jix lawi yapni,
catu' jix ey chotan Jesis low yetoj naj.
37 Pero ey jun ix a conob titu' caw pena
sbeybal. Jix yab sk'umal ix tol jix apni
Jestis low bey sna naj fariseo tu'. Catu' jix
to ix titu'. Jix yi'toj jun alabastro limeta

b7:27 Malaquias 3:1

nonaj yu jun ambal suk'uk'i xa c'al yec'
sab.”” 38 Jix apni kaan ix scawilal Jests.
Jix c'oli yok' ix. Catu' jix x'a'on el yajan
Jestis tu' yetoj yal sat ix.™" Jix lawi c'al tu'
xin, jix sjo'on taj yajan naj yetoj xil ya'
ix, catu' jix tz'uble el yajan Jesis yu ix.
Jix stobon oc ix jun ambal suk'uk'i sab
tu' yin yajan naj. 39Ja' yet jix yilon naj
fariseo jun tu, jix sna'on naj jaxca ti: “ta
yel Xejab Dios jun winaj ti', chim na'cha
el yu tzet ixal jun chi mitx'on yajan ti'.
Chim na'cha pax el yu naj tzet utbil ye
oc ix, tol pena sbeybal ix ti',” Xi naj yul
sc'ul. 40 Catu' jix yalon Jesus tu' tet naj
jaxca ti'":

—Simén, ey nioj tzet chi woche chi
wal e ach an, Xi Jesus tet naj.

—Ala jaach cuywam tzet chi yoche ja
c'ul cha wal e in an, Xi naj tet Jests.

4 _K'inaloj ta ey cawanoj winaj ey
sjec' tet spatrén tinani'. Ta quinientos
quetzales sjec' junoj, jal junoj xa xin cin-
cuenta quetzalne sjec.* 42Pero k'inaloj
ta c'am bey chi ske' chi yi' ch'en eb. Catu'
tu' c'al chi jo'le q'uey sjec' eb yiban yu
naj. ¢Mac junoj yel chi cam el sc'ul yin
naj spatrén tu' cha na'? Xi Jesus tet naj.

43__Ja' chin na' jainti' an, ja' naj yel
miman sjec' chi jo'le q'uey yiban yu naj
tu', ja' naj tu' yel miman chi cam c'ulnen
naj, Xi naj Simén tu' tet Jesus.

—Yel ton cha wala, ja' ton naj, Xi Jests
tu'.

44 Jix lawi tu' xin, jix oc tanan Jests
yin ix tu', catu' jix yalon naj tet Simén
tu' jaxca ti":

—Ja' yet jix jin jul yul ja na ti', ma
ja wak' nioj wa' x'a'il oj wajan an, pero
jun ix ti', jix x'a' el wajan yetoj yal sat.

Catu' jix sjo'on taj wajan ix yetoj xil ya'.
45Ma ja tz'ub el jin ti' yu ja tx'oxon el
ja cam c'ulal. Pero jun ix ti', yechel tax
jin jul titi', c'am c'al chi sbej tz'ubon el
wajan an. 46 C'am nioj yanil jin jolom jix
atoj. Pero jun ix ti', jix stob oc jun am-
bal suk'uk'i xa c'al sab yin wajan ti' an."
47 Yuxan chi wal e ach, caw miman scam
c'ulal jun ix ti', yutol caw miman spenail
jix jo'le q'uey yiban ix. Jal pax mac nian
ch'an spenail chi jo'le q'uey yiban xin,
nian ch'an scam c'ulal chi x'oxo, Xi Jests
tet naj Simén tu'.

48 Jix lawi tu' xin, jix yalon Jess tet ix
jaxca ti'":

—Tol chi lawi can ja penail wu an, Xi
Jestis tet ix. 49 Catu' jix c'oli yalon jaywan
xa eb chotan ey yetoj Jests tu' jaxca ti":

—¢Bey jix tit oc yip jun winaj ti'? Ilala,
chi ske' sjo'on can q'uey cu penail, Xi eb.

50 Catu' jix yalon tet ix tu' jaxca ti':

—Jix jaach colchai, yutol jix ja waoc ja
c'ul win an. Yuxan, paxan yin tzala c'ulal,
Xi Jesus tet ix.

Ja' Eb Ix Jix Colwa
Yin Tzet Sowalil Yu Jestis

8 Jix lawi tu' xin, ec'al wan conoblaj
c'al wan aldealaj bey jix ec'ab Jests.
Yet jix ec' yalon can el sk'ane Dios xol-
laj 4nima, jix ec' yal can el watx' k'ane
xol-1aj eb, tzet utbil chi yun yoc Dios yin
Yaawil oj eb. Ja' eb lacawan Xejab jix ec'
yetoj Jestis. 2Ey wan eb ix i'bil el pena
espiritu yin eb ix yu Jests, c'al wan xa
eb ix jix wa'xi can sc'ul yu. Ja' eb ix jix
to yetoj naj. Ey oc Maria, chi yij pax sbi
Magdalena xol eb. Ja' ix bey jix el can ju-
jwan pena espiritu yin yu Jests. 3 Ey jun

“*7:37 Ja' ch'en alabastro, ja' ton jun ch'en watx' yili, cuun pax oj. Catu' chi
k'anbalnele ch'en yet chi wa'xi snetal xumac te' c'al wan limeta watx' yili.
77:38 Ja' yet chi low eb yin meXa, tz'eyan ey eb, catu' chi low eb, yuxan chi ske'

x'a'li el yajan naj yu jun ix tu'.

#7:41 Ja' yin griego chi yal denario titi'. Jun denario stool sc'u eb yet peyxa tu'.
197:46 Ja' yet chi apni eb bey junoj na, chi tx'a'li el yajan eb, catu' chi tz'uble el sti'
eb, c'al chi bonle eb yetoj aceite olivo yet chi x'oxon el scam c'ulal eb a na tu'.

ix chi yij sbi Juana, ix yistil naj scapo-
ral Herodes, chi yij sbi naj yin Chuza. Ey
pax jun ix chi yij sbi Susana, yetoj jay-
wan xa eb ix chi colwa eb yin Jesus yetoj
set yetal eb.

Sk'aneal Jun Naj Txi'om Trigo
(Mateo 13:1-9; Marcos 4:1-9)

4Caw ey anima jix tit bey jun jun
conob yu yilon Jests. Ja' yet jix syam-
ban sba eb, jix yalontej Jests jun k'aneal
ti' tet eb, jix yalon jaxca ti"

5__FEy jun winaj jix to txi'o trigo. Ja'
yet lalan txi'on ey ixim tu', catu' ey wan
chi ey q'uey can yul be. Ja' ixim tu', tu'
c'al jix tec'letoj ixim. Catu' jix ec' sic'le a
ixim yu no' tz'quin. ¢ Ey ixim xin, yiban-
laj saam ch'en jix apni can ixim. Ja' yet
jix aol ixim, eyman jix taj el oj, yutol
man ch'acan oj tx'otx' tx'otx' yiban ch'en
saam ch'en tu'. 7 Ey ixim jix apni can xol
q'uix. Tu' c'al jix q'uey a ixim xol an yet
jix ch'ib a an q'uix. 8 Ey pax ixim jix apni
can bey yax tx'otx'. Ja' yet jix ch'ib a
ixim, jix ch'ib a masanta' c'al ey sjolom
ixim ciento sbak' jun jun, Xi Jests tet eb.
Ja' yet jix lawi yalontej jun sk'aneal ti,
catu' jix yalon yin ipal jaxca ti":

—Ja' wan tzet che yab ti', na' wej tej
sic'lebil, %i Jests tet eb.

Ja' Yopiso Wan Sk'aneal
Chi Yak' Na'cha El Ti'

(Mateo 13:10-17; Marcos 4:10-12)

9Jix sk'anlen el eb scuywom tu' tet
Jests, tzet yel oc apnoj jun k'aneal tu'.
10 Jix yalon tet eb jaxca ti"

—Lalan x'oxon Dios e ex wan tzet c'am
mac otajnen ti', yet watx' chi na'cha el je
yu tzet utbil ye oc Dios yin Yaawil oj. Jal
tet wan xa anima xin, asan wan sk'aneal
yet tx'oxbanile chi waltoj tet eb. Yuxan,
cax c'al chi yil eb junoj tzet yetal, pero
chi can can eb jaxca tol c'am tzet chi yil

eb. Yetoj pax oj, cax c'al chi yab eb, pero
c'am nioj chi na'cha el yu eb.¢

Tzet Chi Yal Yel Oc Apnoj Jun
Sk'aneal Naj Txi'om Trigo Ti'

(Mateo 13:18-23; Marcos 4:13-20)

110j wal e ex tzet chi yal yel oc ap-
noj jun k'aneal jix wal ti' an. Ja' ixim ji-
nat tu', yechel sk'ane Dios. 12Ja' ixim ji-
nat jix apni can oc yul be, yechel eb an-
ima chi xew yaben sk'ane Dios catu' chi
jul naj diablo yin. Chi jul yi'on el sk'ane
Dios naj yin spixan, yet watx' c'am chi
yaoc sc'ul eb yin, catu' c'am chi colcha
eb yu. 13Ja' ixim jinat jix apni can oc
yiban ch'en saam ch'en, yechel eb an-
ima chi cha'on aben sk'ane Dios yin tzala
c'ulalil. Pero c'am stec'anil eb, txenne
tiempo chi yaoc sc'ul eb yin. Yutol ja'
yet chi jul junoj porobal yiban eb, yin
jun txolan chi meltzo eb yintaj junel
xa. 14Ja' ixim jix apni can oc xol q'uix,
yechel eb chi aben sk'ane Dios, pero ja'
yet chi bey c'al toj tiempo, miman tzet
chi sna' eb. Chi sna' eb sbe'omal. Chi sna'
eb yet smimanil. Yu wan tu', chi etex el
sna'bal eb. Laan chi yun yel oc eb jaxca
ixim trigo c'am chi wa'xi sjolom. 15 Jal
pax ixim jix ey q'uey bey yax tx'otx' xin,
yechel eb chi cha'on aben sk'ane Dios yin
masanil sc'ul. Junelne chi yaoc eb yin
sc'ul. Tec'an chi yute sba eb. Yuxan laan
eb jaxca ixim trigo ec'al sbak' chi yak'a.

Sk'aneal Jun Cantin
(Marcos 4:21-25)

16 Ja' yet chi kaon oc cu cantin, c'am
chi cu noba oc junoj tzet yetal yiban,
catu' c'am chi ka pax octoj yalan tx'at.
Pero ja' yiban junoj tzet yetal naat ey a
0j, ja' titu' chi cu batxba atoj, yet watx'
chi yil yajan eb jantaj eb chi octoj yul na.
17 Jantaj tzet ewan c'uan ye tinani', oj tx-
eclo c'al ta' a 0j. Yetoj jantaj tzet c'ubabil

¢8:10 Isaias 6:9



LUCAS 8:18

el tinani', oj ak'le otajnele el oj, masanil
oj abcha oj.

18 Yuxan chi cam je yaben tzet chi wal
an. Yutol ja' mac chi yoche chi na'cha el
yu, oj ak'le na'cha el yu eb. Jal eb c'am
chi yoche chi na'cha el wan ti' yu xin, ja'
nioj tzet ian chi na'cha el yu eb, oj i'le xa
c'al ec' tet eb, Xi Jests.

Xutx Jests Yetoj Eb YuXtaj Naj
(Mateo 12:45-50; Marcos 3:31-35)

19 Ja' ix xutx Jesis yetoj c'al eb yuktaj,
jix apni eb bey ey ec' 0j. Pero ma ske'
yoctoj eb bey ey ec' naj tu', yutol witz'an
yu anima. 20 Yuxan, ey jun jix alon tet
Jests jaxca ti':

—Jix jul ja txutx yetoj eb ja wuktaj sti'
na. Tol ab chi yoche eb chi k'anab ja we-
toj, Xi eb, Xi jun tet Jesus.

21 Jix yalon Jesuds tet eb ey ec' titu'
jaxca ti'":

—Yal c'al mac chi aben sk'ane Dios, ta
chi sjije, ja' ton eb tu' jaxca tol jin txutx
ye, jaxca tol wuktaj ye, Xi Jests tet eb.

Jun Miman Ka'e' C'al Ja' Mar Jix
Oc Tucna Yu Jestis
(Mateo 8:23-27; Marcos 4:35-41)
22Ja' yet junel, jix oc Jests yul jun
barco yetoj eb scuywom. Catu' jix yalon
tet eb jaxca ti":

—Toon nej bey jun xa sk'axepal ja', ki
Jesus tet eb.

Catu' jix to eb. 23Ja' yet lalan sto eb
tu', jix wey a Jestis. Pero eyman jix jul
jun ka'e' caw jow sic'lebil. Jix c'oli yak'
pululoj ja'. Jix oc ja' yul te' yu. Ian jix
pax ey te' yich ja'. 24 Jix stenon el sweyan
Jests eb:

—Mamin, Mamin, tol chi cu pax ey
yich ja', Xi eb tet Jests. Jix a linan naj
tu'. Jix stenon oc tucan jun ka'e' tu', c'al
ja' mar tu'. Catu' jix sjijen yoc tucan oj,

tz'inini xa c'al. 25Jix lawi tu' xin, jix
yalon Jests tet eb scuywom tu' jaxca ti":

—¢Tzet yuxan c'am che yaoc je c'ul yin
Dios? Xi Jesus tet eb.

Pero tu' c'al jix q'uey a sc'ul eb yu
sic'lebil. Catu' jix yalon eb jaxca ti":

—¢Tzet la ye jun winaj ti'? Ila chi yak'
mandar ka'e' yetoj ja' mar, catu' chi sjijen
tet, Xi eb.

Jun Winaj A Gadara Ey
Oc Pena Espiritu Yin
(Mateo 8:28-34; Marcos 5:1-20)

26 Jix lawi jun tu!, jix ec' apnoj eb
sk'axepal ja' bey yul yet Gadara, bey
spac'anil Galilea. 27 Ja' yet jix apni Jests
sti' ja', ey jun winaj a conob titu' jix apni
sc'atan Jests, ey xa tiempo yoc wan pena
espiritu yin. C'am xa chi yaoc spichil
naj. C'am xa chi yal sc'ul chi ey ec' bey
junoj na. Asan bey camposanto ey ec' 0j.
28-29 Ja' yet jix yilon yin Jesis naj, jix
ey kaan naj yajantaj naj. Catu' jix yalon
Jests tu' tet wan pena espiritu yin naj tu'
tol chi el eb yin naj. Catu' jix a yaw naj,
jix yalon naj jaxca ti"

—Jaach Jests, Sc'aal jaach Dios, yel xa
c'al miman yel oc apnoj. ¢Tzet ja walon
ja wet win an? Chin k'anon e ach, man
chin ja wetne, Xi naj tet Jests tu'.

Ec'al el chi mitx'a naj yu pena espiritu
tu'. Yuxan chi pixle ey naj yetoj cadena
yu 4nima, chi oc ch'en yin yajan c'al yin
sk'ab. Chi pix ey eb yet watx' c'am chi
mak' cam sba naj. Pero chi c'al nic'chatoj
wan cadena tu' yu naj. Chi i'le bey naj
yu wan pena espiritu tu' bey cusiltaj
tx'otx'laj. 30 Jix sk'anle Jestis tet naj jaxca
ti":

—¢Tzet ja bi? Xi Jests tet naj.

—Legi6n$8 jin bi, %i naj.

Quey tu' jix yute yalon naj jaxca ti,
yutol ec'al pena espiritu ey oc yin naj.

$88:30 Legion chi yal yel oc apnoj tol ec'al. Legién sbi jun jun bulan soldado Romano,
sbisil jun jun bulan tu' oxeb mil ma wajeb mil soldado.

31 Catu'jix sk'anon favor eb pena espiritu
tet Jests tol manchej aletoj eb bey xab
c'am yich. 32Ja' bey spac'anil jun witz'
bey ey ec' eb titu', ey wan no' txitam lalan
slowi. Yuxan jix sk'anon eb pena espiritu
tu' tet Jests, tol chi jajle can to eb yin no'
txitam tu'. Jix jajle can toj eb yin no' yu
Jests. 33 Yuxan jix el can eb yin jun naj
tu'. Ja' yin no' txitam jix to can eb. Yuxan
jix el no' sat pac'an tu, catu' jix ey apnoj
no' xol ja' mar. Jix jik'wi eytoj masanil
no' xol ja' tu', catu' jix cam no'.

34Ja' yet jix yilon eb yilomal no' tu'
tzet jix yun no', caw jix xiw can a eb
sic'lebil. Jix to eb yalon el xol conob,
c'al bey yinlaj conob tu'. 35 Yuxan jix tit
4nima yilon jun tzet jix yun tu'. Ja' yet
jix apni eb bey ey ec' Jests tu, jix yilon
eb, tol chotan ey naj bey jix el eb pena
espiritu tu'. Ey xa oc spichil naj. Watx'
xa sc'ul naj ey oc pena espiritu yin tu'.
Yuxan jix xiw a eb sic'lebil. 36 Ja' eb jix
ilon jun tzet jix el yunen Jests tu, ja'
eb jix alon tet wan xa eb jix apni ilon
tu', tzet jix yun swa'xi sc'ul naj bey jix el
eb pena espiritu tu'. 37 Yuxan, ja' masanil
4dnima yul yet Gadara tu', jix sk'anle eb
tet Jests, tol chi sbos el sba naj yul slu-
gar eb, yutol caw chi xiw eb. Catu' jix oc-
toj naj yul te' barco tu' yu spaxtoj. 38 Ja'
naj bey jix el can eb pena espiritu tu',
jix sk'an oc tzajan sba naj yintaj Jests.
Pero ma cha'le toj naj. Jix yal Jests tet
naj jaxca ti', tol chi can naj bey jun lugar
tu':

39 —Paxan bey ja na. Cha wala jantaj
tzet jix el yunen Dios ja win, Xi Jests tet
naj.

Jix to can naj tu' xin. Jix yal naj tet
masanil eb yul jun conob tu' tzet jix el
yunen Jesus yin naj.

Ix Scutz'in Naj Jairo Yetoj Jun Ix Ix
Jix Mitx'on Sti' Spichil Jesitis
(Mateo 9:18-26; Marcos 5:21-43)

40Yet jix pax ec' Jestis bey jun xa
sk'axepal ja' bey jix tita. Ja' yet jix ec'
apnoj tu', jix tzala masanil eb anima titu'
yutol caw echbanebil xa c'al Jestis yu eb.
41 Ey jun naj yaawil snail sculto eb Israel
titu', Jairo sbi naj. Jix apni sc'atan Jests,
catu' jix ey kaan yajantaj. Jix sk'anon fa-
vor tet Jests tu, tol chi to yetoj bey sna.
42Yutol ja' jun q'uetxan scutz'in, tuxa chi
cam ix. Ey mi lacaweb oj jabil sk'inal
ix scutz'in naj tu'. Ja' yet jix to Jests
yetoj naj bey sna tu, ec'al 4&nima jix to
yetoj. Chi switz'le xa c'al sba eb stobulu-
loj yetoj.

43 Ja' xol eb &nima tu', ey jun ix ix ey
xam lacaweb oj jabil ian c'al chi cam ix
yu s'ilal ix chi eyi. Jix lawi el masanil
settaj yetal ix tet eb anwam, pero c'am
nioj jix wa'xi sc'ul ix yu eb. 44 Yuxan jix
apni ix yintaj Jests, jix oc mitx'an ix yin
sti' spichil Jests. Ja' yet jix oc mitx'an ix
yin sti' spichil naj, catu' jix oc tucan yey
silal ix tu'.

45 Jix sk'anlen Jests tet eb 4nima tu'
jaxca ti"

—¢Mac txequel jun jix oc mitx'an sk'ab
win an? Xi Jests.

Pero jix yal masanil eb, tol c'am mac
jix oc mitx'an sk'ab yin. Catu' jix yalon
naj Pedro yetoj wan xa eb yet cuywomal
tu' tet Jesus jaxca ti"

—Wuxtaj caw chi switz' sba dnima ja
win yet chi cu beyi. Ec'al eb chi sten
oc sba ja win, pero cha k'anlen pax oj:
“¢Mac jix oc mitx'an sk'ab win an?” ja
chi pax oj, Xi eb tet Jestis.

46 Catu' jix yalon Jests tu':

—Ey jun mac jix oc mitx'an win an.
Wotaj an, jix wa'xi can sc'ul yu wip an,
Xi Jests.

47 Ja' yet jix yilon ix ix tu, tol ma
ske' yewban el sba ix xol anima tu', caw

jix bilwi a ix yu xiw c'ulal, jix apni ix
sc'atan Jests. Jix ey kaan ix yajantaj. Jix
yalon el ix sattaj masanil eb dnima tu/,
tzet yuxan jix oc mitx'an ix yin Jesus.
Jix yalon ix tzet jix yun swa'xi sc'ul ix.
48 Yuxan jix yal Jests tet ix jaxca ti"

—Txo ix, jix wa'xi can ja c'ul wu an,
yutol jix ja waoc ja c'ul win an. Yuxan,
paxan yin tzala c'ulal, Xi Jests tet ix.

49Lalan to yalon Jests tet ix jaxca tu',
ey jun mac txequel speto bey sna naj
Jairo tu', jix yalon tet naj jaxca ti":

—Ja' ix ja cutz'in tu', jix cam ix. Tuxa
c'al chi yetne sba naj cuywam ti' sto
yiloni, Xi eb tet naj Jairo tu'.

50 Pero ja' yet jix yaben Jests jun tu,
jix yalon tet naj jaxca ti"

—Manchej jaach ok'i. Asan tol cha
waoc ja c'ul yin Dios, oj wa'xoj can sc'ul
ix ja cutz'in tu', Xi Jests tet naj.

517Ja' yet jix apni eb bey sna naj, ma
cha'le octoj eb anima yu Jests yul na
tu'. Asanne Pedro, Jacobo c'al Juan yetoj
smam xutx ix unin tu' jix Xa' octoj Jests
tu' yetoj. °2 Tuxa c'al chi nilili &nima yok'
yu ix. Catu' jix yalon Jests tu' jaxca ti'":

—Manchej jex ok'i. Ja' ix unin ti', man
camnaj oj ix, asan chi weyi, Xi Jesis tet
eb.

53Pero tu' c'al jix tzeewi a eb, yutol
yotaj xa eb tol camnaj xa ix. 54 Jix lawi
tu' xin, jix oc mitx'an Jests yin sk'ab ix
tu'. Catu' jix yalon naj yin ipal jaxca ti":

—Txo k'opo, aan linan oj, Xi Jests.

55Eyman jix pitzc'u a ix. Jix a linan
ix tu'. Catu' jix yalon Jests tol chi ak'le
slo'be ix. 56 Caw jix q'uey a sc'ul smam
xutx ix yet jix yilon eb. Jix yalon Jests
tet eb tu/, tol c'am ojab junoj mac txequel
bey chi yal eb tzet jix yun spitzc'u a ix.

Ja' Yet Jix Xejontoj
Lacawan Scuywom Jesus
(Mateo 10:5-15; Marcos 6:7-13)

Ja' yet junel, jix yawte oc joyan eb
lacawan scuywom sc'atan Jests. Jix

ak'le yip eb. Catu' jix ak'le pax yopiso eb
i'o can el pena espiritu yin anima, c'al
yak'on can wa'xoj sc'ul eb anima ya' ey.
2 Jix Xejontoj eb, yu ec' yalon can el eb
tzet utbil chi yun yoc Dios Yaawil oj eb
anima, c'al ec' yak'le can wa'xoj sc'ul eb
ya' ey yu eb. 3Ja' yet c'am to chi to eb,
catu' jix yalon tet eb jaxca ti":

—Manchej je yi' nioj yet je be.
Manchej je yi' je k'ojoch, je pa, je lo'be,
ma je tumin. Catu' je pichil asan jun jun
ey oc je yu ti' che yi'toj. 4Yal c'al tzet
nail bey chex apni, ja' c'al titu' che yak'
je posada masanta' c'al chex to bey junoj
xa lugar. ®Ta ey mac c'am chex cha'oni,
chex el yul sconob eb tu'. Che tzic' can
el spojojal je yajan yu je tx'oxon el oj tol
c'am xa je yalon je yet yin eb, catu' chex
toi, Xi Jesus tet eb.

6 Jix lawi tu' xin, catu' jix to eb. Jix ec'
eb bey jun jun aldea. Jix yal can el watx'
k'ane yet colbanile eb. Jix wa'xi pax can
sc'ul eb ya' ey bey jun jun lugar yu eb.

Jix Q'uey A Sc'ul Naj Herodes Yu Jestis
(Mateo 14:1-12; Marcos 6:14-29)

7Ja' naj Herodes, naj yaaw bey
Galilea, jix yab sk'umal naj tzettaj yetal
jix el yunen Jests. Tu' c'al chi q'uey a
sc'ul naj, yutol ey eb jix alon jaxca ti"
“Ja' jun tu' chi el yunen wan tzet yetal
tu', ja' naj Juan, jix pitzc'u a naj xol eb
camnaj,” i eb. 8 Ey pax eb chi aloni: “Ja’
naj Elias chi jul x'ox ec' sba,” ki eb. Pero
ey pax wan xa chi aloni tol ja' junoj xa eb
Xejab Dios peyxa jix pitzc'u a oj catu' chi
jul x'ox ec' sba. 9Jix yalon naj Herodes
tu' jaxca ti":

—Pero jainti', jix wak' orden, catu' jix
i'le el sjolom naj Juan tu'. Yuxan, ;mac
mi txequel jun caw chi yal el eb tu'? xi
naj. Caw chi yoche naj Herodes tu' chi
yil Jests yetoj sat.

Ja' Eb Joeb Mil Winaj Jix
Ak'le Low Yu Jests

(Mateo 14:13-21; Marcos
6:30-44; Juan 6:1-14)

10 7a' yet jix jul eb Xejab Jesds yin Xe-
jbanil tu, jix c'oli yalon eb tet, tzettaj c'al
jix el yunen jun jun eb. Catu' jix i'letoj
eb yu Jests. Jix apni eb xojli yetoj Jests
bey jun lugar scawilal conob Betsaida.
11 pero jix yab eb dnima tol chi to eb
titu'. Yuxan, tzajan sto eb yintaj Jests.
Jix cha'le apnoj eb yu Jests bey jix apni
tu', catu' jix yalon xol eb tu' tzet oj yun
yel oc eb chi oc Dios Yaawil o0j. Jix yak'on
pax can wa'xoj sc'ul eb ya' ey.

12 Ja' yet lalan xa yey c'u, jix apni eb la-
cawan scuywom sc'atan Jests. Jix yalon
eb tet Jests jaxca ti':

—Tejan watx' ta cha chejtoj eb 4nima
ti' bey wan aldea yetoj bey wan lugar
cawil ti', yet watx' chi sman slow sba eb,
catu' chi wey eb titu'. Yutol ja' bey ey jon
ec' ti', cusiltaj tx'otx', Xi eb tet Jests.

13 Jix yalon Jests tet eb jaxca ti":

—AKk' wej low eb jaexti', Xi Jesus tet
eb.

—Pero asan ch'an joeb cu pan on i'bil
yetoj cac'on pescado on. ;Tumi chi to cu
man yet eb dnima ti' on? Xi eb tet Jests.

14Ey mi joeb oj mil sbisil eb winaj ey
ec' titu'. Jix yalon Jests tet eb scuywom
tu' jaxca ti":

—Al wej tet eb, ey ojab chotan eb yin
bulquiltajil. Cincuentataj ojab sbisil jun
jun bulan, Xi Jesus tet eb.

15 Jaxca tu' jix yute eb. Ja' yet jix ey
chotan masanil eb &4nima tu', 1¢jix yi'on
a joeb ixim pan tu' naj Jests, c'al cac'on
no' pescado tu'. Jix a t'anan satcan, catu'
jix yalon yu diosalil tet Dios yu, catu' jix
spo'on ey oj. Catu' jix yak'on tet eb scuy-
wom tu' yet chi spo'on ec' eb xol 4nima
tu'. 17 Jix low masanil eb, jix cam sno
sc'ul smasanil eb. Ja' yet jix lawi slow

eb, lacaweb to xuc jix no can yu sobrail
lo'be.

Jix Yal Naj Pedro, Tol
Ja' Jests, Cristo Toni
(Mateo 16:13-19; Marcos 8:27-29)

18 Ja' junel, ey ec' Jests txaloj xojli
yetoj eb scuywom. Jix sk'anlen tet eb
jaxca ti"

—¢Mac jin txequel yal eb dnima che
yabe? Xi Jesus tet eb.

19_Fy eb chi aloni tol ja' naj Juan
Bautista jaach, yal eb. Ey pax eb chi aloni
tol ja' naj Elias jaach, yal eb. Ey eb xin,
tol ja' junoj xa eb Xejab Dios peyxa, jix
pitzc'u a xol eb camom, Xi eb, Xi eb cuy-
wom tu' tet Jesus.

20 Jal jaex pax oj, ¢mac jin txequel je
yaloni? i Jests tet eb.

Jix tak'wi naj Pedro tet Jesus jaxca ti":

—Jaachti', Cu Cristoal jaach, Ak'bil ja
Wopiso yu Dios, Xi naj Pedro tet Jests.

Jix Yaltej Jestis Yu Scamichal
(Mateo 16:20-28; Marcos 8:30-9:1)

21 Pero jix cam yalon Jests tet eb, tol
c'am junoj mac txequel bey chi yal eb jun
jix yal Pedro tu'. 22 Jix yalon pax tet eb
jaxca ti"

—Jainti', Ak'bil Wopiso yu Dios xol
eb ket animail an, pero sowalil oj wil
sya'ilal. Oj jin intajnele can el yu eb
ichamtaj winaj ey yopiso, c'al yu eb
yak'omal xaambal tet Dios yetoj yu eb
cuywam yin sley Moisés. Oj jin yak' cam
eb an, pero yoxial tu', oj jin pitzc'u pax a
0j, Xi Jests tet eb.

23 Catu' jix yalon tet masanil eb jaxca
ti"s

—Ta ey mac txequel chi yoche chi ec'
c'al cuywoj wintaj an, sowalil man xa
ojab yetoj sba xojli. Yab ojab sya'il eb
jin ya'il oj jainti' jun jun c'u an, jaxca
tol chi locbale a eb yin culus. Ta bejan
sc'ul eb jaxca tu', ec' ojab eb cuywoj win-
taj an. 24 Yutol ja' eb c'am chi yoche chi

cam bey yul yiban k'inal ti', chi sbej el eb
jun k'inale tol ey c'al yin tobal k'inal. Jal
pax eb bejan sc'ul scam jin ya'il oj an xin,
ja' ton eb tu' oj cha'on k'inale tol ey c'al
yin tobal k'inal. 25K'inaloj ta chi kak' ga-
nar ki'on masanil tzet ey yul yiban k'inal
ti', pero ta c'am pax scolbanil cu pixan,
chi cu to can bey sya'tajilal yin junelne.
¢Tzet cu ganar jaxca tu' xin? 26 Ta ey mac
chi q'uixwi a jin ya'il oj an, c'al yu jin
k'ane an, oj jin q'uixwoj pax walon el eb
an, jain Ak'bil Wopiso xol eb ket animail
ti' an, yet oj jin jul wak'on Yaawil. Ja'
yet tu' oj jin jul yetoj yipalil jin Mam an,
c'al yetoj yipalil eb angel. 27 Caw yel chi
wal e ex, ey wan jex titi', c'am to chex
cami catu' oj je yiloni, tol ey oc Dios yin
Yaawil oj, %i Jests tet eb.

Jix Q'uexmo Yili Jests
(Mateo 17:1-8; Marcos 9:2-8)

28 Jujubixi mi yal Jestis wan tu, jix to
txaloj bey jun wonan. Jix yi'ontoj Pedro
yetoj Jacobo c'al Juan yetoj. 29Ja' yet
lalan xali tu', jix q'uexmo yili Jesds, tx'oj
xa jix yun yili sat. Ja' spichil, caw saj jix
yun yili, tuxa c'al chi tzejeji. 30 Eyman jix
x'ox a sba cawan winaj, naj Moisés yetoj
naj Elias. 3! Ey jun miman tzejejial jix
majchen ey eb. Jix k'anab eb yetoj Jests
yu tzet oj yun scam naj bey Jerusalén.
32 Ja' naj Pedro yetoj eb yet cuywomal,
cax c'al caw chi yal weyan sat eb, pero
jix yilon pax sejejial a Jests eb. Jix yilon
pax eb cawan winaj ey ec' yetoj naj tu'.
33 Ja' yet lalan xa yel eb cawan tu' sc'atan
Jests, jix yalon Pedro tet Jesis tu' jaxca
ti" “Wuktaj, caw watx' ket, yutol ey jon
ec' titi'. Tejan watx' chi cu wa'ne oxeb 0j
pat, junoj ja wet, junoj yet Moisés, yetoj
junoj yet Elias,” Xi Pedro tet Jess.

Pero man yotaj oj tzet lalan yaloni.
34Lalan to sk'anab Pedro tu', jix ey jotna
jun asun yiban eb. Caw jix xiw a eb scuy-

wom Jests tu' xol asun. 35 Jix lawi tu'
xin, catu' ey junoj mac jix alon xol jun
asun tu' jaxca ti':

—Ja' ton jun jin C'aal ti', sic'bil el wu
an. Ab tzet chi yal naj, Xi.

36 Jix lawi c'al yaben jun tu', catu' jix
yilontej eb tol xojli xa Jests ey ec' 0j. Ja'
eb cuywom tu', c'am junoj mac bey jix
yal eb tzet jix yil eb tu'.

Jun Unin Jix El Can Pena
Espiritu Yin Yu Jests

(Mateo 17:14-21; Marcos 9:14-29)

37 Ja' yet jun xa c'ual, yet jix eytej eb
bey jun wonan tu', ec'al 4nima jix apni
sc'atan Jesus. 38 Ja' xol 4nima tu', ey jun
winaj jix a yaw yin ipal tet naj jaxca ti":

—Mamin, chin k'an favor e ach, c'am
mi cha wil jun jin c'aal jin k'an an, yutol
asan ch'an jun q'uetxan jin c'aal ti'. 3° Ey
xa tiempo sc'oli yetnele yu jun pena es-
piritu ey oc yin. Chi swek' el yaw, chi
tit snum sat. Chi el som sti' yu. Caw chi
etnele yu sic'lebil. C'am chi jajle el yu.
40 Jix wak'le walon tet eb ja cuywom, tol
chi yi' el jun pena espiritu ti' eb yin naj,
pero ma ske' yu eb, Xi naj tet Jests.

41 Jix yalon Jestis tu' tet eb jaxca ti':

—Jaexti', caw c'am che yaoc je c'ul
yin Dios, caw caw je na'bal. Ilala ey xa
tiempo c'al we ec' je yetoj. ¢Bak'in oj
na'cha el je yu xin? ;Jayel ta' xam el chin
awtele ec' je yu? Catu' jix yalon tet naj:
“Asi', i'tej naj ja c'aal tu' e in an,” Xi Jests
tet naj.

42Pero ja' yet jix apni jun unin tu', jix
k'ojle ey sat tx'otx' yu jun pena espiritu
tu'. Caw jow jix yun stit sya'ilal naj tu'.
Pero ja' naj Jesus, jix tzuwa yin jun pena
espiritu tu', jix wa'xi can sc'ul naj unin
tu, catu' jix ak'le can naj tet smam yu
Jestis. 43 Masanil eb 4nima titu', jix q'uey
a sc'ul eb yiloni tol caw miman yip Dios.

Chi Yaltej Jests Yu
Scamichal Junel Xa
(Mateo 17:22-23; Marcos 9:30-32)
Ja' yet jix q'uey a sc'ul eb dnima tu'
yilon tzet jix el yunen Jests tu, jix yalon
naj tet eb scuywom tu' jaxca ti".
44__Chi cam wal je yaben sic'lebil tzet
oj wal e ex. Manchej q'ueytoj yul je c'ul.
Yutol cax c'al Ak'bil Wopiso yu Dios xol
eb ket animail an, pero oj jin ale oc yul
sk'ab wan winaj, Xi tet eb.
45Pero ja' eb scuywom tu', ma na'cha
el yu eb, tzet jix yal tet eb tu', yutol ma
ak'le na'cha el yu eb. Jix xiw eb sk'anlen
pax tet Jesus tzet chi yal yel oc apnoj.

¢Mac Junoj Yel Miman Yel Oc Apnoj?
(Mateo 18:1-5; Marcos 9:33-37)

46 Jix c'oli steelen sba eb cuywom tu'
yu mac junoj mac txequel yel miman yel
oc apnoj xol eb, yutol jun jun c'al eb, chi
sna' eb tol ja' eb yel miman yel oc apnoj
xol yet cuywomal. 47 Pero yotaj Jests,
tzet lalan sna'on eb. Yuxan jix yi'ontej
jun unin sc'atan. 48 Jix yalon tet eb scuy-
wom tu' jaxca ti'":

—Yal c'al mac chi cha'on junoj unin
jaxca jun unin ti', yutol wet an, jaxca tol
jain chin Xa' eb an. Man asanne 0j jin,
chin Xa' eb an. Chi Xa' pax eb jun mac tx-
equel jix jin chejontej an. Ja' mac yel xa
c'al chi yi' ey sba je xol, ja' ton jun tu' yel
xa c'al miman yel oc apnoj, Xi Jests tet
eb.

Ja' Mac Man Ac'ul Oj
Oc Kin, Ja' Ketoj Ey Oc Oj

(Marcos 9:38-40)

49 Jix yalon naj Juan tet Jestis jaxca ti'":

—Wuktaj, ey jun winaj jix kil on. Lalan
yi'on el pena espiritu yin dnima yu ja
wip. Pero jix cu ten oc tucan on, yutol
man junne oj chi ec' ketoj, Xi Juan tet
Jests.

50 Jix yalon Jesis tu' jaxca ti':

—~C'am ojab che ten oc tucan naj, yutol
ja' eb man ac'ul oj oc kin, ja' ketoj ey oc
eb, Xi Jests tet eb.

Tenbil Oc Tucan Jacobo
Yetoj Juan Yu Jestis

51 Ja' yet tuxa chi apni stiempoal spax
a Jests satcan, jix tec’ba sba sto bey
Jerusalén. 52 Ey wan eb Xejab jix babi xe-
jtoj. Jix apni eb bey jun aldea yul yet
Samaria, yutol chi yoche eb chi swa'ne
sposada yet chi apni, yuxan jix babi toj
eb. 53 Pero ja' eb a Samaria tu', ma ak'le
sposada yu eb, yutol yotaj eb tol lalan sto
naj bey Jerusalén. 54 Ja' eb cawan scuy-
wom tu', ja' ton Jacobo yetoj Juan, ja'
yet jix yilon eb jaxca tu', jix yalon eb tet
Jesus:

—Wuktaj, ¢chim yal ja c'ul chi cu
K'antej k'ak' bey satcan yiban eb, catu'
chi lawi el eb? [Quey tu' jix yun naj Elias
yet peyxa,] Xi eb tet Jests.

55Jix oc t'anan Jestis yin eb. Jix ten-
chanele eb yu Jests. [Jix yalon jaxca ti":

—Jaexti', c'am chi na'cha el je yu tzet
na'baleal che k'anbalne yet che yalon
jaxca tu. %6Ja' jain Ak'bil Wopiso yu
Dios xol eb ket animail ti' an, man yu
oj wak'on lawoj el anima an, yuxan jix
jin jul an, pero yu jin colon el eb an, Xi
Jests tet eb.] Catu' jix to eb bey jun xa
aldea.

Eb Chi Yoche Chi Oc
Scuywom Qj Jests

(Mateo 8:19-22)

57 Ja' yet lalan sto eb yul be, ey jun
winaj jix alon tet Jests jaxca ti":

—Mamin, yal c'al bey oj jaach toj, oj
jin toj ja wetoj an, Xi naj tet Jests.

58 Jix yalon Jesis tu' tet naj jaxca ti':

—Ja' no' wax, ey sna ch'en no', c'al no'
tz'iquin, ey sweyub no'. Pero jainti', cax
c'al Ak'bil Wopiso yu Dios xol eb ket an-
imail an, c'am nioj jin na bey chin weyi,
Xi Jests tet naj.

59 Catu' jix yalon tet jun xa jaxca ti':

—Ec'an c'al cuywoj wintaj an, Xi Jests
tet.

Pero Xi naj tet Jesus jaxca ti":

—Mamin, ak' nioj xa jin permiso an,
chi woche chin muj can toj jin mam an,
Xi naj tet Jests.

60__Ja' eb camnaj to el yul sat Dios, ja'
eb chi ske' smujon can eb yet camnajil
tu'. Pero jaachti', asi' al el tzet utbil ye oc
Dios yin Yaawilal, Xi Jesus tet naj.

61 Ey jun xa naj jix alon tet Jesus jaxca
ti"s

—Mamin, chi woche chin ec' c'al cuy-
woj ja wintaj an, pero chi woche cha
wak' jin permiso an, chin to wal to jin ba
tet eb ey bey jin na yin sbabelal an, catu'
0j jin toj ja wetoj an, Xi naj tet Jests.

62 Pero jix yal Jests tet naj jaxca ti":

—K'inaloj ta ey junoj winaj chi mulna
yetoj wacax tinani', chi oc mitx'an yin
smitx'banil ch'en k'ubal tx'otx' tocbil oc
yu no', pero chi to pax t'anan naj yintaj.
Ta ey mac quey tu' yak'on sna'bal, c'am
nioj yopiso eb yin yoc Xejab oj Dios, Xi
Jests.

Eb Setenta Scuywom Jestis
Jix Xetoj Yet Junel

1 O Jix lawi wan tu' xin, jix sic'on

el jun xa setenta scuywom naj
Kaawil. Jix Xejon babojtoj eb. Catawan
jix yun sto eb bey jun jun conob. Bey
jun jun lugar bey oj ec' pax naj Kaawil
tu'. 2Ja' yet c'am to chi to eb, jix yalon
tet eb jaxca ti":

—Ja' eb 4nima laan eb jaxca ixim trigo
stiempoal xa sc'uplei. Caw yel, ec'al ton
eb, pero jaywanne mac chi mulna xol
eb. Yuxan, txalan nej tet naj a mulnail
tu', yet watx' chi Xejontej smulnawom yu
yi'on a eb. 3 Asi' wej xin, jaxca no' me' chi
to xol no' 0j, quey tu' chex wute waontoj
an. 4 Manchej je yi' je pa, je tumin, yetoj
je xanab. Manchej jex oc linan k'anab
yetoj junoj mac txequel yul-laj be. >Ja'

yet chex apni bey jun jun na, ja' scawil
sc'ul eb chi babi je yak'a. Che yalon tet eb
jaxca ti': “Ey ojab watx' c'ulal snan xol eb
yul jun na ti',” je chi. ® Ta ey eb chi ochen
watx' c'ulal titu', oj ak'le tet eb jaxca oj
je yute je yalon tu'. Ta ey mac c'am chi
ocheni, man oj ak'le tet eb jaxca che yute
je yalon tu'. 7 Asan bey junoj na che yak'
je posada. Ja' tzet chi slo' eb, che lo' yetoj
eb, yutol ja' mac chi mulnai, smoo Xa'on
stool. Manchej jex ec' txolol oj xol-laj na.
8 Ja' yet chex apni bey jun jun conob bey
chex cha'lei, yal c'al tzet chi echbale eltej
e ex, lo' wej. ? Che yak' can wa'xoj sc'ul eb
ya' ey bey chex ec' c'al tu'. Catu' che yal
tet eb, “Tuxa oj oc Dios yin Yaawil 0j,” je
chi tet eb. 19Pero ta ey junoj conob bey
c'am jex cha'le xin, che yal yul scalleal
jun conob tu' tet eb jaxca ti': 11“Ja' spo-
jojal jun je conob chi oc can yin kajan ti'
on, chi cu tzic' can el on, yu cu tx'oxon el
on, tol c'am xa kalon ket je yin on. Pero
na'cha ojab el je yu, tuxa oj oc Dios yin
Yaawilal,” je chi tet eb. 12Chi wal e ex,
tol ja' yet oj jul jun c'ual yet chi sna' oc
Dios yin 4nima, yel xa c'al miman castigo
oj Xa' eb tu' yintaj eb a conob Sodoma.

Wan Conoblaj Man Jijyom Oj
(Mateo 11:20-24)

13Chi wal e ex an, jex a Corazin, caw
ok'bal jex c'ule. C'al jex a Betsaida, ok'bal
jex pax c'ule. K'inaloj ta ja' bey Tiro yetoj
bey Sidén jix yun wan milagro jix yun je
xol ti'. Xax yaoc eb wan eel coxtal spichil
0j. Yetoj sti'’k'ak'il taan xax yatoj eb yin
sjolom, yu xeclonen el eb tol caw chi cus
sc'ul eb yu spenail. 14Ja' yet oj jul jun
c'ual yet chi sna' oc Dios yin dnima, yel
xa c'al miman sya'tajilal oj je cha' yin-
taj eb a Tiro c'al eb a Sid6n. 1° Yetoj pax
jex a Capernaum, che na' tol je moo je
ya apnoj satcan, pero tol oj jex toj bey
sya'tajilal, Xi Jesus.

16 Jix yalon tet eb scuywom jaxca ti":

—Ja' mac chi cha'on aben e ex, chi yal
yel oc apnoj tol ja' e in chi Xa' yab eb an.
Jal pax eb chex intajnen el oj, chi yal yel
oc apnoj tol jain chin yintajne el eb an.
Ja' eb chin intajnen can el tu', chi yal yel
oc apnoj tol ja' jun mac txequel jix jin
chejontej, ja' lalan pax yintajnen el eb,
Xi Jesus tet eb.

Ja' Eb Setenta Chejabwom Jix
Paxtej Yet Jix Lawi Xejbanil

17Jix apni eb setenta chejabwom
sc'atan Jests yin tzala c'ulal junel xa. Jix
yalon eb tet Jests jaxca ti":

—Wuktaj, ja' eb pena espiritu, jix sjije
eb tzet jix kalon yet jix kawten ja bi, Xi
eb.

18 Jix yalon Jestis tet eb tu":

—Jainti', jix wil tzet jix yun yeytej Sa-
tands satcan, jix ey can jul yul yiban
k'inal ti' jaxca chi yun ya letz'na yichcan.
19 Jainti', jix wak' je yip, catu' chi ske'
chex oc linan yiban no' laba, c'al yiban
no' sinam. Wu an, yuxan che yak' ganar
scan yipalil naj ac'ul oc je yin yalan, catu'
c'am junoj tzet chex etneni. 29 Manchej
jex tzala yutol chi sjije eb pena espiritu
e ex. Pero tzalaan nej, yutol tz'ibebil je
bi bey Dios, mac jex che yaoc je c'ul yin,
Xi Jesus tet eb.

Ja' Sala C'ulal Jests
(Mateo 11:25-27; 13:16-17)

21 Ja' yet jun tiempo tu', caw jix tzala a
Jestis yu Santo Espiritu. Jix yalon jaxca
ti":

—Mamin, Yaaw jaach bey satcan yetoj
bey yul yiban k'inal ti'. Chi wal watx'
k'ane e ach an, yutol jix ja wewba el wan
ti' tet eb jelan, c'al tet eb caw jelan yul
sat yet animail. Jal eb c'am yel oc apnoj
yul sat dnima xin, jix ja wak' yotajne el
0j. Quey tu' jix ja wute jaxca tu', Mamin,

yutol quey tu' jix Xa' ja c'ul, Xi Jests tet
Dios.

22 Jix yalon Jests tet eb 4nima ey ec'
titu' jaxca ti"

—Ja' jin Mam an, jix yak' masanil
tzettaj yetal yul jin k'ab. C'am junoj mac
txequel otajnen jin, jain C'aale jin ti'.
Asan jin Mam tu' otajnen jin an. Yetoj
pax oj, c'am mac comon c'al chi otajnen
el jin Mam an. Asan jin Jain Sc'aal jin ti,
wotaj an, yetoj pax eb mac tet chi yal jin
c'ul chi wak' otajnele el oj, Xi Jests tet
eb.

23 Jix lawi jun tu, jix ec' t'anan oj xol-
laj eb scuywom, jix yalon tet eb xojli
jaxca ti":

—Caw watx' je yet yutol che yil jun
tzet lalan je yilon ti'. 24 Yutol chi wal e
ex, ec'al eb Xejab Dios c'al eb yaaw yet
peyxa, jix ochen jix ilon wan tzet che yil
ti', pero ma yil eb. Yetoj pax 0j, jix yoche
eb jix yab wan lalan je yaben ti', pero ma
yab eb, Xi Jests tet eb.

Naj A Samaria, Watx' Sc'ul Naj

25 Jix lawi c'al jun tu', ey jun naj cuy-
wam yin sley Moisés jix a linan oj. Jix
yoche naj jix yak' porobal naj Jests.
Yuxan jix sk'anle naj tet Jests jaxca ti":

—Jaach cuywam, ¢tzet yetal sowalil
chi wun an catu' oj jin cha'on jin k'inal tol
ey c'al yin tobal k'inal? Xi naj tet Jests.

26 _;Tzetal tz'ibebil can yul sley
Moisés? ¢Tzet Xi? Xi Jests tet naj.

27 —Chi yal jaxca ti': “C'am c'ulne wej
Kaawil cu Diosal yin masanil je c'ul,
yin masanil je pixan, yetoj masanil je
yip, yin masanil je na'bal. Catu' che cam
c'ulnen pax je yet animail jaxca che yute
je cam c'ulnen je ba jun jun ex,” i ley,
i naj tet Jests.d

28_Watx' ton jix ja wute ja waloni, ta
cha wun wan ti', 0j ja cha' ja k'inal tol ey
c'al yin tobal k'inal, Xi Jesus tet naj.

d10:27 Deuteronomio 6:5; Levitico 19:18



LUCAS 10:29

29 Ja' naj tu', jix yoche naj jix x'oxo tol
watx' sbeybal naj, yuxan jix yal pax naj
tet Jesis jaxca ti"

—:Mac txequel eb wet animail chi al-
le tu'? Xi naj tet Jesus.

30 Jix yalon Jestis tu' jaxca ti"

—Ja' yet junel, ey jun winaj lalan sto
yul be chi tit bey Jerusalén catu' chi ey
apnoj bey Jeric6. Lalan sbey naj catu'
jix eltej wan elk'om yin naj. Tz'ajan jix
tok'le can ec' tet naj masanil settaj yetal
naj, ja' spichil naj jix yi' el eb. Xew c'al
smak'le naj yu eb, catu' jix to eb. Nianx-
ane ma cam naj yu eb. 31 Catu' ey jun
naj yak'omal xaambal tet Dios jix ec' yul
jun be tu', tu' c'al jix oc t'anan naj yin
naj, catu' jix to naj. 32Jix lawi tu' xin,
ey jun xa naj yic'aal Levi jix ec' pax yul
jun be tu'. Tu' c'al jix oc pax t'anan jun
xa tu' yin naj catu' jix toi.” 33Pero ey
jun naj a Samaria lalan pax sbey yul jun
be. Jix yilon naj tol telan ey naj yul be.
Jix ok' sc'ul naj yin naj tu'. 34Jix apni
sc'atan naj, catu' jix yaon oc aceite olivo
yetoj vino yanil oj bey jix yasitoj naj tu'.7
Catu' jix spichon naj yetoj k'ap. Jix lawi
tu' xin, catu' jix slacon atoj naj yiban Xe.
Jix yi'on can toj bey jun posada. Caw jix
scam c'ulnele naj sic'lebil. 35Ja' yet jun
xa c'u, yet jix to naj a Samaria tu', jix yi'
atej naj caab tumin, catu' jix yak'on can
naj tet naj a posada tu'. Catu' jix yalon
can naj tet naj jaxca ti": “Watx' cha wute
ja teynen naj yasinajtoj ti' jin k'an an. Ta
c'am chi yab nian tumin ti', oj ja wal e
in an jantaj to jix ja q'uey el oj, catu' oj
wak'on sq'uexel ja tumin yet oj jin jul pax
jun el xa an,” Xi naj tet naj a posada tu/,
i Jests yul jun sk'aneal ti'.

36__Ja' tinani' xin, ey jun chin k'anle
e ach. Ja' naj jix mak'le yu eb elk'om tu',
“¢mac junoj eb oxwan tu' caw yel yet an-

imail naj cha na'?” i Jests tet naj cuy-
wam yin sley Moisés tu'.

37 —Ja' ton naj jix ok' sc'ul yin naj tu,
Xi naj tet Jesus.

—Ja' toni, yuxan, asi' catu' cha wun
jaxca jix yun jun naj tu', Xi Jesds tet naj.

Ja' Yet Ey Ec' Jestis Bey Sna Ix
Marta Yetoj Ix Maria

38 Jix to c'al Jesiis yul be tu'. Jix apni
bey jun aldea tu'. Bey ey jun ix ix, Marta
sbi. Jix cha'le apnoj Jests yu ix bey sna.
39Ey jun ix sno ix Marta tu', Maria sbi.
Jix ey chotan ix yin sc'ul yajan Jests,
yu yaben ix tzet chi yala. 40Pero ja' ix
Marta tu', caw c'am scolanil ix yu smul-
nail. Yuxan jix apni ix bey Jests, catu' jix
yalon ix tet Jests jaxca ti':

—Mamin, ¢tumi c'am cha wil nioj tol
chi sbej can bulan mulnail ix jin no ti'
e in jin txojli an? Al tet ix jin k'an an,
tol chi colwa ix wetoj an, Xi ix Marta tet
Jesus.

41 Jix yalon Jests tu'":

—Marta, caw miman chach oc il. Catu'
cha wak'on q'uey ja na'bal yu ec'al tzet
cha wun tu. 42Pero junne tzet caw
sowalil chi wa'ki ja wu. Ja' ton jun
swatx'ilal tu' chi yoche Maria ti'. Yuxan,
c'am junoj mac txequel oj ske' yi'on ec'
jun tu' tet ix, Xi Jests tet ix Marta.

Albiltej Jun Txa Yu Jests
(Mateo 6:9-15; 7:7-11)
1 1 Ja' yet junel, jix txali Jesds bey
jun lugar. Ja' yet jix lawi xali, ey
jun scuywom jix alon tet jaxca ti":
—Wuktaj, ¢c'am mi cha cuyon yin txa,
jaxca jix yute scuyon eb scuywom Juan?
Xi naj tet Jests.
2 Jix yalon Jesus tet eb jaxca ti';

*10:32 Ja' jun Levita c'al jun yak'omal xaambal tet Dios ey yopiso eb yak'on servil
Dios, yuxan smoo ton chi ok' sc'ul eb yin naj yasinajtoj tu'.
710:34 Chi sk'anbalne vino c'al aceite olivo eb yu yanil oj yasil.



LUCAS 11:3

—Ja' yet chex txali, quey ti' che yute
je yalon jaxca ti"

Mamin, [tol ey jaach ec' bey satcan].

Miman ojab yel oc apnoj ja bi.

Titan ja wak' Yaawilal titi'. [Jaxca ojab
yunen tzet cha woche bey satcan tu',
quey ojab tu' yunen sat tx'otx' ti'.]

3 AK' cu lo'be cu lo'on yet jun jun c'u on.

4AK' miman c'ulal kiban yu cu penail,
jaxca chi kute kak'on miman c'ulal
yiban eb ey tzet chi cu uteni.

Manchej jon ja wak' ak'le porobal.

[Catu' chon ja colon pax el yul sk'ab
spenail.]

5Jix lawi yalon Jestis wan ti' xin, jix

yalon pax jaxca ti"

—XK'inaloj ta ey junoj jex chi jul junoj
je yamigo je c'atan yet chuman ak'bal.
Chi jul yalon e ex jaxca ti: “Jaach
wamigo, ak' nioj lo'be jin q'uexa. ®Yu-
tol ey jun wamigo lalan to sjul ti|,
naat ta' speto. C'uxan c'am pax nioj tzet
watx' wak'on tet,” ta Xi chi jul je c'atan.
7K'inaloj tu' c'al chex tak'wi pax eltoj tet
naj jaxca ti: “Manchej jin ja wetne. Jix
jin majche jin na an. Lalan xa jin wey
yetoj eb wuninal sat tx'at. Yuxan c'am
chi ske' chin a waan an wak'on tzet cha
k'an e in ti' an,” k'inaloj je chi eltoj tet.
8 Jain chi wal e ex, cax c'al je yamigo,
pero c'am chex a waan je yak'on tet yin
eymanil. Pero ta ja'c'ala' c'al sk'anon e ex,
tejan chex a waan je yak'on tet, yet watx'
chi sbej yawi octoj e ex. Catu' che yak'on
ja'ta'c'ala’ jantaj tzet chi sk'an tu'. 2 Yuxan
chi wal pax e ex: K'an wej, oj yak' Dios
e ex. Sey wej, oj ilcha je yu. Awan nej
octoj sti' puerta, oj jajle e ex. 10 Yutol ja'
eb chi k'anoni, chi %a' eb. Ja' eb chi sey-
oni, chi ilcha yu eb. Yetoj pax eb chi awi
octoj sti' puerta, chi jajle tet eb.

11 Ja' jaex mame jex ti', ta chi sk'an je
yuninal junoj lo'be e ex, [¢tumi ja' junoj
ch'en che yak' tet?] Ta ja' junoj pescado
chi sk'an e ex, ¢tumi ja' junoj laba che
yak' tet? 12 Ta ja' junoj jos chi sk'an e ex,

¢tumi ja' junoj no' sinam che yak' tet?
13Ja' jaexti', cax c'al pena jex, pero je
yotaj che yak' tzet yetal watx' tet je yun-
inal. Yel c'al chi yak' pax cu Mam ey ec'
bey satcan, chi yak' Santo Espiritu tet eb
chi k'anon tet, Xi Jesus tet eb.

Ja' Eb Jix Aloni Tol Ja' Naj
Diablo Ey Oc Yin Jests

(Mateo 12:22-30; Marcos 3:19-27)

14 Ja' yet junel, ey jun naj ey oc pena
espiritu yin. C'am nioj chi ske' sk'anab
naj yu. Ja' Jests, jix i'on el jun pena es-
piritu tu' yin naj. Ja' yet jix el yin naj,
chi xa ske' sk'anab naj. Yuxan, ec'al eb
4nima jix q'uey a sc'ul yu. 15Pero ey eb
jix alon jaxca ti"

—Ja' jun winaj ti', chi ton ske' yi'on
el pena espiritu yin dnima yutol ja' naj
Beelzebd, ja' ton naj yaawil eb pena es-
piritu tu' ey oc yetoj, xi eb.

16 Ey wan eb xin, tol jix yoche eb jix
yak' porobal Jests. Yuxan jix sk'an eb yil
junoj satcanil milagro tet Jests yu x'oxon
naj yil eb ta tol yel jix tit naj bey Dios.
17 Pero yotaj xa Jesus tzet lalan sna'on
eb. Yuxan jix yal tet eb jaxca ti":

—K'inaloj ta ey junoj miman conob
bey chi po'cha eb yaaw, catu' chi yak'len
a jowal eb, chi lawi el jun conob tu'
K'inaloj ta ey junoj nail eb &nima chi
po'cha yu jowal. Chi sajlemtoj jun nail
eb 4nima tu'. 18 Quey ton pax tu' Satanas,
ta chi po'chatoj naj yetoj eb yet pena
espiritu tu, ¢tumi chi can can naj yin
yopiso? Chi wal wan ti' e ex, yutol ja' naj
Beelzebt ey oc wetoj an je yaloni, catu'
chi wi'on el eb yet pena espiritu. 19 Pero
ta yel che yala, ;Mac pax ey oc yetoj eb
je cuywom yet chi i'le el eb pena espiritu
yin dnima yu eb? Ila xin, man jichan oj
je na'oni, yutol ja'c'al oc eb je cuywom
tu' chi tx'oxon el oj tol man jichan oj
je na'oni. 20 Jainti', asan yipal Dios chi
wak'balne catu' chi wi'on el eb pena es-

piritu tu'. Yuxan, miman txequel tol jix
Xa' el yich yak'on Yaawil Dios je xol.

21 K'inaloj ta ey junoj winaj caw ey yip.
Ey smitx'k'ab yet jowal, yet watx' chi ske'
scolon sna. C'am tzet chi oqui yin settaj
yetal tu'. 22Pero k'inaloj ta chi jul junoj
xa max txequel yel ec'ban yip yintaj naj.
Ta chi ak'cha ganar naj a na yu, chi yi'
ec' masanil smitx'’k'ab naj ey oc yip oj
sc'ul tu'. Chi lawi jun tu', chi spo'on ec'
masanil wan chi stok' ec' tet naj tu'. 23 Ja'
eb man ey oj oc wetoj an, cajat oc eb win
an. Ja' eb c'am chi yamban oc wetoj an,
ja' ton eb chi ak'on sajlem can toj eb.

Sk'aneal Jun Pena Espiritu
Chi Meltzotoj Bey Ey Ta' A

(Mateo 12:43-45)

24K'inaloj ta ey junoj pena espiritu chi
el yin junoj 4nima tinani'. Chi lawi tu'
xin, chi ec' bey masanil tajin lugarlaj.
Chi seyon ec' bey watx' chi xew nioj.
Pero c'am chi ilcha bey watx' chi eyi.
Yuxan chi sna' jaxca ti': “Oj jin meltzo
bey ey jin ta' a bey jix jin tita,” Xi. 2> Ja'
yet chi apni, chi yilon oc spixan naj tu/,
laan jaxca junoj na q'uisbil, caw watx'
yili. 26 Yuxan chi to yi'tej jujwanoj xa
yet pena espiritu ec’ban xa spenail yin-
taj. Catu' chi swa'nen xa c'al ey sba eb
yin spixan naj. Yuxan, yel xa c'al pena
chi yun yel oc naj yintaj yet sbabelal, %i
Jests.

Eb Watx' Yet

27 Ja' yet lalan yalon Jesis wan tu', ey
jun ix ix jix awi a xol eb &nima tu":

—Caw watx' yet ix ix ey jaach yune/,
ix bey jix jaach txutxwi, Xi ix tet Jests.

28 Jix yalon Jesiis jaxca ti";

—Yel xa c'al ec'ban swatx'il yet eb chi
aben sk'ane Dios catu' chi sjijen eb, Xi
Jests.

Eb Jix K'anon Junoj Milagro Yila
(Mateo 12:38-42; Marcos 8:12)
29Caw ec'al 4nima jix oc joyan yin
Jests. Jix yalon tet eb jaxca ti":

—Ja' eb dnima yet jun tiempoal ti'
caw pena eb. Yutol tu' c'al chi sk'an junoj
milagro eb yila, junoj chi tx'oxon yipal
Dios. Pero asan jun milagro oj jin tx'ox
yil eb. Ja' ton junoj jaxca jun jix x'oxon
Dios yin jun Xejab chi yij sbi Jonés.
30 Ja' naj Jonés tu', x'oxbanil el yipal Dios
tet eb anima a conob Ninive yet peyxa.
Jaxca naj Jonds tu' quey jin ton tu, jain,
Ak'bil Wopiso yu Dios xol eb ket ani-
mail ti' an. X'oxbanil el yipal Dios oj jin
utele sattaj eb 4nima yet jun tiempoal ti'.
31 Ja' yet oj jul sc'ual yet oj sna'on oc Dios
yin eb 4nima ti', ja' ix yaaw bey sur yet
peyxa, oj a linan ix, catu' oj yalon a ix
spenail eb 4nima ti'. Yutol caw naat jix tit
ix, jix jul ix yaben tet naj Salomén jantaj
sjelanil. Jaxa tinani', ey jun mac txequel
ec’ban yel oc apnoj yintaj Salomén tu',
pero c'am chi jul eb &nima yab tzet chi
yala. 32Ja' eb 4nima a Ninive yet peyxa
tu' ja' yet jix ec' yalon el sk'ane Dios naj
Jonés xol eb, caw jix sna' sba sc'ul eb.
Jal tinani', ey jun mac txequel ec'ban yel
oc apnoj yintaj naj Jonés tu', pero c'am
chi sna' pax sba eb anima ti' yin spenail.
Yuxan, ja' yet oj jul sc'ual yet oj sna'on
oc Dios yin eb &nima ti', oj a waan eb a
Ninive, catu' oj yalon a spenail eb tinani'.

Sk'aneal Tzejtebal
(Mateo 5:15; 6:22-23)

33 Ja' yet chi kaon oc cu tzejtebal, c'am
bey chi katoj bey man txequel oj. C'am
bey chi ka octoj yalan junoj caan te'. Pero
ja' yiban junoj tzet yetal naat ey a oj,
ja' tu' chi katoj, yet watx' chi tzejtenele
eb ey octoj yul na yu. 34Ja' sbak' cu sat,
laan jaxca junoj tzejtebal yu cu mimanil.
Yuxan, ta watx' tzet bey ey oc cu sat,
saj k'inal jon toni, watx' chi el kunen

yetoj cu mimanil. Pero ta jaex pena bey
che yaoc je sat, chex can xol k'ej k'inal
yu. 35 Che yil c'al je ba xin, yet watx' ja'
je tzejtebal manchej je q'uextoj yin k'ej
k'inalil. 36 Ta saj k'inal ye masanil je mi-
manil, ta c'am nioj k'ej k'inal je yin, saj
k'inal jex toni. Jaxca junoj tzejtebal chex
tzejteneni, jaxca tu' chi yun sajbi el je
na'bal, Xi Jests.

Chi Yaltej Jestis Spenail Eb Fariseo
C'al Eb Cuywam Yin Sley Moisés

(Mateo 23:1-36; Marcos
12:38-40; Lucas 20:45-47)

37 Ja' yet jix lawi yalon Jesis wan tu,
ey jun naj fariseo jix i'ontoj naj low bey
sna. Yuxan jix to Jests bey sna naj tu'. Jix
ey chotan low yetoj naj. 38 Ja' naj fariseo
tu, jix q'uey a sc'ul yutol ma sajbane
sk'ab Jesus jaxca sbeybal eb. 39 Jix yalon
naj Kaawil tu' tet naj jaxca ti":

—Jaex fariseo jex ti', caw saj che yute
yinlaj je vaso c'al je plato. Pero ja' yin je
na'bal, asan chichon c'ulal, yetoj wan xa
tzet yetal man watx' oj ey oc oj. 40 Caw
c'am je na'bal, ;tumi man je yotaj oj tol
ja' jun mac txequel jix wa'nen wan tzet
yetal chi kil yinlaj, ja' pax jix wa'nen wan
tzet yetal c'am chi kil yul-laj? 4! Ta watx'
che yun tet je yet animail, ta quey tu' che
yute jaxca tu', oj sajboj el je pixan c'al je
na'bal. Chi yal yel oc apnoj c'am xa tzet
pena ey oc je yin.

420k'bal jex c'ule jaex fariseo jex ti'.
Che yak' sdiezmoal an alawen, yetoj an
ruda. Tz'ajan xa c'al che yak' sdiezmoal
masanil ita.¥ Pero ja' je na'oni tol man
sowalil oj watx' che yute je na'bal. Man
sowalil oj che cam c'ulne Dios. Tol ja'
wan ti' sowalil che yune', catu' c'am che
bej can je yunen c'al ta' wan jix je yun tu'.
43 Ok'bal jex c'ule jaex fariseo jex ti'. Ja'

bey snail culto, asan bey chi ey chotan eb
mimej winaj che yoche chex ey chotan
0j. Yetoj pax yet chex ec' yul-laj calle,
che yoche xa c'al chi yi' ey sba eb 4&nima
e ex. ** Caw ok'bal jex c'ule. Caw caab sat
jex. Laan jex jaxca bey mujan junoj cam-
naj man xa txequel oj bey mujan. Chi ec'
4nima yiban, pero man yotaj oj eb ta ey
mac k'aXnaj xa eytoj bey linan oc eb tu,
i Jestis. 45 Jix lawi yalon jun tu', ey jun
naj cuywam yin sley Moisés jix alon tet
Jesus jaxca ti":

—Jaach cuywam, ja' yet jix ja walon
wan ti', jaonti', man watx' oj jix kabe, ki
naj tet Jesus.

46 Jix yalon Jesiis tu':

—Ok'bal jex pax c'ule jaex cuywam jex
yin sley Moisés ti'. Ja' wan je chejbanil,
laan jaxca junoj ijatz c'am chi laccha
a yu dnima. Tu' c'al che bulba a ijatz
che yak'on yij eb &nima. Pero c'am chex
oc mitx'an je t'unon a nioj yijatz eb tu'.
47 Caw ok'bal jex c'ule, yutol chi bet cam
je wa'ne spantion eb Xejab Dios bey cam-
posanto, eb mak'bil cam yu eb je yich-
mam yet peyxa. *8Yuxan, ja' yet che
yunen wan tu, lalan je tx'oxon el oj
tol watx' jix yute sba eb je yichmam je
na'oni. Yutol ja' ton eb mak'nen cam eb
Xejab Dios tu'. Jaex xa chex bet je tz'aj je
wa'ne a pantion yiban eb.

49 Yuxan jix yal can Dios yetoj sjelanil
jaxca ti": “Oj jin chejtoj wan eb oj alon el
jin k'ane je nan je xol, yetoj wan xa eb
jin chejab. Ey eb oj je mak' cam oj. Ey
eb tu' c'al oj je yetne yetoj sya'tajilal,”
i Dios. 50 Yuxan, masanil eb Xejab Dios
mak'bil cam yet tax c'al jix el yich yul
yiban k'inal ti', oj ak'le oc eb smul oj eb
&nima yet jun tiempoal ti'. 1 Masanil eb
Xejab Dios mak'bil xa cam oj, yet c'al jix
mak'le cam naj Abel, masanta' c'al yet

#11:42 Ja' diezmo chi yal yel oc apnoj, jun chi el xol laoneb catu' chi ak'le tet Dios
ja'ta'c'ala' tzet Xi sley Moisés. Ja' eb fariseo chi yak' sdiezmoal eb yin masanil tzet
yetal, cax c'al comon ita, yet watx' chi x'ox el eb tol caw miman yel oc apnoj Dios

yul sat eb.

jix cam naj Zacarias.” Jun jix cam snan
xol smeXail xaambal yetoj stemplo Dios.
Pero jain chi wal e ex, masanil eb mak'bil
cam tu', oj ak'le oc eb smul oj eb 4nima
yet jun tiempoal ti'.

520k'bal jex c'ule jex cuywam yin sley
Moisés, yutol yin junelne che yal tol
je yopiso je cuyon eb &nima yin sk'ane
Dios. Pero ilala, c'am pax che yaoc je
na'bal yin sk'ane Dios tu'. Catu' eb chi
yoche chi yaoc sc'ul yin, c'am che cha'
pax yaoc sc'ul eb yin, Xi Jests tet eb.

53Yet jix lawi yalon Jestis wan tu', jix
tit sjowal eb cuywam yin sley Moisés
yetoj eb fariseo tu' yin naj. Caw ey tzet
yetal jix sk'anle eb tet Jestis. 54 Jix yech-
bane eb yabeni, ta ey tzet pena oj yute
yaloni, catu' chi buchwa eb yin.

Jix Yaltej Jestis Yin
Eb Anima Caab Sat

1 2 Ja' yet junel, ec'al sbisil smilal
eb anima jix yamcha oc sc'atan
Jests. Chi stec'le xa c'al toj sba anima
yutol tuxa c'al chi nilili ec' eb. Jix yalon
Jests sbabelal tet eb scuywom jaxca ti'":
——Che yil c'al je ba yu yich span
eb fariseo, ja' ton scaab satil eb. 2Yu-
tol masanil jantaj tzet majan ey tinani',
oj txeclo a oj. Yetoj jantaj tzet ewan
c'uan yei, oj ak'le otajnele el oj. 3 Yuxan,
masanil tzet jix je yal yin ewantajil, oj
yab masanil eb 4&nima. Yetoj masanil tzet
jix je ewan alne yul je txiquin, oj al-le el
xol &nima yul-laj calle.

Asanne Ojab Tet Dios Chi Cu Xiwi
(Mateo 10:28-31)

4Ja' jaex jex wamigo, chi wal e ex,
manchej jex xiw tet eb chi ske' yak'on
cam je mimanil ti', yutol ja' yet chi xew
je cam yu eb, c'am junoj xa tzet chi ske'
yunen eb je yin. > Pero oj wal e ex, mac

tet smoo chex xiwi. Ja' tet Dios ja' tu'
chex xiwi, ja' yet chi xew slawi je yak'le
cam yu, ey pax yipal jex yaontoj bey
sya'tajilal. Ja' ton tet Dios smoo chex
xiwi.

61la no' ni'tej tz'iquin tinani', c'am yel
oc apnoj no'. Joc'on no' chi ske' ki'on yin
caab centavo mi. Pero ja' Dios, ilbil c'al
no' masanil yu. 7 Jaexti', yel miman je yel
oc apnoj yintaj no'. Ja' xil je jolom bisbil
yu Dios. Yuxan, manchej jex xiwi.

Ja' Eb Chi Alon Tol Yet Cristo Eb
(Mateo 10:32-33; 12:32; 10:19-20)

8Chi wal e ex, yal c'al mac c'am chi
q'uixwi yalon sattaj dnima tol wet an,
jain Ak'bil Wopiso yu Dios xol eb ket ani-
mail ti' an, oj wal oc eb wetoj an sattaj eb
yéngel Dios. ? Pero ja' eb chi alon sattaj
4nima tol man wetoj an, oj wal pax sattaj
eb yéangel Dios tol man wetoj pax eb an.
10val c'al mac chi alon junoj tzet yetal
win an, jain Ak'bil Wopiso yu Dios xol
eb ket animail ti' an, ey to miman c'ulal
yin. Pero ja' mac chi buchon naj Santo
Espiritu, ja' jun tu' xin, c'am xa miman
c'ulal yin.

11 Ja' yet oj jex i'letoj bey snail sculto
eb ket Israelal, ma yet oj jex i'letoj sattaj
eb yaaw, manchej je yi' bis c'ulal yu tzet
0j je yute je pajtzen tet eb. Manchej je
yi' bis c'ulal yu tzet oj je yala. 12 Yutol ja'
yet oj jul stiempoal je yalon tu', ja' Santo
Espiritu oj ak'on tzet watx' oj je yala, i
Jests tet eb.

Caw Ey Smey Yu Eb Ey Sbe'omal

13 Ja' xol eb 4nima tu', ey jun mac txe-
quel jix alon tet Jesis jaxca ti"

—Jaach cuywam, al tet jun wuXtaj an,
tol chi yak' nioj wet yin jantaj tzet jix can
yu cu mam, Xi naj tet Jesus.

14 pero jix yal Jestis tet naj jaxca ti":

‘11:51 Ja' naj babel winaj mak'bil cam yu yet animail, ja' ton naj Abel. Chi kil
sk'aneal bey Génesis 4:1-8. Jaxa naj Zacarias, slawub Xejab Dios mak'bil cam naj yu
yet animail. Chi kil sk'aneal bey 2 Crénicas 24:21.

—Wauktaj, ¢mac jix ak'on wopiso woc
je yilomal oj, catu' chex jin wa'nen el 0j?
%i Jests tet naj.

15 Catu' jix yalon Jests tet eb 4nima tu'
jaxca ti'":

—Chi cam je yabeni, catu' che teynen
c'al je ba. Yet watx' c'am junoj tzet yetal
comon c'al che yoche oc oj. Man yu 0j
tol miman tzet ey jon, yuxan tzala c'ulal
ket yul yiban k'inal ti', Xi Jests.

16 Catu' jix yalontej jun sk'aneal ti' tet
eb:

—Ja' yet junel, ey jun winaj caw be'om
naj. Miman tzet awbil yu jix el sat x'otx'.
17 Yuxan, jix sna' naj jaxca ti": “;Tzet la
oj wute an? ;Yutol c'am xa bey watx'
0j jin c'uba tzet awbil wu oj wi' ti' an?”
¥i naj. 18Catu' jix sna'on pax naj jaxca
ti" “A... tol oj wute jun ti' an. Oj jin
xXuy ey wan jin c'una ti' an, catu' oj jin
wa'nen wanoj xa yel mimej oj wute an.
Ja' tu' oj jin yamba tzet awbil wu ti'
an, c'al masanil tzet yetal ey e in an.
190j lawoj tu', oj walon yetoj jin pixan
jaxca ti' an: Ja' tinani' xin, miman tzet
jix jin yamba, caw miman tiempo oj
jin kK'anbalne. Yuxan, chi ske' chin xew
tinani', chi ske' chin lowi, chi wuq'ue jan-
taj c'al chi woche. Chi ske' wak'on tzal-
aboj jin c'ul an, jin chi catu' oj waloni,”
Xi naj. 20 Pero jix yal Dios tet naj jaxca
ti": “Jaachti', Caw c'am nioj ja na'bal. Ja'
yet jun ak'bal ti', oj jaach cam oj. Jal pax
jantaj tzet oj ja yamba a tu', ¢mac oj i'on
can cha na'?” i Dios tet naj. 21 Jaxca ton
jun winaj tu', quey ton tu' oj yun yel oc
eb lalan syamban sbe'omal yu yoc yetoj
xojli, ta c'am pax tzet lalan syamban eb
yin yet Dios, Xi Jests tet eb.

Ja' Dios Chi Steyne Eb Yuninal Xa
(Mateo 6:25-34)

22 Jix lawi jun tu', jix yalon Jesis tet
eb scuywom jaxca ti":

—Chi wal e ex xin, manchej je yak' bis
c'ulal yu tzet chi yun yec' tiempo je yu

titi', yu tzet che lo'. Manchej je yak' bis
c'ulal yu je pichil. 23Ja' Dios chi ak'on
cu cawil. Oj yak' pax tzet oj cu lo". Ja'
jix ak'on cu mimanil ti'. Oj yak' pax cu
pichil, jta man oj yak' che na'? 24Pero
ila tax no' jo tinani', c'am tzet awbil yu
no', c'am nioj tzet chi sjatx'a no', catu'
chi syamba no'. C'am sc'una no', c'am bey
watx' chi sc'uban no' nioj tzet yetal. Pero
ja' Dios chi ak'on masanil tzet chi slo' no'.
Jaexti', yel miman je yel oc apnoj yintaj
no' yul sat Dios. 2° ;Ma ey junoj jex chi
ske' je yaon oc junoj xa c'u yak'il oj je
K'inal yu che yak' bis c'ulal yin? 26 Yuxan,
ta c'am chi ske' je wa'nen wan ti', tzet
yuxan che yak' bis c'ulal yu wanoj xa tzet
yetal xin?

271la tzet chi yun X'ib an xumac cultaj
tinani'. Ja' an xumac tu', c'am chi mulna
an, c'am chi ske' x'alwi an, pero chi wal e
ex, ja' naj rey Salomon, cax c'al caw watx'
yili naj yetoj spichil, pero ma apnoj yili
jaxca an xumac te' tu'. 28 Ja' an xumac
te' tu', watx' yili an tinani', pero yecal,
chi tz'a' an yul horno. Cax c'al jaxca tu'
chi lawi el an yu naj, pero ja' Dios chi
ak'on swatx'il yili an tu'. Jaexti', yel xa
c'al oj yak' je pichil. Pero ian c'am pax
che yaoc je c'ul yin Dios. 2° Manchej je
na' caw miman xin. Manchej je yak' bis
c'ulal yu tzet che lo, c'al yu tzet che
yug'ue. 3%Yutol ja' eb man otajnen oj
Dios, asan yin wan tu', bey ey oc sna'bal
eb. Pero cu Mam Dios yotaj xa tol chi oc
pax yopiso wan tu' ku. 3! Yuxan ak' wej
je yip je cha'on Dios je Yaawil oj. Ta che
yun jaxca tu', oj ak'le masanil wan ti' e
ex.

Ja' Tzet Yetal Chi Cu Yamba Satcan
Jaxca Cu Be'omal Yin Yet Dios

32 Jaexti', jaxca tol jin me' je yei.

Manchej jex xiwi. Jaywanne jex toni,

pero ja' cu Mam Dios chi yoche chi

oc je Yaawil oj, yutol jaxca tu' jix el

yin sc'ul. 33 Txon wej can el masanil je

tzettaj yetal, catu' che sa'ontoj stool tet
eb meba'. Jaxca ton tu' oj je yute je
wa'nen sca'ail je tumin c'am bak'in chi
xilbi el oj. Ja' bey satcan oj je yamba
wan jaxca je be'omal tu'. Ja' wan tu', c'am
bak'in oj lawoj. C'am junoj elk'om oj ske'
yapni yelk'anen titu'. Yetoj pax oj, c'am
pax no' i oj oc yin titu'. 34 Yutol, ja' bey
chi cu yamba cu be'omal, ja' tu' chi ka
pax toj cu na'bal.

Sowalil Listo Chi Kute Cu Ba

35 Caw listo che yute je ba, jaxca junoj
mac txequel ey oc spichil, tzejbil pax
sejtebal catu' chi smajon sjul spatrén.
36 K'inaloj ey wan moso lalan yechbanen
sjul spatrén jix bet bey junoj k'in nupil.
Ja' yet chi apni naj bey sna, chi awi oc-
toj yul sna, catu' listo ye eb sjajon yin
eymanil. Jaxca chi yute yechbanen spa-
trén eb moso tu', quey tu' che yute je ba
jaexti'. 37 Ja' eb smoso iquis to yet chi
apni spatrén tu', caw watx' yet eb. Caw
yel chi wal e ex, ja' naj patrén tu, ey-
man oj sq'uexel sba, jaxa yak'le low yu
eb smoso tu'. Catu' oj yak'on servil eb
naj tu'. 38 Cax c'al chuman ak'bal, ma yet
tuxa chi sajbi, yet chi apni, ta iquis to
eb smoso tu' yet chi apni, caw watx' yet
eb. 39Na'cha ojab el jun k'aneal ti' je yu.
K'inaloj ey junoj elk'om chi oc elk'an yul
sna junoj dnima. K'inaloj ta yotaj jantaj
hora chi jul jun elk'om tu', listo c'al ye
naj steyneni, catu' c'am chi Xa' oc elk'om
bey sna tu'. 40 Yuxan, quey jex ojab tu'.
Listo che yute je ba je majoni. Yutol ja'
yet jun tiempoal che na' tol c'am chin jul
an, ja' tu' oj jin jul an, jain Ak'bil Wopiso
yu Dios xol eb ket animail ti' an, Xi Jests
tet eb scuywom tu'.

Eb Moso Jijyom, C'al Eb Penawom

41 Jix sk'anle naj Pedro tet Jesis jaxca
ti':

—Wouktaj, (Asanne mi e on jix ja wal
jun sk'aneal ti', ma yu masanil anima ti,
yuxan jix ja wala? %i naj Pedro.

42 Jix yalon Jestis tet eb jaxca ti':

—XK'inaloj ta ey junoj patrén tinani'. Ta
ey junoj smoso jijyom catu' jelan pax oj,
ja' ton jun tu' chi yaoc yopiso naj yiban
masanil eb yu steynele eb masanil, c'al
yu yak'le slobe eb jun jun ta' el. ¢Pero
mac txequel junoj eb moso tu' jijyom che
na? 43 Ja' ton naj lalan smulna jaxca chi
yoche sc'ul spatrén tu' yet oj jul oj. Caw
watx' yet jun moso tu'. 44Caw yel chi
wal e ex, oj ale oc naj moso tu' yaawil
oj yiban jantaj tzet ey yul sk'ab yu naj
patrén tu'. 45 Pero k'inaloj ta jaxca ti' chi
yun sna'on jun smoso tu' tol man to c'al
0j jul spatrén tu'. Catu' chi c'oli smak'on
eb yet mosoal, c'al eb ix criadaeal. Catu'
asan c'al low chi yune', c'al uq'ue an.
46 Ja' yet jun c'ual man echbanebil oj sjul
spatrén naj moso tu', ja' ton yet tu' oj jul
naj. Junelne man yotaj oj naj ta ja' yet
jun txolan tu' chi juli. Oj ak'le sya'ilal naj
sic'lebil yu naj patrén tu'. Catu' oj ale can
toj naj bey ey ec' wan eb ma yaoc sc'ul
yin Dios yu naj patrén tu'.

47 K'inaloj ta ey junoj moso yotaj tzet
chi yoche sc'ul spatrén chi swa'ne. Pero
man listo oj chi yute sba, catu' c'am chi
sjije tzet chi yal spatrén tu'. Ja' jun moso
tu', caw miman sya'ilal oj Xa'. “8Pero
k'inaloj ta ey junoj xa moso man yotaj
0j, catu' chi swa'nen wan tzet yetal tol
smoo chi yij tz'um yu. Ja' jun tu', txenne
tz'um oj yija. Ja' eb miman tzet ak'bil tet,
miman tzet oj k'anle el tet eb. Yetoj eb
miman tzet ak'bil yul sk'ab, sowalil mi-
man pax tzet oj yak' eb.

Eb Oj Yak'le A Jowal
Sya'il Oj C'al Jests
49 Jainti', jix jin jul yu waon oc jun
tzet yetal jaxca junoj k'ak' bey yul yiban
k'inal ti'. Caw chi woche tol lalan xa
snusle jun tzet yetal jaxca k'ak' tu' tinani'.

50 Ey jun miman sya'ilal oj jul wiban an,
jaxca tol oj jin ak'le bautizar yetoj an.
Caw ey jun jin miman cus c'ulal tinani',
masanta' c'al oj yun jun tu'. 51 ;Ma yu
wak'on watx' c'ulal yul yiban k'inal ti
yuxan jix jin jul an je na'oni? Caw yel
c'amaj. Pero yu yoc po'lebail yu eb an-
ima, yuxan jix jin jul an. ®2K'inaloj ey
jowanoj &nima bey jun na. Oxwan eb chi
oc scajat wan cawan. Jaxa eb cawan chi
oc scajat wan oxwan. Quey tu' 0j yun
eb dnima yet jun tiempoal lalan sjul ti'.
53Ey mame oj oc scajat oj yuninal. Ey
uninale oj oc scajat oj smam. Yetoj pax
0j, ey eb txutxe 0j oc scajat oj yune'. Ey
yune' 0j oc scajat oj xutx. Ey eb ix alibe
0j oc scajat oj yalib, Xi Jests tet eb.

Wan Yechel Chi
Tx'oxon El Tzet Oj Jul Oj

54 Jix yalon pax Jesiis wan xa ti' tet 4n-
ima tu"

—Ja' yet che yiloni, tol chi tit asun
bey jun pac', che yala: “Tol oj yak' nab,”
je chi. Yel ton che yala, chi yak' nab.
55Yetoj pax yet chi tit ka'e' bey sur, che
yal pax jaxca ti": “Ja' tinani', oj k'axna a
0j,” je chi. Yel c'al che yala, tol oj k'axna
a 0j. 50 Pero jaexti', caw caab sat jex. Je-
lan jex ton je na'on el tzet oj jul yu wan
che yil satcan tu, c'al sat tx'otx' ti'. Pero,
Jtzet yuxan c'am pax chi na'cha el je yu
tzet utbil ye oc jun tiempoal ti' tinani'?
Xi Jests tet eb.

Wa'ne Ye Yetoj Ja Cajat

57 ; Tzet yuxan c'am che na' tzet yetal
watx' yul sat Dios? 8 K'inaloj ta ey junoj
mac txequel chach awten sattaj yaaw.
Ja' ojab yet lalan ja to yul be yetoj, cha
wak'on ja wip ja wa'nen ey yetoj, yet
watx' c'am xa chach yi'toj sattaj yaaw
tu'. Yutol ta chach apnoj sattaj yaaw
tu', catu' chach yaon oc naj yul sk'ab

eb policia. Catu' chach yi'ontoj eb preso.
59Chi wal e ex, ma jex jajle el oj mas-
anta' c'al tz'ajan che yak' can masanil je
multa.

Sowalil Chi CuNa' CuBa Yin Cu Penail

1 3 Ja'yet jun tiempoal tu', ey wan eb
jix apni sc'atan Jests. Jix yalon-
tej eb sk'aneal tzet utbil jix yun yak'le
cam wan eb a Galilea yu naj Pilato, yet
lalan yak'on wan xaambal eb tet Dios.
2 Jix yalon Jests tet eb tu' jaxca ti':
—¢Tzet yuxan quey tu' jix utele eb a
Galilea tu' che na? ¢;Yu mi tol yel xa
c'al pena sbeybal eb yintaj yet conob tu'?
3 Jain chi wal e ex, c'amaj. Pero jaexti', ta
c'am che na' je ba yin je penail, oj jex cam
je masanil jaxca eb tu'. *Na' wej tej eb
waxajlaonwan jix cam bey Siloé tu, yet
jix ey q'uey jun na miman stel yiban eb.
¢Tzet yuxan quey tu' jix yun eb che na'?
¢Yu mi tol caw pena sbeybal eb yintaj
eb yet a Jerusalén eb tu'? ®Jain chi wal
e ex, c'amaj. Pero jaexti', ta c'am che na'
je ba yin je penail, oj jex cam je masanil
jaxca eb tu', Xi Jests tet eb.

Sk'aneal Jun Te' Higo C'am Sat

6 Catu' jix yalontej Jesis tu' jun k'ane
ti' tet eb:

—Ja' junel ey jun winaj, ey jun ste'al
higo awbil yu sat x'otx'. Jix to yiloni ta ey
sat te'. Pero ja' yet jix apni tu', c'am junoj
sat te' jix ilcha yu. 7 Jix yalon tet naj chi
mulna sat x'otx' tu' jaxca ti “Ilala, oxeb
xa jabil c'al c'oli wilon jun te' ti' an. C'am
c'al junoj sat chi wi' el an. Yuxan tzoc'
a o0j. Na'ba c'al majbil el tx'otx' ti' yu,”
¥i naj. 8Pero jix yalon naj ilom mulnail
tu' tet naj jaxca ti': “Patrén, c'am to chi
cu tzoc' a te' yet jun jabil ti'. Oj wak'le jin
k'uon c'uumboj tx'otx' yich, catu' oj waon
oc yabonoal. °Ta oj satnoj, watx' ch'al

tu'. Ta c'am chi satni xin, oj cu tzoc'on a

jaxca cha wal tu',” %i naj tet spatrén.8

Ix Ix Jix Wa'xi Can
Yu Jests Yet Sc'ual Xewilal

10 Ja' yet jun sc'ual xewilal eb Israel jix
octoj Jests yul snail sculto eb yet Israe-
lal. Jix c'oli scuywa snan xol eb. ! Ey jun
ix ix ey ec' titu', waxajlaoneb xa jabil ya'
c'al ey yu jun pena espiritu. Eynaj can lo-
can snan ix yu. C'am xa chi jichlo a linan
ix. 12 Ja' yet jix yilon Jesus tol ey ec' ix,
jix awteletej ix yu naj sc'atan. Jix yalon
naj tet ix jaxca ti"

—Txo ix, tol chach wa'ki yin jun ja
ya'ilal ti' wu an, xi Jesus tet ix.

13 Catu' jix sbatxban oc sk'ab Jestis
yiban ix. Yet jun txolan tu', jix jichlo
can snan ix. Jix c'oli yalon watx' k'ane ix
tet Dios tu'. 14Ja' naj yaawil snail culto
tu', jix tit sjowal naj, yutol ja' yet sc'ual
xewilal jix wa'xi can sc'ul ix yu Jests tu'.
Yuxan jix yal tet eb &nima yaman ec' tu'
jaxca ti"

—Wajebne c'u smoo cu mulna yul se-
mana. Ja' yin wajeb c'ual tu, yal c'al tzet
c'ualil chi ske' je yul je yak'on wa'xoj can
je c'ul. Pero man smoo oj chi ak'le can
wa'xoj je c'ul yet sc'ual xewilal ti', Xi naj
tet eb masanil.

15 Jix yalon naj Kaawil tu' tet naj jaxca
ti'

—Ja'jaachti', caw caab sat jaach. Ta ey
junoj je wacax, ma junoj je burro pixbil
0j yet sc'ual xewilal, ¢tumi c'am che jaj
el oj catu' chi to je yak'on yuc' ja'? 16 Jal
jun ix ix ti', yic'aal naj Abraham ix. Wax-
ajlaoneb xa jabil smitx' a ix yu Satanés,
jaxca tol pixbil ix yu. ¢Tumi man smoo
0j scolcha can el ix yin sya'ilal yet sc'ual
xewilal ti' che na'? Xi Jesus tet naj.

17 Ja' yet jix yalon Jestis jaxca tu', jix
q'uixwi a masanil eb ac'ul oc yin naj.
Pero masanil eb anima xin, caw chi tzala

eb yilon wan tzet jix el yunen Jests tu,
yutol caw miman yel oc apnoj naj yul sat
4nima tu'.
Sk'aneal An Sbak' Mostaza
(Mateo 13:31-32; Marcos 4:30-32)

18 Jix yalon pax Jests jaxca ti":

—¢Tzet utbil chi yun X'ib sbisil eb an-
ima chi oc Dios Yaawil oj che na'? Oj
waltej jun k'ane ti' je yabe. 19Ja' eb 4n-
ima tu', laan eb jaxca junoj jinat mostaza
chi yaw junoj 4nima sat x'otx'. Ja' jun ji-
nat tu', chi aol oj, chi ch'ibi. Laan chi yun
jaxca te' te' mimejtaj. Chi ch'ib te' mas-
anta' c'al chi ske' swey no' tz'iquin xol
sk'ablaj, xi Jests.

Sk'anel Yich Pan
(Mateo 13:33)

20 Jix yalon pax Jests jun xa ti';

—Oj waltej jun xa k'aneal ti' e ex, tzet
utbil chi yun X'ib sbisil eb 4nima chi oc
Dios Yaawil oj. 21 Ja' jun tu/, laan jaxca
nioj yich pan chi yatoj ix ix xol junoj
arroba harina. Yu nioj yich pan tu', chi
ch'ib a masanil ixim, Xi Jests.

Jun Yali' Puerta
(Mateo 7:13-14, 21-23)

22 Ja' Jests ja'c'ala' sbey to yul sbeal
Jerusalén. Ey wan conoblaj c'al wan
aldealaj bey jix ec' naj cuywal. 23 Ja' yet
junel, ey jun mac txequel jix sk'anlen tet
Jests jaxca ti':

—Mamin, ¢jaywanne mi eb oj colcha
0j? Xi naj tet Jests.

Jix yalon Jesus tet naj tu":

24 __AK' wej je yip je yoc bey jun jaxca
yali' puerta. Yutol chi wal e ex, ec'al eb
chi yak'le yoqui, pero ma ske' yoc eb.
25Yutol ja' Dios, laan jaxca junoj a na.
Chi a waan oj, chi smajchen sna. Oj la-
woj tu', jaxa jaex chex can linan sti' na
tu', oj to je yak'le je yawi octoj jaxca ti"

§13:9 Ey bey chi oc te' higo yin tx'oxbanil oj sconobal eb Israel.

“Mamin, jajon octoj ja wetoj,” je chi tole.
“Man wotaj oj jex, catu' man wotaj oj bey
ey jex oc 0j,” Xi eltej oj tak'woj. 26 “Pero
ila jix cu low ja wetoj. Jix jon ja cuy yul
calle bey cu conob,” je chi oj je yalon
tet. 27 Pero oj tak'woj Dios e ex jaxca ti':
“Jix wal e ex, tol man wotaj oj jex, catu'
man wotaj oj bey ey ex oc oj. Elan nej
je masanil jex che yun penail,” Xi Dios e
ex. 28 Ja' titu' caw oj mi'chcha je c'ul je
yok'i. Yu oj je yila tol ey ec' Abraham,
Isaac, yetoj Jacob c'al masanil eb Xejab
Dios ey ec' eb bey ey oc Dios yin Yaawil
0j. Jal jex pax xin, sti'laj ey jex can el oj.
29Ey eb oj tit bey jun jun lugar. Ey eb
oj tit bey chi aol c'u, c'al bey chi to can
c'u. Ey eb oj tit bey norte, c'al bey sur,
catu' oj ey chotan eb low yin meXa bey
ey oc Dios Yaawil. 30 Ey mac c'am xa c'al
nioj yel oc apnoj cu xol tinani'. Pero ja'
yet jun tiempoal tu', oj oc eb yin yel mi-
man yel oc apnoj titu'. Ey pax mac caw
miman yel oc apnoj cu xol tinani'. Pero
ja' yet jun tiempoal tu', oj oc pax eb yin
c'am xa nioj yel oc apnoj titu', Xi Jests.
Scus C'ulal Jests Yu Eb A Jerusalén
(Mateo 23:37-39)

317Ja' yet jun c'ual tu', jix apni wan eb
fariseo. Jix yalon eb tet Jests jaxca ti":

—Asi', elan bey jun lugar ti', yutol chi
yoche naj Herodes chach yak' cam oj, ki
eb tet Jests.

32 Jix yalon Jestis tet eb jaxca ti":

—Ja' jun winaj tu', caw jelan ton jaxca
junoj no' wax. Asi', al tet naj jaxca ti"
“Ilala, tinani' c'al yecal, chi wi' el eb pena
espiritu yin eb &nima, catu' chi wak'on
pax wa'xoj sc'ul eb ya' ey. Ja' yet caabe,
chi lawi c'al can jin mulnail ti', je chi tet
naj,” %i Jests. 33 Pero jainti', oj jin bey
c'al tinani', yecal c'al caabe. Yutol sowalil
asan bey Jerusalén chi ak'le cam eb Xe-
jab Dios.

34Chi wal e ex ti' jex a Jerusalén, che
mak' cam eb Xejab Dios. Ja' wan xa eb
chejbiltej yu Dios je xol, che k'ojch'enne
eb. Ec'al el jix woche jix jex wawtetej
jin c'atan an, jaxca junoj no' caxlan chi
sk'uttetej yune' catu' chi smooni, pero ma
yal je c'ul. 35 Ab wej, ja' jun je conob tu,
tz'inini oj yun can oj. Chi wal e ex, c'am
xa bey oj je yil win an, masanta' yet oj je
yalon jaxca ti": “Kal wej watx' k'ane tet
jun chejbiltej yu naj Kaawil ti',”® je chi,
Xi Jesus tet eb.

Jun Winaj Jix Mal A 0Qj, Jix
Wa'xi Can Yu Jests

Ja' yet jun sc'ual xewilal eb Is-
1 4 rael jix bet ec' Jests low bey sna
jun yaaw fariseo. C'uxan ey pax wan xa
eb yet fariseoal chi majon yila. 2Ey jun
winaj jix mal a yu jun ya'bil, ey ec' naj
sattaj Jests titu'. 3 Jix yalon Jests tet eb
cuywam yin sley Moisés tu', c'al tet eb
fariseo jaxca ti"

—¢Ey mi sleyal chi kak' wa'xoj sc'ul
junoj ya' ey yet scual xewilal, ma
c'amaj? Xi Jesus tet eb.

4Pero tz'in xa c'al Xi eb. Jix oc mitx'an
Jestis yin naj ya' ey tu'. Jix yak'on can
wa'xoj sc'ul naj. Jix yalon tet naj tol chi
paxtoj naj. > Jix c'al lawi jun tu/, jix yalon
tet eb fariseo tu' jaxca ti"

—XK'inaloj ta ey junoj je burro, ma
junoj je wacax chi to yul junoj jolan. Cax
c'al sc'ual xewilal, ¢tumi c'am chi to je yi'
atej yin eymanil? Xi Jesus tet eb.

6 Pero ma xa na'cha spajtzen nioj eb tet
Jests.

Sk'aneal Anima Chi Awtele
Bey Junoj K'in Nupil
7 Ja' yet jix yilon Jesus, tzet jix yute sba
eb awtebil low yetoj bey jun low tu, tzet
utbil tol ja' bey chi ey chotan eb mimej

€13:35 Salmos 118:26

winaj, ja' tu' chi ey chotan eb.” Yuxan
jix yal tet eb jaxca ti":

8 _Ta ey bey chex awtele bey junoj
k'in nupil, manchej jex ey chotan bey chi
ey chotan eb mimej winaj. Tala c'uxan
ey junoj xa awtebil yel miman yel oc ap-
noj je yintaj chi apni. °Jaxa tala yalon
naj awtene jex tu' e ex jaxca ti" “Elan
yul jun Xila ti', catu' cha wak'on tet naj
ti',” Xi tala jex utelei. Yuxan, sowalil ja'
xol eb c'am nioj yel oc apnoj chex apni.
Caw che yak' je q'uixwil oj. 10 Ja' yet chex
awtele tu' xin, yel watx'ja' xol eb c'am yel
oc apnoj chex apni chotan oj, yet watx'
ja' yet chi jul ec' naj awtene jex tu', chi
yal e ex jaxca ti': “Jaach wamigo, asi'
eyan chotan bey chi ey chotan eb mimej
winaj tu',” Xi ojab e ex. Jaxca tu' xin, caw
miman je yel oc apnoj yul sat eb ey oc je
yetoj yin mexa tu'. 11 Yal c'al mac chi yi'
can a sba, oj i'le ey oj, c'am xa nioj yel
oc apnoj yet tu'. Pero eb chi yi' ey sba,
ja' eb oj i'le can a oj, ja' ton eb miman oj
yun yel oc apnoj, Xi Jesus.

12 Catu' jix yalon tet naj awtenen tu'
jaxca ti'":

—Ja' yet cha wa'nen miman oj lo'be,
manchej ja wawte eb ja wamigo.
Manchej ja wawte pax ja mam, c'al ja
wukXtaj, eb ja wican, yetoj eb ja vecino
be'om. Yutol ja' eb tu', oj jaach yawte pax
eb low yetoj. Jaxa ja cha'on pax sq'uexel
jawet tu'. 13 Pero ja' yet cha cha'on junoj
ja k'in, asan eb meba' cha wawte low ja
wetoj, eb man tz'ajan oj smimanil, jaxca
eb coxo, c'al eb c'am chi ske' yilwi. 14 Ta
quey tu' oj ja wute jaxca tu', caw watx'
ja wet ch'al tu', yutol ja' eb tu', c'am nioj
sq'uexel oj ske' yak'on eb e ach. Pero ja'
yet oj pitzc'u a eb watx' sbeybal, ja' yet
tu' oj ja cha' spaj ja wet tu', Xi Jesus tet
naj.

Sk'aneal Jun Miman Lo'be

15 Ja' yet jix yaben jun naj ey oc yin te'
mexa tu' wan tu, jix yalon naj tet Jests
jaxca ti":

—Caw watx' yet eb oj lo'on pan bey ey
oc Dios yin Yaawil oj, Xi naj tet Jests.

16 Jix yalon Jesis jun xa K'ane ti"

—Ja' junel, ey jun winaj ec'al &nima
jix bet yawtetej low yetoj. 17 Ja' yet jix a
apnoj stiempoal yoc jun lowo tu', jix Xe-
jontoj jun smoso sto yalon tet eb awtebil
yu tu' jaxca ti": “Titan nej, jix apni stiem-
poal yoc lowo, jix swa'xi,” Xi naj moso
tet eb. 18 Pero jun jun c'al eb, jix yal eb
tol ma ske' sto eb. Jix yalon naj babel
jaxca ti": “Tol ey jun jin tx'otx' tol to jix
jin mana, sowalil chin to wila. Cha wak'
miman c'ulal win an, man oj jin toj an,”
%i naj. 19 Jix yalon jun xa jaxca ti": “Tol
ey joeb moan jin mulnawom wacax jix
jin mana. Sowalil oj jin toj wak' porobal
eb, tzet utbil smulna eb. Cha wak' miman
c'ulal win an,” Xi naj. 20 Jix yalon pax jun
xa jaxca ti": “Tol to jix oc wetbi an. Yuxan
ma ske' jin toi,” %i naj. 21 Ja' yet jix jul naj
moso tu, jix yalon naj tzet c'al jix yute
tak'woj sba masanil eb tet. Yuxan caw
jix tit sjowal naj patrén tu'. Jix yalon naj
tet jun smoso tu' jaxca ti: “Asi' eyman
yul-laj calle, c'al yul-laj sbeal jun conob
ti'. Cha wi'tej eb meba', eb man tz'ajan oj
smimanil, eb coxo', c'al eb c'am chi ske'
yilwi,” i naj tet smoso. 22 Jix lawi sbet
ec' jun moso tu, jix yalon tet spatrén tu'
jaxca ti"* “Mamin, jix jin bet wi' eb jix
ja wal tu', pero colan to c'al,” Xi smoso
naj tu' tet naj. 23 Jix yalon naj patrén tu'
tet naj jaxca ti' junel xa: “Ja’' tinani', asi'
bey wanoj xa calle sti'laj conob, c'al bey
wanoj xa be titu'. Chach to ja wal tet eb
anima sowalil chi tit eb yet watx' oj no
jin na ti' yu eb. 24Chi wal e ach, c'am

“*14:7 Ja' wan Xila bey scawilal Xila naj a na tu/, ja' tu' chi ey chotan eb yel miman

yel oc apnoj.

junoj eb babel awtebil wu tu' an, oj ske'
slow bey jun miman lo'be ti',” Xi naj pa-

trén, Xi Jesus.

Sowalil Bejan Sc'ul Yaben Sya'il Mac
Chi Ec' C'al Cuywoj Yintaj Jestis

25Ja' yet junel, ec'al 4nima jix oc tza-
jan yintaj Jests. Yuxan jix meltzotoj ja-
can yin eb catu' jix yalon tet eb jaxca ti":

26__Ta ey mac chi yoche chi oc cuy-
woj wintaj an, pero yel miman yel oc ap-
noj smam xutx wintaj sna'oni, ma yetbi,
ma yuninal, yuXtaj, yanab, ma sk'inal,
ta quey tu' sna'on jaxca tu', tol yel mi-
man yel oc apnoj wan ti' wintaj an. Ma
ske' yec' c'al cuywoj wintaj an. 27 Ja' eb
c'am chi yal sc'ul chi yil sya'ilal jin ya'il
0j an, eb man bejan oj sc'ul yoc yin cu-
lus jin ya'il oj an, ma ske' yec' c'al cuy-
woj eb wintaj an. 28 K'inaloj ey junoj jex
che yoche che wa'ne junoj je na miman-
taj che yoche che yute. Ja' yet c'am to
che mitx' oc je wa'neni, ¢tumi ta c'am
che yi' je cuenta yin sbabelal jantaj tu-
min chi lawi yin, catu' che yiloni ta chi
yab je tumin yu swa'xi jun na tu'? 29Ta
c'am cheyi' je cuenta sbabelal, asanne mi
yich chi ey can oj, catu' chi lawi je tumin
je yu. Ja' eb chi iloni tol c'am chi lawi je
yu, chex tzeele yu eb. 30 Chi yalon eb je
yin jaxca ti: “Ja' jun winaj ti', jix tz'aj
Xa' oc swa'nen jun na ti', pero ma wa'xoj
yu,” ¥i eb. 31 ;K'inaloj ey junoj rey, chi
to yak'le jowal yetoj junoj xa yet reyal,
pero asan pax ch'an laoneb oj mil sol-
dado chi yi'toj yetoj. Jal jun xa tu', ey
pax junc'al oj mil eb i'bil oc yu. Ja' yet
c'am to chi to jun txenne yet tu', tumi ta
c'am chi cam sna'on sic'lebil ta oj yak' ga-
nar yetoj eb soldado chi yi'toj tu'? 32Ta
c'am chi yak' ganar chi yabe, chi yatoj
Xejab bey jun xa rey tu' yet naat to ey.
Tol chi sk'anle tzet utbil chi yun stan jun
jowal tu'. 33 Yetoj pax oj, yal c'al mac tx-
equel jex c'am chi yal je c'ul che bej can

masanil tzettaj yetal ey e ex, ma ske' je
yec' c'al cuywoj wintaj an, Xi Jests.

Ey Smey Ta Jaxca Nioj Atz'am
Q'ueynaj Xa Sc'a'chi'al Ta
Jaxca Tu' Chi Kun Can El Oj

(Mateo 5:13; Marcos 9:50)

34Ja' atz'am atz'am, watx' atz'am, ey
yopiso atz'am. Pero k'inaloj ta chi q'uey
sc'a'chi'al atz'am tu', ¢tzet to oj yun
sc'a'chi'bi pax 0j? 35 C'am xa yopiso. Cax
c'al chi ale ey sat tx'otx', cax c'al chi to
scalil oj abono, tutun c'am xa yopiso.
Tuxa c'al chi k'ojle el oj. Ja' wan jix je
yab ti', na' wej tej sic'lebil, yutol jaexti',
laan jex jaxca atz'am, Xi Jesus tet eb.

Sk'aneal Jun No' Me' Jix Q'ueytoj

Masanil eb tejom el tolabal c'al
1 5 wan xa eb pena chi el yuneni,
jix apni eb yaben sk'ane Jesus. 2 Yuxan
jix al-le sk'umal Jests yu eb fariseo c'al
eb cuywam yin sley Moisés, jix yalon eb
jaxca ti"

—Ja' jun winaj ti', chi c'al Xa' eb pena
chi el yunen sc'atan, catu' chi low pax
yetoj eb.

3 Catu' jix yalontej Jesiis jun k'ane ti',
yet watx' chi na'cha el yu eb. Jix yalon
jaxca ti"

4_K'inaloj ta ey junoj winaj ey junoj
ciento sme' catu' chi q'ueytoj junoj no'.
C'am mi chi sbej can wan noventa y
nueve no' naj bey ac'al tu' catu' chi to
naj seyon ec' jun no' jix q'ueytoj tu', mas-
anta' c'al chi ilcha no' yu naj. ®Ja' yet
chi txax no' tu' yu naj, chi yi'ontej naj
yin tzala c'ulal. ® Ja' yet chi apni bey sna
xin, chi syamban oc jantaj eb swatx'il an-
ima naj c'al jantaj eb ey scawilal naj tu',
catu' chi yalon naj tet eb jaxca ti": “Ja' no'
jin me' jix q'ueytoj an, ja' tinani', jix txax
no' wu an, yuxan, tzalan nej wetoj an,”
¥i naj. 7 Quey tu', k'inaloj ta ey noventa
y nueve dnima watx' chi yute sba, man
sowalil oj chi sna' sba sc'ul eb yin spe-

nail sna'oni. C'am mac chi tzala sc'ul yu
eb bey satcan tu'. Pero chi wal e ex an, ta
ey junoj penawom chi sna' sba sc'ul catu'
chi sq'uexponen sna'bal, ja' yu jun 4&nima
tu' xin, tx'oj xa wal tzala c'ulal chi oc bey
satcan yu eb angel.

Jun Tujan Tumin Jix Q'ueytoj

8Ma K'inaloj tinani' ta ey junoj ix ix,
ey laoneboj stumin, pero ta chi q'ueytoj
junoj ch'en. Tumi c'am chi sejtene ix yul
sna tu', chi c'oli sq'uison sna ix tu' yin
c'uan c'ulal, catu' chi c'oli seyon ec' ch'en
jix q'ueytoj tu' masanta' c'al chi ilcha
ch'en yu ix. 9Ja' yet chi txax ch'en tu'
yu ix, chi syamban oc eb swatx'il ixal ix,
c'al jantaj eb ix ey scawilal ix tu', catu'
chi yalon ix tet eb jaxca ti': “Ja' ch'en
jin tumin jix q'ueytoj an, ja' tinani' jix
txax ch'en wu an, yuxan tzalan nej wetoj
an.” 10Quey ton tu' chi yun yoc mimej
tzala c'ulal bey satcan yu eb angel, yet
chi yilon eb sna'on sba junoj penawom
yin spenail catu' chi sq'uexon sna'bal, xi
Jests tet eb.

Jun Naj C'aale Jix Yetne El Settaj Yetal

11 Jix yalon pax Jests tet eb jaxca ti':

—Ey jun winaj ey cawan sc'aal. 12 Ja'
naj tzunan unin jix yal tet smam:
“Mamin, ak' jin tzetal beytet ta' oj wi'
tu' an.” Ja' yet jix yak'on naj mame tu'
set yetal tu' xin, 13jix c'oli syamban a set
yetal naj tu', catu' jix xonon el naj. Jix
to naj bey jun conob caw naat. Ja' titu'
jix sq'uey el stumin naj yin spenail. 14 Ja'
yet xax q'uey el smasanil stumin naj tu',
jix apni jun miman wail bey jun conob
tu', catu' jix c'oli yoc naj yin cus c'ulal.
15Quey ton tu' jix yun sto seyon smul-
nail naj yintaj jun winaj yul conob tu',
catu' jix chejletoj naj bey jun ac'al ilo
txitam yu naj.™ 16 Jix yochen xa c'al naj

slo'on sat te' te' naj chi slo' no' txitam tu',
yutol caw chi nocha naj, pero c'am mac
chi ak'on nioj slo'be naj. 17 Quey to tu'
jix yun sna'oni: “;Tzet yuxan, quey tu'
chi wute jin ba an? ;Tumi jantaj eb naj
Smoso naj jin mam an, catu' chi yak' pax
sobra lo'be tet eb naj? Jal jin pax an xin,
chi wak' cam jin ba yu wail titi' an,” Xi
naj. 18 0j jin paxtoj bey sna naj jin mam
tu' an, catu' oj walon tet naj: “Mamin,
jix oc jin mul tet Dios an, catu' jix oc pax
jin mul e ach an. 1°Man xa jin moo oj
chin ja wal oc ja c'aal oj an, jaxca junoj ja
moso chi wun oc an,” Xi naj yin sna'bal.
20 Catu' jix a linan naj, jix to bey smam
tu' xin.

Ey to wal yapni naj sc'atan smam tu/,
catu' jix yilontoj naj mame tol ja' sc'aal
naj chi apni, eyman jix to naj Xa'on sc'aal
tu'. Jix oc lacan naj yin naj, catu' jix oc
pax tz'uban naj yin sti' naj yu tzala c'ulal.
21 Ja' naj c'aale tu, jix yal naj tet smam
jaxca ti': “Mamin, jix oc jin mul tet Dios
an, catu' jix oc jin mul e ach an, catu'
man xa jin moo oj chin ja wal oc ja c'aal
oj an,” %i naj tet smam. 22Pero ja' naj
mame tu', jix yal naj tet eb moso ye yin-
taj jaxca ti': “Eyman, i' wej tej an pichile
caw watx' yili, catu' che yaon oc an yin
naj, catu' che yaon oc scolk'ab naj, catu'
che yaon pax oc xanab naj. 231' wej pax
tej no' wacax lo'tzebil, catu' che potx'on
cam no', tol oj cu low wej, catu' oj oc
sk'inal naj. 24Yutol ja' jun jin c'aal ti,
quichan tol camnaj xa ye naj, ja' tinani',
jix pitzc'u a naj. Q'ueynaj ta' toj naj, pero
ja' tinani', jix yak' jul sba naj,” %i naj
mame tu'. Catu' jix oc sk'inal naj tu' xin.

25Ja' yet jix apni naj tzunan unin tu'
xin, c'am naj babel c'aale ey ec' oj yu-
tol ey to naj mulnail. Ja' yet jix apni
naj babel c'aale tu' scawilal na xin, jix
yaben naj tol lalan yoc bit' c'al canal.

T15:15 Ja' yul sley Moisés chi yaloni, tol c'am chi ske' Xi'on ¥i'beal txitam yu eb
Israel, yuxan caw q'uixwiltaj steynele txitam yu junoj eb.

26 Jix yawtentej jun smoso smam naj tu',
jix sk'anlen naj tet: “;Tzet yuxan ey jun
K'in ti'?” %i naj. 27 Jix tak'wi naj moso
tu' tet naj, jix yalon naj jaxca ti: “Yu
naj ja wuktaj jix juli, yuxan ey oc k'in
ti'. Jix mak'le cam no' wacax lo'tzebil yu
ja mam, yutol jix jul naj ja wuktaj tu'
yin tzala c'ulal,” %i naj moso tu'. 28 Ja'
naj babel c'aale tu' xin, jix tit sjowal naj
sic'lebil. Ma Xa' sc'ul naj yoctoj naj yul
na yu sjowal sc'ul tu' xin, masanta' c'al
jix eltej naj mame, jix jul smonten naj,
yet watx' chi octoj yul na tu'. 29 Catu' jix
tak'wi naj tet smam jaxca ti" “Ilala, ey xa
tiempo jaach c'oli wak'on servil an, catu'
c'am bey pena chi wute jin ba e ach an.
Jainti', caw jijyom jin c'al e ach an. Pero
c'am junel oj cha wak' pax junoj yune' jin
chiw jin chi' yetoj eb naj jin watx'il an-
ima an. 30 Jal yet chi jul jun naj ja c'aal
jix bet q'ueyon can el ja tumin yin spe-
nail yetoj eb ix xec' ix ix, cha mak'on
pax cam no' wacax lo'tzebil,” %i naj tet
smam. 31 Catu' jix yalon naj mame tu' tet
naj jaxca ti'": “Cha c'aal, jaachti', ey jaach
c'al ta' ec' wetoj an. Ja' masanil jin tzet
yetal an, ja wet c'al ta' ye wetoj an. 32Ja'
tinani' xin, smoo ton cu cha'on sk'inal naj
ja wuktaj ti', c'al cu tzala yu naj, yutol ja'
jun ja wuXtaj ti', quichan tol camnaj xa
ta' ye naj, ja' tinani', jaxca tol jix pitzc'u
a naj. Q'ueynaj ta' toj naj pero ja' tinani',
jix yak' jul sba naj,” Xi naj mame tu'.

Jun Naj Maromo Caw Jelan

Jix yalon pax Jests tet eb scuy-
1 6 wom jaxca ti":

—Ey jun naj be'om ey jun smaromo
naj. Jix yabtej naj be'om, tol lalan
sq'ueyle el stumin naj yu naj maromo
tu'. 2Ja' naj patrén tu', jix awteletej naj,
catu' jix yalon tet naj jaxca ti: “Ey jun
chi wab ja win an. Ja' tinani', sowalil
cha wak' cuenta yu ja wopiso ti', c'am
xa chi ske' chach mulna wintaj an. Man
xa chach oc jin maromo oj an,” %i naj

tet smaromo tu'. 3Catu' jix sna'on naj
maromo tu' jaxca ti': “;Tzet oj wun an?
C'am xa jin mulnail an, pero c'am wip an
jin k'uo tx'otx' an, catu' chin q'uixwi jin
k'anon tumin an,” Xi naj yul sc'ul. 4 Catu'
jix sna'on naj jaxca ti': “Wotaj tinani', tzet
oj wun an, yu yet chi tan el wopiso an ey
xa eb wamigo chin cha'on an,” %i naj yul
sc'ul. > Jix c'oli yawten eb ey sjec' tet spa-
trén tu' yin jun jun tajil. Jix sk'anlen tet
naj babel jix jul jaxca ti: “¢Jantaj ja jec'
tet jin patr6n?” %i naj tet. © “Cien barril
aceite comer jin jec' tet naj,” Xi naj. “Ta
quey tu' ja jec' aceite tu' xin, ja' jun yuu-
nal ja jec' ti'. Eyan chotan oj, wa'ne junoj
xa, cincuentane cha wute ja tz'iben can
oc yin,” Xi naj maromo tu' tet. 7 Jix lawi
c'al tu', catu' jix sk'anlen tet jun xa. “Jal
jaach, jaachti', ¢jantaj ja jec'?” Xi naj tet.
“Jainti', cien quintal trigo jin jec' tet naj,”
Xi jun xa tu'. “Ta quey tu' xin, ja' yuunal
ja jec' tu'. Ochenta quintalne chi yun ja
tz'iben can oc yin,” Xi naj tet. 8 Jix yalon
naj patrén tu', tol jelan jun maromo tu'
yin elk'an, yuxan ja' eb yul yiban k'inal
ti', yel xa c'al jelan chi yute sba eb yin
yul yet yintaj eb ey xa saj k'inalil Dios
yin spixan.

9Chi wal e ex, ja' ch'en tumin, comon
c'al chi to ch'en yin spenail. Pero ja' je
yet jaexti' xin, yin ojab swatx'ilal che
k'anbalne, yet watx' ey eb 0j je yamigone
je bayetoj. Ta quey tu' che yute jaxca tu',
ja' yet oj lawoj yoc yopiso jun ch'en tu-
min tu' je yu, Dios oj cha'on je yapni bey
ey jun je na yin junelne.

10Ja' eb watx' c'al chi yute sba yetoj
nioj tzet yetal chi ak'le yul sk'ab, ta tol
miman pax tzet chi ak'le yul sk'ab eb
tu, watx' c'al chi yute pax sba eb yetoj.
Jal eb pena chi yute sba yetoj nioj tzet
yetal chi ak'le yul sk'ab eb tu' xin, yetoj
pax oj, cax c'al miman tzet chi ak'le yul
sk'ab eb, man c'al ta' watx' oj chi yute
sba eb yetoj. 11 Yuxan, ta man watx' oj
che yute je ba yetoj sbe'omal bey yul

yiban k'inal ti', ;tumi oj ak'le yul je k'ab
ja' caw be'omal ey bey satcan, che na'?
12Yetoj pax oj, ta man watx' oj che yute
je ba yetoj tzet man je yetoj, ¢tumi ta
chi ak'le yul je k'ab wan tzet yetal caw je
yet ey bey satcan? 13 C'am junoj mac tx-
equel chi ske' jun laan c'al yak'on servil
cawan oj spatrén. Yutol ja' naj chi scajle
sba yetoj junoj, catu' chi scam c'ulne sba
pax yetoj junoj xa. Ey jun chi sjije naj
tzet chi yala, catu' jun xa c'am yel oc ap-
noj yul sat naj. Yuxan c'am chi ske' jun
laan je cam c'ulnen je yak'on servil Dios
c'al je cam c'ulnen ch'en tumin, Xi Jests
tet eb.

14 Ja' yet jix yaben eb fariseo tzettaj jix
yal Jests tu', tutun asan yin stumin eb
ey oc sna'bal. Yuxan jix buchwa eb yin
Jests. 15 Jix yalon naj tet eb jaxca ti':

—Jaexti', asan sattaj eb dnima watx'
che yute je ba. Pero yotaj Dios tzet ut-
bil yili je pixan. Ja' wan tzet miman yel
oc apnoj yul sat 4nima, c'am chi Xa' sc'ul
Dios.

Ja' Sley Moisés

16 Ja' sley Moisés c'al tzet tz'ibebil can
yu eb Xejab Dios peyxa, jix oc yopiso
masanta' c'al jix jul naj Juan Bautista. Jal
tinani' xin, yet tax c'al jix jul naj Juan tu',
jix el yich yal-le watx' k'ane tzet utbil chi
yun yoc Dios yin Yaawil oj eb, catu' ec'al
eb chi yak' yip yoc yin jun ey oc Yaawil
tu'. 17 Pero yel xa c'al ya'taj stan el jun
sletrail jun ley tu' yintaj tet stan el sat-
can c'al sat tx'otx' ti'.

Jix Yaltej Jestis Yu Eb Chi
Spo'le Sba Yetoj Yetbi

18 Ta ey junoj winaj chi spo'le sba yetoj
yetbi, catu' chi yi'on junoj xa ix, mul chi
yun jun winaj tu' jaxca tu'. Ja'c'ala’ junoj
winaj chi i'on junoj ix ix chi spo'le sba
yetoj yichamil, mul chi yun pax oj, %i
Jests.

Sk'aneal Jun Be'om
Yetoj Naj Chi Yij Lazaro

19 Catu' jix yalon Jesiis jun xa k'aneal
ti'' —Ja' junel, ey jun winaj caw be'om.
Ja' an pichile caw ey stool chi yaoc naj.
Watx' c'al tzet chi slo' jun jun c'u. 20Ey
pax jun winaj chi yij Lazaro, caw meba'
naj. Ey wan mimej ya'bil ey oc yin naj.
Asan c'al sti' sna jun be'om tu' chi bet
ey chotan naj. 21 Chi yochen naj chi slo'
sc'ail slo'be jun be'om tu' chi ey c'otlaboj
yalan smexa. Ja' wan no' tx'i' chi jul ec'
0j, ja' no' chi lek'on sat wan ya'bil ey
oc yin naj tu'. 22Jix jul sc'ual scam naj
xin, jix i'letoj spixan naj yu eb angel. Jix
apni naj sc'atan naj Abraham bey jun lu-
gar chi yij Watx'ilal. Ja'c'ala’ jix jul pax
sc'ual scam jun be'om tu'. Jix muji naj
tu'. 23 Pero ja' spixan, ja' jix apni bey ey
spixan eb camnaj. Ja' yet lalan yaben
sya'il bey jix apni tu', jix a t'anan oj. Jix
yilontoj cawan 4nima naat. Ja' naj Abra-
ham yetoj naj Lazaro ey ec' eb scawanil.
24 Jix a yaw naj tu', catu' jix yalon jaxca
ti"' “Mamin Abraham, c'am mi chi ok' ja
c'ul win an. Cha chejtej naj Lazaro jin
c'atan jin k'an an. Ya ojab eytoj yiximal
sk'ab naj xol ja' chi jul yaon octoj naj yul
jin ti' an, yutol ey jin ec' xol sya'tajil xol
k'ak' ti' an,” Xi naj be'om. 25 Jix yalontej
naj Abraham tu' tet naj jaxca ti': “Jaach
wuXtaj, na'tej caw watx' jix yun ja wec'
yul yiban k'inal tu'. Jal pax naj Lazaro
ti' xin, caw c'am nioj swatx'ilal jix yil
naj. Jal tinani' xin, lalan Xa'on smimanil
sc'ul titi'. Jal jaach lalan ja waben sya'il
tinani'. 26Yetoj pax oj, ey jun miman
jo'be naat yich snan cu xol wej. Yuxan,
cax c'al ey eb ey ec' titi' chi yoche chi to
e ex tu', c'am chi ske' sk'axpon eb. Yetoj
jex pax oj, c'am chi ske' je k'axpon ec'tej
titi',” %i naj Abraham tu'. 27 “Ta quey tu'
xin, Mamin Abraham, c'am mi cha chej-
toj naj Lazaro tu' bey sna naj jin mam
an, 28 bey ey ec' jowan wuxtaj an. Chi to

yalon yab eb, yet watx' c'am chi jul eb
wetoj xol sya'ilal bey ey jin ec' ti' an,” %i
naj. 29“Pero ja' eb ja wuktaj tu', ey ec'
tzet jix s'ibe can Moisés c'al tzet jix s'ibe
can eb Xejab Dios tet eb. Yab ojab eb wan
k'ane tz'ibebil can tu',” Xi naj Abraham
tu'. 30“Yel ton Mamin Abraham, pero ta
chi yil eb junoj mac txequel jix pitzc'u a
xol eb camnaj, oj sna' sba sc'ul eb yin spe-
nail,” Xi naj. 31 “Ta c'am chi yab eb wan
tzet tz'ibebil can yu Moisés tu', c'al wan
tz'ibebil can yu eb Xejab Dios tu', cax c'al
ey junoj mac txequel chi pitzc'u a xol eb
camnaj tu', ma c'al ta' yaoc eb yin sc'ul,”
¥i naj Abraham tu' tet naj, xi Jests.

Caw Ey Smey Ta Chi Kak' Ey
Q'uey Junoj Xa Mac Txequel

(Mateo 18:6-7, 21-22; Marcos 9:42)

Jix yal Jesiis tet eb scuywom
1 7 jaxca ti":

—Sowalil chi jul wan tzet yetal chii'on
etex el cu na'bal. Pero ok'bal c'ule eb chi
ak'on etex el sna'bal yet animail. 2Ta ey
mac chi ak'on etex el sna'bal junoj unin,
yel watx' yet ta chi pixle oc t'unan junoj
miman ch'en yin snuk/, catu' chi k'ojle ey-
toj xol ja' mar, yet watx' c'am to chi ak'le
etex el sna'bal jun unin tu' yu, catu' oj
¥a'on spaj yu jun tu'. 3Yu tu' xin, il wej
c'al je ba. Ta ey junoj je yet animail chi
oc spenail e ex, che tenchane yin spenail
tu'. Ta chi sna' sba sc'ul, che yak' miman
c'ulal yin junelne. 4 Cax c'al chi oc spe-
nail e ach jujeloj chi ec' c'u, ta chi bet
sk'an miman c'ulal jujeloj e ach jaxca ti"
“Man xa oj wun junel xa,” ta xi, sowalil
che yak' miman c'ulal yin, Xi Jess.

Ey Tzet Chi Ske' Ku Ta Chi
Kaoc Dios Yin Cu C'ul

5 Jix yal eb %ejab naj Kaawil tet jaxca
ti'

—Chi cu k'an e ach, cha wak' kaoc cu
c'ul yin Dios, i eb. 6 Jix yalon Jestis tet
eb jaxca ti"

—Ta yel che yaoc Dios yin je c'ul, cax
c'al nian ch'an che yute je yaon oc yin je
c'ul jaxca junoj sbak' mostaza, oj ske' je
yalon tet junoj mimej te' ti' jaxca ti": “T'
atej ja ba yetoj c'al ja xe'. Asi' xol ja' mar,
ja' ta' tu' chi to ja waw eytoj ja ba,” ta je
chi tet, oj sjije tzet oj je yala.

Ja' Tzet Smoo Kunen Tet Mac
Chi Cu Ak'on Servil

7 K'inaloj ey junoj cu moso chi cu ak'on
servil. K'inaloj ey ec' mulna yin ket, ma
ilono' me' ey ec' oj. Ja' yet chi jul pax naj,
“Ocan, eyan chotan oj, lowan,” tumi ta
cu chi tet? 8 C'amaj, “Wa'ne tzet oj jin 10’
an. Cha balon a sk'ab ja camik, yajban
chin lowi cha batxontej wan xa tzet chin
lo' an. Oj to lawoj tu' catu' oj jaach low
0j,” tejan cu chi tet naj. 2 ¢Tumi ta chi
kal pax yu diosalil tet jun cu moso tu' yu
jix sjije yunen tzet jix kal tet tu'? C'amaj.
10 Jaxca ton junoj moso tu', quey jex ton
tu' jaexti'. Ja' yet jix lawi je jijen masanil
tzet chi chejle je jije yu Dios, smoo che
yal jaxca ti": “Jaonti', cax c'al yak'omal
jon servil Dios, caw c'am kel oc apnoj
nioj, yutol asan tzet cu cuenta kunen jix
kune,” je chi, Xi Jests tet eb.

Ey Laonwan Winaj Jix
Wa'ki Can Sc'ul Yu Jests

11Ja' yet lalan c'al sto Jests yul
sbeal Jerusalén, jix ec'toj naj bey smoon
Samaria yetoj Galilea. 12 Ja' yet jix apni
scawilal jun aldea, ey laonwan winaj ey
ec' sti' be. Ya' ey eb yu jun ya'bil chi
k'a'toj &nima yu, chi yij lepra. Yuxan jix
apni eb scawilal Jests. 13Jix a yaw eb
yin ipal jaxca ti".

—Jests, c'am mi chi ok' ja c'ul kin, i
eb.

14 Ja' yet jix yilon Jesus yin eb naj, jix
yalon jaxca ti":

—Asi', tx'ox wej je ba tet eb yak'omal
xaambal tet Dios, Xi Jests tet eb naj.™

Ja' yet lalan sto eb tu, jix el jun ya'bil
yin eb slaonwanil. 15Ey jun xol eb jix
yila, tol jix el ya'bil yin, jix meltzo yin
eymanil. Jix yalon watx' k'ane tet Dios
yin ipal. 16 Jix apni sc'atan Jestis, jix ey
kaan yajantaj. Jix ey noan oj, masanta'
jix ey xa c'al pitxan sat tx'otx'. Jix yalon
yu diosal tet Jesis. Ja' naj jix meltzo tu',
a Samaria naj. 17 Jix yalon Jesus tet eb
ey ec' titu' jaxca ti"

—¢Tumi man laonwanoj eb jix wa'xi
sc'ul? Jal pax balonwan xa eb tu', ¢beytu'
ey oc eb? 18 Tol asan ch'an jun naj ti' jix
meltzo yu yalon yu diosalil tet Dios. Pero
ilala, man pax ket conob oj naj, %i Jests
tet eb.

19 Catu' jix yalon Jess tet naj jaxca ti':

—Aan linan oj, paxantoj. Tol jix wa'xi
ja c'ul yutol jix ja waoc ja c'ul yin Dios,
Xi Jesus tet naj.

Ja' Tzet Oj Yun Yet
Oj Oc Dios Kaawil Qj

20Ey wan eb fariseo jix sk'anlen tet
Jests jaxca ti':

—¢Bak'in 0j jul stiempoal oj swa'xi oc
Dios Kaawil 0j? Xi eb tet Jestis.

—Ja' yet oj oc Dios Kaawil oj, c'am chi
ske' kilon yetoj cu sat. 21 Ma ske' kalon
jaxca ti: “Tol ja' titi', ma tol ja' titu',” man
cu chi oj. Yutol ja' yin cu pixan jun jun
jon ey oc Dios Kaawil 0j,™ %i Jestis tet
eb.

22 Catu' jix yalon tet eb scuywom jaxca
ti':

—Ey jun tiempoal oj jul oj, catu' oj je
yalon jaxca ti: “Tol oj wal chi jul jun
AKk'bil Yopiso yu Dios xol eb ket animail
junel xa, cax c'al jun ojab ch'an c'u,” je
chi oj je yaloni. Pero man oj jul oj. 23Ey
eb oj alon e ex jaxca ti': “Tol ja' titi',” ma,
“Tol ey ec' titu',” Xi eb oj yalon eb. Pero
manchej jex oc tzajan yintaj eb. 24 Yutol
jaxca yet chi letz'lon c'u caw miman txe-
quel, quey tu' oj yun jin jul yet jun c'ual
jain Ak'bil Wopiso yu Dios xol eb ket an-
imail ti' an. 25 Pero ja' tinani', sowalil oj
wab sya'il sic'lebil. Oj jin intajnele el yu
eb &nima yet jun tiempoal ti' an. 26 Ja'
yet 0j jin jul pax oj, jaxca tzet jix yun yul
stiempoal naj Noé, quey tu' tzet oj yun eb
yet oj jin jul tu' an. 27 Yutol ja' 4nima yet
jun tiempoal tu', tol chi low eb, chi yuc'
ja'eb. Ey eb tol chi oc yetbi. Ey eb chi ya-
toj scutz'in alibeal. Toj chi sna' eb ta ey
tzet oj jul yiban eb. Quey c'al tu' chi yun
eb, masanta' c'al yet jix jul sc'ual yoctoj
Noé yul te' arca. Jix jul jun miman nab
tu', catu' jix cam masanil eb. 28 Ja'c'ala'
pax yul stiempoal naj Lot. Toj ey pax tzet
chi sna' anima. Tol chi low pax eb c'al
yuq'uen ja' eb. Chi manwi eb, chi txonwi
eb. Chi awalwi eb. Chi swa'nen sna eb.
29Pero ja' yet jix eltej naj Lot bey conob
Sodoma tu', jix eyol k'ak' yetoj wan ch'en
coc' ch'en caj xininaj yili yu s'a'toj. Jaxca
xa c'al yey nab, quey xa c'al tu' stit ch'en
satcan tu'. Yuxan jix cam masanil &nima
yu. 30 Jaxca jix yun yet jun tiempoal tu',
quey tu' oj yun yet jun c'ual yet oj jin jul
an, jain, Ak'bil Wopiso yu Dios xol eb ket
animail an.

#17:14 Jix yalon Jesis tet eb naj tol chi to x'ox sba tet eb yak'omal xaambal tet
Dios, yutol jaxca tu' yalon yul sley Moisés, tol chi yun eb yet chi el jun ya'bil tu' yin
eb, yet watx' chi yal eb yak'omal xaambal tu', tol chi ske' yec' eb xol-laj 4&nima junel

xa. Levitico 13:1-46.

117:21 Yin griego chi yal jaxca tu', ma jaxca ti': “Yutol ja' cu xol ti' ey oc Dios Kaawil

oj’.

31Ja' yet jun c'ual tu, ja' mac ey atoj
%¥umuc spananil sna,¥ cax c'al ey set-
taj yetal ey can yul na tu', manchej ec'
je yi'toj. Yetoj eb eytoj bey smulnail,
manchej jex to bey je na. 32Na' wej tej
tzet jix tit yiban ix yistil naj Lot. 33 Ja' eb
c'am chi yoche chi cami, chi sbej can jun
k'inale eb tol ey c'al yin tobal k'inal. Jal
pax eb bejan sc'ul scam jin ya'il oj an xin,
ja' ton eb tu' oj i'on k'inale tol ey c'al yin
tobal k'inal.

34Chi wal e ex, k'inaloj ey cawanoj
mac txequel chi wey sat x'at yet jun
ak'bal tu, jun oj i'letoj, jun oj can oj.
35K'inaloj ey cawanoj ix lalan scawni,
jun oj i'letoj, jun oj can oj. 3¢ [K'inaloj
ta ey pax cawanoj winaj junne chi mul-
nai, jun oj i'letoj, jun oj can oj. Ja' wan
oj i'letoj ja' ton eb ey oc sc'ul yin Dios,]
¥i Jests tet eb scuywom tu'.

37Ja' yet jix yaben eb wan tu, jix
sk'anlen eb tet jaxca ti":

—WuXtaj, ¢Beytu' oj yun oc jaxca tu'?
Xi eb.

—Yal c'al bey telan can junoj mi-
manile camnaj xa, ja' tu' chi syamba sba
no' mij. Quey tu' oj yun je yotajne el oj
yet oj je yilon jun lugar tu', Xi Jesus tet
eb.

Sk'aneal Jun Ix Camnaj Xa
Yichamil Yetoj Jun Naj Yaaw

1 8 Jix yaltej Jests jun k'aneal ti' tet

eb scuywom, yu yalon yab eb, tol
watx' chi txali c'al eb tobal k'inal, catu'
c'am chi isabi a eb. 2Jix yalon tet eb
jaxca ti'":

—Ja' junel, ey jun naj yaaw bey jun
conob. C'am yel oc apnoj Dios yul sat naj.
C'am pax yel oc apnoj eb yet animail naj
yul sat. 3Ja' bey jun conob tu', ey jun ix
ix camnaj xa yichamil. Jun jun c'al c'u
chi apni ix sattaj naj yaaw tu'. Chi apni

yalon ix jaxca ti": “Ey jun dnima ac'ul oc
win an. ;C'am mi chin ja wa'ne el yetoj?”
i ix. 4Pero c'am c'al chi yal sc'ul naj chi
swa'ne jun jowal tu'. Yuxan, ja'c'ala’ sjul
ec' ix yalon sba. Pero niktejal jix sna'on
naj jaxca ti" “Jainti', c'am yel oc apnoj
Dios yul jin sat an. C'am pax yel oc apnoj
junoj anima yul jin sat an. > Pero ja' jun
ix ix ti', jun jun c'al c'u jaxca ti' yul ec' ix
jin c'atan an. Yuxan, oj jin wa'ne ye jun
jowal ti' tet ix an. Ta c'amaj, ma xa techa
ix wu an, ta ja'c'ala’ sjul ec' ix jin c'atan
an,” Xi naj.

6Quey tu' jix yute sna'on naj yaaw
pena sna'bal tu'. 7 Jal pax Dios, ;ma yal
sc'ul swa'ne el tzet chi jul yal eb sic'bil el
yu tet yet c'ualil c'al ak'balil? ¢tumi mi-
man tiempo oj ec' 0j, catu' oj swa'ne el
Dios tzet chi yoche eb tu'? 8Chi wal e
ex, oj wa'nele el eb yu Dios yin eymanil.
Pero ja' yet 0j jin jul junel xa, jain, Ak'bil
Wopiso yu Dios xol eb ket animail an,
¢ey mi c'al eb chi yaoc sc'ul yin Dios yul
yiban k'inal ti'? Xi Jesus tet eb.

Sk'aneal Jun Naj Fariseo Yetoj
Jun Naj Tejom El Tolabal

9Ja' jun xa sk'aneal ti', jix yaltej Jesus
tet wan eb watx' sbeybal yaloni. Ja' eb
tu', c'am swatx'il wanoj xa dnima yul sat
eb. Yuxan jix yal Jestis tu' tet eb jaxca ti":

10__Ey cawan winaj jix bet ec' txaloj
bey stemplo Dios, fariseo jun, tejom el
tolabal jun xa. ! Ja' jun fariseo tu', linan
a oj, catu' jix txali jaxca ti" “Jaach jin
Diosal, chi wal yu diosal e ach an, yutol
jainti', man laan oj jin jaxca wanoj xa an-
ima an. Ja' eb anima tu', caw elk'om eb,
man watx' oj sbeybal eb, chi mulwi eb.
Yetoj pax jun naj tejom el tumin ti', yu
wal dios yutol man laan oj jin yetoj naj
an. 12Yutol jainti', cael chi wijle nocha
jin ba jun jun semana. Yetoj pax oj, chi

§817:31 Ja' wan na yet tiempo tu', panan Xumuc eb. Ey bey chi atoj eb 4nima xew

bey yiban eb tu'.

wak' sdiezmoal masanil tzet chi wak' ga-
nar,” Xi naj chi tz'aj yalon naj tet Dios.
13Ja' jun tejom el tumin tu, naat ta'
linantej. Caw chi xiw sc'ul, ma a t'anan
nioj satcan, tu' c'al jix mak' xam sc'ul yu
scus c'ulal. Jix yaloni: “Jaach jin Diosal,
c'am mi chi ok' nioj ja c'ul win an, caw
penawom jin sic'lebil an,” Xi naj tet Dios.
14Chi wal e ex, ja' naj tejom el tumin
tu', yet xa c'al jun txolan tu', jix al-le naj
watx'il yu Dios, yet c'am to chi paxtoj naj
bey sna. Jal naj fariseo tu' xin, ma yal
Dios tol watx' naj yul sat. Yutol ja' mac
chi yi' a can sba, chi i'le eytej. Jal mac
chi yi' ey sba, chi i'le a oj, Xi Jests.

Jix X'ox El Swatx' C'ulal Jests Yin Eb
(Mateo 19:13-15; Marcos 10:13-16)

15Ey mac jix i'ontej wan unin sc'atan
Jestis, yu yaon atoj sk'ab naj yiban
sjolom eb. Pero ja' yet jix yilon eb scuy-
wom jaxca tu', jix tenon oc tucan eb chi
i'ontej eb unin tu'. 16 Jix yalon naj tet eb
jaxca ti"

—I' wej tej eb unin e in an. Manchej
je tenoc tucan eb chi i'ontej eb unin. Yu-
tol asan eb ey oc sna'bal yin Dios jaxca
eb unin ey oc sna'bal yin smam xutx,
asan eb ey yalon yet yoc Dios Yaawil oj.
17 Caw yel chi wal e ex, ja' eb c'am chi
cha'on Dios Yaawil oj jaxca chi yun sji-
jen eb unin tzet chi al-lei, c'am bak'in oj
oc eb yul sk'ab Dios, Xi Jests tet eb.

Jun Be'om Jix K'anab Yetoj Jests
(Mateo 19:16-30; Marcos 10:17-31)

18 Ey jun naj yaaw jix k'anlen tet Jesiis
jaxca ti'":

—Mamin, watx' jaach, yuxan chin
k'anle e ach an, stzet yetal sowalil chi
wun an, catu' chi wi'on k'inale tol ey c'al
yin tobal k'inal an? i naj tet Jests.

19__;Tzet yuxan chin ja wal watx'il?
C'am junoj mac watx', asan Dios watx'.

20 Ja wotaj xa wan chejbanil chi alon
jaxca ti": “Manchej oc ja mul yul sk'ab
ja wetbi. Manchej jaach mak'wi cam an-
ima. Manchej jaach elk'anwi. Manchej ja
na' a k'ane yin ja wet animail. Ey ojab yel
oc apnoj ja mam ja txutx yul ja sat,”f %i
Jests tet naj.

21 _Yin tax jin yali'al jix c'oli c'al jin
jijen masanil wan chejbanil ti', Xi naj tet
Jests.

22__Pero ey jun sowalil to cha wune.
Yuxan asi', txon can el masanil ja tzettaj
yetal, catu' cha po'ontoj stool xol eb
meba', yet watx' oj ja cha' ja be'omal bey
satcan. Chi lawi jun tu', chach jul pax
jin c'atan junel xa an, catu' chach ec' c'al
cuywoj wintaj an, Xi Jesis tet naj.

23 Ja' yet jix yaben naj wan tu', caw
jix cus a sc'ul naj, yutol caw be'om naj
sic'lebil. 24Ja' yet jix yilon Jests tol jix
cus a naj, jix yalon jaxca ti":

—Ja' eb be'om ti, caw ya'taj yoc
Dios Yaawil oj eb. 25K'inaloj junoj no'
camello. ;Tumi ta chi ec' el no' yul yixal
junoj acuXa? Yel xa c'al ya'taj yoc Dios
Yaawil oj eb be'om tet yet chi ec' el no'
yul yixal junoj acuxa, Xi Jests.

26 Jix yalon eb jix yaben wan k'ane tu'
jaxca ti"

—Ta quey tu' jaxca tu' xin, ¢mac wal
junoj chi ske' scolchai? Xi eb.

27 _Ja' wan tzet c'am chi ske' yu an-
ima, ja' Dios chi ske' yu, Xi Jesus tet eb.

28 Jix yalon naj Pedro tu' tet Jesiis
jaxca ti"

—Wuktaj, jaonti, jix cu bej can
masanil cu tzettaj yetal, catu' jix cu ec'
c'al cuywoj ja wintaj, ¢tzet oj yun kel oc
apnoj jaonti'? Xi naj Pedro.

29 Jix yalon Jestis tet eb tu' jaxca ti":

—Caw yel chi wal e ex, ja' eb chi
sbej can sna, yistil, smam, xutx, yuXtaj,
yanab, yuninal, jin ya'il oj, catu' asan
Dios chi yoche chi yak' servil. 30Yel xa

f18:20 Exodo 20:12-16; Deuteronomio 5:16-20

c'al miman oj Xa' eb yet jun tiempoal ti'.
Jaxa yet jun tiempoal oj jul ya toj tu, ja'
ta' tu', oj Xa' eb sk'inal tol ey c'al yin tobal
k'inal, Xi Jesus tet eb.

Jix Yaltej Scamichal Jestis
Junel Xa Yin Ey Oj To

(Mateo 20:17-19; Marcos 10:32-34)

31Jix yawten eb lacawan scuywom
Jests tu' xojli. Jix yalon tet eb jaxca ti":

—Ja' tinani, tol lalan cu to bey
Jerusalén. Ja' tu' oj yun el masanil tzet
tz'ibebil can yu eb Xejab Dios peyxa, yet
jix yalon can el jin k'aneal eb, jain, Ak'bil
Wopiso yu Dios xol eb ket animail an.
32 Catu' oj jin ale oc yul sk'ab eb man Is-
rael oj. Oj jin sbuchon eb. Oj yalon eb
tzet yetal pena win an. Catu' oj tz'ubloj
oc eb win an. 330Qj jin smak'on pax eb.
Oj lawoj tu', catu' oj jin yak'on cam eb.
Pero yoxial tu', oj jin pitzc'u pax a oj, Xi
Jestis tet eb.

34Pero ma na'cha el nioj yu eb. Man
yotaj oj eb nioj tzet chi yal yel oc apnoj
wan jix yal tu', yuxan ma na'cha el yu eb.

Ja' Naj A Jericé Jix
Ilwi Can A Yu Jesiis
(Mateo 20:29-34; Marcos 10:46-52)

35Ja' yet lalan yapni Jesiis bey conob
Jeric6, ey jun naj c'am chi ske' yilwi,
chotan ey naj sti' be. Lalan sk'anon
sa'beal tet 4&nima chi ec' yul be tu'. 36 Ja'
yet jix yaben naj tol ec'al &nima chi bilwi
yec' yul be tu, jix sk'anlen naj yabe,
tzet yuxan ec'al eb chi eq'ui. 37 Jix al-le
tet naj, tol ja' Jestis a Nazaret chi eq'ui.
38 Yuxan jix a yaw naj yin ipal jaxca ti"

—Jestis, Yic'aal naj David,” ¢c'am mi
chi ok’ ja c'ul win an? Xi naj tet Jests.

39Ja' eb babel sattaj naj Jests tu, jix
tenchanele naj c'am chi ilwi tu' yu eb, yet
watx' chi tz'ini naj. Pero ja' yet jix yaben
naj jaxca tu', tol jix a sjowal yel yaw naj:

—Mamin, Yic'aal naj David, ¢c'am mi
chi ok' ja c'ul win an? Xi naj junel xa.

40 Jix oc linan Jests tu/, jix yalon Jests
yu stit naj. Ja' yet jix apni naj sc'atan
Jests, jix sk'anlen tet naj jaxca ti"

41_;Tzet cha woche chach wute an?
Xi Jesus tet naj.

—Mamin, chi woche cha jaj jin sat ti'
an, Xi naj tet Jesus.

42__Jajcha ojab can ja sat. Tol jix
wa'xi, yutol jix ja waoc ja c'ul win an,
Xi Jests tet naj.

43Ja' yet jun txolan tu', jix jajcha sat
naj, jix yilon naj. Yuxan jix oc tzajan naj
yintaj Jests. Jix yalon watx' k'ane naj tet
Dios. Yetoj pax masanil eb jix ilon jun
tu', jix yal watx' k'ane eb tet Dios.

Sk'aneal Naj Chi Yij Zaqueo

1 9 Jix apni Jests bey conob Jericé.

Catu' jix ec'ab yul conob tu'. 2Ey
jun winaj be'om titu', Zaqueo sbi naj.
Yaaw tejom el tolabal bey jun conob
tu'. 3Ja' naj Zaqueo tu', caw chi yoche
c'al chi yil yin Jests, tzet utbil yili, pero
c'am c'al chi ske' yiloni, yutol ec'al &nima
chi to bululoj yin sc'ul naj yet chi beyi.
Yetoj pax oj yu yali' stel naj Zaqueo tu'.
4Yuxan jix babitoj naj sattaj catu' jix atoj
sk'ab jun te' sicobmoro sti' be tu', catu' oj
yilon yin Jestis yet oj ec' yich tu'. 5 Ja' yet
jix ec' el naj yich te' te' tu', jix atoj t'anan
Jests yin naj catu' jix awi atoj Jests tet
naj jaxca ti"

—Zaqueo, eyantej eyman, yutol ja' bey
jana oj jin apnoj wak' jin posada, Xi atoj
Jests tet naj.

6 Jix yab c'al naj Zaqueo jun tu', catu'
jix eytej yin eymanil. Catu' jix cha'le ap-
noj Jests yin tzala c'ulalil bey sna.

7Ja' yet jix yilon eb 4nima jaxca tu,
caw ey tzet chi yal eb yin Jests tu', yutol
jix apni yak' sposada bey sna jun pena

“18:38 Yic'aal naj David jun xa sbi yu Cristo. Tol Ak'bil Yopiso Colwawomal.

sbeybal. 8 Catu' jix a linan naj Zaqueo tu',
catu' jix yalon tet naj Kaawil tu' jaxca ti":

—Ja' tinani' Mamin, jantaj tzet ey e in
an, snan c'al oj wak' tet eb meba'. Ta ey
eb jix wetne an, ta ey eb jix welk'ane stu-
min eb an, canel oj yun wak'on sq'uexel
tet eb an, Xi naj Zaqueo tu'.

9 Jix yalon Jesis tu' jaxca ti';

—Ja' tinani' jix jul scolbanil spixan eb
bey jun na ti'. Ja' naj Zaqueo ti', caw
yel yic'aal naj Abraham. 10 Jainti' Ak'bil
Wopiso yu Dios xol eb ket animail an, jix
jin jul yu jin seyon eb q'ueynajtoj, catu'
chi colon can el eb an, Xi Jesus.

Sk'aneal Laoneb Ch'en Tumin

11Ja' yet lalan yaben eb tzet chi yal
Jests, ey jun sk'aneal jix yaltej tet eb,
yutol lalan yapni eb scawilal Jerusalén,
catu' jix sna'on eb tol oj wa'xi oc naj
Yaawil yul yiban k'inal ti' yu Dios yin ey-
manil. 12 Jix yalon Jestis tet eb jaxca ti':

—Ja' junel ey jun winaj yic'aal eb naj
yaaw. Jix awteletoj bey jun conob naat
yu sto Xa'on yopiso, catu' oj oc yaawil
bey jun conob tu'. 13Ja' yet c'am to chi
toi, catu' jix yawten laonwan eb smoso.
Ey wan ch'en tumin ey yip sat jix yak'
can yul sk'ab jun jun eb. Laan c'al sbisil
ch'en jix yak' can tet eb. Catu' jix yalon
can tet eb jaxca ti"

—Ak' wej negocio yetoj wan ch'en tu-
min ti' masanta' c'al chin juli, catu' che
yak'on ch'en junel xa e in an, Xi naj tet
eb. Jix lawi c'al tu', jix to naj. 14 Pero ja'
eb yet conob caw chi chichon oc sc'ul
eb yin. Yuxan tzajan sto cawan oxwan
Xejab eb yintaj. Jix bet yalon eb tet eb
chi aon oc yopiso naj tu' jaxca ti: “Ja'
jun winaj tu', caw c'am chi yal cu c'ul
chi oc naj kaawil oj bey cu conob,” %i
eb. 15Pero jix ak'le c'al ta' yopiso yoc
yaawilal. Catu' jix jul ec' bey sconob. Jix
yawten eb smoso bey jix yak' can ch'en
tumin tu', yu yaben naj jantaj xa yune'
ch'en jix yak' ganar jun jun eb. 16 Yuxan

jix jul jun babel moso, catu' jix yalon
jaxca ti': “Patrén, ja' ch'en ja tumin, jix ja
wak' can e in an, laoneb yune' ch'en jix
yak' ganar,” Xi naj tet naj. 17 Jix yalon naj
tu": “Watx' xin, jaachti' caw watx' xa wun
e in an. Cax c'al txenne ch'an jix wak'
yul ja k'ab, pero watx' c'al jix ja wute
ja na'bal yetoj. Yuxan, tol chi waoc ja
wopiso yaawil yiban laoneb conob,” ki
naj tet smoso tu'. 18 Catu' jix jul ec' jun
xa smoso. Jix yalon naj tet spatrén tu'
jaxca ti": “Patrén, ja' ch'en ja tumin jix ja
wak' e in an, joeb xa sbisil yune' ch'en jix
yak' ganar,” Xi naj tet spatr6n. 19 Yuxan
jix yal pax naj patrén tu' tet naj jaxca ti":
“Watx' xin, jaachti' oj wak' ja wopiso ja
woc yaawil oj yiban joeboj conob,” Xi naj
patrén tet naj. 20 Jix lawi tu' xin, jix jul
jun xa naj moso. Jix yalon tet spatrén
tu' jaxca ti: “Patrdn, ja' ch'en ja tumin
ti', c'ubabil ch'en wu yul jun jin tx'ambal
an. 21 Jainti', chin xiw e ach an, yutol
wotaj caw ch'aan jaach. Yutol jaachti,
tuxa c'al cha cha' tzet chi yak' ganar junoj
xa anima. Tuxa c'al cha jatx' a bey tzet
awbil yu junoj xa,” Xi naj tet spatrdn.
22 Jix yalon naj patrén tet naj tu' jaxca
ti": “Jaachti', moso jaach toni, pero pena
jaach. Yu wan jix ja wal ti', oj jin na' oc
ja win an. Ilala, ja wotaj xa tol ch'aan jin
an. Tuxa c'al chin cha' tzet yetal chi yak'
ganar wan xa dnima. Chin jatx'on a bey
ma waw an. 23 ;Tzet yuxan, ma ja watoj
ch'en maanil tet junoj xa mac txequel,
yet watx' chi yak' ganar nioj yune' ch'en?
K'inaloj ta jix ja watoj ch'en maanil, ja'
yet jix jin juli, jix jin cha'on yune' ch'en,”
i naj patrén tet naj. 24 Catu' jix yalon tet
eb ey ec' yetoj tu' jaxca ti": “I' wej ec' ch'en
tet naj. Che yak'on ch'en tet naj laoneb
sbisil yune' ch'en jix yi' yu naj tu,” Xi
naj tet eb. 25“Pero patrén, ja' naj cha
wal tol chi ak'le ch'en tet naj tu), ey xa
laoneb yune' ch'en yet naj,” Xi eb tet naj.
26 “Pero chi wal e ex, ja' mac ey xa yet, 0j
ak'le c'al tet. Jal mac c'am yet, oj i'le ec'

nioj tzet ey xa tet. 27 Ja' eb cajat oc win
an, eb jix ochen tol ma jin oc yin wopiso
ti' an, che to je yi' eb. Ja' yet chi jul eb,
che yak'on cam eb jin sattaj,” %i naj.

Yet Jix Apni Jestis Bey
Conob Jerusalén

(Mateo 21:1-11; Marcos
11:1-11; Juan 12:12-19)

28 Jix lawi yalon Jesis jun sk'aneal tu',
jix Xa'on pax be sto bey Jerusalén yetoj
eb scuywom. 2? Ja' yet jix apni eb scaw-
ilal conob Betfagé yetoj Betania, bey wo-
nan Olivo, jix Xejon baboj cawan eb
scuywom. 30Ja' yet c'lam to chi to eb,
catu' jix yalon tet eb jaxca ti":

—Asi' wej bey jun aldea cu cawilal ti'.
Ey jun no' burro oj ilcha je yu titu', txuan
no'. C'am to junoj mac chi a yiban no'
Che ti el no), catu' che yi'ontej no' e in
an. 31 Ta ey mac chi alon e ex jaxca ti':
“¢Tzet yuxan che ti el no'?” ta ki, quey ti'
che yun je yalon jaxca ti": “Tol ey tzet oj
oc no' yu naj Kaawil,” je chi tet, Xi Jests
tet eb. 32Jix to eb cuywom tu'. Jix ilcha
yu eb jaxca c'al jix yun yal-le tet eb yu
Jestis tu'. 33 Ja' yet lalan stion el no' burro
eb tu/, jix apni wan yaaw no', catu' jix
yalon tet eb jaxca ti":

—¢Tzet yuxan che ti el no'? Xi eb yaaw
no' tu' tet eb.

34_Tol ey tzet oj oc no' yu naj Kaawil,
Xi eb.

35 Catu' jix yi'ontej no' eb bey Jestis tu'.
Jix yatoj jun jun spichil eb sk'an oj yichin
no', catu' jix ale atoj Jests yiban no' yu
eb. 36 Ja' yet lalan xa sbeyi, catu' jix c'oli
slitx'ban ey spichil eb sattaj yul be bey
lalan sbey Jesis tu'.7 37 Ja' yet lalan xa
yapni bey spac'anil wonan Olivo tu, jix a
yaw masanil eb scuywom yin ip yu tzala
c'ulal. Jix c'oli yalon watx' k'ane eb tet

Dios yu wan milagro jix yil eb. 38 Jix yal
eb jaxca ti"

—XKal wej watx' k'ane tet naj cu Reyal
jix chejletej yu Dios. Caw ey watx' c'ulal
satcan, miman ojab yel oc apnoj cu
Diosal,8 %i eb.

39 Pero ey wan eb fariseo ey ec' xol 4n-
ima tu'. Jix yal eb tet Jests jaxca ti"

—¢Tzet yuxan c'am cha tenchane wan
ja cuywom ti'? Xi eb tet Jesus.

40 Jix yalon Jestis tet eb jaxca ti':

—Chi wal e ex, ta chi tz'ini ey eb, catu'
c'am xa mac chi a yaw, ja' wan ch'en ti'
0j a yaw, Xi Jests tet eb.

41 Ja' yet jix yilontoj conob Jerusalén
Jests yet jix apni scawilal, caw jix ok'
yu. 42 Catu' jix yalon jaxca ti':

—Ja' yet jun c'u ti, jex a conob, tol
oj wal tol jix na'cha je yu tzet utbil che
yute je cha'on swatx' c'ulal Dios. Pero ja'
tinani', c'am chi ske' sna'cha el je yu, yu-
tol ewbabil xa el e ex. 43Yuxan ey jun
tiempoal oj jul oj. Ja' eb ac'ul oc yin
jun conob ti', oj oc joyan eb, catu' oj
yaon oc colal eb yinlaj, yet oj yak'len
jowal eb yetoj tu'. 440j mak'le ey bulan
masanil jun conob ti' sat tx'otx' yu eb.
Oj smak'on cam eb &nima eb. Ja' ch'en
latz'bil yin nail bey jun conob ti', oj ec'
bulnaj masanil ch'en. Quey tu' oj yun can
el 0j, yutol ja' yet jun tiempoal ti', jix jul
Dios jex scoloni, pero ma na'cha el je yu,
Xi Jests.

Eb Ujtebil Yu Jests Yul Stemplo Dios

(Mateo 21:12-17; Marcos
11:15-19; Juan 2:13-22)

45 Jix lawi jun tu' xin, jix octoj Jestis tu'
yul stemplo Dios. Jix yujten eltej eb chi
txonwi, c'al eb chi manwi. 46 Jix yalon
tet eb jaxca ti":

719:36 Chi ey spichil 4nima c'al xaj te' yul be, yu x'oxon el eb tol chi tzala eb yet
chi jul junoj rey ma junoj mac txequel miman yel oc apnoj.

€19:38 Salmos 118:26

—Yalnaj can Dios yul An Juun
Tz'ibebil can jaxca ti “Ja' jin na an,
yet c'al txa ye,”? %i yul An Juun. Pero
jaexti', jaxca junoj na ch'en bey chi
yewba el sba eb elk'om, quey tu' che
yute,! Xi Jestis tet eb.

47 Jun jun c'al c'u sbet ec' Jests cuywa
bey yul stemplo Dios tu'. Ja' eb yaaw
yak'omal xaambal eb Israel tet Dios,
yetoj eb cuywam yin sley Moisés, c'al eb
yaaw conob tu/, jix sey eb tzet chi yute
yak'on cam naj eb. 48 Pero ma na'cha tzet
chi yute eb, yutol ey oc sc'ul masanil an-
ima yaben tzet chi yal Jests.

Yopiso Jestis
(Mateo 21:23-27; Marcos 11:27-33)

Ey jun c'ual jix cuywa Jests xol
20 eb 4dnima yul stemplo Dios. Jix
c'oli yalon el watx' k'ane yet colbanile tet
eb. Ja' eb yaaw yak'omal xaambal eb Is-
rael tet Dios, yetoj eb cuywam yin sley
Moisés, c'al eb ichamtaj winaj ey yopiso,
jix apni eb sc'atan Jesus. 2Jix yalon eb
jaxca ti"

—Al e on tzet ja wopiso, yuxan cha
wun wan ti'. ¢Mac txequel jix ak'on ja
wopiso tu'? Xi eb tet Jests.

3__Jainti!, oj jin K'anle pax junoj tzet
yetal e ex. Al wej e in an. 4 ;Mac jix ak'on
yopiso naj Juan yuxan jix yak' bautizar
dnima? ;Dios mi, ma dnima? i Jests tet
eb.

5 Jix c'oli yal-len eb yabe xol eb yu tzet
jix yal tu'. Jix yalon eb jaxca ti":

—¢Tzet chi kute kalon wej tet? Ta chi
kal wej, tol ja' Dios jix ak'on yopiso naj
Juan tu', oj sk'anle e on jaxca ti': “sTzet
yuxan c'am che ya pax oc yin je c'ul xin?”
¥i mi. ®Pero ta chi kala, tol ja' 4nima jix
ak'on yopiso tu/, oj tit sjowal masanil an-
ima kin, catu' oj cu sk'ojch'enne cam eb.

Yutol ja' naj Juan tu', Xejab Dios ye yul
sat eb masanil, Xi eb.

7 Yuxan, jix yal eb tet Jesds tol man
yotaj oj eb mac txequel jix ak'on yopiso
naj Juan tu'. 8 Jix yalon pax Jests tet eb
jaxca ti"

—Ta quey tu' xin, man pax oj wal e ex
mac jix ak'on wopiso wunen wan ti' an,
Xi Jests.

Sk'aneal Wan Eb
Mulnawom Pena Sna'bal

(Mateo 21:33-44; Marcos 12:1-11)

9 Catu' jix yalontej Jesds jun sk'aneal
ti' tet eb &nima yaman ec' titu, jix yalon
jaxca ti'":

—Ey jun winaj jix awon wan uva sat
x'otx'.* Ja' yet jix lawi yawon can 0j, jix
yaon can toj x'otx' tu' maanil yetoj c'al
tzet awbil yu tu' tet wan eb mulnawom
adnima. Jix el bey jun lugar tu'. Naatil
jix bet ec' caan titu'. 10Ja' yet jix a ap-
noj stiempoal syambale a an, jix Xejon-
toj jun Xejab naj a tx'otx' tu'. Jix bet
sk'anon yuca' tzet awbil tu'. Pero tu' c'al
jix bet yetne sba. Jix smak'on eb. Jix
ujtele meltzo naj yu eb. C'am nioj yuca'
tx'otx' jix yi' naj. 11 Yuxan jix Xejtoj jun
xa Xejab naj a tx'otx' tu'. Pero tu' c'al pax
jix bet yetne sba. Jix mak'le naj yu eb
catu' jix yujten pax eb. Ja'c'ala’ c'am nioj
tzet jix ak'le tet naj. 12 Jix lawi tu' xin, jix
Xejontoj jun xa. Jix apni c'al jun xa tu'
sc'atan eb, jix smak'on eb, jix yasi, catu'
jix sk'ojon can el eb.

13 Jix yalon naj a tx'otx' tu' jaxca ti's
“:Tzet la watx' chi wute an? Oj jin chej-
toj jun jin c'aal, jun caw cam c'ulnebil wu
an. Tejan oj xiw eb tet,” i naj. 14Pero
ja' yet jix il-le yapni naj c'aale tu', jix
swa' alnen eb jaxca ti: “Ilala, tol ja' naj
c'aale tu' chi juli. K'inaloj ta chi cam
smam naj tinani, tu' c'al ta' ja' naj chii'on

¥20:9 Ey bey chi oc yak'il uva x'oxbanil oj sconobal Israel.

h19:46 Isafas 56:7

119:46 Jeremias 7:11

can tx'otx' ti'. Kak' wej cam oj, yet watx'
jaon xa chi ki' wej can tx'otx' ti',” Xi eb.
15Yuxan jix c'al apni naj sc'atan eb, jix
sac'ontej eb. Jix yi'ontoj eb sti' el tx'otx’
tx'otx' tu'. Ja' tu' jix bet smak' cam naj eb.
Yuxan chin k'anle e ex, ;tzet pax oj utele
eb mulnawom tu' yu naj mame che na?
16 Ja' naj mame tu' oj toj catu' oj ak'le la-
woj eb yu naj. Catu' oj yaon can toj x'otx’
tu' maanil tet wanoj xa mac txequel, Xi
Jests.

Jix lawi yaben eb wan tu, catu' jix
yalon eb jaxca ti"

—iTol oj wal man jaxca oj tu' chi yute!
i eb.

17 Pero jix oc t'anan Jests yin eb. Jix
yalon jaxca ti":

—Pero ¢tzet pax chi yal yel oc apnoj
wan tz'ibebil can yul An Juun Tz'ibebil
can che na'? bey chi yal jaxca ti"

Ey jun ch'en ma oc yopiso yu eb wa'nem
na.

Ja' ton jun tu' yel miman yopiso jix oqui,
i yul An Juun tu'J

18val c'al mac chi mak' ey sba yiban jun

ch'en tu', coc' xa c'al chi yun sk'atoj. Jal

mac txequel chi ey q'uey jun ch'en tu'

yiban, coc' xa c'al chi yuntoj, Xi Jests tet

eb.

Wan Ch'en Tumin Chi K'anle
El Yin Anima Yu Eb Yaaw

(Mateo 21:45-46; 22:15-22;
Marcos 12:12-17)

19 Ja' eb yaaw yak'omal xaambal eb Is-
rael tet Dios, yetoj eb cuywam yin sley
Moisés, jix yoche eb tol chi smitx' Jests
yin eymanil, yutol jix na'cha el yu eb, tol
ja' tet eb jix al-le jun sk'aneal tu'. Pero
jix xiw a eb tet dnima. 20 Yuxan jix Xe-
jtoj eb jaywan chejab sto smajon yila,
ta ey bey oj oc smul Jests. Ja' yet jix
apni eb tu', watx' xa c'al chi slan yute sba
eb yet watx' chi ey q'uey Jests yin junoj

k'anlebal yu eb, yutol chi yoche eb tol
yin c'al tzet chi el yalon naj, ja' tu' chi ey
q'uey naj, yet watx' chi i'letoj naj yu eb
sattaj yaaw. 21 Jix slan yalon eb tet Jestis
jaxca ti":

—Jaach cuywam, kotaj sic'lebil tol
tool c'al cha wute ja walon junoj tzet
yetal, watx' pax ja cuywai. C'am junoj
mac bey chach xiwi, yutol laan c'al yel
oc apnoj jun jun mac txequel yul ja sat.
Kotaj pax 0j, ja' jun beybale chi %a' sc'ul
Dios, ja' cha wak' cuyle yin yel. 22 Yuxan
chi cu k'anle e ach, ja' ch'en tumin chi
k'anle el kin yu naj yaaw a Roma, ¢ey
mi sleyalil kak'on ch'en, ma c'amaj? Xi
eb tet.

23 Pero yotaj xa Jesis tol man watx' oj
tzet lalan sna'on oc eb yin naj. Yuxan jix
yal tet eb jaxca ti":

—¢Tzet yuxan chin je yak' porobal?
24Tx'ox wej junoj ch'en tumin tu' wil an.
¢Mac txequel jun ey oc yechel sat yin
ch'en ti'? ;Mac txequel jun tz'ibebil oc sbi
yin ch'en ti'? Xi Jesus tet eb.

—Yechel sat naj yaaw a Roma yetoj
c'al sbi naj, xi eb.

25Yu tu, xin, ja' tzet yetal tol yet c'al
ta' naj yaaw tu' yei, ak' wej tet naj. Pero
ja' tzet yetal yet Dios, ak' wej pax tet, Xi
Jests tet eb.

26 Ma yak' ganar eb yey q'uey yin junoj
sk'ane naj sattaj eb &nima. Yuxan jix
q'uey a sc'ul eb. C'am xa tzet jix yal eb.

Ja' Eb Chi Alon Tol Man Oj
Pitzc'u A Eb Camnaj

(Mateo 22:23-33; Marcos 12:18-27)

27 Ey wan eb saduceo jix apni sc'atan
Jests, eb chi aloni, tol man oj pitzc'u a
eb camnaj. Jix yalon eb tet naj jaxca ti".

28__Jaach cuywam, ja' naj Moisés, jix
tz'iben can jaxca ti: “K'inaloj ey junoj
winaj chi cami, catu' chi can yistil pero
c'am junoj yuninal chi el can oj. Sowalil

J20:17 Salmos 118:22

junoj yuxtaj naj chi i'on can ix, yet watx'
chi el yuninal naj chi i'on can ix tu', jaxca
tol yuninal naj camom tu' chi el yu yuk-
taj.” Quey tu' jix yute yalon can Moisés.
29 Ja' junel, ey jujwan winaj jix ec' cu xol
ti', yuktaj c'al sba eb. Jix oc yetbi naj
babel winaj. Pero jix cam naj, c'am c'al
junoj yuninal naj jix el can oj. 30Ja' naj
tzunan yintaj naj babel tu' jix i'on can ix.
Jix cam pax naj, ja'c'ala’ c'am yuninal naj
jix el can oj. 31 Jix lawi tu' xin, jix yi'on
can a ix ix naj yet yox tu'. Ja'c'ala' c'al
jix yun eb naj sjujwanil. Jix cam c'al toj
eb naj, c'am c'al junoj eb naj jix el can
junoj yuninal. 32 Jix lawi scamtoj eb naj
Xin, catu' jix cam pax ix ix tu'. 33Ja' yet
0j pitzc'u a eb camnaj tu', ¢mac txequel
naj ey yistil ix sic'lebil? yutol jix yil-le ix
yu eb naj jujwan tu', Xi eb. 34Jix yalon
Jests tu' tet eb saduceo tu' jaxca ti":

—Ja' yul yiban k'inal ti', chi ton yil-le
sba winaj yetoj ix. 35Pero ey jun xa lu-
gar. Ja' eb oj pitzc'u a xol eb camnaj, eb
smoo yapni titu', ma xa yil-le sba eb titu'.
Ma xa ak'le cutz'ine yin alibeal. 3¢ Yutol
ja' yet jun tiempoal tu, c'am xa bak'in
oj cam eb. Laan xa oj yun eb jaxca eb
éngel. Caw yuninal xa Dios eb, yutol oj
ak'le pitzc'u a eb. 37 Ja' naj Moisés, jix
yak' can otajnele el oj, tzet utbil tol oj
pitzc'u a eb camnaj, yet jix s'iben sk'aneal
jun tiempoal yet jix yilon s'a' te' q'uix.
Ja' tax yet tu' jix yalon can Dios jaxca
ti": “Jain ton ti', Sdiosal jin naj Abraham,
Sdiosal jin naj Isaac, Sdiosal jin pax naj
Jacob,” ki Dios.k 38 Yuxan, cax c'al cam-
naj xa eb, kotaj tol ja' Dios man Sdiosal
oj eb camnaj, pero Sdiosal eb iquis. Ja'
yul sat Dios, iquis ye eb d&nima masanil,
Xi Jests.

39 Yuxan, Jix yal wan eb cuywam yin
sley Moisés tet Jests jaxca ti'":

—Yel ton cha wal Mamin, i eb. 40 Ma
xa stec'ban sba eb saduceo sk'anlen junoj
xa tzet yetal tet Jess.

Ja' Jesucristo Sc'aal Ton Dios
(Mateo 22:41-46; Marcos 12:35-37)

41 Jix yalon Jesis tet eb ey ec' titu'
jaxca ti"

—¢Tzet yuxan ey eb chi alon jaxca ti'?
“Cristo, yic'aal naj David,” %i eb. 42 Pero
ja' naj David jix yal can yul jun Salmo
jaxca ti"

Jix yal Dios tet naj Waawil:

“Eyan chotan bey jin watx' k'ab.

43 Masanta' oj can eb chi chichon oc sc'ul
ja win yalan wu an,” Xi Dios tet naj
Waawil, i David.!

44Quey tu' jix yute yalon can David,
¢tzet utbil tol ja' Cristo, ey oc Yaawil
0j? Yuxan, ¢tumi ja' Cristo yic'aal c'al naj
David" ye xin? i Jesus tet eb.

Spenail Eb Cuywam Yin Sley Moisés

(Mateo 23:1-36; Marcos
12:38-40; Lucas 11:37-54)

45 Ja' yet lalan to yaben masanil eb &n-
ima, jix yalon tet eb scuywom jaxca ti":

46 __Che yil c'al je ba, yet watx' c'am
chex etex el yu sbeybal eb cuywam yin
sley Moisés. Yutol chi Xa' sc'ul eb yec'
yetoj wan an jojan pichile. Chi yoche eb
tol tuxa c'al chi yi' ey sba 4nima tet, yet
chi ec' eb txombal. Chi yoche eb asan
bey chi ey chotan eb mimej winaj yul
snail sculto, ja' tu' chi ey chotan eb. Yetoj
yet chi wa'xi wan lo'be caw watx', asan
bey watx' chi yoche eb chi ey chotan
0j. 47Chi i'le ec' sna eb ix camnaj xa
yichamil yu eb. Chi lawi jun tu', catu' mi-
man chi yute yajan xa eb, tzet utbil oj
chi sna' 4nima tol c'am smul eb. Ja' eb
tu' caw miman sya'tajil oj jul yiban eb,
Xi Jesus.

20:44 Yic'aal naj David, jun xa sbi yu Cristo. Tol Ak'bil Yopiso Colwawomal.

k20:37 Exodo 3:6

120:43 Salmos 110:1

Sa'beal Jun Ix Meba' Ix Tet
Dios, Camnaj Xa Yichamil

(Marcos 12:41-44)

21 Ja' junel, ey ec' Jesus yul stem-
plo Dios. Jix yiloni, tzet c'al jix
yute yaon eytoj stumin eb be'om yul
jun cha'bal sa'beal tet Dios. 2Jix yilon
pax yapni jun ix meba' ix, camnaj xa
yichamil. Jix yaon eytoj caab ch'en cen-
tavo ix. 3 Yuxan jix yal Jests tet eb ey ec'
yetoj jaxca ti":

—Caw yel chi wal e ex, ja' jun ix cam-
naj xa yichamil ti', caw meba' ix. Pero ja'
sa'beal ix tet Dios jix yak' tu', yel ec'ban
yel oc apnoj yintaj yet masanil eb jix yak'
yet. 4Yutol jun jun eb, ja' ch'en jix yak'
can sobra chi ya eytoj eb sa'beal oj tet
Dios. Pero jun ix ix ti' xin, caw meba' ton
ix. Tz'ajan jix ya eytoj masanil stumin ix
sa'beal oj tet Dios. C'am xa tzet jix can
tet ix, Xi Jesus tet eb.

Jix Yaltej Jests Tol
Oj Mak'le El Stemplo Dios

5Ey wan eb lalan yalontej yu stemplo
Dios tu', tzet utbil tol caw watx' yili, caw
watx' scawxi yu ch'en ch'en ey oc yin,
yetoj yu wan sa'beal dnima ey oc yin.
Yuxan jix yaltej Jests tet eb jaxca ti":

6_Ja' wan lalan je yilon ti', oj ec'
bulna masanil yet jun tiempoal oj jul oj.
C'am junoj wan ch'en latz'bil a ti' 0j can
yiban yet ch'enal, %i Jests tet eb.

Wan Yechel Oj X'ox Dios Yet Tuxa
Chi Jul Slawubal Yul Yiban K'inal

(Mateo 24:3-28; Marcos 13:3-23)

7 Jix sk'anlen eb tet Jesus jaxca ti':

—Wuktaj, ¢bak'in oj jul jun cha wal
tu'? ¢Tzet yechelal oj x'ox Dios yet tuxa
0j jul 0j? xi eb tet Jests. 8Jix yalon tet
eb jaxca ti":

—Caw listo c'al che yute je ba, yet
watx' c'am mac oj jex etnen oj. Yutol
ec'al mac oj jul oj, oj tz'aj ya oc jin bi

eb yin, “Jain ton Cristo jin an,” Xi eb oj
tz'aj yalon eb. “Tol jix jul slawubal yul
yiban k'inal,” Xi eb oj yalon pax eb. Pero
manchej je yaoc yin je c'ul tzet oj yal
eb tu. °0j je yab sk'aneal wan mimej
jowal, oj a waan eb comon anima yin
jowal yin eb yaaw. Manchej je xiw a oj.
Yutol sowalil ja' wan ti' oj baboj ec' el
0j. Pero man to oj lawoj ec' yul yiban
k'inal ti' yet tu'. 10 Oj smitx'le a sba mimej
nacién yin jowal. Yetoj wan tx'oj tx'oj
mimej conobal, oj smitx'le pax a sba yin
jowal. 11 Ec'al bey oj ec' mimej quixcab
caw jow. Ec'al wan tzet yetal oj je yil sat-
can, caw oj xiw anima yu. Oj x'oxon a
sba wan yechel bey satcan tol caw mi-
man yel oc apnoj tu'.

12Pero ja' yet c'am to chi jul wan tu',
ey mac oj jex mitx'on oj, catu' oj yak'on
eb pena c'ulalil je yin. Oj jex yi'toj eb bey
snail sculto yu chi sna' oc eb je yin, catu'
0j jex yaon oc eb preso. Oj jex yi'toj eb
sattaj eb rey, c'al sattaj wan xa eb yaaw
yu c'al che yaoc je c'ul win an. 13 Pero
jaxca tu' oj ske' je yalon can el jin k'aneal
tet eb. 14 Sowalil ojab che yotajne el sba-
belal, tol ma ske' je seyon tzet oj je yute
je colon je ba yet oj jex apnoj sattaj eb
tu'. 15Yutol jain oj jin k'anab el je yin,
catu' oj wak'on je jelanil. Yuxan, c'am
junoj eb chi chichon oc sc'ul je yin tu' oj
jex ak'on ganar. C'am junoj eb chi apni
sjelanil jaxca jun oj wak' e ex an. 16Ry
jexja'je mam je txutx, je yuXtaj, je yican,
je yamigo, ja' oj meltzo oc je yin. Ey jex
0j jex mak'le cam yu eb. 17 Jal masanil
&nima xin, oj chichon oc sc'ul je yin, yu-
tol ey oc je c'ul win an. 18 Pero c'am junoj
jex oj jex q'ueyle el oj, cax c'al junoj xil
je jolom. 19 Ta tec'an c'al oj je yute je ba,
0j je yak' ganar je cha'on je k'inal tol ey
c'al yin tobal k'inal.

20Ja' yet oj je yiloni, tol jix joyle
Jerusalén ti' yu eb soldado, na'cha ojab
el je yu, tol tuxa oj lawoj. 21 Ja' eb ey ec'
bey Judea ti', to ojab eb bey wonan. Ja'

eb ey ec' bey Jerusalén ti', el ojab pax eb.
Ja' eb chi ec' naatlaj, c'am ojab chi oc eb
yul conob ti'. 22 Yutol ja' yet jun tiempoal
tu' 0j jul jun miman castigo. Ja' ton yet
tu', oj yun jantaj tzet tz'ibebil can yul An
Juun Tz'ibebil can oj. 23 Ja' eb ix mimejal
xa ix yet jun tiempoal tu', c'al eb ix ey to
yune' chi txutxwi, ok'bal c'ule eb ix yet oj
eltoj eb ix tu'. Yutol caw miman castigo
0j jul yiban eb 4nima bey wan lugar ti'.
Yutol oj tit sjowal sc'ul Dios yiban eb ket
Israelal. 24 Ec'al eb oj cam can xol jowal
tu'. Ec'al eb oj toj can preso, oj sajlem
can toj eb bey conoblaj. Oj etex can ey
Jerusalén ti' yu eb man Israel oj tu', mas-
anta' c'al yet oj lawoj stiempoal yak'on
eb yaawil, jaxca chi yoche Dios.

Ja' Tzet Qj Jul Oj Yet Oj
Jul Jests Yet Scaelal

(Mateo 24:29-35, 42-44;
Marcos 13:24-37)

25Ey wan yechel oj x'ox sba yin c'u,
c'al yin xaaw, c'al yin weycan. Jal bey
sat tx'otx' ti' xin, oj somcha el sc'ul &nima
yu xiw c'ulal bey jun jun conob. Yutol
oj a pulna ja' mar catu' oj awoj smak'on
ey sba ja'. 26 0j sajboj el dnima yu xiw
c'ulal, yet oj sna'ontej eb tzettaj yetal oj
jul yul yiban k'inal ti'. Ja' wan tzet yetal
ey yip bey satcan, oj tz'icotenele eb. 27 Qj
lawoj tu', catu' oj yilon eb &nima, 0j jin
eyol xol jun asun, jain Ak'bil Wopiso yu
Dios xol eb ket animail ti' an. Oj jin jul
yetoj miman wip an, c'al jin miman tzeje-
jial. 28 Ja' yet lalan xa sbey sjul wan tzet
yetal jix wal ti' an, tzala jon nej. Chex a
t'anan satcan, yutol tuxa oj jex colcha oj,
Xi Jesus tet eb.

29 Catu' jix yalontej jun sk'aneal ti' tet
eb:

—Na' wej tej tzet utbil chi yun yak'on
xaj te' higo c'al wan xa te' te' chi puj xaj.

30 Ja' yet chi uninbi xaj te', je yotaj xa tol
tuxa chi jul nabil k'inal.$ 3! Yetoj pax oj,
ja' yet oj je yilon sjul wan jix wal ti' an,
na'cha ojab el je yu, tol tuxa chi wa'xi oc
Dios Yaawil oj.

32Caw yel chi wal e ex, man oj cam
wan &nima tu', masanta' c'al oj yun
masanil wan jix wal ti' an. 33 Qj lawoj
el satcan c'al yul yiban k'inal ti', jal jin
k'ane xin, man oj tan el tzet chi wal an.

34Che yil c'al je ba. Manchej je yak'
cawxo el je ba yu k'in c'al yu uq'ueanil,
ma yu junoj xa tzet yetal chex oc bis
culal yu bey yul yiban k'inal ti'. Ta
c'amaj, ja' yet oj jul jun c'ual tu', man
listo oj je yei. 3%Jaxca junoj yal, quey
tu' oj yun sjul yiban masanil anima yul
yiban K'inal ti'. 3¢ Yuxan caw listo che
yute je ba. Txalan nej c'al tobal k'inal,
yet watx' oj ske' je colon je ba yalan wan
tzet oj jul tu', catu' chex apni jin sattaj,
jain Ak'bil Wopiso yu Dios xol eb ket an-
imail ti' an, Xi Jests tet eb.

37 Jun jun c'al c'u jix cuywa Jests yul
stemplo Dios. Ja' yet ak'balil, ja' bey wo-
nan Olivo chi bet wey oj. 38Jun jun
c'y, chi pet jul eb &nima yet sk'inibalil
bey stemplo Dios, yu yaben tzet chi yal
Jests.

Eb Jix Slatine El Sba Tzet Oj
Yute Smitx'on Jestis

(Mateo 26:1-5, 14-16; Marcos
14:1-2, 10-11; Juan 11:45-53)

22 Lalan xa sjul stiempoal sk'in pas-
cua eb Israel, yet chi slo'on ixim
pan eb c'am yich. 2Jix seyon eb yaaw
yak'omal xaambal eb Israel tet Dios c'al
eb cuywam yin sley Moisés tzet utbil oj
yute cam Jesis eb yin ewantajil, yutol
chi xiw eb tet eb conob.

3Ey jun chi yij Judas, chi yij pax Is-
cariote. Yetbi sba yetoj eb jusluc'wan jix

$21:30 Yin Castilla chi yal “verano” titi', yutol ja' bey sconobal Israel, verano stiem-

poal nab, man jaxca oj titi'.

ec' c'al cuywoj yintaj Jests. Pero jix oc
Satands yin. 4 Yuxan jix to k'anab yetoj
eb yaaw yak'omal xaambal eb Israel tet
Dios, yetoj eb yaaw bey templo. Jix bet
naj yalon tet eb tzet oj yute yaon oc Jests
naj yul sk'ab eb. > Jix tzala a eb sic'lebil.
Catu' jix yak'on strato eb, tol oj yak' tu-
min eb tet Judas tu'. © Catu' jix ¥a'on sc'ul
naj tzet jix yal eb. Jix seyon tzet oj yute
yak'on Jests yul sk'ab eb yin ewantajil
tu' yet c'am dnima ey ec' yetoj.

Ja' Santa Cena

(Mateo 26:17-29; Marcos 14:12-25; Juan
13:21-30; 1 Corintios 11:23-26)

7Ja' yet jix a apnoj stiempoal slo'on
ixim pan eb c'am yich, yet chi yak'on
cam no' sme' eb yet pascua, 8jix yalon
Jests tet Pedro yetoj tet Juan jaxca ti"

—Asi' wej wa'ne wej tzet oj cu lo' yet
pascua, Xi Jesus tet eb.

9 —;Beytu' cha woche chi cu wa'ne? xi
eb tet Jests.

10__Ja' yet oj jex apnoj yul conob, ey
jun winaj oj ilcha je yu. I'bil oc jun moc
ja' yu, lalan sto bey sna. Chex oc tzajan
yintaj naj masanta' c'al chex apni yetoj
naj bey chi apni. 11 Catu' oj je yalon tet
naj a na tu' jaxca ti": “Tol quey ti' jix yute
yalon naj cu cuywam ti": ;Beytu' ey jun
cuarto bey oj jin low yetoj eb jin cuy-
wom an, yu cu na'ontej pascua ti'? je chi
tet,” i Jesis. 12 Catu' oj x'oxon jun mi-
man cuarto e ex naat ey a oj, watx' xa
ye. Ja' tu' che wa'ne tzet oj cu lo' tu', ki
Jests tet eb.

13 Jix to eb xin. Ja' yet jix apni eb, catu'
jix yilon eb, caw yel ton chi yal Jesas tu'.
Yuxan, ja' tu' jix swa'ne eb tzet oj lo'le yet
pascua tu'. 14Ja' yet jix a apnoj yorail,
catu' jix apni Jesus yetoj wan xa eb scuy-
wom. Catu' jix oc joyan eb yin meXa low
0j. 15 Catu' jix yalon tet eb jaxca ti':

—Caw chi yoche jin c'ul chin lo' yet
jun pascua ti' je yetoj an, yajban c'am to
chin cam an. 16 Yutol chi wal e ex, c'am

xa bak'in 0j jin low junoj xa pascua mas-
anta' c'al oj oc jun yet oj wa'xoj oc Dios
Yaawil oj, Xi Jests tet eb.

17 Catu' jix yi'on a jun vaso. Jix yalon
yu diosalil tet Dios yu. Catu' jix yalon tet
eb jaxca ti".

—Cha' wej jun ti'. Uc' wej. 18 Yutol chi
wal e ex, c'am xa bak'in oj wuc' yal sat
uva ti', masanta' c'al oj wa'xoj oc Dios
Yaawil oj, ki Jests tet eb.

19 Catu' jix yi'on a jun pan. Jix yak'on
yu diosalil yu. Jix spo'on ec' xol eb tu'.
Catu' jix yalon tet eb:

—Ja' ton jin mimanil oj ak'le je yu c'al
ti'. Lo' wej, yu jin je na'ontej, Xi Jests tet
eb.

20 Quey pax tu' jix yute jun vaso, yet
jix lawi slo'on ixim pan eb tu'. Jix yalon
tet eb jaxca ti":

—Ja' tzet ey ey yul jun vaso ti', jun
strato Dios tol to chi yak' je yetoj. Yu
jin chiq'uil, oj yun jun trato tu'. Ja' jin
chiq'uil chi el je yu.

21 Ja' mac oj jin aon oc yul sk'ab eb tu/,
ey ec' yin meXa ti' wetoj an. 22 Jain Ak'bil
Wopiso yu Dios xol eb ket animail ti' an,
sowalil oj jin cam oj, jaxca sna'bal Dios.
Pero ja' jun oj jin aon oc yul sk'ab camich
tu' an, caw ok'bal c'ule naj, Xi Jesis tet
eb.

23 Yuxan, jix sk'anle el eb yin jun junal
tet Jesiis, mac txequel jun oj aon oc yul
sk'ab camich tu'.

Steelebail Eb Cuywom Yu C'al Yalon
Eb Mac Txequel Junoj Yel
Miman Yel Oc Apnoj Xol Eb

24 Jix lawi jun tu/, catu' jix steelen sba
eb cuywom yu mac txequel junoj yel mi-
man yel oc apnoj xol eb, yutol jun jun
c'al mac txequel yel miman yel oc ap-
noj sna'oni. 25 Pero jix yalon Jests tet eb
jaxca ti'":

—Ja' eb rey bey jun jun nacién, caw
yaaw ye eb. Yetoj eb yaaw, watx' eb
yalon eb anima. 26 Jaexti', manchej je

yute je ba jaxca eb yaaw tu'. Ta e ex
yel miman je yel oc apnoj je xol, i' wej
eytej je ba jaxca junoj unin c'am yel oc
apnoj. Yetoj pax oj, ta jaex yaaw je ye,
ute wej je ba yin mosoal. 27 K'inaloj yet
chi oc junoj lo'be tinani', ¢mac txequel
junoj miman yel oc apnoj che na'? ¢Jam
mac txequel chi ey chotan lowoj, ma ja'
mac chi batxwi eltej lo'be? Ja' mac chi ey
chotan low tu', yel miman yel oc apnoj.
Pero jainti', moso we je xol jex wak'on
servil.

28 Jaexti!, jix je tec'ba je ba je ye ec'
wetoj yet jix jul wan porobal wiban an.
29 Yuxan oj jex waoc yaawil, jaxca oj yun
woc Yaawilal yu cu Mam Dios. 30 Yuxan
oj ske' je low wetoj an yin jin meXa bey
ey jin oc Yaawil oj tu' an. Yetoj pax oj,
0j jex ey chotan bey jun jun je despacho.
Catu' oj je yak'on yaawilal yiban eb la-
caweb bulan ket Israelal, Xi Jests tet eb
scuywom tu'.

Jix Yaltej Jests Yin Ey Oj To Tol Oj
Yi' El Jestis Naj Pedro Yin

(Mateo 26:31-35; Marcos
14:27-31; Juan 13:36-38)

31 Jix yalon pax naj Kaawil jaxca ti"

—Simén, Simén, ja' Satanas jix sk'an
spermiso tet Dios yutol chi yoche naj
chex yak' porobal, jaxca chi yun ixim
trigo yet chi txeyele ixim.”" 32 Pero caw
jix jin k'anle tet Dios yet watx' c'am cha
wi' el ja c'ul yin Dios. Ja' yet oj ja waon
pax oc ja c'ul win junel xa an, ak' stec'anil
sna’bal eb ja wuktaj, Xi Jests tet naj
Pedro.

33 Yuxan jix yal pax naj Simén tu' tet
Jests jaxca ti":

—Wuktaj, bejan jin c'ul woc preso ja
wetoj an, cax c'al oj jin cam ja wetoj an,
¥i naj Pedro tet Jests.

34_Pedro chi wal e ach, oxel xax jin
jawi'el jawin an, catu' oj ok' a no' caklan
yet jun ak'balil ti', Xi Jesus tet Pedro.

Sowalil Oj Yun Tzet Chi Yal Yul
An Juun Tz'ibebil Can Oj

35 Jix yal Jestis tet eb scuywom jaxca
ti's

—Che na'tej yet jix jex jin chejontoj
yet junel, c'am nioj je pa jix je yi', c'am
je tz'um yet je tumin, c'am je xanab jix
je yi'toj je toi. ¢Ey mi tzet c'am e ex? Xi
Jests tet eb.

—Tz'ajan c'al tzet ey e on, WuXktaj, Xi
eb tet Jests.

36 Jal tinani' xin, ja' mac jex ey je mor-
ral, je tz'um yet je tumin, i' wej tej je
yetoj. Ja' mac jex c'am je yespada, txon
wej el je chumpa, catu' che manon je yet.
37 Yutol chi wal e ex, sowalil oj yun tzet
albil can yul An Juun Tz'ibebil can oj,
bey chi yal jaxca ti": “Jaxca tzet chi utele
oc yiban eb pena sbeybal, quey tu' tzet
oj ale oc yiban jun xa,” Xi yul An Juun
tu'.™ Masanil jin k'aneal tz'ibebil yul An
Juun tu', sowalil oj yune', Xi Jests tet eb.

38 Jix yalon eb scuywom tu' tet jaxca
ti':

—Wuktaj, tol ey caab espada titi', Xi eb
tet Jests.

—XK'ojbil caab ti', Xi Jesus tet eb.

Yet Jix Bet Ec' Jestis
Txaloj Bey Getsemani

(Mateo 26:36-46; Marcos 14:32-42)

39 Jix eltej Jestis yul na, catu' jix to bey
wonan Olivo tu' jaxca ta' sbeybal. Jix oc
tzajan eb scuywom yintaj. 40 Jix c'al apni
catu' jix yalon tet eb jaxca ti".

—Txalan nej, yet watx' c'am chex ak'le
porobal, Xi Jests tet eb.

“*22:31 “Yet chex txeyele jaxca trigo,” chi yal yel oc apnoj tol chi yak'le naj diablo

jex yijbantoj yin spenail.

m22:37 Isaias 53:12

4l Catu' jix sboson el sba tet eb tu'.
Jaxca ta' snaatil chi apni junoj ch'en
sk'ojlei, quey tu' bey jix sbos el sba. Jix
ey kaan titu), catu' jix txali. 42Jix yal yin
xa jaxca ti"

—Mamin, ta chi el yin ja c'ul, cha
tenel jun ya'ilal ti' wiban an, catu' c'am
chi wab sya'il an. Pero man jaxca oj chi
woche an, pero jaxca ojab cha woche, xi
Jests.

43 Jix lawi c'al jun tu, jix eyol jun 4n-
gel bey satcan, jix jul ak'le stec'anil yu.
44 Caw jix oc pitz'an cus c'ulal yin sc'ul.
Yuxan jix yi' atej sc'ul xali sic'lebil. Caw
jix el ja' yin. Caw jix ey t'ulaboj ja' yin
jaxca chic', quey tu'jix el yin, jix ey q'uey
sat tx'otx'.

45 Ja' yet jix lawi xali, catu' jix a linan
0j. Jix meltzo bey jix ey can eb scuywom
tu'. Ja' yet jix apni sc'atan eb, jix yiloni,
tol chi wey eb. Jix tit sweyan eb yu cus
c'ulal. 46 Yuxan, jix yal tet eb jaxca ti":

—¢Tzet yuxan chex weyi? Aan nej
waan oj. Txalan nej, yet watx' c'am chex
ak'le porobal, i Jests tet eb.

Ja' Yet Jix Mitx'le Jests

(Mateo 26:47-56; Marcos
14:43-50; Juan 18:2-11)

47 Lalan to yalon Jests tet eb jaxca tu,
catu' jix apni bulna jun miman bulan
adnima titu'. Ja' naj Judas, naj yetbi sba
yetoj eb jusluc'wan, ja' naj jix babi sattaj
eb. Eyman jix apni yin Jesis, yu s'ubon
sti'. 48 Jix yalon Jesus tet naj jaxca ti';

—Judas, ¢tumi jaxca ti' chin ja wute
ja wak'on yul sk'ab camich, jain Ak'bil
Wopiso yu Dios xol eb ket animail ti,
yuxan cha tz'ub el jin ti' an? Xi Jests tet
naj.

49 Ja' yet jix yilon eb ey ec' yetoj Jesus
tu' tzet yetal lalan sjul yiban eb. Jix
sk'anlen eb tet Jesus jaxca ti"

—Wuktaj, ¢chim ske' cu xibtentoj eb
yetoj kespada ti'? i eb tet.

50Yet jun txolan tu', ey jun scuywom
tu' jix tz'oc'on el xiquin jun smoso naj
yaawil yak'omal xaambal eb Israel tet
Dios, c'uxan c'al ja' swatx' jix mitx' a yu.
51Jix yalon Jestis tet eb scuywom tu'
jaxca ti"

—Bej wej, manchej je yute jaxca tu', Xi
tet eb.

Catu' jix to mitx'an yin xiquin naj
tu. Jix oc can yu junel xa. 52Ja' eb
yaawil yak'omal xaambal eb Israel tet
Dios, yetoj eb yaawil stemplo Dios c'al eb
ichamtaj winaj ey yopiso, ja' eb jix apni
smitx'on Jests. Yuxan, jix yal Jests tet
eb jaxca ti":

—¢Tzet utbil wili che yil an? ¢Tumi
elk'om jin? yuxan chex jul win an yetoj
espada c'al te'. >3Ey jin c'al ec' je yetoj
jun jun c'u yul stemplo Dios, pero ma
jin je mitx' pax oj. Pero ja' ton yorail je
yak'on je na'bal ti', yetoj naj yaawil k'ej
k'inal, Xi Jesds tet eb.

Jix Yal Naj Pedro Tol Man
Yotaj Oj Mac Txequel Jestis

(Mateo 26:57-58, 69-75; Marcos

14:53-54, 66-72; Juan 18:12-18, 25-27)

54Jix lawi jun tu' xin, jix oc mitx'an
eb yin Jests. Jix yi'ontoj eb bey sna
naj yaaw yak'omal xaambal eb Israel tet
Dios. Jal pax naj Pedro xin, naat xa c'al
tzajan sto naj. 55 Jix yaoc sk'ak' eb bey
sti' na tu'. Jix ey chotan eb, catu' jix oc
joyan eb yin k'ak'. Catu' jix apni naj Pe-
dro, catu' jix ey chotan xol eb. 6 Ey jun
ix criada jix ilon oc yin naj Pedro yin
eymanil yet chotan ey xol eb tu'. Jix oc
t'anan ix yin, catu' jix yalon ix jaxca ti"

—Ja' jun winaj ti', yetbi sba yetoj
Jests, Xi ix.

57 Pero ja' naj Pedro jix tak'wi:

—Txo0 ix, man wotaj oj jun mac txe-
quel cha wal tu/, Xi Pedro tet ix.

58 Jun xa txolan tu', catu' jix il-le oc yin
naj yu jun xa. Catu' jix yalon pax jaxca
ti's

—Jaachti', ja wetbi ja ba yetoj eb, ki
naj tet Pedro.

—C'amaj cha, man wetbi oj jin ba
yetoj eb, Xi naj Pedro tet naj.

59 Jun xa mi wal hora yalon jun tu, jix
yal xa c'al jun xa jaxca ti"

—Ja' naj ti', caw yel yetbi sba yetoj naj
jix i'le jul ti', yutol yet a Galilea sba naj
yetoj eb, Xi jun xa tu'.

60 Caw yel cha, caw man wotaj oj tzet
cha wal tu/, Xi Pedro tu' tet naj.

Lalan to yaloni, jix ok' a no' caklan.
61 Jix meltzotoj jacan naj Kaawil yin naj
Pedro tu'. Yuxan jix sna'tej tzet jix yal naj
tet. Jaxca ti' jix yute yalon naj tet: “Oxel
xax jin ja wi' el ja win an, oj ja waloni tol
man ja wotaj oj jin an, catu' oj ok' a no'
caxlan yet jun ak'balil ti',” Xi Jests tet.
62 Catu' jix eltoj naj xol eb tu'. Ja' yet jix
lawi yeltoj, caw jix ok' a naj.

Sbuchbanil Jests
(Mateo 26:67-68; Marcos 14:65)

63 Ja' eb chi teynen Jests, jix buchwa
eb yin, catu' jix smak'on pax eb. 64Jix
smajchen sat naj eb. Jix c'oli smak'ontoj
sat eb. Catu' jix tz'aj sk'anlen tet jaxca ti"

—Al e on, mac chach mak'on cha
wabe, Xi eb tet Jests.

65 Jantaj tzet jix yal eb tet yin buchwal
k'aneal.

Sk'aneal Yet Jix Bet Ec'
Jests Sattaj Eb Yaaw

(Mateo 26:59-66; Marcos
14:55-64; Juan 18:19-24)

66 Jaxa yet jix sajbi, jix syamba sba eb
icham winaj ey yopiso xol eb Israel yetoj
eb yaaw yak'omal xaambal eb Israel tet
Dios, c'al eb cuywam yin sley Moisés.
Jix yi'ontoj Jests eb sattaj eb yaaw. Jix
sk'anlen eb tet titu' jaxca ti":

67Al e on, ¢tumi yel jaach Cristo
jaach? Xi eb tet.

—Na'ba c'al chi wal e ex, toj oj je yaoc
yin je c'ul. %8 Yetoj pax oj, ta ey tzet chin

k'anle el e ex, ¢tumi oj je yal e in an?
¢Tumi oj jin je jaj pax el an? %9 Pero
jainti', Ak'bil Wopiso yu Dios xol eb ket
animail an, ja' tinani' oj jin apnoj chotan
bey swatx' k'ab Dios, caw miman yip tu/,
Xi Jesus tet eb.

70 _;Tumi Sc'aal Jaach Dios ch'al tu'?
Xi eb tet.

—Jainti', Sc'aal jin ton Dios jaxca je
yalon ti', Xi tet eb.

71 Catu' jix yalon eb jaxca ti':

—Tinani', man xa sowalil oj ey cu tes-
tigo. Ilala ja' caw chi alon yetoj sti', Xi
eb.

Sk'aneal Yet Jix Bet
Ec' Jests Sattaj Naj Pilato

(Mateo 27:1-2, 11-14; Marcos
15:1-5; Juan 18:28-38)

23 Jix a linan masanil eb tu', catu'
jix i'letoj Jesiis yu eb sattaj naj
Pilato. 2Catu' jix c'oli sna'on a k'ane eb
yiban. Jix yalon eb jaxca ti":

—Jix kil on, ja' jun winaj ti', lalan
yak'on somcha el sc'ul eb ket conob on.
Jix yala tol c'am chi ske' kak'on ch'en tu-
min chi k'anle el yu naj yaaw a Roma.
Catu' chi yalon pax oc sba Cristoal, chi
yal yel oc apnoj, rey, Xi eb.

3 Jix sk'anlen naj Pilato tu' tet jaxca ti';

—~Chin k'anle e ach, ¢Tumi sreyal
jaach eb Israel tu'? Xi naj tet Jesas.

—Jaa', yel toni, quey ton tu' jaxca ja
walon tu', Xi naj tet naj Pilato.

4Jix yalon Pilato tu' tet eb yaaw
yak'omal xaambal eb Israel tet Dios yetoj
eb dnima ey ec' titu' jaxca ti".

—Ja' jun winaj ti', c'am nioj smul chi
wabe, Xi tet eb.

5Pero tol jix yi' atej sc'ul eb yalon junel
xa jaxca ti":

—Pero ja' jun winaj ti', masanil eb a
Judea ti' lalan somcha el sc'ul eb yu stit
sjowal yin gobierno yu wan cuybanile
chi yak'a. Ja' tax bey Galilea jix el yich

yalon wan cuybanile chi yal ti', masanta'
c'al jix jul titi', Xi eb tet Pilato.

Sk'aneal Yet Jix Bet Ec'
Jestis Sattaj Herodes

6Ja' yet jix yaben Pilato wan tu, jix
sk'anlen tet eb, ta tol a Galilea Jests tu'.
7Ja' yet jix yabeni, tol a Galilea toni,
yuxan jix yatoj tet Herodes, yutol ja' naj
Herodes yaaw ye bey Galilea tu'. Ja' yet
tu' ey ec' Herodes tu' ca-oxeb c'ual bey
Jerusalén tu'. 8 Ja' yet jix yilon sjul Jesus
sattaj, caw jix tzalai, yutol ey xa stiem-
poal yaben sk'umal Jests tu'. Yuxan caw
chi yoche chi k'anab nioj yetoj. Catu' chi
yochen chi yil junoj milagro chi yune'.
9Ec'al tzet jix sk'anle el tet Jestis tu', pero
c'am c'al tzet jix spajtze. 10Ja' eb yaaw
yak'omal xaambal eb Israel tet Dios, jix
apni eb yetoj eb cuywam yin sley Moisés.
Yel c'ulal tol jix sna' a k'ane eb yiban
naj. 11Yuxan jix bawa a Herodes yetoj
eb soldado yin Jests tu'. Catu' jix buchwa
eb yin naj sic'lebil. Jix tz'aj yaon oc jun
pichile eb caw watx' yin naj, jaxca yet eb
rey. Jix lawi jun tu' xin, catu' jix ale pax-
toj bey Pilato tu' junel xa. 12 Ja' to yet jun
c'ual tu', jix yamigone a sba naj Pilato tu'
yetoj naj Herodes tu'. Yutol ja' yet yalan-
toj, scajat sba eb.

Yet Jix Na'le Oc Yin Jests

(Mateo 27:15-20; Marcos
15:6-15; Juan 18:39-19:6)

13 Jix yal Pilato tol chi syamba oc sba
eb yaaw yak'omal xaambal eb Israel tet
Dios yetoj eb yaaw, c'al masanil 4nima.
14 Catu' jix yalon xol eb jaxca ti':

—Ja' jun winaj jix je yi'tej e in ti' an,
che yala tol chi somcha el eb 4nima yu.
Pero ilala je sattaj jix jin k'anle tet, c'am
nioj smul chi txeclo el jaxca je yalon yin
tu'. 15Ja'c’'ala’ Herodes, c¢'am nioj mule
jix ilcha el yin naj yu. Yuxan, jix Xej pax
tej cu c'atan junel xa. Yuxan c'am nioj
smul smoo scam yu. 16 Yuxan tu' c'al oj

wak' mak'le an, catu' oj jin jajon el oj, i
tet eb.

17 Ja' sley Pilato tu', tol chi sjaj el jun
jun a presowom yet jun jun k'in pascua.
18 Ja' yet jix yaben &nima tol quey tu' oj
yun naj, jix a yaw eb yin ipal jaxca ti"

—Ja' jun winaj ti', cam ojabi. Ja' ojab
naj Barrabas cha jaj el oj, %i eb.

19 Ja' naj Barrabés tu', ey oc preso yu-
tol locan xol eb jix yak'le jowal yetoj eb
yaaw yul conob tu', catu' mak'om pax
cam &nima naj. 20 Ja' naj Pilato tu', caw
chi yoche chi sjaj el Jesis. Yuxan, quey
tu' jix yute yalon tet eb anima tu' junel
xa. 21 Pero ja' yet jix yaben eb jaxca tu,
caw jix a yaw eb yalon jaxca ti".

—Tol chi cam yin culus. Tol chi cam
yin culus, Xi eb.

22 Jix yalon naj Pilato tet eb yin yoxe-
lal jaxca ti":

—¢Tzet yu xin? ¢Tzet jix sey smulne
che yila? Jainti', c'am nioj smul tol smoo
scam yu chi wil an. Yuxan, tu' c'al oj wak'
mak'le an, catu' oj jin jajon el an, Xi tet
eb.

23 Pero tol caw jix yi' atej sc'ul eb. Jix
a yaw eb sic'lebil, tzet utbil tol sowalil
chi cam naj yin culus. Caw ip jix a yaw
eb yetoj eb yaaw yak'omal xaambal eb
tet Dios. Yuxan jix yak' c'al ta' ganar
eb. 24Yuxan jix yal Pilato tu' jaxca ti':
“Ske' ojab jaxca chi yoche eb tu" xi naj.
25Yuxan, ja' jun winaj locan xol jowal
tu, jun mak'om cam anima ey oc preso
tu', ja' jix jajle el oj jaxca jix yute sk'anon
eb tu'. Jal Jests jix ale can toj yul sk'ab
eb yu chi yun tzet yetal chi yoche eb chi
yun yin tu'.

Sk'aneal Yet Jix Oc Jesiis Yin Culus

(Mateo 27:32-44; Marcos
15:21-32; Juan 19:17-27)

26 Ja' yet lalan yi'ontoj Jesiis eb bey o0j
cam tu', ey jun winaj a Cirene chi yij
Simén, lalan sjul naj, jix bet ec'ab naj
naat, jix smitx'on a eb. Jix yak'on te' cu-

lus eb tu' yij naj. Catu' jix oc tzajan yintaj
Jests.

27 Ec'al pax anima jix oc tzajan yintaj.
Ec'al eb ix, chi el yaw yok' yin naj.

28 Jix meltzotoj jacan Jesiis yin eb,
catu' jix yalon jaxca ti":

—Jex txo ix a Jerusalén, manchej jex
ok' win an. Ok'an nej je yin. Ok'an nej
yin eb je yune'. 2 Yutol ey jun tiempoal
0j jul oj catu' oj je yalon jaxca ti": “Caw
watx' yet eb ix c'am yune, c'al eb man
unewom ix oj, yetoj eb ix c'am yune' chi
yak' txutxwoj, watx' pax yet eb,” je chi
oj je yaloni. 39 Ja' yet jun tiempoal tu', oj
yal eb &nima yu wonanlaj jaxca ti": “Tol
oj wal ey tzet utbil chi yun stit wejna
wan wonan tu' kiban,” Xi eb oj yalon eb.
Oj yalon pax eb yu tzalanlaj: “Ey oj wal
tzet utbil chi yun cu muji can yalan wan
tzalan tu',”™ Xi eb oj yalon eb. 3! Jainti,
jaxca tol yax te'jin an, ta chi yun eb jaxca
ti' e in an, yutol c'am jin mul, yel xa c'al
yel miman tzet oj yun eb je yin, yutol
laan jex jaxca junoj te' te' caw tajin xa,
yutol ey je mul yul sat eb, %i Jesis tet
eb.

32Ey cawan xa mac txequel ey smul jix
i'letoj cam yetoj Jests. 33 Jix apni eb bey
jun lugar chi yij Calavera. Chi yal yel oc
apnoj Calavera, “Sbajil Jolome.” Ja' tu'
jix slocba a Jests eb yin culus. Catu' jix
slocban pax a cawan ey smul tu' eb. Jun
bey swatx' k'ab Jests, jun bey sq'uexan.
34Ja' yet lalan slocbale a Jesis yu eb,
catu' jix yalon jaxca ti":

—Mamin ak' miman c'ulal yin eb, yu-
tol man yotaj oj eb tzet chi yune', Xi Jests
tet Dios. Jix c'oli yak'on suerte eb sol-
dado yin spichil Jests tu', catu' jix spo'on
ec' an eb yin. 35Ja' eb 4nima, jix oc bu-
lan eb yilon wan tzet yetal chi yun tu'.
Jix c'oli sbuchwa eb yaaw yin Jests tu'.
Jix yalon eb jaxca ti"

—Jix colcha wan &nima yu. Jal tinani',
ta tol yel ja' Cristo ti', catu' ja' sic'bil el yu
Dios, scol ojab sba kila, %i eb.

36 Ja'c'ala’ eb soldado pax oj, caw chi
buchwa atoj eb yin. Jix apni eb scawilal.
Jix yak'on eb vinagre yuq'ue. 37 Jix yalon
eb tet jaxca ti"

—Ta tol yel sreyal jaach eb Israel, col
ja bakila, xi eb tet.

38Ey jayeb k'ane ey oc sjolomtaj naj.
[Tz'ibebil oc yin sti' eb Griego, eb Ro-
mano, yetoj eb Israel] Xi jayeb k'ane tu'
jaxca ti: “Ja' jun mac txequel ti', sreyal
eb Israel,” xi.

39Ey jun eb naj locan a yetoj tu', jix
buchwa yin, jix yalon jaxca ti".

—Ta tol yel jaach Cristo jaach, col ja
ba wil an. Chi lawi jun tu' chon ja colon
pax ja wetoj, Xi naj tet Jesus.

40 Jal jun xa naj yetbi tu, jix tencha-
neni, jix yalon naj jaxca ti".

—¢Tumi c'am chach xiw nioj tet Dios?
Tlala, lalan kaben sya'il yetoj. 4! Jaonti',
cu moo kaben sya'il, yu cu tolanen el cu
penail. Pero jun ti', c'am nioj tzet jix el
yuneni, Xi naj.

42 Catu' jix yalon naj tet Jesiis jaxca ti':

—Jests, tol oj wal chin ja na'tej yet oj
jaach jul ja wak'on Yaawilal, Xi naj tet
Jests. 43 Jix yalon Jests tu' tet jaxca ti':

—Caw yel chi wal e ach, yet jun c'u ti,
0j jaach apnoj wetoj an bey jun lugar chi
yij Watx'ilal, Xi Jesus tet naj.

Scamichal Jestis

(Mateo 27:45-56; Marcos
15:33-41; Juan 19:28-30)
44Ja' yet chuman xa c'u jix K'ejbi
masanil yul yiban k'inal ti', masanta' c'al
yet a las tres. 45 Jix k'ejol el c'u. Catu' jix
tzilchatoj snan an k'ap ey oc smajil oj yul
snan stemplo Dios.
46 Catu' jix a yaw Jesis yin ipal jaxca
ti'"

123:30 Oseas 10:8

—Mamin, chi wak' can jin pixan yul ja
k'ab, Xi Jests tet Dios.

Yet jix lawi yalon jaxca tu', jix cami.

47 Ja' yet jix yilon naj scapitan eb sol-
dado tzet jix yune', jix yal naj watx' k'ane
tet Dios. Jix yalon naj jaxca ti"

—Caw yel, ja' jun winaj ti', caw c'am
spenail, Xi naj.

48 Ja' masanil 4nima chi matz'li, jix yil
masanil eb tzet jix yune'. Ja' yet jix pax-
toj eb, caw chi cus sc'ul eb sic'lebil. 4° Ja'
masanil eb jix otajnen Jests c'al wan eb
ix ix jix oc tzajan yintaj yet jix tit bey
Galilea, naat jix can linan eb, catu' chi
matz'litej eb.

Jix Mujle Octoj Smimanil
Jests Yul Jun Ch'en

(Mateo 27:57-61; Marcos
15:42-47; Juan 19:38-42)

50Ey jun winaj chi yij José, a conob
Arimatea yul yet Judea. Watx' sc'ul naj,
catu' watx' pax sbeybal naj. Yaaw ye xol
eb yet yaawil. 51 Ma yaoc sba yetoj eb
yet jix yunen eb jaxca tu'. Yutol lalan
yechbanen swa'xi oc Dios yak'on Yaaw-
ilal. 52 Jix octoj José tu' bey Pilato, jix bet
sk'anon eytej smimanil Jesis. >3 Catu' jix
bet yi'on eytej tu'. Catu' jix spichon oc
yul jun sédbana. Catu' jix bet yaon can oc-
toj yul jun ch'en ch'en jolbil xa. C'am to
junoj camom chi mujle yul jun jolan tu'.
54 Ja' yet jun c'ual tu' lalan xa c'al yey c'u,
catu' sc'ual pax yak'on lista sba eb Israel
yu tzet chi sk'an yu eb yet jun xa sc'ual
xewilal tuxa oj jul oj.

55Ja' eb ix jix oc tzajan yintaj naj bey
Galilea tu', jix bet eb yil ch'en ch'en tu'.
Jix bet yilon eb tzet utbil jix yun yale
can octoj smimanil naj yul ch'en. 36 Catu'
jix paxtoj eb. Jix bet swa'nen wan ambal
suk'uk'i sab eb, yetoj wan sak'al yel sab
chi jo'le oc yin smimanil tu'. Ja' yet sc'ual
xewilal tu', jix xew eb jaxca ta' yalon sley
eb.

Spitzc'ubail Jests

(Mateo 28:1-10; Marcos
16:1-8; Juan 20:1-10)

2 Ja' yet lalan to sajbi yet domingo,
4 jun babel c'u yul semana, jix to eb

ix bey jix bet muji can octoj smimanil
Jests tu'. Jix yi'toj wan ambal suk'uk'i
sab eb jix swane eb ix tu'. Ey pax wan
xa eb ix jix to yetoj eb. 2Ja' yet jix apni
eb, jix yilon eb tol elnaj xa jun ch'en ey
oc smajil bey jix muji Jests tu'. 3Jix oc-
toj eb yul ch'en, catu' jix yilon eb, c'am xa
smimanil naj Kaawil Jests tu' ey ec' titu'.
4Caw jix q'uey a sc'ul eb yiloni. Jix yilon
eb ey ec' cawan angel jaxca yili winaj,
linan oc eb bey sc'atan eb. Chi tzejeji yili
spichil eb 4ngel tu'. > Yuxan, caw chi xiw
eb ix, catu' jix ey t'anan eb sat tx'otx'. Jix
yalon eb &ngel tu' tet eb ix jaxca ti":

—¢Tzet yuxan ja' bey chi muji eb cam-
naj ti' che sey naj tol iquis xa? ®Cam
xa naj ey ec' titi'. Jix pitzc'u a naj. Na'
wej tej tzet jix yal can e ex, yet ey ec'
bey Galilea. 7 Jix yal can oj tol ja' Ak'bil
Yopiso yu Dios xol eb je yet animail,
sowalil oj ak'le yul sk'ab eb penawom,
catu' oj ale oc yin culus, jix yaloni. Ja' yet
yoxial, catu' oj pitzc'u a oj, Xi jix yalon
can e ex, Xi eb tet eb ix.

8 Catu' jix sna'ontej eb ix tzet albil can
tet eb yu Jests. 9Catu' jix paxtoj eb.
Jix to yalon eb jun sk'aneal ti' tet eb
jusluc'wan Xejab Jests, c'al tet masanil
eb scuywom. 10 Ja' ix Maria Magdalena,
Juana, yetoj Marfa xutx Jacobo, ja' eb jix
bet alon wan k'ane tu'. Ey pax wan xa eb
ix ix ey ec' yetoj eb. 11 Pero ja' eb Xejab
tu', tu' c'al chi yal eb ix sna'on eb. Ma xa'
eb yabe.

12Pero ja' naj Pedro, jix a linan naj.
Jix yak'on ani sto bey ch'en ch'en tu'. Jix
apni c'al catu' jix yilon octoj yul ch'en
ch'en tu'. Asanxane an pichile ey can xo-
jli. Catu' jix paxtej. Caw jix q'uey a sc'ul
naj yin wan jix yil tu'.

Jix X'ox A Sba Jesiis Yul Be
(Marcos 16:12-13)

13Ja' yet jun c'ual tu', ey cawan eb
scuywom lalan sto yul be chi apni
Emads. Ja' jun conob tu', ey mi oxeb oj
legua snan xol yetoj Jerusalén. 14 Ja' yet
lalan sbey eb tu', lalan yalon eb yu tzet
jix yun tu'. 15Ja' yet lalan c'al yalonte-
nen wan tu' eb, jix apni Jests sc'atan eb.
Catu' junne xa c'al chi ec' eb yetoj naj.
16 Chi moyi a sat eb yu, yet watx' c'am chi
yotane el eb ta tol ja' naj. 17 Jix sk'anlen
Jests tet eb jaxca ti":

—:Tzet yetal che yala, yet chex bey
ti'? ¢Tzet yuxan caw chex cusi? Xi tet eb.

18 Jix tak'wi jun chi yij Cleofas tet naj:

—Yotaj masanil &nima tzet jix yun
bey Jerusalén yet cabi-oxi ti'. Jal jaach,
¢tumi c'am cha wab nioj? Pero ilala, jix
jaach ec' pax titu, Xi eb tet Jests.

19 ;Tzet jix yun titu' xin? Xi Jests tu'
tet eb.

—Ey jun a Nazaret, chi yij Jests, caw
Xejab Dios ye naj. Ja' tzet jix el swa'neni
c'al tzet jix el yaloni caw miman yel oc
apnoj yul sat Dios yetoj yul sat eb &nima
masanil. 29Pero ja' eb yaaw yak'omal
xaambal tet Dios, yetoj eb yaaw ye cu
xol jix aon oc yul sk'ab camich. Yuxan
jix yaon oc yin culus. 21Ja' ton jun tu'
chi kaoc yip oj cu c'ul, tzet utbil tol oj cu
colcha el jaon Israel jon ti' yu. Pero ja'
tinani', oxi tax jix yun wan tu'. 22Ey wan
eb ix ketbi jon jix q'uey a cu c'ul yu, yet
jix kaben on, ja' yet jix sajbi, jix bet yilon
ch'en ch'en eb bey jix bet muji can octoj
smimanil Jests tu'. 23 Ja' yet jix yilon eb
tol man xa ey oj ec' smimanil tu', jix to eb
yalon e on, tzet utbil tol jaxca weyiche
jix yute yilon wan angel eb. Jix yalon eb
4ngel tu' tet eb, tol iquis naj. 24Jix c'al
lawi tu' xin, ey wan eb ketbi jix bet ilon
0j. Jaxca c'al yalon eb ix ix tu', quey tu'
jix yute yilon eb. Pero ma yil yin Jests
eb, Xi eb tet Jests.

25 Yuxan jix yal Jesus tet eb jaxca ti"

—Jaexti', jaxca tol c'am nioj je na'bal.
Caw c'am che yaoc yin je c'ul jantaj tzet
albil can yu eb Xejab Dios peyxa. 26 Ja'
Cristo sowalil ton t'inan yaben sya'il wan
tu' yet c'am to chi oc Yaawilal, Xi Jests
tet eb.

27 Catu' jix ¥a'on el yich yalon tet eb,
beytaj c'al ey oc sk'aneal yul An Juun
Tz'ibebil can oj. Jix Xa'ontej yich yalon
tzettaj tz'ibebil can yu naj Moisés. Jix
yalon pax tej tzet tz'ibebil can yu eb ke-
jab Dios peyxa.

28 Ja' yet jix apni eb bey jun conob bey
lalan sto eb tu', ian palan c'al yec' el Jests
tu'. 29Pero jix yak'on yip eb smitx'on oc
tucan oj. Jix yalon eb tet jaxca ti"

——Canan ketoj, ilala, lalan yey c'u,
lalan xa sk'ejbi, Xi eb tet Jests. Ja' yet
jix octoj yul na tu', jix can titu' yetoj eb.
30 Ja' yet jix ey chotan yin meXa yetoj eb,
jix yi'on a jun ixim pan, catu' jix yalon yu
diosalil tet Dios yu. Catu' jix Xi'on ec' xol
eb tu'. 31Ja' yet jix yun jun tu', jaxca tol
jix jajcha sat eb. Catu' jix yilon oc eb, tol
ja' Jests. Pero jix yesnen q'uey sba. Jix
yilontej eb, c'am xa mac txequel. 32 Catu'
jix yalon eb jaxca ti"

—Yel toni, caw jix jul cu na'bal yet jix
yalon e on yul be, yet jix yak'on na'cha el
ku, tzettaj chi yal yul An Juun Tz'ibebil
can 0j, Xi eb.

33 Jix to xa c'al eb bey Jerusalén yet
jun txolan tu', jix il-le yin eb jusluc'wan
Xejab Jests titu' yu eb, yetoj wan xa eb
yetbi eb. Yaman ec' eb titu'. 34 Jix yalon
eb tu' tet eb cawan tu' jaxca ti"

—Caw yel jix pitzc'u a naj Kaawil junel
xa. Jix x'ox sba tet naj Simon ti', Xi eb.

35Catu' jix yalontej eb cawan tu' tzet
jix yun eb yul-laj be. Jix yalon pax tej eb
tzet jix yun sna'cha el Jests yu eb, yet jix
Xi'on ec' ixim pan.

Jix X'ox A Sba Jesiis Tet Eb Scuywom

(Mateo 28:16-20; Marcos
16:14-18; Juan 20:19-23)

36 Lalan to yalon eb wan tu/, jix yilon-
tej eb, ey xa ec' Jests snan xol eb. Catu'
jix yalon jaxca ti":

—Ey ojab watx' c'ulal snan je xol, Xi
Jests tet eb.

37 Jal eb, tu' c'al chi xiw eb catu' caw
chi q'uey a sc'ul eb. Ja' sna'on eb tol lab
jun chi yil eb tu'. 38Pero jix yal tet eb
jaxca ti"

—¢Tzet yuxan tu' c'al chi somcha el je
c'ul yet chin je yiloni? ;Tzet yuxan ey
je caab c'ulal win an? 391lala, il wej jin
k'ab c'al wajan ti' an. Jain toni, mitx' jin
wej an. Chi cam je yoc t'anan win an. Ja'
junoj lab, toj ey Xi'beal, toj ey sbajil bey
watx' chex oc mitx'an yin jaxca wet ti' an,
Xi Jesus tet eb.

40 Jix lawi yalon jun tu', jix x'oxon
sk'ab tet eb tu, c'al yajan. 4! Cax c'al chi
tzala a eb, pero ja'c'ala' ian ma yaoc eb
yin sc'ul, yutol tu' c'al chi q'uey a sc'ul eb.
Yuxan jix yal pax tet eb jaxca ti"

—¢C'am mi nioj tzet watx' chin lo' titi'?
Xi naj tet eb.

42Yuxan jix yak' nioj bolbil pescado eb
tet, [c'al nian yal awcab]. 43 Jix Xa'on tu'
catu' jix slo'on sattaj eb. 4*Yet jix lawi
slo'oni, jix yalon pax tet eb jaxca ti":

—Ja' tinani', jix yun jaxca jix yun
walon e ex yet jix jin ec' je yetoj. Ilala,
jix wal e ex tol sowalil oj yun jantaj
tzet yetal tz'ibebil can wu an yul sley
Moisés, yetoj tzet tz'ibebil can yu eb Xe-

jab Dios, yetoj wan chi alon win an yul
libro Salmo, Xi Jests tet eb.

45 Catu' jix yak'on jajcha sna'bal eb,
yet watx' chi na'cha el yu eb, tzet
tz'ibebil can yul An Juun Tz'ibebil can
tu'. 46 Yuxan jix yal tet eb jaxca ti' junel
xa:

—Ja' yul An Juun Tz'ibebil can jin
k'aneal, jain Cristo jin ti' an, tol sowalil
0j jin cam oj, yoxial tu', catu' chin pitzc'u
pax a xol eb camnaj. 4’ Yetoj pax oj,
sowalil oj al-le el jin k'aneal xol anima
bey jun jun nacién. Oj al-le el xol eb tol
sowalil chi sna' sba sc'ul eb yin spenail,
yet watx' chi jo'le q'uey spenail eb tu'
yiban. Ja' bey Jerusalén ti' oj baboj al-le
el jin k'aneal, catu' oj sajlemtoj bey jun
jun conob. 8 Jaexti!, oj je yak' je ba tes-
tigoal yin wan ti'. 4° Yak'naj can Dios sti,
tol ey jun oj eyol e ex. Ja' ton jun tu', oj
toj jin chejab oj. Pero echbane wej bey
Jerusalén ti', masanta' c'al che cha' je yip
oj ale eytej satcan, Xi Jests tet eb.

Jix Pax A Jestis Satcan
(Marcos 16:19-20)

50 Catu' jix yi'ontoj eb scuywom bey
scawilal conob Betania. Jix sq'uetxba a
sk'ab titu', catu' jix sk'anon swatx' c'ulal
Dios yiban eb. 51 Lalan to sk'anon swatx'
c'ulal Dios tu', catu' jix i'le atoj satcan,
catu' jix can can eb yu. 52 Jix lawi yi'on
ey sba eb tet, catu' jix meltzo eb yin
tzala c'ulalil bey Jerusalén. 53Jun jun
c'al c'u chi bet eb bey stemplo Dios. Jix
bet yalon watx' k'ane eb tet Dios. Amén.

JA' WATX' K'ANE TZ'IBEBIL
CAN YU NAJ JUAN

Ja' Sk'ane Dios Jix Oc Yin Animail

1 Ja' yet c'am to yul yiban k'inal ti',
ey xa c'al ta' ec' jun mac txequel chi
yij Sk'ane Dios, catu' Dios toni. 2Ja' yet
yichbanil, yet c'am to chi Xa' el yich Dios
swa'nen jun yul yiban k'inal ti' ey xa
c'al ta' ec' jun mac txequel tu' yetoj. 3 Ja'
jun mac txequel tu, jix yak'balne Dios
yin swa'nen masanil tzet yetal. Yuxan, ta
manaj yu jun mac txequel tu, c'am mi
tzet jix wa'nelei. 4 Ja' yu jun mac txequel
tu, yuxan chi ki' cu k'inale cu masanil.
Catu' ja' yu sk'inal jun mac txequel tu',
yuxan ey pax saj k'inal yin cu pixan. ° Ja'
jun saj K'inal tu', saj k'inale c'al ye snan
xol k'ej k'inal. C'am chi tan yu k'ej k'inal.
6Ey jun winaj chejbiltej yu Dios, Juan
sbi. 7 Ja' jul yak'naj sba testigoal yin jun
saj k'inal tu', yet watx' chi yab masanil
4nima sk'aneal tu', catu' chi yaon oc sc'ul
eb yin. 8 Manaj naj Juan tu' jun saj k'inal
tu'. Tu' c'al jul yak'naj sba testigoal yin.
9Ey jun caw yel saj k'inal yet Dios jix
jul bey yul yiban k'inal ti'. Ja' chi ak'on
saj k'inal yin spixan masanil 4nima. 10 Ja'
jun chi yij Sk'ane Dios tu', julnaj ec' yul
yiban k'inal ti'. Ja' jix wa'nen pax jun yul
yiban k'inal ti'. Pero ja' yet julnaj eytej
tu', ma na'cha el yu eb 4nima ta tol ja'.
11 Julnaj ec' xol masanil tzet wa'nebil yu,
pero jaywanne eb yet conob jix cha'le naj
yu. 12Pero ja' jantaj mac jix %a'oni, jan-
taj eb jix yaoc sc'ul yin, ja' chi aloni, tol
ey yalon yet eb yoc eb yuninal oj Dios.
13 Ja' yet chi oc eb yuninal oj Dios, jaxca
tol chi ali eb junel xa. Pero man jaxca
0j chi yun yali junoj &nima. Man yin oj
sna'bal junoj winaj chi tita, yuxan chi ali
eb. Pero ja' Dios chi i'on oc eb yuninal oj.
14 Ja' jun chi ijon Sk'ane Dios tu', jix oc
yin animail. Julnaj ec' cu xol ti' jun tiem-

poal. Ja' jun tu' caw yel. Miman swatx'
c'ulal Dios jix jul x'ox e on. Jix kil yin,
caw miman yel oc apnoj yutol asan ch'an
jun q'uetxan Sc'aal Dios tu' chejbiltej yu
Smam. 15 Ja' naj Juan jix alontej sk'aneal
jun tu', jix yal jaxca ti":

—Ja' ton jun ti' jix wal e ex, tol ey jun
tzunan winaj ec'ban yopiso naj wintaj
an, yutol ja' yet c'am to chin ali, ey xa c'al
ta' ec' 0j, Xi naj Juan tu'. 16 Jix yalon naj
Juan jaxca ti', catu' miman swatx' c'ulal
jix x'ox e on. Yutol, tz'ajaji c'al jix x'ox
swatx' c'ulal ti' e on. 17 Ja' naj Moisés,
jix ak'on can sley Dios e on, caw ya'taj
sjijelei. Pero ja' naj Jesucristo, ja' swatx'
c'ulal Dios jix x'ox e on. Jix yak'on pax
jun cuybanile caw yel. 18 C'am junoj mac
txequel jix ilon yin Dios junel oj. Pero ja'
jun q'uetxan Sc'aal tu/, ey c'al ta' ec' yetoj
Smam tobal k'inal. Ja' jix ak'on kotajne
el oj.

Ja' Naj Juan Bautista, Jix
Alontej Sk'aneal Jesucristo

(Mateo 3:11-12; Marcos
1:7-8; Lucas 3:15-17)

19Ja' junel, ey wan eb Israel a
conob Jerusalén, jix chejtoj jaywan eb
yak'omal xaambal tet Dios yetoj jawan
xa eb yic'aal naj Levi sc'atan naj Juan.
Jix bet sk'anlen eb chejabwom tu' jaxca
ti's

¢ Tzet ja wopiso? Xi eb tet naj. 20 Catu'
jix yalon naj Juan tu' yin yal c'al tzet jix
sk'anlen eb tu'. Watx' c'al jix yute yalon
tet eb jaxca ti":

—Jainti', ma jin Cristo oj, jun ech-
banebil ku, %i naj tet eb. 2! Catu' jix
sk'anlen eb tet junel xa:

—:Tzet pax ja wopiso xin? ¢Ma
jaachti' Elias jaach? jun chi jul sattaj jun
Cristo, Xi eb tet naj.

C'amaj, ma jin naj, Xi naj tet eb.

—¢Ma jaachti' Xejab jaach Dios, jun
echbanebil sjul ku? %i eb tet naj.

—C'amaj, Xi naj tet eb. 22 Jix sk'anlen
eb tet junel xa:

—¢Tzet ja wopiso xin? Al e on tzet pax
ja wopiso, yutol sowalil oj kal kapni tet
eb jix cu chejontej. Al e on, ¢tzet ja wei?
Xi eb tet naj. 23 Yuxan jix yal tet eb jaxca
ti":

—Jain ton albil can jin k'aneal yu jun
naj Xejab Dios chi yij Isaias peyxa yet jix
yal jaxca ti: “Ey jun winaj chi awi bey
cusiltaj tx'otx',” catu' chi yalon jaxca ti"
“Jaxca che yute je wa'nen be yet chi jul
junoj yaaw, jaxca tu' che yute je wa'nen
je beybal, yutol oj jul naj Kaawil,” Xi can
0j, Xi naj Juan tu' tet eb.? 24Ja' eb jix
apni sc'atan naj Juan tu', ja' eb fariseo jix
chejon eb. 25 Jix sk'anlen pax el eb jaxca
ti":

—¢Tzet yuxan cha wak' bautizar an-
ima, ta man Cristo oj jaach, ta man Elias
oj jaach, ta man naj Xejab Dios oj jaach,
jun echbanebil ku? %i eb tet naj. 26 Yuxan
jix yal naj Juan tu' tet eb jaxca ti"

—Jainti', chi wak' bautizar &anima
yetoj ja'. Pero ey jun cu xol, man je yotaj
0j. 27Ja' jun tu', tzunan chi tit wintaj
an, pero caw miman yel oc apnoj wintaj
an. Yuxan, man jin moo oj woc yak'omal
oj servil, cax c'al yin jin xuyon el x'anil
xanab yin yajan naj, Xi naj Juan tu' tet
eb. 28Ja' bey sk'axepal ec' ja' miman
Jordan, bey jun lugar chi yij Betdbara,
ja'tu' chi yak' bautizar eb 4nima naj Juan
tu'. Ja' titu' jix bet eb sk'anle el wan ti' tet
naj.

Jaxca Yopiso Junoj No' Me' Chi Ak'le
Yin Xaambal Yet Peyxa, Quey
Tu' Yopiso Jestis Yu Dios
29Yet yewial tu', jix yilon sjul naj Jestis
naj Juan tu', yuxan jix yal jaxca ti".

—Ilala. Ja' jun lalan sjul ti', jaxca
yopiso junoj no' me' chi ak'le yin xaam-
balil, quey tu' yopiso naj yu Dios, yutol
ja' chi jul yu yi'on el cu penail cu masanil
bey yul yiban k'inal ti'.TT 30 Ja' ton jun jix
wal an yet jix walon jaxca ti": “Ey jun tzu-
nantoj tit wintaj an, pero ec'’ban yopiso
naj wintaj an, yutol ja' yet c'am to chin
ali, ey xa c'al ta' ec' 0j,” jin chi, jix waloni.
31 Ma wotajne el oj, mac txequel jun tu,
pero jix jin jul ak'o bautizar 4nima yetoj
ja, yet watx' oj na'cha el yu eb Israel,
mac txequel jun tu', Xi naj Juan tu'. 32 Jix
yalon pax naj Juan tu' jaxca ti"

—Jix wil yeyol Santo Espiritu yiban
naj jaxca junoj no' uch, catu' jix oc can
yin. 33 Man to wotaj oj mac txequel jun
tu'. Pero ja' jun mac jix jin chejontej
wak'on bautizar dnima yetoj ja', ja' jix
alon e in jaxca ti: “Jaach oj ja wil yeyol
Santo Espiritu yiban jun mac txequel,
catu' oj oc can yin. Ja' ton jun tu' oj aon
oc Santo Espiritu yin dnima jaxca tol oj
ak'le bautizar eb yu,” Xi e in an. 34 Jainti/,
jix wil jun tu'. Yuxan chi wak' testigoal
jin ba yin, tzet utbil tol ja' Jests ti', Sc'aal
ton Dios, Xi naj Juan tu'.

Ja' Eb Babel Scuywom Jests

35Scaabial tu', ey ec' naj Juan junel
xa yetoj cawan eb scuywom. 36 Catu' jix
yilontoj, lalan yec'ab Jests, yuxan jix yal
naj jaxca ti"

—Ilala. Ja' jun chi ec' tu', jaxca yopiso
no' me' chi ak'le yin xaambal yu anima,
quey tu' yopiso naj yu Dios, Xi naj tet eb.
37 Ja' yet jix yaben jun tu' eb scuywom
naj Juan tu', jix tzajlo eb yintaj Jests.
38 Catu' jix meltzotoj jacan Jesds yintaj,
jix yiloni tol tzajan oc eb yintaj. Jix yalon
jaxca ti"

—¢Tzet che yoche? Xi naj tet eb.

71:29 Ja' no' me' chi yak' eb Israel yin xaambal oj tet Dios yet chi sk'anon miman

c'ulal eb yu spenail.

0]1:23 Isaias 40:3

—Jaach cuywam, ¢beytu' ey jaach ey
ec' 0j? Xi eb tet Jests.

39 _Sebach wej, jul il wej, Xi naj tet
eb. Catu' jix to eb yetoj naj, jix bet yilon
eb, beytu' ey oc ec' naj, catu' jix can eb
yetoj naj yet jun yey c'ualil tu' yutol a las
cuatro xa mi yet jix to eb. 40 Ja' cawan eb
tu' jix yab eb tzet jix yal naj Juan, yuxan
jix oc tzajan eb yintaj Jests. Ey jun chi
yij Andrés xol eb, yuXtaj sba naj yetoj
Simén Pedro. 41 Jix lawi c'al sk'anab An-
drés tu' yetoj Jests, jix to seyon ec' jun
yuktaj tu', jix ilcha c'al yu, jix yalon tet
jaxca ti"

—Jix ilcha naj Mesias ku, Xi naj tet
naj Simén. [Mesias chi yal yel oc apnoj
Cristo, naj Ak'bil Yopiso yu Dios.] 42 Yet
xa c'al jun txolan tu', catu' jix yi'ontoj jun
yuXtaj naj tu' sc'atan Jests. Jix oc t'anan
Jestis yin naj Simén tu/, catu' jix yalon
tet naj jaxca ti"

—Simén, sc'aal jaach naj Jonés, Cefas
0j ja wij can a oj, Xi Jesus tet naj. (Cefas
laan yetoj Pedro, ma ch'en.)

Awtebiltej Naj Felipe Yetoj
Naj Natanael Yu Jests

43Yoxial tu', jix yoche chi to Jesis bey
tx'otx' Galilea. Catu' jix Xa'len sba naj
yetoj Felipe:

—Ec'an c'al cuywoj wintaj an, Xi Jests
tet naj. **Ja' naj Felipe tu', a conob Bet-
saida naj. Quey pax tu' naj Andrés yetoj
Pedro, junne sconob eb. 4> Ja' naj Felipe
tu', jix bet naj seyon ec' naj Natanael. Jix
c'al ilcha naj yu, catu' jix yalon tet naj
jaxca ti'":

—Ey jun jix ilcha ku. Ja' ton jun tu'
tz'ibebil can sk'aneal yu naj Moisés yul
slibroal ley. Tz'ibebil pax can yu eb kejab
Dios yet peyxa. Ja' ton Jests, sc'aal naj
José, a conob Nazaret, i naj. 46 Catu' jix
yalon naj Natanael tu' tet naj jaxca ti"

—¢Tumi ey junoj swatx'il chi tit bey
Nazaret xin? Xi naj tet.

—Sebach, toon kila, Xi Felipe tu' tet.
47 Catu' jix yilontoj naj Jests, tol lalan
sjul naj Natanael sc'atan. Catu' jix yalon
yin naj Natanael tu' jaxca ti".

—Ja' jun chi jul ti', ja' caw a Israel naj
yul sat Dios, c'am chi i'le eytej sat 4&nima,
%i Jesds. 48 Yuxan, jix sk'anle Natanael
tu' tet Jests jaxca ti":

—¢Tzet utbil jix jin ja wotanen el xin?
Xi naj.

—¢Wotaj xa jaach yet c'am to chach
awtele yu naj Felipe? Xax xaach wila yet
ey jaach ec' yich jun te' higo, Xi Jests tet
naj.

49 __Jaach cuywam, yel ton Sclaal
jaach Dios. Sreyal jaach eb ket conob Is-
rael, Xi naj tet Jesus.

50 —; Asanne mi yu jix wal tol jix jaach
wil yich te' higo, yuxan cha waoc ja c'ul
win? Pero ey wan xa milagro oj ja wila,
tol yel xa c'al miman yel oc apnoj, Xi
Jests tet naj. °! Jix yalon pax Jesus tet
eb ey ec' yetoj tu' jaxca ti"

—Caw yel chi wal e ex an, 0j je yila,
tol jajan spuertail satcan. Catu' oj je yilon
spax a eb yangel Dios, catu' oj je yilon
yeyol eb wiban, catu' oj je yilon ya pax
toj eb, yutol Ak'bil Wopiso yu Dios xol

Jun Nupil Jix Oc Bey Conob Cana

2 Caabi lawi jun tu' xin, catu' jix oc jun
nupil bey conob Cand, bey yul yet

Galilea. Jix bet xutx naj Jests bey jun
nupil tu'. 2Jix bet pax ec' Jests yetoj eb
scuywom, yutol awtebil eb. 3 Jix lawi a
svino eb, yuxan jix yal xutx Jests tu' tet
naj jaxca ti"

—Jix lawi svino eb, Xi ix tet Jesus.
4Catu' jix yalon Jests tu' jaxca ti'"

#1:51 Ja' jun versiculo ti' chi ak'on na'letej sweyich naj Jacobo. Chi kil sk'aneal bey

Génesis 28:12.

—Chicay, /tzet yuxan ja' e in an cha
wala? C'am to chi a apnoj stiempoal jin
tx'oxon el wipal xol anima,™ %i naj tet
xutx. 5Catu' jix yalon xutx naj tu' tet eb
chi ak'on servil tu' jaxca ti".

—Ja' masanil tzet oj yal Jesis e ex,
che jije c'al, %i ix tet eb. ® Ey wajeb ch'en
k'uchbal yet c'al ta' ja' ja' ey ec' titu'.
Chim to joeb oj, ma wajeb oj moc yul jun
jun. Snetal ya' eb yet chi sajbane el set-
taj yetal eb jaxca ta' sbeybal eb Israel.5§
7 Catu' jix yalon Jesus tet eb chi ak'on
servil tu' jaxca ti":

—AKk' wej no wan net ti', Xi naj tet eb.
8Catu' ja' yet jix noi, jix yalon Jestis tet
eb jaxca ti":

—Tinani' xin, letx wej atej nioj, catu'
che yak'on tet naj chi ilon slo'oal jun
nupil ti', Xi Jesus tet eb.

Catu' jix yak'on tet naj tu'. 2Ja' yet jix
yablen naj yuq'ueni, ey xa oc svinoal.
Man yotaj oj naj beytu' jix tit jun vino
tu'. Pero ja' eb chi ak'on servil tu', yotaj
eb, yutol ja' eb jix letxon atej. Ja' naj chi
ilon slo'oal jun nupil tu' jix awten naj chi
nupi tu'. 19 Jix yalon naj tet naj jaxca ti':

—Ja' sbeybal &nima, tol ja' vino watx'
yuc'lei, ja' chi yak' eb uc'le sbabelal. Tzu-
nan xa chi ale eltoj svino eb ey wal
chi yal yuq'ui. Pero jaach, jix ja wa'ne
can jun vino watx' yuq'ui. Tzunan xa, xa
wi'tej uc'le oj, Xi naj chi ak'on cuenta
masanil tu'. 11Ja' bey conob Cand, yul
yet Galilea, ja' tu' jix x'oxo jun mila-
gro Jesus. Babel milagro jun jix x'ox tu'.
Quey ton tu' jix yute x'oxon el oj tol mi-
man yipal, catu' jix yaon oc sc'ul eb scuy-
wom yin naj. 12Jix lawi c'al tu), jix to

Jestis bey conob Capernaum. Jix to xutx
c'al eb yuktaj c'al eb scuywom. Jix ey ec'
eb jayeb c'u titu'.

Jix Ujtele Eltej Eb Txonwom
Yul Stemplo Dios

(Mateo 21:12-13; Marcos
11:15-18; Lucas 19:45-46)

I3Lalan xa sjul jun sk'in eb Israel
chi yij pascua. Yuxan jix to Jestis bey
Jerusalén. 14 Ja' titu' jix octoj yul stem-
plo Dios. Catu' jix yiloni, ey eb chi tx-
onwi wacax. Ey eb chi txonwi me'. Ey
eb chi txonwi uch. Ey eb xin, q'uexo tu-
min chi yune'” 15Ja' yet jix yilon jaxca
tu' xin, jix swa'nen jun tx'an tz'um yin ey-
man. Jix ujtele eltej masanil eb yul stem-
plo Dios tu, yetoj c'al no' me' tu', c'al no'
wacax tu'. Jix lawi tu' xin, jix smak'on
el tiXna stumin eb q'uexom tumin tu' sat
mexa. Jix tenon pax a pac'laboj smexa
eb. 16Catu' jix yalon tet eb chi txonwi
uch tu' jaxca ti":

—I' wej el wan tz'iquin ti'. Manchej
je yute sna jin Mam ti' txombalil, Xi
Jests tet eb. 17 Catu' jix sna'ontej tzet al-
bil can yul An Juun Tz'ibebil can yu eb
scuywom tu', bey chi yal jaxca ti": “Caw
pitz'an oc jin c'ul jin ya' ilnen ja templo
ti',” Xi yul An Juun tu'.P 18 Catu' jix yalon
eb yaawil ye bey Judea tu' tet naj jaxca
ti'

—¢Tzet milagroal junoj cha tx'ox e on,
yet watx' chi kotajne el tol ey ja walon
ja wet ja wunen wan ti'? Xi eb tet Jests.
19 Yuxan jix yal naj tet eb jaxca ti"

—Ta che yak' lawoj jun stemplo Dios
ti', yin yox c'ual catu' chi a pax wu junel

112:4 Jix yal Jests: “C'am to chi jul wora.” Chi yal yel oc apnoj jaxca jix yun tz'ibele

yul jun versiculo ti'.

882:6 11 tzet chi yal bey diccionario yu tx'a'banil k'abe.

“2:14 Ja' wan nok' chi txonle yul templo tu), ja' ton wan oj yak' eb yin xaambalil.
Chi sq'uex tumin yul titu', yutol asan stumin yet templo chi Xa' eb yin ofrenda ma
sa'beal yul templo tu'. Ec'al mac chi yetne eb yin wan ti'.

P2:17 Salmos 69:9

xa an, Xi naj tet eb. 20 Catu' jix yalon eb
yaawil ye bey Judea tu' tet naj junel xa
jaxca ti"

—Ja' jun stemplo Dios ti', cuarenta y
seis jabil jix yak' eb swa'neni, ¢Tumi ta
chi wa'xi yin oxeb c'u ja wu? i eb tet naj.
21 Ja' stemplo Dios chi yaltej sna'on eb.
Pero tol ja' smimanil naj chi yal pax oj.
22 Yuxan, ja' yet jix pitzc'u a xol eb cam-
naj, ja' yet tu' jix sna'ontej eb scuywom
tzet jix yala, catu' jix yaon oc eb yin sc'ul
tzet tz'ibebil can yul An Juun tu, c'al tzet
albil can tet eb yu Jests.

Yotaj Sbeybal Masanil
Eb Anima Jests

23 Ja' yet ey ec' Jesus bey Jerusalén yu
k'in pascua tu', ec'al mac jix yaoc sc'ul
yin naj, yutol jix yil eb wan milagro jix
x'ox naj. 24 Pero ja' Jesis ma yaoc eb yip
oj sc'ul, yutol yotaj xa sna'bal masanil
4nima naj. 25 Man sowalil oj ey mac chi
alon tet naj yu tzet chi sna' junoj mac tx-
equel. Yutol yotaj naj tzet chi ec' yul cu
c'ul jun jun jon.

Ja' Sk'aneal Yet Jix K'anab
Jests Yetoj Naj Nicodemo

3 Ey jun naj fariseo Nicodemo sbi,
yaaw ye naj snan xol eb yet Israe-
lal, c'al snan xol eb yet yaawilal. 2 Ja' naj
Nicodemo ti', jix apni naj sc'atan Jests
yet jun ak'balil. Jix yalon naj tet Jests
jaxca ti"

—Jaach cuywam, kotaj on tol Dios jix
jaach aontej yu cu cuyomal oj on. Yu-
tol asan yetoj yipal Dios chi c'al ske'
x'oxle milagro jaxca cha wun ti, Xi naj
tet Jesds. 3 Catu' jix yalon Jesis tet naj
jaxca ti"

—Caw yel chi wal e ach an, ja' mac
txequel c'am chi ali el yet scaelal, ma ske'

yoc yul sk'ab Dios, Xi Jestis tet naj. 4 Catu'
jix sk'anlen pax naj Nicodemo tu'":

—Ja' junoj icham 4nima xa, ¢tzet utbil
chi yun yali el yet scaelal? ;Tumi chi to
ske' yoc yin xutx junel xa, catu' chi ali
el junel xa? %i naj tet Jesus. ° Catu' jix
tak'wi Jesus jaxca ti"

—Caw yel chi wal e ach an, ja' mac
c'am chi ali yu ja' c'al yu Yespiritu Dios,
ma ske' yoc yul sk'ab Dios. ¢ Ja' mac tx-
equel chi ali el yin &nima, 4nima toni,
ja' pax mac txequel chi ali el yu Espirituy,
chi oc can Yespiritu Dios yin. 7 Manchej
q'uey a ja c'ul yutol chi wal wan ti', tol
sowalil chi ali el masanil &nima yin scae-
lal. 8 Ja' ka'e' chi to beytu' chi yal sc'ul chi
to coj. Chi kab yeq'ui, pero man kotaj oj
bey chi to oc 0j. Quey ton tu' eb chi ali yu
Yespiritu Dios, c'am chi kil yin Yespiritu
tu', pero chi kil tzet chi yun kin, Xi Jests
tetnaj.” ® Catu' jix sk'anlen naj Nicodemo
tu' junel xa:

—¢Tzet utbil oj yun wan ti'? Xi naj tet
Jests. 10 Catu' jix tak'wi naj Jesis jaxca
ti's

—¢Tumi man ja wotaj oj wan ti' xin?
Pero cuywam jaach pax xol eb ket Israe-
lal. 11 Caw yel chi wal e ach an, ja' tzet
kotaj, ja' chi kala. Ja' tzet chi kil yetoj
cu sat, ja' chi kal pax oj. Pero ja' jaexti,
c'am che cha' pax je yab tzet chi kal e
ex. 12Ta c'am che cha' pax je yab tzet
chi wal e ex yu tzettaj yetal ey yul yiban
k'inal ti', ¢;tumi oj je cha' pax je yabe, ta
ja' tzettaj yetal ey satcan chi waltej e ex?
13C'am to junoj mac txequel chi bet ec'
bey satcan. Jal jin xin, ja' tu' titnaj jin,
yutol jain Ak'bil Wopiso xol eb ket an-
imail yu Dios, [a satcan jin]. 4 Jainti,
jain Ak'bil Wopiso yu Dios xol eb ket an-
imail, pero jaxca jix yute st'unban a jun
ch'en yechel laba naj Moisés bey cusil-

73:8 Ja' wan ti'e jix yal Jests, ja' ton griego c'al hebreo. Ja' yin caab ti'eal ti', junne

k'ane chi yal yel oc apnoj “espiritu,” c'al “ka'e.

taj tx'otx', quey tu' oj yun wa t'unan oj.*
150j jin a t'unan oj, yet watx', ja' masanil
mac txequel chin aon oc yin sc'ul c'am
chi q'uey el oj, pero tol oj Xa' sk'inal eb
tol ey c'al yin tobal k'inal.

Chi Scam C'ulne Masanil Anima Dios

16Yu caw ey scam c'ulal Dios yin eb
yul yiban k'inal ti', yuxan jix yatej jun
q'uetxan Sc'aal. Ja' mac txequel chi yaoc
sc'ul yin naj Sc'aal Dios tu', man oj q'uey
el oj, ey sk'inal yin tobal k'inal. 17 Jix
yatej jun Sc'aal Dios yul yiban k'inal ti' yu
scolcha can el &nima, man yu oj sq'ueyon
can el eb. 18Ja' mac chi yaoc sc'ul yin
Sc'aal Dios tu', jajbil el oj. Pero ja' pax
mac c'am chi yaoc sc'ul yin naj xin, ma-
jan eb yutol c'am chi yaoc sc'ul eb yin jun
q'uetxan Sc'aal Dios. 19 Jainti', jix jin eyol
yul yiban K'inal ti' yu wak'on saj k'inal
yin spixan eb 4nima. Pero ey eb c'am chi
ochen jun saj k'inal ti'. Yuxan, oj c'al can
can sya'ilal yiban eb. Asan k'ej k'inal chi
yoche eb, yutol asan spenail chi el yunen
eb. 20Ja' masanil eb chi unen spenail,
ma yoche jun saj k'inal ti' eb. C'am chi
yal sc'ul eb chi Xa', yutol chi xiw eb ta
chi txeclo el wan tzet man watx' oj chi el
yunen eb tu'. 21 Pero ja' eb chi jijen jaxca
yalon jun cuybanil ja' caw yel, chi Xa' eb
jun saj k'inal ti', yet watx' chi txeclo el oj
tol ey oc Dios yetoj eb yin tzet chi yune/,
Xi Jests tet naj Nicodemo tu'.

Ja' Naj Juan Jix Yaltej
Sk'aneal Cristo Junel Xa

22 Jix lawi tu' xin, catu' jix to Jesiis
yetoj eb scuywom tu' bey Judea, catu'
jix ey ec' naj jayeb c'u yetoj eb titu'
Catu' jix yak'on bautizar dnima eb cuy-
wom tu'. 23 Chi yak'on pax bautizar 4n-
ima naj Juan bey jun lugar chi yij Enén,

bey scawilal Salim, yutol caw ey ja' titu'.
Jix apni eb &nima sc'atan, jix apni eb yak'
bautizar sba tet naj Juan tu'. 2*Ja' yet
c'am to chi ale oc naj Juan tu' yul preso,
catu' jix yunen c'al wan tu'. 25Ey jaywan
eb scuywom naj Juan jix steele sba eb
yetoj eb Israel, yu tzet chi yute sajba-
nen spixan 4nima. 26 Yuxan, jix bet yal
eb jaxca ti' tet naj Juan:

—Jaach cuywam, ja' jun jix ec' ja we-
toj bey sk'axepaltoj ja' Jordén, jun jix ja
wal e on, ja' jun tu, lalan yak'on bautizar
eb 4nima tinani'. Caw ey eb lalan yapni
sc'atan naj, Xi eb tet naj Juan tu'. 27 Catu'
jix yalon naj tet eb jaxca ti"

—C'am junoj mac txequel comon c'al
chi oc yopiso, ta manaj Dios chi ak'on tet.
28 Jaexti', jix je yab walon an, tol ma jin
Cristo oj an. Jainti', tu' c'al babel chejbil
jin tej. 2?K'inaloj ey junoj nupil chi oc
tinani', ja' naj chi nupi, chi yi' junoj ix
naj. Ta ey junoj yamigo naj ey ec' yetoj,
chi c'al yab naj masanil tzet chi yal naj.
Caw chi tzala naj sic'lebil, chi yaben naj
tzet chi yal naj chi nupi tu'. Quey ton tu',
ch'un jin tzala tinani', yutol lalan yapni
eb 4nima sc'atan Jests." 30 Ja' naj Jests
tu', sowalil chi a c'al can yopiso naj. Jal
jin xin, c'uan c'ulal chi tan can ey wopiso,
¥i naj Juan tet eb scuywom tu'.

Ja' jun Mac Txequel Titnaj Satcan

31Ja' jun mac txequel eynajtej satcan,
Yaaw ye yiban masanil d&nima. Jal jaon a
yul yiban k'inal jon ti', &nima jon c'al el
cu masanil. Asan yet yul yiban k'inal ti'
chi kala. Pero ja' jun mac eynajtej satcan
tu' xin, Yaaw ye kiban cu masanil. 32 Ja'
tzet abbil yu, yetoj tzet ilbil yu, ja' chi
yala, pero c'am wal mac chi cha'on pax
yab tet. 33 Ta ey eb chi cha'on yab tet naj,
chi yak' sba testigoal eb yin tzet utbil tol

3:14 Ja' bey Ndumeros 21:6-9 chi ilcha sk'aneal jun ch'en laba ti'.
3:29 Ey bey chi yal yul Biblia yin nupil, tol yechel Dios yetoj conob Israel, ma
Cristo yetoj yiglesia. Ja' jun sk'aneal ti', ja' naj chi nupi, ja' ton Cristo. Ja' jun yamigo

naj chi nupi tu', ja' ton naj Juan Bautista.

caw yel chi yal Dios. 34 Yutol ja' jun mac
txequel tu', ja' Dios jix chejontej. Yuxan,
ja' sk'ane Dios chi yala. Ja' bey jun tu/,
tz'ajaji chi yun yak'on Yespiritu Dios tet.
35Sc'aal cu Mam Dios jun tu', caw cam
c'ulnebil yu. Yuxan, ja' Smam tu', jix aon
oc masanil tzet yetal yul sk'ab yu yak'on
cuenta. 3% Ja' mac chi yaoc sc'ul yin naj
Sc'aal Dios tu', ey sk'inal tol ey c'al yin
tobal k'inal. Pero ja' mac c'am chi yaoc
sc'ul yin naj xin, ma Xa' k'inale eb tol ey
c'al yin tobal K'inal. Ja' ti' yet eb, tol chi
eytej sjowal sc'ul Dios yiban eb.

Ja' Yet Jix K'anab Jests Yetoj
Jun Ix A Samaria Ix

Jix abcha sk'umal yu eb fariseo tol

4 ec'ban xa sbisil eb scuywom Jesis
yintaj eb yet naj Juan. Ec'ban pax eb jix
yak' bautizar. 2 Manaj Jesus tu' jix ak'on
bautizar eb, ja' eb scuywom naj. 3Ja' yet
jix yaben Jesus tol jix yab eb fariseo jun
tu' xin, jix el eb bey Judea tu', catu' jix to
bey Galilea. 4 Sowalil ja' yul yet Samaria
chi ec' eb yet chi to tu'. > Yuxan ja' yet ey
to ec' Jests yul yet Samaria tu' xin, jix
apni eb scawilal jun conob chi yij Sicar.
Ja' jun tx'otx' ak'bil can yu naj Jacob tet
jun sc'aal chi yij José yet peyxa. © Ja' titu'
ey jun c'op jotbil can yu naj Jacob tu'.
Chuman mi c'u jix apni Jesus sti' jun c'op
tu'. Yutol caw chi c'umbi naj yu sbeyi,
yuxan jix ey chotan sti' ja' tu'. 7-8Jal eb
scuywom xin, jix to eb sman nioj lo'be
yet chuman bey jun conob scawilal jun
c'op tu'. Ja' yet xax to eb tu', jix apni jun
ix ix a Samaria, jix apni yu yi'on atej ya'.
Jix yalon Jesus tet ix jaxca ti"

—AK' nioj ja' ti' wuq'ue, Xi naj tet ix.

9 Catu' jix yalon ix tet naj jaxca ti"

—¢Tzet yuxan cha wal e in an, yutol
jaachti' Israel jaach, catu' cha k'anon pax
ja' e in an? ;Tumi man ja wotaj oj tol a
Samaria pax jin an? Xi ix tet naj Jesus
tu'. Quey tu' jix yute sk'anab sba ix tet
naj, yutol ja' eb Israel, c'am chi Xa'le sba

yak'on eb yetoj eb a Samaria tu'. 10Jix
lawi tu' xin, catu' jix yalon Jests tet ix
jaxca ti"

—Chin k'an nioj ja' wuc' e ach, pero
man ja wotaj oj mac jin txequel. Man
ja wotaj oj pax tzet chi yoche Dios chi
yak'a. K'inaloj ta ja wotaj, chim ja k'an e
in an, catu' chi wak'on jun ja'ja' chi ak'on
K'inale e ach, %i Jesus tet ix. 11 Catu' jix
yalon ix jaxca ti":

—Mamin, ¢toj ey ja net cha wak' i'on
atej ja'? Caw naat ey eytoj ja'. ¢Beytu'
ey jun ja' chi ak'on k'inale cha wal tu'
xin? 12Ja' kichmam Jacob, ja' jun ja' ti'
jix yuc'balne yetoj c'al yuninal, c'al no'
nok'. Ja' yet jix cam naj, jix can jun c'op
ti' e on. ¢Toj yel xa c'al miman ja wel oc
apnoj yintaj naj Jacob tu'? xi ix tet Jess.
I3 Yuxan jix yal naj tet ix jaxca ti':

—Yal c'al mac chi uq'uen jun ja' ti', chi
tit stajinti'al junel xa. 14Pero ja' eb chi
uq'uen jun ja' chi wak' an, c'am xa bak'in
chi tit stajinti'al eb junel xa. Yutol ja' jun
ja' chi wak' ti', chi el sne ja', catu' chi a
wolna ja' bey spixan eb, catu' chi ak'le
sk'inal eb ey c'al yin tobal k'inal yu jun
ja'tu), i Jestis tet ix. 15 Catu' jix yalon ix
tet naj jaxca ti"

—Mamin, ak' nioj ja' ja' cha wal tu' e
in an, yet watx' c'am xa bak'in chi tit jin
tajinti'al, catu' man xa sowalil oj chi jul
wi' wet bey jun c'op ti' an, Xi ix tet Jesus.

16 __Asi', i'tej ja wichamil, catu' chex
jul je cawanil titi', Xi Jests tet ix.

17 _C'am wichamil an, %i ix tet naj.

—TYel ton cha wala, c'am ja wichamil
tinani'. 18Ec'naj jowan winaj ja c'atan.
Ja' naj bey ey jaach ec' tinani', man caw
ja wichamil oj naj. Yuxan, yel ton cha
wala, c'am ja wichamil, Xi Jests tet ix.
19 Jix lawi c'al yaben ix tzet jix al-le tet,
catu' jix yalon ix tet Jests jaxca ti":

—Mamin, Xejab jaach Dios chi wil an.
20 Ja' eb kichmam, jaon a Samaria jon ti',
ja' bey jun wonan ti' chi jul ki' ey cu ba
tet Dios. Jal pax jaex a Israel jex ti' xin,

ja'ta' c'al bey Jerusalén sowalil chex to je
yi' ey je ba tet Dios je yala, %i ix. 21 Catu'
jix yalon Jesus tet ix ix tu' jaxca ti":

—Ab tzet oj wal an, txo ix. Ey jun tiem-
poal oj jul oj, tol man xa ja' oj bey jun
wonan ti' oj je yi' ey je ba tet cu Mam
Dios. Man xa sowalil oj jex toj pax bey
Jerusalén tu'. 22 Ja' jaex a Samaria jex ti',
che yi' ey je ba tet Dios je yaloni, pero
man je yotaj oj pax Dios tu'. Jal jaon Is-
rael jon ti', caw kotaj cu Diosal bey chi
ki' ey cu ba. Ja' cu xol chi eltej jun Col-
wawom. 23Ey eb ja' tet cu Mam Dios chi
yi' ey sba yin yel. Tinani' jix jul stiempoal
yi'on ey sba eb yin yel yin spixan jun jun.
Ja' cu Mam Dios, quey ton tu' chi yoche
sc'ul chi yun yi'on ey sba eb dnima tet.
24 Ja' Dios Espiritu toni, yuxan ta ey mac
chi yi' ey sba tet, sowalil chi yi' ey sba
eb yin yel yin spixan eb, xi Jests tet ix.
25 Catu' jix yalon ix tet naj jaxca ti"

—Jainti', wotaj an, ey jun naj Mesias,
ja' ton naj Cristo oj jul oj. Ja' yet oj jul
naj tu', jichan c'al oj yute yalon masanil
tzet yetal, Xi ix tet naj.

26 __;Toj wal mac to txequel? jain ton
lalan jin k'anab ja wetoj ti' an, Xi Jests tet
ix. 27 Jix lawi yalon Jesis wan tu', catu'
jix apni eb scuywom tu'. Caw jix q'uey
a sc'ul eb yet jix yilon eb, tol chi k'anab
Jests yetoj jun ix ix. Pero c'am junoj eb
jix k'anlen el tet naj tzet chi yoche sc'ul
chi sk'anle el tet ix, ma tzet chi yal yetoj
ix. 28 Jix lawi jun tu/, catu' jix sbejon can
smoc ix sti' ja' tu', catu' jix to ix yalon yab
eb 4nima yul conob tu' jaxca ti"

29 _Fy jun winaj, caw yotaj masanil
tzet jix el wuneni. Jix yaltej masanil.
Toon nej wetoj an, toon nej kila. Tejan
ja' Cristo, i ix tet eb. 30 Yuxan, jix to eb
a conob tu', bet yilon bey ey ec' Jests tu'.
31Ja' yet c'am to chi apni eb 4nima tu'
sc'atan naj, catu' jix yalon eb scuywom
tu' tet naj jaxca ti"

—Wuktaj, lowan nioj, Xi eb tet naj.

32 Catu' jix yalon Jests tet eb jaxca ti';

—Ey jin lo'be, pero man je yotaj oj jun
lo'be tu', Xi naj tet eb. 33Ja' yu tzet jix
yal tu', yuxan jix c'oli sk'anlen ec' eb xol
jaxca ti":

—¢Ey mi mac jix jul ak'on can slo'be?
Xi eb. 34 Catu' jix yalon naj tet eb:

—Caw yochwan jin c'ul chi wun tzet
chi yoche sc'ul naj mac chejnen jin tej,
chin wa'ne el smulnail, wan jix yaoc yul
jin k'ab. Ja' yet chi wunen jun tu', jaxca
tol ja' chi oc jin lo'be oj. 3° Jaexti', caneb
to xaaw catu' chi oc c'upo trigo je yaloni.
Pero jain chi wal e ex an: “Ilala, jix jul
stiempoal sc'uplei.” Ja' yu eb tol to oj
jin cha'on oj, yuxan chi wal jaxca tu' an.
36Ey eb ec'naj xa mulna xol eb, jaxca
mac chi txi'wi trigo. Ey pax eb chi mulna
xol eb jaxca mac chi c'upon a trigo, yet
watx' chi Xa'eb dnima ti' jun k'inale tol ey
c'al yin tobal k'inal. Ja' eb chi mulna tu,
0j Xa' spaj jun smulnail eb tu', yet watx'
jun laan c'al oj yun tzala a eb masanil.
37 Yuxan yel ton ta' chi al-le jun k'ane:
“Ey eb chi txi'on ey trigo. Tx'0j pax eb
chi c'upon a 0j,” %i. 38 Chex jin chejtoj
mulna xol dnima jaxca junoj c'upom a
trigo. Pero manaj jex jix jex babi mulna
xol eb jaxca junoj txi'om ey trigo. Jaexti,
jaxca tol tu' xa c'al oj je c'up tzet aw-
bil yu eb tu', Xi Jesis tet eb. 39Ja' bey
jun conob yul yet Samaria tu', ec'al eb
jix yaoc sc'ul yin Jests, yutol jix yal jun
ix tu' xol eb jaxca ti": “Yotaj naj masanil
tzet jix el wuneni, jix yal e in masanil
an,” Xi ix tet eb. 40 Yuxan jix sk'an favor
eb tet Jests tu', yet watx' chi can yetoj
eb yul sconob tu'. Yuxan jix ey ec' caab
c'u yetoj eb. 41 Ec'al to c'al mac jix yaoc
sc'ul yin naj yet jix yaben eb tzet jix yal
naj. 42 Catu' jix yalon eb tet ix ix tu' jaxca
ti's

—Ja' yet sbabelal, ja' yu tzet jix ja wal
e on yuxan jix kaoc cu c'ul yin Jests. Jal
tinani' xin, ja' caw Jests jix alon e on.
Yuxan, caw chi kaoc cu c'ul yin tinani',
caw kotaj xa sic'lebil, tol ja' Jests ti,

caw yel [Cristo], ja' ton cu Colomal cu
masanil jaon a yul yiban k'inal jon ti', Xi
eb tet ix.

Sk'aneal Naj Sc'aal Jun Naj Yaaw
Wa'xinaj Can Sc'ul Yu Jests

43 Jix lawi yec' caab c'u bey Samaria
tu, catu' jix to Jesus tu' bey Galilea. 44 Ja'
ton Jesus alnen can oj, tol c'am yel oc ap-
noj junoj Xejab Dios yul sat eb yet conob.
45 Ja' yet jix apni eb bey Galilea tu', caw
tzala c'ulal jix yun Xa'le apnoj yu anima,
yutol ja' yet jix bet eb ilo k'in pascua bey
Jerusalén, ja' titu' jix yil eb, tol caw ey
tzet jix bet yun Jests titu'. 46 Jix apni
Jests bey jun conob chi yij Cand, bey yul
yet Galilea tu', bey jix oc ja' ja' yin vinoal
yu naj. Catu' bey jun xa conob chi yij Ca-
pernaum. Ja' titu' ey jun naj yaaw caw
ya' ey jun sc'aal naj. 47 Ja' yet jix yaben
naj tu' tol ja' Jests speto bey Judea, jix
apni bey Galilea tu, jix bet sk'anon fa-
vor tet naj, tol chi to naj yetoj bey sna,
yu sto yak'le wa'xoj sc'ul sc'aal naj yaaw
tu', yutol ian chi cam el jun sc'aal naj tu'.
48 Pero jix yal Jestis tet naj tu' jaxca ti"

—Ta c'am che yil milagro, wan tzet chi
tx'oxon el wopiso, toj che yaoc je c'ul win
an, Xi Jess tet naj. 49 Catu' jix yalon naj
yaaw tu' tet Jests jaxca ti":

—Mamin, toon wetoj an, yajban iquis
to jun jin c'aal tu', Ta c'am chach toi, oj
cam naj, Xi naj tet Jests.

50 __Paxan toj. Ja' naj ja c'aal tu', man
0j cam naj tinani', Xi Jests tet naj. Jix
yaoc yin sc'ul naj tzet jix yal Jests tu' tet.
Catu' jix meltzo naj bey sna. 5! Yul xa be
jix Xa'le sba yetoj eb smoso. Jix yalon eb
tet naj jaxca ti"

—Man oj cam naj ja c'aal tu', iquis naj,
watx' xa sc'ul naj, Xi eb tet naj. °2 Catu' jix
sk'anlen naj tet eb jaxca ti"

—¢Jantaj hora jix oc tucna sya'il tu'?
Xi naj tet eb.

—Ewi taxa. Yet tz'eymo c'u jix sicbi
jun k'ak' tu' yin naj, %i eb tet naj. 3 Catu'

jix sna'ontej naj tu', tol caw tz'eymo pax
c'u yet jix yalon Jests tet naj jaxca ti':
“Ja' naj ja c'aal tu', man oj cam naj
tinani'.” Yuxan jix yaoc sc'ul naj yin
Jests c'al yetoj eb ey bey yul sna. 54Ja'
ton jun yet scaab milagro tx'oxbanil el
yopiso ti'. Ja' yet jix bet bey Judea, catu'
jix apni junel xa bey Galilea, catu' jix
yuneni.

Jun Winaj Sicbinaj El Oj, Jix
Wa'xi Can Sc'ul Yu Jesiis

Jix lawi tu' xin, catu' jix to Jests bey
5 Jerusalén tu', jix to yilon jun sk'in eb
Israel. 2Ja' bey Jerusalén tu), ey jun ja'
lean ey oj, Betesda sbi yin sti' eb Israel.
Scawilal spuertail chi yij sbi Yet No' Me',
ja' titu' ey jun ja' tu'. Ja' bey jun ja' tu,
ey joeb pat c'am yichlaj. 3Ec'al eb ya' ey
telan octoj yul-laj wan pat tu'. Ey eb c'am
chi ske' yilwi. Ey eb c'am chi ske' sbeyi.
Ey pax eb sicbinaj el smimanil. [Ey ec' eb
yechbanen sbilwi sat jun ja' tu', 4 yutol ey
tiempo chi jul eytej jun angel bey jun ja'
tu', catu' chi jul yak'on bilwoj ja' tu'. Asan
mac babel chi eytoj xol ja' yet chi xew
sbilwi ja' tu', asan jun tu' chi wa'ki can
sc'ul, chi wa'xi yin yal c'al tzet ya'bilal.]
5Ey jun winaj, treinta y ocho jabil sya'bi
ey oj, ey ec' titu. 6Jix yilon Jests tol
telan ey sat tx'otx'. Catu' jix yotajnen el
oj tol naatil xa tiempo quey tu' ye naj.
Yuxan jix sk'anle tet naj jaxca ti"

—¢Chim ja woche chi wa'ki can ja
c'ul? i Jess tet naj. 7 Catu' jix tak'wi naj
tu' jaxca ti"

—Chi woche, Mamin, pero ja' yet chi
bilwi sat ja' ja' ti', c'am mac chi ok’ sc'ul
win an, catu' chin yaon eytoj xol ja'. Jun
jun el, ja' yet chi wak'len jin to xol ja/,
tx'oj c'al mac chi babi yeytoj jin sattaj, Xi
naj tet Jests tu'. 8 Yuxan jix yal Jests tet
naj jaxca ti".

Aan waan 0j, i' a ja weyub. Beyan, %i
Jests tet naj. ®Eyman jix wa'xi sc'ul jun
winaj tu'. Jix yi'on a sweyub naj, jix c'oli

sbeyi. Asan tol sc'ual xewilal eb Israel yet
tu'. 19 Yuxan ey jaywan eb yaawil ye bey
Judea tu' jix alon tet naj jix wa'xi can
sc'ul tu' jaxca ti":

—Ja' tinani', sc'ual xewilal. Caw c'am
sleyal ja wijon a ja weyub ti', Xi eb tet
naj.

11 _Ja' jun jix ak'on wa'xoj jin c'ul, ja'
jix alon e in jaxca ti “I' a ja weyub,
beyan,” Xi e in an, Xi naj tet eb. 12 Yuxan
jix sk'anlen eb tet naj jaxca ti"

—¢Mac txequel jun jix alon e ach tol
cha wi' a ja weyub tu', catu' chach beyi?
Xi eb tet naj. 13 Pero man yotaj oj naj tzet
sbi jun jix ak'on wa'xoj sc'ul tu', yutol
caw ey dnima ey ec' titu'. Yuxan ma il-le
yin Jests yu naj, yutol jix calchatoj xol
eb 4nima. 14 Ja' to yet junel xa jix yil-len
el sba Jesis yetoj naj yul stemplo Dios,
catu' jix yalon tet naj jaxca ti"

—Ilabi. Ja' tinani' watx' xa ja c'ul. Man
xa cha wun spenail, yet watx' c'am xa
chi jul junoj yel miman sya'ilal ja wiban,
Xi Jesus tet naj. 1° Catu' jix to naj yalon
tet eb yaawil ye bey Judea tu, tzet ut-
bil tol ja' Jests jix ak'on wa'xoj sc'ul naj.
16 yuxan, caw jix tit sjowal sc'ul eb yin
Jestis tu'. [Jix yak'le eb seyon tzet ut-
bil chi yute yak'on cam naj eb] yutol yet
sc'ual xewilal jix yunen wan tu'. 17 Pero
jix yal Jests tet eb yaawil ye bey Judea
tu' jaxca ti":

—Ja' naj jin Mam, c'am bey chi oc tu-
can smulnail. Yuxan ja'c'ala’ chin mulna
pax jainti' an, Xi naj tet eb. 18Ja' yet jix
yalon Jests jaxca tu', tol jix yoche xa c'al
eb chi yak' cam oj, man asanne oj yu ma
sjije sc'ual xewilal, pero yu pax jix laba
sba yetoj Dios, yet jix yalon oc Dios tu'
Smam oj.

Ja' Yopiso Naj Sc'aal Dios
19 Jix yalon pax Jestis tet eb jaxca ti":
—Caw yel chi wal e ex an, jainti' Sc'aal
jin Dios an, c'am tzet chi ske' wunen jin
txojli. Asan tzet chi wil swa'nen jin Mam,

asan chi wun an. Masanil tzet chi yun jin
Mam tu', chi wun pax jainti' an. 20 Ja' jin
Mam tu', chin scam c'ulne jain C'aale jin
ti'. Masanil tzet chi el yuneni, chi x'ox e
in an. Ey to wan xa tzet oj x'ox e in tol
0j q'uey a je c'ul yet oj je yiloni. 2! Yu-
tol ja' jin Mam tu', chi ske' yak'on pitzc'u
a eb camnaj, catu' chi yak'on sk'inal eb.
Quey jin pax tu, jain C'aale jin ti'. Ta ey
eb chi woche chi wak' sk'inal, chi wak'
an. 22C'am junoj 4nima chi na'le oc yin
yu jin Mam. Pero jain C'aale jin ti', jain
jix ak'le can wopiso jin na'on oc yin eb
masanil. 23 Jix yak' can wopiso jin Mam
tu' jain C'aale jin ti' an, yet watx' laan
wel oc apnoj yetoj jin Mam tu' yul sat
masanil &nima. Ta ey mac c'am wel oc
apnoj yul sat, c'am pax yel oc apnoj jin
Mam yul sat, yutol ja' jix jin chejonte;j.
24 Caw yel chi wal e ex, ja' mac chi aben
jin k'ane, catu' chi yaon oc sc'ul yin jun
mac jix jin chejontej, ja' ton eb chi yi'
can sk'inal tol ey c'al yin tobal k'inal.
Man xa oj toj eb bey sya'ilal, yutol jix
colcha can el eb yul sk'ab camich, catu'
jix Xa'on can sk'inal eb tol ey c'al yin to-
bal k'inal. 25 Caw yel chi wal e ex an, ja'
tinani', jix jul stiempoal yaben eb cam-
naj ya waw, jain Sc'aal jin Dios ti' an.
Ja' eb chi jijeni, ja' ton eb oj Xa' sk'inal
tol ey c'al yin tobal k'inal. 26 Yutol ja' jin
Mam ey yopiso yak'on sk'inal 4nima. Jix
yak' pax can jun yopiso tu' e in jain C'aale
jin ti'. Yuxan, jainti', chi ske' pax wak'on
sk'inal eb. 27 Jix yak' pax can wopiso jin
na'on oc yin masanil 4nima, yutol jain tol
Ak'bil Wopiso xol eb ket animail yu Dios.
28 Manchej q'uey a je c'ul yu wan tzet chi
wal e ex ti' an. Yutol ey jun tiempoal yet
ya toj tu', oj yab eb mujan xa ya waw
an. 29 Catu' oj a waan eb camnaj tu'. Ja'
eb watx' tzet jix el yunen yul yiban k'inal
ti', oj pitzc'u a eb, catu' oj Xa'on sk'inal
eb tol ey c'al yin tobal k'inal. Jal eb c'am
swatx'il jix el yuten sba xin, oj pitzc'u pax

a eb, pero oj toj can eb bey sya'tajilal yin
junelne.

Jix Yaltej Jesucristo Tzet Yopiso

30 Jainti', c'am junoj tzet yetal chi ske'
wunen yul wet jin txojli an. Jaxca chi
yute yalon jin Mam e in an, quey tu'
ch'un jin na'on oc yin. Bey c'al ian ch'un
jin na'on oc yin, yutol manaj tzet chi
Xa' jin c'ul chin sey an, pero ja' tzet chi
Xa' sc'ul mac jix jin chejontej, ja' ton
jin Mam. Ja' tzet chi yoche jin Mam,
ja' ton chi wun an. 31Ta jain c'al chi
wak' testigoal jin ba, yet chi walon tol
ey wopiso, c'am yel oc apnoj tzet chi wal
tu'. 32Pero ey jun xa chi yak' sba tes-
tigoal yin wopiso. Ja' jun tu' wotaj an,
tol caw yel chi yala. 33 Jaexti, jix bet je
yak' k'anlele el tet naj Juan tzet wopiso.
Ja' tzet jix yal wu tu' an, yel c'al el oj.
34 Jainti', c'am chi waoc yip oj jin c'ul tzet
chi yal 4nima win an. Tu' c'al chin jej je
na' tzet jix yal naj Juan e ex, yet watx'
chex colchai. 3°Ja' naj Juan tu!, laan
jaxca junoj tzejtebal jow Xaw yajan, yu-
tol jix x'ox can el tzet ye oc Dios. Yuxan,
jix jex tzala a jayeb c'u yetoj. 36 Pero ey
jun xa ec'ban yel oc apnoj yintaj naj Juan
tu'. Ja' tzet chi el wunen an, ja' jin Mam
jix ak'on e in an. Ja' ton wan tu' chi ak'on
testigoal win an, tol ja' jin Mam tu' jix
jin chejontej. 37 Yetoj pax jin Mam, naj
jix jin chejontej tu', chi yak' sba testigoal
win an. Jaexti', c'am junel oj jix je yab
yul snuk' sk'anabi. C'am bey jix je yil yin
Dios junel oj. 38 C'am che yaoc sk'ane yin
je c'ul, yutol c'am che yaoc je c'ul win an,
jain chejbil jin tej yu ti'. 39 Yel c'ulal ton
che cuy An Juun Tz'ibebil can oj, yutol
ja'jena'oni, tol ja' yin An oj ilcha je k'inal
tol ey c'al yin tobal k'inal ta che jije. Pero
ja' yul An Juun tu' chi yaltej jin k'aneal.
40 Cax c'al chi yal jin k'aneal pero c'am
chi yal je c'ul chex jul pax e in an yet

che cha' je k'inal tu'. 4! C'am yel oc apnoj
yul jin sat swatx'ilal chi yal eb &nima win
an. 42 Jaexti', wotaj je na'bal an, c'am che
cam c'ulne Dios. 43 Jainti', ja' jin Mam jix
jin chejontej, pero c'am chin je cha'. Ta
ey junoj xa mac txequel chi jul yul yet, ja'
jun tu' bian, oj je cha'. 44 Ta jaex c'al oc
che mimanne je ba jun jun jex, catu' c'am
che yoche chex mimanbinele yu Dios ja'
caw yel, ¢toj oj ske' je yaon oc yin je c'ul?
45Manchej je na' tol jain oj wal a je pe-
nail tet jin Mam. Ey jun xa oj alon a je
penail tet, ja' ton naj Moisés, naj che tz'aj
je yaoc yip oj je c'ul. 46K'inaloj ta che
yaoc yin je c'ul tzet tz'ibebil can yu naj
Moisés tu', chim je yaoc je c'ul win an,
yutol jix s'ibe can jin k'aneal. 47 Ta c'am
che yaoc yin je c'ul tzet tz'ibebil can yu
naj tu', ¢tzet utbil oj je yute je yaon oc
yin je c'ul tzet chi wal e ex an? Xi Jests
tet eb yaawil ye bey Judea tu'.

Jix Ak'le Low Joeb
Mil Anima Yu Jesis

(Marcos 14:13-21; Marcos
6:39-44; Lucas 9:10-17)

Jix lawi tu' xin, jix to Jesis tu' bey
6 jun xa sk'axepal ja' mar Galilea. Chi
yij pax ja' mar tu', Tiberias. 2Ec'al 4nima
jix oc tzajan yintaj naj, yu jix yil wan mi-
lagro eb jix x'oxo yet jix yak'on wa'xoj
can sc'ul eb ya' ey. 3Ja' Jests tu, jix to
yetoj eb scuywom bey jun wonan, catu'
jix ey chotan yetoj eb titu'. 4 Tuxa chi jul
stiempoal sk'in pascua eb Israel yet tu'.
5Jix yilon Jesus tol caw ey dnima chi
apni sc'atan. Yuxan jix yal tet naj Felipe
jaxca ti'":

—¢Beytu' 0j cu man low wan anima
ti'"? Xi Jesds tet naj. ®Pero tu' clal jix
k'anle jaxca tu/, yet watx' chi yabe tzet
oj yal naj Felipe tu' tet, yutol yotaj xa
naj tzet oj yute. 7 Catu' jix tak'wi Felipe
tu' tet naj jaxca ti"

—Cax c'al mi ey caab cien quetzal? ;toj
oj yab yin eb, catu' chi yi'on nioj yet
masanil eb? Xi naj tet Jesus. & Pero ey jun
xa scuywom Jesus chi yij Andrés, yuxktaj
sba yetoj Simén Pedro, jix yal tet Jests
jaxca ti"

9 _FEy jun naj unin ey ec' cu xol ti,
ey joeb span cebada naj i'bil yetoj cac'on
spescado. Pero ¢;tumi oj yab nian ti' yin
masanil danima? Ila, tol caw ec'al eb, i
naj tet Jests. 19 Jix lawi jun tu' xin, catu'
jix yalon Jests tet eb scuywom tu'"

—Al wej tet eb anima ti', tol chi ey
chotan masanil eb, Xi naj tet eb.

Catu' jix sjijen eb yey chotan oj. Ey mi
joeb oj mil winaj. Ja' jun lugar bey ey ec'
eb tu', caw ey an ch'im. 11 Catu' jix Xa'on
ec' ixim pan naj Jests. Catu' jix yalon yu
diosalil tet Dios yu ixim. Catu' jix spo'on
ec'yin eb scuywom tu'. Jaxa eb cuywom,
jix po'ontoj yin eb jix ey chotan tu'. Quey
pax tu' jix yute yetoj no' pescado, jantaj
c'al chi yoche sc'ul jun jun eb. 12Ja' yet
jix xew slow eb sic'lebil, jix yalon Jests
tet eb scuywom jaxca ti":

—Yamba wej a masanil ixim jix can
ti', yet watx' c'am nioj ixim chi etaxtoj,
Xi naj tet eb. 13 Ja' yet jix lawi ec' yi'on a
ixim eb, lacaweb to xuc jix no can yu so-
brail ixim joeb pan cebada tu'. 14 Masanil
eb anima jix ilon jun milagro jix x'ox
Jests, yuxan jix yal eb jaxca ti":

—Ja' ton jun Xejab Dios ti', tol ech-
banebil sjul ku bey yul yiban k'inal ti', i
eb. 15Pero yotaj xa Jesis tol chi yoche
eb tol chi smitx'a, catu' chi yaon oc naj
sreyal oj eb, Yuxan jix el xol eb, catu' jix
to xojli bey jun wonan tu' junel xa.

Ja' Yet Jix Bey Jestis Yiban Ja' Mar
(Mateo 14:22-27; Marcos 6:45-52)

16 Ja' yet lalan xa sk'ejbi, jix to eb scuy-
wom Jesis tu' sti' ja' mar. 17 Jix octoj eb
yul barco, Jichan jix yute ec'toj eb bey

conob Capernaum ey ec' sti' ja' mar tu'.
Caw k'ej taninaj xa yet jix to eb. Jal pax
Jestis xin, c'am to chi apni sc'atan eb.
18 Lalan sbey eb yiban ja' tu', catu' jix
tit jun miman ka'e' caw jow. Catu' jix a
pomna ja' mar tu, jix mak'le a yu jun mi-
man ka'e'. 19Ey xam nan oj scaab legua
xa bey ey eb, catu' jix yilontej eb tol lalan
yapni Jests yintaj eb. Chi bey naj yiban
ja' yetoj yajan. Yuxan, caw jix xiw a eb.
20 Pero jix yal naj tet eb jaxca ti':

—Jain ton Jesds jin ti' an, manchej jex
xiwi, Xi Jests tet eb. 2l Catu' jix tzala a
eb, jix Xa'on octoj naj eb yetoj yul barco.
Ja' yet lalan yoctoj naj yul barco tu' jix
apnoj eb sk'axepal ja' mar bey lalan sto
eb tu' yin jun mutzsatil.

Ja' Eb Anima Jix Seyon Ec' Jestis

22Ey c'al ec' eb 4nima tu' yet yewial
bey sk'axepal ec' ja' mar tu'. Catu' jix
sna'ontej eb tol jun ch'an te' barco tu' jix
sk'axpon ec' 0j. Jix yil eb tol asan ch'an
eb scuywom Jests jix to yul te'. Catu'
ma octoj Jestis yetoj eb. 23 Pero ey wan
barco jix tit bey conob Tiberias, catu' jix
apni eb scawilal jun lugar bey jix lo'le
ixim pan yet jix yak'on yu diosalil naj
Kaawil yu ixim. 24 Catu' jix yilontej eb
4nima tu', c'am xa Jests ey ec' oj, catu'
c'am pax eb scuywom xol eb. Catu' jix oc
eb yul wan barco tu, catu' jix to eb seyon
ec' naj bey conob Capernaum.

Laan Jests Jaxca Lo'be,
Ja' Chi Ak'wi K'inale

25Ja' yet jix ec' apnoj eb &nima
sk'axepal ec' ja' mar tu' xin, jix ilcha Jests
yu eb. Catu' jix sk'anlen eb tet naj jaxca
ti":

—Jaach Cuywam, ¢janic' jix jaach jul
titi'? i eb tet naj. 26 Catu' jix yalon naj
tet eb jaxca ti"

86:7 Jix yal naj Felipe: “dos cientos denarios.”

—~Caw yel chi wal e ex an, asan yu jix
no je c'ul yu jix wak' pan je lo' tu', yuxan
chin jul je seyon ec' 0j. Man yu oj tol jix
je yil wan milagro jix jin tx'ox an, catu'
jix na'cha el je yu tzet yel oc apnoj wan
milagro tu'. 27 Man ojab yin tzet chi cu
lo' che yaoc je na'bal je seyoni, yutol tu'
c'al chi lawi el oj. Ey jun xa tzet yetal
jaxca tzet chi cu lo' tu', pero c'am bak'in
chi lawi. Ja' chi ak'on je k'inal tol ey c'al
yin tobal k'inal. Yuxan, ja' ojab jun tu'
che yi' atej je c'ul je seyoni. Jain oj wak'
jun tu' e ex an, yutol Ak'bil Wopiso xol
eb ket animail yu Dios, jix jin tx'ox el cu
Mam Dios an, %i Jests tet eb. 28 Catu' jix
sk'anlen eb tet naj jaxca ti"

—¢Tzet chi yun cu seyon ec' jun tzet
chi yoche sc'ul Dios tu' on xin? Xi eb tet
naj. 29 Catu' jix yalon Jests tet eb jaxca
ti":

—Tol ja' jun ti' chi yoche Dios che
yune', chi yoche tol che yaoc je c'ul win
an, yutol ja' jix jin chejontej, Xi Jests tet
eb. 30Jix lawi yaben eb jun tu' xin, jix
sk'anlen pax eb tet naj junel xa jaxca ti".

—¢Tzet milagroal junoj cha tx'ox e on
xin, catu' chi kaon oc cu c'ul ja win?
¢Tzet chi ske' ja wu? 31 Ja' eb kichmam,
ey jun milagro ilbil yu eb yet peyxa tu',
yet jix slo'on mand eb bey jun cusiltaj
tx'otx' jaxca yalon yul An Juun Tz'ibebil
can oj, Xi eb tet Jests.q 32 Yuxan jix yal
Jests tet eb jaxca ti":

—Caw yel chi wal e ex an, manaj
Moisés jix ak'on jun satcanil lo'be tu' tet
eb. Pero ja' jin Mam, ja' chi aontej jun
ja' caw lo'be chi tit satcan tu'. 33 Yutol ja'
jun lo'be chi wal tol chi yak' Dios ti, ja'
bey satcan jix eytej. Ey eb bey yul yiban
k'inal ti' oj Xa' sk'inal eb tol ey c'al yin
tobal k'inal yu, Xi Jesus tet eb.

34_Mamin, ak' c'al jun lo'be tu' e on
tobal k'inal, Xi eb tet naj. 3°Catu' jix
yalon tet eb jaxca ti":

—Jainti', jaxca lo'be wei, yutol ak'om
k'inale jin an, tol ey c'al yin tobal k'inal.
Ja' eb chi jul e in an, c'am xa bak'in oj
tit swail eb. Ja' eb chin aon oc yin sc'ul,
c'am xa chi tit pax stajinti'al eb. 3¢ Pero
jaxca ta' jix yun walon e ex an, cax c'al
chin je yila, ¢toj oj je yaoc je c'ul win
an? 37 Masanil eb chi yak' cu Mam Dios
ein an, oj jul eb e in ti'. Ja' eb chi jul e
in ti' an, c'am junoj eb man oj jin cha'
38 Jainti', jix jin tit satcan, ja' yochwan
jun jix jin chejontej chi jul wun an. Man
yu oj wunen wochwan yul wet jin txojli,
yuxan jix jin tita. 39Ja' jin Mam jix jin
chejontej, chi yoche sc'ul c'am junoj mac
xol eb chi yak' e in ti' an, 0j q'uey can el
0j. Chi yoche tol jain, oj wak' pitzc'u a eb
yet slawub c'ual. 49 Ja' yochwan jin Mam
tu', tol masanil mac chi aben jin k'aneal,
catu' chin yaon oc eb yin sc'ul, chi xa'
can sk'inal eb tol ey c'al yin tobal k'inal.
Yuxan, jain, oj wak' pitzc'u pax a eb yet
slawub c'ual tu', i Jestis tet eb. 41 Ja' yet
jix yaben a eb yaawil ye bey Judea wan
tu', pena jix yal eb yin Jests. Yutol jix yal
Jests jun ti: “Jain ton jaxca lo'be wei,
bey satcan jix jin eytej,” Xi Jesus tet eb.
42Yuxan jix yal eb jaxca ti":

—Ja' jun winaj ti', ja' ton naj Jests,
naj sc'aal naj José. Kotaj smam c'al xutx
naj. Pero lalan yalon pax naj tol bey sat-
can jix eytej yaloni, Xi eb yaawil ye bey
Judea tu'. 43 Catu' jix yalon Jests tet eb
jaxca ti"

—Manchej jin je buchu. 44 C'am junoj
mac tu' c'al chi yak' jul sba e in an, ta
manaj jin Mam chi chejontej eb e in an.
Ja' eb chi jul e in ti' an, oj wak' pitzc'u
a eb yet slawub c'ual. 4°Ey jun xol eb
Xejab Dios jix tz'iben can ey jaxca ti":
“Qj cuyle masanil &nima yu Dios,” Xi can
naj." Yuxan, masanil mac chi yaoc xiquin
yaben tzet chi yal cu Mam Dios, ta chi
na'cha el yu eb tzet chi yala, oj jul eb

96:31 Exodo 16:4; Salmos 78:24

'6:45 Isaias 54:13

e in an. 46 Man lalan oj walon an, ta tol
ey junoj mac jix ilon yin cu Mam Dios.
Asanne jain wotaj yili, yutol jix jin tit bey
ey ec' 0j. 47 Caw yel chi wal e ex an, ja'
mac chin aon oc yin sc'ul, ey sk'inal yin
tobal k'inal. 48 Jainti', jaxca tol lo'be jin,
yutol ak'om k'inale jin tol ey c'al yin to-
bal k'inal. 49 Ja' eb kichmam, lo'bil mana
yu eb bey cusiltaj tx'otx', pero jix cam
eb masanil. 59 Jal pax mac chi lo'on jun
lo'be jix eytej satcan ti' xin, c'am bak'in o0j
cam eb. °1 Jain ton jix jin eytej satcan tu',
laan jin jaxca lo'be, yutol ak'om k'inale
jin tol ey c'al yin tobal k'inal. Yuxan, ja'
mac chi lo'on jun ti', iquis c'al eb tobal
k'inal. Ja' jun tzet yetal laan jaxca lo'be
chi wak' lo'le ti', ja' ton jin mimanil. Chi
wak' an, yet watx' chi ske' yiquisbi c'al ec'
masanil 4nima yin tobal k'inal, Xi Jests
tet eb. 52 Catu' jix steelen a sba eb yaawil
ye bey Judea tu' yin tzet jix yal tu', catu'
jix yalon eb jaxca ti"

—¢Tzet 0j yun yak'on smimanil jun
winaj ti' cu chi', chi sna'? %i eb. 53 Catu'
jix yalon Jesus tet eb:

—Caw yel chi wal e ex an, ta c'am che
chi' jin mimanil ti', catu' c'am che yuc'
jin chiq'uil ti', jain Ak'bil Wopiso xol eb
ket animail yu Dios, ma ske' je cha'on
je K'inal. 5 Yuxan, yal c'al mac oj chi'on
jin mimanil ti', catu' oj yuq'uen pax jin
chiq'uil ti', ey sk'inal eb yin tobal k'inal.
Jain c'al oj wak' pitzc'u a eb yet slawub
c'ual. 5> Yutol ja' jin mimanil ti', caw laan
jaxca lo'be, c'al jin chiq'uil ti', laan jaxca
tzet chi uc'lei. >®Yal c'al mac oj Xi'on
jin mimanil ti', catu' oj yuq'uen pax jin
chiq'uil ti', junxane chi yun can wetoj.
Ey c'al ec' win an, catu' ey jin pax ec' yin.
57 Ja' cu Mam Dios iquis c'al naj yul yet.
Ja' jix jin chejontej. Yu Dios, yuxan iquis
jin pax oj. Yuxan, ja' mac chi chi'on jin
mimanil ti', oj wak' sk'inal eb tol ey c'al
yin tobal k'inal. 58 Ja' jun jaxca lo'be jix
eytej satcan chi waltej ti', ja' jun ti', man
laan oj jaxca mana lo'bil yu eb kichmam

yet peyxa. Caw miman jix slo' eb, pero
ila tol jix cam pax eb. Pero ja' mac oj
lo'on jun jaxca lo'be ti', oj Xa' sk'inal eb
tol ey c'al yin tobal k'inal, Xi Jesus tet
eb. 59Ja' wan cuybanile ti', ja' bey snail
sculto eb Israel bey conob Capernaum,
ja' titu' albil yu Jests.

Jix Yaltej Jests Yin Jun
K'inale Tol C'am Slawubal

60 Ja' yet jix yaben eb scuywom wan
k'ane tu', ec'al eb jix alon jaxca ti"

—Caw pena jun chi yal ti'. {Mac oj xa'
sc'ul yaben wan chi yal tu'? Xi eb. 61 Pero
yotaj xa Jesus tzet yetal lalan yalon eb,
yuxan jix yal naj tet eb jaxca ti"

—¢Tumi chi somcha el je na'bal yu
wan k'ane chi wal ti' an? 62 Jainti', Ak'bil
Wopiso xol eb ket animail yu Dios. ¢ Tzet
je chi ta che yil yet oj jin pax a bey jix
jin tit an? 63 Ja' Yespiritu Dios chi ak'on
k'inale tol ey c'al yin tobal k'inal. Jal
cu mimanil xin, c'am yopiso yin yak'on
k'inale. Ja' wan k'ane chi wal e ex ti' an,
caw yel yet Espiritu. Yuxan, ja' chi ske'
yak'on je k'inal tol ey c'al yin tobal k'inal.
64Pero ey jaywan jex c'am chin je yaoc
yin je c'ul, Xi Jesus tet eb scuywom tu'.

Quey tu' jix yute yalon Jests tet eb
jaxca tu', yutol yotaj xa yet tax yichbanil
mac txequel eb man t'inan oj yaon oc
sc'ul yin. Yotaj pax naj mac txequel jun
tinan oj aon oc naj yul sk'ab camich.
65 Jix yalon pax naj jaxca ti":

—Yutol ey jex c'am che yaoc je c'ul win
an, yuxan jix wal e ex, tol c'am junoj mac
tu' c'al chi yak' jul sba e in an, ta manaj
jin Mam chi i'on jul oj, Xi Jests tet eb.
66 Yet tax c'al tu' xin, ec'al eb scuywom
tu' jix meltzo yintaj junel xa. Ma xa c'al
yal sc'ul eb jix tzajlo yintaj naj. 67 Yuxan,
jix sk'anlen Jests tet eb lacawan jaxca ti":

—cJal jex, jaexti', ma che yoche chex
meltzo je yintaj pax o0j? Xi Jesus tet eb.
68 Yuxan jix tak'wi Simén Pedro tu' tet
naj jaxca ti"

—Wuktaj c'am junoj xa mac txequel
bey oj cu oc tzajan oj. Yutol ja' yin
wan k'ane cha wal e on ti', ja' tu' oj cu
cha' cu k'inal tol ey c'al yin tobal k'inal.
69 Jaonti', tuxa jix jaach kaoc yin cu c'ul.
Kotaj tol jaachti', Cristo jaach. Jaachti,
Sc'aal jaach Dios iquis, Xi naj Pedro tet
Jests. 70 Catu' jix yalon Jests tet eb jaxca
ti":

—Jaex lacawan jex ti', jain jix jex jin
sic' can el oj. Pero ey jun je xol tol Xe-
jab diablo yei, Xi Jesus tet eb. 71 Yu naj
Judas, sc'aal naj Simén Iscariote, yuxan
quey tu' jix yala. Yutol ja' Judas tu' t'inan
c'al ta' yale oc naj yul sk'ab camich yu.
Pero tol pax yet cuywomal sba yetoj eb
jusluc'wan tu'.

Ja' Eb YuXxtaj Jestis,
Ma Yaoc Sc'ul Eb Yin Naj

7 Jix lawi tu' xin, jix c'oli yec'ab Jests

yul-laj yet Galilea. Jal yul-laj yet
Judea tu' xin, ma yal sc'ul jix eq'ui, yutol
ja' eb yaawil ye bey Judea tu', jix ochen
jix mak'on cam naj. 2Pero c'uxan c'al tol
lalan sjul pax jun sk'in eb Israel chi yij
Sk'inal Patlaj.”* 3 Yuxan jix yal eb yuitaj
Jesus tet jaxca ti"

—Manchej jaach ey ec' titi'. Asi' bey
Judea, yet watx' chi yil pax eb ja cuy-
wom a lugar titu' wan milagro cha
tx'oxo. 4Ta ey junoj mac txequel chi
yoche sc'ul chi otajnele el yu 4nima, c'am
junoj tzet yetal tol ja' bey ewantaj chi
yune'. Yuxan, quey ojab tu' cha wute ja
ba. Ta yel ey milagro chi el ja wuneni,
sowalil cha tx'ox el ja ba sattaj &nima, Xi
eb tet. 5 Quey tu' jix tz'aj yal eb yuktaj tu'
tet, yutol c'am chi yaoc sc'ul eb yin naj.
6 Catu' jix yalon Jests tet eb jaxca ti':

—Man to sc'ual oj jin tx'oxon el jin ba.
Jal jex xin, yal c'al mi tzet c'ual chi ske'

je na'oni. 7 Ja' eb je yet yul yiban k'inal
ti', c'am chi ske' Xichon oc sc'ul eb je yin.
Pero ja' win chi chichon oc sc'ul eb, yu-
tol chin tx'ox el oj tol pena sbeybal eb.
8 Asi' wej, tx'ox el je ba bey jun k'in tu'
jaexti'. Jainti', c'am to chin toi, yutol man
to sc'ual oj jin tx'oxon el jin ba, Xi Jests
tet eb. 2 Catu' jix can can bey Galilea tu'
yet jix lawi yalon jaxca tu'.

Yet Ey Xa Ec' Jests
Bey Jun Sk'inal Patlaj

10 Ja' yet xax to eb yuktaj tu' bey jun
k'in tu, jix to Jests pax oj, catu' yin
ewantajil jix yun yapni. 11 Caw jix seyle
ec' naj yu eb yaawil ye bey Judea bey jun
K'in tu"

—¢Beytu' la ey jun winaj tu'? %i eb chi
ec' eb. 12Miman tzet chi al-le yin naj xol
&nima titu'. Ey eb chi aloni: “Caw watx'
jun winaj ti',” Xi eb. Pero ey pax eb chi
aloni: “C'amaj, pena, chi etnele eb an-
ima yu,” Xi eb. 13Ewantajil chi yal eb
jaxca tu', yutol chi xiw eb, tala chi yab eb
yaawil ye bey Judea tu'. 14Snan wal ey
oc jun k'in tu', catu' jix oc Jesus yul stem-
plo Dios. Catu' jix c'oli scuywa xol &nima
titu'. 15 Caw jix q'uey a sc'ul eb Israel ey
octoj yul tu' yabeni. Catu' jix yalon eb
jaxca ti"

—Tzet jix yute yotajnen el wan chi
yal jun naj ti', tol pax man cuywinaj 0j?
i xa c'al eb. 16 Yuxan jix yal Jests tet eb
jaxca ti"

—Ja' wan cuybanile chi wal e ex ti' an,
man wetoj an. Yet naj mac jix jin chejon-
tej. 17 Ta ey mac chi yal sc'ul chi yun
yochwan Dios, oj na'cha el yu, tol yet
Dios wan cuybanile ti', catu' man yul oj
wet chi walon an. 18 Ja' mac tol yul c'al
yet chi k'anabi, tol chi yi' can a sba, yet
watx' miman xa c'al yel oc apnoj sna'oni.

*7:2 Ja' jun Sk'inal Patlaj, ja' ton yet chi swa'ne wan pat eb Israel catu' chi ey ec'
yul jayeb oj c'u, yet watx' chi na'ontej jun cuarenta jabil yet jix ey ec' eb yul wan
carpa pat bey cusiltaj tx'otx, yet jix eltej eb bey Egipto catu' jix apni eb bey tx'otx'

Canaan.

Pero jainti', chi woche tol ja' naj mac jix
jin chejontej, ja' ojab naj miman yel oc
apnoj yul je sat. Yuxan, caw yel chi wal
an. C'am c'al lek'ti'al chi wun an. 19 Ak'bil
can sley Dios e ex yu naj Moisés, pero ila,
c'am junoj jex che jije tzet chi yal jun ley
tu'. ;Tzet yuxan che yoche chin je yak'
cam 0j? Xi Jests tet eb. 20 Catu' jix tak'wi
eb 4nima bulan ec' titu' tet naj jaxca ti"

—Jaachti!, tejan ey junoj pena espiritu
ey oc ja win. (Mac txequel junoj chi
ochen chach yak' cam tu' cha wila? %i eb
tet naj. 2! Yuxan jix yal pax naj tet eb
jaxca ti"

—Asan yu jun tzet jix el wunen yet
sc'ual xewilal, yuxan caw jix q'uey a je
c'ul yu. 22 Ja' tax eb kichmam yet peyxa,
ja' tax eb jix i'on can el yich jun bey-
bale chi yij circuncisién. Catu' ja' naj
Moisés jix alon can tol sowalil chi cu
beybalne jun tu'. Yuxan, cax c'al sc'ual
xewilal, che yak' circuncidar eb unin chi
ali, 23 yet watx' c'am che ten tzet chi yal
sley Moisés tu', yuxan che yak' circun-
cidar eb unin yet sc'ual xewilal. ;Tzet
yuxan chi tit pax je jowal win an, yu
jix wak' wa'xoj sc'ul naj tu' yet sc'ual
xewilal? 24 Man ojab comon oj che na' oc
win an. Ta ey mac che na' oc yin, watx'
ojab che yute je na'on oc yin, Xi Jests tet
eb.

Jix Yaltej Jests Beytu' Jix Tita

25Yuxan ey jaywan eb a Jerusalén jix
alon jaxca ti".

—¢Tumi manaj jun winaj ti' chi seyle
ec' yu eb chi ochen chi ak'on cam 0j?
26 Pero tol ey ec' titi', lalan sk'anab cu
xol. C'am c'al tzet chi al-le pax tet. Te-
jan jix yaoc sc'ul eb yaaw yin, tol ja' ton
Cristo. 27 Ja' yet oj jul Cristo tu', c'am
mac otajnen bey oj tit oc o0j. Pero jun
winaj ti', kotaj beytu' jix tita, i eb. 28 Ja'
yet jix yaben Jesis wan tu, lalan yak'on
wan cuybanile snan xol eb ey octoj yul

181

JUAN 7:36

stemplo Dios tu', catu' jix yalon eltej xol
eb jaxca ti"

—Yel toni, je yotaj jin an, catu' je yotaj
pax bey titnaj jin an. Pero man yul oj wet
jix jin juli. Ja' naj ja' caw yel, ja' naj jix
jin chejontej. Pero man je yotaj oj naj tu'.
29 Jal jin xin, wotaj naj, yutol ja' titu' jix
jin tit an. Ja' ton jix jin chejontej, %i Jests
tet eb. 30 Lalan yalon wan ti, catu' ey eb
jix ochen jix aon oc naj preso. Pero c'am
junoj mac txequel jix oc lacan yin naj,
yutol man to sc'ual oj scami. 31 Ec'al eb
4nima jix yaoc sc'ul yin, catu' jix yalon
eb jaxca ti"

—Ja' yet oj jul naj Cristo, ¢tumi yel
ec’ban milagro oj x'ox yintaj jun ti'? Xi
eb. Yuxan jix yaoc eb yin sc'ul tol ja' ton
Cristo naj Jests.

Jix Chejle Eb Policia Yu Eb
Fariseo To Yi'le Jests

32 Ja' yet jix yaben eb fariseo tzet chi
yal eb 4nima yin Jests tu', junne eb yetoj
eb yaawil yak'omal xaambal eb Israel tet
Dios, jix chejontoj eb policia steynemal
templo yu sto tit Jesis preso yalon eb.
33 Catu' jix yalon Jests tu' jaxca ti'":

—Jayeb xane c'ual ey jin ec' je yetoj.
Oj lawoj tu' xin, oj jin pax a bey ey naj jix
jin chejontej an. 34 Jaexti', oj to jin je sey
ec' 0j, pero ma xa jin ilcha je yu, yutol
ma ske' je yapni bey oj jin apnoj tu', i
tet eb. 35Catu' jix k'anab a eb Israel xol
yet jaxca ti".

—¢Bey la tu' oj toj jun ti', yuxan chi
yala tol man oj ilcha ku, sna'oni? Toj ja'
bey eb ket conob ey ec' xol eb griego.
¢Tumi ta chi yoche ja' titu' oj toj xol
eb, catu' chi to cuywa xol eb griego tu',
sna'oni? 30Ila tol jix yal e on jaxca ti'"
“Jaexti', 0j to jin je sey ec' 0j, pero man
xa 0j jin ilcha je yu, yutol ma ske' je
yapni bey oj jin apnoj tu',” Xi naj e on.
¢Tzet la chi yal yel oc apnoj wan jix yal
e on tu' tinani' xin? Xi eb Israel tu'.

Jun Jaxca Ja' Ja' Chi A
Wolna Yin Cu Pixan

37 Ja' yet jun c'u yet chi lawi can el k'in,
ec'al &nima jix yamchai. Yuxan ja' to yet
slawub sc'ual k'in tu', jix a linan Jests
snan xol eb, catu' jix yalon yin ipal jaxca
ti":

—Ta e ex che yoche che cha' can
k'inale tol ey c'al yin tobal k'inal, sebach
wej e in an. Jaxca che yute che yuq'uen
ja'ja' yu je tajinti'al, quey tu' oj je yute je
cha'on jun k'inale tu' e in an. 38 Ta e ex
che yaoc je c'ul win an, jaxca tol ey jun
ja'ja' oj aol snuk' yin je pixan, catu' oj el
sne. Ja' ton jun tu' oj ak'on je k'inal tol ey
c'al yin tobal k'inal. Yutol jaxca tu' yalon
can An Juun Tz'ibebil can oj, %i Jests tet
eb. 39Quey tu' jix yute yalon jaxca tu,
yutol ja' eb chi yaoc sc'ul yin naj, chi ale
oc naj Espiritu yin eb yu. Ja' yet jun tiem-
poal tu', c'am to chi ak'le Espiritu tet eb
&nima, yutol c'am to chi pax a Jests bey
satcan.

Jix Steele A Sba Eb
Anima Yu C'al Jests

40 Jix lawi c'al yaben eb dnima tu' tzet
jix yal Jests tu/, catu' jix yalon eb jaxca
ti's

—Caw yel, ja' ton jun Xejab Dios tol
echbanebil sjul ku ti', i eb. 41 Ey pax eb
jix aloni:

—Ja' jun ti', ja' ton naj Cristo, Xi eb.

Pero ey wan xa eb jix alon jaxca ti":

—Ja' jun Cristo tu', ¢tumi a Galilea
jaxca jun ti' che na'? 42Chi yal yul An
Juun Tz'ibebil can oj, tol ja' jun Cristo
tu, ja' bey conob Belén sowalil chi ali,
bey ec'naj David yet peyxa, yutol yic'aal
naj David, i wan xa eb tu'. 43 Yuxan jix
teele ton a sba eb &nima tu' yu c'al Jests.
44Ey jaywan eb jix ochen jix aon oc naj
preso, pero c'am junoj mac txequel jix oc
lacan yin naj.

Ma Yaoc Sc'ul Eb Yaaw Yin Jestis

45 Asan eb policia, eb steynemal stem-
plo Dios, jix paxtoj eb xojli bey eb
fariseo, yetoj bey eb yaawil yak'omal
xaambal eb Israel tet Dios, tutun ja' eb
jix chejontoj eb. Catu' jix k'anlele el tet
eb tu"

—¢Tzet yuxan ma je yi'tej Jesus tu'? Xi
eb tet eb.

46_Pero c'am junoj mac txequel chi
apni sk'anab jaxca jun tu', Xi eb policia
tu'. 47 Catu' jix yalon eb fariseo tu' tet eb
jaxca ti"

—¢Tumi che yak' pax je ba etnele
jaexti' xin? 48 ;Ey mi junoj eb cu yaawil
ti' chi yaoc sc'ul yin naj? Ja'c'ala' jaon
fariseo jon ti', c'am junoj jon chi kaoc cu
c'ul yin naj. 4° Asan eb comon &nima, eb
man yotaj oj nioj sley Moisés, asan eb
chi yaoc sc'ul yin. Pero ey sjowal sc'ul
Dios yiban eb, %i eb fariseo tu'. > Ey jun
yet fariseoal eb tu' chi yij Nicodemo. Jun
betnaj ec' k'anab yetoj Jests yet ak'balil.
Ja' jun tu' jix alon tet eb jaxca ti"

51__Ja' yalon cu ley, tol c'am sleyal chi
kaoc sya'ilal yiban junoj mac txequel ta
c'am chi kab tet tzet smul, Xi naj tet eb.
52Yuxan jix yal eb tet naj jaxca ti"

—¢Tumi a Galilea jaach yetoj jun
winaj tu'? Il yul An Juun Tz'ibebil can
0j, ja' titu' oj ja wila, tol c'am junoj Xe-
jab Dios chi tit bey Galilea, Xi eb tet naj.
53 Catu' jix pax can jun jun eb bey sna.

Jal pax Jests tu' xin, jix to can bey
wonan Olivalaj.

Sk'aneal Jun Ix Amul Ix

2Ja' yet jix K'inibi a yet yewial tu', jix
apni pax Jestis bey stemplo Dios junel
xa. Ja' yet jix apni naj tu', masanil eb an-
ima ec' titu' jix yamcha oc sc'atan naj.
Catu' jix ey chotan naj scuyon eb. 3 Catu'
jix i'letej jun ix ix sc'atan naj yu eb cuy-
wam yin sley Moisés tu' yetoj eb fariseo
tu'. Lalan smulwi ix, catu' jix mi'cha el ix

yu eb, jix i'letej ix sc'atan naj yu eb. Ja'
sattaj masanil eb dnima jix oc linan jun
ix tu'. 4 Catu' jix yalon eb tet naj jaxca ti';

—Jaach cuywam, ja' jun ix ti', lalan
smulwi yet jix ilcha el ku on. °Ja'
sley Moisés chi aloni, tol ja' eb ix ix
quey tu' sbeybal jaxca ti', sowalil chi
k'ojch'ennele can cam eb. Jal jaach, ;tzet
ja chi jaachti'? %i eb tet Jesus. ®Pero tu'
c'al jix tz'aj sk'anle eb jaxca tu', yu yak'le
porobal naj yu eb, yutol chi yoche eb, tol
chi ak'le queja naj yu eb. Ja' Jests tu,
tu' c'al jix ey noan oj, catu' jix tz'ibli ey
yetoj yiximal sk'ab sat tx'otx'. 7 Catu' jix
sk'anlen eb tet naj jaxca ti":

—¢Tzet wal chi yun jun ti' xin? Xi eb
tet naj.

Yuxan jix a linan naj, catu' jix yalon tet
eb jaxca ti"

—Ta ey junoj jex c'am nioj je penail, ja'
ojab chi babi sk'ojon oc ch'en ch'en yin
ix, %i naj tet eb. 8Jix lawi yalon jaxca
tu, jix ey pax noan junel xa. Catu' jix
tz'ibli ey junel xa sat tx'otx'. 9Ja' yet jix
yaben eb tzet jix yal tu, jix sna'on sba jun
jun eb, tol ey spenail jun jun eb. Yuxan,
jun jun ta' xa c'al jix yun spaxtoj eb. Ja'
eb ichamtaj winaj jix babi cha'on el yich
yeltoj, catu' tzajan yeltoj eb ach'e. Xojli
xa c'al Jests jix can bey linan oc ix ix tu'.
10 Catu' jix a linan oj, catu' jix yiloni, xo-
jli xa c'al ix ix tu' linan can oc oj, catu'
jix yalon tet ix jaxca ti":

—Txo ix, ¢beytu' ey eb chach ak'on
queja tu'? ¢C'am mi junoj mac txequel
jix ak'on queja ja win? Xi Jesus tet ix.

11_C'am mac txequel, Mamin, c'am
junoj, Xi ix.

—Yetoj jin pax oj, man oj wak' queja
ja win an. Asi' manchej xa ja sey ja mul
junel xa, Xi Jesus tet ix.

Ja' Jests Chi Ak'on Saj K'inal
Yin Spixan Eb Anima

12 Catu' jix yalon Jestis xol eb &nima tu'
jaxca ti"

183

JUAN 8:20

—Jainti', jaxca saj k'inal we xol eb ket
animail bey yul yiban k'inal ti'. Ja' mac
chi oc jin cuywom oj an, oj wak' saj k'inal
bey spixan. Yu jun saj k'inal tu', yuxan oj
¥a' sk'inal eb tol ey c'al yin tobal k'inal.
Ma xa ec'ab eb xol k'ej k'inal, Xi Jests.
13 Catu' jix yalon eb fariseo tu' tet naj
jaxca ti"

—Jaachti', yul c'al ja wet cha waloni
tol ey ja wopiso. Yuxan c'am yel oc apnoj
nioj ja wet cha wal tu, Xi eb tet Jests.
14 yuxan jix yal pax naj tet eb jaxca ti':

—~Cax c'al mi yul wet chi walon an, tol
ey wopiso, pero caw yel chi wal an. Yutol
jainti', caw wotaj bey jix jin tit an. Yetoj
pax oj, wotaj bey oj jin toj an. Jaexti,
man je yotaj oj bey titnaj jin an, catu'
man pax je yotaj bey oj jin toj. 1° Jaexti,
tu' c'al comon che na' oc yin junoj mac tx-
equel yin eyman. Jainti', cam mac chin
na' oc yin. 16 Pero k'inaloj ta ey mac chi
woche chin na' oc yin, jichan c'al ch'un
jin na'on oc yin. Yutol man jin txojli oj
chin na'on oc yin. Junne ey jin Mam we-
toj an, yutol ja' jix jin chejontej. 17 Ja' cu
ley ey ec' yul cu k'ab chi aloni, ta tol ey
cawan oj testigo laan c'al yaloni, sowalil
chi cu cha' kab tzet chi yal eb. 18 Pero il-
abi, ey cawan mac chi yak' sba testigoal
win an. Chi wak' jin ba testigoal win an.
Testigo pax jin Mam wetoj an, yutol ja'
chejnen jin tej, Xi Jests tet eb.

19__;Pero beytu' ey ja Mam tu' xin? Xi
eb tet naj.

Jix yalon Jests tet eb jaxca ti":

—Jaexti', man je yotaj oj mac jin tx-
equel. Man je yotaj oj pax jin Mam tu'
an. K'inaloj ta je yotaj mac jin txequel, je
yotaj pax jin Mam tu', Xi naj tet eb. 20 Ja'
yul stemplo Dios, bey scawilal cha'bal
sa'beal tet Dios, ja' titu' jix yal Jesis wan
ti'. Ja' titu' jix cuywa xol anima. C'am
junoj mac jix oc lacan yin, yutol c'am to
chi jul sc'ual scami.

Ma Ske' Je To Bey Oj Jin Toj, Xi Jestis

21 Jix yal Jests tet eb junel xa jaxca ti';

—0j jin toj, jainti'. Oj to jin je sey ec'
0j, pero xol je penail oj jex cam oj. Catu'
ma ske' je yapni bey oj jin apnoj tu', Xi
Jests tet eb. 22Yuxan jix yal eb yaawil
ye bey Judea tu' jaxca ti"

—Tejan oj yak' cam sba yul yet, yuxan
chi yala, tol ma ske' kapni bey oj apnoj
tu', ¥i eb. 23 Catu' jix yalon pax naj tet eb
jaxca ti'.

—Jaexti', a sat tx'otx' jex, yutol yet jex
yul yiban k'inal ti'. Jainti', man yet oj jin
jun yul yiban k'inal ti', yutol a satcan jin
an. 24Yuxan jix wal e ex an, tol xol je
penail oj jex cam 0j. Ta c'am che yaoc yin
je c'ul, tol jain ton mac jix wute waloni,
yin je mul oj jex cam oj, Xi Jests tet eb.

25— ;Mac jaach txequel xin? Xi pax eb
tet naj.

Catu' jix yalon jaxca ti":

—Albil xa wu an yet tax yalantoj e ex,
mac jin txequel. 26 Caw ey tzetal chi ske'
walon je yin, catu' chi ske' jin na'on oc
je yin, pero asan tzet yalnaj e in yu mac
jix jin chejontej, asan chi wal tet eb &n-
ima yul yiban k'inal ti'. Caw yel tzet chi
yala, %i Jests tet eb. 27 Pero ma na'cha el
yu eb, tol ja' yin cu Mam Dios chi yala.
28 Yuxan jix yal pax naj tet eb jaxca ti':

—Ja' to yet 0j jin je t'unban a oj, catu'
oj na'cha el je yu, tol jain ton Ak'bil
Wopiso xol eb ket animail yu Dios. Catu'
0j je yotajnen el oj, tol man yul oj wet
chi wunen wan ti'. Asan wan cuybanile
yalnaj jin Mam e in an chi wal an. 2° Ja'
jun chejnen jin tej tu', ja' ey oc wetoj an.
Ja'jin Mam tu/, c'am chin sbej can jin tx-
0jli, yutol asan tzet chi Xa' sc'ul, asan chi
c'al wun an, Xi Jests tet eb. 30 Ja' yet jix
yalon naj wan ti', ec'al eb jix yaoc sc'ul
yin.

Eb Yuninal Xa Dios Yetoj Eb
Ey To Oc Yin Spenail

31 Catu' jix yalon Jests tu' tet eb Israel
jix yaoc sc'ul yin naj tu' jaxca ti'":

—Ta ey c'al oc je na'bal tobal k'inal
yin tzet chi wal an, ja' caw jin cuywom
jex ton sic'lebil. 32 Catu' oj je yotajnen el
sk'ane Dios tol caw yel. Yu jun yel tu', oj
jex jajcha el oj, Xi Jests tet eb. 33 Catu'
jix yalon pax eb tet naj jaxca ti":

—Jaonti!, yic'aal jon pax naj Abraham
ja wetoj. C'am junel oj jix cu oc moso
0j junoj &nima. ¢Yuxan, tzet yuxan cha
wala, tol oj cu jajcha el 0j? Xi eb.

34_Caw yel chi wal e ex an, yal c'al
mac tol ja'c'ala’ yunen spenail, caw ey
oc eb yin yak'omal oj servil spenail tu'.
35K'inaloj ey junoj mac txequel ey oc
yak'omal oj servil junoj 4nima tinani'. Ja'
jun moso tu', ma ske' ye ec' yetoj jun
4dnima tu' junelne. Pero ja' junoj sc'aal
junoj &nima tu', caw sc'aal ton junelne.
36 Yuxan, ta jain chex jin jaj el yin je pe-
nail, caw yel oj jex ton jajcha el oj, yutol
Sc'aal jin Dios. 37 Jainti', wotaj toni, tol
yic'aal jex naj Abraham wetoj an. Pero
ila, che yoche chin je yak' pax cam oj,
yutol ja' tzet chi wal e ex, c'am yel oc
apnoj yul je sat. 38 Ja' tzet ilbil wu bey
jin Mam, ja' chi wal e ex. Jaexti|, tx'oj je
mam. Ja' yochwan je mam tu' che yune/,
Xi Jesus tet eb.

39__Pero jaonti!, yic'aal jon naj Abra-
ham, Xi eb tet Jests.

—Ta yel yic'aal jex naj Abraham tu'.
Tzet yuxan c'am che yun tzet jix yun naj.
40 Asan wan tzet yetal yel albil yu Dios
e in an, chi wal e ex. Pero che yoche
chin je yak' pax cam oj. Ja' naj Abraham
tu, c'am junel oj quey tu' jix yute sba.
41 Jaexti', ja' tzet chi yun je mam, ja' che
yun yetoj, Xi Jests tet eb.

—Pero jaonti', man comon winaj jon.
Junne cu Mam, ja' ton Dios, Xi eb tet
Jests. 42Man yel oj tol ja' Dios je mam.

Ta yel ja' Dios je Mam, ey je cam c'ulal
win an, yutol ja' bey Dios jix jin tit an,
catu' jix jin jul titi'. Man tu' c'al oj jix
jin jul yul wet an, ja' Dios jix jin chejon-
tej. 43 ¢ Tzet yuxan c'am chi na'cha el je
yu tzet chi wal e ex ti' an? C'am chi
na'cha el je yu, yutol c'am chi yal je
c'ul che cha' je yab tzet chi wal ti' an.
44Ja' je mam jaexti', ja' ton naj diablo.
Yuxan, asan yin naj che yaoc je na'bal.
Asan tzet chi yoche naj diablo che yune'.
Mak'om cam 4dnima xa naj diablo yet tax
jix wa'xi yul yiban k'inal ti'. C'am nioj yel
oc apnoj junoj tzet yetal yel yu naj, yutol
c'am junoj tzet yetal yel chi yala. Ja' yet
chi yak'on junoj lek'ti'al, ja' bey sna'bal
chi tita, yutol caw lek'ti' naj. Ja' ey yet
masanil lek'ti'al. 45Jal jin xin, caw yel
wan tzet yetal chi wal e ex an, pero c'am
che cha' pax je yabe. 46 ;Mac junoj jex
chi ske' je tx'oxon oc nioj jin penail? Caw
yel wan chi wal e ex ti' an, yuxan, ;tzet
yuxan c'am che cha' pax je yabe? 47 Ja'
eb yet Dios, chi yak' xiquin eb tet sk'ane.
Pero jaexti', ma jex yetoj Dios. Yuxan,
c'am chi yal je c'ul che yak' je txiquin tet,
Xi Jests tet eb.

Ey Xa Ec' Jestis Yet C'am To
Chi Ali Naj Abraham

48 Catu' jix yalon pax eb yaawil ye bey
Judea tu' tet naj jaxca ti"

—Ila xin, yel chi kala. Tejan tol a
Samaria jaach. Tejan ey junoj pena es-
piritu ey oc ja win, Xi eb tet Jesus.

49__(C'amaj, c'am junoj pena espiritu
ey oc win an. Tol lalan jin jijen tzet chi
yal jin Mam. Tu' c'al chex buchwa win.
50 Jainti', c'am chi woche tol miman xa
c'al wel oc apnoj. Pero ey jun mac txe-
quel chi aloni tol miman wel oc apnoj
yul sat. Ja' jun tu' oj alon oj mac txequel
chi alon yin yel c'al mac txequel chi alon
yin man yel oj. 51 Caw yel chi wal e ex, ja'

mac chi jijen tzet chi wal an, c'am bak'in
oj cam eb, Xi Jesus tet eb.

52__Ja' tinani', caw kotaj sic'lebil tol
ey junoj pena espiritu ey oc ja win. Ja'
naj Abraham, yetoj c'al eb Xejab Dios
yet peyxa, jix cam masanil eb. Catu' cha
walon pax oj: “Ta ey mac chi jijen tzet
chi wal an, man oj cam eb,” ja chi to wal
pax o0j. >3 ;Tumi yel ec'ban ja wopiso yin-
taj kichmam Abraham tu', c'al yintaj eb
Xejab Dios yet peyxa? Pero ilabi, jix cam
pax eb tu'. ;Mac jaach txequel ja na'on
tinani'? Xi eb tet Jesds. 54 Yuxan jix yal
Jests tet eb jaxca ti':

—Ta yul c'al wet chi wi'on can a jin ba,
c'am nioj wel oc apnoj. Ja' ton jin Mam
chi aloni tol ey wel oc apnoj. Ja' ton jin
Mam tu' che yal oc je Diosal oj. 55 Pero
cax c'al che yal oc je Diosal oj, man je
yotaj oj naj. Jal jainti', caw wotaj Dios
tu'. K'inaloj ta chi wal an, tol man wotaj
oj Dios. Lek'ti' jin jaxca jex tu'. Pero caw
yel wotaj Dios. Ja' tzet chi yala, chin jije.
56 Ja' kichmam Abraham, jix tzala a oj,
yutol albil tet naj, tol oj yil jin juli. Jix
ton yila, yuxan jix yak' tzala sc'ul naj, xi
Jests tet eb.

57 —;Tumi ilbil yin Abraham ja wu?
Pero toj ey jaach xa pax junoj cincuenta
jabil, Xi eb tet Jests.

58__Caw yel chi wal e ex an, ja' yet
c'am to chi ali naj Abraham tu/, ey jin xa
ec' jainti' an, ¥i Jestis tet eb. T 59 Jix lawi
tu' xin, jix c'oli sicon a ch'en eb, catu'
jix yochen eb jix k'ojch'enne cam oj. Jix
yewban el sba naj tet eb. Catu' jix eltej
yul stemplo Dios tu'.

Naj Jix Jajcha Can Sat Yu Jestis

9 Ja' yet junel, yet lalan sbey Jests
yetoj eb scuywom, jix yilon jun
winaj eb c'am chi ske' yilwi yet c'al ta'
jix ali. 2 Catu' jix sk'anlen eb cuywom tu'
jaxca ti'":

718:58 Tuxa chi lawi caab mil jabil scam naj Abraham yet jix yalon Jesis jun ti'.

—Jaach cuywam, ¢tzet yuxan c'am chi
ske' yilwi jun winaj ti' yin tax yalubal?
¢Jam eb mame txutxe ey smul, ma ja' naj
ey smul? Xi eb tet Jests.

3_Ja' jun winaj ti', man yu oj smul
smam xutx, yuxan quey tu' yei. Man pax
yu oj smul naj yuxan quey tu' yei. Pero
tol chi yoche Dios chi x'ox junoj milagro
yin naj, yuxan quey tu' yei. 4 Sowalil chi
cu wane smulnail naj jix jin chejontej,
yajban ey to c'u. Yutol ja' yet oj ey to
c'u, c'am xa mac chi ske' smulnai. °Yet
ey jin to ec' yul yiban k'inal ti', jaxca saj
k'inal oj eb 4nima we an, Xi Jesus tet eb.
6 Jix lawi yalon wan ti', catu' jix tz'ubli
ey sat tx'otx' tu'. Catu' jix swa'nen nian
sok'om yetoj s'ub tu'. Catu' jix yaon oc
yin sbak'sat naj c'am chi ske' yilwi tu'.
7 Jix lawi jun tu', jix yalon Jests tet naj:

—Asi' bey jun ja' chi yij Siloé. Ja' titu'
oj ja tx'a' el ja sat, Xi Jesus tet naj. (Siloé
chi yal yel oc apnoj, chejbil ja'.)

Jix lawi c'al tu), jix to naj x'a'on el sat
bey ja' tu'. Catu' ja' yet jix meltzoi, chi xa
ske' yilwi. 8Ja' eb ey scawil-laj naj tu,
c'al jantaj eb otajneni tol c'am c'al ta' chi
ske' yilwani, jix yalon eb jaxca ti":

—Ja' jun winaj ti', chi cu na' tol ja' jun
chi ey chotan k'ano sa'beal, %i eb.

9__Ja' ton naj, Xi wan xa.

Pero ey wan xa chi alon pax oj:

—C'amaj. Manaj. Tu' c'al mi laan yili
jun ti' yetoj naj c'am chi ske' yilwi tu', Xi
eb.

Catu' jix yalon naj tu'.

—Jain toni, Xi naj tet eb.

10__;Tzet jix yun sjajcha ja sat tu' xin?
Xi eb tet naj.

I1_Ja' jun chi yij Jests jix ak'on ja-
jcha can jin sat ti' an. Jix swa'ne nian
sok'om. Jix yaon oc yin sbak' jin sat ti' an.
Catu' jix yalon e in jaxca ti': “Asi' bey jun
ja' chi yij Siloé. Asi' tx'a' el ja sat titu',” Xi
e in an. Jix jin to jin tx'a'on el jin sat tu'.
Quey tu' jix yun sjajcha can jin sat ti', Xi
naj tet eb.

12__;Beytu' ey jun winaj tu' tinani'? Xi
eb tet naj.
—Man wotaj oj, Xi naj tet eb.

Ja' Eb Fariseo Jix K'anlen
Tzet Jix Yun Sjajcha Sat Naj

13 Jix lawi tu', catu' jix i'letoj naj yu
eb sc'atan eb fariseo tu'. 14 Sc'ual xewilal
yet jix jajcha can sat naj yu nioj sok'om
jix swa'ne Jests yetoj s'ub. 15 Yu jun tu,
yuxan jix sk'anle eb fariseo tu' tet naj
jaxca ti"

—¢Tzet jix yun sjajcha a ja sat tu' xin?
i eb.

—Ja' Jests jix aon oc nian sok'om yin
sbak' jin sat ti' an. Catu' jix Xejon jin tx'a’
el 0j. Yuxan watx' xa wilwi tinani', Xi naj.
16 Catu' jix yalon jaywan eb fariseo tu' tet
naj jaxca ti"

—Ja' jun winaj jix jajon ja sat tu', man
yetoj Dios, yutol c'am chi sjije yet sc'ual
xewilal, Xi eb.

Pero ey jaywan xa jix alon jaxca ti".

—Ja' Jests tu', man penawom o0j. Ja'
junoj penawom, ¢tumi ta chi ske' x'oxon
wanoj milagro jaxca wan chi x'ox ti'? %i
eb. Yuxan caab tujan jix el oc eb &n-
ima tu'. 17 Yu jun tu', yuxan jix sk'anle
eb junel xa tet naj chi xa ilwi tu' jaxca
ti's

—Jal jaach, jaachti!, ;tzet ja chi yu naj
jix jajon ja sat tu'? Xi eb tet naj.

—Jainti', Xejab Dios yei, jin na'oni, Xi
naj. 18Pero eb yaawil ye bey Judea tu,
ma Xa' eb yabe, ta tol, tol to jix ilwi a
naj. Ja' sna'on eb, tol chi ilwi c'al ta' a.
Yuxan jix awtele smam c'al xutx naj yu
eb. 19 Ja' tet eb jix sk'anle el eb jaxca ti':

—¢Ja' naj ti', yel mi je yuninal, catu'
yel mi tol c'am chi ilwi yin tax yalubal?
Ta yel wan ti', ¢Tzet yuxan chi xa ilwi
pax naj xin? Xi eb tet eb.

20__Ja' ton naj, c'am c'al ta' chi ilwi
yin tax yalubal. 21 Pero man kotaj oj tzet
jix yun sjajcha can sat. Man pax kotaj
0j mac jix jajon can tet naj. Ilabi, ey xa

ya'bilal naj. ¢Tzet yuxan manaj tet naj
che k'anle je yabe? Oj ske' yalon e ex,
tzet utbil jix yun sjajcha can sat tu', Xi eb.
22 Jaxca tu' jix yute yalon eb, yutol caw
chi xiw eb yu eb yaaw xol eb a Judea
tu'. Yutol tuxa jix yal eb yaaw tu' jaxca
ti": “Ta tol ey eb oj alon oj, tol ja' Jestis,
ja' ton naj Cristo, Xi, oj kujte eltoj eb
yul snail culto ti',” %i eb. 23Yu jun tu
yuxan asan c'al nian ti' jix yal smam c'al
xutx naj tu': “Ilabi ey xa ya'bilal naj, ¢tzet
yuxan manaj tet naj che k'anle je yabe?”
Xi c'al eb. 24Jix lawi tu' xin, jix awtele
pax naj chi xa ilwi tu' yu eb junel xa,
catu' jix yalon eb tet jaxca ti":

—Caw yel cha wal sattaj Dios, yutol
kotaj, caw penawom jun winaj tu', jun
cha wal tol jix jajon ja sat tu', Xi eb tet
naj. 25 Jix tak'wi naj jaxca ti':

—Jainti', man wotaj oj ta penawom
naj, ma c'amaj. Cam chi ske' waloni.
Asan jun ti' wotaj an, tol ja' yet yalan-
toj, c'am chi ske' wilwi nioj, jal tinani',
chi xa ske' wilwi, Xi naj.

26 _Pero, ;tzet wal jix jaach yute xin?
¢Tzet jix yute sjajon ja sat ti'? Xi eb tet
naj.

27 —Jix wal e ex tzet jix yun sjajcha jin
sat ti' an, pero c'am che cha' je yab tzet
chi wal an. ¢Tzet yuxan che yoche chi
wal pax e ex junel xa? ;Tumi che yoche
chex oc scuywom 0j pax 0j? Xi naj tet
eb yaawil ye bey Judea tu'. 28 Ja' yet jix
yaben eb wan ti', catu' jix buchwa a eb
yin naj, jix yalon eb jaxca ti"

—Jaachti', scuywom jaach ton jun
winaj tu'. Jal jon jaonti' xin, scuywom
jon naj Moisés. 29 Kotaj, tol jix k'anab can
Dios tet Moisés tu', pero ja' Jests tu', man
kotaj oj mac jix ak'on yopiso naj, Xi eb
yaawil ye bey Judea tu'.

30 _;E... tz'i xam wal bian? Jaexti,
che yala, tol man je yotaj oj mac ak'bil
yopiso. Pero ilabi, jix jajcha pax can jin
sat ti' yu naj. 3! Kotaj, tol caw c'am chi
able xa eb pena sbeybal yu Dios. Asan eb

chiyi' ey sba tet, eb chi jijen tzet chi yala,
asan eb tu' chi able xa yu Dios. 32C'am to
junoj chi kab sk'umal tol chi sjaj sat junoj
mac c'am chi ske' yilwi yin tax yalubal.
33K'inaloj ta man Xejab oj Dios Jestis tu,
c'am mi nioj tzet chi ske' yu, Xi naj tet eb.

34_Jaachti!, yin spenail alinaj jaach,
¢tumi cha woche jaach oj jon ja cuyu?
Xi eb tet naj.

Catu' jix ujtele eltej naj yul snail culto
tu' yu eb, ma xa cha'le octoj naj xol eb.

Ja' Eb Chi Jajcha Can Sat Yin Yet
Dios, Catu' Chi Na'cha El Yu

35 Jix yaben Jesucristo tol jix ujtele el-
tej naj jix jajcha can sat tu' bey yul snail
culto tu' yu eb, yuxan ja' yet jix yil-len
sba yetoj naj junel xa, jix yalon tet naj
jaxca ti"

—¢Chim ja waoc ja c'ul yin naj Sc'aal
Dios? i Jests tet naj.

36 __Mamin, al e in an, mac txequel jun
Sc'aal Dios tu', yet watx' chi waoc jin c'ul
yin, Xi naj.

37 —Ja wotaj xa mac txequel. Jain ton
mac lalan jin k'anab ja wetoj ti', Xi Jests
tet naj. 38 Jix lawi yalon Jesis jaxca tu'
xin, catu' jix ey kaan naj sattaj Jests tu,
catu' jix yalon naj tet Jesis jaxca ti"

—Mamin, chi waoc jin c'ul ja win, Xi
naj. 39 Catu' jix yalon Jesis tet naj tu'":

—Yu swa'xi el eb &nima wu an, yuxan
jix jin jul bey yul yiban k'inal ti', yutol ey
eb c'am chi ske' yilon set yetal yet Dios
tinani'. Pero jaxca tol oj jajcha sat eb tu'
wu an. Ey wan xa eb xin, caw chi ske'
yilon set yetal yet Dios sna'oni, pero ja'
eb tu, jaxca tol oj etex el sat eb wu an,
Xi Jests. 40Ja' yet jix yaben jaywan eb
fariseo ey ec' titu' wan tu', jix yalon eb
tet Jesus jaxca ti"

—¢Tumi cha na', tol c'am chi ske' kilon
yet Dios? Xi eb.

4l _Ta chi na'cha el je yu tol c'am chi
ske' je yilon yet Dios, c'am chi can je pe-
nail je yiban. Pero yutol che yala, tol chi



JUAN 10:1

ske' je yilon yet Dios tu', yuxan oj can je
penail je yiban.

Sk'aneal Jun Colal No' Me'

1 O K'inaloj ey junoj colal no' me' bey

chi octoj junoj winaj tinani'. Ta
manaj bey sti' jun colal tu' chi octoj, pero
tx'oj pax bey chi octoj, caw yel chi wal e
ex, elk'om ton jun chi unen jaxca tu'. 2 Ja'
pax mac ja' yul sti' colal chi octoj xin, ja'
ton naj yilomal no' tu'. 3 Ja' naj weynem
colal,** ja' naj chi jajon sti' colal tet naj
ilom me' tu'. Yotaj yilomal no' me' tu'.
Yotaj sbi jun jun sme' naj ilom me' tu'.
Ja' naj chi i'on eltej no'. 4Chi lawi yi'on
eltej no' sme' naj, catu' chi babi naj sat-
taj no'. Chi oc tzajan no' yintaj naj, yutol
k'eynaj xa no' yetoj naj. > Pero K'inaloj ey
junoj xa winaj man k'eynaj oj no' yetoj,
man comon oj chi oc tzajan no' yintaj. Ta
man k'eynaj oj no' yetoj, chi el no' tet, Xi
Jestis. 6 Jix yaltej jun k'aneal ti' Jesis tet
eb, pero ma na'cha el yu eb tzet chi yal
yel oc apnoj.

Laan Jests Jaxca
Junoj Watx' llom Me'

7 Catu' jix yalon Jess tet eb jaxca ti':

—Caw yel chi wal e ex an, jaxca sti'
colal bey chi octoj no' me', quey jin tu'
an. 8Ey eb babel julnaj jin sattaj, jix
tz'aj yalon oc sba eb colwawomal. Jaxca
junoj elk'om chi oc yul colal quey tu'
masanil eb. Pero eb yet xa Dios, ma yaoc
sc'ul eb yin eb. °Jainti, laan jin jaxca
junoj sti' colal tu' an. Ja' eb chi octoj yul
jun sti' colal tu', oj colcha eb. Jaxca junoj
me' chi octoj, chi eltej yul scolal seyon
low sba, quey tu' oj yun eb. 19 Ey eb jaxca
junoj elk'om chi juli, chi yelk'anentoj
catu' chi yak'on cam oj. Jal jin jainti, jix
jin jul yu wak'on sk'inal eb tol ey c'al yin
tobal k'inal, yet watx' caw miman swatx'

c'ulal Dios oj ¥a' eb. 11Jainti', laan jin
jaxca junoj ilom me' caw watx', bejan
sc'ul scam sq'uexel oj no', quey jin pax
tu', jainti', bejan jin c'ul jin cam sq'uexel
oj eb wet. 12Ey bey tu' c'al chi maanele
junoj mac txequel chi ilon no' me', pero
man ja' caw ilom me' oj. Ja' yet chi yilon
sjul no' oj, eyman chi sbej can bulan no'
me' tu' xojli, catu' chi eli, yutol man yet
oj no'. Chi lawi tu', catu' chi mi'cha can
oc no' me' tu' yu no' oj tu', catu' chi yu-
chon can sajlem oj. 13Ja' naj ilom me'
tu, chi el naj, yutol asan yu stool sc'u
naj yuxan chi ilwi me', man yu oj tol ey
yel oc apnoj no' yul sat naj. 14-15 Jainti',
laan jin jaxca junoj ilom me' caw watx'.
Ja'eb wet an, jaxca tol jin me'eb an. Ota-
jbil jin yu jin Mam. Ja'c'ala’ jin, wotaj jin
Mam tu'. Jaxca wotajnen jin ba yetoj jin
Mam tu', quey tu' wotajnen jin ba yetoj
eb wet xa yei. Oj wak' cam jin ba sq'uexel
oj eb wet tu' an. 16 Ey wan xa eb tol to 0j
yaoc sc'ul win an, asan tol man ket conob
oj eb. Sowalil oj jin yamba oc eb. Oj sji-
jen eb e in an. Junxane bulan oj yun eb
wet tu' masanil, yutol junne mac oj ilon
eb. 17 Chi cam el sc'ul jin Mam win an,
yutol oj wak' jin ba cam oj, catu' oj jin
pitzc'u pax a junel xa. 18 Jainti', chi el yin
jin c'ul wak'on cam jin ba. C'am mac chi
ske' jin yak'on cam oj ta c'am chi yal jin
c'ul. Ey wopiso wak'on cam jin ba. Ey pax
wopiso wiquisbi a junel xa. Yutol quey
tu' jix yute yak'on can jun chejbanil ti'
jin Mam e in an, Xi Jesus tet eb. 19 Ja' yet
jix yalon wan ti, jix steelen can a sba eb
yaawil ye bey Judea tu' yu. Caab tujan
jix yute can to sba eb junel xa.

20Ey eb jix alon jaxca ti':

—¢Tzet yuxan che yab tzet chi yal jun
winaj ti'? Ila, tol ey oc pena espiritu yin
naj. Cha'bil joybinaj sat yu, Xi eb. 21 Pero
ey pax wan xa eb chi alon jaxca ti"

#10:3 Ja' sbeybal eb ey sme' bey Israel tu', tol junne mac chi weynen no' yul colal
yet ak'balil catu' tx'oj jun naj ilom me' chi teynen no' yet c'ualil.

—Ta ja' pena espiritu ey oc yin, ¢tumi
ta chi ske' yalon jaxca ti: Tumi chi ske'
sjajle sat junoj mac c'am chi ske' yilwi yu
pena espiritu? Xi wan xa eb tu'.

C'am Chi Cha'le Jestis Yu Eb
Yaawil Ye Bey Judea

22Ja' yet stiempoal xa nabil K'inal,
jix cha'lle sk'inal stemplo Dios bey
Jerusalén.™ 23Lalan yec'ab Jests bey
templo tu', bey jun yamak'il chi yij yet
Salomén. 24 Catu' jix oc joyan eb yaawil
ye bey Judea ey ec' titu' yin naj Jests. Jix
yalon eb jaxca ti"

—¢Bak'in c'al oj ja bej can jun caab
c'ulal tu'? Ta Cristo jaach, al e on tinani',
Xi eb tet naj. 25 Catu' jix tak'wi Jesus tet
eb jaxca ti".

—Xax wal e ex an, pero c'am che yaoc
yin je c'ul. Ja' wan milagro chin tx'oxo,
asan yu yopiso jin Mam yuxan chi ske'
wu jin tx'oxoni. Catu' ja' ton wan tu'
chi tx'oxon el oj mac jin txequel. 26 Pero
jaexti', caw c'am che yaoc yin je c'ul, yu-
tol man wetoj je yei, jaxca ta' jix wal e ex
junel an. 27 Ja' eb wet an, chi yaoc xiquin
eb yin tzet chi wal an. Catu' wotaj eb an.
Jaxca no' me' chi oc tzajan yintaj yilo-
mal, quey tu' chi yun tzajlo eb wintaj an.
28 Jain, chi wak' sk'inal eb tol ey c'al yin
tobal k'inal. Yuxan, c'am bak'in oj q'uey
el eb. C'am junoj mac txequel chi ske'
yi'on ec' eb yul jin k'ab. 29 Ja' jin Mam,
ec'ban yel oc apnoj yintaj masanil, ja' jix
ak'on e in an. C'am junoj mac txequel chi
ske' yi'on ec' eb yul sk'ab jin Mam tu'.
30 Jainti', laan jin yetoj cu Mam Dios, yu-
tol junne animail we yetoj, Xi Jesus tet
eb yaawil ye bey Judea tu'. 3! Yu jix yal
jun tu', yuxan jix sic' a ch'en eb, catu'

chi yoche eb jix k'ojch'ennen cam naj.
32Pero jix yal Jests tet eb jaxca ti'":

—Caw ey tzet yetal watx' jix el wunen
yu yipal jin Mam je nan je xol. ;Beytet
junoj wan tu', yuxan che yoche chin je
k'ojch'enne cam an? i Jesus tet eb.

33_Man yu oj junoj watx' jix el ja
wunen tu', yuxan chi koche chach cu k'oj
cam on, pero asan yu cha buch Dios.
Jaachti', comon &nima jaach, pero ila
cha wal pax oc ja ba Diosal, Xi eb tet naj.
34Yuxan jix yal Jests tet eb jaxca ti":

—Ja' yul an ley ey ec' e on, quey tu'
tz'ibebil can ey jaxca ti': “Jain chi wal
an, tol dios jex jun jun jex,” Xi can Dios
yul An Juun.’ 35Kotaj, ja' tzet tz'ibebil
can yul An Juun tu', ma ske' tu' c'al oj cu
tena. Ja' Dios jix alon can tet eb cha'nen
can jun k'ane tu', tol dios eb. 36 Jainti,
Dios jix jin sic'on el 0j, ja' jix jin chejon-
tej yul yiban k'inal ti'. Yu jun tu' yuxan,
itzet yuxan che yala, tol chin buchwa
yin Dios, yet chi waloni tol Sc'aal jin
Dios? 37 Ta manaj tzet chi yun jin Mam
tu' chi wun an, manchej je yaoc je c'ul
win an. 38 Pero jainti', lalan wunen tzet
chi yun jin Mam tu'. Yuxan, cax c'al mi
c'am che yaoc je c'ul yin tzet chi wal an,
pero a wej oc je cul win yu wan tzet
yetal chi wun tu'. Catu' oj na'cha el je yu,
catu' oj je yaon oc yin je c'ul tol ey oc cu
Mam Dios win, catu' ey jin pax oc yin,
i Jesis tet eb. 39 Yu jun tu' yuxan jix to
yak'le eb smitx'on naj junel xa, pero jix
scol sba naj yul sk'ab eb. 40 Jix lawi tu'
xin, jix k'axpon ec'toj naj yul ja' miman
Jordan. Catu' jix ec' naj bey yak'naj ba-
utizar eb 4nima naj Juan. 4! Ec'al eb 4n-
ima jix apni ilon naj. Catu' jix yalon eb
jaxca ti"

1110:22 Ja' jun yaaw chi yij Antioco Epifanes, ja' naj jix ak'on jun ley tol chi tan
sculto eb Israel. Ja' yet jix ak'le spermiso yoc sculto eb junel xa, jix Xa' el yich jun

sk'inal templo tu'.

$10:34 Salmos 82:6

—Ja' naj Juan, c'am bey jix x'ox junoj
milagro, pero masanil tzet jix yal yu
Jests ti', yel c'al ton masanil, Xi eb.
42Ec'al mac txequel jix yaoc sc'ul yin
Jests bey jun lugar tu'.

Scamichal Naj Lazaro

1 1 Ja' bey jun aldea chi yij Betania,

ey jun winaj chi yij Lazaro. Ya'
ey naj. Ey cawan yanab naj Lazaro tu/,
ey jun chi yij Marfa, ey jun xa chi yij
Marta. A Betania c'al eb yoxwanil. 2 Ja' ix
Maria tu/, ja' ton jun jix aon oc jun am-
bal suk'uk'i sab yin Jests Kaawil, catu'
jix sjo'on taj yajan Jests ix yetoj xil ya'.
Caw ya' ey naj Lazaro tu'. 3 Yuxan jix ya-
toj sti' eb ix anabe tu' tet Jests. Jix yal
eb ix jaxca ti"

—Mamin, ja' naj cam c'ulnebil ja wu,
caw ya' ey naj tinani', Xi eb. 4Ja' yet jix
yaben Jesus tzet jix yaltoj eb ix, catu' jix
yalon naj jaxca ti"

—Ja' jun ya'bil tu', man oj cam naj yu
yin junelne. Jix mi'cha naj yu jun ya'bil
tu', yet watx' chi x'ox el sba Dios tol mi-
man yel oc apnoj naj, c'al yu x'oxon pax
el oj, tol miman wel oc apnoj jain C'aale
jin ti' an, Xi Jests. ®>Caw ey scam c'ulal
Jests yin naj Lazaro tu', c'al yin ix Maria
yetoj ix Marta. © Pero ja' yet jix yaben tol
caw ya' ey naj, ma toj naj yin eymanil
yiloni. Scaabial xa tu', catu' jix toi. 7 Ja'
yet jix apni sc'ual sto tu', jix yalon tet eb
scuywom jaxca ti"

—Toon nej bey lugar yul yet Judea
junel xa, Xi naj tet eb. 8Catu' jix yalon
eb tet naj:

—Pero Wuktaj, jayeb jix to c'u yak'len
eb yaawil ye bey Judea tu' jaach
sk'ojch'ennen titu'. ¢Tumi cha woche
chach to pax junel xa titu' tinani'? Xi eb
tet naj. 2 Jix yalon naj tet eb:

—Kotaj, ey lacaweb hora yul jun jun
c'u. Ta c'ualil chi cu ec'abi, man comon
oj chi cu telc'oi, yutol saj k'inal. 10 Pero
eb chi ec'ab yet ak'balil xin, comon c'al

chi telc'o eb, yutol c'am saj k'inal eb, %i
Jests tet eb. 11 Jix lawi tu, jix yalon pax
tej yu naj Lazaro:

—Ja' naj kamigo tu', tol chi wey naj,
pero oj jin toj jin ten el sweyan naj, Xi
naj tet eb.

12__pero Wustaj, ta tol chi weyi, tejan
oj wa'xoj sc'ul, ch'al tu', Xi eb scuywom
tu' tet Jesus. 13Ja' yet jix yalon Jesis
tol chi wey naj Lazaro tu, ja' scamichal
chi yala. Pero ja' sna'on eb xin, ja' caw
weyan chi yune'. 14Yu jun tu, yuxan jix
yalon naj junel xa tet eb jaxca ti":

—Jix cam naj Lazaro. 1°Tinani' caw
chin tzala an, yutol c'am jin ey jin ec'
titu' yet jix cami, yet watx' che yaoc je
c'ul win. Tinani' toon nej kila, Xi naj tet
eb. 16 Ja' naj Tomas, naj chi yij pax Tio¥,
jix yal naj tet eb yet cuywomal tu' jaxca
ti":

—Toon nej pax oj, to kak' cu ba cam
yetoj, Xi naj tet eb.

Ja' Jests Ak'om K'inale Tol Ey
C'al Yin Tobal K'inal

17 Ja' yet jix apni eb xin, jix yaben eb,
tol oxi tax jix muji naj Lazaro tu'. 18 Ja'
scawilal Jerusalén, ey conob Betania tu',
jaxca snan oj legua xol. 19Yu jun tu,
yuxan ec'al eb a Jerusalén jix bet miman
c'ulnen ix Marfa yetoj ix Marta, yu jun
sno eb jix cam tu'. 20 Ja' yet jix yaben ix
Marta tol lalan yapni Jests bey sna eb,
jix to ix Xa'oni. Jal ix Maria xin, jix can
can ix yul sna. 21 Jix yalon ix Marta tet
Jests tu' jaxca ti":

—Mamin, ta ey jaach ec' titi', ma mi
cam naj jin no tu'. 22Pero ja' tinani,
wotaj an, yal c'al tzet oj ja k'an tet Dios,
oj yak' e ach, Xi ix tet naj.

23__Ja' naj ja no tu, oj pitzc'u a naj, Xi
Jests tet ix.

24_Yel toni, wotaj an. Ja' yet slawub
c'ual, yet oj pitzc'u a eb camnaj, catu' oj
pitzc'u a naj yetoj eb, Xi ix tet naj. 25 Catu'
jix yalon Jesus tet ix jaxca ti":

—Jainti', ak'om jin pitzc'u a camnaj, a
k'inale jin pax oj. Yal c'al mac txequel
chin yaoc yin sc'ul, cax c'al mi oj cam
0j, pero oj pitzc'u pax a oj. 26 Masanil eb
iquis to chin aon oc yin sc'ul, c'am bak'in
0j cam eb, ¢Chim ja waoc jun ti' yin ja
c'ul? Xi Jests tet ix.

27 —Chi ton waoc yin jin c'ul, Mamin,
tol jaachti' Cristo jaach, Sc'aal jaach
Dios. Jaach ton ti' echbanebil ja wul yul
yiban k'inal ti' Xi ix tet naj.

Jix Ok' Naj Jestis Yu Naj Lazaro

28 Jix lawi yalon ix Marta jaxca tu,
jix pax toj ix. Jix to yawtentej sno ix.
Yin ewantajil jix yun yalon ix tet sno tu'
jaxca ti"

—Jix jul naj Cuywam, chach yawte
naj, Xi ix. 29 Jix yab c'al ix Maria jaxca
tu', catu' eyman jix a waan oj, catu' jix
to ix bey ey ec' Jestis tu'. 30 Tutun c'am
to chi oc Jests tu' yul conob tu'. Ja' bey
jix bet cha'le yu Marta, ja' tu' ey to ec' 0j.
31Pero ey ec' eb a Judea bey sna yetoj
ix. Jix apni smiman c'ulnele ix yu eb. Ja'
yet jix yilon eb, tol eyman jix a waan ix,
catu' jix toi, eyman jix tzajlo eb yintaj ix,
yutol ja' sna'on eb, tol ja' bey mujan naj
sno tu' chi to ok’ 0j. 32Ja' yet jix apni ix
bey ey ec' Jests tu, jix ey kaan ix sattaj
naj. Catu' jix yalon ix tet naj jaxca ti"

—Mamin, ta ey jaach ec' titi' ma mi
cam naj jin no ti, Xi ix tet. 33 Ja' yet jix
yilon Jests tol chi ok' ix, catu' chi ok' pax
eb a Judea jix tzajlo yintaj ix tu, catu' jix
cus pax a naj yetoj eb sic'lebil. 34 Catu' jix
sk'anlen tet eb jaxca ti":

—¢Beytu' jix je muj naj? Xi naj tet eb.

—Mamin, toon Kkila, Xi eb tet Jests.
35 Ja' yet tu' jix ok' naj Jests tu'. 36 Catu'
jix yalon eb a Judea ey ec' yilon tu', jaxca
ti":

—Ilala, caw cam c'ulnebil naj yu naj,
i c'al eb. 37 Ey pax eb jix alon jaxca ti':

—Pero ja' Jests ti', ja' jix jajon sat jun
naj c'am chi ske' yilwi. ¢Tumi ma ske'
yak'on jul sc'ul naj Lazaro ti', yet watx'
c'am chi cami? Xi eb.

Jix Pitzc'u A Naj Lazaro Yu Jesus

38 Caw jix tit pitz'na scus c'ulal Jesis
yet jix apni bey mujan naj. Ja' yul jun
ch'en jolbil, ja' titu' ey octoj smimanil
naj. Patxan can oc jun xa ch'en smajil oj.

39T wej el ch'en smajil ti', i Jests.

Jix yalon ix Marta, ix yanab naj Lazaro
tu' jaxca ti":

—Pero Mamin, oxi tax jix cam naj. Te-
jan ey xa sab naj tinani', Xi ix tet naj.

40_Jix wal e ach, ta tol chin ja waoc
yin ja c'ul, oj ton ja wil yipal Dios, Xi naj
tet ix. 41 Catu' jix yi'on el smajil eb bey ey
octoj naj tu'. Jix a t'anan Jesus satcan, jix
yalon naj jaxca ti"

—Mamin, yu wal dios e ach, jix ja wab
tzet jix wal an. 42 Wotaj xa tol tobal k'inal
cha wab c'al ta' tzet chi wal an. Pero ja'
yu jantaj &nima bulan ec' titi', yuxan chi
wal wan ti' e ach, yet watx' oj yaoc eb yin
sc'ul tol jaach jix jin ja chejtej, Xi Jests.
43 Jix lawi yalon naj wan tu, catu' jix a
yaw yin ipal jaxca ti":

—L4zaro, elantej, Xi Jestis. 44 Catu' jix
eltej naj camnaj tu'. Chulan oc wan k'ap
yin yajan c'al yin sk'ab naj. Ey pax jun an
xotan oc yalan sti'. Jix yal Jests jaxca ti".

—Xuy wej el wan k'ap ey oc yin naj
tu, %i Jests tet eb.88

Jix Sey Eb Yaaw Tzet Utbil
Chi Yute Yak'on Cam Jests
(Mateo 26:1-5; Marcos
14:1-2; Lucas 22:1-2)

45 Catu' ec'al eb a Judea ey ec' yetoj ix
Maria tu, jix yil eb tzet c'al jix yun Jests

$811:44 Ja' sbeybal eb Israel, tol chi chule oc wan an k'ab yin scamom eb, yuxan jix
yal Jests tol chi xuyle el an k'ab ey oc yin naj Lazaro tu'.

tu'. Yu jun tu, yuxan ec'al eb jix yaoc
sc'ul yin. 46Pero ey wan xa eb jix bet
alon yab eb fariseo, tzettaj jix yun Jests.
47 Catu' jix slatinen el sba eb fariseo tu'
yetoj eb yaawil yak'omal xaambal eb
tet Dios, c'al eb mimej winaj chi ak'on
cuenta conob. Catu' jix yalon eb jaxca ti":
—¢Tzet chi kute jun winaj ti' che na'?
Yutol caw ey wan milagro lalan x'oxon
tinani'. 48 Ta tu' c'al oj kil oc naj tinani',
masanil eb ket conob oj yaoc sc'ul eb yin.
Ja' eb yaaw bey Roma, oj jul yuche jun
stemplo Dios eb ti', catu' oj yak'on jowal
eb yin eb ket conob masanil. Caw oj cu
can yalan yu eb naj, %i eb. 4% Pero ey jun
naj chi yij Caifas xol eb. Ja' jun tu' ey oc
yaawil yak'omal xaambal eb tet Dios yet
jun jabil tu'. Ja' jix alon tet eb jaxca ti":
—Jaexti', caw c'am nioj tzet je yotaj.
50 C'am chi na'cha el je yu, tol yel watx'
chi cu cani ta chi cam junoj winaj
sq'uexel oj &nima masanil. Ta quey tu'
chi yune', c'am chi lawi el eb ket conob
masanil, Xi naj Caifés tu'. ! Pero ja' yet
jix yalon wan k'ane tu', man yul oj yet
jix yaloni, pero yutol yaawil yak'omal
xaambal eb Israel tet Dios ye yet jun ja-
bil tu', yu jun tu', yuxan jix ak'le yal yu
Dios tol oj cam Jesus sq'uexel oj eb Is-
rael masanil. 52Man asanne oj yu eb Is-
rael tu', yuxan jix cami. Jix cam yu syam-
ban oc jantaj eb yuninal Dios sajleminaj
ye yul yiban k'inal ti', yet watx' junxane
chi yun can eb. >3Yu jun tu', yuxan ja'
yet jun c'ual tu', jix Xa' el yich eb yaaw
tu' seyon tzet utbil oj yute yak'on cam
Jesiis eb. 54Yu jun tu', yuxan c'am xa
chi ec' Jests snan xol eb a Judea tu'. Jix
el bey jun lugar tu'. Catu' jix to bey jun
conob chi yij Efrain sti'laj el jun cusil-
taj tx'otx'. Ja' ta' titu' jix apni naj yetoj
scuywom. 55 Ja' yet lalan xa sjul stiem-

poal jun sk'in eb Israel chi yij pascua,
ec'al eb naat speto, catu' chi apni eb bey
Jerusalén. C'am to chi oc k'in tu', catu'
chi apni eb, yet watx' chi swa'ne sba eb
jaxca ta' sbeybal. 56 Ja' yet ey ec' eb titu,
caw jix seyle ec' Jesis yu eb, catu' ey eb
jix alon yul stemplo Dios jaxca ti":
—¢Tzet Xi je c'ul? ¢Oj mi jul Jests bey
Kk'in ti', ma man oj jul che na'? Xi eb. 57 Ja'
yet tu' jix yi' eltej jun ley eb fariseo yetoj
eb yaawil eb yak'omal xaambal eb Israel
tet Dios tu'. Chi yal jun ley tu' jaxca ti"
“Ta ey bey che yil yin Jests, chi jul je yal
titi',” Xi. Quey tu' jix yun sajlem k'ane yu
eb, yutol chi yoche eb chi yaoc naj preso.

Sk'aneal Yet Jix Sec' Oc Jun Ambal
Suk'uk'i Sab Ix Maria Yin Jesiis

(Mateo 26:6-13; Marcos 14:3-9)

1 2 Jobix oj toj yoc jun k'in pascua
bey Jerusalén, jix apni Jests bey
Betania bey caan naj Lazaro, naj jix
pitzc'u a yu Jesus. 2 Ja' yet jix apni Jesus
tu, jix oc jun miman lo' yu eb yu naj.
Ja' jun Lazaro tu', jix low yetoj eb. Ja' ix
Marta chi i'wi eltoj lo'be. 3 Jal ix Maria
xin, i'bil oc snan litro ambal suk'uk'i sab
yu ix, chi yij nardo.” Ja' jun ambal tu'
caw ey stool. Jix apni c'al ix bey Jests,
catu' jix sec'on oc ix yin yajan naj. Jix
lawi c'al tu), jix sjo'ontaj ix yetoj xil. Jun
txolan jix no el yul jun na tu' yu sab. 4 Ja'
jun scuywom Jests chi yij Judas, sc'aal
Simén Iscariote, naj t'inan yaon oc Jests

yul sk'ab camich. Ja' jix alon jaxca ti":
5_Ja' jun ambal suk'uk'i sab ti', ey mi
junoj oxeb cien quetzal stool.” Tol oj wal
jix cu txon el oj, catu' chi kak'on stool tet
eb meba', %i naj, chi tz'aj yaloni. 6 Pero
tu' c'al chi tz'aj yala. Man yel oj tol chi ok’
sc'ul naj yin eb meba'. Yutol c'ubam tu-
min yei, yu jun tu', yuxan ja' jix ochen jix

*12:3 Nardo, ja' jun tujan suk'uk'i sab chi tit bey tx'otx' India. Yu caw naat chi tita,
yuxan caw ey stool. Chi c'ubale yul wan net tol watx' smajil.

712:5 Jix yal Judas: “tres cientos denarios.”

tz'aj c'uba stool tu', catu' chi yi'on can el
nioj yet yin ch'en, yutol elk'om naj. 7 Jix
yalon Jesus tet naj jaxca ti"

—Bej ja tzuon ix. Yutol ja' jun yam-
bal ix suk'uk'i sab ti', jix sc'uba ec' ix, yu
jin bonle yet sc'ual jin mujbanil. 8 Ja' eb
meba' tu, ey c'al ec' eb je yetoj. Jal jin
xin, man tobal k'inal oj ey jin ec' je yetoj,
Xi Jests tet naj.

Eb Jix Ochen Scamichal Naj Lazaro

9Ec'al eb Israel jix abeni, tol ey ec'
Jesis bey Betania, yuxan jix to eb yila.
Man asanne oj Jesus chi yoche chi yil eb.
Pero chi yoche pax chi yil yin naj Lazaro
eb, yutol jix pitzc'u a naj xol eb camnaj
yu Jestis. 10-11 Yu spitzc'ubail naj Lazaro
tu', yuxan ec'al eb Israel jix yaoc sc'ul yin
Jesucristo. C'am xa chi yaoc sc'ul eb yin
eb yak'omal xaambal eb Israel tet Dios.
Yu jun tu', yuxan jix slatine el sba eb
yaawil yak'omal xaambal eb tu', catu' chi
yochen eb chi smak' cam naj Lazaro tu'
pax oj.

Ja' Yet Jix Oc Jests
Bey Conob Jerusalén

(Mateo 21:1-11; Marcos
11:1-11; Lucas 19:28-40)

12Ec'al 4nima jix apni bey Jerusalén
yu sk'in pascua. Ja' yet jun c'ual tu, jix
yaben eb tol lalan yapni Jests titu'. 13 Yu
jun tu', ec'al eb jix i'on el xaj te' ch'ib. Jix
yi'ontoj eb, catu' jix to eb %a'on Jests. Jix
a yaw eb yin ipal, jix yalon eb jaxca ti":

—Yu wal dios. Kal wej watx' k'ane tet
jun chejbiltej yu Dios ti'.! Kal wej watx'
k'ane tet naj cu reyal jaon Israel jon ti', %i
eb. 14 Jix ilcha jun no' burro yu Jestis tu'.
Catu' jix a yiban no' jaxca tz'ibebil can
yul An Juun bey chi yal jaxca ti"

15 Jex a Si6n, manchej jex xiwi.

Il wej sjul je Reyal.

Ey a yiban jun no' yune' burro, %i An
Juun tu'." 16 Ja' yet jun c'u tu', ma na'cha
el wan ti' yu eb scuywom Jests. Ja' to
yet jix i'le pax a Jesus tu' satcan, catu' jix
sna'ontej eb, tol sk'aneal Jests tz'ibebil
can yul An Juun tu), jaxca c'al ye can
tz'ibele can tu', quey tu' jix yun yel oc
0j. 17Ja' eb ey ec' yetoj Jests, yet jix
yawten eltej Lazaro bey mujan octoj, yet
jix pitzc'u a oj, jix yal el tzet jix yil eb
tu’. 18Yu jun tu', yuxan jix to eb 4nima
tu', sto Xa'on Jests, yutol jix yab sk'aneal
jun milagro jix yun naj. 1°Jix yalon eb
fariseo jaxca ti"

—Ja' tinani' c'am xa tzet watx' chi
kune. Ilala, masanil &nima chi oc yetoj,
i eb.

Ey Wan Eb Griego Chi
Yoche Chi Yil Yin Jests

20Ey wan eb griego jix apni bey
Jerusalén bey k'in tu', yu yi'on ey sba eb
tet Dios. 21Ja' eb tu/, jix apni eb sc'atan
naj Felipe a Betsaida yul yet Galilea.
Catu' jix yalon eb tet naj jaxca ti"

—~Cha wamigo, chi koche chi kil yin
Jests, %i eb. 22 Jix to naj Felipe yalon tet
naj Andrés, catu' jix to eb scawanil yalon
tet Jestis. 23 Catu' jix yalon Jests tu' tet
eb jaxca ti"

—Jainti', Ak'bil Wopiso xol eb ket ani-
mail yu Dios, ja' tinani', lalan sjul yorail
xeclo el oj, tol yel miman wel oc apnoj.
24 Caw yel chi wal e ex, k'inaloj ey junoj
ixim sbak' trigo chi can yiban tx'otx'. Tu'
c'al chi can jaxca tu'. Ta chi mujlei, jaxca
tol chi cami, pero chi a pax jul oj, mi-
man xa sbak' chi yak'a. 25 Ja' mac asanne
sk'inal ey yel oc apnoj yul sat, oj lawoj
can el sk'inal tu'. Jal pax mac c'am yel oc
apnoj sk'inal yul sat yul yiban k'inal ti'
xin, ja' ton eb tu' oj Xa' sk'inal tol ey c'al
yin tobal k'inal. 26 Ta ey mac chi ochen
chin ak'on servil, tzajlo ojab wintaj an,

t12:13 Salmos 118:25, 26

yet watx' ja' bey ey jin ec' 0j, ja' tu' oj ey
pax ec' oj. Ta ey mac chin ak'on servil,
ja' jin Mam oj pajtzen tet eb, miman oj
yun yel oc eb, Xi Jests.

Jix Yaltej Jestis Tzet Oj Yun Scami

27 Ja' tinani', caw chi oc pitz'an cus
c'ulal yin jin pixan. Pero, ;tzet oj wute
walon an? ;Tumi oj wal tet Dios jaxca ti',
“Mamin, col jin el yul sk'ab jun sya'ilal oj
jul wiban ti' an,” tumi ta jin chi? Yutol yu
ton jun ti', yuxan chin jul an. 28 Mamin,
txeclo ojab el oj, tzet utbil tol miman ja
wel oc apnoj, xi Jests.

Jix lawi tu' xin, jix yaben yoc jun k'ane
eb bey satcan, jix yal jaxca ti';

Jix jin tx'oxlei, tol miman wel oc ap-
noj. Ja' tinani' xin, oj jin tx'ox junel xa, Xi
jun k'ane tu'. 29 Ja' eb 4nima ey ec' titu,
jix yab jun tu' eb, yuxan ey eb jix alon
jaxca ti'":

—Tejan c'u jun jix bilwi tu, Xi eb. Ey
eb xin:

—Tejan 4ngel junoj jix k'anab eytej tet
Jests ti', Xi eb. 30 Yu jun tu, yuxan jix yal
Jests tet eb jaxca ti":

—Man wu 0j, yuxan jix al-le eytej wan
ti’, pero tol je yu. 31Ja' tinani', ja' eb
ey yul yiban k'inal ti', oj na'le oc yin
eb. Catu' oj jin k'ojon el jun chi ak'wi
mandar yul yiban k'inal ti' yin yopiso.
32 Jal jainti' xin, ja' yet oj jin i'le a oj, 0j
wawtetej masanil 4nima e in an, Xi Jesus.
33 Jix yal naj jaxca tu/, yu tzet utbil oj yun
scami. 34 Catu' jix yalon eb &4nima tet naj
jaxca ti"

—Ja' yul an ley ey ec' e on, ja' tu' jix
kab tzet utbil tol ja' jun Cristo, ey c'al ec'
yin tobal k'inal. Yu jun tu', ;tzet yuxan
cha wala, tol ja' jun Ak'bil Yopiso yu Dios
xol eb ket animail, sowalil oj i'le a 0j?
¢Mac txequel jun Ak'bil Yopiso yu Dios
cha wal tu'? Xi eb tet naj. 35Catu' jix
yalon tet eb jaxca ti":

—Jain chi wak' saj k'inal bey je pixan,
jain ey jin ec' je nan je xol tinani', pero
nianxane tiempo ey jin ec' oj. Caw che
wa'ne je beybal, yajban tol ey jin to ec'
jayeb oj xa c'ual je yetoj. Ta c'amaj, oj
somcha el je c'ul. Jaxca junoj mac txe-
quel chi bey xol k'ej k'inal, c'am chi ske'
yilon bey chi toi, quey tu' oj yun je yel oc
apnoj. 3% Jainti', laan jin jaxca saj k'inal
an. Yu jun tu', yuxan a wej oc je c'ul
win an, yajban tol ey jin to ec' je yetoj,
catu' chi wak'on saj k'inal bey je pixan
yin junelne, Xi Jests tet eb. Jix lawi c'al
yalon wan ti', catu' jix eli. Jix yewba el
sba tet eb.

Ma Yaoc Sc'ul Eb Israel Yin Jests

37 Cax c'al ec'al milagro jix x'ox Jesiis
tet eb, pero toj wal yu jun tu' chi yaoc
sc'ul eb yin naj. 38 Quey ton tu' jix yun
yel oc tzet albil can yu naj Isafas, Xejab
Dios, yet jix yalon can jaxca ti":

Mamin, ¢mac wal junoj jix yaoc yin sc'ul
tzet jix kala? Cax c'al jix ja tx'ox ja
wipal tet eb, pero c'am eb jix yaoc
sc'ul ja win, Xi can Isafas tu' yul An
Juun Tz'ibebil can 0j.v

39Yuxan ma c'al ta' ske' yaon oc eb yin

sc'ul. Ila, tol albil pax yu naj Isaias junel

xa jaxca ti":

40 Ja' Dios, jaxca tol ja' chi majchen sat
eb, chi ak'on cawxo sna'bal eb, yet
watx' jaxca tol c'am chi ilwi eb, catu'
c'am chi na'cha el yu eb, yet watx'
c'am xa chi ske' sq'uexon sna'bal eb.

Yu jun tu), ja' Dios, ma yak' lawoj spenail
eb, Xi Isaias tu'.W

4l Yalnaj can naj Isaias wan ti', yutol yil-

naj swatx'il Jests, yuxan ja' ton sk'aneal

ti' albil can yul An Juun Tz'ibebil can oj.

42 Cax c'al albil can jaxca tu', pero ey eb

Israel tu' jix yaoc sc'ul yin Jests. Man

asanne oj eb comon 4nima, pero ey pax

eb yaaw, ec'al eb jix yaoc yin sc'ul. Asan

v12:38 Isaias 53:1 "12:40 Isaias 6:10



JUAN 12:43

tol c'am chi x'ox el sba eb, yutol chi xiw
eb tet eb fariseo, yutol tala chi ujtele el-
tej eb yul snail sculto eb yu eb. 43 Jix yute
sba eb jaxca tu', yutol chi yoche eb tol
miman yel oc apnoj eb yul sat dnima.
C'am chi sna' eb ta tol ey yel oc apnoj
eb yul sat Dios.

Ja' Sk'ane Jestis Oj Na'on
Oc Yin eb Anima

44 Ja' naj Jests, yin ipal jix k'anab eltej
xol &nima jaxca ti"

—Ja' eb chi yaoc sc'ul win an, man
asanne oj win chi yaoc sc'ul eb. Chi ya
pax oc sc'ul eb yin jin Mam jix jin chejon-
tej. 4°Ja' eb chin aon oc yin sc'ul, lalan
pax yaon oc jun mac jix jin chejontej eb
yin sc'ul. 46 Jainti!, jix jin jul yu wak'on
saj k'inal yin spixan eb anima yul yiban
k'inal ti', yet watx' ja' eb chi yaoc sc'ul
win an, c'am xa k'ej k'inal yin spixan eb.
47 Ja' eb chi aben jin K'ane, ta c'am chi
sjije eb, man jain oj, oj waoc sya'ilal eb.
Yutol man yu oj waon oc sya'ilal 4nima,
yuxan jix jin jul yul yiban k'inal ti'. Pero
yu jin colon el eb, yuxan jix jin jul an.
48 Ja' eb c'am wel oc apnoj yul sat, eb
c'am chi sjije jin k'ane, ey xa jun tujan oj
aon oc sya'ilal eb, ja' ton jin k'ane chi wal
ti' an. Ja'jin k'ane ti', oj aon oc sya'ilal eb
yet slawub c'ual. 4° Yutol man yul oj wet
chin k'anab jin txojli. Ja' jin Mam, jun jix
jin chejontej, ja' chi ak'on Xejbanil e in
tzet chi wal an. 9 Wotaj an, yu %ejbanil
tu', chi ske' Xa'on can sk'inal eb tol ey c'al
yin tobal k'inal ta chi yaoc eb yin sc'ul.
Yu jun tu', jaxca jix yun yalon jin Mam e
in an, quey tu' chi wute walon pax an, Xi
Jests.

Sk'aneal Yet Jix Tx'a'le El
Yajan Eb Scuywom Jestiis Yu

Yecal oj xa c'al k'in pascua, yotaj

1 3 xa Jests, tol jix jul stiempoal sbe-
jon can jun yul yiban k'inal ti', catu' chi
pax a bey cu Mam Dios. Caw ey scam
c'ulal naj yin eb scuywom, eb ey to ey ec'
yul yiban k'inal ti'. Ja' tinani' jix x'ox jan-
taj scam c'ulal yin eb. 2-4 Tuxa jix oc naj
diablo yin spixan naj Judas, sc'aal Simén
Iscariote, tzet utbil tol ja' naj oj aon oc
Jestis yul sk'ab camich. Pero ja' Jests
yotaj, tol ja' bey Dios titnaj, catu' ja'c'ala’
titu' oj pax a oj. Yotaj, tol ja' cu Mam
Dios jix ak'on masanil yipal yul sk'ab. Ja'
yet lalan slow yetoj eb scuywom tu', jix
a waan 0j, jix yi'on el an spichil. Catu'
jix spixon oc jun toalla yin snan.* 5 Catu'
jix yaon ey ja' yul jun palangana. Jix
x'a'on el yajan eb scuywom tu', jix sjo'on
taj yetoj an toalla jix spix oc yin snan
tu'. 6 Ja' yet ian tuxa oj tx'a' el yajan naj
Simén Pedro jix yalon naj Pedro tu' tet
naj jaxca ti"

—Wuktaj, ¢tumi ian cha tx'a' el wajan
ti' an ja waloni? Xi naj tet.

7—Ja' tinani', c'am chi na'cha el oj,
tzet yetal chi wun ti'. Pero c'uan c'ulal
oj na'cha el oj, xi Jests tu' tet naj.

8__C'am bak'in tol jaach, oj ja tx'a' el
wajan ti' an, Xi naj Pedro tu' tet Jests.

—Ta c'am cha wak' jin tx'a’' el xin, c'am
ja walon ja wet wetoj an, Xi Jests tet naj.

9 —Ta quey tu' xin, Wuktaj, man ojab
asanne oj wajan ti' cha tx'a' el oj, tx'a' pax
jin k'ab ti', c'al jin jolom, Xi naj Pedro tu'.
10 Catu' jix yalon Jesiis jaxca ti':

—XK'inaloj ey junoj mac tol to jix axni,
man xa sowalil oj chi tx'a'le smimanil
masanil. Asanxane yajan chi tx'a'lei, yu-
tol ja' smimanil, saj xa yei. Jaexti' jaxca
junoj jix axni tu', quey tu' je yei, yu-

¥13:2-4 Ja' jun yak'omal oj servil caw c'am nioj yel oc apnoj, ja' ton jun tu' ey yopiso

x'a'on el ajane.

tol tuxa jix wa'xi je na'bal. Pero man je
masanil oj jix wa'xi je na'bal, Xi Jests tu'.
1T yotaj xa naj mac txequel oj aon oc yul
sk'ab camich. Yu jun tu', yuxan jix yal
jaxca ti"' “Man je masanil oj jix wa'xi je
na'bal,” %i. 12 Ja' yet jix lawi x'a'le yajan
eb tu', catu' jix yaon pax oc an spichil tu'
junel xa. Catu' jix ey chotan yetoj eb, jix
yalon tet eb jaxca ti"

—¢:Chim na'cha el je yu, tzet yuxan
quey tu' chex wute an? 13Jainti', chin
je yal oc je Cuywam oj, catu' chin je
yalon oc je Yaawil oj. Yel ton che yala.
14 Je Cuywam jin toni. Je Yaawil jin toni.
Pero ila jix jin tx'a’ el je yajan ti'. Yu jun
tu', smoo quey tu' che yute je ba pax oj.
15 Jix jin tx'ox jun ti' e ex, yet watx' jaxca
chex wute wak'on servil ti' an, quey tu'
che yute je yak'wi servil pax oj. 16 Caw
yel chi wal e ex an, c'am junoj moso
ec'ban yintaj spatrén. Quey pax tu' eb xe-
jab, c'am junoj mac ec'ban yintaj mac chi
chejon eb tu'. 17 Ta chi na'cha el wan ti'
je yu, catu' che jijeni, caw watx' je yet.
18 Man je yu oj je masanil, yuxan chi wal
jaxca ti', yutol wotaj an, mac jex sic'bil
jex xa el wu. Pero sowalil oj yun c'al ta'
tzet tz'ibebil can yul An Juun Tz'ibebil
can oj bey chi yal jaxca ti": “Ja' jun chi
low wetoj, ja' oj meltzo oc win an,” Xi
An Juun tu'* 1°Yin ey oj to chi walon
can wan ti' e ex, yet watx/, ja' yet oj jul
wiban, catu' caw oj je yaon oc je c'ul win,
tol jain ton Cristo jin an. 29 Caw yel chi
wal e ex an, ja' mac chi cha'on eb jin che-
jab, jain ton chin Xa' eb an. Ja' eb chin
cha'on tu', chi Xa' pax eb mac jun jix jin
chejtej, Xi Jests.

Jix Yalon Jesiis Yin Ey Oj To Mac Oj
Aon Oc Yul Sk'ab Camich

(Mateo 26:20-25; Marcos
14:17-21; Lucas 22:21-23)

21 Ja' yet jix lawi yalon wan ti' Jesus,
jix oc pitz'an cus c'ulal yin spixan, yuxan
jix yal jaxca ti"

—Caw yel chi wal e ex, ja' je xol, ey jun
0j jin aon oc yul sk'ab camich, Xi Jests
tet eb. 22Catu' jix c'oli yil-len oc sba eb
scuywom tu', yutol man yotaj oj eb, mac
jun chi yal tu'. 23 Ey jun cam c'ulnebil yu
sic'lebil, chotan ey sc'atan naj yet lalan
slow eb tu'. 24Jix yak'on yechel Simén
Pedro tet naj, yet watx' chi sk'anle tet
Jests tu', mac txequel jun chi yal tu'.
25Yu jun tu' xin, yuxan jix sjitz xa c'al
oc sba sc'atan naj. Jix sk'anlen tet:

—Wuktaj, ¢mac txequel jun cha wal
tu' tinani'? %i naj tet Jests. 26 Catu' jix
yalon Jests tu' tet naj jaxca ti":

—Oj wak' chacboj nian pan ti', catu' oj
wak'on tet, ja' ton jun tu', i Jesus.

Jix lawi yalon Jests jaxca tu' xin, catu'
jix yak'on chacboj nian pan tu', catu' jix
yak'on tet naj Judas, naj sc'aal Simén Is-
cariote. 27 Jix lawi c'al Xa'on nian pan tu'
naj Judas tu', catu' jix oc Satanas yin naj,
catu' jix yalon Jests tu' tet naj jaxca ti"

—Ja' tzet jix ja na'balne el ja wuneni,
cha wun yin eymanil, Xi Jesus tet naj.
28 Ja' eb chi low yin meXa tu' yetoj, c'lam
junoj eb jix na'cha el yu, tzet yuxan quey
tu' jix yal tet naj. 29Ja' naj Judas tu,
c'ubom tumin ye xol eb. Yu jun tu', yuxan
ey eb jix na'oni, tol chi chejletoj mano
junoj tzet yetal bey k'in tu', ma xin ja'
nioj tumin tu' chi chejle to yak' tet eb
meba), sna'on eb. 30 Ja' naj Judas tu' xin,
jix lawi c'al slo'on nian pan tu/, jix el xol
eb, yet k'ejbintajil xa.

113:26 Ja' yet chi oc jun K'in, chi ak'le nian pan tet jun mac txequel cam c'ulalnebil

yu naj a k'in tu'.

Jix Yaltej Jun Ac' Chejbanil Jests

31Ja' yet jix eltoj Judas tu', jix yalon
Jests jaxca ti':

—Ja' tinani', oj x'ox el oj, tol caw mi-
man wel oc apnoj, jain Ak'bil Wopiso
xol eb ket animail yu Dios, catu' oj jin
tx'oxon pax el oj, tol miman yel oc ap-
noj Dios. 32 Ta chin tx'ox el 0j, tol miman
yel oc apnoj Dios, 0j x'oxon pax el oj tol
miman pax wel oc apnoj. 33 Jex jin cam
c'ulnebil, txenxane tiempoal ey jin ec' je
yetoj. Oj jin je sey ec' oj, pero ma to ske'
je yapni bey oj jin apnoj tu', jaxca tu' jix
yun walon tet eb yaawil ye bey Judea.
34Ey jun xa ac' chejbanil oj wal can e ex
tinani', tol che cam c'ulne je ba jun jun
jex. Jaxca chex wute jin cam c'ulneni,
quey ojab tu' che yute je cam c'ulnen pax
je ba. 35Ta che cam c'ulne je ba jun jun
jex, oj yotajne el masanil eb &nima, tol
yel toni jin cuywom jex, Xi Jests tet eb.

Yin Ey Oj To Jix Yaltej Jests
Tol Oj Yi' El Naj Pedro Yin

(Mateo 26:31-35; Marcos
14:27-31; Lucas 22:31-34)

36 Jix sk'anlen Simén Pedro tu' tet naj
jaxca ti"

—Wuktaj, ¢beytu' oj jaach toj xin? Xi
naj tet Jesus.

—Ja' bey oj jin apnoj ma to ske' je to
wetoj tinani' an. Ja' to yet oj jul sc'ual, oj
ske' je to wetoj titu' an, Xi Jests tet naj.

37 —Pero Wuktaj, ¢tzet yuxan c'am chi
ske' jin to ja wetoj eyman tinani' xin?
Caw bejan jin c'ul wak'le cam oj, Xi naj
Pedro tu' tet naj.

38 __;Yel mi bejan ja c'ul ja wak'le cam
wu an? Caw yel chi wal e ach, oxel xax
jin ja wi'on el ja win, catu' oj ok' a no'
caxlan yet jun ak'bal ti', oj ja waloni, tol
ma jin ja wotaj oj, Xi Jests tet naj.

Oj Ske' Kapni Bey Dios Yu Jestis
Jix yal Jesis tet eb scuywom
1 4 jaxca ti":

—Manchej somcha el je na'bal. A wej
oc je c'ul yin Dios, catu' che yaon pax oc
je c'ul win an. 2Ja' bey sna naj jin Mam
an, caw ey lugar bey chi cu eyi. Ta c'am
tzet jaxca ti', ;xax mi wal e ex an? Oj jin
toj jin wa'ne je lugar bey oj jex a apnoj.
30j lawoj jin wa'nen je lugar tu', catu' oj
jin jul pax junel xa. Catu' oj jex wi'ontoj
wetoj an, yet watx' ja' bey ey jin ec' tu,
ja' tu' oj jex ey ec' wetoj an. 4 Jaexti, je
yotaj xa bey chin to an, je yotaj pax sbeal
bey chin to tu', Xi Jests tet eb. ® Catu' jix
yalon naj Tomas tet naj jaxca ti".

—Wuktaj, man kotaj oj, bey oj jaach
toj tu'. ¢Tzet oj kute kotajnen el jun be
tu'? Xi naj. ©Jix yalon Jesus tet naj jaxca
ti'

—Ja' jun be chi wal ti', jain toni. Asan
jin chi ske' jex wi'ontoj bey ey ec' cu Mam
Dios. Jain ton yel jin, jain ton a k'inale in
an. 7 Tol oj wal chin je yotajne el oj. Ta
chin je yotajne el oj, oj je yotajne pax el
jin Mam, jal tinani', je yotaj xa jin Mam
tu', yutol tuxa jix je yil yin, Xi Jesus tet
eb. 8Jix yalon Felipe tet naj jaxca ti"

—Wuktaj, tx'ox ja Mam tu' kila, catu'
c'am xa sowalil wanoj xa, Xi naj Felipe
tu'. 9 Jix tak'wi Jests jaxca ti"

—Felipe, miman xa tiempo ey jin ec'
je yetoj. ¢Tumi c'am to cha wotajne el
mac jin txequel xin? Ja' eb chin ilon an,
lalan yilon eb yin cu Mam Dios. Yu jun
tu', ¢tzet yuxan cha wal e in: “Tx'ox ja
Mam tu' kila,” ja chi? 19 ;Tumi c'am cha
waoc yin ja c'ul tol ey jin oc yin cu Mam
Dios, catu' ey pax oc naj win an? Ja' tzet
chi wal an, man yul oj wet chi walon an.
Pero tol ja' cu Mam Dios ey oc win an, ja'
chi oc wetoj an. 11 A wej oc yin je c'ul, tol
ey jin oc yin cu Mam Dios, catu' ey pax
oc win. Ta c'am che yaoc je c'ul win yu
tzet chi wal ti' an, a wej oc je c'ul win

yu wan milagro chin tx'oxo. 12Caw yel
chi wal e ex an, ja' mac chin aon oc yin
sc'ul, oj yun eb wan chi wun ti' an. Tol
tax ey wan tzet yetal ec’ban oj el yunen
eb yintaj wan ti', yutol oj jin pax a bey
ey ec' cu Mam Dios. 13Yal c'al tzet oj je
k'an tet Dios yin jin bi an, oj jin wa'ne el
e ex. Oj jin wa'ne el jainti', tol Sc'aal jin
Dios, yet watx' 0j jin tx'ox el oj, tol caw
miman yel oc apnoj cu Mam Dios. 14 Yal
c'al tzet oj je k'an tet Dios yin jin bi, oj
jin wa'ne el e ex an.

Jix Yal Jests Tol Oj
Xejtej Naj Santo Espiritu

15Ta chi cam el je c'ul win an, jije wej
jin chejbanil an. 16 Jainti' oj jin k'an tet
cu Mam Dios, catu' oj jin chejontej jun xa
mac oj colwa je yetoj, ja' ton Yespiritu
caw yel. Ja' oj ey ec' je yetoj yin tobal
k'inal. 17 Ja' eb yet yul yiban k'inal ti', ma
ske' Xa'on jun ti' eb, yutol c'am chi ske'
yilon oc eb yin, man yotaj oj eb. Jal jex
xin, je yotaj xa Yespiritu ti', yutol ey ec'
je yetoj. Ja' oj ey ec' je yin yin junelne.
18 Jainti', ma jex jin bej can je txojli, oj
jin jul pax junel xa. 19 Txenxane tiempo,
catu', c'am xa bak'in oj yil eb anima win
an. Jal jex, jaexti' xin, oj jin je yil an. Yu-
tol iquis jin c'al tobal k'inal, yu jun tu',
yuxan iquis jex pax tobal k'inal. 29 Ja' yet
jun c'ual yet oj oc Yespiritu tu' je yin,
catu' oj na'cha el je yu, tol ey jin oc yin
jin Mam, catu' ey oc naj win an. Catu'
oj na'cha pax el je yu, tol ey jex oc win
an, catu' ey jin pax oj je yin. 21 Ja' mac
chi aben jin chejbanil, catu' chi sjijen pax
0j, ja' ton eb tu' chi cam el sc'ul win an.
Ja' eb chi cam el sc'ul win, ja' jin Mam
oj cam c'ulnen eb. Yetoj jin pax oj, oj jin
cam c'ulne pax eb. Catu' 0j jin tx'oxon jin
ba tet eb an, Xi Jesus tet eb. 22Ey jun xa

mac chi yij Judas, manaj naj Judas Iscar-
iote, ja' jix alon tet Jests jaxca ti":

—Wuktaj, ¢tzet yuxan asanne e on 0j
jatx'ox jaba? ;Tzet yuxan man oj ja tx'ox
ja ba tet eb yet yul yiban k'inal ti'? Xi naj
tet Jesds tu'. 23 Catu' jix yalon naj tet naj
Judas tu' jaxca ti"

—Ja' mac chin cam c'ulneni, chi sjije
tzet chi wal an. Yuxan ja' jin Mam chi
cam c'ulnen pax eb. Catu' oj cu ey ec
yetoj eb. 24 Jal eb c'am chin cam c'ulneni,
c'am chi sjije eb tzet chi wal an. Ja wan
k'ane chi wal e ex ti' an, man wetoj an,
yet cu Mam Dios, naj jix jin chejontej.
25Chi wal can wan ti' e ex, yajban tol
ey jin to ec' je yetoj. 26 Ja' cu Mam Dios
oj chejontej Yespiritu e ex jin q'uexel oj.
Ja' ton oj colwa je yetoj. Oj jex scuy yin
masanil tzet yetal. Oj sjej je na' jantaj
tzet albil can e ex wu an. 27 Ja' tinani'
xin, chex wa can oc yin watx' c'ulal. Ja'
caw jin watx' c'ulal chi wak' can e ex.
Manaj swatx' c'ulal eb yul yiban k'inal ti'
chi wak' can e ex, man quey oj tu' wet chi
wak' can e ex.$ Manchej je yak' bis c'ulal,
catu' c'am chex xiwi. 28 Xax wal je yab
an, tol oj jin pax a oj, pero oj jin jul pax
0j, catu' oj jin ey ec' je yetoj. Ta yel chin
je cam c'ulne, ta jaxca tu', smoo chex tza-
labi yet che yabeni tol oj jin pax a bey cu
Mam Dios. Yutol ec'ban naj wiban. 2° Yin
ey oj to chi wal can wan ti' e ex, yet watx'
ja' yet oj yunen tzet chi wal ti' an, catu'
0j jin je yaon oc yin je c'ul. 3 Man xa
miman oj tzet chi wal can e ex an, yutol
lalan sjul jun yaaw yul yiban k'inal ti'. Ja'
jun tu' c'am yalon yet win. 31 Pero chin
jije Xejbanil cu Mam Dios jix yal e in, yet
watx' 0j yotajne el eb &nima masanil, tol
ey jin cam c'ulal yin naj. Ja' tinani' xin,
aan linan oj, toon nej, %i Jests tet eb.

$14:27 Ja' yet chi yil-len sba eb Israel c'al yet chi yal-len to sba eb, chi yal jun k'ane
ti' eb: “Ey ojab watx' c'ulal snan je xol.” Ja' ton jun ti' jix sna'tej Jesis yet jix yalon
jaxca ti': “Manaj swatx' c'ulal eb yul yiban k'inal ti' chi wak' can e ex, man quey oj

tu' wet chi wak' can e ex.”

Sk'aneal Jun Xutxal Uva C'al Yak'il

Jix yalon Jests tet eb scuywom
1 5 jaxca ti":

—Ja' jun xutxal uva chin tx'ox ti', tol
quey jin pax tu'. Ja' jun winaj chi ilwi uva
tu, ja' chi tx'oxon el yechel jin Mam.™
2Ta ey junoj an ak'ile c'am chi satni,
ja' chi i'on el oj. Ta ey an ak'ile watx'
chi satni, chi yi'on el stajinal yak'il an
yet watx' chi c'al satni. Jaxca chi yute
swa'nen el an naj tu, quey tu' chi yun
swa'nele el eb ey oc win yu jin Mam.
3 Jaexti', xax wa'xi oc je na'bal yu wan
cuybanile albil can e ex wu ti' an. 4 Eyan
nej c'al ec' win an. Jain xa oj jin ey ec'
je yin. Jaxca junoj yak'il an chi el yin
xutxal, c'am xa chi ske' satni, quey pax
tu' che yune/, ta c'am chex ey c'al ec' win
an. °Jainti', jaxca xutxal uva, quey jin
tu'. Jaex jaxca yak'il uva jex. Ja' mac ey
c'al oc win an, ey jin pax oc yin. Ja' jun
tu' miman sat chi yak'a, jaxca junoj te'
miman sat chi yak'a. Ta c'am jin oc je
yin, c'am nioj tzet chi ske' je yu je txojli.
6 Jal eb c'am chi ey c'al ec' win an xin,
laan oj yun yel oc eb jaxca jun yak'il uva
chi i'le el yin xutxal, catu' chi taj el oj,
chi lawi tu', chi yambale a oj, catu' chi
tz'a'i. 7 Ta chex ey c'al ec' win an, catu'
ey c'al oc je c'ul yin jin k'ane, k'an wej
tzet chi yoche je c'ul, oj ak'le e ex. 8Ta
miman je sat che yak'a, quey ton tu' oj
je yute je tx'oxon el oj, tol miman yel oc
apnoj jin Mam. Quey pax tu' oj je yute
je tx'oxon el oj, tol jin cuywom jex an.
9 Jaxca chin yute scam c'ulnen cu Mam
Dios, quey tu' chex wute jin cam c'ulnen
pax oj. Yu jun tu, yuxan eyan nej c'al
ec' yin jin cam c'ulal ti'. 19 Ta che jije jin
chejbanil an, oj jex ey c'al ec' yin jin cam
c'ulalil. Yutol quey tu' wak'on yetoj jin
Mam, chin jije Xejbanil. Yu jun tu', yuxan

ey jin c'al ec' yin scam c'ulal naj. ! Chi
wal can wan ti' e ex an, yet watx' jaxca
ojab jin tzala an, quey ojab tu' je tzala
pax oj, catu' chi tz'ajna xa c'al el je tzala
c'ulal. 12Ja’' tinani!, ey jun jin chejbanil
oj wak' can e ex, tol che cam c'ulne je
ba jun jun jex, jaxca chex wute jin cam
c'ulnen an. 13Ta ey junoj mac chi yak'
sba cam yu junoj yamigo, c'am junoj xa
mac ec'ban scam c'ulal yintaj jun mac tx-
equel tu'. 14Ta che jije jin chejbanil tu'
jaexti', wamigo jex toni. 15 Ja' tinani', chi
wal e ex, man xa yak'omal oj servil je ye
e in an. Yutol ja' junoj yak'omal oj servil
man yotaj oj tzet chi yun spatrén. Pero
ja' tinani', wamigo jex, yutol masanil c'al
tzet jix yal jin Mam e in, jix c'al wal el e
ex an. 1 Manaj jex jix jin je sic' el oj. Pero
tol jain jix jex jin sic' el oj. Jix waon oc
je yopiso jex jin chejon satnoj. Ja' je sat
tu', oj ey ec' c'al yin tobal k'inal. Yu jun
tu', yuxan jantaj c'al tzet oj je k'an tet cu
Mam Dios oj yak' e ex yutol wet jex an.
17 Ja' ton jun chejbanil ti' chi wak' can e
ex, tol che cam c'ulne je ba jun jun jex.

Ja' Xichon C'ulal Eb A Yul Yiban
K'inal Yin Jests C'al Yin eb Yuninal

18Ta ey eb yet yul yiban k'inal ti' chi
chichon oc sc'ul je yin, otajne wej el oj,
tol ja' win jix babi chichon oc sc'ul eb.
19K'inaloj ta yet jex yul yiban k'inal ti'
yetoj eb, tejan chex scam c'ulne eb, yu-
tol je yetbi je ba yetoj eb. Pero ma jex xa
yetoj yul yiban k'inal ti', yutol xax jex jin
sic' el xol eb. Yu jun tu', yuxan chi chi-
chon oc sc'ul eb je yin, yutol man xa je
yetbi oj je ba yetoj eb. 20 Caw che na'tej
jun Kk'ane jix wal e ex ti': “Cam junoj
moso ec'ban yintaj spatrén,” jin chi e ex.
Jaxca jix yun yoc eb ac'ulal win, quey
tu' oj yun pax yoc eb ac'ulal je yin. Ta jix
sjije eb tzet jix wal jainti' an, oj sjije pax

“*15:1 Ja' yul Antiguo Testamento, jaxca bey Isaias 5 chi yaltej eb Israel jaxca jun
yak'il uva yet Dios, pero pena sat chi yak'a. Ja' yin jun k'aneal ti' chi yal Jests ta ey

jon oc yin chi kun yochwan Dios.

eb tzet oj je yala. 21 Jin ya'il oj, catu' oj
je yaben sya'il masanil wan ti' yu eb, yu-
tol man yotaj oj eb jun jix jin chejonte;j.
22K'inaloj ta ma jin jul wal tet eb, c'am
mi spenail eb. Pero tinani', c'am xa bey
watx' chi scol sba eb yu spenail. 23 Yutol
ja' mac chi chichon oc sc'ul win, chi chi-
chon pax oc sc'ul yin jin Mam. 24 Ja' wan
milagro xin tx'ox el xol eb, c'am junoj xa
chi ske' yunen jaxca tu'. K'inaloj ta c'am
milagro tu' jix jin tx'oxo, c'am mi spenail
eb. Jal tinani' xin, cax c'al mi jix yil wan
tu' eb, pero ja'c'ala' c'al chichon oc sc'ul
eb win, catu' chi chichon pax oc sc'ul eb
yin jin Mam. 25 Pero ja'c'ala' oj el yunen
wan ti' eb, yet watx' chi yun tzet tz'ibebil
can yul an ley bey chi tz'aj yaoc sc'ul eb,
bey chi yal jaxca ti": “C'am jin penail tet
eb, pero jix chichon oc sc'ul eb win,” Xi
yul An Juun Tz'ibebil can tu'Y 26 Pero ey
jun oj tit bey cu Mam Dios, ja' ton naj Es-
piritu caw yel. Oj jul oj, catu' oj colwa je
yetoj. Jain 0j toj jin chejtej. Ja' jun tu' oj
yak' testigoal sba win an. 27 Ja'c'ala' jex
pax oj, oj je yak' pax je ba testigoal win,
yutol junne c'al jex wetoj yet tax c'al jix
el yich jin mulnail ti'.
1 6 Chi wal can wan ti' e ex an, yet
watx' c'am chi somcha el je c'ul.
2Yutol oj jex yujte eltej eb ket Israelal
yul snail sculto eb. Tol tax ey jun tiem-
poal yel xa c'al oj jex ak'on cam oj, catu'
ja' oj yute sna'on eb, tol ja' Dios lalan
yak'on servil eb. 3 Oj yun eb jaxca tu', yu-
tol man yotaj oj jin Mam eb, catu' ma jin
yotaj oj jin pax eb. 4 Chi wal can wan ti'
e ex, yet watx' ja' yet oj jul wan tiempoal
tu', oj je na'tej, tol albil can e ex wu an.

Smulnail Naj Santo Espiritu

Ma wal wan ti' e ex yet yalantoj, yutol
ey jin ec' je yetoj yet tu'. > Jal tinani' xin,
0j jin pax a sc'atan naj jix jin chejonte;j.
Pero c'am junoj jex che k'anle el e in, bey

0j jin toj. ®Ja' ti' je yet, tol chex cus a yu
wan chi wal ti' an. 7 Pero caw yel chi wal
e ex an, ja' yu oj jin toj, yuxan caw watx'
je yet. Ta c'am chin to an, c'am chi jul
jun t'inan scolwa je yetoj tu'. Pero ja' yet
0j jin toj, oj jin chejtej jun tu' e ex. 8Ja'
yet oj jul oj, oj ak'le yotajne el eb yet yul
yiban k'inal ti', tol penawom eb. Oj ak'le
yotajne el eb, tol jichan c'al jix wute jin
ba, catu' oj yak' pax yotajne el eb, tol oj
na'le oc yin eb yu Dios. 20j ak'le yota-
jne el eb tol penawom eb, ja' ton yu c'am
chin yaoc eb yin sc'ul. 19 0j ak'le yotajne
el eb, tol watx' c'al jix wute jin ba, yutol
jainti', oj jin pax bey ey ec' cu Mam Dios.
C'am xa bey 0j je yil win titi'. 11 Oj ak'le
pax yotajne el eb, tol oj na'le oc yin eb
yu Dios, yutol xax na'le oc yin jun yaaw
yul yiban K'inal ti'. 12Ey to c'al tzet yetal
chi yoche jin c'ul chi wal e ex an, pero
ma to na'cha el je yu tinani'. 13Ja' to yet
oj jul Yespiritu Dios tol yel chi yala, ja'
yet tu' oj na'cha el je yu, yutol man oj yal
yul yet. Ja' masanil tzet oj al-le tet, ja' oj
yala. Oj yal pax je yab tzet tol to oj jul oj.
14Ja' oj tx'oxon el oj, tol miman wel oc
apnoj. Masanil c'al tzet oj wal tet, oj yal
e ex. 15Wet c'al ye masanil tzet ey bey
cu Mam Dios. Yu jun tu', chi